
Che' fiac Dios ti' mele mulawil yic'ot chan

(Génesis 1.1-2.4)

Ti fioj oniyix max tyo ba'an mulawil. Max tyo ba'an wits mi colem ja'ic mi
jinic an jini colem mar, yic'ot ma'tye'el yic'ot animal tyac yic'ot max tyo ba'an
jini quixtyafiu. Max tyo ba'an jini chan. Max tyo ba'an q'uin mi uwic mi jinic ec'.
Cojach Dios an ti' bajfiel p'atyalel.

Che' jini Dios ti' pensali i mel jini lum yic'ot chan. Ti tyejchibal jini mulawil
jochol. Ma'an i saclel. I bajiiel jach an ti ic't'ojiial. An ja' ti pam jini lum ti
pejtyelel mulawil. Jini Ch'ujul ba i Ch'ujlel Dios an ti pam jini ja'. Che' jini Dios
ti yala cha'an mi ts'ajyel q'uin. Ta'ach ts'ajyi. Jifiach bajche' ti' mele jini q'uinil
yic'ot ac'balel.

Ti wi'il Dios ti' t'oxo jini ja' cha'an an mu' ba i letsel ti chan cha'an mi
pantyayel ti tyocal. Jifiach i cha'p'ejlel ba q'uin i tofiel.

Ti fiaxan ma'ix parte an ja' yic'ot lum. Ti yuxp'ejlel ba q'uin Dios ti yac'a ti
parte ajfiel jini lum yic'ot ja' cha'an mi yajiiel colem ja' tyac yic'ot lum tyac. Che'
jini Dios ti yac'a ti pasel pimel yic'ot tye' tyac mu' ba i colel ti lum. Ti chajp ti
chajp tye' tyac ti queji ti p'ojlel i wut cha'an mi mejlel i mas p'ojlel lajal ba tye'
tyac lajal ba pimel. Dios ti' q'uele cha'an wefiach tsa' ba i mele.

Ti champ'ejlel q'uin Dios ti yac'a ti tsictiyel q'uin, uw, yic'ot ec' tyac. Ti yac'a
ti chan cha'an mi' pas q'uin ti q'uinil, cha'an i pas i ba uw yic'ot ec' ti ac'balel
yic'ot cha'an mi' p'is ti chajp ti chajp bajche' mi mejlel ti fiumel mes tyac ti
jujump'ej jab. Dios ti' q'uele cha'an wefiach tsa' ba i mele.

Ti jo'p'ejlel q'uin Dios ti' mele pejtyelel animal tyac mu' ba i yajiiel ti ja' yic'ot
ti' mele je'el jini xma'tye' mut tyac. Che' jini Dios ti' q'uele cha'an wefiach tsa'
ba i mele. Ti' sube pejtyelel animal tyac melbilix ba i cha'an yic'ot jini xma'tye'
mut je'el cha'an mi p'ojlel cabal i yal cha'an mi majlel ti ajiel ti pejtyelel
mulawil.

Ti wacp'ejlel q'uin, Dios ti' melel pejtyelel animal tyac mu' ba i yajiiel ti lum.
Ti' mele lucum tyac. Ti' mele je'el ti chajp ti chajp animal tyac mu' ba i yajiiel ti
mal fiojtye'el mu' ba ti chu' che' mi jojchel yic'ot je'el alaq'uil tyac. Ti jini jach
ba q'uin Dios ti' mele quixtyaiiu je'el. Ti yaq'ue ti' wenta cha'an mi yumintyel
mulawil yic'ot cha'an mi yumintyel pejtyel jini animal tyac. Ti' mele juntiquil
winic juntiquil x'ixic. Jifiobach melbilo' ba che' bajche' an Dios, mach che'ic
bajche' animal como i bajiielob mux i mejlel i cha'lefiob pensal yic'ot mi mejlel i
bajiiel xic'ob i ba.

Dios ti' subeyob cha'an mi' tyajob i ba cha'an mi tyalel cabal i yalobilob
cha'an jini yalobilob mi pujquel majlel ti chumtyal ti pejtyelel mulawil. Che'
je'el ti subentiyob cha'an ch'ujbi i c'uxob cha ba mi colel tyac. Dios ti' q'uele
cha'an fioj wefiach tsa' ba i mele.

Che' ti yujtibal ti jini seislelix ba q'uin, tsa'ix ujti i Iu' mel Dios jini lum yic'ot
chan yic'ot ti pejtyelel yan tyac ba tsa' ba i mele. Che' ti sietelelix ba q'uin
Dios ti' c'aja i yoj. Jin cha'an jofionla je'el yom mi laj c'aj la coj jump'ej q'uin ti

Génesis 2

jujump'ej semana. Jifiach fioj c'ajnibal ba como cha'ach ti' pas'eyonla lac cha'len
Dios c'ala fioj oniyix.

Che' fiac Dios ti' mele fiaxan ba winic fiaxan ba x'ixic
(Génesis 2.7-25)

Che' fiac ti' mele Dios jini fiaxan ba winic, ti ts'ubejn jach ti' mele. Che' jini
ti' wusbe i fii' cha'an i yaq'uen i ch'ujlel. Che' jini Dios ti' mele jumpejt pac'abal
fioj c'otyajax ba ba' mi quejel ti chumtyal jini winic. I c'aba' jini pac'abal jifiach
Edén.

Che' je'el ti aq'uenti i tofiel jini winic. Ti subenti cha'an mi' niq'ui pac' ya' ti
lum tsa' ba aq'uenti yic'ot cha'an mi' cafiatyan. Ti subenti cha'an ch'ujbiyach i
c'uxben i wut tyac jini pac'abal ba' ti ajni. Cojach jini juntyejc pac'abal ti tijqui
i c'uxben i wut. Jini juntyejc pac'abal tsa' ba yala Dios mach ba ch'ujbi i c'uxben
i wut jifiach mu' ba yaq'uen i can wen ba yic'ot mach ba wen che' mi' c'ux. Dios
ti' sube jini winic mi ti' c'uxbe i wut jini juntyejc pac'abal mi quejel i sajtyel.

Dios ti' fia'tya cha'an jini winic i c'ajnibal i cha'an juntiquil i pi'al ti chumtyal.
Che' jini ti' paya tyalel ti pejtyel jini animal tyac ba'an jini winic. Jini winic
ti queji yotsaben i c'aba' jujunchajp jini animal tyac pero ma'an mi juncojtic
animal ti' tyaja cha'an mi yajiiel yic'ot. Jin cha'an Dios ti yotsabe i wayel jini
winic. Che' jini ti' loc'sabe junts'ijt i ch'i'lat cha'an i mele' juntiquil 'ixic. Che'
fiac ti p'ixi jini winic, Dios ti' paya tyalel jini 'ixic ba'an jini winic. Jini winic fioj
tijicfia ti yubi. Che' jini ti yala: Jatyet ti mejliyet ti mismo c bac'tyal. Jin cha'an
mi quejel cotsabefiet a c'aba' ti x'ixic, como ti winic ti loc'santiyet, che'en.

Jin cha'an c'ala che' fiac jini c'ala wale, winicob mi' cayob i tyat i na' cha'an
mi yajfiel yic'ot i yijfiam. Jini cha'tiquil che' bajche' juntiquil jach ba quixtyafiu
mi yajiiel.

Ti jimba ora jini fiaxan ba winic yic'ot x'ixic chacalob. Ma'afiob i pislel pero
max tyo ba'afiob i quisin.

Jini fiaxan ba winic, flaxan ba x'ixic ti' fiusabeyob i t'an Dios
(Génesis 3)

Ya' chumulob jini fiaxan ba winic, x'ixic ya' ti c'otyajax ba pac'abal tsa' ba i
mele Dios. Jini lucum jinach xiba wen xyacoiiel ba. Ti c'oti ba'an jini x'ixic. Ti'
c'ajtibe: ;Melel ba che' Dios ti' subetla cha'an mach ch'ujbi la' c'uxben ti pejtyel
i wut jini pac'abal? che'en. Jini x'ixic ti' jac'a: Mi yal ch'ujbiyach lojon j c'ux ti
pejtyelel i wut jini tye' tyac. Tig'uil lojon j c'ux juntyejc jach. Dios ti yala mi ti
lojon j c'uxu i wut ili juntyejc tye' o mi jinic ti lojon ¢ tyala mi quejel lojon ¢
sajtyel, che'en. Jini lucum ti queji ti lot. Cha'an jach i lotin ti' sube: Ma'an. Mach
che'iqui. Dios yujil mi ti la' c'uxu jini wut tye' mi quej 1a' can jini wen ba yic'ot
mach ba wen. Che' jini lajaletixla mi quejel la' wajiel bajche' Dios, che'en.

Jini x'ixic ti' fiach'tya i t'an jini lucum che' bajche' ti subenti. Ti' q'uelbe i
waut jini tye'. Ti yila cha'an foj c'otyajax. Ti' pensali cha'an jifiach junchajp wut
tye' fioj wen ba cha'an c'uxol. Yic'ot je'el ti queji i mulan i sujmlel cha'an yom i
yajiiel lajal bajche' Dios. Che' jini ti' tyuc'u jini wut tye'. Ti' c'uxu. Che' je'el ti'
ch'ambe majlel i foxi'al jini wut tye'. Ti' c'uxu je'el. Ti jini jach ba ora ti queji
i fia'tyafiob cha'an chacalob. Ti' meleyob i pislel melel ba ti yopol higuera tye'
tyac.

Che' ochix q'uin che' muq'uix quejel i p'ajquel q'uin, jini winic yic'ot jini x'ixic
ti yubiyob Dios mu' ti t'an ya' ti pac'abal. Como afiob i baq'uen tyajlecob ti Dios
ti' mujcuyob i ba. Che' jini Dios ti' paya jini winic. Ti yala: ¢Baqui afiet? che'en.

Jini winic ti' jac'a: Ti cubi a t'an pero tic bac'fiayet como chacalon. Jin cha'an
tic mujcu c ba, che'en. Dios ti' sube: Ma'an majch ti' subeyet mi chacalet.
Machic ti a c'uxu jini wut tye' tsa' ba c tiq'uiyet a c'ux ma'an ti a fia'tya a ba mi
chacalet, che'en.

3 Génesis

Jini winic ti' jac'a: Jini x'ixic tsa' ba a waq'ueyon ti yaq'ueyon jini wut tye'.
Che' jini tij c'uxu, che'en.

Che' jini, Dios ti' c'ajtibe jini x'ixic chuqui ti' cha'le. Ti' jac'a: Jini lucum ti'
lotiyon. Jin cha'an tij c'uxu, che'en. Jin cha'an Dios ti yaq'ue i fiusan wocol jini
lucum, jini winic, yic'ot jini x'ixic. Jini lucum ti subenti cha'an ti jin jach ba ora
mi quej i tyujc'an majelel i ba ti fiac' che' mi' cha'len xambal yic'ot i jinajlelob
lucum mi quejel i bej jop' i tyac'lan i jifiajlelob jini x'ixic. Yic'ot i jifiajlelob jini
x'ixic mi quejel i bej jop' i jats' i jol lucum tyac cha'an i tsansan. Dios ti' sube
jini x'ixic che' ba' ba ora mi ch'oc an i yalobil mi quej i fiusan wocol yic'ot mi
quejel ti bajq'uel. Che' je'el i fioxi'al mi quej i yochel ti yumal i cha'an.

Dios ti' sube jini winic mach wen bajche' ti' cha'le como ti' ch'ujbibe i t'an
jini yijiam che' ti' c'uxu jini wut tye'. Jin cha'an ti jini jach ba ora mi quejel ti
tsats ba tofiel cha'an mi' tyaj chuqui mi' c'ux. Como mi quejel pasel cabal ch'ixol
yic'ot cabal yan tyac ba ma'tye'el ya' ti lum. Che' je'el ti subenti cha'an jini i
bac'tyal tsa' ba melbenti ti ts'ubejn mi quej i fiox'an, mi quej i sajtyel. Mi cha'
sujtyel ti lum.

Che' jini, jini winic Adén ba i c'aba' jifiach jump'ej c'abajlel i sujmlel yom i yal
ts'ubejn. Ti yotsabe i c'aba' jini i yijfiam ti Eva. I sujmlel Eva yom i yal cuxtyalel
como jifiach i fia'al yubil ti pejtyelel quixtyafiujob mu' ba quejel i ch'oc an. Dios
ti' melbe Adén yic'ot Eva i pislel ti i pachalel alaq'uil. Che' jini ti chojquiyob
loq'uel ya' ti c'otyajax ba pac'abal Edén ba i c'aba' cha'an mach i c'uxobic jini i
wut tye' mu' ba i yaq'uen i cuxtyalel cha'an pejtyelel ora. Dios ti' choco majlel
ajtrofielob i cha'an ch'oyol ba ti panchan i c'aba' jiiach querubin cha'an mi'
canatyan ochibal ya' ti pac'abal cha'an mach i sujtyelob i c'uxob jini wut tye'.

Adan yic'ot Eva yic'ot i yalobilob
(Génesis 4-5)

Che' fiac Adéan yic'ot Eva ti' tyajayob i ba, Eva ti queji i cafiatyan i yalobil.
Jini fiaxan ba i yalobil alob. Ti yotsabeyob i c'aba' Cain. Ti wi'il ti tyali yamba i
yalobil. Ti yotsabeyob i c'aba' Abel. Che' fac tsa'ix coliyob, Cain ti queji ti tofiel
ti ma'tye'el, Abel ajcafiatya tiflame' ti queji. Jump'ej q'uin jini cha'tiquilob ti
queji i ch'ambefiob tyalel i majtyan Dios. Cain ti queji i ch'am tyalel i wut tye'
tyac yic'ot i bac' tyac mu' ba i pac'. Jini Abel ti queji i tsansan juncojt cha'cojt
tilame'. Ti yaq'ue cha'an i majtyan Dios. I cha'an jini Abel ti' ch'ambe Dios pero
jiniicha'an ba Cain ma'an ti ch'ambenti. Jin cha'an Cain ti wen mich'a. Dios
ti' sube cha'an mach yom i mich'an. Jini jach yom i ch'am tyalel i majtyan Dios
che' bajche' i tyalel mi' melob. Che' jini tijicia mi quejel i q'uejlel ti Dios je'el.
Dios ti' sube je'el mi ma'an mi' ch'amben tyalel i majtyan Dios che' bajche' i
tyalel mi' melob mi quej i tyaj wocol. Mi quej i yilpusic'lentyel cha'an mi' mel
cha ba mach'a wen. Pero jini Cain ma'an ti' ch'ujbibe i t'an Dios.

Jump'ej q'uin Cain ti' sube Abel: Conla ti jamilol, che'en. Che' fiac ya' afiob
ti jamilol, Cain ti' tsansa jini i yijts'in. Dios ma'an ti' mula jini tsa' ba i cha'le
Cain. Jin cha'an ti' c'ajtibe: ;Baqui an a wijts'in? che'en. Cain ti' jop'o i lotin
Dios. Ti yala: Mach cujil isujm. ¢C wenta ba j cafiatyan fiumel quijts'in? che'en.
Pero Dios ti' sube: Tsa'ix a mele jini Noj bibajax ba. Cujil isujm tsa'ix a tsansa a
wijts'in. Jin cha'an mi quej a wen ilan wocol. Yic'ot ts'itya' jach mi quej a lotben
i wut che' ma' niq'ui pac', yic'ot ajwa'wa'niyelet jachix mi quej a majlel, che' ti
subenti.

Cain ti' sube Dios cha'an mach ch'ujbi i cujch bajche' ti subenti como an i
baq'uen ame majchical jachix i tsansan ba' mi majlel. Jin cha'an Dios ti yaq'ue
jump'ej i sefiajlel cha'an ma'an majch mi' tsansan Cain. Che' jini Cain ti majli ti
chumtyal ti fiajt. Wi'il ti' paya i yijfiam. Ya' ti coli juntiquil i yalobil. Ti yotsabe i
c'aba' ti Enoc. Ti' mele jump'ej lum cha'an mi chumtyal ya'i yic'ot yalobil. Enoc
ya' ti coli juntiquil i yalobil je'el. Ti wi'il ti oc'a i jifiajlel jini Cain. Jifiobach

Génesis 4

i tofielob ti cafiatya tifiame'. Yamba mu' ba i nijcan musica yic'ot yamba
ajtofielob ti tsucul tyaq'uin.

Jini Adan, Eva fioj ch'ajyemob como jini Abel tsa'ix tsansanti. Pero ti wi'il ti
tyali yamba i yalobil. Ti yotsabeyob i c'aba' Set. Che' fiac winiquix ti' tyaja i
yijiam. Ti wi'il ti tyali juntiquil i yalobil. Ti yotsabe i c'aba' Enés. Enés yic'ot
afo' ba ti yotyot ti queji i pejcaiiob Dios ti oracién. Juntiquil i yalobil i yij i
mam i yalobil Enés jifiach i c'aba' Enoc. Enoc jifiach juntiquil tsa' ba i cha'le
bajche' mi' mulan Dios. Jin cha'an ma'an ti yac'a ti sajtyel Dios pero ti' paya
majlel. Ma'an majch ti sujti i q'uel ba' ti majli. Jini ascuiial ba i yalobil Enoc
jifiach i c'aba' Matusalén. Che' fiac ti sajti an i cha'an novecientos sesenta y
nueve i jabilel. Juntiquil i yij Matusalén, jifiach i c'aba' Noé.

Dios ti' choco tyalel but' ja' cha'an i jisan mulawil
(Génesis 6-9)

Che' fiac iumenix cabal jabil Dios ti' q'uele cha'an jini quixtyafujob ti
mulawil chancol i mele' cabal cha ba mach'a saj wen. Che!' je'el chancol i bej
pensalifiob i mel. Che' jini Dios tsa'ix lujba i cuchbefiob i mul jini quixtyafiujob
tsa' ba i mele. Jin cha'an ti yala mi quejel i Iu' jisafiob yic'ot ti pejtyelel animal
yic'ot xma'tye' mut tyac je'el.

An juntiquil winic Noé ba i c'aba'. Jini jach wen ba winic chumul ba ti
mulawil. Jini ti' cha'le bajche' mi' mulan Dios. An uxtiquil i yalobil i c'aba’
jifiach Sem yic'ot Cam yic'ot Jafet. Dios ti' sube Noé: Tsa'ix c wen q'uele cha'an
quixtyafiujob fioj i tsuculelobix. Jini cha'an mi quej quisafiob. Wale com ma' mel
jump'ej colem ba barco, melel ba ti tye' yic'ot ti tye'el sic'ab yic'ot ma' paq'ue'
ti yetsal tye'. Noj colem ma' mel yic'ot yom jump'ej i ti' otyot yic'ot i xafiil. Mi
quejel ¢ choc tyalel but' ja'lel cha'an mi jilel pejtyelel quixtyafiujob yic'ot animal
tyac, pero mi quej ¢ mel jump'ej trato quic'otyet.

Ya' ti barco mi la' wochel ti pejtyelel afiet ba la ti 1a' wotyot yic'ot ti pejtyelel
animal tyac, tyemel yic'ot xma'tye' mut tyac yic'ot lucum tyac. Ti cha'chajp ti
yila ti yilal pejtyelel animal tyac. Otsan siete par animal tyac i cha'an jach ba
yoque i cha'an ba ofrenda yic'ot jujump'ej par jini yan tyac ba je'el. Ma' wotsan
cha ba mi la' c'ux yic'ot i buc'bal jini animal tyac. Jatyetla yic'ot jini animal
tyac ma'an cha ba mi la' tyumbentyel ya' ti mal jini barco. Ma'an mi quej la'
jilel ti but' ja'lel. Che' ti yala Dios.

Che' jini Noé ti' ch'ujbi bajche’ ti' sube Dios chuqui yom ba i mel.

Che' fiac Noé ti ujti i mel jini barco Dios ti' sube cha'an mi yochelob yic'ot jini
afio' ba ti yotyot yic'ot jini animal tyac. Noé yic'ot i yijfiam yic'ot ti yuxticlel i
yalobilob yic'ot i yijfiamob ti ochiyob ti barco temel yic'ot jini animal tyac.

Che' jini Dios ti' fiup'be i ti' jini barco. Che' fiac jini, an i jabilel Noé
seiscientos afios i jabilel. Che' jini Dios ti' choco tyalel ja'al. Ti fiumi fioj tofiel
ba ja'al cuarenta q'uin yic'ot cuarenta ac'balel. Che' je'el mi loq'uel bulux ja' ti
lum. Che' nac calaxix jini ja' ti queji ti bujt'el ti pejtyelel mulawil. Jini barco ti
queji ti xambal ti pam ja'. Jini ja' ti bujt'i c'ala ti pam witsowits. Pejtyelel jini
quixtyafiujob ti lu' sajtiyob yic'ot pejtyelel jini animal tyac ti lu' chami yic'ot
pejtyelel xma'tye' mut yic'ot yan tyac ba am ba ti mulawil. Jini jach Noé yic'ot
i yijiam yic'ot pejtyel yalobilob yic'ot jini animal tyac am ba ti mali barco ti
cojliyob.

Che' fiac ti iumi che' bajche' ciento cincuenta q'uin, Dios ti yac'a ti cha' ts'itya'
sajp'el jini ja'. Jini barco ti buch cayle ti pam colem wits. Jini ja' tsa'ix mas
ts'itya' sajp'i. Noé ti' jama i saj ventana jini barco. Ti' colo juncojt xma'tye' mut
cuervo ba i c'aba' cha'an mi' q'uel mi tsa'ix sajp'i jini ja'. Pero jini xma'tye' mut
ma'an ti cha' c'oti. Che' ti fiumi yamba semana ti' colo juncojt x'ujcutsu'. Jini
x'ujeutsu' ti cha' c'oti como max tyo sajp jini ja'. Ti yamba semana ti' cha' colo
jini x'ujcutsu'. Che' fiac ti cha' c'oti ti' ch'ama c'otyel jump'ej yopol olivo ti' fii'.

5 Génesis

Ti iumi yamba semana. Ti wi'il ti' cha' colo jini x'ujcutsu' ti uxyajlel. Pero ma'ix
ti cha' c'oti. Che' jini ti' fia'tya Noé cha'an tyaq'uinix jini lum. Che' ti' jambe i ti'
jini barco ti yoch'o pero tsa' tyo cayle ti barco yamba cha'p'ej uxp'ej semana.

Ti wi'il, che' fac anix fiumen ti jump'ej jab ya'afiob, Dios ti' sube cha'an mux
i loq'uelob ya' ti' malil barco ti pejtyelelob yic'ot i yalobilob yic'ot ti pejtyelel
animal. Dios ti' sube cha'an yom i yajiel yic'ot i yijiam cha'an mi tyalel i
yalobilob cha'an mi cha' bujt'el jini mulawil. Che' jini ti loq'uiyob ti barco.

Noé ti' mele ti tyun jump'ej i yajnib ba' mi' pulben i majtyan Dios. Che' jini ti'
chucu jini animal yic'ot xma'tye' mut yoque i cha'an ba ofrenda. Ti' tsansa. Ti
yaq'ue i bac'tyal ya' ti pam ba' mi' pul cha'an i majtyan Dios. Che' jini, Dios
ti' mula bajche' ti' cha'le Noé. Ti' ch'ambe. Ti' wa'choco i t'an Dios yic'ot Noé
cha'an c'ala che' an tyo mulawil ma'an ba' ba ora mi quej i cha' jisan pejtyelel
quixtyafiujob am ba ti mulawil aunque fioj bibajax i melbalob.

Dios ti' sube Noé cha'an ti jini jach ba ora c'ala ba' ba ora jini animal tyac
mux quejel i bac'nan quixtyafiujob. Ti' sube je'el cha'an jini quixtyafiujob
ch'ujbix i c'uxob i bac'tyal jini animal tyac pero tiq'uil i c'uxob yic'ot i ch'ich'el.
Dios ti' sube je'el mi juntiquil quixtyafiu mi juncojt animal mu' ba i cha'len
tsansa, mi tsansantyel je'el cha'an i xot' i mul. Che' je'el Dios ti' mele jump'ej
trato yic'ot Noé yic'ot i jifiajlel yic'ot jini animal tyac cha'an ma'anix ba' ba ora
mi quej i cha' jisan ti but' ja'lel jini mulawil Dios. Ti' wa'choco xojob ti chan
cha'an i sefia mi yac' i t'an cha'an ma'an ba' ba ora mi' cha' jisan mulawil ti but’
ja'lel.

Ti' cha'leyob t'an ti yan tyac ba t'an
(Génesis 11.1-9)

Ti fioj oniyix junchajp jach bajche' muc'ob ti t'an quixtyafujob. Pero jump'ej
q'uin ti' much'quiyob i ba jini quixtyafiujob ya' ti joctyal Sinar. Ti' chajpayob
cha'an i melob jump'ej buchul ba ts'ajc fioj chan ba mu' ba c'ala c'otyel ti
chan. Ti' meleyob cha'an ti caj yomob i chan isafiob i ba, yic'ot cha'an mach'an
mi' wen pucob i ba. Pero Dios ma'an ti' mula cha ba chancol i melob. Jin
cha'an Dios ti' mele cha'an yamba mi' cha'len t'an ti yan tyac ba t'an, yamba ti
yamba t'an. Ma'ix ti mejli i fia'tyafiob i t'an ti chajp ti chajp. Jin cha'an ti pam
pujquiyob ti pejtyelel mulawil. Ti i cayayob ya' ba' ti tyeche i melob jini buchul
ba ts'ajc ti lum Babel ba i c'aba'.

Bajche' Dios ti' paya Abram cha'an mi' tsaclen
(Génesis 11.10-12.20)

Juntiquil i jifiajlel ba jini Sem i c'aba' Taré. An uxtiquil i yalobil i c'aba'ob
Abram, Nacor, yic'ot Haran. Jifiobach chumulo' ba ti colem lum Ur ba i c'aba'.
Haran an juntiquil i yalobil Lot ba i c'aba'. Ti wi'il ti sajti Haran ya' ti Ur. Che'
jini Taré ti' paya majlel Abram yic'ot Lot. Ti' loq'uiyob ti Ur cha'an mi majlelob
ti pafiimil Canaan ba i c'aba'. Pero ya' jach ti c'otyiyob ti Haran. Ti' mulayob
caytyal ti chumtyal ya'i. Ya' ti sajti Taré ya' ti Haran. Sarai i c'aba' i yijiam
Abram, pero ma'an ba' ba ora afiob i yalobilob.

Che' fiac ya' afiob ti Haran Dios ti' sube Abram: Caya a pi'alob yic'ot a lumal.
Cucu ti jini pafiimil ba' mi quej c pasbeiet. Ya' mi quej i yoc'an a jifiajlel. Che'
je'el mi quej j cotyafiet ti pejtyelel mu' ba a cha'len. Che' je'el mi quej j cotyan
jini quixtyafiujob mu' ba i cotyafet. Mi quej caq'uen i fiusan wocol quixtyafiujob
mu' ba i yaq'uefiet a iusan wocol. Che' je'el, loq'uem ti a jifiajlel mi quej i tyaj i
wenlel quixtyafiujob ti pejtyelel mulawil. Che' ti yala Dios.

Che' jini, Abram ti' ch'ujbibe i t'an Dios. Ti loq'ui ti Haran. Che' fiac jini, an
i jabilel Abram setenta y cinco afios. Che' jini ti' paya majlel i yijiam Sarai ba i
c'aba' yic'ot i p'efiejel Lot ba i c'aba' yic'ot ti pejtyelel i yalac'ob ya' ti' lum yic'ot
ajtofielob i cha'afiob. Ti loq'uiyob maijlel ti Haran. Ti majliyob ti Canaan.

Génesis 6

Che' fiac ti c'otiyob ti Canaén, ya' chumulob ti' tyaja i jifiajlel Cam, i yalobil
ba Noé. Abram ti c'oti ti jump'ej lum Siquem ba i c'aba'. Ya'ach an ba' mi'
ch'ujutisafiob Dios. Jifiach ba' ti' sube Dios jini Abram: Jifiach ba pafiimil mi
quej caq'ueiiet cha'an i lumal a jifiajlel, che'en. Che' jini, Abram ti' mele i yajnib
ba' mi' publen i majtyan Dios. Wi'il ti bej majli 1ac'al ya' ti lum Bet-el ba i c'aba'.
Ya' ti' mele yamba i yajnib ba' mi' pulben i majtyan Dios. Abram ti bej majli ti i
bijlel tyaquin ba joch lum Neguev ba i c'aba' como wen an wi'fial che' fiac jini.
Che' jini ti majli ti yamba pafiimil mach ba i cafia, Egipto ba i c'aba', jintyo ti
fiumi jini wi'fal. Che' jini ti cha' sujti ti chumtyal ti Neguev.

Bajche' ti' cayayob i ba Abram yic'ot Lot
(Génesis 13)

Abram jifiach juntiquil winic fioj rico ba. Che!' je'el jini Lot. Jini cha'tiquil
afiob i tyaq'uin jini plata ba yic'ot jini oro ba yic'ot fioj cabal i yalac'. Ti sujtiyob
ya' ti lac'alel ya' ti jini lum Bet-el ba i c'aba' ba' ti' iaxan mele Abram i yajnib
ba' mi' pulben i majtyan Dios. Jini yajtofielob Abram yic'ot i cha'an ba Lot ti
quejiyob ti al'iya como mach jasalix i buc'balob i yalac'. Che' jini Abram ti' sube
jini i p'enejel: Mach yom mi lac cha'len al'iya como yoque lac pi'alob lac ba. Noj
colem ili lum. La' laj cay lac ba. Mi lac chumtyal ti jujump'ej lac lum. Mi mejlel
a yajcan baqui ba lum ma' mas mulan, che'en.

Lot ti' q'uele jini joctyal 1ac'al ti jini colem ba ja' Jordan ba i c'aba'. An cabal
ja' tyac ya'i yic'ot fioj wen jini lum cha'an niq'ui pac'ol. Jifiach ba' ti' mula
chumtyal ti jini lum. Ti' wa'choco pisil ba i yotyot ti' t'ejl colem ba lum Sodoma.
Che' fiac jini, jini quixtyafiujob ti Sodoma foj bibajax i melbalob. Ma'an mi'
ch'ujutisafiob Dios. Abram ya'ach chumul je'el ya' ti pafiimil Canadn ba i c'aba’
pero ti junwejlel, mach ya'ic ti 1ac'alelobic.

Che' fiac Abram yic'ot Lot ti' cayayob i ba, Dios ti' sube jini Abram: Q'uele ti
a joytyalel. Ti pejtyelel ili pafiimil mi quej caq'uen a jifiajlel. Mi quej i tyalel
cabal a jifiajlel. Ma'an majch ch'ujbi i tsic bajche' yonlel. Mach a bac'fian a xan
fiumel ti pejtyelel ili lum como lu' a cha'afiach mi quejel, che'en. Che' jini, ti
wi'il Abram ti majli ti yamba lum Yebrén. Ya' ti' mele i yajnib ba' mi' pulben i
majtyan Dios.

Abram ti' paya loq'uel Lot
(Génesis 14)

An jo'tiquil rey. Juntiquil chancol ba i cha'len i reyintyel ti jini lum Sodoma
ba i c'aba', yamba ti jini jo'tiquil ya' ti Gomorra. Ti' contrajiyob uxtiquil rey
yic'ot je'el Quedorlaomer chancol ba i reyintyel ti jini pafiimil Elam*. Jini
Quedorlaomer yic'ot ya' ba afiob yic'ot ti' ganariyob jini guerra. Che' jini ti' lu'
ch'am'entiyob i yanimalob i cha'afio' ba ti jini quixtyafiujob ti Sodoma, Gomorra
yic'ot pejtyelel cha ba an i cha'afiob. Che' je'el Lot, i p'efiejel ba Abram chumul
je'el ya' ti Sodoma. Ya' ti xA' chujqui majlel je'el yic'ot pejtyelel i yanimal. Pero
juntiquil winic tsa' ba mujcu i ba ti majli i sube' Abram tsa' ba ujti. Che' jini
Abram ti' much'qui i yajtofielob. Ti majli i saclafiob jini Quedorlaomer yic'ot i
winicob. Che' fiac ti' tyajayob ti' cha'leyob guerra. Ti' satyayob jini yumalob.
Abram ti' cha' cotyayob jini quixtyafujob yic'ot pejtyelel i yanimalob tsa'
ba ch'am'entiyob. Che' je'el ti' cha' cotya Lot yic'ot afio' ba ti yotyot yic'ot i
yanimal. Che' je'el ti' ganaribe pejtyelel cha ba an i cha'an tsa' ba i ch'ama
Quedorlaomer yic'ot cabal i cha'afiobach ba yic'ot i cha'an yafio' ba tsa' ba i
cha'le guerra yic'ot. Che' jini ti cha' sujtiyob majlel ti yotyot.

An juntiquil winic i c'aba' jinach Melquisedec, yom ba i yal yumal cha'an
melojel. Jifiach mu' ti yumintyel ya' ti jini lum Salem ba i c'aba', yom ba i yal
fiach'tyalel. Cura jini Melquisedec. Ti tyali i tyaj Abram ti bij yic'ot waj yic'ot
ya'lel ts'ujsub. Ti yala: Dios tsa' ba i mele lum yic'ot chan mi yaq'uefiet cabal i

7 Génesis

yutslel i pusic'al yic'ot mi' melbefiet jini wen tyac ba. Jofion mi caq'uen wocox
i yala como ti' cotyayet a cha'len perial ti' tyojlel a contrajob, che' ti yala
Melquisedec.

Che' jini Abram ti yaq'ue jump'ej loq'uem ba ti diez tyac tsa' ba i ganari
Abram ti' cha'an Quedorlaomer tsa' ba i chaquibe yic'ot loq'uem ba ti i cha'an
jini yamba i contrajob.

Jini yumal ti Sodoma fioj tijicfia como tsa' tyo cotyanti ti' c'ab i contrajob. Jin
cha'an ti' sube Abram: Jini jachix mi a sutquibefion quixtyafujob loq'uem ya' tic
lumal, ch'ujbi a ch'am a wic'ot pejtyelel tsa' ba chilbentiyon lojon yic'ot pejtyelel
cha ba an i cha'an Quedorlaomer tsa' ba a chilbe yic'ot an ba i cha'an ba laj
contrajob, che'en. Pero Abram ti yala: Ma'an chuqui mi quej ¢ saj ch'ambefiet a
cha'an ba. Mach com mi quej 1a' wale' cha'an ti cha ba an la' cha'an tic tyaja ¢
ricojlel. Jini jach mi quej ¢ ch'ame' tsa'ix ba i c'uxuyob cajtofielob. Jatyet ch'ujbi
a t'oxbefiob jini uxtiquil alob amorreojob* tsa' ba i cotyayofiob.

Dios ti' wa'choco i t'an cha'an mi quej i ch'oc an i yalobil Abram
(Génesis 15)

Jump'ej q'uin Dios ti' sube Abram: Mi quej c pas fiuc ba ¢ p'atyalel ti a tyojlel,
che'en. Che' jini Abram ti' jac'a: Pero cha ba yes i c'ajnibal jini fiuc tyac ba mu'
ba a pas'efion, como ma'ix calobil. Che' mic sajtyel jini mu' ba quej i ch'ame’
ti pejtyelel cha ba an c cha'an, jifiach juntiquil cajtrofiel, che'en. Pero Dios ti'
jac'a: Mach che'iqui. Jatyet mi quej i tyalel yoque a walobil ba. Che' je'el mi
quej i tyalel cabal a jifiajlel che' bajche!' i tsicol ec' am ba ti chan, che'en.

Abram ti' ch'ujbi tsa' ba i yala Dios. Jin cha'an Dios ti' mula. Dios ti yala
cha'an wefiach bajche' Abram ti' ch'ujbibe i t'an. Dios ti' sube Abram: C'ajtisan
cha'an jofion Dioson yic'ot jofion tic loc'sayet ti jini lum Ur ba i c'aba'. Tic
payayet tyalel ti ili pafiimil cha'an mi caq'ueiet, che'en.

Che' jini Abram ti' c'ajtibe Dios cha'an bajche'qui ch'ujbi i fia'tyan mi tsa'ix
yoque aq'uenti jini lum. Che' jini Dios ti' sube cha'an mi' ch'am tyalel juncojt
cha'cojt alaq'uil cha'an mi' tsansan cha'an mi yac' bajche' jump'ej ofrenda.
Abram ti' mele tsa' ba subenti ti Dios. Che' jini Dios ti' pas'e i ba che' bajche’
ti iajal. Ti' sube cha'an ti tyal tyo ba ora jini i jifiajlelob mi quej i majlelob ti
jump'ej yamba panimil ba' mi quej yochelob ti majtyan tofiel yic'ot ba' mi quej i
tyac'lantyelob c'ala cuatro cientos jabil. Ti' sube je'el cha'an mi quej i yaq'uen i
flusan wocol jini quixtyafiujob ya' ba afiob ti jimba pafiimil. Pero jini i jifiajlelo’
ba Abram fioj rico mi quej i loq'uel majlel ya'i. Pejtyelel ili mi quejel i yujtyel
che' tsa'ix sajti Abram. I jifiajlelob Abram mi quej i fiaxan majlel ti jini yamba
pafiimil. I jifiajlelob i yijob mi quej i cha' sujtyelob ya' ti jini i lumalob Canain
ba i c'aba'. Dios ti' pasbe Abram je'el cha'an mi quejel i yaq'uen i fiusan wocol
jini amorreojob* chumulo' ba ti Canaan. Pero mi quejel i yaq'uentyelob jini lum
i jifiajlelob Abram. Jifiach tsa' ba tsictisabenti Abram che' bajche!' ti fiajal.

Che' fiac ti ch'oc'a Ismael, i yalobil ba Abram
(Génesis 16)

Jini Sarai, i yijiam ba Abram, ma'an i yalobil. Jin cha'an Sarai ti' sube Abram
cha'an mi' tyaj i ba yic'ot jini yajc'anbal Agar ba i c'aba' cha'an ch'ujbi i tyalel
i yalobil. Abram ti' ch'ujbi. Agar ti queji i cafiatyan i yalobil. Che' jini Agar ti
queji i chan isan i ba ti' tyojlel Sarai. Che' jini Sarai ti queji i ts'a'q'uel Agar.
Jini Agar ti puts'i. Pero Dios ti' choco majlel jini ajtrofiel i cha'an ch'oyol ba ti
panchan cha'an mi' cotyan. Jini ajtrofiel i cha'an Dios ti c'oti i tyaj Agar ya' ti'
t'ejl jump'ej pozo. Ti' sube cha'an mi cha' sujtyel ba'an Sarai. Che' je'el ti' sube
cha'an mi quej i ch'oc an juntiquil alob ba i yalobil. Mi quej i yotsaben i c'aba'
Ismael. Che' jini Agar ti cha' sujti. Che' tsa'ix iumi cabal q'uin ti ch'oc'a Ismael.
Che' fiac jini, an ochenta y seis i jabilel Abram.

Dios ti' wa'choco i trato yic'ot Abram
(Génesis 17.1-18.15)

Che' fiac anix noventa y nueva i jabilel Abram, Dios ti' cha' pejca. Ti' sube:
Yom a chac cha'len cha ba mic mulan yic'ot mach a saj niq'ui cha'len jini mach
ba wen. Che' jini mi quej c mel trato quic'otyet. Jifiach mu' ba quej ¢ ts'actisan
ti ili trato. Mi quej ¢ oc' isan cabal a jifiajlel. Yic'ot mi quej j q'uextyan a c'aba'
yom ba i yal tyatyal am ba i fiuclel cha'an mi yochel a c'aba' ti Abraham yom
ba i yal i tyat cabal mujch'ob quixtyafiujob. Jofiofiach jini mu' ba j cotyan a
jifiajlel. Mi quej caq'uen jini pafiimil Canadn ba i c'aba' cha'an ti bele' ora.
Jatyet yic'ot a jifiajlel afiach cha ba yom mi la' jac' cha'an i ts'actisantyel jini
trato mu' ba quej lac wa'chocon. Yom a tsepben* i pachalel pejtyelel winicob
yic'ot alo' ba afio' ba ti a tyojlel yic'ot jini mu' ba i cha'libefiet a majtyan tofiel.
Yom ma' tsepben i pachalel che' an i cha'an ocho dia i ch'oc an. Che' je'el mi
quej j q'uextyaben i c'aba' jini a wijiam como Sarai yom i yal wajleya. Mi quej
cotsaben i c'aba' ti Sara yom ba i yal i yalobil fiuc ba yumal, yic'ot mi quejel
c mel cha ba wen ti' tyojlel. Mi quejel i tyalel a walobil. Jini Sara mi quejel i
yochel ti fia'al cabal mujch'ob quixtyanujob yic'ot ti fia'al cabal yumalob. Che' ti
subenti Abraham ti Dios.

Che' fiac ti yubi Abraham bajche' ti yala Dios ti' cha'le tse'fial como ti' fa'tya
mach ch'ujbi i tyalel i yalobil juntiquil quixtyafiu che' afiix cien i jabilel yic'ot
juntiquil x'ixic che' afiix noventa i jabilel. Jin cha'an ti' sube Dios: Ch'ama jini
calobil Ismael cha'an muq'uix i tyejchel jini trato mu' ba a wal, che' Abraham.
Pero Dios ti' jac'be: Ma'an. Jofion mi quej canatyan Ismael yic'ot mi quejel i
tyalel cabal i jifiajlel je'el, pero mic subefiet mi quejel caq'uefiet yic'ot Sara
juntiquil la' walobil. Mi quejel i ch'oc an ya' tyo ti jump'ej jab. Mi quej a
wotsaben i c'aba' Isaac. Jini jach ba trato tsa' ba c subeyet, jini jach ba trato mi
quej c mel yic'ot Isaac yic'ot i jifiajlel. Che' ti yala Dios. Che' fiac ti ujti i yal Dios
bajche!' jini, ti ujti ti t'an yic'ot Abraham.

Abraham ti' ch'ujbibe i t'an Dios. Ti' tsepe i pachalel pejtyelel winicob
chumulo' ba ti yotyot, yic'ot ti' bajfielil je'el, yic'ot Ismael yic'ot pejtyelel i
yajtoiielob tsa' ba ch'oc'a ti i tyojlel yic'ot je'el jini winicob mu' ba i cha'liben
majtyan tofiel.

Che' fiac wajalix ti ujti jini, ti' cha' pasbe i ba Dios jini Abraham. Buchul jini
Abraham ti ti' pisil ba i yotyot che' fiac ti' q'uele uxtiquil winic ya' wa'alob ti
Iac'al. Che' jini ti wa' majli i tyajob tyalel. Ti' subeyob ts'itya' uch'el. Tsa'ach
i jac'ayob. Abraham ti' sube i yijilam cha'an mi' mel ts'itya' waj yic'ot jini
juntiquil i yajtofiel mi' chajpan ts'itya' we'el. Che' fiac muc'ob ti uch'el ti'
c'ajtibe baqui an Sara. Abraham ti yala cha'an ya'an ti mal otyot. Che' jini
juntiquil i jula' ba yilal, jifiach Dios pero quixtyafiujob jach ba yilal, ti' sube
cha'an cha' tyal ti jump'ej jab. Che' jini ch'ocajemix i yalobil Sara ti jimba ora,
ti yala. Che' fiac ti yubi Sara jini tsa' ba i yala ti' tse'tya como ti' fia'tya cha'an
fioj fiejep'ix. Mach ch'ujbi i tyalel i yalobil. Pero Dios ti' sube Abraham cha'an
jini Sara mach yom i tse'tyan jini tsa' ba i yala Dios, como cha'an Dios ma'an
chuqui mach ba ch'ujbi i mel. Che' jini ti cha' ala cha'an mi quej i cha' c'otyel
ti yamba jab. Ch'ocajem i yalobil ti jimba ora. Como cha'an chancox ti baq'uen
Sara, ti yala cha'an ma'an ti' cha'le tse'fial. Pero Dios ti' jac'be: Tsa'ach a cha'le
tse'nal, che'en.

Dios ti' jisa jini lum tyac Sodoma yic'ot Gomorra
(Génesis 18.16-19.38)
Jini winicob tsa' ba c'oti i jula'afiob Abraham ti loq'uiyob majlel cha'an i
majlelob ti Sodoma. Abraham ti ts'itya' majli yic'otyob ti junc'axel bij. Juntiquil
jini yuxticlelob jini winic ba yilal, jifiach Dios. Chancol i fia'tyan ti' pusic'al:

9 Génesis

¢Mu' ba ti ¢ macben Abraham jini mu' ba quejel ¢ mel? como jifiach tyatyal mi
quejel i majlel cha'an ti pejtyelel ¢ cha'afo' ba. Jifiach tsa'ix ba c yajca, tsa'ix
ba j canatya cha'an mi' cantisan pejtyelel i pi'alob cha'an mi' tsaclefiofiob
yic'ot cha'an mi' melob cha ba wen, cha ba tyoj, che'en. Che' jini Dios ti' sube
Abraham cha'an mi quejel i majlel i q'uel jini quixtyafiujob afio' ba ti Sodoma
yic'ot Gomorra cha'an i q'uel mi foj leco i yac'bal che' bajche' ti yubi. Jini
yamba cha'tiquil winicob ba yilal jifiach ajtrofielob i cha'an Dios ch'oyolo' ba ti
panchan, ti bej majliyob ti Sodoma.

Dios yic'ot Abraham ti' bajiiel cayleyob. Che' jini Abraham ti queji i c'ajtiben
Dios: ¢Muq'uic lac poj fia'tyan mi an cincuenta quixtyafiu wefio' ba chumulo'
ba ti Sodoma, mu' ba a jisan jini lum? Como mach fioj wen cha'an mi sajtyel
jini wefio' ba yic'ot jini mach'a wefiob. Jatyet tsa' ba a mele ti pejtyelel mulawil,
jofion mic ch'ujbin cha'an jatyet ma' mel ti ts'acal jini tyoj ba, che' Abraham.

Dios ti' jac'a cha'an ma'an mi quej i jisan jini Sodoma mi an cincuenta wefio'
ba. Che' jini Abraham ti mas lajmi i bac'fian. Ti' c'ajtibe mi anic cuarenta y
cinco winicob wefo' ba, smu' ba quej a jisan? che'en. Dios ti' jac'a: Mach quisa,
che'en. Che' jini Abraham ti cha' queji i c'ajtiben Dios mi anic cuarenta, o mi
anic treinta, o mi anic veinte o mi anic diez tyojo' ba, ¢mu' ba a jisan jini lum?
che'en. Dios ti' jac'a: Mach quisa mi cha'ach c'amel an wefio' ba ti jini lum,
che'en. Che' fac ti ujti yal jini, tsa'ix majli Dios. Abraham ti sujti ti yotyot.

Jini cha'tiquil ajtrofel i cha'an Dios ch'oyol ba ti panchan ti c'otiyob ti
Sodoma che' fiac chancolix i yic'an. Ti c'oti i tyajob jini Lot buchul ti ti' jini
ts'ajc c'afial ba i joy mac jini lum. Che' fiac ti yila ya' tyalelob, ti majli i tyajob
tyalel. Ti' sube cha'an ya' mi' poj fiusafiob ac'balel ti yotyot Lot. Tsa'ach
i jac'ayob. Ti majli yic'otyob. Che' fiac ti ujtiyob ti uch'el che' fiac mux i
quejelob ti wayel, ti pejtyelel jini winicob ti Sodoma ti' much'quiyob i ba ti
joytyalel i yotyot Lot. Che' jini ti' subeyob Lot cha'an i loc'san jini i jula'ob
ya' ba an ti yotyot cha'an yom i melob i tsuculel yic'otyob. Lot ti' jop'o i
cotyan cha'an mach i melob bajche' jini. Che' je'el ti yala cha'an mi yac' jini
cha'tiquil xc'alal tyo ba i yalobil ti' q'uexol jini i jula'ob. Pero jini winicob ti
Sodoma mach yom i yubifiob. Ti mich'ayob yic'otyob. Colelix i jembefiob i ti'
yotyot machic jini ajtofielob i cha'an Dios ti' cotyayob i fup' i ti' i yotyot. Jini
quixtyanujob ma'an ti mejli i tyajbefiob i ti' jini otyot como ti poj yac'ayob i
Iu' ajiielob ti muts'ul ba i wut ba quixtyafiujob. Che' jini, ti jini jach ba ora jini
ajtrofielob i cha'an Dios ti' sube Lot cha'an i pay loq'uel jini afio' ba ti yotyot
cha'an i cayob Sodoma como mi quejel i jisafiob Sodoma ti junyajlel. Che' fiac
jini, aunque fioj ac'balelix, ti loq'ui majlel Lot cha'an i pejcan jini alobob mu'
ba quej i paye' jini cha'tiquil i yixicp'efial. Pero ma'an ti' ch'ujbibeyob i t'an
cha'an Dios mi quej i jisan Sodoma. Ti' subeyob Lot cha'an ma'an mi quej i
majlel yic'otyob.

Ti yijc'alel ti sac'an, jini ajtofielob i cha'an Dios ch'oyolo' ba ti panchan
ti' jop'o i xic'ob Lot yic'ot i yijiiam yic'ot cha'tiquil i yalobilob cha'an ti mas
ora jach mi loq'uelob ti Sodoma. Cha'an ti yoque jaleyob, ti' chucbeyob ti'
c'ab jini Lot. Ti' loc'sayob ya' ti jini lum yic'ot i yijlam, yalobilob. Che' jini
ti' subeyob cha'an mi majlelob ti ajiel ya' ti wits, yic'ot cha'an ma'an mi'
q'uele' ti' pat, cha'an Dios mi quej i jisan pejtyelel jini am ba ti jini joctyal
yic'ot pejtyel colem lum tyac am ba ya'i. Pero jini Lot, an i baq'uen. Ti' wersa
ala cha'an mi yaq'uefiob i majlel ti jump'ej saj lum ya' ti joctyal, ya' ti jini
jach ba lum i c'aba' ba Zoar. Jini ajtrofielob i cha'an Dios ti' subeyob cha'an
wefiach pero ti ora jach yom mi majlel. Che' jini ti majli ti puts'el ya' ti Zoar.
Jini i yijfiam Lot ti' q'uele ti' pat. Ti sujti che' bajche' jump'ej tyuni ats'am.
Lot yic'ot cha'tiquil yixicp'efial ti c'otiyob ti Zoar che' chancol i pasel q'uin.
Che' jini Dios ti' choco jubel c'ajc yic'ot azufre ti pam Sodoma yic'ot Gomorra
yic'ot ti pejtyel yan tyac ba lum ya' ti jini joctyal, pero mach ya'ic ti Zoar. Ti

Génesis 10

pejtyel quixtyafiu ya' ba chumulob ya'i ti sajtiyob yic'ot pejtyel i pac'bal ti lu'
jisanti. Pero Dios ti' cafiatya Lot cha'an i p'efiejel jini Abraham. Dios ti' wen
p'untya Abraham.

Che' jini ti yijc'alel Abraham ti loq'ui i q'uele' ya' ti joctyal. Ti' q'uele cha'an
an tyo buts' ya' ti jini lum tyac.

Ti ch'oca Isaac i yalobil ba Abraham
(Génesis 21)

Dios ti' ts'actisabe jini tsa' ba i wa sube Sara. Ti' cafiatya i yalobil. Che!' jini ti
ch'oca alob ba i yalobil. Ti yotsayob i c'aba' ti Isaac. Che' afiix jump'ej semana i
cha'an, Abraham ti' ts'actisa jini trato ba t'an wa'chocobilix yic'ot Dios. Ti' tsepe* i
pachalel jini alal. Abraham cien i jabilel che' fiac jini. Abraham yic'ot Sara wen
tijicliayob cha'an jini alal tsa' ba ch'oca. Che' fiac tsa'ix i caya i chu' jini Isaac,
Abraham ti' melbe colem q'uifiejel. Ti jini q'uifiejel Sara ti' q'uele cha'an jini Ismael
chancol i wajlen jini saj Isaac. Ti wen mich'a Sara. Ti' sube Abraham cha'an mi'
loc'san jini Ismael yic'ot i fia' Agar i c'aba' ti yotyot. Jini Agar jifiach lolon ajtofiel
jach ba x'ixic i cha'an Sara. Pero Sara mach yom i yilan che' Abraham mi' paye' i
yalobil Agar cha'an mach yom i yubin an cha'tiquil i yalobil Abraham mu' ba i t'ox
ch'am cha ba an i cha'an. Wen ch'ajyem ti yubi Abraham como mi' wen p'untyan
jini Ismael je'el. Che' jini Dios ti' sube cha'an ch'ujbi i loc'san ti yotyot como jini
Isaac cha'ach je'el jini Ismael cabal mi quejel i tyalel i jifiajlelob. Che' jini Abraham
cojachix ti' pejcayob Agar yic'ot Ismael cha'an mi quej i majlelob. Dios ti' wen
cafiatyayob.

Dios ti' q'uele bajche' ti' ch'ujbibe i t'an Abraham
(Génesis 22)

Jump'ej q'uin che' fiac mero fiuquix Isaac, Dios ti' q'uele Abraham cha'an
mi yoque melelach mi' ch'ujbin cha ba mi' suben yic'ot cha'an mi muc'ach i
ch'ujbiben i t'an. Che' jini, ti' sube cha'an i pay majlel Isaac ti jump'ej wits
i c'aba' ba Moriah cha'an ya' mi' tsansan cha'an mi yaq'uen Dios cha'an
tsansabil ba i majtyan. Che' fiac jini, quixtyafiujob mi' tsansafiob animal
cha'an i yaq'uefiob Dios tsansabil ba i majtyan. Abraham yom i ch'ujbiben.
Jin cha'an ti' cha'leyob xambal uxp'ej q'uin cha'an mi c'otyel ti wits Moriah.
Che' 1ac'alix i c'otyelob ti jini wits, Isaac ti' q'uele cha ba ti' ch'ama tyalel
Abraham cha'an jini ofrenda. Pero ma'an tsiquil jini animal mu' ba i c'afie'.
Che' jini Abraham ti yala cha'an Dios muc'ach quej i yaq'uen. Che' fac ti
c'otiyob ti jini wits, Abraham ti' mele jump'ej latsal ba tyun ba yajnib ba' mi
quej i pulben Dios i majtyan. Che' jini ti' chajpa jini si' cha'an jini c'ajc. Che'
jini ti' cacha jini Isaac. Ti' tyots' choco ti' pam jini si' ya' ti yajnib. Che' ti
queji i loc'san i cuchillo Abraham, Dios ti' pejca Abraham. Ti yala: Abraham,
che'en. Che' jini ti' jac'a Abraham: Lach' afioni, che'en. Che' jini Dios ti' sube:
Mach a tsansan a walobil. Tsa'ix a yoque pas'on cha'an muc'ach a yoque
ch'ujbibefion c t'an, che'en. Ti pejtyel a pusic'al a wom a wen waq'uefion a
walobil, che'en.

Che' jini Abraham ti' letsa i wut. Ti' q'uele juncojt tyat tifiame' ya'an ti' mal
ch'ixol. Ti' chucu. Che' jini ti' tsansa. Ti yaq'ue Dios i majtyan. Che' jini Dios
ti' cha' pejca Abraham. Ti' sube: Cha'an ti a ch'ujbibeyon c t'an jinic tyo mux
a tsansabefion a walobil ti a wala, mi quej caq'uefiet cabal cha ba yes wen
tyac ba a cha'an. Mi quej i yoc'an a jifiajlel che' bajche' an i yonlel ec' ti chan
yic'ot i yonlel ji' am ba ti' ti' ja'. Mi quej i ganarifiob i contrajob. Cha'an ti caj a
jifiajlel pejtyelel quixtyafiujob mi quej i tyajob cabal cha ba wen. Ti pejtyel jini
mi quej i ts'actiyel cha'an ti a ch'ujbibeyon c t'an. Che' ti subenti Abraham ti
Dios.

Che' jini Abraham ti majli ti chumtyal ti Beer-seba.

11 Génesis

Ti sajti Sara; ti iujpuni Isaac yic'ot Rebeca
(Génesis 23-24)

Che' tsa'ix fiumi ora, Abraham yic'ot ti pejtyelel am ba ti yotyot ti majliyob
ti chumtyal ti Hebrén. Che' jini ya' ti sajti Sara. Ciento veintisiete i jabilel che'
fiac ti sajti. Che' jini Abraham ti' wen cha'le uq'uel. Cha'an yom jump'ej lum ba'
ch'ujbi i muque!, ti majli i q'uelob jini heteojob* ya' ba chumulob ti jim ba lum.
Ti' mambe jump'ej ch'en juntiquil winic i c'aba' Efrén. Cuatro cientos wechel ba
plata ba tyaq'uin ti' tyojo. Macpela i c'aba' jini ch'en.

Che' tsa'ix sajti Sara, Abraham yom i sajcaben i yijfiam i yalobil Isaac ba i
c'aba, cha'an mach yom i yilan i tyaj juntiquil x'ixic loq'uem ba ti Canaén. Ti'
choco majlel i yajtofiel ba'an i pi'alob ya' ti lum i c'aba' ba Haran cha'an ya' mi'
sajcaben i yijiam Isaac. Abraham ti' xiq'ui i wa'chocon i t'an i yajtofiel cha'an
ma'an mi sujtyel che' ma'an mi' payben tyalel i yijflam jini Isaac yic'ot cha'an i
pi'alob jini xc'alal mach mi' wersa pay ti chumtyal Isaac yic'otyob. Ti' wa'choco
i t'an jini yajtofiel. Che' jini, jini ajtofiel ti' chucu diez camello*. Ti' cuchu majlel
cabal majtyafial tyac. Ti majli ti Hardn ba lum ba' chumul Nacor, i yijts'in ba
Abraham. Che' nac yomox p'ajquel q'uin ti c'oti ti jump'ej pozo ya' ti' ti' lum.
Cha'an jini camellojob wen tyaquifiob i ti!, ti yac'ayob ti mettyal. Ti jini jach
ba ora jini xc'alalob afio' ba ti Hardn chancol i c'otyel ti pozo cha'an i luch ja'.
Che' jini, jini i yajtofiel Abraham ti' cha'le oracién. Ti yala: Jatyet, jini Dios mu'
ba i ch'ujutisan jini c yum Abraham. Mi quej j c'ajtibefiet cha'an ma' cotyafion
c cha'len jini tsa' ba i xiq'uiyon c cha'len Abraham. Wa'afion lac'al ti pozo.
Chancolix i tyalel jini xc'alalob cha'an i luchob ja'. Awocolic 1a' i yaq'uen ja' jini
camello je'el jini xc'alal mu' ba j c'ajtiben ja' cha'an cape' cha'an tsiquil jifiach
jini yom ba yajfiel ti i yijiam jini Isaac. Che' jini mic yoque q'uel cha'an muc'ach
a wen cotyan jini ¢ yum Abraham. Che' ti yala ti oracién i yajtofiel Abraham.

Chancol tyo ti oracién che' fac ti yila cha'an juntiquil xc'alal yoque i lec
chancol i tyalel ti luch ja'. Che' fiac tsa'ix i but'u i yuc'un ti ja', jini i yajtofiel
Abraham ti' c'ajtibe cha'an i yaq'uen ts'itya' ja'. Che' jini ta'ach i yaq'ue yic'ot
je'el ti' sube cha'an muq'uix i yaq'uen ja' jini camello je'el. Che' fiac tsa'ix i lu'
japayob ja' jini camello, jini yajtofiel ti' loc'sa jini ch'alil tyac tsa' ba i ch'ama
majlel cha'an majtyafial.

Che' jini ti' c'ajtibe majchqui jini i tyat jini xc'alal. Ti' c'ajtibe mi ch'ujbi i
flusan ac'balel ya' ti yotyot. Che' jini ti' sube cha'an i tyat jifiach Betuel, jini
yalobil ba jini Nacor yic'ot je'el ti' sube cha'an afiach cha ba c'uxu jini camello
yic'ot je'el cha'an an ba' ch'ujbi i fiusan ac'balel. Che' jini ti yotsabe cha'p'ej
cach c'ab ti' ¢'ab xc'alal yic'ot yamba ch'alibal. Che' jini, jini ajtofiel i cha'an
Abraham ti' sube Dios wocox i yala cha'an ti' cotya cha'an ti' pas'e majlel bij
c'ala ya' ti yotyot i pi'alob jini Abraham. Jini xc'alal i c'aba' ba Rebeca ti majli
ti ajfiel cha'an i suben jini i pi'alob cha ba ti ujti. Che' jini i yascun, Laban ba i
c'aba', ti loq'ui tyalel cha'an i yaq'uen saludos jini i yajtofiel Abraham. Ti' paya
majlel ti yotyot. Che' jini Laban ti yaq'ue i yuch'el. Pero jini i yajtofiel Abraham
ti' sube cha'an max tyo ba'an mi yuch'ejel jintyo mi' fiaxan suben chucoch ya'an.
Che' jini ti' sube cha'an jifiach i yajtofiel Abraham yic'ot cha'an Abraham ti'
xiq'ui majlel cha'an i sajcaben i yijfiam Isaac i yalobil ba Abraham. Yic'ot je'el
ti' sube chuqui ti' c'ajtibe Dios ti oracién. Ti' subeyob cha'an Rebeca ti c'oti ti
luch ja'. Ti aq'uenti i jape' ja' yic'ot ti yaq'ue ja' jini camello je'el. Che' jini ti'
c'ajtibeyob mi muq'uix i yac'ob jini Rebeca cha'an i yijiiam Isaac. Betuel, i tyat
jini Rebeca yic'ot Labén i yascun, ti' fia'tyayob cha'an Dios ti' wa chajpa cha'an
mi yajiiel Rebeca ti i yijiam Isaac. Che' jini ti' jac'ayob cha'an muc'ach mejlel
i majlel. Che' jini i yajtofiel Abraham ti yaq'ue jini majtyafial jini i pi'alob jini
Rebeca. Wen lets i tyojol ba ti aq'uentiyob. Che' tsa'ix ujtiyob ti uch'el tsa'ix
quejiyob ti wayel. Che' jini ti yijc'alel, jini i yajtofiel Abraham ti' c'ajti cha'an

Resumen del Antiguo Testamento en el chol de Tila ©2011 Liga Biblica Internacional



Génesis 12

mi ch'ujbiyach i wa' pay majlel, pero jini i pi'alob Rebeca ti yala cha'an yom

tyo i jalejel cha'p'ej uxp'ej q'uin. Pero yomox wa' majlel jini i yajtofiel Abraham.
Rebeca ti' jac'a i majlel je'el. Che' jini tsa'ix wa' majliyob ti jini jach ba q'uin
cha'an mi cha' sujtyel ya' ti i lumal Abraham. Che' jini tsa'ix c'otiyob. Isaac ti'
paya jini Rebeca cha'an i yijiam. Ti' wen p'untya.

Abraham ti sajti
(Génesis 25.1-18)

Che' wajalix ti sajti Sara, Abraham ti' cha' paya yamba i yijiam. Ti ch'oca
seis alob ba i yalobil. Pero che' jach ti aq'uenti ts'itya' tyac i majtyan jini yamba
yalobilob che' mi quejel i sajtyel Abraham. Jini Isaac i bajiiel ti aq'uenti i yonlel
cha ba an i cha'an i tyat. Yic'ot ti' ch'ambe i yutslel i t'an tsa' ba i yala Dios
cha'an ti Isaac mi' tyaj cabal i jifiajlel Abraham. Ciento setenta y cinco i jabilel
jini Abraham che' fiac ti sajti. Isaac yic'ot Ismael i yalobilo' ba Abraham ti'
mucuyob ya' ti ch'en ba' ti' mucuyob jini Sara ya' ti Macpela. Ti jimba ora afiix
cabal i yalobilob Ismael. Ya' ti caleyob ti chumtyal ya' ti' tyojel paso' q'uin ya' ti
lum Canaén. Pero Dios chancol tyo i wen cha'len cha ba wen ti' tyojlel Isaac.

Jacob i yalobil Isaac ti' loti i yascun Esat
(Génesis 25.19-28.22)

Rebeca jini i yijiam Isaac, ma'an i yalobil c'Ala yomix tyaj veinte jab. Jin
cha'an Isaac ti' cha'le oracién cha'an i c'ajtiben Dios cha'an mi tyalel i yalobilob.
Dios ti' jac'be i yoracién. Rebeca ti queji i cafiatyan i yalobil. Che' fiac chancol
i cafiatyan i yalobil méas wocol ti queji i yubin che' bajche' i tyalel. Che' jini ti'
c'ajtibe Dios cha ba yes i sujmlel. Ti' sube cha'an chancol i cafiatyan lut ba i
yalobil. Che' jini ti' sube cha'an jujuntiquil mi quej i tyech junmujch' quixtyafiu.
Pero jini cha'ticlel ba wen an i fiuclel mi quejel. Che' bajche' ti subenti, ti ch'oca
lut ba i yalobil. Jini fiaxan ba ti ch'oca mero chachac yilal yic'ot fioj cabal
i tsutsel i cuctyal. Ti yotsabeyob i c'aba' ti Esat. Ti' wa' ch'oca yamba pero
chuculix i cha'an i tyun oc jini fiaxan ba. Ti yotsabeyob i c'aba' ti Jacob. Che'
fiac ti coliyob Esat wen yujil xantye'el. Pero jini Jacob mi' wen mulan i caytyal
ti otyot. Isaac mi' wen p'untyan Esat. Mi' wen mulan i c'ux jini animal mu' ba i
chuque'. Pero Rebeca més mi' p'untyan Jacob.

Jump'ej q'uin Jacob ti cayle ti yotyot bajche' iamal i cha'len. Ti' chajpa we'el.
Esat tsajni ti xantye'el. Che' fiac Esad ti cha' c'oti ti yotyot wen lujbix. Jin
cha'an Esad ti' c'ajtibe Jacob mi mux i yaq'uen jini uch'el tsa' ba i chajpa Jacob.
Pero Jacob ti' sube cha'an ma'an mi quej i lolon aq'uen. Pero ti' c'ajtibe mi mux
i yaq'uen ti q'uex jini mu' ba quej i yaq'uentyel cha'an ti caj ascufial jini Esad,
como i tyalel cha'yajlel i iumefial mi yaq'uentyel jini ascufial ba. Pero Esati
ma'an ti' pensali cha'an fioj i c'ajnibal jini mu' ba i yaq'uentyel. Jin cha'an ta'ach
ijac'a i yaq'uen. Jin cha'an Jacob ti yaq'ue jini uch'el yic'ot waj.

Junyajlel che' wen an cabal wi'fial ti pejtyel mulawil, Dios ti' pejca Isaac. Ti'
sube cha'an ma'an mi majlel ti Egipto*. Ti' sube: Afion quic'otyet. Mi quej c
melbefiet cha ba wen ba ti a tyojlel. Mi quej c ts'actisan jini tsa' ba ¢ wa sube
Abraham. Mi quej caq'uen pejtyel jini lum ya' ba'an ti Canaan jini a jifiajlelob.
Mi quejel i tyalel cabal a jifiajlel che' bajche' i tsicol ec' am ba ti chan. Mi quej
caq'uefiet che' bajche' jini cha'an ti caj Abraham ti' wen ch'ujbibon c t'an. Dios
ti' mele cha ba wen ti' tyojlel Isaac. Ti wen sujti ti rico. Wen an cabal i yanimal
yic'ot i yajtofielob.

Che' fiac Esad ti' ts'actiyi cuarenta jabil i cha'an ti' paya cha'tiquil i yijiam.
Pero Isaac yic'ot Rebeca mach yom i yilan como heteojob* jini xc'alalob. Ma'an
mi' ch'ujbifiob Dios jini heteojob.

Che' fiac yoque foxix Isaac ma'ix mi wen ilan paiimil. Ti' fia'tya cha'an
muq'uix quej i sajtyel. Jin cha'an yom i yaq'uen i yutsel i t'an jini ascuiial ba i

yalobil cha'an mu' ba quejel i yujtyel cha'an i tyalel cha'ach mi' cha'lefiob. Che'
jini ti' paya Esati. Ti' sube cha'an mi majlel ti xantye'el i sajcan me' cha'an i
ch'axe' cha'an mi' ch'am'en tyalel i yuch'el. Che' jini mi yaq'uen i yutslel i t'an.
Rebeca ti' lu' ubi cha ba ti subenti Esati. Che' fiac ti loq'ui majlel Esati i sajcan
me', Rebeca ti' paya Jacob cha'an mi majlel i chuque' tyalel cha'cojt saj chibu.
Ti' wa' chucu tyalel. Che' jini Rebeca ti' chajpa jini we'el che' bajche' mi' mulan
i c'ux Isaac. Che' jini ti' sube jini Jacob cha'an mi' xoje' i pislel Esat. Che' jini
ti' xojbe i pachalel jini chibu ti' c'ab yic'ot ti' bic' je'el cha'an che' yubil i tsutsel
bajche' i cha'an Esati. Che!' ti ujti jini, ti yaq'ue ti' c'ab Jacob jini we'el tsa' ba i
chajpa Rebeca. Ti' sube cha'an i ch'am'en majlel i tyat cha'an mi yaq'uentyel i
yutslel i t'an i tyat mu' ba quej i ch'am Esad ti yala. Che' jini Jacob ti majli ya'
ba'an i tyat. Ti' lolon cha'le che' bajche' mi Esat. Isaac ti' lolon ch'ujbi cha'an
jifiach jini Esati cha'an ti caj i pachalel jini animal yic'ot ti caj i pislel Esat
aunque ti yubi che' bajche' i t'an Jacob. Che' jini Isaac ti yaq'ue i yutslel i t'an
cha'an mu' ba i yaq'uentyel. Che' jini ti' c'ajtibe Dios cha'an i yac' wen ba i wut
i pac'ab yic'ot cha'an mi' tyaj i ye'tyel. Yic'ot je'el cha'an mi quejel i cha'len
yumal ti' tyojlel i pi'alob. Ti' c'ajtibe Dios je'el cha'an mi' wen tyaj i cotyantyel
jini mu' ba i p'untyan Jacob, pero mi yaq'uen i fiusan wocol jini mu' ba i cha'len
mach ba wen ti' tyojlel.

Che' fiac tsa'ix ujti i yaq'uen i yutslel i t'an, ti loq'ui majlel Jacob. Che' jini ti
c'oti Esad yic'ot jini me' tsa' ba i chucu. Che' jini ti' c'ajti cha'an mi yaq'uentyel
i yutslel i t'an. Che' jini ti' fia'tya Isaac che' jifiach Jacob ti aq'uenti i yutslel i
t'an. Wen ch'ajyem ti yubi Isaac. Pero mach ch'ujbi i cha' chaquiben jini Jacob.
Che' jini Esati ti' wersa c'ajtibe i tyat cha'an mi yaq'uen i yutslel i t'an je'el. Che'
jini ti' sube cha'an mi quejel i chumtyal ti fiajt ba pafiimil ba' wen, yic'ot mi
quej i cabal cha'len guerra. Yic'ot je'el cha'an mi quej i yumin Jacob pero cha'an
mu' tyo quej i loq'uel ti' wenta. Noj mich' ti yila Jacob jini Esati como ti' chilbe
i yutslel i t'an i tyat. Esati chancol i pensalin cha'an mi' tsansan jini Jacob che'
mi sajtyel Isaac. Pero Rebeca ti yubi chuqui chancol i yal, jin cha'an ti' pensali
cha'an i choc majlel ti yamba pafiimil Jacob. Jin cha'an ti' sube cha'an mi majlel
ti chumtyal yic'ot i yichan Labén cha'an ya' mi fiusan cabal ora jintyo mi cha'
uts an jini Esati. Che' tsa'ix ujti i suben jini, che' jini ti' sube Isaac cha'an mach
yom i yilan che' Jacob mi' pay juntiquil xc'alal heteo ba. Che!' jini Isaac ti' sube
Jacob cha'an mi majlel ya' ti yotyot i pi'alob i fia' cha'an ya' mi' sajcan i yijiiam.
Che' jini ti loq'ui majlel.

Che' jini che' chancol tyo i majlel ya' ti bij, ti jimba ac'balel ti' cha'le fiajal.
Ti' fiajle cha'an jump'ej letsib mu' ba i letsel c'ala ti panchan cha'an mi letsel
mi jubel ajtrofielob i cha'an Dios ch'oyol ba ti panchan. Che' jini Dios ti queji
i suben: Jofion jini Dios tsa' ba i ch'ujutisayon Abraham yic'ot Isaac. Mi quej
caq'uen jini pafiimil Canaén ba i c'aba' jini a jifiajlelob yic'ot mi quej i wen
oc' afiob. Jofion mi quej cafiatyafiet. Weiach mi quej a cha' sujtyel tyalel ti a
wotyot.

Che' fiac Jacob ti tyejchi ti' fia'tya cha'an ya' yoque an Dios. Ti yotsa i c'aba'
Bet-el yom ba i yale' i yotyot Dios. Ti yac'a i t'an Dios cha'an mi melelach
mi muc'ach i cotyan, mi wefiach mi cha' c'otyel ti' lumal, che' jini mi quej i
ch'ujutisan. Mi quej i yaq'uen jump'ej loq'uem ba ti diez ti pejtyelel mu' ba i
ganarin.

Jacob ti majli ti chumtyal ba'an Laban; ti' paya i yijiam
(Génesis 29-33; 35-36)

Jacob ti c'oti ti yotyot Labédn. Ya'an ti jump'ej colem lum Haran ba i c'aba'.
Che' jini ya' ti' cha'le chumtyal yic'ot i yichan jump'ej uw. Ti' cotya ti tofiel
je'el. An cha'tiquil i yixicp'efial Labén, Lea yic'ot Raquel. Lea jifiach chichal ba.
Mach yoque i lec pero jini i yijts'in ba i lec i bajiiel. Che' tsa'ix fiumi jump'ej uw,

Laban ti yala mi quej i tyoje' che' muc' ti tofiel Jacob. Ti' c'ajtibe bajche' mi quej
i c'ajtin i tyojol i tofiel ti jujump'ej q'uin. Jacob ti yala muc'ach i cha'len toiiel
siete jabil mi ti aq'uenti Raquel cha'an i yijiam. Labéan ti yala cha'an muc'ach i
yaq'uen. Ti' cha'le tofiel siete jabil Jacob ti' tyojlel Laban. Che' jini ti' mele colem
q'uin Laban cha'an fujpuiiel. Pero ti lotinti Jacob. Ti jimba ac'balel ti aq'uenti
Lea cha'an i yijiam. Ti wayi yic'ot. Pero mach'an ti' ia'tya bajche' ti' q'uextya i
t'an Labén. Ti yijc'alel tyo ti queji i yilan mach Raquelic. Ti majli Jacob i sube'
Laban cha'an ti' lo'lo. Pero Laban ti' jac'a cha'an mach wenic mi fiaxan pajyel
jini ijts'ifnal ba che' max tyo ti pajyi jini chichal ba jini Lea. Che' jini ti yac'a i
t'an Labédn cha'an mu' tyo i yaq'uen Jacob i paye' Raquel je'el cha'an i yijiam mi
mu' tyo i cha'len tofiel yamba siete jab. Che' jini Jacob ti' paya Raquel je'el che'
tsa'ix fiumi jump'ej semana. Laban ti yaq'ue ti cha'ticlel i yixicp'enal i yajc'afiol.
I cha'an Lea i c'aba' Zilpa. I yajc'afiol i cha'an ba Raquel i c'aba' Bilha.

Jacob ti' més p'untya Raquel bajche' Lea como jifiach yoque c'ajtibil ba i
cha'an. Pero Dios ti' q'uele ti p'ump'un Lea. Jin cha'an ti queji i ch'oc an
yalobilob. An cuatro alo' ba i yalobilob. Jini iaxan ba Rubén i c'aba'. Yamba
Simeén. Ti yuxticlel Levi. I chanticlel Jud4. Pero ma'ix i yalobil Raquel. Jin
cha'an ti queji i mich'q'uel Lea jini Raquel. Ti' sube Jacob cha'an mi poj ajiiel
yic'ot i yajc'afiol Bilha ba i c'aba'. Ta'ach i jac'a. Ti queji i cafiatyan i yalobil jini
Bilha. Che' fiac ti ch'oca alo' ba yalobil jini Bilha, Raquel ti yotsabe i c'aba' Dan.
Ti ch'oca yamba i yalobil Bilha. Raquel ti yotsabe i c'aba' ti Neftali. Che' tsa'ix
ch'oca jini Jud4 i chanticlel ba yalobil Lea ma'an ti ch'oca yamba. Che' jini Lea
ti' sube Jacob i poj ajiiel yic'ot i yajc'afiol Zilpa ba i c'aba. Ti queji i cafiatyan i
yalobil Zilpa. Ti ch'oca yalobil jini Zilpa. Lea ti yotsabe i c'aba' Gad. Ti wi'il ti
ch'oca yamba i yalobil Zilpa. Lea ti yotsabe i c'aba' ti Aser. Che' jini ti ch'oca
yamba alo' ba i yalobilob i cha'an Lea, Isacar yic'ot Zabulén ba i c'aba'ob. Ti
ch'oca je'el juntiquil xc'alal. Ti yotsabe i c'aba' Dina. Ti wi'il Dios ti' jac'be i
yoracién Raquel. Ti ch'oca i yalobil Raquel José ba i c'aba'.

Ti wi'il che' tsa'ix ch'oca José, Jacob yom i cha' sujtyel ti' lumal yic'ot i
yijiamob yic'ot i yalobilob. Laban ti' cha'le t'an yic'ot Jacob cha'an bajche' mi
tyojtyal Jacob cha'an jini tofiel. Pero aunque ti' lajayob i t'an, Laban ti bej queji
i lotin Jacob. Pero che' jini Dios ti' bej cafiatya jini Jacob. Che' jini ti' mas tyaja
i ricojlel che' bajche' Labéan. Che' jini Dios ti' sube Jacob cha'an i majlel ya' ti i
lumal ti ora jach. Che' jini ti' c'ajtibe i yijiamob i yalobilob cha'an i much'quin i
ba yic'ot ya' ba' chancol i cafiatyan i yalac' tyac. Che' ti c'otiyob ti' c'achleyob ti
camello*. Che' jini ti majliyob. Ma'ix ti' subuyob i ba Laban.

Pero jini Raquel ti' xujch'i majlel jini dios tye' mu' ba i ch'ujutisan Laban. Pero
ma'an ti' sube Jacob. Che' fiac Labén ti' fia'tya cha'an tsa'ix majli Jacob ti' fia'tya
cha'an ma'an tsiquil i diosob. Ti wen mich'a. Ti yajnisa Jacob. Ti' tyaja pero
ma'an ti' tyaja i dios tye' cha'an Raquel ya' buchul ti' pam. Labén yic'ot Jacob
ti' lajayob i t'an cha'an fiach'al mi yajfielob. Labén ti sujti ti yotyot. Jacob ti bej
majli c'ala ti jini pafiimil Canaan ba i c'aba'.

Jacob chancol tyo i bej bac'hian Esat i yascun ba. Che' yomox c'otyel ti' t'oxo
ti cha'mujch' jini yajtofielob yic'ot i yalac'. Che' jini ti' c'ajtibe Dios cha'an i
cafiatyan. Che' jini ti' loc'sa cabal chivu, tifiame', camello, wacax yic'ot burro
tyac loq'uem ti i yalac' cha'an mi quej i yaq'uen i majtyan Esad. Naxan ti' choco
majlel. Ti' fa'tya cha'an ti jini majtyan animal tyac mi quej i ganarin i yutslel
Esati. Che' jini ti' choco majlel i yijiam yic'ot i yalobilob. Pero ya' tyo ti cayle i
bajiiel Jacob ya' ti bij. Ya' ti' iusa ac'balel. Che' jini ti ac'balel ti c'oti juntiquil
winic ba yilal. Che' jini ti' cha'le fiolich' yic'ot pero ma'an ti' ganari. Che' fiac
ti sac'a, jini winic ti' c'ajtibe Jacob cha'an i yaq'uen i majlel. Pero Jacob ti' sube
cha'an ma'an mi yaq'uen i majlel jintyo mi yaq'uentyel i yutslel i t'an. Che'
jini, jini winic ba yilal ti' sube cha'an mi quej i q'uextyaben i c'aba' cha'an mi
yochel ti Israel. Como anix i p'atyalel yic'ot Dios yic'ot winicob. Che' jini Jacob

ti' c'ajtibe chuqui i c'aba'. Pero ma'an ti' jac'a i suben. Pero ta'ach i yaq'ue Jacob
i yutslel i t'an. Che' jini Jacob ti' fia'tya cha'an tsa'ix i wen cha'len wersa yic'ot
Dios como Dios ti' pas'e i ba bajche' juntiquil winic.

Che' jini Jacob ti tyejchi. Ti bej queji ti xambal. Ti yila ya' tyalel i tyaj tyalel
Esati yic'ot jumbajc' winic. Che' jini ti majli ti ajfiel i tyaj tyalel. Wen tijiciayob
ti cha'ticlel che' ti' cha' ilayob i ba. Ti' meq'ueyob i ba. Jacob ti yac'a Esat i can
i yijiamob yic'ot i yalobilob. Che' jini ti yaq'ue i majtyan animal tyac tsa' ba i
wets'a tyalel cha'an i yaq'uen. Ti' ch'amayob. Che' fiac ti' cayayob i ba utsobix.
Che' jini Jacob ti majli ti chumtyal ba'an junmojt ajchumtyal Sucot ba i c'aba'.
Yic'ot je'el ti' mafa jumpejt i lum ba'an junmojt ajchumtyal ti Siquem. Ti' tyojo
yic'ot cien plata ba

Ti wi'il Dios ti' sube Jacob cha'an majlic ti chumtyal ba'an junmojt ajchumtyal
Bet-el ba i c'aba'. Ya'i mi' melben jump'ej i yajnib ba' mi' pulben i majtyan Dios.
Jacob ti' sube pejtyelel ya' ba an ti i yotyot cha'an i lu' jisafiob jini melel jach
ba dios tyac. Che' jini ti yaq'ueyob Jacob. Ya' ti' mucu ti mal lum. Che' jini ti
loq'uiyob majlel c'ala Bet-el. Jifiach ba' ti' pejca Dios ti fiajal Jacob che' fiac
chancol i puts'tyan Esad. Jacob ti' melbe Dios jump'ej i yajnib ba' mi' pulben
i majtyan. Che' fiac ti loq'uiyob ti Bet-el, Raquel chancol i pijtyan juntiquil i
yalobil tsa' ba ch'oca che' fiac chancolob ti xambal. Pero ti sajti che' ti ch'oca i
yalobil. Jacob ti yotsabe i c'aba' ti Benjamin i yaloBil Raquel. Ti mujqui Raquel
ti ts'ejtyalel bij. Che' jini Jacob ti cha' sujti majlel ti Hebrdn. Ti c'oti ba'an Isaac
i tyat como ya' tyo chumul ya'i. Ti wi'il ma'ix jal ti sajti Isaac. Jacob yic'ot Esat
ti' mucu.

Ti majli Esat ti chumtyal ti jump'ej pafiimil ba'an wits Seir ba i c'aba'. Como
ma' ba' cabal jochol ya' ti Canadn cha'an buc'uc i wacax Jacob yic'ot Esati. An
cabal i jifiajlel Esati.

José ti majli ti Egipto ba' ti ochi ti fiuc ba c'ajnibal ba winic
(Génesis 37; 39-41)

Jacob ti bej queji ti chumtyal ti jump'ej pafiimil Canadn ba i c'aba'. José jifiach
juntiquil i yalobil mu' ba i mas p'untyan. Jin cha'an mi' ts'a'lentyel ti i yascufiob
José. José ti cabal fiajle cha'an mi quej i tyaj fiuc ba i c'ajnibal. Jin cha'an més
tyo mi mich'q'uejlel ti i yascuiiob.

Jump'ej q'uin Jacob ti' xiq'ui majlel José cha'an i q'uel bajche' yilal i yascufiob
ya' ba' afiob ti cafiatya i yalac' ti jamilol. Che' Iac'alix mach c'ot José, i
yascuiob ti yila. Ti queji i yalob: Ixta' tel mu' ba i putyun fiajlen mi quej i tyaj
i fiuclel. La' lac tsansan. La' lac choc ochel ti ch'en. Che' jini, ch'ujbi lac suben
lac tyat juncojt simaron ba animal ti' tsansa cho'onla, che'ob. Pero Rubén, jini
ascuiial, ti yala cha'an mach che'ic i tsansafiob. Che' jini tsa' jach i jochbeyob i
bujc. Ya'i ti' choco ochel ti ch'en.

Che' jini, ti jumuc'lel cha'tiquil uxtiquil ajchofiofiel majlel ba muc' ti Egipto*
ti iumiyob ya'i. Che' fiac Juda ti yila, ti' fia'tya i chomben José cha'an i mozo.
Che' jini ti queji i suben yermafiujob: Ma'an cha ba mi lac ganarin che' mi lac
tsansan José. Mas wen lac chonbefiob ix'a ajp'olmalob, che'en. Ti lu' alayob
cha'an muc'ach. Che' jini ti' chofioyob José ti veinte plata ba tyaq'uin. Pero
Rubén mach'an ya'an che' fiac ti fiumiyob. Ti cha' majli i sajcan ti ch'en. Pero
ma'ix tsiquil. Ti queji ti ch'ajyemiyel. Che' jini i yascufiob José ti' ch'ambeyob
i bujc José. Ti' ts'ajayob ti' ch'ich'el chibu. Che' jini ti majli i pas'efiob i tyat.
Jacob ti' cafia che' i bujcach i yalobil. Ti queji ti pensal. C'o'ojl mi simaron ba
ma'tye'lel animal ti' tsansa José. Sajtyemachix José, mi' lolon fia'tyan. On q'uin
ti wen ch'ajyemiyi. Pejtyelel i yalobil ti' jop'o i fiuc isabefiob i pusic'al, pero i
bajiiel fioj ch'ajyem.

Che' fiac ti c'otiyob ti Egipto ili ajchofiofielob ti' chofioyob José. Juntiquil
winic Potifar ba i c'aba' ti' mana. Soldado ti' tyojlel rey ti Egipto jini Potifar.

Aunque mozo jach José, Dios ti' cotya cha'an i cha'len wen ba i tofiel. Potifar ti'
fia'tya che' Dios chancol i wen cotyan José. Ti yotsa ti yum pejtyelel afio' ba ti
yotyot. Dios ti' bej cotya José. Che' jini ti' wen p'ojli pejtyel cha ba an i cha'an
Potifar.

Ti jump'ej q'uin i yijlam Potifar ti' fa'tya cha'an José fioj c'otyajax ti q'uelol.
Ti queji i suben tyots'tyal yic'ot. Pero José ma' ti' jac'a. Ti' sube che' mach wen
i cha'len che' bajche' jini ti' tyojlel i yum yic'ot je'el mulil ti' tyojlel Dios. Pero
jini 'ixic mi' wersa suben tyots'tyal yic'ot. Jump'ej q'uin che' fiac i bajiiel jach
cha'tiquil ya'afiob ti yotyot, jini 'ixic ti' chucu ti' bujc. Ti queji i wersa suben.
José mach yom i cha'len mach ba wen. Jin cha'an ti loq'ui ti i bujc. Ti majli ti
ajiel. Che' jini i yijiam Potifar ti' mich'q'uele José. Ti queji i jop'ben i mul. Ti
yala tsa' bi c'oti ti tyots'tyal yic'ot. Cha'ach ti' sube yano' ba yajtofiel. Yic'ot je'el
ti' sube Potifar che' fiac ti c'oti ti yotyot. Potifar ti' lolon ch'ujbibe i t'an i yijfiam.
Ti' wen mich'q'uele José. Ti yotsa ti cachol. Pero Dios ti queji i bej cotyan José
ya' ti cachoiiibal. Cha'an ti caj jini yum ajcafiatya cachonibal ti' q'uele wefiach
ti' cha'le i tofiel José, ti yaq'ue ti' wenta pejtyelel ya' ba afio' ba ti cachol.

Jump'ej q'uin jini yumal ti Egipto ti' mich'a yic'ot cha'tiquil yajtofiel. Ti yotsa
ti cachol ti cachonibal ya' ba' cachal José. Juntiquil ba yajtonel jinach yajmel
caxlan waj Faraén ba i c'aba' ba yumal. Jini yamba, jini mu' ba i fiusaben vino.
Junyajlel ti ac'balel ti' cha'leyob fajal ti cha'ticlel pero ma'an mi' fia'tyafiob i
sujmlel. Dios ti yaq'ue i na'tyan José bajche' an i sujmlel jini i fiajal. Ti' subeyob
i sujmlel. Jini winic mu' ba i yaq'uen i ya'lel uva Faraén, ti' sube cha'an mi
quejel loc'santyel ti cachol. Mi quejel i cha' choc majlel ba' mu' ti tofiel. Pero
jini yajmel caxlan waj mi quejel i tsansantyel. Lu' cha'ach ti ujti.

José ti' c'ajtibe jini winic mu' ba i flusaben i ya'lel uva Faraén cha'an i pejcan
cha'an mi' loc'santyel ti cachol. Como ti otsanti ti cachol ti caj jach ti jop'benti
i mul. Jini winic ti' fiajayi i cha'an José 1ac'al cha'p'ej jab jintyo ti' cha'le fiajal
Faraén. Ti' fiajle siete tyaq'uin fia' wacax chancol i c'ux siete jujp'em ba fia'
wacax yic'ot je'el siete tyaquin pojts' ba trigo chancol i c'ux yamba siete c'afiel
trigo wen am ba i bac'. Ti sac'an Faradn ti' paya tyalel pejtyelel jini afio' ba i
fia'tyabal, jini mu' ba i niq'ui fia'tyafiob ya' ti Egipto cha'an i subefiob bajche'
an i sujmlel jini i fiajal. Pero mach'an majch, mi junticlec ti' Aa'tya. Che' jini,
jini yajtonel tsajni ba ti cachol ti' c'ajtiyi i cha'an José. Ti queji i suben Faraén
cha'an José. Ti queji i suben Faradn bajche' ti' sube i sujmlel i fiajal yic'ot jini
yajmel caxlan waj. Che' jini, Faradn ti' xiq'ui ti payol José. Ti queji i suben
bajche' an i najal. José ti' sube: Jini cha'chajp ba a fiajal mismo jini jach. Dios
ti' pas'eyet cha ba mi quejel i yujtyel. Jini siete wen am ba i bac'tyal fia' wacax
yic'ot jini siete trigo mi' pas siete jabil mi wen mejlel. Mi' wen ac' i wut trigo.
Jini siete tyaquin fia' wacax yic'ot jini siete tyaquin pojts' trigo mi' pas siete
jabil ma' mi mejlel. Ma' mi yac' i wut yic'ot mi quejel wi'fial. Naxan siete jabil
mi' wen ac' i wut. Wi'il siete jabil ma'ix mi yac' i wut. Cha'yajlel ti a fajle
cha'an tsiquil yoque melelach mi quejel i yujtyel. Jini yom ba a cha'len jatyet,
jifiach che' ma' sajcan juntiquil wen ba gobernador mu' ba i ch'am ti' wenta i
much'quin junchajp loq'uem ba ti jo'chajp bajche' c'amel i wut ti jujump'ej jab.
1li trigo yom lojtic ti yotyotlel a cha'an, cha'an i c'an i mac'lafiob i ba pejtyelel
quixtyafiu wa' ti Egipto c'ala che' an wi'fial. Che' ti yala José.

Faraén ti' ch'ujbi che' fioj wefiach bajche' ti subenti. Che' jini ti yotsa ti
gobernador José. Jifiach yamba juntiquil am ba 1ac'al lajal ba ye'tyel bajche’
Faradn. Faradn ti yaq'ue José juntiquil xc'alal cha'an i yijiam ch'oyol ba ya' ti
Egipto. Wen uts ti q'uejli José ti Faraén. José treinta jab i jabilel che' fiac jini. Ti'
bej cha'le bajche' yom. Ti' lu' much'qui i colojbal trigo. Ti' wen mejli c'ala jintyo
ma'an i p'isol c'ala jini siete jabil. I yijiam José ti' ch'oca cha'tiquil i yalobil.
José ti yotsabe i c'aba' ti Manasés jini yax alal. Jini ijts'inial ti Efrain. Ya'i ti
tyali wifial yic'ot je'el ti yan tyac ba panimil am ba ti t'ejl tyac. Pero jini jach ti

Egipto lotyol i cha'afiob trigo cha'an i c'ux. Che' jini pejtyel quixtyafiu ba'ical ba
ch'oyol ti c'oti i man trigo ti Egipto.

José ti' cha' q'uele i tyat i yermaifiujob
(Génesis 42-45)

Jacob i tyat José ya' tyo bej chumul ti panimil Canaan ba i c'aba' yic'ot
yermaifiujob José. Che' fiac ti c'oti yorojlel wi'ial, Jacob ti' xiq'ui majlel jini diez
ascufialo' ba ti Egipto cha'an i man chuqui mi' c'uxob. Che' fiac ti c'otiyob ya'i
ti majli i manob trigo ba'an José. Pero ma'an ti' cafiayob. José tsa'ach i cafia
i yascufiob. Ti tsats ba pejcayob. Ti' cuyu ti ajq'uel pafiimil. Tya'icach yalayob
mach jini. José ti' c'ajtibe bajche'qui yilayob ya' ba afiob ti yotyot pero ti' sube
mach i ch'ujbin jintyo mi' payob c'otyel Benjamin i yijts'ifio' ba. Ti wi'il ti yotsa
ti cachol Simedn. Yafio' ba i yascufiob ti' xiq'ui sujtyel. Ti yaq'ue trigo tsa' ba
i c'ajtiyob. Jini tyaq'uin tsa' ba i c'afia i tyojob trigo ti cha' otsabe ti mali i
coxtyal. Ya'i ti sujtiyob majlel ti Canaan.

Che' fiac ti jiliyob i trigo, Jacob ti' jop'o i cha' xic'ob majlel ti Egipto cha'an
i méds mafiob trigo. Pero mach yom i choc majlel Benjamin ti caj cha'an cojin
jachix ba yalobil Raquel cayal ba. Jini yafio' ba yermafiu ti yalayob cha'an mach
saj cha' ch'ujbi i majlelob ti Egipto mi ma' mi majlel Benjamin. Ti wi'il Juda
ti' c'ajti i pay majlel Benjamin. Mi' ch'am ti' wenta i q'uel cha'an cha' wen mi
c'otyel. Che' jini ti' choco majlel Jacob. Ti' xiq'ui i cha' sutquintyel jini tyaq'uin
tsa' ba i cha' sutqui José. Ti' méas aq'ueyob tyaq'uin cha'an i mas mafiob trigo
yic'ot cha'p'ej uxp'ej i majtyan cha'an jini winic tsa' ba i cha'le tsats ba t'an.
(Jacob mach yujil isujm mi i yalobil José.) Che' jini ti pejtyelel i yalobil Jacob
ti majliyob ti Egipto. Che' ti yila José ti' xiq'ui yajtofielob cha'an i mel we'el
cha'afiob i cha'an. Ti' paya tyalel Simeén ya' ba an ti cachol. Ti' buchchocoyob
ba'an mesa cha'an we'icob. Ti isujm ti buchleyob che' bajche' ch'oquejem, ti
ascufial c'ala ti ijts'ifial. Tsijc' che' i pusic'alob como ma' mi' ch'am'efiob isujm
cha ba och mi' fia'tyabefiob i jabilel.

Che' ti ujtiyob ti we'el José ti' xiq'ui yajtofiel cha'an i cha' otsabefiob ti coxtyal
i tyaq'uin tsa' ba i c'aflayob i tyoj trigo yic'ot mi yotsaben i vaso José ti coxtyal
Benjamin. Cha'ach ti' cha'le jini yajtofiel. Che' jini, che' fiac tsa'ix loq'uiyob
majlel, José ti' xiq'ui majlel yajtofiel cha'an mi majlel i subenob ti' xujch'ibeyob
i vaso José. Jini yermafiujob yujil isujm ma' ti xujch'i. Che' jini ti yalayob cha'an
majchicach mi' tyaj vaso ti' coxtyal mi caytyal cha'an i mozo José. Jini vaso ti'
tyajbeyob ti coxtyal Benjamin. I bajiielob fioj ch'ajyemobix como Jacob mach
yom i choc majlel Benjamin ti Egipto. Ti cha' lu' sujtiyob majlel ti yotyot José.
José ti yal'eyob. Wersa yom mi caytyal Benjamin cha'an i mozo ti yala. Pero ti
yaq'ue jini yaiio' ba i lu' sujtyelob majlel ti yotyot.

Che' jini Juda ti' wersa sube José cha'an mi yaq'uen sujtyel Benjamin. Ti'
sube bajche' an i c'ajnibal i cha'an i tyat Benjamin. Jin cha'an yomob mi sujtyel
majlel. Ti yala jini mi caytyal cha'an mozo ti' wenta Benjamin cha'an ma'ix i
més ilan wocol i tyat. Che' fiac ti yubi José bajche' ti' sube Jud4, wa' yom uq'uel
ti yubi. Ti' lu' xiq'ui loq'uel egiptojob am ba ya' ti yotyot. Che' jini ti' sube
yermaifiujob che' jifiach José. Ti' subeyob: Jofiofniach tsa'ix ba la' chofio bajche'
mozo wajali, che'en. Ti' subeyob cha'an Dios ti' choco majlel ya'i cha'an i lot
we'el uch'el jini i c'ajnibal ba i cha'afiob cha'an i c'uxob c'ala che' an wi'ial.

Ti' sube bajche' ti wen cotyanti ti Dios i c'otyel i cha'len fiuc ba i c'ajnibal ba
quixtyafiu ya' ti Egipto. Che' je'el ti' subeyob sujtyel. Yom i subefiob i tyat i
tyalel ti chumtyal ti Egipto yic'ot pejtyelel i yalobilob yic'ot i yanimalob cha'an
ch'ujbiyic i cotyafiob. Che' jini ma' mi' fiusafiob wocol pejtyel jini jop'e jab
wi'fial cayal ba.

Jini yumal Faraén mu' ba i ye'tyelin pejtyel Egipto, wen tijiciia che' ti c'oti
i yermafiujob José ya' ti Egipto. Ti yala je'el cha'an yom i c'otyel ti chumtyal

pejtyel i pi'alob José ya' ti Egipto. Jinic tyo ti yaq'ueyob carreta cha'an i c'afiob
i sujtyel. Jini i yermaiiujob ti cha' sujtiyob majlel ti Canaan. Ti c'oti i subefiob
Jacob che' cuxulach José yic'ot che' jini gobernador ya' ti Egipto.

Jacob yic'ot i yalobilob ti majli ti Egipto
(Génesis 46-50)

Jacob yic'ot ti pejtyelel i yalobilob ti majliyob ti chumtyal ti Egipto. Ti bij
ti' tsansayob alaq'uil cha'an i yaq'uen tsansabil ba i majtyan Dios. Ya'i Dios
ti' pejea Jacob. Ti' sube: Mach a bac'fian majlel ti Egipto como ya'ach afion
quic'otyet. Mi quejel i p'ojlel yonlel a jifiajlel ch'oquejem ba ya'i. Che' jini
mi quejel i cha' sujtyelob majlel ti lum Canaan ba i c'aba'. Che' ti subenti ti
Dios. Che' jini, pejtyelel yalobilob Jacob ti bej quejiyob ti xambal. Che' mi lac
tsic ti pejtyelel i yalobilob Jacob yic'ot i yij yic'ot i yalobilob i yij, sesenta y
seis quixtyafiu tsa' ba majli ti Egipto, che' ma' mi' tsique' 'ixicob. José yic'ot
cha'tiquil yalobil ya'achix wa afiob ya'i. Jini Jacob yic'ot i jifajlelob ti c'otiyob
ti Egipto. Che' jini Jacob ti majli i pejcan rey Faraén mu' ba ye'tyelin Egipto.
Faraén ti' sube cha'an ch'ujbiyach i chumtyal ti jumpejt lum ya' ti Egipto Gosén
ba'an jini lum wen ba cha'an i yalac'. Cha'ach ti' cha'leyob. José ti' cotya i
mac'lafiob i ba. Ya' ti Gosén jini i yalobilob yic'ot i yijob Jacob ti més p'ojliyob
yalobilob.

Jacob ciento treinta i jabilel che' fiac ti majli ti Egipto. Cuxul tyo yamba
diecisiete jabil. Ya'i che' fiac c'amix, ti' fia'tya ts'itya' jachix mach sajt. Ti' paya
José. Ti' c'ajtibe mi mux i suben mi machach ya'ic mi' mucob ti Egipto. Ti' c'ajti
mucol ti mucoiiibal ti Macpela ba' mucul i tyat i fa'. José ti' sube che' ya'achi.
Che!' jini ti' paya majlel ti cha'ticlel i yalobil, Manasés yic'ot Efrain ya' ba'an
Jacob. Jacob ti' sube José che' Dios ti' sube mi quejel i yaq'uentyel yonlel i
jifiajlel yic'ot jini pafiimil Canadn cha'an chumtyal. Je'el ti' sube che' yom yoque
yalobilin jini cha'tiquil i yalobil, Manasés yic'ot Efrain, che' bajche' mi yoque i
yalobil. Che' jini jujuntiquil mi' tyajob i lum che' bajche' yafio' ba i yalobil. Che'
jini ti yac'a i c'ab ti' jol jujuntiquil cha'an i yaq'uen i yutslel i t'an cha'an wen
ba mu' ba i yaq'uentyel. José ti' wa'choco Manasés ti' fioj Jacob cha'an ascufial.
Efrain jini ijts'ifial ti' ts'ej. Pero Jacob ti' jala i c'ab. I fioj ti yac'a ti' jol Efrain jini
ijts'ifial como yujil isujm Dios mi quej i mas aq'uen i fiuclel che' bajche' ascunal
ba yermafiu. Jacob ti' c'ajtibe Dios cha'an i yaq'uen i yutslel i t'an ti cha'ticlel,
pero ti yac'a Efrain més fiuc ba bajche' Manasés. Jacob cha'ach ti yaq'ue i yutslel
i t'an i yalobilob José, jini mu' ba i p'untyan cha'an ti yaq'ue ts'itya' mas fiuc ba
lum cha'an i jifiajlel.

Che' jini Jacob ti' paya ti pejtyelel i yalobilob ti' t'ejl i wayib. Jujuntiquil
ti' sube bajche' mi quejel i yujtyelob. Jini Rubén, jini ascufial ti' sube cha'an
ma' mi quejel i ch'am i fiuclel bajche' mi' ch'am pejtyelel yax alal como
junyajlel ti' tyots'le yic'ot yamba mach yoque i yijiamic i tyat. Simeén
yic'ot Levi jini yafno' ba cha'tiquil ti' sube mi jifiobic fioj an i fiuclel como
junyajlel ti' tsansayob pejtyelel quixtyafiu ti jump'ej ajchumtyal che' mi
anic cha ba och i tsansan. Yamba ijts'ifial jifiach Juda. Ti' sube Jud4 mi
quejel i cha'len i ye'tyel ti' tyojlel yermanujob. Jini yamba, jifiach Zabulén
ti' sube cha'an mi quejel i chumtyal ti' t'ejl mar. Ti' sube Isacar ma' mi
quejel i mulan xambal yic'ot mi quejel i yotsantyel ti tsats ba tofiel. Ti' sube
Dan cha'an ma'an mi quejel i q'uejlel ti fiuc i jinajlel. Ti' sube je'el cha'an
Gad mi quejel i bele' contrajin yamba quixtyafiujob yic'ot je'el mi quejel i
contrajintyel. Ti' sube Aser mi quejel ti wen ba we'el. Ti' sube Neftali che'
bajche' juncojt me' mu' ba ti ajiiel. Ti' sube José che' bajche' tye' mu' ba i
yac' i wut aunque tsa'icach i ts'a'q'ueleyob. Dios ti' cotya i jotye'. Ti yala
je'el Dios mi quej i bej cotyan José. Ti yala Benjamin simaron ba quixtyafiu
mu' ba i mulan i cha'len guerra.

19 Génesis, Job

Che' fiac ti ujti i yaq'uen i yutslel i t'an i yalobilob, Jacob ti' cha'
c'ajtisabeyob cha'an ya'ic mi' mucob ti Macpela ya' ti Canadn. Che' jini ti sajti
Jacob. José ti' xiq'ui yajtonelob cha'an i bac'ob ti bajq'uil xac'tyabilix yic'ot
chabaciia ba pimel tyac. Pejtyelel quixtyafiujob ya' ti Egipto ti yuc'tya che'
ti sajti Jacob. José ti' c'ajtibe Faraén cha'an i yaq'uen i majlel i muc i tyat.
Faradn tsa'ach i sube majlel. José yic'ot pejtyel yermanujob ti majli i mucob
Jacob ya' ti Macpela. Che' jini José yic'ot pejtyelel yermafiujob ti cha' sujti
majlel ti Egipto.

Yermafujob José ti quejiyob ti baq'uen como mi' lolon alob che' tsa'ix
sajti Jacob, José mi quejel i tsansan ti caj cha'an ti' chofioyob cha'an mozo.
Pero José ti' sube cha'an mach i cha'lefiob baq'uen anicach cha ba ti' jop'o i
tyumbefiob. Dios ti' fa'tya i cha'len bajche' jini. I q'uex jini mach'a wen ti wen
ba cha'an i cotyan quixtyiiu c'ala che' an wi'ial. Ti' ch'ujbiyob che' yoque melel
ti fiusabentiyob i mul. Ti fiach'leyob. Che' fiac afiix ciento diez jabil i cha'an
José ti sajti. Che' mux quejel i sajtyel, ti' c'ajtisabe yermafiujob cha'an Dios mi
quejel i bej cotyafiob. Mi quej i cha' pajyelob sujtyel ti Canaan. Ti' c'ajtibeyob
mi mux i ch'amefiob majlel i baquel ya' ba mi majlelob ti Canadn cha'an i
mucbefiob ya'i.

Dios ti yaq'ue juntiquil i iusan wocol tsa' ba ch'ujbi
(Job 1.1-2.10)

An tsa' juntiquil winic mu' ba i wen ch'ujbin Dios, jini mu' ba i bej cha'len
cha ba wen, mu' ba i wen p'untyan pobrejob. Ma'an ba' ba ora mi' lo'lon
quixtyafiujob. Job i c'aba'. Noj rico jini winic.

Jump'ej q'uin pejtyelel yajtofielob Dios ya' ba an ti panchan ti c'oti ba'an
Dios. Ti c'oti Satanas je'el. Che' jini Dios ti' c'ajtibe Satands mi mux i fia'tyan
bajche' an jini winic jini mas wen ba ti mulawil. Satanas ti' jac'be Dios jini
Job an cha ba och mi' ch'ujutisan como ti yaq'ue i ricojlel. Ti' sube je'el: Yoque
melel muq'uic a poj chaquiben pejtyel tsa' ba a waq'ue mi quej i tyajet ti leco
ba t'an, che'en. Che' jini Dios ti' jac'a: Yomach. La' laj q'uel mi cha'ach bajche'
mi a wal. Cucu, chaquiben pejtyel cha ba an i cha'an. Pero mach a tyal i
bajiiel, che'en.

Che' jini, Satanés ti loq'ui majlel. Cabal bajche' ti' tyac'la Job cha'an i lu' sat
pejtyel yanimal, i wacax, i burro, i tifiame' yic'ot i camello* tyac. Lamital ti
chilbenti, lamital ti jisanti. Satands ti yac'a i fiusan yamba wocol. Ti lu' sajti
ti pejtyel i yalobilob cha'an ti fiumi foj p'atyal ba ic' tsa' ba yac'a ti buchtyal
jini otyot ba' lu' much'quibilob. Ujtyel jujunchajp wocol ti c'oti yamba suboiiel
i suben Job yamba wocol chancol ba i wa' ujtyel. Job fioj ch'ajyem ti cayle. Ti
yala: Chacal ti ch'ocayon. Ma'an cha ba an c cha'an. Ya' ba mic sajtyel lajal
ma'an cha ba an c cha'an. Dios mi yaq'uefionla pejtyel cha ba an lac cha'an.
Ch'ujbiyach i chaquibefionla mi yom como lu' i cha'afiach, che'en. Che' jini, Job
ma'an ti' cha'le cha ba mach wen. Mi ta'ic yala mach ba wen ti' tyojlel Dios
tsa'icach i satya yonlel cha ba an i cha'an.

Ti yan tyo ba q'uin ti cha' c'otiyob yajtofielob ya' ba'an Dios. Satanas ti c'oti
je'el. Dios ti' sube Satanas: ¢Tsa'ix ba a pensali Job? Aunque ti caq'uet a waq'uen
i iusan wocol mu' tyo i bej ch'ujutisafion, che'en. Satanas ti' jac'a: Cha'an ma'
cha ba mi' cha'len. La' tyo cu c'am'ac. Ya' a wila mi ma' mi' tyajet ti leco ba
t'an, che'en. Dios ti' sube: Yomach. Ch'ujbiyach a choc en c'am'an pero mach a
tsansan, che'en. Satands ti majli i choc en chacal tyac mu' ba i psael ti pejtyelel
i bac'tyal. Yoque melel ti yaq'ue i filusan wocol. I yijflam ti yala: Tontojlel jachix
lac chac ch'ujutisan Dios. Tyajax ti leco ba t'an. Sajtyenix, che'en. Pero Job ti'
jac'be cha'an mach i cha'len t'an che' bajche' jini. Ti' sube che' an q'uinil an
cha'an lac ch'am cha ba mach wen yic'ot wen tyac ba mi yaq'uefionla. Job ti' bej
ch'ujutisa Dios. Ma' ti saj ala mach'a wen.

Job 20

Uxtiquil winic uts ba yic'ot Job mu' ti t'an yic'ot
(Job 2.11-14.21)

Job an uxtiquil uts ba yic'ot, Elifaz, Bildad yic'ot Zofar ba i c'aba'ob. Ti
yubiyob bajche' ti ujti Job. Ti' fia'tyayob i majlel i fiuc isabefiob i pusic'al. Ti
majli i q'uelob. C'ala jump'ej semana ma' mi' pejcaniob cha'an tyac iliyi como mi
yilafiob fioj an i wocol Job. Che' jini Job ti' fiaxan pejcayob. Ti' subeyob machic
ti ch'oca. Mas wen mi sajtyem. Mach jinic i fiusan wocol.

Jini utso' ba yic'ot ti' pejca. Elifaz ti tyeche i suben: I tyalel wajali jatyet ma'
fiuc isaben i pusic'al jini mu' ba i fiusafiob wocol. Wale jatyet chancol a wilan
wocol. Ma'ix ma' cujch. C'ajtisan, Dios mi yaq'uen i cuxtyalel jini wefio' ba. Mi
yaq'uen i xot' i mul jini mach ba wefiob. Jatyet, c'0'0jl an cha ba mach wen ti
a cha'le. Che' jini ch'ujbi a c'ajtiben Dios cha ba ti a cha'le. Mele a ba. Che' jini
Dios mi quejel i cha' aq'uefiet pejtyelel wen tyac ba a cha'an ti fiaxan, che'en.

Che' jini Job ti' jac'be: Melel chancol ¢ fiusan wocol. Yom mi la' fiuc isabefion
¢ pusic'al. Mach yom mi la' jop'befion ¢ mul. Mi la' wal tic cha'le mach'a wen.
Subefion, che' jini, chuquiyes tic cha'le. Comach muq'uic c sajtyel. ¢Chucoch
mi' bej tyac'lafion Dios? ¢Chucoch ma' mi' bajiel cayon? ¢Chucoch ti' meleyonla,
che' jini mi yaq'uefionla lac fiusan wocol? Mi afiach cha ba mach wen tic cha'le
¢chucoch ma' mi' fiusabefion ¢ mul? che'en Job.

Che' jini Bildad ti' sube: Pejtyel cyjila isujm Dios belel wen mi' cha'len. Che'
jini, che' an majch mi yilan wocol la cujil cha'an an cha ba mach wen ti' cha'le,
che'en.

Job ti' jac'be: ¢Bajche' ch'ujbi c cha'len guerra quic'ot Dios? Mi muq'uic quejel
i jac'befion. Cujil isujm ma'an tic cha'le mach ba wen. C'o'ojl Dios ma' mi' ch'am
ti' wenta mi juntiquil wen o mi mach wen. Comach muq'uic i subefion Dios cha
ba mi' ts'a'len tic tyojlel. Comach anic bajche' c fia'tya. Che' ti yala Job.

Che' jini Zofar ti' cha'le t'an. Ti' sube: Muq'uet ti chac t'an, Job. Ma' wal ma' ti
a cha'le mach'a wen. Pero muq'uic i pejcafiet Dios mi quej i c'ajtisabefiet yonlel
cha ba tyac. Yujil isujm majchqui wen, majchqui mach wen. Jatyet c'o'ojl mi ti
a cha'le mach'a wen. C'ajtin i fiusabefiet a mul Dios. Sutquin a ba. Ch'ujutisan.
Che' jini, mi quejel i lajmel a wocol, che'en.

Job c'ojoyem i chac fiach'tyan. Ti' wajal pejca. Ti yala: Jatyetla mi la' fa'tyan
maés la' wujil, pero jofion mach tontojonic. Ch'ujbi quilan la' tse'tyafion aunque
ma'an tic cha'le mach ba wen. Mi quilan je'el an quixtyafiu mu' ba i chac
cha'len mach ba wen ma' mi yilan wocol. Ma'ix wocol 1a' lolon subefion cha ba
och an ¢ wocol mi mach'an mi la' fioj fia'tyan bajche' an ¢ wocol. Cujil isujm
Dios mi' lu' choc tyalel. Cujil isujm je'el che' bajche'etla. Jatyetla sojquemetla
ti pejtyelel yic'ot pejtyel la' lot. Jatyetla més an la' fia'tyabal, fiup'ulic la' ti' mi
la' caytyal. Wale fiach'tyabefionla. Chancol 1a' wale' ma'an tyoj mi' cha'len
Dios che' mi la' wal cha ba tyac ti' tyojlel mach'a melelic. ;Mach'a ba'an mi la'
bac'fian Dios? Comach muq'uic ¢ cha'len t'an quic'ot cha'an i subefion ma'an
¢ mul. Mi afiach cha ba mach wen tic cha'le comach muq'uic i subefion, como
ma'an mic saj fia'tyan mi anic cha ba tic cha'le. Chancol c fiusan wocol pero
mach cujil chucoch. Mach cuyjil cha ba yom ¢ mel. Che' ti yala Job.

Utso' ba yic'ot Job cha' muc'ob ti t'an
(Job 15-21)

Che' jini Elifaz ti' cha'le t'an. Ti yala: Mi' lu' yalob an cabal a fia'tyabal, pero
mugq'uet ti tonto t'an che' bajche' ma' ma' q'uel ti fiuc Dios che' bajche' yom. Che'
bajche' mi quilan che' an a mul. C'ajtisan che' an winic wa'i mas am ba i jabilal
yic'ot i fia'tyabal bajche'et. ;Mach ba a wujil isujm che' ti' tyojlel Dios ma'an
junticlec fioj wen ba winic? Mic cha' subefiet che' jifiob mach ba wen mi yilafiob
wocol. Che' ti yala Elifaz.

Resumen del Antiguo Testamento en el chol de Tila ©2011 Liga Biblica Internacional



21 Job

Job ti' jac'a: Jatyetic c'amet bajche'on, ch'ujbi c cha'len t'an bajche' ma'
cha'len. Mux c lu' fa'tyan bajche' yom. Pero mi cal mux c jop' ¢ fiuc isabefiet a
pusic'al. Pero chancol a lolon pas a ba che' bajche' ma' p'untyafion. Che' jini ma'
jop'befion ¢ mul. Chancox ¢ wen ilan wocol. Jini mu' ba i ts'a'lefion chancol i
tijichasabefiob i pusic'al ti caj bajche' chancol ¢ fiusan wocol. Mi jinic wenicach
ba quixtyafiu, ch'ujbi i ch'am'en isujm cha ba och chancol c fiusan wocol bajche'
iliyi. ¢qMach ba ch'ujbi la' wal ts'itya' mas tyoj ba che' bajche' tsa' ba la' wala?
Mu' tyo laj q'uel mi melel més an la' fia'tyabal, che' ti yala Job.

Che' jini Bildad ti' cha' cha'le t'an. Ti yala: ;Chucoch ma' ma' fiaxan pensalin
che' ma' quejel ti t'an, Job? Ma' ma' bej fia'tyan pafiimil. C'ajtisan cha'an jini
mu' ba i cha'len mach ba wen jifilobach mu' ba i yilafiob wocol, che'en.

Job ti' jac'a: Cabal lolon jach ba t'an muq'uetla. Chancol la' wersa wale'
cha'an afiach ¢ mul. Pero mach cha'aqui. Ma' mic fia'tyan cha ba och chancol
i yaq'uefion quilan wocol Dios, pero wocol mij cuche'. Jini cajtofielob yic'ot
c pi'alob yic'ot utso' ba quic'ot mi yomic tyo i Iac'ob i ba tic t'ejl. P'untyafion
ts'itya'. Actyan a tyac'lafion. Cujil isujm cuxul Dios. Ba'ic jach ba q'uin mi quejel
i cotyafion. Che' ti yala Job.

Che' jini Zofar ti' cha'le t'an. Ti yala: Ti caj fioj wen mich'on an cha ba com ¢
wersa al mi cubin. C'0'0jl che' bajche' mach jach ba'an jal che' wen mi' fiusan
jini mach'a wen ba quixtyaifiu. Pero c'ajtisan jump'ej q'uin mi quejel i yilafiob
wocol ti caj i simaronlel, che'en.

Job ti' jac'a: ¢A wom ba a fiach'tyabefion? Mux c tijicfiiyel mi mux a
fiach'tyabefion. Am ba' quila mach ba wen ba quixtyafiu mach'a ba'an ti yila
wocol c'ala mi colel. Ricojob. On q'uin cuxul. Nach'al mi sajtyelob che' fioxobix.
Machicach ba'an ti' ch'ujbi Dios c'ala che' cuxul, mi la' wal i bajfiel yalobilob
mi quejel ilan wocol ti wi'il. Pero mach cha'aqui. Mi juntiquil winic mi sajtyel ti
fiach'tyalel o mi wocol ti' fiusa che' ti sajti, sajtyemix. Pero che' bajche' ma'an
cha ba mi' cha'len mi wen o mi mach wen ti ajni. Pero aunque cha'ach mi la'
pensalin, ma'an mic ch'ujbin. Como jofion mi cubin ma'ix chancoletla ti melel
ba t'an. Che' ti yala Job.

Utso' ba yic'ot Job uxyajlelel muc' ti t'an
(Job 22-31)

Che' jini Elifaz ti' cha'le t'an ti yuxyajlelel. Ti queji i bej al cha'an jifiach Job
mach wen ba winic. Como jifiach mach ba wen ba quixtyafiu mi ilan wocol. Ti'
sube muq'uic i cay i cha'len mach ba wen tyac, mi' ch'ujbin Dios, Dios mi quejel
i cha' aq'uen wen tyac ba che' jini.

Ti' jac'a Job: Cha ba och ba yi cha'an Dios mach yom i jac'befion. Cujil isujm
quixtyafiu mi yilan wocol. Pero mach che'ic afion, che'en.

Bildad yuxyajlelel muc' ti t'an. Ti yala: Dios ma'an i p'isol i p'atyalel. Ti'
tyojlel Dios ma'an mach saj wen, che'en.

Job ti' jac'a: Jini chancol ba a wal, ma'an mi' saj cotyafion. Dios yoque melel
ma'an i p'isol i p'atyalel. Pero che' bajche' chancol i cha'lefion che' bajche' mi
mach wefion. Pero ma'an mi quejel ¢ saj al mach'a tyoj cha'an jach la' wom cha'an
cha'ach mi cale'. Ma'an ¢ mul. Mu' tyo c cha' al c'ala che' cuxulon tyo. Melel an
jini mach ba wefiob mi yilafiob wocol. Pero cha'an jini, mach saj ochemon.

Pejtyel cujila isujm ba' ch'ujbi lac tyaj oro, plata, yic'ot yan tyac ba metal
tyac yic'ot wen tyac ba tyun. Pero yoque melel mi junticlec yujil ba' mi lac tyaj
lac fia'tyabal. Mi jini ch'ujbi lac man. Jini cojach am ba i na'tyabal Dios jach.
Melelach. Dios mi' subefionla an bi lac na'tyabal che' mi laj q'uel ti fiuc yic'ot
che' ma' mi lac cha'len mach'a wen.

Comach lu' cha'ic che' bajche' che' fiac an tyo i c'ajnibal ba quixtyafiujon. Ti'
q'ueleyon ti fiuc quixtyanujob che' fiac jini. Tic wen p'untya jini p'ump'ufio' ba.

Job 22

Pero wale pejtyel mi' wajlefiofiob. Jinic tyo jini mas mach'a ba'an i fiuclel. Noj
ch'ajyem mi cubin ti caj. Che' bajche' tsa'iquix i junyajlel cayayon Dios. Dios mi
yaq'uefion quilan wocol. Mi mugq'uic tyo i jac'befion coracién. Ti caq'ue cha ba
c'ajnibal i cha'an pejtyel pobrejob tsa' ba i c'ajtibofiob. Ma' ba' ba ora tic lo'lo
quixtyafiu, mi jinic am ba ba' ba ora tic sube mach'a wen ba t'an x'ixicob. Yujil
isuyjm Dios ma'an ¢ mul. Mi anic ¢ mul 1a' i yaq'uefion c xot' Dios. Pero jofion bayi
mic bac'fian mich'ac Dios. Jin cha'an ma' tic cha'le mach'a wen. Ma' ba' ba ora
tic pensali mi an fiuc ba i c'ajnibal ¢ tyaq'uin. Ma' ba' ba ora tic ch'ujutisa q'uin,
jini uw, mi jinic mach'a yoque Dios tyaquic. Mi tsa'ic tijicniyiyon che' an i wocol
jini mu' ba i ts'a'lefiofiob. Jini jach com i subefion Dios cha ba och chancol quilan
wocol che' bajche! ili. Como yoque melel ma'an ¢ mul. Jini jach com ba cal iliyi.

Jini uxtiquil uts ba yic'ot Job ma'ix cha ba ti bej alayob. Como ti yilayob
cha'an Job ti' pensali cha'an ma'ix sajlic i mul.

Yamba winic mi' pejcan Job
(Job 32-37)

Che' jini yamba winic ti tyali i pejcan Job. Elit i c'aba'. Més alob tyo che'
bajche' yaifio' ba. Jin cha'an tsa' tyo i pijtya i cha'len t'an. Ti' mich'q'uele Job
cha'an ti' lolon ala cha'an wen bajche' Dios. Yic'ot je'el ti' mich'q'uele jini
uxtiquil uts ba yic'ot Job ti caj ma' ti' tyajayob bajche' mi' cotyan.

Ti yala: Ti haxan ma' cha ba tic saj ala cha'an fioj ijts'ifialon bajche'etla. Pero
mach jinic jach fioxob an i fia'tyabal. Jin cha'an wale mij quejel ti t'an. Tsa' jax
tyo c fiach'tyayetla. Pero mi junticlec mi' tyaj wen ba i jac'bal mu' ba i yal Job.
Ti cubi tsa' ba i lu' ala Job. Jifiach bajche' mic jac'. Noj fiuc Dios. Mach saj wen
mi lac contrajin ti' t'an Dios. An q'uinil Dios mi' bac'tisan quixtyafiujob cha'an
mi' ch'ujbiben i t'an. Job mi yal mach'a ba'an mi yaq'uentyel wen tyac ba jini
winic cha'an ti caj mi' ch'ujutisan Dios. Pero jofion cujil isujm Dios mi yaq'uen
jujuntiquil ti tyoj bajche' yom mi yaq'uentyel jujuntiquil. ¢O yoque melel ba
mi' pensalin Job mach tyoj Dios? Noj melel mach wen mi' cha'len che' mi' bej
cha'len t'an ti' contra Dios ti caj che' bajche' mi' cha'len Dios. Dios ma' mi'
fiach'tyaben i yoracién jini quixtyafiu mu' ba i chan isan i ba. Che' jach ba mi'
cha'len oracién cha'an jach ti caj an i wocol. Yom a wac' a ba ti pec' ti' tyojlel
Dios. Mach cujila cha ba och ma' mi yaq'ueiiet a fiusan wocol Dios ti caj cha'an
a putyun al tontojlel. Cuyjil isujm melelach c t'an. Yoque mi yaq'uen i yilan
wocol cha'an i yaq'uen i fia'tyan quixtyafiu mach wen bajche' mi' cha'len cha'an
i yactyan i cha'len cha'an i ch'ujbiben i t'an. Noj fiuc Dios. Mach ch'ujbi lac
ch'am'en isujm bajche' c'amel i fiuclel. Jini jach jini com ba cal, che' Elid.

Dios ti' jac'be i t'an Job
(Job 38-42)

Che' jini Dios ti' choco jubel jump'ej p'atyal ba ic'. Ti xinil jini ic' Job ti yubibe
i t'an Dios.

Dios ti yala: Iliyi winicob ma' mi' fia'tyan bajche' ti' tyajayofiob ti t'an. Mach
yoque melelic i t'an. Pero jatyet, Job, mi jatyetic mi a lu' fia'tyan. Jatyet ma' ya'
afiet che' fiac tic mele mulawil. An yonlel cha ba tyac an mach ba a wujil isujm
cha'an bajche' an iliyi lum, jini mar, jini ec' tyac yic'ot jini yonlel animal tyac.
Mach'an fioj p'atyalet bajche'on. Jin cha'an mach ya' chili a jac'befion ti che'
bajche' mi ma' mi a yoque p'untyafion. Che' ti yala Dios.

Che' jini Job ti yala: Yoque melelach bajche' mi a wal. Ma'ix cha ba ¢ mas ala.

Che' jini Dios ti' cha' cha'le t'an ti mali jini p'atyal ba ic'. Ti yala: Yoque melel
fioj tyojon. Cujil isujm cha ba chancol ¢ mele'. An tic wenta pejtyel cha ba mi
yujtyel ti mulawil, che'en.

Job ti' jac'a: Wale cujil isujm che' jatyet ch'ujbi a mel cha bayic jach yes tyac.
Ti flaxan ti cala cha ba yes tyac mach'a ba'an mic fia'tyan. Che' fiac max tyo c

fiusa wocol tic ts'itya' fia'tyayet. Pero wale cujil isujm bajche' yoque afiet. Che'
mic laj ¢ ba quic'otyet ma' saj cha ba yeson. Noj ch'ajyem mi cubin che' bajche'
tic cha'le t'an, che'en.

Che' jini Dios ti' sube Elifaz cha'an mich' yic'ot, yic'ot Bildad je'el yic'ot Zofar
ti caj ma' ti' tyoj ba tyaja ti t'an che' bajche' ti' cha'le Job. Ti' xiq'uiyob i tsansan
alaq'uil cha'an i yaq'uen tsansabil ba i majtyan Dios. Che' jini mi' subefiob Job
i cha'len oracién cha'an i fiusaben i mul. Cha'ach ti' cha'leyob. Che' jini Dios ti'
fiusabe i mul ti yuxticlel.

Ti wi'il Dios ti cha' aq'ue i ricojlel Job yamba cha'yajlel che' bajche' c'amel ti
fiaxan. Che' je'el jini i pi'alob yic'ot utso' ba yic'ot ti cha' queji i q'uelob ti fiuc.
Ti' cha' coli diez i yalobil. Tijicfia ti chumle c'ala yonlel i jabil jini Job.

Jini afo' ba ti Egipto ti ts'a'q'uele israelob
(Exodo 1)

Che' fiac ti sajti José yic'ot pejtyel yermaiiu, pejtyel i jifiajlel jini israelob ti
cayleyob ti chumtyal ya' ti Egipto* ba i c'aba' ba pafiimil. Ti p'ojli i yonlel i
yalobil. Che' fiac ti fiumi i yonlel jabil junmujch'obix on ba quixtyafiu. Che' jini
ti' ch'ama ye'tyel ya' ti Egipto yamba juntiquil tsijib yumal. Mach saj yujil isujm
cha'an jini José. Yic'ot mach yom i q'uel jini israelob ti caj cha'an fioj ofiob. Mi'
bac'fian ame afic ba' ba ora mi mas tyaj i p'atyalel bajche' egiptojob. Jin cha'an
ti xijq'uiyob ti tsats ba toiiel pejtyel israelob. Ti otsantiyob ti mozo como ti'
xiq'ui melbentyel i tofiel. Ti' t'oxoyob ti jujunmujch'. Ti yotsa ti yumal Egipto
ba winic ti jujunmujch'. Che' jini ti' xiq'uiyob i mel lum tyac ba' ti' mele fiuqui
otyotyel cha'an ba' ti' much'quibe i wut i pac'ab. Pero Dios ti' wen cafiatya jini
israelob.

Ti més p'ojli i yalobilob aunque ti' fiusayob wocol ti' tyojlel egiptojob. Che'
jini, jini egiptojob ti' més ts'a'leyob. Ti mas tyo ba tyac'layob. Faraén ti' xiq'ui
israelob ba ajlot alal cha'an i tsansan pejtyel alob mu' ba i ch'oc an. Pero jini
ajlot alal yom i més ch'ujbiben i t'an Dios. Jin cha'an ma' ti' tsansa jini alp'efial.
Dios ti' q'uele ti wen jini ajlot ala che' ma' ti' tsansa alp'efal. Ti yaq'ue yonlel
cha ba tyac yes wen tyac ba i cha'an. Che' jini Faraén ti' xiq'ui israelob cha'an i
choc ochel ti rio Nilo pejtyel alob ba alal che' ujtyel tyo i ch'oc an.

Moisés ti' jop'o i cotyan i pi'lob
(Exodo 2.1-22)

Jump'ej q'uin juntiquil israel ba winic yic'ot i yijfiam ti ch'ocayob juntiquil alo'
ba i yalobil. Jini winic i jifiajlel Levi. Levi i yalobil Jacob. Noj c'otyajax jini alal.
I fia' mach saj yom i choc ochel ti rio Nilo. Jin cha'an ti' mucu uxp'ej uw i fa' ti i
yotyot. Pero ti' fia'tya cha'an mach ch'ujbi i bej jal ba cafiatyan ya' ti yotyot che'
ma' mi yubin jini egiptojob. Che' jini ti' fiup'u yic'ot chapapote (brea) jump'ej
chiquib cha'an mach ochic ja'. Ti' tyots' choco jini alal ti malil. Ti yac'a ti ja'. Ti
queji ti c'alc'aliiayel ti malil pimelol tul ba i c'aba' ti' ti' ja'. Ti' xic'beyob majlel i
chich cha'an i q'uel mi an cha ba mi quejel i cha'len.

Ti jumuc'lel ya' ti c'oti i yixicp'efial Faradn jini yumal am ba ye'tyel ya' ti
Egipto. Majlel muc' ti ts'amel che' fiac ti yila jini chiquib. Ti' xiq'ui majlel i moza
cha'an i lot. Che' fiac ti' jama ti yila che' alal ya' ani. Jini alal chancol ti uq'uel.
Ti' p'untya. Che' jini i chich jini alal ti' c'ajtibe mi yom i sajcaben juntiquil x'ixic
cha'an i cosan jini alal cha'an i cha'an jini i yixicp'efial Faraén. Ti' jac'a cha'an
yomach i sajcan. Jini saj xc'alal ti majli ti ajfiel i pay i fia'. Jini yixicp'efial
Faraén ti' tyojo cha'an i cosaben jini alal. Che' fiac ti coli jini alal ti' paya majlel
i ia' ba'an i yixicp'efial Faraén. Jini xc'alal ti' yalobili che' bajche' mi yoque
yalobil. Ti yotsabe i c'aba' ti Moisés.

Junyajlel che' fiac winiquix ti loq'ui ti xambal Moisés. Ti yila bajche' mi
tyac'lantyel i pi'alob jini israelob. Mi yaq'uentyelob i wersa ba cha'len trofiel. Ti'

p'untya che' bajche' mi' fiusafiob wocol. Ti yila bajche' mi jajts'el ti egiptojob
juntiquil israel jifiach i pi'alob ba. Ti mich'a Moisés. Ma' majch chancol i
yilan. Che' jini Moisés ti' tsansa jini egipto ba winic. Ti' mucu ti mal ji' cha'an
machiquix i tyajob. Ti yijc'alel ti cha' loq'ui ti xambal. Ti yila chancol ti
contrajiya cha'tiquil israelob. Ti yal'e jini chancol ba i jats' i pi'al. Jini winic
tsa' ba yal'e ti mich'a yic'ot Moisés. Ti' sube cha'an machic i yotsan i ba che'
bajche' juntiquil juez. Che' jini ti' c'ajtibe: ¢A wom ba a tsansafion je'el bajche'
ti a tsansa jini egipto ba winic ac'bi? che'en. Che' ti yubi Moisés bajche' jini ti'
wen bac'fia como mi' lolon al Iu' yujilobix isujm. Che' ti yubi Faraén ti' xiq'ui
ti tsansantyel Moisés. Pero Moisés ti puts'i loq'uel ti Egipto. Ti majli ti pafiimil
Madian ba i c'aba'. Ti chumle ti yotyot juntiquil cura ya'ya'i. Ti' paya Séfora ba i
c'aba' ba yixicp'enal. Ti ch'oca juntiquil i yalobil. Ti yotsabe i c'aba’' ti Gersén.

Dios ti' paya Moisés cha'an i majlel i cotyan i cha'aiio' ba
(Exodo 2.23-4.31)

Ti fiumi i yonlel jabil. Che' fiac sajtyemix jini yumal ti Egipto ba pafiimil
yamba ti' ch'ambe i ye'tyel. Dios ti queji i cotyan jini i cha'afio' ba jini israelob.
Dios mi yilan bajche' mi yaq'uentyelob i yilan wocol ti egipto ba quixtyafiu. Ti
yubibe i yoracién che' mi' c'ajtifiob i cotyantyel. Jin cha'an Dios ti' xiq'ui majlel
Moisés cha'an i loc'san ti Egipto. Jump'ej q'uin Moisés an ti jamilol cha'an i
canatyaben i yalac' i fiij'atyat. Ti c'oti ti jump'ej wits Horeb ba i c'aba'. Ti yila
chancol ti lejmel c'ajc ti mal pimel pero ma' mi' pule'. Che' jini ti bej majli i Iac'
cha'an i q'uel chucoch ma' mi' pule' jini pimel. Che' jini Dios ti' pejca Moisés
ti' c'aba'. Jini Moisés ti' jac'a. Dios ti' xiq'ui i joch i zapatos. Ti yala: Jini lum ba'
chancolet ti xambal ch'ujul ba lum, che'en. Cha'ach ti' cha'le Moisés.

Che' jini Dios ti' sube: Jofion i Dios a yumob Abraham, Isaac, Jacob. Tsa'ix
quila bajche' mi yaq'uentyelob i fiusan wocol ti egiptojob jini a pi'alob ba, jini
israelob. Mi quejel j cotyafob. Mi quejel c loc'safiob ti Egipto. Mi quej ¢ payob
majlel ti Canaan ba pafimil. Jifiach wen ba lum. Ch'ujbi tijicfia ba chumtyal ya'i.
Moisés, com majliquet ba'an Faradn, jini yumal am ba ye'tyel ti Egipto cha'an a
pejcan cha'an a payob loq'uel ti Egipto jini israelob, che'en.

Moisés ti' jac'a: Pero jofion ma'an j c'ajnibal. Mach mejl c cha'len, che'en. Dios
ti' sube: Muc'ach ¢ majlel quic'otyet cha'an ch'ujbiyach a cha'len, che'en. Moisés
ti' sube: Israelob mi quej i c'ajtin majchqui ti' xiq'uiyon tyalel. ;Chuqui mi quej c
suben? che'en.

Dios ti' jac'a: Subefiob cha'an jini i Dios Abraham, Isaac yic'ot Jacob
ti' xiq'uiyet tyalel. J c'aba' Afiofiach. Jofion Jehova. Suben iliyi jini fioxo!
ba israelob. Che' jini motin cucu a wic'otyob. Subenla Faraén che' jonon
ti xiq'uiyetla majlel ti fiajt ba pafiimil uxp'ej q'uin ba xambal cha'an a
tsansabefionla pulem ba ¢ majtyan. Faraén ma' mi quej i jac' i choquetla loq'uel.
Pero jofion mi quejl ¢ wen aq'uen i fiusan wocol jini egiptojob. Che' jini mach
mugq'uic jach quejel i yaq'ueiietla la' loq'uel. Mi quejel i xiq'uetla loq'uel. Che' ti
yala Dios.

Pero Moisés ti yala: Jini israelo' ba fioxob ma' mi quej i ch'ujbin ya' ba mic
subefiob iliyi, che'en.

Che' jini Dios ti' sube i yac' i tye' ti lum Moisés. Cha'ach ti' cha'le Moisés. Jini tye'
ti sujti ti lucum. Che' jini Dios ti' sube Moisés cha'an i chuc ti' fiej. Che' jini ti cha'
sujti ti tye'. Che' je'el ti' sube i yotsan i c'ab Moisés ti mali i bujc. Mi cha' loc'san.
Jini i c'ab afiix cha ba pasem. Che' fiac ti cha' otsa i ¢'ab ti cha' lajmi i c'ab.

Dios ti yala: Ya' ba mi a cha'len iliyi cha'chajb jini israelob ba filoxob mi quej
i ch'ujbin che' jofion tic xiq'uiyet a cha'len iliyi. Pero mi max tyo ba'an mi'
ch'ujbifiob luchu che' pentyal ja' ti rio Nilo. Ma' bec ti lum. Mi quej i pantyayel
ti ch'ich!, che'en.

Pero Moisés mu' tyo i bac'fian i cha'len jini mu' ba i xiq'uen i cha'len Dios. Ti
yala: Ma' ba' ba ora ¢ wen cha'le t'an ba'an yonlel quixtyafiu. Wocol mic cha'len
t'an, che'en.

Dios ti' jac'be: C'ajtisan joflon jini Dios tsa' ba i melel a ti'. Cucu cha'len
chancol ba c subefiet. Jofion mi quej j cotyaiiet a cha'len wen ba t'an ti' tyojlel
yonlel quixtyafiu, che'en.

Pero Moisés mach yom. Ti' sube Dios cha'an i xic' majlel yamba. Dios ti mich'a
yic'ot Moisés cha'an ti' sube iliyi.

Pero ti' sube: Che' jini a wascun Aardn ch'ujbi i cotyaiiet. Jatyet mi quej c
pejcafiet. Ma' cha' suben Aarén cha ba mic subefiet. Jini mi' suben yaiio' ba. Mi
quej i c'otyel i tyajet ti bij ya' ba mi a sujtyel majlel ti Egipto.

Moisés ti wa' majli ba'an i fiij'atyat. Ti' c'ajtibe cha'an mi chojquel majlel i
jula'an i pi'alob ti Egipto. Jetro jini i nij'atyat. Ta'ach i sube majlel. Moisés yic'ot
yijfiam, i yalobil ti majli ti Egipto. Dios ti' pasa i ba ti bij. Colel i tsansan Moisés
ti caj max tyo i tsepbe i pachalel i yalobil. Pero jini i yijiiam ti' wa' tsepbe i
pachalel. Che' jini Dios ti yaq'ue i bej majlel.

Dios ti' sube Aardn cha'an i majlel i tyaj tyalel Moisés. Cha'ach che' jini ti'
tyajayob i ba ti bij. Moisés ti' lu' sube Aardn pejtyel tsa' ba i sube Dios. Che' jini
ti cha'ticlel ti much'qui pejtyel israelo' ba fioxob. Aaron ti' lu' subeyob pejtyel
tsa' ba subenti Moisés ti Dios. Ti' pas'eyob bajche' mi pantyayel ti lucum jini
tye' yic'ot mi cha' sujtyel ti tye' yic'ot bajche' mi pasel cha ba yes ti' c'ab Moisés
yic'ot bajche' mi cha' lajmel. Che' jini, jini israelo' ba fioxob ti' ch'ujbiyob che'
yoque melel mi quej i cotyantyelob ti Dios. Che' jini ti fiocleyob i ch'ujutisan
Dios.

Rey ti Egipto mach yom i yac' ti loq'uel israelob
(Exodo 5-10)

Moisés yic'ot Aarén ti majli ba'an Faradn, jifiach rey am ba ye'tyel ti jini
Egipto ba pafiimil. Ti' subeyob cha'an i Dios mu' ba i ch'ujbin ti' sube cha'an mi
loq'uel majlel ti najt ba pafiimil cha'an i melbefiob i q'uifiejel.

Pero jini Faradn ti yala: Jini la' Dios mach ochemon. Mach ch'ujbi la' loq'uel
majlel. La' wom jach la' tyech contrajiya cha'an ti cha ba yes la' wom la' bajiiel
mel cha'an jach la' waq'uen i yactyafiob i tofiel jini israelob, che'en.

Faradn ti' xiq'ui afio' ba i ye'tyel ba egiptojob cha'an i wersa ac' ti tofiel
israelob. Ti yala cha'an machiquix i yaq'uefiob jam mu' ba i c¢'an i melob ladrillo.
Pero cha'ach c'amel mi' melob jini ladrillo bajche' ti haxan. Faraén mi yal
ts'ub jini israelob. Jin cha'an yomob loq'uel majlel ti fiajt ba pafiimil cha'an i
melbefiob q'uin i Dios. Pero jini israelob ma'ix mi' jot i melob ti on jini ladrillo,
como an cha'an i loq'uelob majlel i sajcan jam. Jini egiptojob muc'ob ti jats' ti
caj. Che' jini, jini israelob ti mich' q'ueleyob Moisés yic'ot Aarén cha'an ti caj
ma' ti sejewiyi tsats ba i tofiel. Mas tsats ti' xijq'uiyob ti tofiel.

Moisés ti majli i pejcan ti oracién Dios. Ti' sube: ¢Chucoch che' mi a cha'lefion
lojon bajche! iliyi, ¢ Yum? Wale, més tsatsix bajche' che' ti fiaxan, che'en.

Dios ti' jac'a: Pijtyan jachla mu' tyo quejel la' wilan. Pejtyel tsa' ba cala mi
quej i ts'actiyel. Faraén mi quejel i xiq'uetla la' loq'uel majlel ti Egipto. Jofion
mi quejel c payetla majlel ti Canadn ba pafiimil. Mi quejel caq'uefietla jini
lum, che'en. Moisés ti majli i suben jini israel ba fioxob. Pero mach yomox i
fiach'tyabenob.

Moisés yic'ot Aarén ti cha' majli ba'an Faraén. Aarén ti yac'a tye' ti lum. Ti
pantyayi ti lucum. Pero Faraén ma' ti' fiach'tyabe. Che' jini Dios ti' sube Moisés
cha'an i sul i tye' ti rio Nilo cha'an mi sujtyel ti ch'ich'. Cha'ach ti' cha'le Moisés.
Pejtyel i chayil jini rio ti chami. Mi jinic an ja' cha'an japol. Pero Faraén max
tyo yac'a ti loq'uel jini israelob. Che' jini Dios ti' chocbe majlel yamba mu' ba i
c'an i yaq'uen i yilan wocol jini egiptojob. Ti' choco majlel yonlel xmuch. Che'

jini ti wi'il tyo ti' choco majlel cabal uch', ti wi'il tyo jaj. Pero mach'an jaj mi
cha bayic yamba ya' ba' chumul israelob.

Che' jini Dios ti' choco majlel c'am'an cha'an mi c'am'an pejtyel alaq'uil i
cha'an egiptojob. Ti chamiyob. Pero i yalac' israelob ma' ti chami. Wi'il Dios ti
yac'ayob i fiusan wocol ti chacal ti pejtyel egiptojob. Che! jini ti' choco majlel
p'atyal ba ic' yic'ot tyunija' tsa' ba i jisa cabal pac'abal. Pero jini tyunija' ma' ti
yajli ba'an israelob. Che' jini Dios ti' choco majlel sajc' tsa' ba i lu' c'uxu tsa' tyo
ba i caya tyunija' ba i pac'ab egiptojob. Ti wi'il Dios ti yac'a ti ic'an ti pejtyel
Egipto. Jini jach ya' ti Gosén ba' chumul israelob ma' ti ic'a. Uxp'ej q'uin uxp'ej
ac'bal ti jale jini ic't'ojiial. Nueve chajp wocol ba tsa' ba i choco majlel Dios jini
egiptojob. Jujunyajlel mi tyalel iliyi wocol tyac, Faraén mi yal mi quejel i yac' i
loq'uel majlel israelob. Pero che' mi' c'ajtiben Dios jini Moisés cha'an mi lajmel
jini wocol tyac, Faraén mi cha' q'uex i pensal. Ma' mi' choc loq'uel. Junyajlel
Dios ti' sube Moisés cha'an i suben Faraén cha'an ti aq'uenti i yajiiel ti cuxul
cha'an jach mi' Iu' fia'tyan afo' ba ti mulawil fioj an i p'atyalel Dios.

Rey ti Egipto ti' xiq'ui loq'uel israelob
(Exodo 11.1-13.16)

Jini yumal Faraén am ba ye'tyel ti Egipto max tyo ba'an mi saj ac' ti loq'uel
israelob. Dios ti' choco majlel yujtyel ba wocol jini egiptojob. Dios ti yala cha'an
mi quejel i yac' ti sajtyel yax alob ba alal ti jujump'ej otyot ti pejtyel Egipto
yic'ot je'el mi quejel i chamel cojax tyo ba yal pejtyel animal tyac. Pero ma'an
mi quejel i yac'ob ti sajtyel i cha'an ba israelob. Dios ti' sube Moisés yic'ot Aarén
bajche' ch'ujbi i cha'len jini israelob cha'an mach'an mi tyajtyalob ya' ba mi
sajtyel pejtyel yax alob ba alal yic'ot cojax tyo ba yal pejtyel animal tyac.

Ti' sube che' ti diez ti jini uw am ba ti jujump'ej otyot mi' chuc tyat chibu
o tiflame' jump'ej jax tyo ba jab jini c'oc' ba animal. Mi' lotyob c'Ala catorce
ti mismo jim ba uw. Mi ma' ofiob ti jump'ej otyot cha'p'ej ajchumtyal ch'ujbi i
motin c'afiob. Ti catorce ti jini uw yom i tsansafiob jini animal. Che' chancol
i sujp'el q'uin mi' ch'am'enob saj i ch'ich'el cha'an i bon tyac i chumtye'lel i ti'
otyot yic'ot i latyajlel i ti' otyot tyac. Jini quixtyafiu ya'ach mi yajiielob ti mali
otyot c'ala ti yijc'alel ti sac'an. Pojpobil jach mi' c'uxob jini animal yic'ot ch'aj
ba pimel yic'ot caxlan waj mach'a ba'an i levadurajlel. Mach'an mi' xulbefiob
i baquel jini animalob. Mi tsa' tyo cayle we'el yom i pulob. Cha'ach lapal i
zapatos mi' c'uxob che' bajche' mi majlelix muc'ob ti xambal. Jifiach ti' sube
Dios jini Moisés yic'ot Aardn.

Moisés ti' sube pejtyel israelo' ba fioxob. Pejtyel ti' lu' cha'leyob che' bajche’
ti xiq'uentiyob i cha'len ti Dios cha'an mach'an mi sajtyel i yalobilob. Che' jini
Dios ti' tsansa pejtyel yax alob ba i yalobilob yic'ot cojax tyo ba i yal pejtyel
animal ti Egipto. Pero ti yotyot israelob ba' ti yila ch'ich' ti ti' otyot ma' ti ujti
sajtyel. Tsa' jach fiumi ti yotyotyob. C'ala jimba ac'balel ti ja'ja'bil mi chac
mejlel jini pascua ba q'uifiejel cha'an i cha' c'ajtisan bajche' Dios ti fiumi ti
yotyotyob.

Max tyo i tyaja xin ac'balel ti sajti cojax tyo ba alob ba yalobil yic'ot cojax tyo
ba i yal animal tyac ti jujump'ej otyot i cha'an egiptojob yic'ot je'el cojax tyo
ba i yalobil Faraén. Ti mismo jimba ac'balel Faradn ti yala cha'an yom i wersa
loq'uel majlel israelob. Che' jini, jini israelob ti' ch'amayob wolol ba harina
cha'an caxlan waj. Cha'ach como max tyo ti yaq'ueyob levadura. Ti' ch'amayob
majlel je'el yan tyac ba i cha ba tyacob che' ti loq'uiyob majlel. Jinic tyo ti'
c'ajtibeyob egiptojob cha'an mi yaq'uentyel u'ya'al yic'ot ujal tyac yic'ot i pislel.
Ta'ach i yaq'ueyob. Jini israelob ti loq'uiyob ti Egipto ti mismo jimba ac'balel. Ti
majliyob ti jump'ej Sucot ba lum. Che' bajche' seiscientos mil winicob chancol
ba i payob maijlel i yijiamob, i yalobilob yic'ot i yalac'ob. Jini israelob ti chumle
ti Egipto cuatrocientos treinta jabil.

Dios ti' subeyob ti jajabil yom i melob q'uifiejel cha'an pascua ba q'uin
cha'an i cha' c'ajtisantyel jimba ac'balel che' Dios ti' cotyayob loq'uel ti' wenta
egiptojob. Yom i tsansafiob juncojt tifame' o juncojt chibu jujump'ej jab mismo
cha'ach bajche' ti' tyecheyob. Yic'ot je'el mi' loc'safiob pejtyel levadura ti yotyot
che' max tyo mi quejel q'uifiejel. Ma'an i levadurajlel yom i mel jini caxlan
waj cha'an i c'uxob c'ala jump'ej semana. Afiach cha'an i cha'lefiob jini cha'an
i c'ajtisanob bajche' ti wa' loq'uiyob ti Egipto ti ora jach. Dios ti' xiq'ui pejtyel
israelob cha'an i melob jini q'uifiejel yic'ot mi' subefiob i yalobilob cha ba och
mi' melob jini q'uifiejel.

Che' jini Dios ti' sube israelob cha'an jini cojax tyo ba i yalobil jujuntiquil
yic'ot cojax tyo ba i yal jujuncojt alaq'uil mi' loc'safiob cha'an i yaq'uefiob Dios.
Como Dios ti' cotya cha'an machic mi sajtyel che' fiac ti tyechi jini pascua ba
q'uifiejel. Yic'ot je'el ti' xiq'ui ti tsansantyel jini cojax tyo ba i yal alaq'uil, jini
mach'a tiq'uil ba i c'an cha'an i majtyan Dios. Pero ch'ujbi i tsansan yan tyac
ba. Che' mach yom i tsansafiob jini, ti' q'uexol ch'ujbi i tsansan yamba alaq'uil.
Mi' tsansafiob juncojt tilame' o chibu cha'an i majtyan Dios. Jini mach'a ba'an
ti' tsansayob ya'ix mi caytyal cha'an i cha'an ba. Jini yax alal ba alob ma' mi
tsansantyel pero mi' tsansafiob juncojt tifiame' o chibu ti' q'uexol. Dios ti'
subeyob cha'an i suben i yalobilob cha ba och mi' cha'lefiob pejtyel iliyi cha'an
mach'an mi fiajayel i cha'an bajche' ti' cha'le Dios ti' tyojlelob.

Dios ti' cotya cha'an i c'axel ti Chachac Ja' israelob
(Exodo 13.17-15.21)

Jini bij mas lac'al ba ti Egipto cha'an i c'otyel ti Canaan jifiach che' ya'
mi fiumel majlel ti lumal filisteojob*. Pero mach ya'ic ti' paya majlel Dios
jini israelob ya'i ame i cha' pensalifiob i sujtyel ya' ba mi contrajintyelob
ti filisteojob. Dios ti' paya majlel ti yamba bij més fiajt ba ya' ba' mi' wersa
c'axtyan colem ja' Chachac Ja' ba i c'aba'. Che' fiac ti loq'uiyob ti Sucot ba
lum ti jujump'ej q'uin Dios ti yaq'ueyob i tsaclefiob majlel che' bajche' jump'ej
wa'al ba tyocal yilal. Ti ac'balel an i c'ac'al jini tyocal mu' ba i pas'eiiob majlel
i bijlel. Ya' ti' ch'am'eyob maijlel i baquel José. Como che' fiac max tyo sajt ti'
wa wa'choco i t'an cha'an i cha'am'efiob majlel i baquel ya' ba mi majlelob ti
Canaan ba panimil. Jin cha'an mi' ch'am'efiob majlel i baquel cha'an i mucob
ya'i.

Che' fiac ti c'oti israelob ti jini Etam, Dios ti' sube cha'an mi majlel ti poj
jijlel ti ti' jini Chachac Ja' ba i c'aba'. Cha ba yom Dios jifiach cha'an i pensalin
Faraén jini am ba ye'tyel ti Egipto cha'an mach ch'ujbix i bej majlelob israelob.
Che' jini mi' pensalin i cha' wets' sujtyel. Jini israelob ya'ach poj jijlemob. Che'
jini Faradn yic'ot pejtyel afio' ba i ye'tyel ti' pensaliyob: C'o'0jl locojonla che'
ti cac'ala ti loq'uel ti libre jini israelob, che'ob. Che' jini ti' much'qui i soldado
yic'ot i carreta tyac cha'an guerra. Faraén chancol i pay majlel i winicob. Ti
loq'uiyob maijlel i yajnisan israelob. Cha'ach bajche' ti' fiaxan pensaliyob ya'ach
ti' tyajayob ti ti' Chachac Ja' ba i c'aba'. Jini israelob ti yila che' ya' tyalelob. Ti
wen quejiyob ti baq'uen. Ti quejiyob ti oracién cha'an i c'ajtifiob i cotyantyel ti
Dios. Yic'ot je'el ti quejiyob ti t'an ti' contra Moisés cha'an ti yalayob mas wen
ya'ach tyo ti bej cayleyob ya' ti Egipto. Pero Moisés ti' subeyob: Mach la' cha'len
baq'uen. Na'tyanla, mi quejel la' wilan bajche' mi quejel i cotyafionla Dios wale
iliyi. Ma'ix mi quejel 1a' cha' ilan i soldado egiptojob.

Che' jini Dios ti' sube Moisés cha'an i suben i cha' tyech xambal israelob yic'ot
cha'an i yac' i tye' ya' ti pam ja' Chachac Ja' ba i c'aba'. Che' jini ti' t'oxo i ba
jini ja' che' bajche' tyaquin bij ti xiiiil ja'. Che' jini Dios ti' q'uexe jini tyocal ti
fiaxan wi'ilpat ti cayle ya' ba' ti majli israelob. Cha'ach ti majli ti xifiil israelob
yic'ot egiptojob. Jini egiptojob mach ch'ujbi i yilan israelob. Ti jimba q'uin ti caj
jini tyocal mas seb ti ic'a pafiimil. C'ala ti fiumi ac'balel p'atyal ba ic' ti' t'oxo

Resumen del Antiguo Testamento en el chol de Tila ©2011 Liga Biblica Internacional



Exodo 28

jini ja'. Jini israelob ti c'axi ti junxej ja' ti jini tyaquin bjj ti xin colem ja'. Jini ja'i
che' tselajtic ti jujunwej bajche' melel ts'ajc.

Che' fiac ti yila egiptojob jini bij ti xifil ja' ti quejiyob ti c'axel je'el cha'an i
bej yajnisan majlel israelob. Pero Dios ti yaq'ue i wocol jini egiptojob. Jini i yoc i
carreta cha'an guerra ti loq'ui. Mach ch'ujbi i bej nijcan majlel.

Che' fiac tsa'ix lu' c'axi pejtyel israelob ti jini ja' Chachac Ja' ba i c'aba', Dios
ti' sube Moisés cha'an i cha' ac' i ¢'ab ti pam jini ja'. Che' fiac ti letsa i c'ab
Moisés, jini ja' ti cha' fiujp'i. Jini egiptojob afiob tyo ti i xifiil. Ya' ti fiujp'iyob
caytyal ti ja'. Ti Iu' sajtiyob. Jini israelob lu' loq'uemobix ti junxej ja'. Cha'ach ti'
loc'sa Dios israelob ti' tyojlel egiptojob.

Che' fiac israelob ti yila bajche' ti cotyanti ti Dios, tsijc' che' i pusic'al che' ti
yilabeyob i p'atyalel. Ti' ch'ujbiyob Dios yic'ot i yajtrofiel Moisés ba i c'aba' je'el.
Ti' meleyob jump'ej c'ay cha'an cha ba ti ujti cha'an i c'aybefiob Dios. Jini c'ay
che' mi yal bajche' iliyi: Mic sub i fiuclel Dios como ti' cotyayon lojon. Ti yaq'ue
jini egiptojob, jini mu' ba i ts'a'lefionla, i jic'tyan ja' ya' ti Chachac Ja' ba i c'aba'.
Ma'an yamba Dios bajche' jini. Jini mi' cotyafionla yic'ot mi' payonla majlel ti
Canadn. Che' ti' c'ayeyob Dios.

Israelob ti c'ala majli ti wits Sinai ba i c'aba’
(Exodo 15.22-17.16)

Moisés ti' paya loq'uel israelob ti ti' Chachac Ja' ba i c'aba'. Uxp'ej q'uin
ti' cha'leyob xambal ti tyaquin ba joch lum. Pero mach'an ti' tyajayob ja'. Ti
c'otiyob ti Mara ba'an jump'ej pozo. Pero ma'an ti mejli i japbefiob i ya'lel
cha'an ch'aj. Che' jini ti lu' quejiyob ti t'an ti caj jini ja'. Moisés ti' c'ajtibe Dios
cha ba yom i cha'len. Che' jini Dios ti' pas'a junchajp tye' che' mi yotsan ti ja'
mi lajmel i ch'ajel. Che' jini wenix ti japol. Cha'ach ti' cha'le Moisés bajche' ti
subenti. Pejtyelel ti' japayob wen ba ja'. Ya' ti Mara Dios ti' subeyob cha'an yom
i bej ch'ujbintyel. Che' jini ma'an mi yaq'uen i fiusan wocol mi junchajpic jini
tsa' ba i yaq'ue i fiusan egiptojob. Che' jini ti majliyob ti Elim. Ya'an doce pasi'
ja'. Ya' ti poj chumleyob cha'an i c'ajob i yoj.

Ti wi'il ti loq'uiyob ti Elim. Ti bej majliyob ti jimba pafiimil. Jini quixtyafiu
ti cha' quejiyob ti contra ba t'an ti' tyojlel Moisés. Mi yalob mas wen ya'ic ti
cayleyob ti Egipto ya' ba'an we'el uch'elal. Mach jinic mi sajtyel ti wi'fial wa' ti
tyaquin ba joch lum. Moisés ti' subeyob cha'an yoque melel chancol ti t'an ti'
contra Dios mach ti' tyojlelic Moisés. Dios mi quejel i yaq'uen chuqui mi' c'uxob.
Dios ti' choco majlel i yonlel codorniz ba ma'tye' mut. Ti wejliyob c'otyel ti ic'an
ya' ba' poj chumulob. Ti pejtyelob ti' chucuyob jini ma'tye' mut cha'an i c'ux.

Ti yijc'alel che' tsa'ix tyaqui ye'eb jini israelob ti yilayob ti lum sasac ba
che' ba bajche' tyunija'. Che' jini Moisés ti' subeyob cha'an i wenta waj tsa' ba
i choco tyalel Dios cha'an i c'uxob. Ti' sube cha'an i loq'uelob i lot champ'ej
litro jujuntiquil ti jujump'ej sac'an. Ti subentiyob cha'an machic i lotyob ti mas
on. Jinic tyo ti' subeyob cha'an machic i lotyob cha'an ti yijc'alel. Como mi ti'
lotyoyob mi quejel i p'ojlel i mots'olel. Ti' subeyob je'el cha'an ma'an mi' lotyob
ti q'uifilel c'aj oj. Ti' sube cha'an i lotyob cha'yajlel mas on che' bajche’ ti' bele'
q'uin che' jump'ej q'uin max tyo i yorojlelic c'aj oj. Pero ma' mi quejel i yochel i
mots'olel. Che' jini ili quixtyafiu ti loq'uiyob. Ti' lotyoyob jini sasac cha ba yes i
wenta waj. Che' fiac ti' p'isiyob pejtyel junlajal che' jach i yofiel ti loq'ui. Ma'an
chuqui mi' cha'len mi més on o mi més i saj ti' lotyoyob. Pero an mach'a ba'an ti'
ch'ujbi bajche' ti' sube Moisés. Ti' lotyo ts'itya' cha'an yijc'alel. Cha'ach bajche'
ti' subeyob Dios ti p'ojli i motso'lel. Ti tyuw'a. Je'el an mach'a ba'an ti' lotyo
cha'yajlel i iumel che' ijc'al tyo mach quej i q'uiiiilel c'aj oj. Ti lolon loq'uiyob
i lot ti yorojlel c'aj oj. Pero ma' cha ba ti' saj tyayajob ti jimba q'uin como Dios
yom mugq'uic i c'ajob i yoj. Che' jini ti' ch'ujbibeyob pejtyel tsa' ba i sube Dios
jini Moisés cha'an jini sasac ba uch'el. Ti' yotsabeyob i c'aba' jini sasac ba uch'el

ti man4. Che' yubi i sumuclel bajche' galleta melel ba yic'ot ya'lel chab. Ch'ujbi
ticwisantyel bajche' waj o ch'axol bajche' bu'ul.

Dios ti' sube Moisés cha'an i but' mana ti jump'ej uc'un champ'ej ba litro
cha'an i lot ya' ba' mi' tsansan animal tyac cha'an i majtyan Dios cha'an i can
i jifiajlel bajche' yilal jini uch'el tsa' ba i c'uxuyob. Cha'ach ti' cha'le Moisés.
Jini israelob ti' lotyoyob mana jujump'ej q'uin pero mach ti q'uiiilelic c'aj oj.
Jifiach tsa' ba i c'uxuyob cala cuarenta jabil c'ala jintyo ti ochiyob ti Canadn ba
pafimil.

Ti wi'il jini israelob ti bej majliyob c'ala Refidim. Ya' ti poj chumleyob.
Mach'an ja' ya'i cha'an i japob. Ti cha' quejiyob ti t'an ti' contra Moisés. Ti
yalayob mi quejel i lu' sajtyelob ti tyaquin ti'. Moisés ti' subeyob cha'an mach
yom i cha'len t'an ti' contra Dios. Che' jini Moisés ti' c'ajtibe Dios bajche' yom
i cha'len. Dios ti' sube i cha' ch'am i tye' tsa' ba i c'afia i jats' rio Nilo cha'an i
jats'e' jump'ej tyun tsa' ba pas'enti ti Dios. Cha'ach ti' cha'le Moisés. Jini fioxix
ba israelob ti' ch'uj q'ueleyob. Ti loq'ui ja' ya' ti tyun cha'an i lu' japob.

Jini amalecitajob* i jifiajlel Esati i yascun ba Jacob. Che' ti yubiyob ya'an
israelob, ti loq'uiyob i jop' i tsansan. Moisés ti' xiq'ui majlel Josué yic'ot
cha'tiquil uxtiquil soldado cha'an i cha'lefiob guerra. Jini israelob ti' ganariyob
guerra. Dios ti' mich'q'uele jini amalecitajob. Ti' xiq'ui Moisés cha'an i suben
Josué che' Dios yom muq'uic i lu' tsansan ti pejtyelel.

Dios ti' wa'choco i t'an yic'ot israelob ti Sinai; ti yaq'ueyob diez mandar
(Exodo 19.1-20.20)

Jini israelob ti c'oti ti Sinai. Ti poj chumleyob ti' t'ejl i witsilel Sinai. Che' jini
Moisés ti letsi ti jini wits. Dios ti' sube: Cucu, c'ajtisabefiob pejtyel jini wocol
tsa' ba la' wila tsa' ba caq'ue i fiusan egiptojob ti caj cha'an tij cotyayetla israelet
ba la. C'ajtisabefiob je'el bajche' tic wen cafiatyayob yic'ot tic payayob tyalel
c'ala wa' ti iliyi pafiimil. Com ¢ wa'chocon c t'an quic'otyob wa'i. Mi muc'ach i
ch'ujbibefiofiob c t'an, mi ti' ts'actisa je'el jini t'an mu' ba ¢ wa'chocon quic'ot
mi quej i yajiielob ti yoque yajcabilo' ba ¢ cha'an. Aunque an tic wenta pejtyel
quixtyafiu ti pejtyel mulawil mi quejel j q'uelob ti yoque yajcabilo' ba c cha'an
jini israelob. Mi quejel i pas'en yafio' ba quixtyafiu bajche' an c¢ fiuclel. Che' ti
yala Dios.

Moisés ti sujti majlel ba'an israelob cha'an i suben cha ba ti subenti ti Dios.
Che' jini tsa'ach i jac'ayob i wa'chocon i t'an yic'ot Dios. Che' jini Moisés ti cha'
letsi majlel ti wits. Ti' sube Dios che' tsa'ach i jac'ayob. Dios ti yala: Yomach.
Wale com ma' joy corralin iliyi wits cha'an ma' majch saj ch'ujbi i letsel ti iliyi
wits. Mi jinic majch ch'ujbi i tyal. Mi an majch ti tyala, yafio' ba mi quejel i jul
ti tyun jintyo mi' tsansan. Subefiob i wuts' i pislel. Yic'ot jini winicob mach yom
mi tyots'tyal yic'ot i yijiam como ti uxp'ej q'uin mi quejel subet tyalel wa' ti ili
ba wits, che'en. Moisés ti' subeyob tsa' ba subenti ti Dios. Ti yuxp'ejlel q'uin jini
wits ti bujti ti tyocal. Ic'jowan ti majli. Wen an i chajquil, che' tsiriciia yic'ot an
i buts'il. Ti yubiyob i yuq'uel trompeta. Ti' wen bac'fiayob. Moisés ti' lu' xiq'ui i
much'quifiob i ba ti yebal wits. Dios ti' sube i letsel majlel Moisés. Che' ti c'oti
Moisés ti wits Dios ti' sube cha'an mi cha' jubel i subefiob mach i c'axtyabeob i
majquib. Ti jubi Moisés.

Dios ti' pejca jini quixtyafiujob c'ala ya' ti pam wits. Ti' subeyob: Jofion la'
Dios tsa' ba c loc'sayetla ti mozojintyel ya' ti Egipto.

1. Mach yom la' ch'ujutisan yamba dios tyac. Jofion jach mi la' Diosifion.

2. Mach la' mele' i loc'om jini dios tyac, mi i loc'om cha ba jach an....Mach la'
fiochtyal ti' tyojel. Mach la' diosin....

3. Mach la' lolon tyaj j c'aba' ti la' t'an. Jofion la' Yumon la' Dioson como Dios
mi yaq'uen i xot' jini mu' ba i lolon tyaj ti t'an i c'aba' la' Yum Dios.

4. Yom mi la' p'is ti la' wenta i q'uifiilel c'aj oj cha'an mi la' q'uel ti ch'ujul jini
q'uin. Che' ba ti seis q'uin mi la' cha'len la' tofiel, mi la' cha'len pejtyel la' tofiel.
Pero jini sietejlel ba q'uin i yorojlelix c'aj oj mi la' ac' ti fiuc la' Yum Dios....

5. Q'uele ti fiuc a tyat a fia' cha'an mi quej la' tyaj cabal la' jabilel wa' ti la'
lumal mu' ba i yaq'uefietla la' Yum la' Dios.

6. Mach la' cha'len tsansa.

7. Mach la' pejcan yamba winic x'ixic.

8. Mach la' cha'len xujch'".

9. Mach la' cha'len jop't'an ti' tyojlel 1a' pi'alob.

10. Mach la' mulaben i yotyot la' pi'alob, mi i yijiamic, ....mi cha bayic jach
an i cha'an la' pi'alob.

Jini quixtyafiujob ti' wen bac'fia che' fiac ti yubibe i t'an Dios. Ti' subeyob
Moisés cha'an i wi'il suben cha ba yom Dios. Mi' bac'fiafiob i sajtyel che' mi
ti cha' ubibeyob i t'an Dios. Moisés ti' sube mach yom i bac'fiafiob pero yom i
bac'fiafiob i cha'len mach'a wen tyac.

Dios ti yaq'ue mandar tyac Moisés cha'an mozojintyel yic'ot cha'an xujch'
(Exodo 20.21-23.33)

Moisés ti letsi majlel ti pam wits Sinai. Ya'an Dios ti mal tyocal. Dios ti' pejca
Moisés. Ti' sube: Ma' lu' suben israelob mu' ba quej c subefiet wale. Subefiob,
wale yujil isujm cha'an jofiofiach tsa' ba ¢ pejcayob c'ala ti panchan. Mach
yom i mel dios tyac melel ba ti oro o plata cha'an i ch'ujutisafiob. Che' yom i
ch'ujutisafiofiob, la' i mel jump'ej yajnib ba' mi' pulbefion ¢ majtyan. La' i mel
ti lum o tyun mach'a pajlibil. Mach yom quejpuctic ba' mi letsel ti yajnib ba' mi'
pulbefion ¢ majtyan. Che' ti yala Dios.

Che' jini Dios ti' sube mandar tyac bajche' yom i q'uel ti wen i mozo yic'ot
je'el bajche' mi' tyoj'isafiob i wocol che' mi' tyac'lan juntiquil i pi'al o mi cha
ba an i cha'an tyac. Dios ti yala: Che' mi la' man juntiquil la' mozo israel ba,
ch'ujbi 1a' c'an ti mozo seis jabil. Che' jini ti sietejlel jab mux la' cay ti libre.
Pero mi ti la' waq'ue i yijiam che' mozo tyo, mach ch'ujbi i pay loq'uel i yijiam
mi yalobilic che' mi yaq'uentyel i librejlel. Pero mi yomach i q'uel yijiam o
yalobil yic'ot i yum je'el, ch'ujbi i yajcan mi yom caytyal. Che' jini i yum mi'
ch'u'ben i chiquin. Che' jini, jini winic mi caytyal ti mozo c'ala jayp'ej jab cuxul.

Mi juntiquil winic ti' mafia juntiquil xc'alal cha'an ajtrofiel i cha'an, mi ti'
tyaja che' bajche' yijham, che' jini yom i p'untyan bajche' yoque i yijiam. An
cha'an i yaq'uen i we'el uch'el yic'ot i pislel. Wersa mi bej ajiiel yic'ot jini 'ixic
muq'uicach i tyaj yamba i yijiam. Mi juntiquil winic mi yaq'uen i tyaj yalobil
juntiquil i yajtrofiel ba xc'alal yom i p'untyan bajche' juntiquil am ba ti yotyot.
Tiq'uil la' tsansan juntiquil la' wajtrofiel. Mi ti la' jats'a o tyac'la cha'an i sat
jump'ej i wut o junts'ijt i yej, che' jini an cha'an i caytyal ti libre cha'an ti caj tsa'
ba i cha'libe cha'an i tyojol i wenta.

Yom mi tsansantyel jini quixtyafiu mu' ba i cha'len tsansa cha'an jach yom.
Mi ti' tsansa che' mach yalo i cha'an, ch'ujbi i majlel ti jump'ej lum ba' ch'ujbi
i puts'ejel. Pero mi ti' cha'le tsansa cha'an jach yom, mach yom bej cuxul mi
yajiiel. Muq'uicach i majlel i chuc i ti' xujc tyac i yajnib ba' mi' pulben ¢ majtyan
yom mi tsansantyel je'el. Majch jach mi' jats' i tyat o mi i fia' o mi' tyaj ti leco
ba t'an yom mi tsansantyel je'el. Yom mi tsansantyel jini mu' ba i xujch'in
juntiquil quixtyafiu je'el.

Mi juntiquil winic mi' xujch'in juncojt animal, mi' tsansan o mi' chon, an
cha'an i q'uextyan ti jo'cojt tyat wacax juncojt tsa' ba i xujch'i. Che' mi' xujch'in
tifiame' mi' q'uextyan ti chancojt tifiame'. Mi ya' tyo an yic'ot jini animal tsa' ba
i xujch'i wersa mi' cha' sutquiben i yum, yic'ot mi yaq'uen yamba juncojt. Mi an
majch mi' pul i cholel mi ti c'axi ti cholel yamba quixtyafiu, mi ti' puli pac'abal,

jini tsa' ba i ts'apa c'ajc mi' tyojben yic'ot i wut i pac'ab jifiach bajche' c'amel ti
jili jini pac'abal.

Jini tyoj ba melojel cha'an pejtyelel jifiach che' yom mi tyojtyal pejtyel lojwel
o cha ba jach yes mi' tyumben i pi'al. Mi an majch mi' tsansan i pi'al, yom mi
tsansantyel je'el. Mi an majch mi' low i pi'al, cha'ach yom mi yaq'uentyel i xot'
je'el. Che' ti yaq'ue mandar Dios cha'an mi' q'uelob i ba ti fiuc israelob.

Dios ti yaq'ue israelob yamba mandar tyac je'el che' bajche' yom i
ch'ujutisantyel. Ti' xiq'ui Moisés cha'an i subefiob iliyi mandar tyac je'el. Dios
ti yala: Yom jofion jach mi la' ch'ujutisafion. Yom mi la' tsansan ba'icach ba
israelob mu' ba i yaq'uen tsansabil ba i majtyan mach'a yoque diosic. Yom mi la'
tsansan jini mu' ba ti xibajlel. Yom mi la' c'aj 1a' woj ti q'uifiilel c'aj oj. Yom mi
l1a' wac' ti c'aj oj 1a' lum che' ti sietejlel jab. Uxyajlel ti ja'jabil yom i melbefion
q'uifiejel tyac che' ti pejtyelel winicob mi tyalel wa' ti ch'ujul pisil ba ¢ templo.
Yom la' wen ba q'uel jini ch'oyolo' ba ti yamba paifiimil como jatyetla je'el
tsajniyetla ti Egipto ba' mach la' lumalic. Mach yom la' c'ajtiben i jol la' tyaq'uin
che' mi' betyabefiet p'ump'ufio' ba la' pi'lob, jini israelob ba. Mach yom mach
wen mi la' q'uel meba' 'ixicob mi jinic mach'a ba'an i tyat i fa'. Mach yom la'
p'aj Dios, mach yom mi la' t'ojti'in jini yumalob o am ba i ye'tyel ti la' lumal.
Mach yom la' c'uxben i bac'tyal jini bajfiel chamen jach ba animal. Yom junlajal
wen mi la' q'uel rico yic'ot pobre cha'an junlajal tyoj mi la' cha'libefiob. Mach
yom la' ch'am tyaq'uin o majtyaiial i tyojol ba yubi cha'an majchqui jach ma'
cotyan ti mach'a melel ba t'an. Che' ti yala Dios.

Che' jini Dios ti yala je'el: Mic choc tyalel cajtofiel ch'oyol ba ti panchan
cha'an i canatyafetla cha'an i payetla majlel ti Canaan ba pafiimil tsa' ba cala
mi caq'uefietla. Mi ti 1a' ch'ujbibe i t'an mi quejel j cotyaiietla la' jot guerra
cha'an la' jisan jini ya' ba chumulob ti Canadn. Mi quejel j cotyafietla la' tsansan
jujuntiquil. Che' jini pejtyel jini pafimil Iu' la' cha'an mi majlel. Mach yom la'
wa'chocon la' t'an la' wic'otyob mi jinic mi yom la' ch'ujutisabeyob i diosob.
Joflon jach yom mi la' ch'ujutisafion. Yom mi la' Iu' jisabefiob pejtyel i yajnib ba'
mi' pulben i majtyan i diosob yic'ot ba' mi' ch'ujutisafiob i diosob. Yom mi la'
tsansafiob ti pejtyelel quixtyaiiu ya' ba chumulob ti Canadn. Machqui ba'an mi
la' tsansan mi quejel i lo'lofietla. Mi quejel la' ch'ujutisabefiob i diosob je'el. Jini
iliyi tsa' ba i sube Dios jini Moisés ti wits Sinai ba i c'aba'.

Moisés ti' tsijca ti ch'ich' israelob cha'an sefia
tsa'ix i wa'chocoyob i t'an yic'ot Dios
(Exodo 24)

Che' jini Moisés ti' cha' subeyob jini quixtyafiujob jini mandar tyac tsa' ba
subenti ti Dios ya' ti wits. Ti Iu' alayob cha'an muc'ach i ch'ujbiben. Che' jini
Moisés ti' ts'ijbu jini mandar tyac.

Ti yijc'alel Moisés ti' mele i yajnib cha'an i pulben i majtyan Dios ti yebal
witsilel Sinai ba i c'aba'. Ti' xiq'ui winicob cha'an i tsansafiob tyat tyac wacax
cha'an mi' pulbefiob t'oxol i bac'tyal cha'an i majtyan Dios. Che' jini ti' tsijca
yic'ot t'oxol i ch'ich'el tyat wacax jini i yajnib ba' mi quejel i pulben i majtyan
Dios. Jini yamba t'oxol ti' chucu ti fiuqui ch'ejew. Che' jini ti' q'uele ti c'am
ba t'an i juiiilel ba' ti' wa'choco i t'an israelob yic'ot Dios ac'bi che' fiac jini.
Pejtyelel ti' cha' lu' jac'ayob che' cha'achi muc'ach quejel i lu' ts'actisafiob. Che'
jini Moisés ti' tsijca ti ch'ich' am ba ti fiuqui ch'ejew pejtyel quixtyaiiu. Che' jini
ti yala: Jifiach iliyi ch'ich' mu' ba i xuc'chocon jini t'an tsa' ba la' wa'choco la'
wic'ot Dios, che'en.

Che' jini Moisés ti' paya majlel i yascun Aarén yic'ot i yalobilo' ba Aarén,
Nadab yic'ot Abiti ba i c'aba' yic'ot setenta fioxob. Ti letsi yic'otyob ti fiac' wits.
Diosach ti' xiq'ui i pay letsel ti iac' wits pero jin jach ma' mi yac' ti letsel yano'
ba. Ya'ya'i Dios ti' pasa i ba che' bajche!' ti fiajal. Ti wi'il ti' motin c'uxuyob jini

ofrenda ba we'el. Che' jini Dios ti' sube Moisés cha'an mi letsel majlel ti pam
wits cha'an mi yaq'uentyel cha'q'uej wechel ba tyun ba' ti' ts'ijbu jini mandar
tyac Dios. Ti letsi Moisés. Dios ti' pejca c'ala ti mal tyocal. Moisés ti ochi ti mali
tyocal. Ya' ti cayle c'ala cuarenta q'uin. Moisés ti' caya Aarén yic'ot Hur. Jini ti
cayleyob ti' wenta quixtyafiujob che' poj ma' ya'an Moisés.

Dios ti' sube Moisés cha'an yom i melbentyel pisil ba templo
(Exodo 25.1-31.11; Levitico 24.1-9)

Che' fiac Moisés an ti pam witsilel Sinai Dios ti' sube cha'an yom i melben
jump'ej pisil ba i templo israelob cha'an ya'ic mi' ch'ujutisafiob. Ti' sube: Suben
israelob cha'an i much'quifiob pejtyel cha ba tyac yom cha'an mi' melob pisil ba
¢ templo yic'ot pejtyel i bal. Yom mi' lu' melob che' bajche' mi quejel ¢ pas'efiet.
Cha'ach yom bajche' jini: I pam otyotlel yom venticinco metros i pochtyalel ti
norte yic'ot ti sur yic'ot cincuenta metros i tyamlel ti paso'q'uin yic'ot ti majlo’
q'uin. Jini ochibal yom an ti paso' q'uin. Yom mi yaq'uentyel ti joytyalel i
pam otyotlel joc'ol ba pisil melel ba ti sasac lino. Joc'ol jach ti tye' ba' ch'ujbi
loc'santyel jini pisil. Yom cinco metros i pochtyalel jini pisil ba templo. Yom
quince i tyamlel. I bojtye'lel wa'al ba p'elel ba tye'. Yom tyac'al i yoc bojtye'el ti
yamba tye' ts'apal ba ti lum. Cha'an xuc'lec mi yaq'uefiob c'atyal ba tye' i wenta
latya mu' ba i fiumel ba' xotlajtic i wenta i cajchib.

Yom chanlajm i wenta i xAfiil jini pisil ba templo. Jini fiaxan ba junlajm
yom melel ti lino ba pisil. Yom joch'ol ti puy ti chajp ti chajp i ts'ijbal i loc'om
querubinob cha'an i ch'alil jini lino. Jini querubines lajal ti q'uelol che' bajche'
ajtrofiel i cha'an Dios ch'oyol ba ti panchan. Ti pam jini yom junlajm i xafil
jalal ti i tsutsel chibu. Che' jini ti pam jini mi tyalel junlajm i xafiil melel ti
pachalel i tyat tifame' tsa'ix ba i fiaxan ts'aja ti chachac ba ts'ac. I chanlajmlel
ba i xafiil melel ba ti pachalel animal. Yom joc'chocobentyel lino ba pisil am ba
i jojch'ib ti mal pisil ba templo cha'an mi t'oxtyal ti cha'p'ej i mal. Yom junlajal
i jojch'ib yic'ot jini fiaxan ba junlajm i xafiil. Jini mal més am ba ti xoc'tyal mi
pejcantyel ti Noj Ch'ujul ba Ajnibal.

Ya' ti malil jini Noj Ch'ujul ba Ajnibal ya' mi la' wac' jini cajajlel jini trato ba
i t'an Dios. Melel ti tye' wox tyep'el ti oro. Ya' mi la' wotsan ti malil jini caja
jini wechel ba tyun ba' ts'ijbubil ¢ mandar. I majquil jini caja melel ti oro. Yom
melel querubin ti jujunwej. Yom i laja q'uelob i ba jini querubin. I wich' mi' laja
tyajob i ba ti xifiil. Ya' ti pam i majquil jini cajajlel jini trato ba c t'an mi quejel
¢ pejcan israelob cha'an c suben cha ba yom i cha'lenob.

Ya' ti tsalal am ba ti tyojel pisil ba templo ya' mi la' wac' uxchajp: Yom jump'ej
mesa cha'an ba' mi yajq'uel caxlan waj cha'an i cha'an ba Dios. Melel ti tye!,
wox bac'al ti oro jini mesa. Yom jump'ej i yajnib c'ajc melel ti oro che' ba bajche’
tye' yilal am ba i nich' siete ba i c'ab. Ti jujunts'ijt i c'ab an i yajnib c'ajc ba' mi
pujlel aceite. Yom jump'ej saj yajnib ba' mi' pulben pom cha'an i majtyan Dios.
Yom ts'itya' mas chan i xujc tyac jini yajnib. Melel ti tye' wox bac'al ti ora jini
yajnib. Ti q'uifiilel c'aj oj ti jujump'ej semana jini curajob mi p'ujp'un saj tyac
pom ti pam doce caxlan waj. Mi' tsole' cha'tsolom ti mesa, seis ti jujuntsolom.
Che' jini ch'ujbix i c'uxob jini caxlan waj tsa'ix ba loc'santi ti mesa. Pero ma'
majch més yamba mi yaq'uentyel i c'ux. An ti' wenta jini curajob i q'uelob
cha'an mach'an mi yajp'el jini siete c'ajc. Ti q'uinil ti ac'balel yom ch'yj ts'abal.

Ya' ti pafniimil, ti pam pisil ba templo ya' mi la' wac' cha'chajp. Yom mi
la' wac' jump'ej colem ba yajnib am ba ts'itya' més chan i xujc tyac cha'an
la' pulbefion tsansabil ba animal tyac cha'an ¢ majtyan. Melel ti tye' wox
bac'al ti bronce jini yajnib. Yom ya'an je'el jump'ej poqui c'abal melel ba ti
bronce. Pejtyel tyac iliyi yom ch'ujbi jach ba cuchol majlel ti yamba pafimil.
Jujunchajp mi la' waq'uen xotyol ba ba' mi yochel tye' cha'an q'uechol. Melela
je'el pejtyel cha ba c'ajnibal 1a' cha'an che' bajche' ch'ejew yic'ot uc'un tyac

melel ba ti oro. Pala tyac yic'ot uxts'ijt ba i c'ab ba tonijib yic'ot t'ufiul ba
ch'ejew melel ba ti bronce mu' ba i c'ajiiel che' mi la' pul i bac'tyal animal
tyac ya' ti pam colem ba yajnib am ba ti pat pisil ba templo. Che' ti subenti
Moisés.

Che' jini Dios ti' sube Moisés bajche' ch'ujbi i chajpan junchajp pom cha'an
jach ba mi' pul ti pisil ba templo. Ma' majch mi saj yaq'uentyel i c'an cha'an
yan tyac ba cha ba och. Dios ti' sube je'el: Aarén yic'ot i jifiajlel jach mi quejel
i yochel ti cura am ba ti' wenta pejtyel cha ba xiq'uil i cha'len ti mal ch'ujul ba
pisil ba templo, che'en. Dios ti' sube Moisés bajche' yila yom ba i 1apob i pislel
jini curajob. Pero bajfiel jifiob jach mi' lap ti malil jini pisil ba templo che' mi'
cha'liben i trofiel Dios. Jini i pislelob yom melel ti lino. Jini fioj fiuc ba cura
Aar6on yom yamba bajche' mi' xoj mu' ba i xoj ti' jol. Mi' 1ap ic'pucan ba pal ba i
bujc. Yic'ot ti pam mi' xoj yamba i pislel ba' ochem junwejch tyun ti jujump'ej i
quejlop ti pam jini i pislel. Yic'ot i c'aba'ob jini doce mujch'lel i jifiajlel israelob
ts'ijbubil ti jini tyun. Seis ti jujump'ej tyun. An i mactijib i tyajn yilal ba' 1apal
ti ajpan c'otyaj tyacax ba tyun. Jump'ej c'otyajax ba tyun cha'an jujunmujch’
israelob. Dios ti' sube Moisés je'el bajche' mi' chajpan yowociia ba aceite cha'an
mi c'ajiiel che' mi yochel ti ye'tyel juntiquil cura. Ma' majch saj aq'uebil i c'an
cha'an jach ba i bajiiel c'an. Che' jini Dios ti' sube Moisés bajche' mi' chajpan
che' mi yochel ti ye'tyel Aarén yic'ot i yalobilob.

Dios ti yaq'ue Moisés je'el i c'aba' cha'tiquil winic mu' ba quejel i ch'am ti'
wenta cha'an i mel pejtyel iliyi cha ba tyac. Bezaleel mu' ba quej i ch'am ti'
wenta. Jini Aholiab jifiach mu' ba i cotyan.

Israelob ti' iusabeyob i t'an Dios; ti' meleyob i dios tyac
(Exodo 31.18-34.35)

Moisés tsajni ti pam i witsilel Sinai cuarenta q'uin. C'ala pejtyel jini q'uin
Dios ti' Iu' sube pejtyel cha ba tyac yom ba i cha'len pejtyel israelob. Pero jini
quixtyafujob chancolo' ba ti pijt ti ye' wits ti quejiyob ti pensal. Ti lujb'ayob i
bej pijtyan Moisés. Ti' lolon alayob ma'ix mi quejel i cha' c'otyel Moisés. Ti queji
i c'ajtibefiob Aarén cha'an i melben i dios cha'an mi' payob majlel ti Canaan
mi lolon alob. Che' jini Aarén ti' xiq'ui i ch'amob tyalel pejtyel uya'al am ba ti'
chiquin pejtyel 'ixicob. Cha'ach ti' cha'leyob. Aarén ti yulmisa ti c'ajc jini oro.
Ti' mele i loc'om juncojt saj tyat wacax. Ti' sube israelob jini saj wacax jifiach
i diosob tsa' ba i loc'sayob ti Egipto. Ti' wa subeyob ti yijc'alel mi' melbefiob i
q'uifiejel. Cha'ach che! jini, ti' cha'leyob colem q'uifiejel. Ti' tsansayob animal
tyac cha'an i majtyan jini i loc'om saj tyat wacax.

Che' jini Dios ti yila cha ba chancol i cha'len israelob. Ti' xiq'ui Moisés
cha'an mi wa' jubel ya' ti wits. Como jini israelob chancox i fiusafiob i mandar
tyac. Chancox i ch'ujutisafiob mach'a Diosic. Dios ti' mich'a yic'otyob. Ti' sube
Moisés cha'an mi quejel i Iu' tsansafiob ti pejtyelel. Jin jach Moisés yic'ot i
yijiiam, i yalobilob mi caytyal. Jasal cha'an mi' p'ojlel jump'ej yamba colem
junmujch' quixtyafiu. Pero Moisés ti' c'ajtibe Dios cha'an machic i cha'len. Ti'
cha' c'ajtisabe jini tsa' ba i wa sube Abraham, Isaac yic'ot Jacob che' mi quejel i
yaq'uen i yonlel i jinajlel. Ti' sube je'el mi ti' tsansa israelob, che' jini egiptojob*
mi quejel i yalob Dios ti' loc'sayob ti Egipto cha'an jach yom i tsansan. Dios ti'
fiach'tyabe i t'an Moisés. Che' jini ma' ti' tsansa israelob.

Che' jini Moisés ti queji ti jubel ya' ti pam wits. Ya' chancol i ch'am tyalel ti'
c'ab cha'q'uej wechel ba tyun ba' ts'ijbubil i cha'an Dios jini mandar tyac. Che'
flac ti c'oti ti ye' wits ti yila jini saj tyat wacax melel ba ti oro. Jini quixtyafiujob
chancolob ti son cha'an chancol i q'uel ti fiuc melel jach ba i diosob. Ti' wen
mich'a Moisés. Ti' choco ti lum jini tyun. Ti Iu' xixluyi. Che' jini ti' ch'ama jini
saj tyat wacax melel ba ti oro. Ti' bic'tisa. Ti wen al'e Aarén. Aarén ti yala che'
jifiach quixtyafujob ma' fiach'alob. Yomob dios tyac mu' ba i pas'en majlel i

bijlel. Jin cha'an ti' ch'ama uya'al tyac. Ti' choco ti c'ajc. Che' ti loq'ui cotyolix
ti loq'ui. Pero mach yoque melel bajche' ti' sube Moisés. Che' ti yila Moisés
ma' chancol i ch'ujbifiob Dios quixtyafiujob ti' subeyob pejtyelel majch yom

i ch'ujbin Dios la' i majlel ti wa'tyal ti i t'ejl. Che' jini i jifiajlel Levi tsa'ach i
jac'ayob. Che' jini ti majliyob ti pejtyel otyotyel. Ti' tsansayob lac'al uxp'ej mil
yomob ba i ch'ujutisan melel jach ba diosob.

Che' jini Moisés ti' pejca Dios ti oracién. Ti' c'ajtibe cha'an i fiusaben i mul
israelob. Dios ti yala che' muc'ach i fiusabefiob i mul. Jin jach ma'ix mi' bej
pi'lenob majlel ti bij. Che' jini Moisés ti' cha' c'ajtibe cha'an mach'an mi' cayob.
Dios ti yala muc'ach i bej pi'lefiob majlel. Che' jini Dios ti' xiq'ui Moisés i pajlin
yamba cha'q'uej wechel ba tyun lajal che' bajche' ti fiaxan. Che' jini mi cha'
letsel ti wits cha'an Dios mi' cha' ts'ijbun jini mandar tyac. Che' fiac ti letsi
Moisés Dios ti' cha' c'ajtisabe che' mach wen i xac'tyufiob i ba yic'ot ya' ba
chumulob ti Canadn. Mi jinic wen i ch'ujutisafiob i diosob. Che' je'el ti' cha'
c'ajtisabe Moisés yamba i mandar tyac.

Che' jini Moisés ti cha' jale yamba cuarenta q'uin ya' ti wits. Dios ti' ts'ijbu
ya' ti wechel tyun jini diez mandar tyac. Che' jini ti jubi ya' ti wits. Lemlaw i
fii' i wut cha'an tsajni i pejcan Dios. Pero Moisés ma' ti' fa'tya mi che' yilal i fii'
i wut. Che' ti yila Aarén yic'ot pejtyel yafio' ba che' lemlaw i fii' i wut ti' wen
bac'fia i Iac'ob. Pero wi'il ti queji i lac'ob. Moisés ti' sube quixtyaiiujob pejtyel
cha ba tyac ti' xiq'uenti i cha'len ti Dios. Che' jini ti yac'a pisil ti fii' i wut cha'an
mach'an tsiquil che' lemlaw. Mi' joch jujunyajlel mi majlel i pejcan Dios. Pero
che' mi yilafiob lemlaw i fii' i wut mi' cha' cach pisil.

Israelob mi' mel ch'ujul ba pisil ba i templo Dios
(Exodo 35-40)

Moisés ti' much'qui pejtyel israelob. Ti' subeyob che' yom mi melbentyel Dios
ch'ujul ba pisil ba i templo. Ti' c'ajti cha'an i lu' ch'amob tyalel pejtyel chuqui
mi' ¢'an i melob am ba i cha'an yom ba i yac' cha'an mi mejlel jini pisil ba
templo. Ti' subeyob je'el majch jach yujil i fiiq'ui melol cha ba jach yes c'ajnibal
ba ti pisil ba templo ch'ujbi i cotyafiob je'el. Ti yala je'el che' Bezaleel yic'ot mu'
ba i cotyan, Aholiab jifiach mu' ba i ch'amob ti' wenta cha'an mi mejlel. Pejtyel
quixtyafiu tijicfiayob ti yubiyob. Ti queji i ch'amob majlel mu' ba i c'afiob. Yonlel
quixtyafiu ti queji i sub i ba cha'an i cotyan ti tofiel je'el. Ti wen oc'a mu' ba i
c'ajiiel. Moisés ti queji i subefiob machiquix i bej ch'amob majlel como jasalix
cha'an mi c'ajnel.

Jini ajtoiielob ti' mele pejtyel bajche' ti' sube Dios jini Moisés che' fiac tsajni
ti wits. Ti' chajpabeyob i bojtye'lel jini pisil tyac cha'an i joc'chocon, jini i bal
tyac templo, jini yowociia ba aceite yic'ot pom. Ti' c'afiayob pejtyel tsa' ba i
ch'amayob c'otyel cha'an mi mejlel iliyi cha ba tyac, yic'ot plata ba tyaq'uin
loq'uem ba ti junchajp tyojofiel tsa' ba i much'quiyi che' fiac ti tsijqui israelob.
Ti' meleyob je'el i pislel jini curajob jach ba mi' xoj. Che' fiac tsa'ix lu' ujti i
chajpan Moisés ti' lu' q'uele. Ti yila che' lu' wefiach ti mejli.

Che' jini Dios ti' sube Moisés cha'an i tyaq'uilafiob jini pisil ba templo. Ti'
sube i tsijcan ti yowociia ba aceite. Solo ya' jach ba ti pisil ba templo mi
c'ajfiel jini aceite cha'an tsiquil i cha'an ba Dios jini templo. Che' jini mi wa'
chajpan cha'an i yochel ti ye'tyel curajob. Cha'ach ti' cha'le Moisés. Che' fiac
jini anix lac'al jump'ej jab i loq'uel ti Egipto jini israelob. Che' fiac tsa'ix
lu' ujti, jini wa'al ba tyocal tsa' ba i pas'e majlel bij israelob che' chancol
i majlelob c'ala ti wits Sinaf ba i c'aba' ti p'um jubi ti jini pisil ba templo
cha'an i pas che' ya'ach an Dios ya'i. Jini tyocal mi' pas jala mi tyejchel jini
ya' ba poj chumulob cha'an mi bej majlelob yic'ot jala mach'an mi majlel
como mi tyejchel letsel ya' ti' pam pisil ba templo che' yom Dios i pas'en i bej
majlelob.

Dios ti' sube Moisés cha'an i majtyan tyac
(Levitico 1-7; 17; Numeros 5; 15.1-31; 28.1-15)

Dios ti' sube Moisés cha'an an jo'chajp ti yila ti yila i yofrenda tyac yom ba i
yaq'uentyel. Junchajp jifiach che' cotyol tyo jini alaq'uil. Ch'ujbi i yaq'uen Dios
tyat wacax mi tyat tifame' mi tyat chivu, mi x'ujcutsu' mi xmucuy. Pero wersa
yom ts'acal ba animal che' junyajlel c'oc'. Jini mu' ba i ch'am tyalel tyat wacax
mi yac' i ¢'ab ti' pam i jol che' mi quejel i tsansan cha'an i sefiajlel i mul. Jini
cura mi' tsijcan i ch'ich'el ti pam i yajnib ba' mi' pulben i majtyan Dios ya' ti'
pam jini pisil ba i templo Dios. Che' jini, che' cotyol tyo mi lu' pule'. Che' jini
Dios mi' q'uel ti tyoj jini quixtyafiu como jini animal ti' xot'be i mul quixtyafiu
yubil. Ma'an mi yaq'uen i bajiiel xot' i mul, pero mi' fiusaben i mul quixtyanu
como ti jimba ora max tyo ti sajti Jests cha'an i xot'befionla lac mul.

Yamba i yofrenda Dios mi pejcantyel ti trigo ba ofrenda. An jini trigo ba
ofrenda mu' ba i ch'am harina xac'tyabil yic'ot aceite. Yamba junchap jifiach
che' mi' pojpon jini trigo. Che' jini mi' xac'tyun yic'ot aceite. Ti' pam jini
cha'chajp mi yac' ts'itya' pom. Yamba junchajp mi' mel bajche' galleta o an mi'
tyaq'uisan ti semet o ti p'ejt. Ti jujunchajp jini trigo ba ofrenda mi' ch'am aceite
yic'ot ats'am, pero Dios ti' tiq'uiyob cha'an mach'an mi' c'afie' levadura mi i
ya'lelic chab. Che' an majch mi' ch'am majlel jini trigo ba ofrenda jini cura mi'
ch'am ts'itya'. Mi pule' i saj ya' ti yajnib cha'an i majtyan Dios. Mi lu' pul jini
pom ya' ba an ti pam. Che' jini, jini cura ch'ujbi i c'ux tsa' ba cayle jini trigo ba
ofrenda. Che' juntiquil cura mi' ch'am tyalel jini trigo ba ofrenda che' jini mi' lu'
pule' cha'an i majtyan Dios.

Yamba junchajp ofrenda mi pejcantyel ti jini mu' ba t'ox aq'uentyel Dios. Mi
yaq'uentyel tyat wacax, mi wacax mi tifiame', mi chibu. Jini tsa' ba i ch'ama
tyalel, mi yac' i ¢'ab ti' pam i jol che' mi tsansantyel. Che' jini, jini cura mi'
tsijcan ti ch'ich' i yajnib ba' mi' pulben i majtyan Dios. Che' jini mi' tsep loq'uel
i cucho' tyun, t'oxol i yolmal yic'ot ti pejtyel i lewil. Mi' pul ti yajnib cha'an
i yofrenda Dios. Jini tsa' ba i ch'ama tyalel mi yaq'uen cha'an i yofrenda jini
cura i tyajn yic'ot fioj ba i ya' jini animal. Jini colojbal mi mejlel i c'ux majch ti'
ch'ama tyalel.

An uxchajp jini ofrenda mu' ba i t'ox aq'uentyel Dios. Junchajp i c'ajnibal
cha'an i yaq'uen Dios wocox i yala. Pero jini tsa' ba i ch'ama tyalel jini i
majtyan mi' wersa ch'am tyalel je'el cha'chajp uxchajp pan yic'ot galletas. An
melel ba yic'ot levadura. An mach'a ba'an. Yic'ot che' mi' ch'am tyalel jini
ofrenda mu' ba i t'ox aq'uentyel Dios mi wersa c'uxtyal ti mismo jin jach ba
q'uin che' mi tsansantyel. Yamba junchajp jini ofrenda mu' ba i t'ox aq'uentyel
Dios, an i c'ajnibal cha'an i ts'actisan jini t'an tsa' ba i wa'choco yic'ot Dios. Jini
i yuxchajplel ba i yofrenda mi yaq'uen Dios cha'an jach mi' mulan i yac'. Mi
mejlel i c'uxob jini cha'chajplel ba yic'ot uxchajplel ba ofrenda ti mismo jin jach
ba q'uin che' ti tsansanti o ti yijc'alel. Pero che' jach jini. Mach ch'ujbi i c'ux ti
yan tyac ba q'uin. Jini mu' ba i c'ux jini ofrenda tyac yom sacob ti' tyojlel Dios.

Dios mach yom i q'uel che' israelob mi' c'ux i lewil mi i ch'ich'elic animal tyac.
Yic'ot mach yom i tsansan i yalac' ba'ical jach. Pero che' yom i c'uxob we'el
yom i ch'amob tyalel jini alaq'uil ba'an curajob cha'an i t'ox aq'uen. Che' mi'
tsansafiob mut cha'an i c'uxob yom i becbefiob i ch'ich'el. Mi mujlufiob ti lum.

An yamba junchajp ofrenda mu' ba i pejcantyel ti ofrenda cha'an i fiusantyel
mulil como ti' ch'ama tyalel jini quixtyafiu tsa' ba i cha'le mulil. Che' fiac
juntiquil cura ti' cha'le mulil, an cha'an mi' ch'am majlel ti pisil ba i templo
Dios juncojt tyat wacax. Mi yac' i ¢'ab ti' pam i jol. Mi' tsansan. Che' jini mi'
ch'am majlel i saj i ch'ich'el ti' malil jini pisil ba templo. Mi yac' ti jujump'ej
jini champ'ej ba i xucj' tyac i yajnib ba' mi' pulob pom. Mi' ts'itya' tsijcan ya'
ba'an jini colem joc'ol ba pisil ya' ti tyojel jini ch'ujul ba i cajajlel trato ba i t'an

Dios. Che' jini mi' becben i colojbal ch'ich' ya' ti yebal i yajnib ba' mi' pulben i
majtyan Dios ya' ti' pam jini pisil ba i templo Dios. Ya' ti jini colem ba i yajnib
ba' mi' pulben i majtyan Dios mi' pulben i cucho' tyun yic'ot t'oxol i yolmal
yic'ot i lewil. Mi' ch'am majlel i colojbal i bac'tyal jini tyat wacax ya' ti junxejlel
i ti' lum ba' chumulob quixtyafu cha'an ya' mi' lu' pule'.

Che' ti pejtyelel israelob mi' cha'lefiob mulil jini fioxob mi' ch'am tyalel
juncojt tyat wacax. Mi yac'ob i c'ab ti' jol che' mi' tsansafiob. Che' jini lajal
mi' cha'len jini cura che' bajche' mi' cha'len cha'an i fiusantyel i bajfiel ba i
mul. Mi juntiquil winic am ba i fiuclel mi' cha'len mulil mi' wersa ch'am tyalel
juncojt tyat chibu. Che' ba'ical ba quixtyafiu mi' cha'len mulil, mi yajcan mi
yom i ch'am tyalel juncojt fia' chibu o mi juncojt fia' ba tifiame' cha'an i tsansan
cha'an i fiusantyel mulil. Mi p'ump'um jini quixtyafiu, mi ma'an i cha'an
alaq'uil tyac, ch'ujbi i ch'am tyalel cha'cojt x'ujcutsu' mi xmucuy. Mi' tsansan
juncojt cha'an i fiusantyel i mul. Jini yamba cha'an cotyol ba majtyafial. Mi
yoque p'ump'um cha'an ma'an cha ba an i cha'an mi xma'tye'mutic, ch'ujbi i
ch'am tyalel trigo ba ofrenda. Pero che' mi' chajpan, ma'an mi yotsan mi aceite
mi pomic. Che' jini am ba i mul mi yaq'uen Dios i yofrenda, Dios mi' fiusaben i
mul. Mi ti tsijqui i ch'ich'el alaq'uil ya' ti' mal jini pisil ba i templo Dios, wersa
mi' lu' pul i bac'tyal jini animal. Mi ma'ix mi tsijquel i ch'ich'el ya' ti' mal jini
pisil ba i templo Dios, jini curajob ch'ujbi i c'uxben i bac'tyal.

An yamba ofrenda mu' ba i pejcantyel ti ofrenda cha'an jini mu' ba i yajlel
ti i cha'an xmulil. Mi an majch ti' cha'le mulil che' ma'an ti' fia'tya mi mulil,
mi yaq'uen Dios juncojt tyat tifiame' cha'an i yofrenda che' mi quejel i fia'tyan
che' mulilach. Mi an majch mi' lolon tyajben i c'aba' Dios che' mi' wa'chocon
i t'an cha'an mi yal i cha'afiach che' ti' chilbe cha ba an i cha'an yamba
quixtyanu, yom i wersa yaq'uen Dios tyat tiflame' cha'an ofrenda je'el como
ti' lolon tyajbe i c'aba' Dios cha'an i cha'len lot. Che' mi' ch'am tyalel jini tyat
tifiame', mi yac' i c'ab ti' pam i jol. Mi' tsansan. Che' jini, jini cura mi' tsijcan i
ch'ich'el ya' ti jini colem ba i yajnib ba' mi' pulben i majtyan Dios. Ya' mi' pul
i cucho!' tyun, t'oxol i yolmal yic'ot i lewil. Jini curajob ch'ujbi i c'uxben jini
we'el tsa' ba cayle. Ti jini jach ba q'uin che' mi' ch'am tyalel i yofrenda Dios,
jini quixtyafiu mi' wersa sutquiben cha ba ti' ch'am'e yic'ot jo'yajlelix i fiumel
i ch'ambal.

Dios ti' subeyob israelob an i yorojlel tyac che' yom i ch'am tyalel yan tyac
ba ofrenda bajche' mi xijq'uel. Ti jujump'ej q'uin yom i tsansaben cha'cojt
tyat tifiame' tsa' ba ts'actiyi jump'ej jab. Juncojt mi' tsansan ti sac'an, juncojt
che' mi p'ajquel q'uin. Yic'ot ti jujunyaj che' mi' ch'am tyalel jini tyat tifiame'
yom i ch'am tyalel je'el trigo ba ofrenda yic'ot vino. Che' ti q'uiiiilel c'aj oj
mi' tsansan cha'cojt ti sac'an yic'ot cha'cojt che' mi p'ajquel q'uin. Ti fiaxan ba
q'uin ti jujump'ej mes, yom i tsansan juncojt tyat chivu cha'an ofrenda cha'an i
fiusantyelob i mul. Yic'ot cha'an cotyol ba ofrenda tyac mi' tsansan cha'cojt saj
.tyst wacax, juncojt tyat tiname' yic'ot siete tyat tifiame' tsa' ba ts'actiyi jump'ej
jab.

Jini curajob ti' ch'amayob i ye'tyel
(Levitico 8-9)

Che' fiac ya'an Moisés ti jini wits Sinai ba i c'aba' Dios ti' sube bajche' yom i
chajpan che' mi' ch'am i ye'tyel jini curajob. Moisés ti' much'qui pejtyel israelob
ya' ba'an jini pisil ba i templo Dios. Moisés ti' pocbe yoc c'ab Aarén yic'ot i
cha'an jini winic ba i yalobilob. Ti' xojbe Aarén jini pislel bajche' i tyalel mi
quejel i xoj jini fioj fiuc ba cura. Ti' xojbe jini winic ba i yalobilob jini pislel
bajche' i tyalel mi quejel i xoj curajob. Che' jini Moisés ti' c'afia yowociia ba
aceite cha'an i tsijcan jini pisil ba i templo Dios, yic'ot i bal jini templo yic'ot
Aaron yic'ot i yalobilob mu' ba i yochel ti curajob.

Che' jini Aarén yic'ot i yalobilob ti yac'ayob i c'ab ti i jol juncojt tyat wacax.
Moisés ti' tsansa cha'an i yaq'uen Dios ofrenda cha'an i fiusantyel mulil. Ya'
ti' yajnib ba' mi' pulben i majtyan Dios ti' pulu i lewil jini tyat wacax. Ya' ti
junxejlel i ti' lum ti' lu' pulbeyob i bac'tyal. Che' jini ti' tsansa juncojt tyat
tifiame' cha'an cotyol ba i yofrenda Dios yic'ot yamba cha'an ti caj mi quejel i
ch'am i ye'tyel ti curajob. Moisés ti yac'a ts'itya' i ch'ich'el jini cha'cojtlel ba tyat
tiflame' ya' ba' c'un ti' fioj ba i chiquin yic'ot ti' fioj ba i fia' c'ab yic'ot ti' fioj ba i
fia' oc' jujuntiquil mu' ba i ch'am i ye'tyel ti cura. Che' jini ti' colo jini ch'ich' tsa'
ba cayle ti yoc i yajnib ba' mi' pulben i majtyan Dios. Che' jini ti yac'a i ch'am
ti' ¢'ab Aarén yic'ot i yalobilob jini i lewil, i cucho' tyun yic'ot t'oxol i yolmal,
yic'ot fioj ba i ya' yic'ot caxlan waj mach'a ba'an i levadurajlel cha'an i yaq'uen
Dios cha'an i majtyan. Che' jini ti' lu' puluyob cha'an i majtyan Dios. Yic'ot je'el
ti yac'a Dios cha'an i majtyan i tyajn jini tyat tifiame'. Che' jini Aarén yic'ot i
yalobilob ti' ch'axa jini we'el tsa' ba cayle ti jini cha'cojtlel ba tyat tifiame'. Ti'
c'uxuyob yic'ot caxlan waj. C'ala jump'ej semana ti' mele tyacob iliyi.

Che' ti ujti ili semana, Aarén ti yaq'ue Dios yamba ofrenda cha'an i fiusantyel
mulil yic'ot cotyol ba i yofrenda cha'an i bajiiel i cha'an yic'ot ti yaq'ue yamba
ofrenda cha'an i fiusantyel mulil yic'ot trigo ba ofrenda yic'ot jini tsa' ba t'ox
aq'uenti Dios ba ofrenda cha'an pejtyel jini quixtyafiujob. Jini israelob ti' Iu'
cha'leyob bajche' Dios ti' xiq'uiyob i cha'len. Jin cha'an Dios ti' choco tyalel c'ajc
ti chan cha'an i wa' pule' i yofrenda tyac. Pejtyelel jini quixtyafiu ti yilayob. Ti'
fia'tyayob cha'an fioj ch'ujul Dios.

Yamba i tic'ojel tyac curajob
(Levitico 21-22)

Cha'an ti caj ti' cha'libe i ye'tyel Dios jini curajob mi' wersa bajiiel ch'ujbiben
i mandar tyac je'el bajche' ti xijq'ui ti Dios. Ma'an mi yaq'uentyel i cotyan i
ch'ujiian i pi'alob jini curajob. Cojach mi cotyan i ch'ujfian mi ti sajti i tyat i fia'
o mi yalobilob, o mi i yascuiiob i yijts'ifilob o mi i chich mi ma'an i fioxi'al. Como
ti' fia'tyayob cha'an mi ti tyalayob ch'ujlelal ma'ix bej sacob cha'an i cha'len i
ye'tyel ti cura. Che' jach mi' paye' cha'an i yijiam juntiquil yoque xc'alal tyo ba
x'ixic o mi juntiquil meba'. Pero jini fiuc ba cura, mas tyo tsats i tic'ojel. Tiq'uil
i cotyan ti mucojel mi jinic i tyat mi fia'ic. Yic'ot tiq'uil i paye' cha'an i yijiam
juntiquil meba' ba x'ixic. Yic'ot mi ma'an junyajlel ts'acal i yoc i c'ab o mi ti'
bac'tyal ma'an mi yaq'uen i ch'am i ye'tyel ti fiuc ba cura.

Dios ti' tiq'ui jini curajob cha'an mi an majch mach bej sac cha'an bajche'
mi' ch'ujbifiob, mach yom i c'uxe' we'el mu' ba i yaq'uen Dios israelob cha'an
i yofrenda. Jini am ba ti yotyot curajob i tyalel ch'ujbi i c'uxe' jini we'el je'el.
Yic'ot Dios ti' sube curajob cha'an mach yom i yaq'uen quixtyanu i tsansaben
cha'an i yofrenda Dios alaq'uil tyac mi ma'an ts'acal ti bac'tyal o mi ti yoc o mi
ti c'ab o mi an i lojwedal.

Cha'tiquil i yalobilob Aarén ti' fiusabe i t'an Dios; ti sajtiyob
(Levitico 10.1-7)

Nadab yic'ot Abid i c'aba'ob jini fiaxan ba cha'tiquil i yalobilob Aarén.
Curajob. Pero ma'an fioj ts'acal ti' ch'ujbibeyob i t'an Dios che' fiac an i
ye'tyel i yaq'uen Dios jump'ej ch'ejew am ba c'ajc yic'ot pom. Dios ma'an ti'
mula bajche!' ti' cha'leyob como ma'an ti' cha'leyob bajche' ti subentiyob. Jin
cha'an Dios ti' choco jubel c'ajc. Ti' tsansayob yoque ya' ti mal jini ch'ujul
ba pisil ba i templo. Che' jini, Moisés ti yala: Che' an cha ba mi' subefionla
Dios yom ts'acal mi lac cha'len bajche' mi' subefionla, che'en. Ti' xiq'ui
tyalel i primojob Aarén cha'an i cuch loq'uel jini cha'tiquil tsa' ba sajtiyob.
Che' jini Moisés ti' sube Aarén yic'ot jini yamba cha'tiquil i yalobilob cha'an
mach ch'ujbi i loq'uel ti templo i yuc'tyafiob como ujtyel tyo i tsijcantyelob

Resumen del Antiguo Testamento en el chol de Tila ©2011 Liga Biblica Internacional



Levitico, Nimeros 38

ti yowocila ba aceite cha'an i cha'liben i trofiel Dios. Ti' jac'ayob i caytyal ti
troflel.

An cha ba tyac tiq'uil i c'uxob israelob
(Levitico 11)

Dios ti' xiq'ui Moisés yic'ot Aarén cha'an i suben israelob cha'an ch'ujbi i c'ux
cha'chajp uxchajp animal tyac, pero an tiq'uil ba i c'uxob. Ch'ujbi i c'uxob jini
animal tyac am ba ti lum am ba cha'ts'ijt i yejch'ac yic'ot mu' ba i cha' letsan i
buc'bal cha'an i cha' jach'e'. Ch'ujbi i c'uxob wacax, tifiame', chibu, yic'ot me'.
Tiq'uil i c'uxob i bac'tyal yan tyac ba animal che' bajche' chityam, xt'ujl yic'ot
camello*. Tiq'uil je'el jifiic tyo i tyalob che' chamenix. Jini israelob mi' pejcan
jini tiq'uil i c'uxob ba animal ti ma'an sac ba animal. Ch'ujbi i c'uxob ba'ical ba
chay che' an i syjl yic'ot i welo' ja', pero tiq'uil i c'uxob cha ba jach ba yamba
mu' ba i colel ti ja'. Ch'ujbi i c'ux cha ba jach ba mut yic'ot xma'tye' mut. Jini
jach tiq'uil i c'uxob xma'tye mut mu' ba i c'ux yamba animal tyac yic'ot mu' ba
i c'ux cha ba chamen. An cha'chajp, uxchajp xtyopi' ba yilal ch'ujbi ba i c'uxob,
pero tiq'uil i c'ux yamba saj animal tyac. Tiq'uil i c'uxob ba'ic jach ba animal
xtoroc ba yilal yic'ot tiq'uil i c'uxob jalaciia yujil xambal. Mi ti bajiel chami
jini mu' ba i pejcantyel ti mach ba sac ba animal, mi ti yajli ti pam cha ba an i
cha'an quixtyafiu, ma'ix bej sac jini ba' ti' c'oti. Mi ti yajli ti pam tsucul tyaq'uin
ba cha ba an tyac, wersa mi pojquel. Pero mi ti yajli ti' pam jini melel jach ba ti
lum, mi wersa jisantyel.

Cha ba yom cha'an mi pejcantyel ti sac quixtyafiujob
(Levitico 12-15; Numeros 19)

Mi an cha ba tyac ti' cha'leyob quixtyafiujob mach'a wen o mi an cha ba ti
tyumbentiyob mi' pejcantyelob ti mach'a ba'an sac ba quixtyafiu cha'an bajche'
i tyalel ti' ch'ujbiyob israelob. Jini ma'an sacob ba quixtyafiu mi wersa ajfiel
ti jumpatlel ba' chumulob quixtyafiujob. Tiq'uil i Iac'ob yamba quixtyafiujob.
Tiq'uil i yochel ti jini pisil ba i templo Dios. Mi an majch ti tyala mi i c'abic mi
yajiiel ti ma'an sac je'el. An cha'chajp uxchajp cha ba mi' wersa cha'len cha'an i
cha' ajfiel ti sac cha'an bajche' i tyalel ti' ch'ujbiyob israelob. Mi' cha'len ts'amel.
Mi' wuts'e' i pislel. An mi ch'am tyalel i yofrenda Dios. An mi' ch'am tyalel yan
tyac ba bajche' mi xijq'uel ti cura.

Dios ti' xiq'ui Moisés i subefiob israelob cha'an ofrenda tyac yom ba i yaq'uen
Dios juntiquil x'ixic che' tsa'ix ch'oca i yalobil. Mi ti ch'oca alo' ba i yalobil,
c'ala cuarenta q'uin mi pejcantyel ti mach'a ba'an sac ba x'ixic. Che' an ocho
q'uin i cha'an jini alo' ba alal mi' tsepben* i pachalel che' bajche' i tyalel mi'
cha'lenob israelob. Che' mi fiumel cuarenta q'uin, jini x'ixic mi' ch'am tyel
ba'an cura juncojt tyat tifiame mu' ba i yaq'uen Dios cha'an cotyol ba i yofrenda
yic'ot juncojt x'ujcutsu' o xmucuy cha'an i yofrenda cha'an mulil. Che' jini, mi
cha' pejcantyel ti sac. Mi junyajlel p'ump'um jini x'ixic cha'an mach mejl i tyaj
juncojt tyat tifiame', ch'ujbi i ch'am tyalel cha'cojt x'ujcutsu' o cha'cojt xmucuy.
Mi ti ch'oca xc'alal ba i yalobil, mi' wersa pijtyan ochenta q'uin cha'an i ch'am
tyalel i yofrenda tyac ba'an cura cha'an i cha' pejcantyel ti sac cha'an bajche' i
tyalel ti' ch'ujbiyob israelob.

Dios ti' sube Moisés yic'ot Aarén cha ba yom i cha'len mi an cha ba pasem ti'
pachalel quixtyafiu. Mi wersa tyalel ba'an cura cha'an i q'uel mi pasem jach ba
o mi jifiach jini fioj wocol ba i c'am'an mu' ba i pac'misaben majlel i bac'tyal. Mi
an yic'ot jini wocol ba lepra ba i c'aba' ba c'am'an, jini cura mi' suben cha'an
mach'a ba'an sac. Mi wersa majlel ti chumtyal ya' ti jumpatlel ba' chumulob
quixtyafiujob. Ma'an majch mi mejlel i 1aq'ue'. Mi yom lajmel, mi' wersa cha'
pas'en cura cha'an an ti' wenta i yale! mi mux i cha' pejcan ti sac jini quixtyanu.
Mi lajmenix, jini cura mi majlel ya' ba' poj chumul jini quixtyafiu. Ya' mi' ch'am

majlel cha'cojt xma'tye' mut. Mi' tsansan juncojt ya' ti' chafielel jump'ej ch'ejew
ja'. Siete yajlel mi' tsijcan quixtyaiiu ti' ch'ich'el ili xma'tye' mut. Che' jini, mi'
poj ts'aj ti ch'ich' jini cuxul ba juncojt. Mi cole'. Che! jini, jini quixtyafiu mi'
wuts' i pislel, mi' pitis loc'san i jol, mi' cha'len ts'amel. Mi fiumel seis q'uin mi
cha' wuts'e' i pislel, mi' pitis loc'san i jol, mi' cha' cha'len ts'amel.

Ti yijc'alel mi yaq'uen cura cha'an i yofrenda Dios cha'cojt tyat tifiame' yic'ot
juncojt ia' ba yi o mi mejlel i yaq'uen juncojt tyat ba tifiame' yic'ot cha'cojt
x'yjcutsu' o cha'cojt xmucuy. Yic'ot je'el mi' ch'am tyalel trigo ba ofrenda yic'ot
aceite. Jini alaq'uil tyac jinach cha'an uxchajp ofrenda: ofrenda cha'an jini mu'
ba i yajlel ti i cha'an xmulil, yic'ot ofrenda cha'an mulil yic'ot cotyol ba ofrenda.
Jini cura mi' c'an ts'itya' i ch'ich'el jini alaq'uil tsa' ba i tsansa cha'an ofrenda
che' mi yajlel ti i cha'an xmulil. Mi yac' ya' ba' c'un ti fioj ba i chiquin yic'ot ti
fioj ba i fia' ¢'ab yic'ot ti fioj ba i ha' oc. Che' jini mi' tsijcan ts'itya' aceite ya'
ti jini colem ba i yajnib ba' mi' pulben i majtyan Dios yic'ot ya' mi yac' ts'itya'
ya' ti chiquin yic'ot ti fia' c'ab yic'ot ti fia' oc ba' ti yac'a ch'ich'. Che' ujtyem i
cha'len bajche' jini, mi cha' pejcantyel ti sac jini quixtyafiu.

Che' an quixtyafiu an cha ba pasem ti' bac'tyal mu' ba yac' i ya'lel, mi
pejcantyel ti mach'a ba'an sac ba quixtyaiiu yic'ot mi yal cha'an mach'a ba'an
sac cha ba jach mi' tyal. Mi an majch mi' tyal jini tsa' ba i tyala jini quixtyafiu,
mi pejcantyel je'el ti mach'a ba'an sac pero che' jach che mi fiumel jimba q'uin.
Mi' wersa wuts' i pislel yic'ot mi' cha'len ts'amel. Che' jini che' mi p'ajquel q'uin
mi cha' pejcantyel ti sac. (Che' mi' cha'len como israelob ti' pensaliyob cha'an
mi quejel yamba q'uin che' mi p'ajquel q'uin.) Che' mi lajmel jini pasem ba
ti' pachalel mi' ch'am tyalel ba'an cura cha'cojt x'cujcutsu' o cha'cojt xmucuy
cha'an i yaq'uen Dios juncojt cha'an i yofrenda cha'an mulil yic'ot jini yamba
juncojt cha'an cotyol ba ofrenda. Che' jini mi cha' pejcantyel ti sac.

Ti jujunyaj che' tsa'ix i pi'leyob i ba juntiquil winic yic'ot i yijiam, mi' wersa
cha'lefiob ts'amel. Mi pejcantyel ti mach'a ba'an sac ba quixtyafiu jintyo ti
yijc'alel che' mi p'ajquel q'uin. Yic'ot mi pejcantyel ti mach'a ba'an sac ba x'ixic
che' mi yilan i ba ti jujump'ej uw. Tiq'uil ti Dios i yochel ti pisil ba templo
quixtyafiu che' mach'a ba'an sac.

Yic'ot mi an majch ti' tyala ch'ujlelal o mi ti ochi ti otyot ba'an ch'ujlelal,
c'ala jump'ej semana mi pejcantyel ti mach'a ba'an sac ba quixtyafiu. Cha'an i
cha' pejcantyel ti sac, yom juntiquil sac ba mi' tsijcan jini mach'a ba'an sac ba
quixtyaiiu ti jini jach ba i c'ajnibal ba ja' ti yuxp'ejlel ba q'uin yic'ot ti sietejlel
ba q'uin mi tsijcantyel. Jini ja' xac'tyabil yic'ot i tyan juncojt chachac ba wacax
tsa' ba lu' puli. Che' jini, che' ti sietejlel ba q'uin, jini mach'a ba'an sac ba
quixtyaiiu mi' cha'len ts'amel, mi' wuts'e' i pislel. Che' jini che' mi p'ajquel q'uin
mi cha' pejcantyel ti sac ba quixtyafiu.

Dios ti' sube Moisés yamba mandar tyac yom ba i ch'ujbin israelob
(Levitico 18-20)

Dios ti yac'a Moisés i yonlel yamba mandar tyac yom ba i ch'ujbibefiob
israelob. Dios ti yala cha'an mi ti' ch'ujbibeyob i mandar tyac mux i yajiielob
yic'otyob ti bele' ora. Ti jump'ej jini mandar mi' tic'ob i pay cha'an i yijiiam
juntiquil yoque i pi'alo' ba. Yic'ot ti' tiq'uiyob cha'an ma'ix mi lajal ajiielob
cha'tiquil winicob o mi cha'tiquil x'ixicob yic'ot mach yom i pi'len animalob.
Yic'ot ti' tiq'ui winicob i yajfielob yic'ot i yijiam che' mi yilan i ba ti jujump'ej
uw. Dios ti' sube Moisés cha'an jini afio' ba ti Canadn ti Iu' cha'le jini mach'a
wen. Jini cha'an mi quejel i loc'safiob ti lumal cha'an i yaq'uen i lumalob
israelob. Ti yala cha'an yom i ch'ujbibefiob i t'an cha'an ma'an mi wersa
yaq'uefiob i xot'ob i mul je'el.

Dios ti' sube israelob cha'an yom i ch'ujbibefiob i mandar tyac. Yom i yajiielob
ti i saclel i pusic'al como sac Dios je'el. Yic'ot ti' c'ajtisabeyob i q'uelob ti fiuc

ityatifia' yic'ot cha'an i c'ajob i yoj che' ti q'uifiilel c'aj oj yic'ot cha'an mach
yom i melob melel jach ba dios tyac. Yic'ot ti' c'ajtisabeyob cha'an mach yom

i cha'lefiob xujch’' yic'ot mach yom i lotin quixtyafiu cha'an mi' lolon ch'am'e'
cha ba an i cha'an yic'ot cha'an mach yom i tyaje' ti t'an i c'aba' Dios cha'an

i wa'chocon i t'an mi ma'an mi quejel i ts'actisan i t'an. Ti' xiq'uiyob cha'an ti
jujump'ej q'uin mi' tyoje' yajtrofielob yic'ot yom uts mi' q'uel jini xcojob yic'ot
muts'ulo' ba i wut yic'ot p'ump'ufio’ ba yic'ot tyalemo' ba ti fiajt ba pafiimil.

Ti' subeyob cha'an mach yom i ts'a'q'uelob i pi'alob israelo' ba yic'ot mach
yom i cha' q'uextyaben simaronlel. Ti' subeyob cha'an yom i cha'libenla wen ba
i pi'alob che' bajche' mi' bajiiel cha'libefiob i ba. Ti' tiq'uiyob i majlel ba'afiob
jini mu' ba i lolon yalob ch'ujbi i wa sub cha ba mi quejel i yujtyel tyac. Ti'
subeyob cha'an mach yom i cha'len xujch' che' mi' cha'len manofiel mi jifiic che'
mi' cha'len chofiofiel, pero yom i c¢'an jini jach ba p'isoiiib che' mi' choiie' yic'ot
che' mi' maifie' cha ba tyac.

Ti' subeyob je'el cha'an yom mi tsansantyel majchical mu' ba i tsansan i
yalobil cha'an i yaq'uen tsansabil ba i majtyan jini melel jach ba i dios. Ti' cha'
c'ajtisabeyob cha'an yom ts'acal mi' ch'ujbiben ti pejtyelel jini mandar tyac tsa'
ba yaq'ueyob cha'an mi yaq'uentyel i bej ajielob ya' ti Canaén.

Dios ti' sube Moisés cha'an q'uifiejel tyac
(Levitico 16; 23; Numeros 28.1-29.40)

Dios ti' sube Moisés cha'an i suben israelob cha'an yom i wersa c'ajob i yoj
ti cojix ba q'uin ti jujump'ej semana. Yom i cha'len i tofiel ti jini fiaxan ba seis
q'uin. Ti q'uinilel c'aj oj yom i much'quifiob i ba ya' ti ti' jini pisil ba i templo
Dios cha'an i ch'ujutisan Dios.

Jini fiaxan ba q'uifiejel yom ba i melob ti jajabil jifiach pascua ba q'uin. Mi'
mel che' ti catorce ti jini fiaxan ba uw ti jujump'ej jab. Jifiach i c'ajtisantyel
bajche' Dios ti' pas'eyob loq'uel ti Egipto. Che' ti quince c'ala ti veintiuno ba
q'uin ti jini laxan ba uw mi pejcantyel ti q'uin tyac che' mi' c'uxob caxlan waj
mach'a ba'an i levadurajlel. Ti quincejlel ba q'uin yic'ot che' ti veintiuno ba
mi' c'ajob i yoj aunque mach i yorojlelic c'aj oj bajche' mi' cha'len ti jujump'ej
semana. Ti jujump'ej q'uin che' chancol i c'uxob jini caxlan waj mach'a ba'an
i levadurajlel mi' wersa tsansan cha'cojt, uxcojt alaq'uil cha'an i yofrenda Dios.
Ti jujump'ej q'uin ti' tsansayob cha'cojt ala tyo ba tyat wacax yic'ot juncojt tyat
tifame' yic'ot siete tyat tifiame' tsa' jach tyo ba ti ts'actiyi jump'ej jab cha'an i
yaq'uen Dios cha'an cotyol ba i yofrenda tyac. Che' yic'ot jujuncojt animal mi
yaq'uen trigo ba i yofrenda je'el. Yic'ot ti jujump'ej q'uin mi' tsansafiob juncojt
tyat chibu cha'an i yaq'uen Dios cha'an i yofrenda cha'an mulil.

Ti jini fiaxan ba semana che' mi' c'uxob jini caxlan waj mach'a ba an yic'ot
i levadurajlel mi' melob q'uifiejel mu' ba pejcantyel ti q'uifiejel cojach tyo ba i
waut tsa' ba tsejpi. Che' ac'bi an i q'uifiilel c'aj oj, ti yijc'alel jach mi' ch'am tyalel
ba'an cura jini fiaxan ba junsujt che' ba bajche' jam am ba i wut tsa' ba tsepeyob
ti yorojlel i tsepol cha'an i yaq'uen Dios cha'an i majtyan yic'ot mi' ch'am tyalel
juncojt tyat tifname' cha'an cotyol ba i yofrenda Dios yic'ot trigo ba ofrenda
yic'ot vino. Tiq'uil i c'uxob waj mi cha ba tyac melel ba ti trigo jintyo mi' fiaxan
aq'uen Dios i yofrenda. (Mach ch'ujbi i melob q'uifiejel bajche' jini che' muc'ob
tyo ti xambal majlel ya' ti tyaq'uin ba joch lum como ma'an cha ba ti' pac'ayob.
Pero Dios ti' wa subeyob bajche' yom i cha'lefiob cha'an ch'ujbi i mele' ya' ba mi
c'otyel ti Canaén.)

Che' mi' tyejch i tsijquel i q'uifiejel cojach tyo ba i wut tsa' ba tsejpi, mi
tsijquel c'ala cincuenta q'uin mi quejel q'uin Pentecostés ba i c'aba'. Ti jimba
q'uin jini israelob mi yaq'uen Dios i majtyan loq'uem ba ti jini tsa' ba c'ajayob,
tsa' ba tsejpiyob ti jini jach ba jab. Yic'ot mi' wersa tsansan siete tifiame' tsa'
ba ts'actiyi jump'ej jab, yic'ot juncojt tyat wacax yic'ot cha'cojt tyat tifiame'

cha'an cotyol ba i yofrenda Dios. Yic'ot mi' tsansan juncojt tyat ba chibu cha'an
i yofrenda Dios cha'an mulil, yic'ot cha'cojt tiflame' tsa' ba ts'actiyi jump'ej

jab cha'an i yofrenda mu' ba i t'ox aq'uentyel Dios. Yic'ot ti jimba q'uin mi cha’
cha'len c'aj oj. Dios ti' subeyob cha'an che' mi' cha'len c'ajbal o mi tsepben i
wut i pac'ab yom i ts'itya' cay tyac. Yic'ot mi an cha ba ti p'ajti ti lum che' mi'
tyuc'ob i wut i pac'ab mach yom i cha' lotye'. Mi' cay p'ajtyem ba ti lum cha'an i
fiumel i lot jini fioj p'ump'uiio' ba.

Ti jini faxan ba q'uin ti sietejlel ba uw an q'uifiejel mu' ba i pejcantyel ti
i q'uiiejel trompeta. Mi' c'ajob i yoj aunque mach i q'uiilel c'aj oj yic'ot mi
much'quifiob i ba ya' ti jini pisil ba i templo Dios cha'an i yaq'uen Dios tsansabil
ba i yofrenda tyac. Mi' tsansan juncojt ala tyo ba tyat wacax yic'ot juncojt
tyat tiname' yic'ot siete tyat tiname' tsa' ba ts'actiyi jump'ej jab i cha'an. Ti
yaq'ueyob Dios cha'an cotyol ba i yofrenda tyac. Motin yic'ot jujump'ej jini
ofrenda tyac ti yac'a trigo ba i yofrenda Dios. Yic'ot ti' tsansayob juncojt tyat
chibu cha'an ofrenda cha'an mulil. Ti jini diezlel ba q'uin ti jini sietejlel ba
uw mi' melob jini q'uifiijel mu' ba i yajlel ti q'uifiejel cha'an mi' utsisafiob i ba
quixtyafiujob yic'ot Dios cha'an ti xojt'i mulil. Yic'ot an mi pejcantyel ti Yom
Kipur. Noj an i c'ajnibal ili q'uifiejel como ti jimba q'uin mi' subob ti' tyojel Dios
pejtyelel mach ba wen tsa' ba i cha'leyob c'ala ti fiumi jump'ej jab. Mi' c'ajtin i
flusantyel i mul. Mi' cha' c'ajob i yoj aunque mach i q'uiiiilel c'aj oj. Jini curajob
an cha ba mi' cha'lefiob ya' ti pisil ba templo cha'an i c'ajtiben Dios i fiusabefiob
jini mach ba wen tsa' ba i cha'leyob quixtyafiujob c'ala jump'ej jab.

Ti jini jach ba q'uin ti jujump'ej jab mi yochel cura c'ala ya' ti jini saj mal
ba'an jini ch'ujul ba i cajajlel trato ba i t'an Dios ba' Dios ti' pasa i ba ya' ti malil
lemlaw ba tyocal. Jini jach jini fiuc ba cura mi mejlel ti ochel ya'ya'i. Yic'ot mi
ma'an ts'acal mi' cha'len bajche' ti subenti ti Dios, mi sajtyel jini fiuc ba cura.
Mi' wersa fiaxan cha'len ts'amel, mi' 1ap i pislel melel ba ti lino. Mi' ch'am tyalel
juncojt ala tyo ba tyat wacax cha'an i yofrenda Dios cha'an mulil yic'ot juncojt
tyat ba tiname' cha'an cotyol ba ofrenda cha'an i bajiiel i ba yic'ot cha'an yafio'
ba curajob je'el. Mi' ch'am tyalel cha'cojt tyat chibu cha'an ofrenda cha'an mulil
cha'an israelob yic'ot juncojt tyat tifiame' cha'an cotyol ba ofrenda. Che' jini
mi' cha'len yajcaya cha'an i q'uel baqui ba tyat chibu mi quejel i tsansan cha'an
ofrenda cha'an mulil. (Mi cole' jini yamba ya' ti tyaquin ba joch lum.) Che' jini
fiuc ba cura mi yochel ya' ti jini saj mal ba'an i cajajlel trato ba i t'an Dios, mi'
ch'am ochel jump'ej ch'ejew but'ul ti cuxul ba i fich c'ajc yic'ot cha'jojp ti' c'ab
pom cha'an i pule' ti fiich c'ajc che' mi yochel. Che' jini, mi' tsijcan i ch'ich'el
jini tyat wacax ya' ti i majquil i cajajlel trato ba i t'an Dios. Che' jini mi cha'
loq'uel ya' ti' pat templo. Mi' tsansan jini chibu cha'an i yofrenda Dios cha'an
mulil. Che' jini cha' chucul i cha'an pom, mi cha' ochel ti' mal ba' mi' tsijcan i
ch'ich'el jini chibu ti' majquil jini cajajlel trato ba i t'an Dios je'el. Yic'ot ya' mi'
tsijcan i ch'ich'el ya' ti' mal jini yamba saj mal yic'ot ya' ti' pam jini yajnib ba'
mi' pulben i majtyan Dios ya' ti' pam templo.

Che' jini mi yac' i c'ab ti' jol jini cuxul ba chibu. Ti ¢'am ba t'an mi yale'
pejtyelel jini mach ba wen tsa' ba i cha'leyob israelob c'ala ti fiumi jini jab. Che'
jini an majch mi' paye' majlel ya' ti tyaquin ba joch lum. Mi' cole' jini chibu.
Jifiach i sefiajlel mi' ch'am majlel i mul israelob. Che' jini, jini fiuc ba cura
mi cha' joch jini lino ba i pislel. Mi' cha' 1ap i pislel bajche' i tyalel mi' 1apob
curajob che' mi' cha'lefiob i trofiel Dios ya' ti' mal i templo. Che' jini, mi majlel
ya' ti' pam templo ba' mi' jolontisan i yaq'uen Dios i yofrenda tyac. Ya' mi' Iu'
pul i bac'tyal jini alaq'uil tyac tsa' ba i tsansa cha'an cotyol tyac ba ofrenda ya'
ti colem ba i yajnib ba' mi' pulben i yofrenda Dios. Yic'ot ya' mi' pul i lewil jini
alaqg'uil tyac tsa' ba i yaq'ueyob Dios cha'an i yofrenda cha'an mulil. Che' jini an
majch mi' ch'ame' majlel i bac'tyal jini alaq'uil tyac cha'an ya' mi' Iu' pul ya' ti
junxejlel i ti' ba' chumulob quixtyafiujob.

Yic'ot ti jimba q'uin jini israelob mi' tsansan juncojt ala tyat wacax, juncojt
tyat tifiame!', yic'ot siete tyat tiflame' tsa' ba ts'actiyi jump'ej jab cha'an i
yaq'uen Dios cha'an cotyol ba i yofrenda. Mi' ch'am tyalel je'el trigo ba ofrenda
yic'ot jujuncojt alaq'uil ba ofrenda. Yic'ot je'el mi' tsansan juncojt chibu cha'an
ofrenda cha'an mulil.

Che' ti quincejlel ba q'uin ti jini sietejlel ba uw ti jajabil mi' tyechob q'uinejel
che' mi' melob lejchi' pat tyac. Mi' melob jump'ej semana. Jini fiaxan ba yic'ot
jini ochojlel ba q'uin mi' c'ajob i yoj aunque mach i yorojlelic c'aj oj yic'ot mi'
much'quifiob i ba ya' ti jini pisil ba i templo Dios. Ti tyechibal jini q'uinejel jini
israelob i tyalel ti' meleyob lejchi' pat tyac ti' c'ab tyac tye'. Ya' mi yajielob
jump'ej semana. Mi' melob cha'an i c'ajtisafiob bajche' ti ajniyob ti lejchi' pat
ti tyaquin ba joch lum che' fiac ti loq'uiyob tyalel ti Egipto ti fioj ofiiyix c'ala ti
c'oti ti Canadn ba pafiimil. Tijicfiayob ti q'uifiejel che' ti' subeyob Dios wocox i
yala cha'an ti' wen ac'a i wut i pac'ab yic'ot pejtyelel wen ba tsa' ba cha'lebenti
ti Dios. Ti jimba semana jini israelob mi yaq'uen Dios tsansabil ba i yofrenda
tyac. Ti yaq'ueyob Dios cotyol ba i yofrenda yic'ot ofrenda cha'an mulil.

Juntiquil winic ti' tyaja ti mach'a wen ba t'an Dios
(Levitico 24.10-23)

An juntiquil winic tsa' ba cha'le perial. Egipto ba winic i tyat yic'ot israel ba
x'ixic i na'. Che' mu' ti perial ti' tyaja Dios ti mach'a wen ba t'an. Dios ti' sube
Moisés: Paya majlel jini winic ya' ti junxejlel i ti' ba' chumulob quixtyafiu yic'ot
ti pejtyelelob tsa' ba yubiyob che' fiac ti yala jini mach'a wen ba t'an. Pejtyelelob
tsa' ba yubiyob tsa' ba i yala yom i yac' i c'ab ti' jol. Che' jini yom i julob ti tyun
cha'an i tsansan. Cha'ach yom ma' cha'liben majchical jach mi' tyajon ti mach'a
wen ba t'an. Che' ti yala Dios. Cha'ach ti' cha'leyob.

Dios ti' sube Moisés cha'an i cha'len yamba tsic quixtyafiu; yic'ot ti' sube
baqui yom i yajiiel ti jujunmujch’
(NUmeros 1-2)

Che' ti iumi jump'ej jab i loq'uel majlel israelob ti Egipto*, Dios ti' sube
Moisés yic'ot Aarén cha'an yom i cha'len jump'ej tsic quixtyafiu cha'an i fa'tyan
jaytiquil quixtyafiu an ti jujunmujch’ jini doce mujch'ob. Dios ti yajca juntiquil
winic ti jujunmujch' cha'an i cotyafiob. Ti ochi ti tsic ti pejtyelel winicob tsa'
ba ts'actiyi veinte afios yic'ot fiumen ti veinte. Jini doce mujch'ob jifiach i
jifiajlelob jini Rubén, jini Simedn, jini Jud4, jini Isacar, jini Zabulén, jini Efrain,
jini Manasés, jini Benjamin, jini Dan, jini Aser, jini Gad, yic'ot jini Neftali.

An seiscientos tres mil quinientos cincuenta winicob. Ma'an ti' tsiquiyob jini
junmujch' i jinajlel Levi.

Dios ti' sube Moisés bajche' yom i chajpafiob ya' ba' chumulob. Ti yala yom i
yac' jini ch'ujul ba pisil ba i templo ya' ti xifiil. Yom i yaq'uen i ti' ti paso' q'uin.
Ya' yom i cha'len chumtyal ti' tyojel i ti' jini pisil ba templo i jifiajlel Juda, Isacar
yic'ot Zabulén. Jifiach jini mu' ba i fiaxan majlelob che' mi' cha' tyechob xambal
majlel. Ya' ti' sur jini pisil ba templo ya' an i jifiajlel Rubén, Simeén, yic'ot
Gad. Jini mi' loq'uel majlel ti' pat jini ano' ba ti' tyojel paso' q'uin che' mi cha'
loq'uelob majlel ti xambal. Ya' ti' tyojel ba' mi p'ajquel q'uin, ya' an i jifiajlel
Efrain, Manasés yic'ot Benjamin. Jini mi loq'uelob ti' pat jini afio' ba ti' tyojel
sur. Ya' ti' tyojel norte ya' afiob i jifiajel Dan, Aser yic'ot Neftali. Jifiach jini
wi'ilix ba mi loq'uelob majlel ti xambal ya' ti tyaquin ba joch lum.

Dios ti yajcabe i jifiajlel Levi cha'an i cotyan curajob
(NUmeros 3-4; 7-8)

Che' fiac jini israelob ti loq'uiyob ti Egipto i majlel ti Canaan, Dios ti' subeyob
cha'an ti pejtyelelob yax alalob, puro alob ba i yalobilob yom mi yajfiel ti i
cha'an Dios como ma'an ti tsansabentiyob che' fiac ti' tsansa alob ba i yalobilob
egiptojob. Pero che' fiac ya' afiob ya' ti witsilel Sinafi, Dios ti' cha' subeyob
cha'an ma'an mi quejel i pay pejtyelel yax alalob puro alob ba i yalobilob cha'an
i trofiel Dios pero mi' pay ti' q'uexol junmujch' quixtyafiu i jinajlelo' ba Levi. Mi
pejcantyel ti levitajob. Jifiach jini junmujch' ba' loq'uem Moisés yic'ot Aarén.
Dios ti yala cha'an jini levitajob yom i cotyafiob Aarén yic'ot yamba curajob.
Tiq'uil jini levitajob i cotyan curajob i yaq'uen Dios tsansabil ba i yofrenda tyac
como jini jach curajob mi mejlel i yaq'uen.

An i tofiel levitajob cha'an i cuche' majlel jini ch'ujul ba pisil ba i templo Dios
yic'ot i bal, yic'ot cha'an i cotyan curajob ti cha ba jach mi' xic'ob i cha'len. An
uxtiquil i yalobil Levi. An i c'aba'ob Gersén, yic'ot Coat yic'ot Merari. Moisés
yic'ot Aarén yic'ot jini yamba curajob i jifiajlelob jini Coat. Jini yamba i
jifiajlelob Coat ti' cuchu majlel i bal jini pisil ba templo che' nac ti' cha'leyob
xambal ti tyaquin ba joch lum jini israelob. I jifiajlelob Gersén ti' ch'ama majlel
pejtyelel jini colem joc'ol ba pisil i cha'an ba pisil ba templo. Jini i jifajlelob
Merari ti' ch'ama majlel pejtyelel jini tabla tyac yic'ot yamba tye' tyac i c'ajnibal
ba. Jini mé&s am ba i fiuclel ti jini yamba doce mujch'ob ba israelob ti' ch'ama
majlel seis carreta tyac yic'ot doce tyat wacax cha'an i tyujcan majlel. Ti yac'a
jini levitajob cha'an i cotyafob ti tofiel. Jini i jifajlelob Merari ti' c'afia cuatro
jini carreta como fioj al jini tabla tyac. I jifiajlelob Gersén ti' c'afia jini yamba
cha'p'ejob carreta. I jifiajlel Coat ma'an ti' c'afiayob carreta tyac como fioj
ch'ujul i bal jini templo. Dios ti yala cha'an yom i q'uechob majlel ti tyam ba tye'
tyac ti' quejlop. Ti chajpayob i ba levitajob cha'an mi yajiielob ti sac cha'an mi
yajilel ti i cha'an ba Dios cha'an i cha'liben i tofiel. Che' ti' chajpayob i ba che' i
yorojlel mi' tyech i tofiel Dios ti' tsansayob cha'cojt tyat wacax. Ti yaq'ue Dios
juncojt cha'an cotyol ba i yofrenda yic'ot jini yamba juncojt cha'an i yofrenda
cha'an mulil.

An i yotyot tyac jini levitajob ya' c'ala ti' joytyalel jini pisil ba i templo Dios
pero ya' ti xifiil jini templo yic'ot i yotyot tyac jini yamba quixtyafiujob. Ya'an i
yotyot Moisés, Aarén yic'ot yamba curajob ya' ti' tyojel paso' q'uin ya' ti lac'alel
i ti' jini pisil ba templo. Jini yamba i jifiajlelob Coat mi yajielob ya' ti' tyojel
ba' mi p'ajquel q'uin. I jifiajlelob Gersén ya' ti sur yic'ot i jifiajlelob Merari ya' ti
norte.

Dios ti' sube Moisés cha'an wa albil ba i t'an jini yom ba i yac' i ba ti Dios
(Ndmeros 6; 30)

Dios ti' sube Moisés cha ba yom i cha'len juntiquil yom ba i yac' i ba ti Dios
cha'an ma'ix jal ba ora o mi cha'an c'ala jintyo mi sajtyel. Che' mi yale' cha'an
yom i yac' i ba ti Dios an uxchajp mach ba yom i cha'len. Mach ch'ujbi i jape'
vino melel ti ts'ujsub yic'ot mach ch'ujbi i mac' ts'ujsub. Mach ch'ujbi i tsep
i jol. Mach ch'ujbi i Iaq'ue' ch'ujlelal aunque yoque i pi'alach. Como mi ti'

Iac'a ch'ujlelal mi pejcantyel ti ma'an sac ba quixtyafu cha'an ti caj bajche' ti'
ch'ujbiyob israelob. Mi wersa ajiiel ti sac c'ala bajche' jale ti wa ac'a i t'an. Mi an
cha ba ti' cha'le cha'an ma'ix mi bej ajiiel ti sac, mi wersa cha' tyech i cha'len
tsic cha'an jayp'ej mes o jayp'ej jabil ti wa ac'a i t'an i yajiiel ti sac.

Che' fiac ti lu' fiumi jayp'ej mes o jayp'ej jabil ti wa ala, che' jini mi' ch'am
tyalel juncojt tyat tiilame' cha'an cotyol ba ofrenda yic'ot juncojt i ia' ba tifiame'
cha'an ofrenda cha'an mulil yic'ot juncojt i tyat ba tifame' cha'an ofrenda mu'
ba t'ox aq'uentyel Dios yic'ot caxlan waj. Juntiquil cura mi' lu' aq'uen Dios jini

majtyan tyac. Che' jini ya' ti ti' pisil ba templo mi' pitis loc'san i jol jini tsa' ba
wa ac'a i t'an cha'an mi yajiiel ti sac. Mi' pul ti pejtyelel i tsutsel i jol ya' ti c'ajc
che' chancol i pule' jini t'ox aq'uebil ba ofrenda. Jini cura ti' ch'axa i quejlop
jini tyat tifiame' tsa' ba tsansanti cha'an t'ox aq'uebil ba i yofrenda Dios. Che'
jini mi yac' ti' ¢'ab jini quixtyafiu jini we'el yic'ot waj. Jini quixtyafiu mi yaq'uen
Dios cha'an i majtyan. Jini quixtyafiu mi yaq'uen jini cura jini fioj ba i ya' yic'ot
i tyajn jini tyat tifiame' che' bajche' i tyalel mi' cha'len cha'an jini t'ox aq'uebil
ba ofrenda. Che' mi' lu' ts'actisan bajche' jini, tsa'ix ts'actiyi jini wa albil ba t'an.
Che' jini ch'ujbi i cha' jap i ya'lel ts'ujsub.

Che' an majch ti wa ac'a i t'an bajche' jini, che' jini an cha'an i ts'actisan
bajche' mi' mulan Dios. Machic ba'an, Dios mi' q'uele' che' bajche' mach'a wen
ti' cha'le. Mi juntiquil x'ixic mi yac' i t'an bajche' mi quej i cha'len, pero mi i
tyat mi' tic' o mi i fioxi'al mi' tic', che' jini mach wersa mi' ts'actisan i t'an ti'
tyojlel Dios. Pero mi ma'an mi' tic' o mi ti yubi che' fac ti yac'a i t'an jini x'ixic
pero ma'an cha ba ti saj ala i fioxi'al mi i tyatic, che' jini wersa yom i ts'actisan
i t'an jini x'ixic.

Israelob ti loq'ui ti wits Sinai cha'an i bej majlel ti Canaan
(NUmeros 9.15-10.36)

C'ala che' fiac Moisés ti' wa'choco jini ch'ujul ba pisil ba i templo Dios, ti bele'
ora ya' ti' pam templo an jump'ej tyocal che' ti q'uifiil yic'ot lemlaw ba c'ajc ti
ac'balel. Jini israelob ti' ia'tyayob cha'an mach yom mi loq'uel majlel che' ya'
tyo an jini tyocal. Che' ts'itya' iumenix jump'ej jab ti loq'uiyob tyalel ti Egipto,
che' ti veinte ti jini cha'p'ejlel ba uw ti letsi jini tyocal. Che' jini ti' fa'tyayob
cha'an yom i loq'uelob majlel.

Jini fiaxan ba tsa' ba loq'ui majlel ti xambal jifiach i jifiajlelob Juda, Isacar,
yic'ot Zabulén. Che' jini ti loq'uiyob majlel i jinajlelob Levi. An ti' wenta
jini levitajob i ch'am majlel tabla tyac yic'ot ti pejtyelel jini colem joc'ol ba
pisil tyac i cha'an ba templo. Che' jini ti loq'uiyob majlel jini i jifiajlel Rubén,
Simedn, yic'ot Gad. Che' jini ti loq'ui majlel jini yamba levitajob am ba ti'
wenta i q'uech majlel i bal jini templo. (Che' jini, che' fiac mi c'otyel i bal
templo ya' ba' mi quejel i cha' poj ajiiel israelob, tsa'ix wa c'oti jini tsa' ba
ch'ama majlel tabla. Tsa'ix i wa cha' wa'chocoyob templo cha'an ya' mi yac'

i bal templo che' mi c'otyel.) Che' jini ti loq'ui majlel i jifiajlel Efrain yic'ot
Manasés yic'ot Benjamin. Ti wi'il tyo ti loq'ui majlel i jifiajlel Dan, Aser yic'ot
Neftali.

Israelob ti' cha'le t'an ti' contra Dios
(Ndmeros 11)

Junyaj jini israelob ti' cha'le t'an ti' contra Dios cha'an ti caj wocol mi'
fiusafiob q'uin. Dios ti' mich'q'ueleyob. Ti' choco jubel c'ajc ya' ba' ti ajniyob. Ti
jiliyob jini més fiajt ba ti ajniyob. Che' jini ti' c'ajtibeyob Moisés i c'ajtiben Dios i
yape' jini c'ajc. Dios ti' yapbe.

Ti fiumi ora. Che' jini israelob mach yom i bej c'uxob jini mand. Yom uch'el
bajche' i tyalel ti' cluxuyob ya' ti Egipto. Ti cha' cha'le t'an ti' contra Dios.

Dios ti' mich'a yic'otyob. Moisés ti' mich'a yic'otyob je'el. Ti' sube Dios cha'an
mach yom i bej ch'amob ti' wenta como fioj i yonlelob. Ti' c'ajtibe Dios i yajcan
majchqui mi' cotyan. Dios ti' sube Moisés i yajcan setenta fioxob mu' ba i cotyan.
Dios ti yala cha'an mux i yaq'uen i fia'tyabal cha'an ch'ujbi i cotyan Moisés. Dios
ti yala je'el cha'an mi quejel i yaq'uen israelob we'el c'ala jump'ej mes jintyo
mach yomox i chac q'uelob. Mux i bo'oyelob. Pero ma'an ti' ch'ujbi Moisés
cha'an Dios mi mejlel i choc tyalel we'el jasal ba cha'an c'ala jump'ej mes mi'
c'uxob seiscientos mil winicob. Pero Dios ti yala: Mux a q'uel. Ch'ujbi ¢ cha'len
cha ba jach com c cha'len, che'en.

Moisés ti' much'qui setenta fioxob mu' ba i cotyan ti ye'tyel. Dios ti yaq'ueyob
i fia'tyabal cha'an wefiach ti' cotya. Che' jini Dios ti yac'a ti fiumel ti wejlel ti
pec' fioj i yonlel xma'tye' mut codorniz ba i c'aba'. Quixtyanu ti' chucuyob. Ti'
tsansayob. Ti yac'a ti q'uin cha'an tyaquic jini we'el cha'an jalec. Pero Dios ti'
mich'a yic'otyob cha'an ti caj ti' cha'leyob t'an ti' contra cha'an chac yomob mu'
ba i bele' c'uxob. Dios ti' choco majlel c'am'an ya' ba'afiob. Cabal ti sajtiyob.

Maria yic'ot Aarén ti' mich'q'uele Moisés cha'an ti caj i iuclel
(Ndmeros 12)

Maria i chich yic'ot Aarén i yascun Moisés. Che' max tyo jaliji Dios ti' choco
tyalel jini fioj i yonlel xma'tye' mut tsa' ba i c'uxuyob israelob, jini Maria yic'ot
Aaron ti queji i mich'q'uelob i yijts'in. Ma'an ti' mula cha'an ti' paya juntiquil
fioj i'ic' ba x'ixic. Yic'ot ti' lolon pensaliyob cha'an chancol i wen chan isan i
ba. Pero mach che'iqui, como mi' peq'uisan i ba Moisés. Dios ti' fia'tya cha ba
chancol i yalob. Ti' xiq'uiyob cha'an ti yuxticlelob mi majlel ya' ti jini pisil ba
templo. Che' jini Dios ti' sube Maria yic'ot Aarén cha'an mach che'ic yom i tyaj
ti t'an i yijts'in. Dios ti yala cha'an ti' p'untya Moisés yic'ot wefiach bajche' mi'
cha'len. Ti yala cha'an an q'uinil mi' pejcan Moisés ti yoque i ti'. Che' jini Dios
ti yac'a i pasel ti' pachalel Maria jini fioj wocol ba c'am'an mu' ba i pac'misaben
majlel i bac'tyal. Che' ti' cha'le cha'an i yaq'uen i xot' i mul. Pero Moisés ti'
c'ajtibe Dios cha'an i lajmisaben. Dios ti' lajmisabe Maria pero cha'an i xot' i
mul ti yac'a i fiusan jump'ej semana ya' ti jumpatlel ba' chumulob quixtyafiu.

Israelob ti' xiq'ui majlel doce winicob cha'an i mucul q'uel Canaan
(NUmeros 13-14)

Che' fac tsa'ix i bajfiel fiusa jump'ej semana, ti cha' c'oti Marfa ya' ba' poj
chumulob israelob. Che' jini ti cha' loq'uiyob majlel cha'an i cha'len chumtyal
ti Paran ba i c'aba' ba lum. Dios ti' sube Moisés cha'an yom i xic' majlel doce
winicob i mucul q'uel Canadn. Yom juntiquil loq'uem ba ti jujunmujch' jini doce
mujch' quixtyafiu. Moisés ti' sube jini docejob cha'an yom i q'uel bajche' yilal
jini quixtyafiujob, bajche' yilal i lumal mi wen o mi mach wen cha'an pac'. Ti
loq'uiyob majlel i q'uel jini pafiimil.

Ti cuarenta q'uin ti cha' c'otiyob i suben yamba israelob bajche' yilal. Ti
yalayob cha'an fioj wen ba lum cha'an pac' pero fioj p'atyal jini quixtyafiujob
ya' ba chumulob. Wen colem je'el. Yic'ot ti yalayob cha'an an bajche' mi' wen
canatyantyel i lum tyac. Jini jach Josué loq'uem ba ti jifiajlel Efrain yic'ot Caleb
loq'uem ba ti jifiajlel Judé ti' pensaliyob cha'an yom i majlel israelob i jop' i
ch'am ti' wenta jini lum. Josué yic'ot Caleb ti' pensaliyob cha'an Dios mi quejel
i cotyan israelob i ch'ame' Canaén. Jini yamba diezob ti yalayob cha'an mach
ch'ujbi i ganarin israelob mi ti' contrajiyob cananitajob. Ti pejtyelel israelob ti'
lolon ch'ujbibeyob i t'an jini diezob. Mach yom i yubin i t'an Josué yic'ot Caleb.
Che' jini ti queji i cha' cha'len t'an ti' contra Moisés yic'ot Aarén jini israelob. Ti
yalayob cha'an més wen mi ya' ti cayleyob ya' ti Egipto. Ti queji i yalob cha'an
mas wen mi mux i yajcan i q'uexol Moisés yic'ot Aarén cha'an i cha' payob
sujtyel ya' ti Egipto.

Che' jini Dios ti' pejca Moisés. Ti yala cha'an mi quejel i lu' tsansan jini
israelob. Mi quejel i tyech yamba loq'uemob ti' jifiajlel Moisés. Dios ti' fioj
mich'a yic'ot israelob como aunque an cabal wen ba tsa' ba i cha'le ti' tyojlelob,
ma'an ti' ch'ujbiyob cha'an mi quejel i yaq'uentyel Canain bajche' ti wa
subentiyob. Pero Moisés ti' sube Dios cha'an mi ti queji i yubifiob jini egiptojob
cha'an cha'ach ti' cha'le mi quejel i lolon yalob cha'an mach jasal i p'atyalel Dios
cha'an i yaq'uefiob israelob jini pafiimil Canaan ba i c'aba'. Jini cha'an ti' Iu'
tsansayob mi quejel i lolon alob. Ti' c'ajtibe Dios i cha' fiusabefiob i mul israelob.
Dios ti' jac'be i t'an Moisés pero ti yala: Mux ¢ fiusabefiob i mul. Pero mi quej

caq'uefiob i yajfiel wa' ti jini tyaquin ba joch lum cha'an i lolon xambal fiumel
c'Ala cuarenta jabil. Pejtyelelob mach'a ba'an ti' ch'ujbi c t'an che' ti cala mux
caq'ueiiob Canadn mi quejel i sajtyelob. Jini jach Josué yic'ot Caleb mi quejel i
yochel ya' ti Canaan. Che' ti yala Dios. _

Moisés ti' sube jini quixtyafiu cha ba ti yala Dios. Noj ch'ajyem ti yubiyob.
Ti' pensaliyob cha'an i cha'len guerra ti' contra afio' ba ti Canaén cha'an i jop'
i ch'ame' ti' wenta i lumal. Pero Dios ma'an ti' cotyayob. Jini cha'an ma'an ti'
ganariyob. Cha'ach ti' satyayob como Dios ti wa ala cha'an ya' mi quejel i fiusan
cuarenta jabil ti jini tyaquin ba joch lum.

Coré, Datan yic'ot Abiram ti' cha'leyob t'an ti' contra Dios
(NUmeros 16-17)

Junyajlel juntiquil winic Coré ba i c'aba' ti yala cha'an ma'an mi quej i bej
ch'ujbiben i t'an Moisés. Jini Coré juntiquil i jifiajlel i yalobil Levi, Coat ba i
c'aba'. Moisés i jifiajlel je'el. Cha'tiquilob loq'uem ba ti jifiajlel Rubén, Datan
yic'ot Abiram ba i c'aba'ob ti' lajayob i t'an yic'ot Coré. Yic'ot cha'ach ti' cha'le
yamba doscientos cincuenta winicob afo' ba i ye'tyel. Ti majliyob ya' ba'an
Moisés yic'ot Aarén. Ti lolon alayob cha'an chancol i chan isafiob i ba ti' tyojlel
yafio' ba israelob. Moisés ti yala cha'an ti yijc'alel Dios mi quejel i tsictisan
majchqui ti yajcanti cha'an i yaq'uen Dios i yofrenda tyac. Che' jini, Moisés ti
yal'e Coré. Como aunque Dios ti yajca cha'an i cuche' majlel i bal templo, max
tyo jasal i fiuclel ti yubi. Yom i yajiiel ti cura je'el. Moisés ti' choco ti payol
Datéan yic'ot Abiram, pero ma'an ti' jac'ayob i c'otyel. Jini cha'tiquil ti' cha'
chocoyob majlel t'an ba'an Moisés cha'an i suben cha'an ti' lotiyob. Ti lolon
alayob cha'an Moisés ti yac'a i t'an cha'an mi quejel i yaq'uentyelob c'otyajax ba
i lumal. Pero xambal jach muc'onla wa' ti tyaquin ba joch lum, che'ob. Ti yala
je'el cha'an ma'an cha ba och mi' mel i ba che' bajche' méas an i fiuclel.

Moisés ti' xiq'ui Coré cha'an i pejcafiob ti pejtyelelob muc'ob ba ti t'an ti'
contra i subefiob cha'an ijc'al jach yom i much'quifiob i ba ya' ti ti' pisil ba i
templo Dios. Ti yala cha'an yom jujuntiquil mi' ch'am tyalel i yajnib pulo' pom
yic'ot pom. Ti' lu' jac'ayob i ch'am tyalel. Che' jini Dios ti' sube quixtyafiujob
cha'an mach yom i lac'ob i yotyot jini uxtiquil tsa' ba tyechi jini t'an ti' contra
Moisés. Che' jini Dios ti yac'a ti jajwel lum ya' ba'an jini uxtiquil. Ti yajli ochel
ti lum yic'ot i yotyotyob i yijfiamob i yalobilob yic'ot cha ba an i cha'afiob. Dios
ti' choco tyalel c'ajc loq'uem tyalel ti jini tyocal ya' ba an ti pam jini ch'ujul ba
i cajajlel trato ba i t'an Dios. Ti lu' jili jini doscientos cincuenta winicob chancol
ba i pulob pom. Jifiach bajche' ti' pasa Dios cha'an ti yajca Aarén cha'an i yajiiel
ti iuc ba cura.

Ti yijc'alel lamital quixtyafiu ti yala cha'an i mulach Moisés yic'ot Aarén ti
sajti jini quixtyafiu. Dios ti' mich'a yic'otyob. Yom i lu' tsansafiob. Pero Moisés
ti' sube Aarén mi muq'uic i ch'am majlel pom ya' ba'an quixtyafiu c'o'ojl Dios
ma'an mi' lu' tsansafob. Aardn ti' jac'a i ch'am majlel pero fiumen ti catorce
milob tsa'ix wa sajtiyob.

Che' jini Dios ti' sube Moisés cha'an juntiquil loq'uem ba ti jujunmujch' jini
doce mujch'ob i ch'am tyalel junts'ijt tye'. Ti jujunts'ijt tye' yom i ts'ijbufiob i
c'aba’' jini winic m4s am ba i fiuclel. Ti' sube i ts'ijbun i c'aba Aarén ti tye' i
cha'an ba levitajob. Ti' sube i yac' jini doce tye' tyac ya' ti jini mal mas am ba ti
joc'tyal ya' ti jini pisil ba templo. Ti yala cha'an mi quejel i pasel i buts ti i tye'
jini tsa' ba yajcanti ti Dios cha'an mi yajfiel ti cura. Moisés ti' subeyob israelob
bajche' ti yala Dios. Ti' ch'amayob tyalel junts'ijt tye' i cha'an ba juntiquil
loq'uem ba ti jujunmujch’ jini doce mujch'ob quixtyafiu. Moisés ti yac'ayob ya'
ti' mal templo. Ti yijc'alel mach butsic jach an ti i cha'an ba Aarén pero an i
fiich yic'ot i wut je'el. Moisés ti' ch'ama loq'uel ti templo jini doce tye' cha'an i
q'uelob israelob. Che' jini Dios ti' sube Moisés i cha' otsan ti' mal templo jini tye'

tsa' ba ch'ama c'otyel Aarén ame an majch mi cha' tyech t'an ti' contra cha'an
yom i yochel ti cura. Moisés ti cha' otsa ti' malil templo bajche' ti subenti.

Moisés yic'ot Aarén ti' iusabeyob i t'an Dios
(NUmeros 20.1-13, 22-29)

Jini israelob ti c'otiyob ya' ti jump'ej lugar Cades ba i c'aba'. Ma'an ja' ya'i
cha'an i japob. Ti cha' quejiyob ti t'an quixtyafiujob. Ti' subeyob Moisés: Méas
wen mi ti' lu' tsansayonla Dios che' fiac ti' tsansa Coré, Datan yic'ot Abiram,
che'ob. Lolom jach ti a payayon lojon loq'uel ti Egipto. Noj tyaquin jini lum.
Ma'an cha ba mi quejel i colel. Yic'ot ma'an ja' cha'an mi la cape', che'ob.
Moisés yic'ot Aardn ti majliyob ya' ti ti' jini ch'ujul ba pisil ba i templo Dios.
Dios ti' sube Moisés: Ch'ama a tye'. Che' jini yom mi la' much'quin pejtyelel
quixtyafiu. Che' jini ma' pejcan jini xajolel. Mux i loq'uel ja'. Che' ti yala Dios.

Che' jini Moisés yic'ot Aarén ti' much'quiyob quixtyafiu. Mich' jach' ti
pejcantiyob ti Moisés. Ti yala: Mach cujila cha ba och mic wersa paybeyetla
loq'uel ja' ti jini xajolel como chancol 1a' bej cha'len contrajiya, che'en. Che'
jini cha'yaj ti' jats'a jini xajolel ti tye'. Ti ora ti loq'ui yonlel ja'. Lu' jasal jini ja'
cha'an pejtyelel quixtyafiu yic'ot i yanimalob. Pero Dios ti' mich' q'uele Moisés
yic'ot Aarén como ma'an ti' ch'ujbibe i t'an. Ti' sube Moisés i pejcan jini xajolel
pero ti' mich' pejca quixtyafiu yic'ot ti' jats'a jini xajolel. Dios ti' sube Moisés
yic'ot Aarén cha'an ma'an mi quejel i yaq'uentyel i pay ochel quixtyaiiu c'ala ya'
ti Canain pero mi quejel i sajtyelob ya' ti tyaquin ba joch lum. Ti fiumi ts'itya’
ora, ti sajti Aarén. Jini i yalobil tsa' ba cayle mas am ba i jabilel Eleazar ba i
c'aba' ti ochi ti fiuc ba cura ti' q'uexol i tyat.

Ti' cha'le t'an ti' contra Dios israelob;
Dios ti' choco majlel cabal lucum cha'an i c'uxob
(Numeros 20.14-21; 21.4-9)

Che' yomox tyaj cuarenta jabil ti' c'ala xafia majlel ti tyaquin ba joch lum
israelob, ti cha' quejiyob ti t'an ti' contra Moisés yic'ot Dios. Chancox i majlelob
ya' ti Canaan pero mi wersa majlel ti yamba més fiajt ba bij como ma'an ti
yaq'ueyob i fiumel majlel ti' lumal jini edomitajob*, i jifiajlel Esati i yascun ba
Jacob. Israelob ti' cha'leyob t'an ti' contra Dios cha'an ti' bo'oyiyob ti xambal
ti tyaquin ba joch lum. Yic'ot mach bej yomob i c'uxob jini mana chancol ba i
bej yaq'uefiob Dios. Cha'an ti' cha'le t'an ti' contra Dios, Dios ti' choco c'otyel
cabal babaq'uen ba lucum ya' ba' chancol i yajiielob israelob. Cabal ti c'uxleyob
ti lucum. Cabalob ti sajtiyob. Che' jini ti' fia'tyayob cha'an Dios chancol i
yaq'uefob i fiusan wocol ti lucum cha'an ti caj ti' lolon cha'leyob t'an ti' tyojlel.
Jin cha'an ti' sube Moisés i c'ajtiben Dios i yac' ti loq'uel pejtyel lucum ya'
ba'afiob. Moisés ti' c'ajtibe Dios i loc'san jini lucum tyac. Che' jini Dios ti' xiq'ui
Moisés i mele' juncojt lucum ti chachac tyaq'uin cha'an i joc'chocon ti chan ba
tye'. Che' jini, che' an majch ti' c'uxle ti lucum, mi mejlel i q'uel jini lucum tsa’
ba i mele Moisés, cha'an i lajmel. Moisés ti' jac'a i mel bajche' ti xijq'ui ti Dios.
Cabalob tsa' ba c'uxle ti lucum ti' q'uele jini chachac tyaq'uin ba lucum tsa' ba i
mele Moisés. Ti lajmi.

Israelob ti' ganari che' fiac ti' cha'leyob guerra ti'
contra cha'tiquil yumalob
(Ndmeros 21.21-35)

Israelob ti' choco maijlel t'an ba'an yumal i cha'an amorreojob* ya' ba an ti'
paso' q'uin jini Jordan ja' cha'an i c'ajtiben mi mux i yaq'uen i fiumel majlel
ti' lumal. Ti' jac'a cha'an ma'an mi mejlel i iumelob. Che' jini, ti' paya majlel
pejtyel i soldadojob i cha'len guerra ti' contra israelob. Che' jini israelob ti'

much'quiyob i soldadojob je'el. Ti' cha'leyob guerra. Ti' ganariyob. Ti' tsansayob
jini amorreojob. Ti' ch'ama ti' wenta i lum. Ti chumleyob ya'i. Che' jini ti queji

i majlelob ti' lumal basanob. Jini yumal ya' ti Basan* ti' much'qui i soldadojob

i cha'len guerra ti' contra israelob. Dios ti' sube israelob cha'an mach yom i
cha'len baq'uen como mi quej i cotyan i ganarifiob basanob je'el. Cha'ach ti ujti.
Israelob ti' ganariyob. Ti' ch'ama ti' wenta i lumal basanob. Ya' ti chumleyob.

Jini yumal ti Moab ti' jop'o i yaq'uen tyaq'uin Balaam
cha'an i t'ojti'in israelob
(NUmeros 22-25; 31)

Che' fiac israelob ti' ganariyob ti guerra ti' contra amorreojob* yic'ot afiob
ba ti Basan* ti bej majliyob ti poj chumtyal ti lumal moabitajob*. Ya'an jini
cananitajob ya' ti junxejlel jini Jordan ja'. Jini moabitajob ti' fioj bac'fia israelob*
como 10j i yonlelob yic'ot ti cha'yajlel ti' ganariyob ti guerra. Jin cha'an i yumal
moabitajob ti' xiq'ui cha'tiquil uxtiquil quixtyafiujob i majlel i pejcan juntiquil
Balaam ba i c'aba' mu' ba i lolon al ch'ujbi i wa ale' cha ba mi quejel i yujtyel.
Jini yumal ti' c'ajtibe Balaam cha'an i tyalel cha'an i t'ojti'in jini israelob. Jini
afo' ba ti Madian ti yotsayob i t'an yic'ot moabitajob. Che' fac Balaam ti yubi
cha ba yomob, ti' subeyob cha'an yom i pijtyan jintyo Dios mi' fiaxan suben
Balaam cha ba yom i cha'len. Dios ti' sube Balaam cha'an mach yom i jac' i
majlel yic'otyob cha'an i t'ojti'in israelob como Dios mi quejel i cha'len wen
ba ti' tyojlelob. Che' jini Balaam ti' subeyob cha'an ma'an mi quejel i majlel
yic'otyob. Jini yumal ya' ti Moab ti' xiq'ui majlel yamba mas fiuc ba winicob
i cha' c'ajtiben Balaam ti wocol t'an i majlel. Ti yalayob cha'an jini yumal mi
quejel i yaq'uen cabal fioj lets ba i tyojol ba majtyan tyac mi mux i jac' i majlel i
t'ojti'ifiob. Balaam ti' cha' c'ajtibe Dios cha ba yom i cha'len. Dios ti' sube cha'an
ch'ujbi i majlel pero yom jach i cha'len bajche' mi xijq'uel i cha'len.

Dios mach yom i yaq'uen Balaam i majlel. Jin cha'an ti' xiq'ui juntiquil i
yajtroiiel ch'oyol ba ti panchan cha'an i mactyaben bij. C'achal ti majli Balaam,
pero jini mula ti yila jini ajtrofiel i cha'an Dios ch'oyol ba ti panchan chancol ba
i mactyaben i bijlel. Balaam ma'an ti mejli i yilan. Jini mula ti loq'ui ti bij, pero
Balaam ti' wen jats'a cha'an i jop' i yaq'uen i cha' ochel ti bij. Jini i yajtrofiel
Dios ch'oyol ba ti panchan ti majli ti yamba lugar ti bij ba'an ts'ajc ti cha'wejlel
i ti' bij. Jini mula ti yila. Ti' jop'o i fiusan ti bij pero ti' lac'a jini ts'ajc. Ti tyejiii
i yoc Balaam. Balaam ti' cha' jats'a jini mula. Che' jini, jini ajtrofiel i cha'an
Dios ti majli ya' ti yamba lugar ba' fioj i saj jini bij. Che' fiac jini mula ti yila jini
ajtrofiel i cha'an Dios ti pac'le ti bij. Balaam ti fioj mich'a. Ti' tsats ba jats'a. Che'
jini, Dios ti yac'a jini mula i ti' i poj pejcan Balaam. Ti' c'ajtibe Balaam cha ba
och chancol i jats'e'. Balaam ti' jac'a cha'an chancol i jats'e' cha'an ti caj leco
mu' ti xambal. Como che' leco ma' cha'len xambal che' bajche' loco i jol i yum
mula yilal, che'en. Che' jini, jini mula ti' c'ajtibe Balaam mi an ba' ba ora ti'
fiusabe i t'an. Balaam ti' jac'a cha'an ma'an ba' ba ora. Che' jini Dios ti yac'a i
q'uele' Balaam jini i yajtrofiel ya' wa'al ti bij. An espada ti' c'ab. Jini i yajtrofiel
Dios ch'oyol ba ti panchan ti yal'e Balaam cha'an chancol i jats'e' i mula. Ti
yala cha'an ti tyali i mactyaben Balaam i majlel ya' ba' ti pajyi. Balaam ti yala
cha'an mux i sujtyel mi mach yom i yaq'uen i majlel Dios. Jini i yajtrofiel Dios
ch'oyol ba ti panchan ti yala cha'an ch'ujbi i majlel pero yom jach i yale' bajche'
mi quejel i xiq'uen i yal Dios.

Che' jini Balaam ti bej majli i tyaj jini yumal ya' ti Moab. Ti yijc'alel Balaam
yic'ot jini yumal ti letsi majlel ti chan ba wits ba' ch'ujbi i lu' q'uel ya' ba' afiob
ti pejtyel israelob. Balaam ti' xiq'ui jini yumal i mel siete i yajnib ba' mi' pule'
tsansabil ba i majtyan Dios. Ti' xiq'ui i yaq'uen Dios i majtyan juncojt tyat
wacax yic'ot juncojt tyat chibu ti jujump'ej jini siete i yajnib. Jini yumal ti' lu'
jac'a i cha'len bajche' ti subenti. Che' jini Balaam ti' sube yumal i poj pijtyan

jintyo mi bajfiel majlel ti ts'itya' fiajt i c'ajtiben Dios mi an cha ba mi' suben i
yale'. Ti jumuc' ti sujti Balaam. Ti yala: Ti a payayon tyalel a xic'on c t'ojti'in jini
israelob. Pero mach c ch'ujbi, como Dios mi quejel i cha'lebefiob cabal wen ba.
Dios ti yaq'ueyob i wen oc'an. Ma'an mi mejlel a tsicob. Mic mulan mi israelonic
je'el, che' ti yala Balaam. Che' fiac jini yumal ti yubi i t'an Balaam ti fioj mich'a.
Pero Balaam ti' c'ajtisabe cha'an ma'an ti mejli i bajiiel yale' cha ba jach yom
pero mi wersa yale' bajche' ti xijq'ui ti Dios.

Jini yumal ti' paya majlel Balaam ti yamba wits. Ya' ti' mele yamba siete
i yajnib ba' ti yaq'ue Dios i majtyan yamba siete tyat wacax yic'ot siete tyac
chibu. Che' jini Balaam ti' sube: Ma'an mi' q'uextyan i pensal Dios bajche' mi'
cha'len quixtyafiujob. Ti' wa sube mi quejel i cha'len wen ba ti' tyojlel israelob.
Mi quejel i cha'len bajche!' ti yala. Che' ti' xic'on c subefiet. Mach ch'ujbi j
q'uextyan i t'an. Dios mi' q'uel ti wen jini israelob. Mi yajfiel yic'otyob. Ma'an
majch ch'ujbi i t'ojti'in. Che' ti yala Balaam. Jini yumal mach yom i saj ubin. Ti'
sube Balaam mi ma'an mi mejlel i t'ojti'ifiob mach yom i yotsan i t'an yic'otyob.

Jini yumal ti' paya majlel Balaam ti yuxp'ejlel ba wits. Ya'i ti' mele yamba
siete i yajnib i majtyan Dios. Ti' tsansa yamba siete tyat wacax yic'ot siete tyat
chibu. Balaam ti' fia'tya cha'an Dios yom i cha'len wen ba ti' tyojlel israelob. Ti'
q'uele jubel ya' ba' poj chumulob jini israelob. Che' jini, jini Ch'ujul ba i Ch'ujlel
Dios ti' sube cha ba yom i yale'. Ti yala: Dios chancol i yaq'uefion j q'uel cha ba
mi quejel i tyumbentyel israelob. Noj tsiquil mij q'uel che' bajche' ti iajal. Mi
quejel i fioj p'atyaliyel israelob como Dios chancol i wen cotyafiob. Mi quejel i
cotyafiob i ganarifiob che' mi' cha'lefiob guerra. Dios mi quejel i yaq'uen i fiusan
wocol ti pejtyelel yom ba i yaq'uefiob i fiusan wocol israelob. Pero Dios mi
quejel i yaq'uen wen ba pejtyelelob yom ba i q'uelob che' mi' fiusan wen ba jini
israelob. Che' ti yala Balaam. Jini yumal ti' fioj mich'a che' ti yubi ili t'an. Ti'
xiq'ui Balaam i sujtyel majlel ti yotyot. Ti yala cha'an ti' pensali i yaq'uen cabal
tyaq'uin yic'ot i ye'tyel cha'an mi q'uejlel ti fiuc ti quixtyafiu. Pero ti' q'uextya i
pensal. Ma'an cha ba mi quejel i yaq'uen.

Balaam ti' cha' c'ajtisa cha'an mi wersa yal bajche' ti xijq'ui i yal ti Dios. Ti
yala cha'an mi quejel i sujtyel, pero fiaxan an tyo cha ba yamba yom i wersa
al. Ti yala: An cha ba chancol i pas'eion Dios che' bajche! ti fiajal fioj tsiquil
mij q'uel. Mi quilan juntiquil israel ba winic mu' tyo ba i ch'oc an ti tyal tyo ba
ora. Mi quejel i ganarifiob jini afio' ba ti Moab, ti Edom, ti Amalek, yic'ot jini
ceneojob*. Che' mij q'uel che' bajche' ti fiajal, che'en Balaam. Che' jini ti sujti ti
yotyot Balaam.

Che jini, Balaam ti' sube x'ixicob ya' ba an ti Moab yic'ot Madidn cha'an yom
i pensalifiob bajche' ch'ujbi i yaq'uefiob i fiusan wocol israelob. Lecojax bajche'
ti' pensaliyob. Tsajniyob ba'an israelob i subefiob i tyalelob ti q'uifiejel che' mi
yaq'uefiob tsansabil ba alaq'uil jini melel jach ba i diosob. Cha'tiquil, uxtiquil
jini israelob ti queji i ch'ujutisafiob i diosob. Yic'ot ti queji i fiusafiob ac'balel
yic'ot jini x'ixicob. Dios ti queji i mich'q'uel jini israelob tsa' ba i cha'le bajche'
jini. Ti' xiq'ui Moisés yic'ot yafiob ba afiob ba ye'tyel i yac' ti tsansantyel ti
pejtyel israelob tsa' ba i ch'ujutisayob melel jach ba dios tyac. Dios ti' xiq'ui
israelob i cha'len guerra ti' contra afio' ba ti Madian ti caj fioj lecojax bajche' ti'
xiq'ui israelob i cha'len. Ti' cha'leyob guerra bajche' ti subenti.

Jini israelob ti' ganariyob. Ti' tsansayob Balaam yic'ot winicob ya' ti Madian.
Ti' chucuyob x'ixicob yic'ot alp'enalob. Ti' ch'amayob je'el i yanimalob yic'ot
yamba cha ba an tyac i cha'afiob. Ti' lu' ch'ama tyalel i yaq'uen Moisés yic'ot
Eleazar, jini fiuc ba cura. Moisés ti' mich'a. Mach yom i yubin cha'an ma'an
ti tsansantiyob x'ixicob je'el como jifiach x'ixicob tsa' ba i tyeche jini lecojax
ba tsa' ba i yac'a israel ba winicob i ch'ujutisafiob melel jach ba dios tyac. Jin
cha'an ti yac'a ti tsansantyel ti pejtyel alobob yic'ot x'ixicob mach'a ba yoque
xc'alalix. Moisés ti' c'ajtisabeyob israelob cha'an ti caj ti' Iac'ayob ch'ujlelal

ma'an sacob cha'an bajche' mi' ch'ujbifiob Dios. Mi' wersa sac isafiob i ba bajche'
ti xijq'ui ti mandar Dios. Yic'ot yom i sac isan cha ba an i cha'an je'el. Lamital
mi' sac isan ti c'ajc. Lamital mi' poc. Che' jini Moisés ti' t'oxo ti pejtyel tsa' ba

i ch'amayob che' fiac ti' cha'leyob guerra ba'an madianitajob*. Ti yac'a lamital
soldadojob, lamital levitajob yic'ot lamital yamba quixtyafujob.

Moisés ti' cha' tsiqui quixtyafiujob
(NUmeros 26)

Numix ti cuarenta jabil che' fiac ti' cha'le tsic quixtyafiu Moisés. Che' ya' afiob
ti Moab, jini colem pafiimil ya' Iac'al ba'an Jordan ja', Dios ti' xiq'ui Moisés i
cha'len yamba tsic quixtyafiu. Ti jimba tsic, an seiscientos un mil setecientos
treinta winicob am ba veinte jabil i cha'an o iumenix ti veinte. Dios ti' subeyob
cha'an mi quejel i c'afie' jini tsic cha'an i t'ox aq'uefiob jini pafiimil Canaén ba i
c'aba' che' mi c'otyelob ya'i. Mi an i yonlelob quixtyafiu ti junmujch', mas on mi
yaq'uentyelob lum. Jini mach'a ba'an i yonlelob mach'a lajal on mi yaq'uentyel
lum. Ma'an ti otsantiyob ti tsic quixtyafiu jini junmujch' quixtyafiu levitajob ba i
c'aba' como ma'an mi quejel i yaq'uentyelob lum. I bajiiel ti tsijqui jini levitajob.
An ventitrés milob winic ba quixtyafiu che' ti' tsiquiyob jini afo' ba i cha'an
jump'ej mes c'ala fioxix ba.

Che' ujtyem jini tsic quixtyafiu ti' tsictiyi cha'an lu' sajtyemobix ti pejtyelelob
tsa' ba tsijqui ya' ti wits Sinai ba i c'aba'. Jini jach cuxul tyo Josué, Caleb yic'ot
Moisés. Ti lu' sajtiyob quixtyafiu ya' ti tyaquin ba joch lum che' bajche' ti wa
ala Dios como ma'an ti' ch'ujbiyob cha'an melel ba t'an che' fiac Dios ti wa ac'a i
t'an cha'an mi quejel i yaq'uentyelob jini colem pafnimil Canaan ba i c'aba'.

Moisés ti yaq'ue lum ya' ti junxejlel Jordan ja'
(NUmeros 32)

Anob i yonlel i yanimal cha'mujch' ba israelob, jifiach Rubén yic'ot Gad. Ti
yila cha'an an wen ba jam ti jini lum ya' ti junxejlel jini Jordan ja'. Ti' c'ajtibe
Moisés mi mux i yaq'uefiob jini lum ti' q'uexol jini i tyalel ba mi quejel i
yaq'uentyelob ya' ti Canadn am ba ti p'ajquib q'uin jini Jordan ja'. Che' fiac
ti fiaxan ubi ili t'an, Moisés mach yom i jac'. Ti' lolon fia'tya cha'an cha'ach
chancol i yale' cha'an i mactyaben yamba quixtyafiujob i mulan i majlel ya' ti
Canaan che' bajche' jini diezjob winicob tsa' ba mucu majli i q'uel Canaén ti
wajali. Ti' mactyabeyob quixtyafiu i mulan i yochelob ti Canadn ti jimba ora.
Pero jini i jifiajlel Rubén yic'ot Gad ti yalayob cha'an mach che'iqui. Ti yac'ayob
i t'an cha'an mi quejel i yotsafiob i ba yic'ot yafio' ba i cotyafiob i cha'lefiob
guerra i ch'amob ti' wenta Canadn. Yic'ot che' majlemob ti guerra ya' mi yac'
ti chumtyal i yijfiam i yalobilob ti lum tyac joyol ba ti cham ba ts'ajc. Che' jini
Moisés ti' jac'a i yaq'uefiob. Pero ti yala cha'an yom i wersa ts'actisan i t'an
bajche' ti wa alayob. Che' jini Moisés ti yac'ayob jini lum ya' ti paso' q'uin ti
Jordan ja' i jifiajlel Rubén yic'ot Gad yic'ot lamitalob i jifiajlel Manasés.

Dios ti' xiq'ui israelob i t'oxbeiiob i ba jini Canaan
(NUmeros 27.1-11; 34-36)

Dios ti' sube Moisés baqui jaxal i callejon tyac Canaan ya' ti p'ajquib q'uin
ya' ti Jordan ja' Ti' sube Moisés i t'ox Canain cha'an mi loq'uel ti nueve colem
i lumal tyac. Yic'ot yamba lum i cha'an ba lamitalob i jifiajlel Manasés como
lamital ti yajcayob i cha'len chumtyal ya' ti paso' q'uin ti junxejlel Jordan
ja'. Ti' xiq'ui i cha'len yajcaya cha'an i fia'tyan baqui mi' cha'len chumtyal
jujunmujch' quixtyanu. Dios ti yala cha'an jini fiuc ba cura Eleazar ba i c'aba’
yic'ot Josué yom i t'oxob jini lum como mi quejel i ch'amob i ye'tyel ti' q'uexol
Moisés che' mi sajtyel. Dios ti yajca juntiquil loq'uem ti jujunmujch' quixtyafiu
i cotyafiob.

Dios ti' sube Moisés mi ma'an alob ba i yalobil juntiquil winic ch'ujbi i yaq'uen
xc'alal ba i yalobil i ch'amben i lum che' mi sajtyel jini winic. Pero che' mi'
tyaj i fioxi'al jini xc'alal, wersa mi pajyel ti juntiquil ti jini mismo ba junmujch’
quixtyafiu cha'an mi bele' yajfiel jini lum ti' wenta jini mismo ba junmujch'
quixtyafiu.

Jini levitajob ma'an mi yaq'uentyel junt'ox lum pero jini israelob mi wersa
yaq'uefiob cuarenta y ocho lum tyac motin yic'ot jini jamilol ti joytyalel
jujump'ej lum. Cha'an mi' tyajob jini cuarenta y ocho lum tyac, jujunmujch’
quixtyafiu mi' wersa yaq'uen tyac. Jini mas on ba i lum, mas on mi wersa
yaq'uen mali lum tyac levitajob. Ti' wa'choco seis lum tyac partejach ba i
c'Ajnibal. Jifiach ba' mi mejlel i majlel ti puts'el quixtyafiu tsa' ba i tsansa i pi'al
pero che' mach ba yalo i cha'an. Che' ya'an ti jini lum ma'an mi mejlel i chuc
cha'an i tsansan i pi'alob jini ch'ujlelal. Pero mi ya' ti lolon majli ti chumtyal
juntiquil ajtsansa tsa' ba i tsansa i pi'al cha'an jach yom i tsansan, che' jini mi
mejlel i melob. Mi yaq'uentyel i xot' i mul. Pero che' ya' mi majlel ti puts'el jini
mach'a ba an ti saj pensali i cha'len tsansa wersa mi yajfiel ya'i jintyo mi sajtyel
jini fiuc ba cura. Che' jini mi majlel ba'ic jach yom o ch'ujbi i cha' sujtyel ti i
lumal. Pero mi ti loq'ui majlel ti jini lum ba' ti puts'i che' max tyo ti sajti jini
fiuc ba cura, mi ti tyajle ti i pi'alob jini tsa' ba i tsansaa, che' jini ma'an cha ba
mi yalob mi ti tsansanti ti i pi'alob ch'ujlelal. An seis lum tyac bajche' jini. Dios
ti' xiq'ui i wa'chocon tres ti jujunwej jini Jordan ja'.

Moisés ti' sube i t'an Dios jini tsa' ba coliyob ya' ti tyaquin ba joch lum
(Deuteronomio 1-11)

Che' fiac fiumenix cuarenta jabil i loq'uelob ti Egipto jini israelob, listojobach
i majlelob ti jini pafiimil Canadn ba i c'aba' tsa' ba i wa ala Dios mi quejel i
yaq'ueiiob. Moisés ti' fia'tya cha'an ma'an mi quejel i yochel ti Canaan yic'otyob
como Dios ti' wa sube mi quejel i sajtyel che' max tyo ochob. Pero Moisés yom
tyo i cha' subefiob i mandar tyac Dios tsa' ba aq'uentiyob ti wits Sinai ba i c'aba’
como cabalob max tyo ba ch'oc'a che' fiac Dios ti yaq'ue Moisés jini mandar tyac
como flumenix cuarenta jabil. Moisés ti' subeyob bajche' yom Dios i yaq'uefiob i
yajiielob ti Canadn i tyatyob i fa'ob. Ti' subeyob bajche' ti' chocoyob majlel doce
winicob i mucul majlel i q'uel bajche' yilal ya'i. Che' yafio' ba ti yubiyob i t'an
jini docejob, ti' bac'fiayob i majlel. Che' jini Dios ti yaq'ueyob i bej xafiob majlel
ya' ti tyaquin ba joch lum c'ala cuarenta jabil jintyo ti lu' sajtiyob ti pejtyelelob
mach'a ba'an ti' jac'a i majlelob ti Canaan. Cha'tiquil jach cuxulob tyo ba jini
fioxo' ba. Jifiach Josué yic'ot Caleb tsa' ba majliyob i mucul q'uel jini pafiimil
yic'ot jini yamba diezjob. Pero jini cha'tiquil ti' jop'o i wersa suben quixtyafiu
cha'an yom i majlelob.

Moisés ti' cha' c'ajtisabeyob quixtyaiiujob cha'an Dios ti' cotyayob i ganarifiob
che' fiac ti' cha'leyob guerra ti' contra amorreojob* yic'ot basanob. Jifiach jini
pafiimil tsa' ba aq'uentiyob i jifajlel Rubén yic'ot Gad yic'ot lamital i jifiajlel
Manasés ya' ti paso' q'uin ya' ti Jordan ja'. Che' jini Moisés ti' subeyob cha'an
Dios ti' sube cha'an ma'an mi mejlel i yochel ti Canaan yic'otyob pero mi quejel
i yochel Josué ti' q'uexol che' mi sajtyel Moisés.

Moisés ti' c'ajtisabeyob israelob cha'an che' ya' afiob ti Canaidn wersa
yom i ts'acal ch'ujbifiob i mandar tyac Dios. Ti' subeyob cha'an yom i wersa
cantisafiob i yalobilob yic'ot i yijob je'el i mandar tyac Dios. Ti' subeyob cha'an
yom i wen q'uelob i ba cha'an ma'an mi' saj ch'ujutisafiob melel jach ba dios
tyac. Ti' subeyob cha'an che' fiac Dios ti yaq'ueyob jini diez mandar tyac ma'an
cha ba ti yilayob cha'an i melben i loc'om. Jin cha'an mach yom i ch'ujutisan i
loc'om cha ba yes jachix mi quixtyafiu ba mi animal ba mi q'uin ba mi uw ba mi
ec' tyac ba. Moisés ti' subeyob cha'an Dios ti yala mi cha'ach mi' cha'lefiob mi
quejel i loc'safiob ti Canaan cha'an i xot'ob i mul cha'an i yaq'uen i cha' mulan i

ch'ujutisan Dios. Ti' c'ajtisabeyob jayyajlel Dios ti' wen cotyayob. Ma'an yamba
quixtyafiu tsa' ba yoque ubi Dios che' ti' cha'le t'an che' bajche' ti yubiyob ti
wits Sinai ba i c'aba'. Yic'ot Dios ma'an ti' cotyayob yamba junmujch' quixtyafiu
i loq'uelob ti ajtrofielob jach che' bajche' ti' cotyayob israelob che' fiac
chujquemob ti lolon ajtrofielob jach. Moisés ti' subeyob che' Dios ti' wa'choco

i t'an yic'ot i tyatyob, wa'chocolix yic'otyob je'el como ti' wa'choco i t'an yic'ot
pejtyel israelob. Che' jini Moisés ti' cha' subeyob jini diez mandar tyac tsa' ba
subentiyob israelob che' fiac Dios ti' pejcayob ya' ti pam wits Sinaf ba i c'aba'.

Moisés ti' cha' c'ajtisabeyob jini yamba mandar tyac tsa' ba aq'uenti ti Dios
je'el yic'ot jayyajlel i tyatyob ti' contrajiyob Dios c'ala ti loq'uiyob tyalel ti
Egipto. Ti' wen tiq'uiyob cha'an ma'an mi' bej contrajifiob Dios. Ti yala mach
yom i cha'len mach'a wen cha'an jach i q'uel cha ba mi quejel i cha'len Dios. Ti
yala cha'an jini cuarenta jabil tsa' ba fiumi, Dios chancol i pruebalifiob i q'uel
mi mux i jac'ben i t'an. Ti yala je'el cha'an Dios ti yaq'ueyob i fiusan wi'fial
pero ti wi'il ti yaq'ueyob i c'ux mana cha'an i pas'efiob cha'an ma'an mi lajmel i
wi'fial quixtyafiu ti uch'el jach, pero yom i t'an Dios je'el.

Moisés ti' subeyob: Ubin, israelet ba la, Jehova Dios jifiach lac Dios. Juntiquil
jach Dios. Ma'an yamba. Yom mi lac p'untyan ti jump'ej jach lac pusic'al.

Yom mi lac bej c'ajtisan i mandar tyac. Yom mi lac subefiob i mandar Dios la
calobilob. Yom mi lac bej tyaj ti t'an i t'an Dios ba'ical jach afonla. Ti yala
cha'an yom mi lac ts'ijbun, yom mi laj cach ti laj c'ab yic'ot ti lac pam ts'itya'
colem ba jun ba' ts'ijbubil i t'an Dios. Yic'ot je'el yom mi lac ts'ijbun jini mandar
tyac ti i ti' la cotyot yic'ot ya' ti ti' i ts'ajquil ya' ti joytyalel la cotyot. Che' yom
mi lac cha'len, che'en Moisés.

Yic'ot Moisés ti' subeyob quixtyafiu cha'an che' mi majlel ti Canaan mi
quejel i wersa tsansafiob ti pejtyel quixtyafiu ya'i como fioj mach saj wen
bajche' i tyalel mi' cha'lefiob. Tiq'uil israelob i wa'chocon i t'an yic'otyob
cananitajob*. Yic'ot cha'an mach i pay i yijiam mach i tyaj i fioxi'al
ya'i. Como che' an majch mi' cha'len bajche' jini, mux i xuc'ul quejel i
ch'ujutisafiob jini melel jach ba dios tyac bajche' i tyalel mi' cha'lefiob
afio' ba ti Canadn. Moisés ti' xiq'ui israelob i lu' jisan ti pejtyelel jini melel
jach ba dios tyac yic'ot i pan tye'lel tyac yic'ot cha ba tyac jach mi' c'afiob
cananitajob i ch'ujutisan jini melel jach ba dios tyac cha'an ma'an mi quejel i
xuc'ul mulan i ch'ujutisan je'el. Ti' xiq'uiyob i ch'ujutisan Jehov4 jini cojach
ba Dios.

Moisés ti' c'ajtisabeyob cha'an ma'an ti yajcantiyob ti Dios ti caj cha ba wen ti'
cha'leyob, pero cha'an Dios ti' p'untyayob yic'ot chancol i ts'actisan i t'an tsa' ba
i wa'choco yic'ot i yumob ti fioj oniyi Abraham, Isaac yic'ot Jacob ba i c'aba'ob.
Ti' subeyob cha'an mach yom i fiajatisan i ch'ujutisan Dios che' mi quej i tyaj i
ricojlel ya' ti Canaén. Ti c'ajtisabeyob cha'an Dios chancol i yaq'uefiob Canaén ti
caj fioj simaron jini cananitajob, mach ti cajic tyoj mi' cha'lefiob jini israelob. Ti'
c'ajtisabeyob jayyajlel ti' letsayob i ba ti' contra Dios che' fiac mucob ti xaAmbal
fiumel ya' ti tyaquin ba joch lum. Ti yala: Jofionla israelon ba la, ma'an cabal
bajche' mi' xic'onla Jehové lac Dios. Mi' xic'onla laj q'uel ti fiuc. Mi' xic'onla
lac cha'len bajche' i tyalel ti' pas'eyonla lac cha'len. Ti' xic'onla lac p'untyan
Dios yic'ot lac ch'ujbiben i t'an ti jump'ej jach lac pusic'al. Che' ts'acal mi lac
ch'ujbiben i mandar tyac, ts'acal mi lac cha'len pejtyel jini como jifiach an ti i
mandar tyac. C'ajal lac cha'an, Dios ti yaq'ueyonla jini mandar tyac cha'an lac
wenlel. Na'tyanla. Dios tsa' ba mele mulawil yic'ot chan ti yajca lac yumob ti
fioj oniyix, yic'ot ti yajcayonla cha'an i yotsafionla ti i cha'an ba. Che' ti yala
Moisés. Che' jini Moisés ti' c'ajtisabeyob cha'an mi mux i ch'ujbiben i mandar
tyac Dios, Dios mi' wets' loq'uel cananitajob cha'an i yaq'uen israelob i lum.
Yic'ot mux i choc tyalel ja'al cha'an i wen colel i pac'abal cha'an mi' tyajob i
ricojlel.

Moisés ti' cha' c'ajtisabeyob israelob i mandar tyac Dios
(Deuteronomio 12-26)

Moisés ti' cha' c'ajtisabeyob israelob bajche' ts'ijbubil ti mandar Dios. Ti'
subeyob cha'an yom i ch'ujbiben jini mandar tyac. Ti' cha' subeyob jini mandar
tyac tsa' ba subentiyob ti Dios ya' ti wits Sinai ba i c'aba'. Ti' subeyob yamba
cha'p'ej uxp'ej mandar je'el tsa' ba subenti ti Dios. Ti' subeyob cha ba yom i
cha'len mi yom i yotsafiob i ba ti' wenta juntiquil yumal lajal bajche' i cha'afiob
ti yamba pafiimil tyac. Ti' subeyob cha'an mach yom i yajcan juntiquil tyalem
ba ti yamba pafiimil pero yom juntiquil i pi'alo' ba. Ti yala cha'an mach yom
juntiquil am ba i cha'an cabal caballo tyac mi cabal yijiamob mi rico ba. Yic'ot
mach yom juntiquil mu' ba i xic'ob i cha' sujtyelob ti Egipto. Ti yala cha'an jini
yumal yom ba' bej ts'ijbubil i mandar tyac Dios ba' mi mejlel i q'uel ti jujump'ej
q'uin.

Yic'ot je'el Moisés ti' subeyob cha'an profetajob. Ti' subeyob je'el cha'an che'
an juntiquil mi' sub i ba ti profeta yom i q'uelob mi ti ts'actiyi bajche' ti yala
mi quejel i yujtyel. Cha'ach mi quejel i tsictiyel mi Diosach ti' xiq'ui i yale' o
mi i bajiel t'an jach. Dios ti' sube Moisés mi quejel i yaq'uen i fiusan wocol
profetajob mu' ba i lolon yalob ti xijq'ui i yale' ti Dios che' i bajfiel i t'an jach
muc'. Yic'ot je'el mi quejel i yaq'uen i xot'ob i mul mu' ba i cha'len t'an ti' c'aba’
melel jach ba dios tyac. Mi quejel i yaq'uen i sajtyel. Ti' tiq'uiyob i cha'len
bajche' mi' cha'len tyalemo' ba ti yamba pafiimil tyac che' mi majlelob ba'an
mu' ba i lolon alob ch'ujbi i wa subefionla cha ba mi quejel i yujtyel. Como Dios
mach yom i q'uelob.

Ti' subeyob je'el cha'an tyal i yorojlel Dios mi quejel i xic' tyalel yamba
profeta bajche' Moisés. Jini mi quej i subefiob cha ba mi' mulan Dios. An ti'
wenta i jac'ob bajche' mi xijq'uel i cha'lefiob ti jini profeta. Wersa yom i jac'ob i
t'an jini profeta.

Moisés ti' subeyob je'el cha'an wersa yom cha'tiquil tsa' ba i yilayob juntiquil
tsa' ba i cha'le mulil cha'an mi yaq'uen i xot' i mul.

Yic'ot Moisés ti' subeyob je'el mi ti jich' cacha juntiquil cha'an i yaq'uen i xot'
i mul, yom i wersa ju'san ti jini jach ba q'uin cha'an i ch'ujian. Como Dios mi'
wen ts'a'laben i mul jini tsa' ba jich' cajchi.

Yic'ot Moisés ti' subeyob mi ti' tyajayob i c'u' xma'tye' mut am ba i tyun mi
am ba i yal, ch'ujbi i ch'amben i tyun mi jini i yal, pero wersa mi' colben i fia'.

Yic'ot Moisés ti' subeyob cha'an mach ch'ujbi i yaq'uen i motin ajiiel
amonitajob* mi moabitajob* ya' yic'ot israelob como jifiobach yom ba i
yaq'uefob tyaq'uin Balaam cha'an i t'ojti'in israelob.

Yic'ot Moisés ti' subeyob cha'an ch'ujbi i tyuc'ob ts'ujsub cha'an i wa' mac'ob
che' chancol i fiumel ti i ts'ujsubol yamba quixtyafiu. Mach xujch'ic mi ti wa'
c'uxu che' fiumel jach muc'ob. Pero mach yom i tyuc'ob cha'an i lotye' i mac' ti
yan tyo ba ora. Yic'ot lajal ch'ujbi i c'uxob cha ba jach mi' tyuc'ob che' chancol i
fiumel majlel ti i cholel mi ti trigojol yamba quixtyafiu.

Ti' subeyob je'el cha'an mi an juntiquil winic yom ba i caye' i yijilam wersa mi
yaq'uen i junilel cha'an mi tsictiyel tsa'ix i caya.

Yic'ot ti' subeyob cha'an mach ch'ujbi i yaq'uen juntiquil i xot'ben i mul yamba
i pi'aAl mi i mul i tyat mi i cha'anic i fia' mi i yalobilic. Che' jach mi' bajiiel xot' i
mul.

Ti' subeyob je'el mi chancol i jats' quixtyafiu cha'an i yaq'uen i xot' i mul,
mach ch'ujbi i jats' fiumen ti cuarenta yajlel.

Yic'ot Moisés ti' subeyob cha'an tiq'uil i macben i ti' tyat wacax che' chancol i
pechic tyec' loq'uel i wut trigo. Wersa mi yaq'uen i c'ux trigo mi an i wi'ial.

Yic'ot Moisés ti' subeyob mi juntiquil winic ti sajti che' an i yijiam pero max
tyo ba'an i yalobil, i yijts'in jini winic yom i payben jini x'ixic cha'an i yijiam.

Jini flaxan ba alob ba i yalobil mi q'uejlel che' bajche’ i yalobil jini tsa' ba sajti i
wenta, cha'an i ch'am ti' wenta i lum jini tsa' ba sajti.

Moisés ti' cha'le cojach ba subt'an
(Deuteronomio 27-30)

Moisés ti' cha' subeyob israelob i t'an Dios. Ti' subeyob: Q'uele la' ba cha'an
ts'acal mi la' ch'ujbiben i mandar tyac Dios. Como Dios mi quejel i wersa
yaq'uen i xot' i mul majchical jach mi' fiusaben i t'an. Ti jini jach ba q'uin che'
mi la' c'axtyan jini Jordan ja' cha'an mi la' wochel ti jini pafiimil Canaan ba i
c'aba', ti jini jach ba q'uin yom mi la' 1ats cabal colem tyun ya' ti jini wits Ebal
ba i c'aba'. Yom mi la' lap' ti tyan cha'an la' ts'ijbun i mandar tyac Dios ya' ti
tyun. Ya'i yom mi la' 1ats yamba saj tyun tyac cha'an la' mel jump'ej i yajnib i
majtyan Dios. Yom mi la' tsansan alaq'uil tyac cha'an cotyol ba yic'ot cha'an
t'ox aq'uebil ba i majtyan tyac Dios. Ya'ya'i yom mi la' wen mel q'uifiejel.

Che' jini Moisés ti' subeyob cabal wen tyac ba mu' ba i melbefiob Dios mi ti'
ch'ujbibeyob i t'an. Ti' subeyob je'el pejtyel wocol tyac ba mu' ba i yaq'uefiob
Dios i fiusan mi ti' iusabeyob i t'an. Ti' subeyob cha'an mi ti' ch'ujbibeyob i
mandar Dios, Dios mi yaq'uen i wen ac' i wut cha ba jach mi' pac'ob, yic'ot mi'
wen p'ojlel i yanimalob yic'ot mi wen oc'an i yalobilob. Yic'ot je'el mi yaq'uen
i ganarifiob che' an majch mi' cha'len guerra ti' contra. Pero mi ti' fiusabeyob
i t'an Dios mi yaq'uenob i nusafiob wocol ti c'am'an, yic'ot q'uintyuiiil, yic'ot
saj animal tyac mu' ba i jisaben i pac'ab, yic'ot wi'fial. Yic'ot che' an majch
mi' contrajin ti guerra, mi quejel i satyob. I contrajob mi quejel i payob majlel
ti yamba panimil tyac ba' mi quejel i pam pujquel. Ma'an fiach'al mi quejel i
yajiiel ya' ti jini pafiimil tyac.

Che' jini Moisés ti' subeyob cha'an chancol i cha' wa'chocon i trato Dios
yic'ot israelob. Moisés ti' subeyob cha'an ma'an fioj wocol mi' ch'ujbiben i
mandar tyac Dios. Ya'an yic'otyob. Ma'an wocol i ch'ujbintyel. Ti' subeyob
cha'an yom i yajcafiob mi yom i cha'len wen ba cha'an mi yajfielob ti cuxul
o mi yom i cha'len mach ba wen mu' ba i yaq'uen i sajtyelob. Ti wocol t'an ti'
subeyob cha'an yom i yajcafiob i cha'len wen ba cha'an ajnicob ti cuxul. Yom
i p'untyafiob Dios. Yom i ch'ujbiben i t'an. Ti' cha' c'ajtisabeyob cha'an mi ti'
fiusabeyob i t'an Dios cha'an i ch'ujutisan melel jach ba dios tyac, Dios mi quejel
i choc tyalel cabal i wocol tyac. Che' jini mi tsictiyel ti pejtyelel mulawil cha'an
i lumal israelob yic'ot ya' ba afiob chancol i fiusafiob wocol cha'an ti caj ti'
fiusabeyob jini t'an tsa' ba i wa'chocoyob yic'ot Dios. Chancol i cha' ch'ujutisan
melel jach ba dios tyac je'el. Pero Moisés ti yala cha'an mi ti' cha' ch'ujutisa
Dios, mi ti cha' ch'ujbibe i t'an, Dios mi quejel i cha' q'uelob ti uts, mi' cha'
pAyob sujtyel ti Canaan yic'ot mi cha' aq'uefiob i ricojlel.

Ti sajti Moisés; Josué ti ochi ti' q'uexol
(NUmeros 27.12-23; Deuteronomio 31-34)

Che' fiac ti ujti i cha'len jini cojix ba subt'an Moisés, ti' sube israelob cha'an
tsa'ix i tyaja ciento veinte i jabilel. Seb mi quejel i sajtyel. Moisés ti' subeyob
cha'an Josué mi quejel i yochel ti' q'uexol cha'an i payob majlel ti Canaan. Ti'
sube Josué yic'ot israelob cha'an yom i xuc'chocofiob i pusic'al ti Dios.

Che' jini Moisés ti' ts'ijbu ti pejtyelel i mandar tyac Dios ti jump'ej balal ba
jun. Ti yaq'ue levitajob yic'ot floxo' ba israelob. Ti' xiq'uiyob i q'uelbefiob ti c'am
ba t'an jujump'ej siete jabil ti q'uifilel lejchi' pat cha'an i yubifiob ti pejtyel
israelo' ba winicob, x'ixicob yic'ot alp'efialob.

Che' jini Dios ti' sube Moisés cha'an mi quejel i seb sajtyel. Ti' sube i pay
tyalel Josué cha'an i motin majlel ti jini ch'ujul ba pisil ba i templo Dios. Che'
ti' cha'leyob. Che' jini Dios ti jubi tyalel ti tyocal. Ti' sube Josué cha'an mach i
bac'fian pero cha'an i xuc'chocon i pusic'al ti Dios como Dios ma'an ba' ba ora

mi quej i caye'. Pero mi quej i cotyan i pay majlel israelob ya' ti Canaan. Dios
ti' sube Moisés i yac' i c'ab ti' jol Josué ya' ti cantyalel i wut ti pejtyel israelob
cha'an i sefialel Dios chancol i yaq'uen i wersajlel i t'an Moisés Josué. Cha'ach ti'
cha'le.

Che' jini Moisés yic'ot Josué ti' motin alayob t'an ba' mi yal fioj fiuc Dios yic'ot
ba' mi' tic'ob quixtyaiiu i fiusabefiob i t'an Dios.

Che' jini Moisés ti yac'a i yutslel i t'an jujunmujch' israelob.
Ya' ti sajti. Ma'an majch mi' fia'tyan ba' ti ch'ujiianti. Moisés jifiach jini mas fiuc
ba i profeta israelob.

Ti pejtyelel israelob ti yuc'tyayob Moisés. Che' fiac ti ujti i yuc'tyafiob, Josué ti
ochi ti' q'uexol Moisés. Dios ti yac'a Josué cabal i fia'tyabal.

Josué ti' paya majlel israelob i c'axtisan Jordan ja'
(Josué 1-5)

Che' sajtyemix Moisés, Dios ti' xiq'ui Josué i pay majlel israelob cha'an i
c'axtisan Jordan ja' cha'an i yochel ti jini pafiimil Canaén ba i c'aba' tsa' ba i
wa ala Dios mi quejel i yaq'uefiob. Dios ti wa ac'a i t'an mi quejel i cotyafiob
i ganarifiob che' mi' wersa cha'lefiob guerra cha'an i ch'amob ti' wenta jini
pafimil. Josué ti' cha' wen subeyob israelob cha'an yom i bej c'ajtisafiob i
mandar tyac Dios yic'ot yom i ch'ujbifiob ti jump'ej jach i pusic'al cha'an Dios
mi' cotyafiob. Che' jini ti' subeyob i chajpafiob i ba cha'an i c'axelob jini Jordén
ja'. Ti' cha' c'ajtisabeyob i jifiajlel Rubén yic'ot Gad yic'ot lamital i cha'an
Manasés aunque tsa'ix ba aq'uentiyob i lum ya' ti paso' q'uin ya' ti junxejlel
Jordén ja' pero cha'an tsa'ix i wa ac'ayob i t'an cha'an mi quejel i cotyafiob jini
yafiob ba israelob che' mi' cha'lefiob guerra ti' contra jini am ba ti Canaén.

Che' jini Josué ti' xiq'ui majlel cha'tiquil winicob cha'an i mucul majlel ti
Canaan i q'uel bajche' yilal ya'i. Ti majliyob ti jump'ej lum Jericé ba i c'aba'. Ti'
fiusayob ac'balel ti yotyot juntiquil x'ixic i tsuculel mi' cha'len mu' ba i chon i
ba, Rahab ba i c'aba'.

Jini yumal ya' ti Jericé ti yubi cha'an ya'an winicob tsa' ba tyali cha'an i
mucul q'uelob Canaan cha'an i mucul q'uel bajche!' yilal jini lum. Ti' xiq'ui
majlel ajtrofielob i cha'an i suben Rahab i yaq'uenob ti' wenta jini xq'uel lum.
Pero Rahab ti yubi ya'ix i c'otyel jini ajtrofielob i cha'an ba yumal. Jin cha'an ti'
wa' mucuyob jini cha'tiquil ti yebal junmujch' tyaquin ba pimel lino ba i c'aba’
ya' ti' pam jini pamaciia ba i jol i yotyot. Che' fac ti c'oti i yajtrofielob yumal ti
yotyot Rahab, ti lolon subentiyob cha'an tsa'ix cha' sujtiyob ti' lumal. Che' jini,
jini yajtrofielob yumal ti' lolon loq'uiyob majlel i yajnisafiob cha'an i chucob.
Che' jini Rahab ti letsi ti' jol i yotyot. Ti' subeyob jini cha'tiquil cha'an yujil
isujm Dios mi quejel i yaq'uen i pi'alob israelo' ba ti pejtyel jini pafiimil Canadn
ba i c'aba'. Ti' c'ajtibeyob mi mux i cotyan lajal bajche' ti' cotyayob. Rahab ti'
c'ajtibeyob mi mux i yaq'uen i cojlel motin yic'ot i pi'alob che' mi c'otyelob i
pi'alob jini xq'uel lum jini israelo' ba i cha'len guerra cha'an i ch'am ti' wenta
Jeric6. Como mi quejel i jilelob ti guerra. Jini cha'tiquil israelob ti yac'ayob i
t'an cha'an mi cotyantyel Rahab yic'ot i pi'alob. Rahab ti' subeyob cha'an yom i
mucob i ba uxp'ej q'uin ya' ti lac'al ba wits cha'an ma'an mi tyajtyalob. Che' jini,
ch'ujbi i sujtyelob ti' lumal.

Che' jini, jini cha'tiquil ti' subeyob cha'an yom i cach jump'ej chachac ba
laso ya' ti ventana cha'an tsiquilach ba' mi quejel i much'quin i pi'alob ya' ti
yotyot. Che' jini che' mi c'otyelob israelob i cha'len guerra ti' contra afiob ba ti
Jerico, mux i tsictiyel cha'an jifiach i yotyot. Ma'an mi quejel i tsansan afio' ba
ti mal i yotyot. Che' ti' lajayob i t'an. Che' jini ti' cachayob ti laso jini cha'tiquil
israelob. Ti' jama ventana. Rahab ti' ju'sayob ti lum ya' ti ventana. Ti' c'axtisa
ti pat ts'ajc como ya'an i yotyot yoque ti' pat jini colem ts'ajc tsa' ba joy maca

Jericé. Uxp'ej q'uin ti' mucuyob i ba ya' ti wits. Che' jini ti sujtiyob ti' lumal.
Ti' subeyob yafio' ba israelob cha'an Dios chancol i yaq'uen cananitajob i Iu'
bac'fafiob israelob.

Che' jini Dios ti' sube Josué i xic' pejtyel curajob i q'uech majlel jini ch'ujul
ba i cajajlel jini trato ba i t'an Dios ya' ti ti' jini Jordén ja'. Ti' q'uecheyob majlel.
Che!' fiac jini curajob ti yotsayob i yoc ti ja' ti wa' tyujq'ui jini ja'. Ti' poj tyaqui
i bijlel cha'an i c'axelob. Cha'ach ti ujti aunque i yorojlel but' ja'. Ya' ti wa'leyob
jini curajob jintyo ti' lu' c'axiyob ti junxejlel ja' pejtyelel israelob. Che' jini Josué
ti' xiq'ui juntiquil winic loq'uem ba ti jujunmuch' jini israelob cha'an i majlel
i q'uech tyalel jump'ej colem tyun ya' ba loq'uem ba' wa'alob jini curajob. Ti'
q'uecheyob majlel c'ala ya' ba' mi quejel i fiusafiob ac'balel jini israelob. Cha'ach
ti' xiq'ui i cha'len cha'an jump'ej sefia cha'an lu' c'ajalob i cha'an bajche' Dios
ti' pas'eyob i fiuclel cha'an ti poj tyaquisa i bijlel cha'an mi mejlel i c'axel jini
Jordan ja'. Che' jini, jini curajob ti' c'axiyob jini ja' je'el. Q'uechel i cha'an i
yajnib jini trato ba i t'an Dios. Ti jimba ora che' fiac ti c'otiyob ya' ti p'ajquib
q'uin ya' ti junxejlel ja', ti cha' queji ti ajfiel.

Jini alob ba alp'efialob tsa' ba ch'oca che' fiumel jach muc' i tyat i fia' ya' ti
jini tyaquin ba joch lum max tyo ba'an ti aq'uentiyob tsep pachalel che' fiac an
jax tyo ocho q'uin i cha'an bajche' Dios ti' sube Abraham ti fioj ofliyix. Como
cuarenta jabil ti' fiusayob ya'i. Che' jini, che' ti ujtiyob ti c'axel ya' ti Jordan ja',
Dios ti' sube Josué cha'an mi tsepbentyelob i pachalel ti pejtyel winicob. Afiob
ti jini flaxan ba uw i tyechibal jabil. I tyalel mi' melob colem q'uifiejel pascua
ba i c'aba' che' ti catorce ti jini fiaxan ba uw. Ti' c'afiayob jini trigo tsa' ba coli
ya' ti Canaan cha'an i melob jini waj mach ba ba'an i levadurajlel i tyalel ba mi'
c'uxob c'ala jump'ej semana che' tsa'ix fiumi i q'uifiilel pascua ba i c'aba'. Dios
ma'an ti' bej choco tyalel mana como ma'ix bej an i c'ajnibal como wale an cha
ba yamba mi' c'uxob.

Israelob ti' ganariyob ya' ti Jerico
(Josué 6)

Jini afiob ba ti Jericé ti' bac'fiayob israelob. Ti lu' cayleyob ya' ti mali lum.
Ti' tsats fiup'uyob i ti' tyac jini chan ba ts'ajc am ba ti joytyalel Jericé. Dios ti'
sube Josué cha ba yom i cha'lefiob israelob cha'an i ch'amob ti' wenta Jericd. Ti
yala: Ti pejtyel soldadojob yom i sut fiumel ti joytyalel Jericé yic'ot cha'tiquil
uxtiquil curajob yom i q'uechob majlel jini ch'ujul ba i cajajlel trato ba i t'an
Dios. Junyaj jach ti jujump'ej q'uin c'ala seis q'uin yom i sut fiumel ti joytyalel
Jericé. Yom junyajlel fiach'alob. Che' jini ti jini sietejlel ba q'uin, yom i joy
fiumel siete yajlel. Ti siete yajlel jini curajob yom i wusob ti c'am i xulup tyat
tifiame'. Che' soldadojob mi yubifiob i t'an jini xulup yom i lu' cha'lefiob ofel.
Che' jini mi quejel i bajiiel yajlel jini chan ba ts'ajc. Jofion mi quejel caq'uefiob
i xot'ob i mul ti pejtyel ya' ti Jeric6. Yom mi la' wochel la' tsansan ti pejtyel
quixtyafiujob yic'ot ti pejtyel animalob. Ti pejtyelel cha ba tyac jach melel ba
ti tsucul tyaq'uin yom mi la' wac' ya' ti jini pisil ba templo. Che' jini yom mi la'
lu' pul jini lum. Mach yom mi junticlec i bajfiel ch'am cha ba tyac jach cha'an i
cha'an ba. Che' ti yala Dios.

Josué ti' sube quixtyanu ti pejtyelel tsa' ba i yala Dios. Ti' subeyob cha'an yom
i tsansanob ti pejtyelelob ya' ti Jericé. Jini jach Rahab yic'ot i pi'alob, mach
yom mi tsansantyel como jini ti' cotyayob jini cha'tiquil mucul tsajniyob i q'uel
bajche' yilal ya' ti Jeric6. Cha'ach ti' cha'leyob bajche' ti yala Josué. Junyaj ti
jujump'ej q'uin c'ala seis q'uin ti' sut fiumiyob ya' ti' joytyalel Jericé. Ti sietejlel
ba q'uin, siete yajlel ti' joy iumiyob ti joytyalel Jeric6. Che' jini, jini curajob ti'
wusuyob i xulup tyat tifiame', soldadojob ti' cha'leyob ofiel. Ti yajli jini chan
ba ts'ajc. Jini israel ba soldadojob ti ochiyob ti Jericé. Ti' tsansayob ti pejtyelel
quixtyafiu yic'ot animalob. Jini jach Rahab yic'ot i pi'alob ti cojli. Jini cha'tiquil

winicob mucul tsajniyo' ba i q'uel Jericé ti majli i payob loq'uel Rahab yic'ot i
pi'alob. Ti' payayob majlel ya' ba'an israelob. Che' jini ti' puluyob Jericé.

Israelob ma'an ti mejli i ch'am ti' wenta Hai ti caj juntiquil winic ti'
fiusabe i t'an Dios
(Josué 7-8)

Juntiquil israel ba winic ti' iiusabe i t'an Dios como Dios ti' tiq'uiyob i ch'am
cha'an i bajfiel i cha'an cha ba jach ti' tyajayob ya' ti Jericd. Pero juntiquil winic
Acéan ba i c'aba' ti' tyaja oro, yic'ot plata ba tyaq'uin yic'ot jumpoch fioj c'otyajax
ba tsuts bujc. Yom i ch'am'e ti yubi. Che' jini ti' mucu ch'ama. Ti' mucu ti yebal
lum ya' ti mal jini pisil ba i yotyot. Ma'an yamba, mi junticlec, ti' fia'tya cha ba
ti' cha'le Acéan.

Che' jini, jini israelob ti loq'ui majlel i cha'len guerra ti' contra jump'ej lum
Hai ba i c'aba'. Josué ma'an ti' choco majlel ti pejtyelel i soldadojob como ma'an
fioj colem Hai. Pero che' fiac ti' cha'le guerra jini am ba ti Hai ti' ganariyob. Noj
ch'ajyem ti yubiyob israelob como ma'an ti' fia'tyayob cha ba och che' ti ujti.
Josué ti' cha'le oracién. Ti' c'ajtibe Dios cha ba och ma'an ti' ganariyob. Dios ti'
sube cha'an an majch ti' fiusabe i t'an como ti' tiq'uiyob i ch'am cha'an i bajiel
ba i cha'an cha ba an tyac tsa' ba i tyajayob ya' ti Jericé che' fiac ti' satyayob
jini ya' ba afiob ya'i.

Ti yijc'alel jach Josué ti' cha'le yajcaya cha'an Dios mi' pas'en majchqui ti'
ch'ama jini tiq'uil ba i ch'am. Ti jini fiaxan ba yajcaya ti' tsictiyi afiach i mul
juntiquil loq'uem ti jini junmujch' quixtyafiu judajo' ba i c'aba'. Che' jini ti' bej
cha'leyob yajcaya jintyo ti tsictiyi cha'an jifiach Acén tsa' ba i lolon ch'ama. Che'
jini Josué ti' c'ajtibe cha ba ti' ch'ama. Acén ti' subu i ba. Che' jini, jini israelob
ti' paya majlel ya' ti ti' ba' ma'an ajchumtyalob. Ti' ch'ama majlel je'el ti pejtyel
cha ba an i cha'an, yic'ot je'el jini oro yic'ot yan tyac ba tsa' ba i lolon chili che'
ti' cha'leyob guerra ya' ti Jericé. Ya' ti' juluyob ti tyun jintyo ti sajti.

Che' jini Dios ti' subeyob bajche' yom i cha' cha'len guerra ti' contra am ba
ti Hai. Ti yala cha'an yom cha't'ox i soldadojob. Yom junt'ox mi' lolon mel che'
bajche' chancol ti puts'el che' jini yamba junt'ox mi' mujcufiob i ba ya' ti ti' Hai.
Che' jini am ba ti Hai mi yajnisafiob jini fiaxan ba junt'ox. Jini yamba junt'ox
tsa' ba mujcuyob i ba mi yochel ti Hai i lu' pul. Che' jini, jini tsa' ba mele che'
bajche' puts'el muc'ob ti cha' sujti i lu' tsansafiob jini chancol ba i yajnisafiob.
Che' ti' ganariyob ya' ti Hai. Dios ti yaq'ueyob i ch'am cha'an i bajiiel ba i cha'an
jini animal tyac yic'ot pejtyel cha ba ti cayle ya' ti Hai.

Che' jini Josué ti' latsa tyun ya' ti wits Ebal ba i c'aba' cha'an i mel jump'ej i
yajnib ba' mi' pulben Dios i majtyan. Jini israelob ti' tsansayob alaq'uil cha'an i
yaq'uen Dios cotyol ba ofrenda yic'ot tsa' ba t'ox aq'uenti Dios ba ofrenda. Ya' ti'
ts'ijbu ti tyun pejtyelel jini mandar tyac tsa' ba i yaq'ue Moisés Dios. Che! jini ti'
q'ueleyob ti c'am ba t'an cha'an i lu' yubifiob jini israelob. Ti' q'uelbeyob bajche'
Dios ti yala mi' cha'lebefiob wen ba mi ti' ch'ujbibeyob i mandar tyac pero mi
yaq'uefiob i fiusan wocol mi ti' iusabeyob i t'an. Josué ti' cha' subeyob bajche'
jini como jifiach tsa' ba yala Moisés je'el che' max tyo ti sajti.

Jini am ba ti Gabaén ti' lotiyob israelob
(Josué 9)

Jini afio' ba ti Gabadn ya' ti Canaan ti' bac'fiayob jini israelob. Ti yubiyob
bajche' Dios ti' cotyayob i ch'amob ti' wenta cabal lum tyac, i tsansan
pejtyelelob ya' ba aflob. Mach yomob cha'an cha'ach mi yujtyel ti i lum je'el. Jin
cha'an ti' lotiyob israelob. Ti' xojoyob fioj tsuculix ba i pislel. Ti' ch'ama tsats
ba waj am ba i cuxil. Ti majliyob ya' ba'an israelob. Ti' lolon cha'leyob che'
bajche' tyalemob ti yoque fiajt ba lum. Ti' c'ajtibeyob Josué i wa'chocon trato ba
t'an yic'otyob. Jini israelob ma'an ti' cha'leyob oracién cha'an i c'ajtiben Dios

mi cha'ach yom. Ti' lolon wa' meleyob trato ba t'an yic'ot jini tyalemo' ba ti
Gabaén. Ti yaq'ueyob i t'an cha'an ma'an mi quejel i tsansafiob. Ti fiumi uxp'ej
q'uin ti queji i yubin cha'an tyalemob ya' jach ya' ti Canadn. Pero mach ch'ujbi i
tsansaflob como tsa'ix i wa yaq'ueyob i t'an. Pero ti yotsayob ti lolon ajtrofielob
jach cha'an ti bele' ora. Mi' xot'befiob i si'. Mi luchbefiob i ya'al.

Israelob ti' ch'amayob ti' wenta cabal yamba lum tyac
(Josué 10-12)

Jini yumal ya' ti Jerusalén mach yom i saj yubin cha'an jini israelob ti'
wa'chocoyob trato ba t'an yic'ot jini afiob ba ti Gabaén. Jin cha'an ti' laja i t'an
yic'ot chantiquil yamba yumalob uts ba yic'ot cha'an i much'quifiob i soldadojob
i majlel i cha'len guerra ti' contra jini am ba ti Gabaén. Jini am ba ti Gabaén ti'
c'ajti i cotyantyel ba'an israelob como an trato ba t'an yic'otyob. Dios ti' sube
Josué mi quejel i cotyan i ganarin. Jin cha'an ti' much'qui i soldadojob cha'an
i majlelob ti guerra. Dios ti' cotyayob. Ti' satyayob i soldadojob jini jo'tiquil
yumalob. Jini tsa' ba cojliyob ti puts'iyob. Jini israelob ti yajnisayob. Ti' tsansa
cabalob. Dios ti' cotya israelob. Ti' choco tyalel fioj tofiel ba tyuni ja'. Cha'an
fioj colem jini tyuni ja' fiumen ti' tsansa soldadojob bajche' ti mejli i tsansan
israelob. An yamba bajche' Dios ti' cotyayob. Josué ti' c'ajtibe Dios i yaq'uefiob
mas tyam ba q'uin cha'an i cha'len guerra. Dios ti yac'a ti wa'tyal q'uin ya'
ti chan cha'an ti mas jale q'uinil. Che' fiac jini israelob ti' ganariyob jini i
soldadojob jini jo'tiquil yumalob, ti bej majliyob ti lum tyac ba' tyalemob. Ti'
lu' ch'ama ti' wenta jini cinco lum tyac yic'ot yamba lum tyac je'el. Israelob ti'
tsansayob jini cinco yumalob.

Jini yumal ya' ti jump'ej lum Hazor i c'aba' ti yubi cha ba ti ujti. Ti' much'qui
yamba cha'tiquil uxtiquil yumalob. Ti' Iu' much'quiyob i soldadojob i majlel
i cha'len guerra ti' contra israelob. An i cha'afiob caballo tyac yic'ot carreta
tyac. Pero Dios ti' sube Josué cha'an mach yom i bac'fian como mi quejel i
cotyan i ganarifiob ti yijc'alel jach. Josué ti' paya majlel i soldadojob i cha'len
guerra ti' contrajob. I contrajob mach fioj chajpabilob cha'an guerra como
ma'an ti yubiyob mi quejel i c'otyelob. Israelob ti' ganariyob. Ti' lu' tsansayob.
Ti' pulbeyob i carreta tyac. Ti' tsepbeyob i chijil i yoc pejtyelel i caballo tyac.
Che!' jini Josué yic'ot i soldadojob ti majliyob ya' ti Hazor. Ti' ch'ama ti' wenta
jini lum. Ti' Iu' tsansayob jini quixtyafiujob. Ti' pulbeyob jini mali lum. Che'
jini ti majliyob i ch'amob ti' wenta yamba lum tyac je'el. Ti' u' tsansayob jini
quixtyafiujob ti jujump'ej mali lum. Ti' junyajlel puluyob otyotyel tyac. Pero ti'
ch'amayob cha'an i cha'afio' ba jini animalob yic'ot yamba cha ba an tyac. Che'
ti ujti cha'an Josué yic'ot i soldadojob. Ti' ganariyob cabal lum i cha'an ba jini
lum tyac tsa' ba i ch'amayob ti' wenta.

Josué ti' t'oxbeyob lum jini doce mujch'ob israelob
(Josué 13-22)

Jal ti' cha'le guerra tyac Josué cha'an i ch'am ti' wenta Canaén. Noxix Josué.
Aunque max tyo ti' lu' ch'ama ti' wenta, Dios ti' sube cha'an yom i t'oxbefiob
lum jini max tyo ba an ti' tyaja i cha'an ya' ti' paso' q'uin jini Jordan ja'. An
nueve mujch'ob yic'ot tyalel xin t'oxol yamba junmujch'. Jini fiuc ba cura
Eleazar ba i c'aba' yic'ot jini winicob am ba ti' wenta jujump'ej otyot ti' cotya.
Ti' cha'leyob yajcaya.

Cuxul tyo Caleb, juntiquil jini docejob fiaxan mucul tsajni ba i q'uel bajche’
yilal ya' ti Canaan. Che' fac ti sujti ti' wen subeyob Caleb cha'an yom i majlel
i ch'am ti' wenta Canaan. Cha'an cha'ach ti' cha'le, Moisés ti wa ala cha'an
yom i yaq'uentyel jini lum ba' mucul tsajniyob. Caleb ti' c'ajtibe Josué mi mux
ijac'iyaq'uen jini bajche' ti wa ala Moisés. Josué ti' jac'a. Ti yaq'ue Caleb jini
lum Hebroén ba i c'aba'. Caleb ti' contrajiyob jini afiob ti Hebrén. Ti' ganari. Ti'

ch'ama ti' wenta. Caleb loq'uem ti jini junmujch' israelob judajo' ba i c'aba'.
Ya'an i lum ti jini tsa' ba aq'uenti judajob. Ya'an ti sur ti Canaan. Ti jini lum

tsa' ba aq'uentiyob judajob ya'an jini lum Jerusalén ba i c'aba'. Ti' cha'leyob
guerra ti' contra jini ya' ba chumulob jebuseojo' ba i c'aba', pero ma'an ti mejli i
ganarin. Jin cha'an jebuseojob yic'ot judajob ti motin ajniyob ya' ti Jerusalén.

I jifiajlel Efrain yic'ot jini i cha'an Manasés mach'a ba'an ti aq'uentiyob i lum
ya' ti paso' q'uin ti Jordén ja'. Ti aq'uentiyob i cha'an ya' ti norte ti Canaan. Ti'
pensaliyob cha'an ma'an jasal ti aq'uentiyob. Josué ti' subeyob cha'an ch'ujbi
i ch'am jini wits ba lum ya' ti 1ac'alel mi ti mejli i wets loq'uel jini ya' ba
chumulob.

Che' jini, jini israelob ti' wa'choco jini ch'ujul ba pisil ba i templo Dios ya' ti
jump'ej lum Silo ba i c'aba'. Che!' jini ti' t'oxbeyob lum jini yamba siete mujch'ob
max tyo ba'an ti' tyajayob i cha'an. Ti' xiq'uiyob quixtyafiu i p'isob. Che' jini
ti' cha'leyob yajcaya cha'an i fia'tyafiob baqui mi' tyajob i cha'an jujunmujch". I
jifiajlel Simedn yic'ot Benjamin ti' tyajayob i cha'an ya' ti Iac'alel i cha'an ba i
jifiajlel JudA. I jifiajlel Zabulén, Isacar, Aser, Neftali yic'ot Dan ti aq'uentiyob i
lum ya' mas ti norte. Che' jini ti aq'uentiyob cuarenta y ocho mali lum tyac jini
curajob yic'ot levitajob como ma'an ti aq'uentiyob lum. Ti' wa'chocoyob seis
loq'uem ti jini cuarenta y ocho lum tyac cha'an lum tyac ba' mi mejlel i yajiiel ti
fiach'al quixtyafiu mach yalo i cha'an ti' tsansa i pi'al. Che' ya' afiob, ma'an mi
mejlel i tyac'lantyel ti i pi'alob jini tsa' ba tsansanti.

Che' Iu' yjtyem i t'ox jini lum tyac, Josué ti yaq'ueyob i jifiajlelob Rubén yic'ot
Gad yic'ot Manasés cha'an i cha' sujtyelob ti' lumal tsa' ba wa aq'uentiyob
ya' ti' paso' q'uin jini Jordédn ja' como ts'acal ti' jac'ayob i cotyafiob yafio' ba i
cha'len guerra cha'an i tyajob i lum je'el. Josué ti' c'ajtisabeyob cha'an yom i
Iu' ch'ujbiben i mandar tyac Dios, yic'ot yom i p'untyan Dios. Yom i cha'liben i
tofiel Dios ti pejtyel i pusic'al.

Josué ti' cha'le cojach ba subt'an
(Josué 23-24)

Che' wen fioxix Josué ti' sube i much'quifiob i ba pejtyel israelob afio' ba
ye'tyel cha'an mi' cha' subefiob i t'an Dios. Ti yala: Tsa'ix la' wila bajche' Dios ti'
cotyayonla cha'an wa' afionla ti jini wen ba lum. Wen q'uele 1a' ba cha'an ts'acal
mi la' ch'ujbiben pejtyelel jini mandar tyac tsa' ba i caybonla Moisés. Mach yom
mi la' saj otsan la' ba yic'ot jini cananitajob* wa' tyo ba chumulob ti Canaan.
Mach yom an majch mi' tyaj i yijiam ya' ba loq'uem. Mach yom an majch mi'
ch'ujutisan jini melel jach ba i dios tyac. Mi cha'ach mi la' cha'len, ma'an mi
quejel i bej cotyaietla Dios la' bej chilbefiob yamba i lum jini cananitajob. Dios
mi quejel i yaq'uefiob cha'an ya' mi' bej ajiielob la' wic'ot cha'an i yotsafietyob
ti yac, yubil. Tsa'ix i wen cotyayonla Dios pero mi ti la' iusabe jini trato ba t'an
tsa' ba i wa'choco la quic'ot mi quejel i mich'q'ueletla. Mi quejel i cha' choquetla
loq'uel ti jini lum, che'en.

Josué ti' cha' c'ajtisabeyob ti pejtyelel wen tyac tsa' ba i cha'lebeyob Dios i
yumob ti fioj oniyix c'ala ti' cotya jini i yumob ti fioj oniyi Abraham ba i c'aba'.
Ti' c'ajtisabeyob je'el pejtyelel jini wen tyac ba tsa' ba i cha'lebeyob Dios. Ti
wocol t'an Josué ti' subeyob cha'an mach yom i ch'ujutisan melel jach ba dios
tyac, pero yom i ch'ujutisan jini juntiquil jach Dios am ba ti panchan. Ti' Iu'
aq'ueyob i t'an. Che' jini ti' xiq'uiyob i sujtyel ti i lum tsa' ba t'oxbentiyob. Wale
cha'an israelob ti' ch'ama ti' wenta jini lum, ma'an mi bej pejcantyel ti Canaén,
pero mi pejcantyel ti Israel.

Max tyo jalic ti' cha'le jini t'an Josué, ti sajti. Ti ch'ujiianti ya' ti jini lum tsa'
ba aq'uentiyob i jifiajlel Efrain como ya' loq'uem Josué. C'ala che' fiac cuxul
Josué, jini israelob ti' ch'ujutisayob Dios. Yic'ot cha'ach ti' bej ch'ujutisayob Dios
c'ala che' nac cuxul tyo ti pejtyelel jini fioxob che' hac Dios ti yaq'ueyob jini lum.

Yic'ot je'el, jini israelob ti' ch'ujiiayob i baquel tyac José tsa' ba i cuchuyob tyalel
c'ala Egipto ba' ti sajti. Ti' ch'ujfiayob ya' ti jini lum tsa' ba aq'uentiyob i jifiajlel.

Jini israelob ti' tyeche i fiusabefiob i t'an Dios
(Jueces 1.1-3.6)

Che' fiac sajtyemix Josué yic'ot jini yafio' ba tsa' ba yilayob bajche’ ti'
cotyayob Dios i tyajob i lum ti Canadn i jifiajlelob ti queji i fiusabefiob
i t'an Dios. Ti jimba ora tsa'ix i ch'ama ti' wenta lamital jach i lum tyac
cananitajob yic'ot ti' tsansa quixtyafiujob ya' ba' ti' ch'ama ti' wenta. Pero
an yamba lum tyac max tyo ba i saj jop'o i ch'am ti' wenta. Yic'ot ti' meleyob
trato yic'ot yamba lum tyac cha'an mi yaq'uentyel tyojofiel israelob ti
cananitajob. Che' jini ya' tyo an cananitajob ya' ti pafiimil mu' ba i tsijib
pejcantyel ti Israel. Jini israelob ti queji i ch'ujutisafiob melel jach ba dios
tyac i cha'an cananitajob. Yic'ot ti queji i tyajob i yijiam i pajyelob ti' fioxi'al
ya' ba loq'uem ba ba'an cananitajob. Dios ti' mich'a yic'ot israelob como ti'
fiusabeyob i t'an. Como tsa'ix i wa subeyob cha'an yom i tsansafiob, mach
yom i tyajben i yixiclel mi yomic i tyajbefiob i winiclel, mach yom i melob
trato ba t'an yic'otyob, yic'ot mach yom i ch'ujutisanob melel jach ba i dios
tyac.

Dios ti' choco jubel juntiquil ajtrofiel tyalem ba ti panchan, cha'an i subefiob
israelob cha'an ma'an mi quejel i bej cotyanob i wets loq'uel cananitajob. Jini
ajtrofiel i cha'an ba Dios ti' sube jini israelob cha'an Dios mi quejel i c'afie jini
cananitajob ya' ba ti cayleyob cha'an i pruebalifiob mi mux quejel i ch'ujbifiob
Dios o mi ma'an. Dios ti yala cha'an jini cananitajob mi quejel i contrajifiob
israelob. Noj ch'ajyemob israelob che' fiac ti yubiyob ili t'an. Ti' tsansayob
alaqg'uil tyac i yaq'uen Dios tsansabil ba i majtyan.

Jini israelob ti bej motin ajniyob yic'ot cananitajob i tyalelach wa ya' afiob
c'ala oniyi che' max tyo c'ot israelob. Max tyo wajali ti cha' tijq'uiyob, ti cha'
queji i ch'ujutisan jini melel jach ba i dios tyac cananitajob yic'ot ti cha' queji
i xac'tyufiob i ba yic'otyob cananitajob. Dios ti' cha' mich'a yic'otyob. Ti yac'a
i contrajob i ganarifiob che' ti' cha'leyob guerra. Che' jini, jini israelob ti' cha'
pejca Dios ti oracién i c'ajtin i cotyantyel. Dios ti' p'untyayob. Ti' choco tyalel
juntiquil juez cha'an i cotyanob. Che' cuxul tyo jini juez, ti' ch'ujutisayob Dios.

fioj jal che' ti' cha'leyob tyac.

Dios ti yaq'ue juezob i cha'len yumal ba'an israelob
(Jueces 3.7-5.31)

Jini fiaxan ba panimil tsa' ba i ch'ama ti' wenta israelob che' fiac ti' cha'le
guerra ti' contra, jinach Mesopotamia*. Dios ti yac'ayob afiob ba ti Mesopotamia
i ganarin israelob como israelob chancol i cha' ch'ujutisafiob melel jach ba
dios tyac. C'ala ocho jab israelob ti yumiyob yumal ya' ti Mesopotamia. Che'
jini, jini israelob ti' cha' pejcayob Dios ti oracién. Dios ti' choco tyalel juntiquil
Otoniel ba i c'aba' i loc'safiob ti' wenta jini yumal. Otoniel jifiach i p'efiejel
Caleb. Dios ti' cotya Otoniel i cha'len guerra ti' contra yumal ti Mesopotamia.
Otoniel yic'ot i soldadojob ti' ganari. Che' jini Otoniel ti ochi ti juez cha'an i
cha'len yumal ya' ti Israel c'ala cuarenta jabil.

Che' fiac ti sajti Otoniel, jini israelob ti queji i cha' fiusabenob i t'an Dios.
Che' jini Dios ti yac'a jini yumal ya' ti Moab i ganarin che' fac ti' cha'le guerra
ti' contra israelob. Jini ti' cha'le yumal ti Israel c'ala diez y ocho jabil. Che'
jini, jini israelob ti' cha' pejcayob Dios ti oracién. Dios ti' choco tyalel juntiquil
Aod ba i c'aba' cha'an i tsansan yumal ti Moab, yic'ot cha'an i cotyan israelob
i ganarifiob afio' ba ti Moab. Che' jini c'ala ochenta jabil ti ajniyob ti fiach'al
israelob.

Samgar i c'aba' yamba winic tsa' ba cotya israelob ti jimba ora. An i cha'an
junts'ijt jay ba tsucul tyaq'uin ba barra i tyalel ba mi' c'afiob i jec' tyat wacax.
Samgar ti' c'afia i bajiel tsansan seiscientos filisteo* ba quixtyafiu.

Che' sajtyemix Aod, jini israelob ti' cha' fiusabeyob i t'an Dios. Che' jini
Dios ti yac'a jini yumal i cha'an ba cananitajob* i ganarin israelob ti guerra.

Ti ochi ti yumal i cha'afiob je'el. Sisara i c'aba' jini iuc ba capitan cha'an i
soldadojob Canadn. C'ala veinte jabil ti' bej tyac'layob israelob. Jini israelob
ti' cha' c'ajtibeyob Dios i cotyafiob. Ti jimba ora an x'ixic ba juez ya' ti Israel
Débora ba i c'aba'. Dios ti' sube Débora i suben juntiquil winic Barac ba i c'aba'
i much'quin soldadojob i cha'len guerra ti' contra i soldadojob Sisara. Ti' sube
Barac cha'an Dios ti yala cha'an mi quejel i cotyan cha'an i sat Sisara. Pero
Barac ti' bac'iia. Ti' sube Débora cha'an ma'an mi majlel ti guerra mi ma'ix mi
majlel yic'ot. Débora ti' jac'a i majlel, pero ti' wa sube Barac cha'an ti caj an

i baq'uen, Dios ma'an mi quejel i yaq'uen i tsansan jini Sisara, pero mi quejel
i yaq'uen juntiquil x'ixic i tsansan Sisara. Barac yic'ot Débora ti' much'quiyob
soldadojob. Ti majliyob i contrajifiob i soldadojob Canaén. Ti' ganariyob, pero
Sisara ti puts'i.

Sisara ti c'oti ya' ti pisil ba i yotyot juntiquil winic loq'uem ba ti ceneojob*.
Jini ceneo ba winic uts yic'ot cananitajob. Jini ceneo ba winic i jifiajlel Moisés
yubil como juntiquil i yum ti fioj oniyix ti' paya i yijiam ba'an israelob. Pero
ti' caya i pi'alob cha'an mi yajfiel ya' ba'an israelob. Mach poj ya'an ti yotyot
jini winic pero ya'an i yijiam Jael ba i c'aba' che' fiac ti c'oti Sisara. Ti' sube i
yochel. Ti yaq'ue i jap leche. Ti yac'a i mujcun i ba ya' ti mal i yotyot. Ti' lolon
cha'le che' bajche' yom i cotyan Sisara, pero chancol i cotyan israelob. Che' fiac
ti ochi i wayel Sisara, jini Jael ti' bajbe jay ba i fii' tye' ti' jol. Ti' fiumi ti jol. Ti
ochi ti lum jini tye'. Cha'ach ti' tsansa. Che' fiac Barac ti tyali i saclan Sisara, ti'
pas'e i bac'tyal ya' ti lum ba' ti sajti. Cha'ach ti' satyayob cananitajob ti' tyojlel
israelob. Che' jini, Barac yic'ot Débora ti' ts'ijbu jump'ej c'ay ba' mi yal bajche'
Dios ti' cotyayob. Che' jini c'ala cuarenta jabil ti ajniyob ti fiach'al jini israelob.

Gedeén ti' cotya israelob i loq'uelob ti' p'atyalel madianitajob
(Jueces 6.1-8.29)

Che' fiac sajtyemix Débora jini israelob ti' cha' fiusabeyob i t'an Dios. Che' jini
Dios ti' cotyayob madianitajob* i ganarin ti guerra cha'an i yotsafiob israelob
ti' wenta c'ala siete jabil. Jini madianitajob yic'ot amalecitajob* yic'ot yamba
quixtyafiujob mi majlel i jisaben i cholel tyac israelob cha'an i yaq'uenob i
fiusan wocol ti wi'fial. Che' jini, jini israelob ti' cha' pejcayob Dios ti oracién. Ti'
c'ajtibe Dios i cotyafiob. Dios ti' c'ajtisabeyob cha'an chancol i fiusafiob wocol ti
caj ti' iusabeyob i t'an, ti caj chancol i ch'ujutisafiob melel jach ba dios tyac.

Che' jini Dios ti' xiq'ui tyalel juntiquil ajtrofiel i cha'an ba tyalem ba ti
panchan cha'an i majlel i xic' juntiquil winic Gedeén ba i c'aba' cha'an i
much'quin soldadojob i cha'len guerra ti' contra madianitajob. Dios ti' sube
Gedeén i jisan jini pan tye'lel tsa' ba i mele i tyat ba' ti' ch'ujutisayob jini
melel jach ba dios Baal* ba i c'aba'. Dios ti' sube i melben i yajnib ba' mi'
pulben i majtyan yic'ot ti' sube i tsansan juncojt tyat wacax cha'an cotyol ba i
majtyan. Gedeén yom i cha'len bajche' ti subenti, pero ti' bac'fia i tyat yic'ot
jini quixtyafiujob afio' ba ti jini lum. Jin cha'an ti' jisa jini pan tye'lel ti ac'balel.
Ti' wa' mele i yajnib ba' mi quej i pulben i majtyan Dios. Che' fiac ti sac'a,
jini quixtyafiujob ti yila che' jilemix i pan tye'lel i dios. Yomob i wa' tsansan
Gedeén. Pero i tyat Gedeodn ti yala: Mi melel cha'an diosach jini Baal, 1a' i bajiiel
cotyan i ba, che'en. Che' jini, ma'an ti' tsansayob.

Jini madianitajob*, amalecitajob* yic'ot yafio' ba ti' much'quiyob i yonlel
soldadojob. Ya' ti majliyob ti poj chumtyal ya' ba'an israelob. Dios ti' wen cotya
Gededn. Ti' much'qui i yonlel soldadojob je'el. Pero Dios ti' sube cha'an mach

c'afia fioj on soldadojob. Gededn ti' xiq'ui i sujtyelob ti yotyot ti pejtyelelob
muc'ob ba ti baq'uen. Pero calax afiob tyo ti cayleyob. Che' jini, Gededn ti'
pAyayob majlel ti saj pa' cha'an i japob ja'. Trescientos winicob ti' lecheyob ja' ti'
c'ab cha'an i japob. Yafo!' ba ti cotleyob i jap. Dios ti' sube Gededn i xic' sujtyel
ti pejtyelelob tsa' ba cotleyob i jap ja'. Jini trescientojob tsa' ba lecheyob ja' ti'
c'ab ti cayleyob yic'ot Gededn.

Ti jimba ac'balel Gedeén ti yaq'ue jujuntiquil i soldado jump'ej trompeta yic'ot
junts'ijt ts'abal ba tyaj tsa' ba i mucuyob ti mal uc'un tyac. Ya' ti mucul c'otiyob
ya' ti ti' ba' poj an i contrajob. Che' jini Gedeon ti' wusu i trompeta. Che' jini jini
trescientos soldadojob ti' Iu' wusuyob i trompeta tyac yic'ot ti' bic'tisa jini uc'un
tyac cha'an mi tsictiyel jini ts'abal ba tyaj tyac. Ti c'am ba ofiel ti lu' yalayob:
Dios mi quejel i c'an Gededn i ganarifietla, che'ob. Ya' wa'alob jini trescientos
soldadojob ti ti' ba' much'quibilob pejtyelel i contrajob. Ti lu' queji ti baq'uen i
contrajob. Cha'an ma'an ti' fia'tya cha ba muc'ob, ti queji i tsansafiob i ba. Che'
jini ti puts'iyob. Yafiob ba israelo' ba soldadojob mach'a ba'an ti tsijqui yic'ot
jini trescientos ti queji i yajnisafiob. Ya' ti majli i q'uelob ba' mi' c'axtyafiob jini
Jordan ja'. Che' fiac ti c'otiyob ti c'axel ti' tsansayob. Ti' tsansayob i yonlel jini
madianita ba soldadojob yic'ot cha'tiquil i yumob. Che' jini Gedeén yic'ot jini
trescientos soldadojob ti' c'axiyob jini Jordén ja' je'el. Ya' ti' chucuyob yamba
cha'tiquil yumalob i cha'an ba madianitajob. Ti' tsansayob.

Che' fiac Gededn ti' ganari jini madianitajob jini israelob yomob i yotsan ti
yumal. Pero Gedeén ti yala cha'an mach che'ic yom, pero yom i yotsafiob Dios
ti yumal i cha'afiob. Pero ti' c'ajtibe uya'al melel ba ti oro tsa' ba i ch'am'eyob
madianitajob. Ti yulmisa. Ti' mele che' bajche' i mactijib i tyajn yilal i tyalel
ba mi' 1apob curajob. Cuarenta jabil fiach'al pafiimil c'ala jintyo ti sajti Gededn.
Che' jini ti' cha' cayayob i ch'ujutisan Dios. Ti queji i ch'ujutisan jini saj bujcal
ba yilal tsa' ba i mele Gedeén.

Dios ti yaq'ue yamba juezob i cha'len yumal ba'an israelob
(Jueces 8.30-12.15)

I yijhamob Gededn ti' cosa setenta alob ba i yalobilob. Yic'ot ti ch'oca yamba i
yalobil ti yamba x'ixic mach ba yoque i yijiamic. Ti yotsabe i c'aba' ti Abimelec.
Che!' fiac sajtyemix Gedeon jini israelob ti cha' queji i ch'ujutisanob melel jach
ba dios tyac. Che' jini Abimelec ti majli ti jini lum Siquem ba i c'aba' ba' chumul
ifa". Ti' xiq'uiyob ya' ba afiob cha'an mi yotsantyel ti yumal i cha'afiob. Ti'
much'qui cabal quixtyafnu yomob i yotsafiob i ba yic'ot. Ti majliyob i tsansan
jini setentajob i yijts'ifiob yafiach ba i fia'ob. Juntiquil ti coli cha'an ti mejli ti
puts'el. Jotam i c'aba' jini tsa' ba puts'i.

Che' jini Jotam ti majli ti lac'alel jini Siquem. Ti c'am ba t'an ti' sube
quixtyafiujob cha'an mach saj wen bajche' ti' tyac'layob i yalobilob i tyat. Ti
yala cha'an muq'uic i fiusan wocol Abimelec yic'ot ti pejtyelelob tsa' ba yotsayob
i ba yic'ot. Ti fiumi uxp'ej jab. Che' jini, Dios ti yac'a jini afio' ba ti Siquem i
cha'len guerra ti' contra Abimelec. Abimelec ti' ganari. Che' jini pejtyelelob tsa'
ba cojliyob ti' much'quiyob i ba ya' ti jump'ej colem ba, fioj tsats ba otyot. Pero
Abimelec ti' pulu jini otyot che' fiac ya' tyo afiob ti malil. Ti lu' sajtiyob. Ti yan
tyo ba ora che' fiac ti majli i tyac'lafiob quixtyafiujob ti yamba lum, juntiquil
x'ixic ya' ba an ti chan ba otyot ti' choco jubel jump'ej fia'tyun. Ti' jats'a
Abimelec ti' jol. Ti sajti.

Che' sajtyemix Abimelec juntiquil juez Tola ba i c'aba' ti' cha'le ye'tyel c'ala
veinte y tres jabil. Che' jini yamba juez Jair ba i c'aba' ti ochi ti' q'uexol Tola.
Jair ti' cha'le ye'tyel c'ala veinte y dos jabil.

Che' jini, jini filisteojob* yic'ot amonitajob* ti' ganariyob ti tyojlel israelob*.
C'ala diez y ocho jabil ti yumintiyob jini filesteojob yic'ot amonitajob. Ti' bej
tyac'layob. Dios ti yac'a i fiusan wocol che' bajche' jini cha'an mi yaq'uen i

xot'ob i mul cha'an ti caj ti' cha' ch'ujutisayob melel jach ba dios tyac. Che' fiac
ti' cha' c'ajtibe Dios jini israelob cha'an mi cotyantyelob, Dios ti' subeyob cha'an
yom i c'ajtibefiob i cotyantyel ba'an jini melel jach ba dios tyac cha'an mi yubin
mi mux i cotyantyelob. Che' jini ti' caya i ch'ujutisafiob melel jach ba dios tyac.
Dios ti' cha' cotyayob.

Ya'an juntiquil fioj wen ba soldado Jefté ba i c'aba'. I yijts'inob ma'an ti'
p'untya como i fia' jifiach juntiquil i tsuculel ba ti' cha'le mu' ba i chon i ba.
Pero che' fiac jini amonitajob ti' cha'leyob guerra ti' contra israelob, i yijts'ifiob
Jefté ti' c'ajtibe mi mux i yochel ti yumal i cha'an ba i soldadojob israelob. Ti
yalayob cha'an mi ti' ganari mux i yotsafiob ti juez i cha'afiob. Ti' jac'a Jefté.
Che' jini Jefté ti' choco majlel t'an ba'an yumal i cha'an amonitajob cha'an i
c'ajtiben cha ba och chancol i contrajin israelob. Jini ti' jac'a cha'an chancol i
contrajifiob cha'an ti caj ti fioj oniyix israelob ti' chilbeyob i lum amonitajob.
Jefté ti' jac'a cha'an mach che'iqui. Cha'an ma'an ba' ba ora ti' chilbeyob i lum.
Pero yumal i cha'an amonitajob mach yom i yubin. Ti' bej contrajiyob israelob.
Dios ti' cotya Jefté i ganarin ti' tyojlel amonitajob.

Jini junmujch' quixtyafiujob i jifiajlelob Efrain ti mich'ayob yic'ot Jefté cha'an
ma'an ti' c'ajti i cotyafiob ti guerra. Jefté loq'uem ti jinajlel Manasés. Jini i
jifiajlel Manasés yic'ot Efrain ti' contrajiyob i ba. Cabal ti sajtiyob i jifiajlel
Efrain. Che' jini Jefté ti' cha'le ye'tyel ti juez ba'an israelob c'ala seis jab.

Che' ti loq'ui ti ye'tyel Jefté, Ibzan ti ochi ti' q'uexol. Ti' cha'le ye'tyel ti juez
yamba siete jabil. Che' jini Elén ti' cha'le ye'tyel ti juez diez jabil. Che' jini
Abdoén ti' cha'le ye'tyel ocho jabil.

Sansén ti' loc'sayob israelob ti' wenta filisteojob
(Jueces 13-16)

Che' fiac ti sajti Abddn, jini israelob ti' cha' iusabeyob i t'an Dios. Ti jimba ora
ti yac'a filisteojob i ganarin ti' tyojlel israelob cha'an mi yumintyel.

Ya'an juntiquil israel ba x'ixic mach ba ba'an i yalobil. Jump'ej q'uin Dios ti'
choco tyalel juntiquil ajtrofiel i cha'an ch'oyol ba ti panchan i majlel ya' ba'an
jini x'ixic. Ti' sube jini x'ixic cha'an Dios mi quejel i cotyan cha'an mi quejel
i ch'oc an i yalobil. Ti' tiq'ui jini x'ixic cha'an mach i saj jap vino ba lembal
como jini i yalobil mu' ba quejel i ch'oc an mi quejel i yajiiel ti i cha'an Dios
cha'an ti bele' ora. Ti jimba ora cha'ach i tyalel mi yujtyel che' mi wa ac'ob i
t'an ti jini mu' ba i pejcantyel ti nazarite yom ba i yal i cha'an Dios. Ti' sube
jini x'ixic cha'an mach yom i saj tsepben i tsutsel i jol jini alob. Ti' wa sube je'el
cha'an che' fiuquix i yalobil mux i contrajin filisteojob*. Che' fiac sujtyemix i
yajtroiiel Dios, jini x'ixic ti' sube i fioxi'al pejtyelel tsa' ba subenti. Dios ti' xiq'ui
jini ajtronel cha'an i cha' c'otyel ba'afiob cha'an jini winic mi quejel i ch'ujbin
cha'an melel i t'an jini x'ixic. Ti ujti bajche' ti subentiyob. Ti ch'oca i yalobil
jini x'ixic. Ti yotsabe i c'aba' Sansén. Dios ti' cotya Sansén. Noj an i p'atyalel. Ti'
tsansa cabal filisteojob. Ti' pulbeyob i cholel tyac. Ti otsanti ti juez. Ti' cha'le
ye'tyel c'ala veinte jabil.

Jini filisteojob yom i tsansan Sansén. Sansén ti' p'untya juntiquil x'ixic Dalila
ba i c'aba'. Jini filisteojob ti' c'ajtibe Dalila cha'an i yubin cha ba och fioj an
i p'atyalel Sansén. Ti' sube cha'an mux i yaq'uen i yonlel tyaq'uin mi mux i
suben. Che' jini ti wocol t'an Dalila ti' c'ajtibe Sansén i suben cha ba och fioj an
i p'atyalel. Sansén ti' loti. Ti' sube cha'an mi mux i cache' ti siete yax tyo ba che'
ba bajche’ ch'ajan max tyo ba tyaqui, lajal jach i p'atyalel che' bajche' majchical
jach ba winic. Che' wayalix Sansén, Dalila ti' sube filisteojob i ch'am tyalel jini
ch'ajiiel. Che' fiac ya' muculob ti mal i yotyot jini filisteojob, Dalila ti' cacha
jini Sansén. Che' jini, ti c'am ba t'an ti' sube cha'an ya' afiob filisteojob cha'an
i chuc. Sansén ti tyejchi. Ti' jap' tyuq'ui jini ch'ajiiel che' bajche' ma'ix cachal
yubil.

Che' jini Dalila ti' cha' wersa c'ajtibe i suben. Ti yala: Ti a lotiyon. Ma'ix
fioj melel bajche' ti a subon. Subefion ti fioj melel ba t'an cha ba och fioj an
a p'atyalel, che'en. Pero Sansén ti cha' loti. Ti yala: Mi ti a cachayon ti siete
junyajlel tsijib ba laso tyac, lajal c'ufion mic majlel bajche' majchical jach ba
winic, che'en. Dalila ti' pijtya jintyo cha' wayal Sansén. Che' jini che' fiac ya'
an ti mal i yotyot jini filisteojob, ti' cacha Sansén ti siete tsijib tyo ba laso tyac.
Che' jini ti c'am ba t'an ti' sube cha'an ya'an filisteojob mu' ba i chuc. Ti wa'
p'ixi Sansén. Ti lu' tyujq'ui jini laso tyac che' bajche' ma'ix cachal yubil.

Che' jini Dalila ti' cha' c'ajti ti wocol t'an cha'an i subentyel cha ba och an
i p'atyalel. Sansén ti' cha' loti. Ti yala: Mi ti a tsats ba jala i tsutsel col ti jini
maquina ba' ma' jal pisil, lajal c'ufion mic majlel bajche' majchical jach ba winic,
che'en. Che' cha' wayalix, cha'ach ti' cha'le Dalila. Pero che' fiac ti' p'ixtisa
cha'an i lolon suben tyalix filisteojob, ma'an saj jilem i p'atyalel.

Che' jini Dalila ti' cha' wen c'ajtibe Sansén cha ba och fioj an i p'atyalel. Ti
yala: Ma'ix ma' p'untyafion yubil. Mi ti a p'untyayon mux a subefion ti fioj melel
ba t'an, pero che' jach chancol a bej lotifion, che'en. Che' ti' bej tyac'la ti t'an
jintyo ti' sube melel ba t'an. Ti yala: fioj an ¢ p'atyalel como c'ala ti ch'ocayon
ti ajq'uiyon cha'an ti i cha'an Dios. Ma'an ba' ba ora ti tsepbentiyon i tsutsel col.
Pero mi ti a pitis loc'bon col, lajal c'ufion mi quej ¢ majlel bajche' majchical jach
ba winic, che' ti yala Sansén. Che' jini Dalila ti' pijtya jintyo wayalix Sansén.
Che!' jini, ti' cha' paya tyalel filisteojob i mucob i ba ti mal i yotyot. Che' wen
wayalix, juntiquil filisteo ti' pitis loc'be i jol Sansén. Che' jini Dalila ti' p'ixtisa
i cha' suben cha'an tyal filisteojob i chuc. Ti p'ixi. Pero ma'an ti' fia'tya cha'an
Dios ma'an mi' cha' aq'uen i p'atyalel. Ti chujqui ti filisteojob. Ti' tyambe i
waut. Ti' cacha ti cadena. Che' jini ti yotsa ti cachofiibal ya' ti' lumal. Ti yaq'ue i
wersa juch'ben i yixim.

Che' fiac ya' tyo an ti cachol Sansén, ti queji ti cha' colel i jol. Jump'ej q'uin
jini filisteojob ti' meleyob colem ba i q'uifiejel jini melel jach ba i dios tyac. Ti'
paya tyalel Sansén cha'an yom i wajlen. Cha'an ma'ix i wut Sansén, juntiquil
alob ti' paya majlel ya' ti colem otyot ba' muc'ob ti q'uifejel. Sansén ti' c'ajtibe
jini alob cha'an i pas'en jini colem i yoyel tyac. Ya' wa'al Sansén. Che' jini
Sansén ti' c'ajtibe Dios cha'an yamba junyajlel jach mi' cotyan cha'an mi fioj
aq'uentyel i p'atyalel. Che' jini ti' meq'ui jini cha'ts'ijt oy. Ti' choco ti lum. Ti
bujchi jini colem otyot ba' Iu' much'quibilob jini filisteojob. Ti lu' sajtiyob. Ti
sajti Sansén je'el. Mas on ti' tsansa filisteojob ti jini jump'ej jach ba q'uin che'
bajche' ti' tsansa c'ala ti coli.

Rut ti' ch'ujbi Dios
(Rut 1-4)

Junyaj che' chancol tyo i cha'len i ye'tyel ti yumal jini juezob ya' ba'an
israelob, an i yorojlel wihal. Ti jimba ora, juntiquil winic Elimelec ba i c'aba'
loq'uem ba ti jinajlel Juda ti majli ti chumtyal ya' ti jini pafiimil Moab ba i
c'aba'. Ti' paya majlel i yijiam Noemi ba i c'aba’' yic'ot jini cha'tiquil alob
ba i yalobilob Mahlén yic'ot Quelién ba i c'aba'ob. Ya' ti sajti Elimelec. Jini
Mahlén yic'ot Quelidn ti' payayob i yijiam ya' loq'uem ti Moab. Mahlén
ti' paya juntiquil Rut ba i c'aba'. Quelién ti' paya juntiquil Orfa ba i c'aba'.
Che!' jini ya' ti sajtiyob jini cha'tiquil winicob i yalobilo' ba jini Noemi. Noj
ch'ajyem ti yubi. An tyo wi'fial ya' ti Moab, pero Noemi ti queji i yubin
cha'an cha' an i balob i fiac' ya' ba'an israelob ba' ch'oyol. Ti' pensali i cha'
sujtyel. Jini cha'an ti' sube Rut yic'ot Orfa i yal'ibo' ba i cha' sujtyel ba'an i
tyat i na' cha'an ya' mi' tyaj yamba i fioxi'al ba'an moabitajob* ba i pi'alob.
Orfa ti sujti. Pero Rut ti yala cha'an yom i yajiiel yic'ot Noemi. Ti yala
cha'an yom i majlel c'ala ba'an israelob yic'ot. Yom i yotsan i ba yic'ot jini
israelo' ba i pi'alob Noemi. Yom i ch'ujbin ti' pusic'al jini yoque Dios mu' ba

i ch'ujbin Noemi. Che' jini Noemi ti yac'a i sujtyel yic'ot c'ala Belén ya' ba'
ch'oyol.

Che' fiac ti c'otiyob ya' ti Belén, i yorojlel tyuc' cebada, 1ac'al che' bajche’
arroz yilal. Rut ti' c'ajtibe Noemi mi ch'ujbi i majlel ti cebadajol ba' chancol
i tyuc'ben i wut cha'an i tyuc'ben i wut tsa' ba cayle che' tsa'ix fiumiyob
ajtrofielob. Como ya' ba'an israelob i tyalel mi yaq'uen p'ump'uiio’ ba i fiumelob
i tyuc' cha ba ti cayle che' tsa'ix ujti i tyuc' yafiob ba. Noemi ti yac'a i majlel.
Jini colem cebadajol ba' ti majli Rut jifiach i cha'an juntiquil rico ba winic Booz
ba i c'aba'. Jini Booz, jifiach juntiquil i pi'aAlob Mahlén i fioxi'al Rut wajali. Booz
ti yila Rut. Ti yubi baqui tyalem. Ti' yuts ba q'uele. Ti' sube cha'an ch'ujbi i
bej tyuc' jini cebada tsa' ba cayle ti i cebadajol. Rut ti' c'ajtibe Booz cha ba och
mi' pejcan ti uts ba t'an como mach israelic ba x'ixic como tyalem ti fiajt ba
pafiimil Moab ba i c'aba'. Booz ti' sube Rut cha'an ti yubi ti alol cha'an chancol
i p'untyan i iiij'afa' Noemi ba i c'aba'. Ti' sube cha'an Dios mi quejel i cotyan
cha'an chancol i ch'ujbin ti' pusic'al. Booz ti yaq'ue i yuch'el. Che' jini ti' xiq'ui
jini ajtrofielob cha'an ts'itya' mas on mi' cayob cebada che' mi' tyuc'ob cha'an
on mi' tyaj Rut che' mi fiumel ti pat i bajfiel tyuc' i cha'an. Che' jini, che' ti fiumi
q'uin Rut ti' tyuc'u bajche' c'amel ch'ujbi i cuch majlel i yaq'uen Noemi.

Tijicfia ti yubi Noemi cha'an tsajni Rut ti cebadajol Booz. Ti' subu cha'an
ya' mi bej majlel. Noemi yom cha'an Booz mi' pay Rut cha'an i yijlam como
ya' ba'an israelob i tyalel wajali cha'an mi ti sajti i foxi'al juntiquil x'ixic che'
max tyo ba'an i yalobil, juntiquil i pi'alo' ba jini tsa' ba sajti yom i paye' jini
x'ixic. Noemf ti' sube Rut i c'ajtiben Booz cha'an i pay cha'an i yijiam como i
pi'alobach, jini ch'ujlelal Mahlén. Rut ti majli i suben Booz. Booz ti yala cha'an
yom i pAy pero an tyo yamba winic més i pi'al ba Mahlén. Wersa mi fiaxan ubin
mi yom i pay Rut jini yamba winic. Ti' chocbe majlel i majtyan cebada Noemi.
Ti' xiq'ui sujtyel ti yotyot Rut. Ti jini jach ba q'uin Booz ti majli ya' ti ochib lum
cha'an i jop' i tyaj jini yoq'ue i pi'al ba jini ch'ujlelal Mahlén ba i c'aba'. Ti' tyaja.
Ti' c'ajtibe mi yom i man lum tsa' ba i caya jini ch'ujlelal Mahlén yic'ot mi yom
i pay jini meba' x'ixic tsa' ba cayle. Jini winic ti' jac'a cha'an yom i man jini lum,
pero mach yom i pay jini Rut tsa' ba cayle ti meba'.

Che' jini Booz ti' mafia jini lum. Ti' paya Rut cha'an i yijiam. Che' jini ti'
ch'oca i yalobil Booz yic'ot Rut. Ti yotsabeyob i c'aba' Obed. Pero i tyalel ti noj
oniyi jini flaxan ba alob mu' ba i ch'oc an mi pejcantyel che' bajche' mi i yalobil
jini ch'ujlelal. Cha' tijicia Noemi como an i yij. Ti' cabal cafiatya. Lu' tijiciiayob
jini x'ixicob ya' ti Belén como Dios ti yac'a Noemdi i yij cha'an i cafiatyantyel che'
fiejep'ix. Che' winiquix Obed an i yalobil Isaf ba i c'aba'. Che' winiquix Isai, ti
ch'oca i yalobil. Ti yotsabeyob i c'aba' David. Che' fac ti coli David ti ochi ti fiuc
ba yumal ya' ba'an israelob.

Dios ti yajca Samuel cha'an profeta
(1 samuel 1-3)

Ya' ti i lumal i jifiajlel Efrain an juntiquil winic Elcana ba i c'aba'. An
cha'tiquil i yijfiam, pero ma'an i yalobil jini juntiquil Ana ba i c'aba'. Jini yamba
x'ixic ti' wajle Ana ti caj. Noj ch'ajyem jini Ana. I tyalel ti jujump'ej jab Elcana
ti' paya majlel ti pejtyelelob am ba ti yotyot c'ala ya' ti Silo ya' ba'an pisil ba i
templo Dios cha'an i yaq'uen Dios tsansabil ba i majtyan. Junyaj che' ya' afiob,
Ana ti ochi ti ti' i templo Dios cha'an i c'ajtiben Dios i yaq'uen i ch'oc an i
yalobil. Ana ti yac'a i t'an cha'an mi mux i yaq'uen i ch'oc an i yalobil mux i cha'
aq'uen Dios cha'an mi yajfiel ti i cha'an ba Dios c'ala mi colel. Ti yijc'alel ti lu'
cha' sujtiyob ti yotyot. Ti fiumi ts'itya' ora Ana ti queji i canatyan i yalobil. Ti
ch'oca alo' ba i yalobil. Ti yotsabe i c'aba' Samuel.

Che' fiac ti' caya i chu', i fia' ti' paya majlel c'ala Silo ti pisil ba i templo Dios.
Ti' paya majlel ba'an Eli jini fiuc ba cura. Ti' sube cha'an jifiach jini alal tsa' ba i

c'ajtibe Dios i yaq'uen i ch'oc an. Yom i yaq'uen Dios cha'an mi yajiiel ti i cha'an
ba. Che' jini ti' cha'le oracién Ana i suben Dios wocox i yala cha'an ti' jac'be

i yoracidén. Elcana yic'ot Ana ti sujtiyob ti yotyot pero ya' ti cayle Samuel ti'
tyojlel Eli, jini fiuc ba cura. Ti jujump'ej jab che' mi majlel i tyat i fia' Samuel ya'
ti Silo mi' ch'amben majlel yamba i bujec.

An cha'tiquil alo' ba i yalobilob jini Eli, Ofni yic'ot Finees ba i c'aba'ob. Ma'an
ti' ch'ujbiyob Dios ti pusic'al. Che' fiac israelob ti' ch'amayob tyalel alaq'uil tyac
cha'an i yaq'uen Dios tsansabil ba i majtyan, jini Ofni yic'ot Finees wocol ti'
pijtyayob jintyo ti' lu' puluyob i lewil bajche' Dios ti' xiq'ui i chajpanob. Wa' yom
i c'uxe' we'el. Ti' wersa xiq'ui quixtyafiu i wa' aq'uefiob che' ujtyem i tsansan
aunque max tyo ti' chajpayob bajche' ti xijq'ui ti Dios. Yic'ot je'el ti wayiyob
yic'ot x'ixicob ya' ba muc'ob ti tofiel i cafiatyan pisil ba i templo Dios. Eli ti'
tiq'uiyob i cha'len bajche' jini, pero ma'an ti' ch'ujbiyob. Pero jini Samuel mach
che'ic ti' cha'le, pero yom i ch'ujbin Dios ti jump'ej i pusic'al.

Jump'ej q'uin ti c'oti juntiquil profeta ya' ba'an Eli i suben t'an tyalem ba ti
Dios. Ti' sube cha'an tyal i yorojlel Dios mi quejel i Iu' jisafiob ti pejtyelelob afio'
ba ti yotyot como ma' ti' fioj tiq'ui i yalobilob che' ti' iusabeyob i t'an. Ti yala
cha'an mi quejel i sajtyelob jini cha'tiquil i yalobilob ti mismo lajal ba q'uin.
Che!' jini, che' mi yujtyel bajche' ti wa subenti mux i fia'tyan cha'an melelach mi'
cha'len Dios bajche! ti' wa ala.

Che' wen fioxix Eli, junyaj che' ti ac'balel Samuel ti yubi an majch ti' pejca ti'
c'aba' che' chancol ti wayel ya' ti pisil ba i templo Dios. Ti' lolon pensali cha'an
Elf chancol i pejcan. Ti tyejchi. Ti wa' majli ya' ba'an. Ti yala: Umba'afion,
che'en. Pero Eli ti' sube cha'an ma'an ti' pejca. Pero cha'ach ti cha' ujti yamba
cha'yajlel. Che' ti uxyajlel Eli ti' fia'tya cha'an jifiach Dios chancol ba i pejcan
Samuel. Eli ti' sube Samuel i sujtyel ya' ba'an i wayib pero yom i wen fiach'tyan
pero mi ti' cha' ubi t'an yom i yal: C Yum, chancol ¢ fiach'tyan. Subefion cha
ba a wom, che'et, ma' jac', che'en Eli. Che' jini Samuel ti cha' majli ti tyots'tyal.
Dios ti' cha' pejca ti' c'aba'. Samuel ti' jac'a bajche' ti subenti. Che' jini Dios
ti' sube Samuel cha'an mi quejel i yujtyel ti pejtyelel jini wocol tyac ti' tyojlel
am ba ti yotyot bajche' ti' wa sube Eli mi quejel i yujtyel. Dios ti' xiq'ui Samuel
i suben Eli, yic'ot ti yala je'el cha'an yom i suben cha'an cha'achi mi quejel
i yujtyel ti caj Elf fia'tyabil i cha'an cha'an chancol i cha'len leco tyac ba i
yalobilob, pero ma'an ti' tiq'uiyob.

Ti yijc'alel Samuel ti' bac'fia i suben Eli jini tsa' ba subenti ti Dios. Pero Eli
wersa yom i yubin. Che' jini Samuel ti' lu' sube. Eli ti yala cha'an Dios mu' jach i
cha'len fioj tyoj ba.

Ti coli Samuel. Dios ti' wa sube cha ba tyac mi quejel i yujtyel. Cha'ach ti
ts'actiyi bajche' ti subenti. Jini cha'an ti pejtyelelob afo' ba ti Israel ti' fa'tyayob
cha'an Dios ti yajca Samuel cha'an profeta i cha'an ba.

Filisteojob ti' ganari israelob ti guerra
(1 Samuel 4-7)

Junyaj jini filisteojob yic'ot israelob ti' much'quiyob i soldadojob cha'an i
cha'lenob guerra. Pero ti jini fiaxan ba q'uin tsa' ba i cha'leyob guerra, jini
filisteojob ti' ganariyob. Che' jini, jini israelob ti' pensaliyob cha'an yom i
loc'san jini ch'ujul ba i cajajlel jini trato ba i t'an Dios ya' ti pisil ba i templo
Dios cha'an i cuche' majlel ya' ba' muc'ob ti guerra. Ti' lolom pensali cha'an mi
cha'ach ti' cha'leyob, Dios mi quejel i cotyan i ganarifiob. Ti' xiq'uiyob winicob
i majlelob ya' ti pisil ba i templo Dios ya' ti Silo i q'uech majlel c'ala ya' ba'
muc'ob ti guerra. Curajob jini cha'tiquil i yalobilob Eli. Jin cha'an ti' q'ueche
majlel jini caja. Che' jini, jini filisteojob yic'ot israelob ti' cha' cha'le guerra. Jini
filisteojob ti' cha' wen ganari. Ti' tsansayob treinta mil israelo' ba soldadojob.
Yic'ot ti' tsansayob jini cha'tiquil ba i yalobilob Eli. Yic'ot ti' ch'ama ti' wenta i

cajajlel trato ba i t'an Dios. Che' fiac Eli ti yubi bajche’ ti ujti ti ch'a' yajli loq'uel
ba' buchul ti buchlib. Ti xujli i bic". Ti sajti. C'ala cuarenta jabil Eli ti' cha'le i
ye'tyel ti juez ya' ti Israel.

Che' fiac jini filisteojob ti sujtiyob ti' lumal, ti' ch'ama majlel i cajajlel trato ba
i t'an Dios. Ya' ti yac'a ti' templo i dios melel ba ti tyun. Ti yijc'alel yajlemix jini
i dios melel ba ti tyun. Ti' cha' wa'choco. Pero ti yijc'alel cha' yajlem ti' tyajayob.
Xujlemix i jol yic'ot i c'ab tyac. Yic'ot je'el ti' wen p'ojli tsuc ti yotyotyel tyac
yic'ot cabalob ti queji i pasel chacal tyac ti' bac'tyal. Cha'ach ti ujti como Dios
chancol i yaq'uen i fiusan wocol cha'an ti caj ti' ch'ama jini ch'ujul ba i cajajlel
trato ba i t'an Dios. Che' jini ti' ch'ama majlel jini caja ti yamba lum tyac. Pero
ba'ical jach ti majli, jini quixtyafiujob ya' ba an ti queji i wen fiusafiob wocol ti
chacal tyac.

Che' jini, jini filisteojob ti' c'ajtibeyob i curajob yic'ot jini mu' ba i wa ale' cha
ba mi quejel i yujtyel tyac cha ba yom i cha'len yic'ot jini i cajajlel trato ba i t'an
Dios. Jini ti yalayob cha'an yom i yotsan ti carreta jini caja yic'ot jump'ej fioj
lets ba i tyojol ba i majtyan cha'an i lamben i mich'lel Dios. Yom cha'cojt wacax
mu' ba i tyujcan majlel jini carreta cha'an i bajiiel majlel ba'ical jach yom i
majlel. Cha'ach ti' Iu' cha'leyob. Che' jini, tyoj jach ti majli jini wacax ti jini mas
Iac'al ba lum i cha'an israelob. Che' jini, jini filisteojob ti' ia'tya cha'an mach
che' jachix ti' iusayob cabal wocol, pero cha'an Dios ti yaq'ueyob i iusan wocol
ti caj ti' chilbeyob jini ch'ujul ba i cajajlel trato ba i t'an Dios.

Ya' chumul juntiquil i cura israelob ya' ti jini lum ba' ti c'otiyob jini wacax.
Wen tijicfiayob jini quixtyafiujob ya' ba chumulob che' fac ti yila ya' chancol
i c'otyel i cajajlel trato ba i t'an Dios ti carreta. Ti' tsansayob jini cha'cojt
wacax cha'an i yaq'uen Dios cotyol ba i yofrenda. Ti' c'afiayob jini carreta
cha'an si'. Ya' lac'al an jump'ej tyun ba' ti yac'ayob jini lets ba i tyojol ba
majtyan tsa' ba i choco tyalel jini filisteojob. Ya'an cha'tiquil, uxtiquil winicob
tsa' ba i lolon q'uelbe i malil jini ch'ujul ba i cajajlel trato ba i t'an Dios. Dios
ti' mich'q'ueleyob ti caj. Che' jini, max tyo jali ti' q'ueleyob ti sajtiyob cabal i
pi'alob ti yotyotyob. Ch'ajyem ti yubi yafio' ba. Yom i choc majlel ti yamba lum
i cajajlel trato ba i t'an Dios. Che' jini ti' c'ajtibeyob winicob ya' ti lum Quiriat-
jearim ba i c'aba' mi yom i ch'am majlel jini caja. Ti' jac'ayob i q'uech majlel. Ya'
ti cayle jini cajajlel trato ba i t'an Dios c'ala veinte jabil.

Che' fiac ti sajti Eli, Samuel ti ochi ti juez ti' q'uexol. Ya'an ti jump'ej lum
Ramad ba i c'aba'. Pero ti jujump'ej jab tsajni ti yamba uxp'ej lum tyac cha'an
i cha'len melojel. Che' fiac veinte jabil cha' ya'an i cajajlel trato ba i t'an Dios
ya' ba'an israelob, ti' cha' caya i ch'ujbifiob melel jach ba i dios tyac cha'an i
ch'ujbin Dios ti jump'ej i pusic'al. Che' jini Samuel ti' subeyob i lu' majlelob ya'
ti jump'ej lum Mizpa ba i c'aba'. Che' ya' afiob ti' c'ajtibeyob Dios i fiusabefiob
pejtyelel jini mach ba wen tsa' ba i cha'leyob. Che' fiac cha'ach muc'ob israelob,
jini filisteojob ti' pensaliyob i majlel i cha'len guerra ti' contra. Che' fiac israelob
ti yubiyob cha'an tyal filisteojob ti quejiyob ti baq'uen. Ti' c'ajtibe Samuel i
pejcabefiob Dios. Ti' jac'a. Yic'ot je'el ti' tsansa juncojt saj tifiame' cha'an i
yaq'uen Dios cha'an cotyol ba i yofrenda. Dios ti' jac'be i yoracién Samuel. Ti'
choco tyalel fioj c'am ba i t'an chajc tsa' ba i bac'tisabe i soldadojob filisteojob.
Ti Iu' puts'iyob. Jini israelob ti yajnisayob. Ti' tsansayob cabalob. Che' jini, on
q'uin jini filisteojob ti cayleyob ya' ti bajiiel i lumal. Ma'an ti' cha' tyac'alayob
israelob.

Dios ti yajca Sail i yochel ti yumal israelob
(1 Samuel 8.1-13.2)
Che' fioxix Samuel ti yajca jini cha'tiquil i yalobilob cha'an i yochel ti juez ti'
q'uexol ti tyojlel israelob. Pero ma'an wen ti' cha'leyob i ye'tyel che' bajche' i
tyat. Ma'an tyoj ti' cha'le melojel yic'ot ti' lolom ch'ama tyaq'uin cha'an i cotyan

i cha'len tiq'uil ba i cha'len. Jini fioxob ti Israel tsajniyob ya' ba'an Samuel i
c'ajtiben cha'an i wa'chocon juntiquil cha'an i cha'len yumal ti' q'uexol juezob.
Samuel mach yom i jac!, pero ti' cha'le oracion cha'an i cajtiben Dios cha ba
yom i cha'len. Dios ti' sube cha'an yom i jac'befiob i t'an cha'an i wa'chocon rey.
Dios ti' sube Samuel cha'an tyal i yorojlel mi quejel i yaq'uen quixtyaiiu i fiusan
wocol ti caj ma'an mi yumin. Como jini yumal mi quejel i xic'ob i yac' cabal
tyojofiel yic'ot mi quejel i xic'ob i cha'liben tsats ba tofiel. Dios ti yala cha'an
tyal i yorojlel ch'ajyem mi quejel i yubifiob cha'an ti' wersa c'ajtiyob fiuc ba
yumal. Pero ti jimba ora ma'an bajche' ch'ujbi i cotyafiob i ba. Samuel ti' sube
quixtyafiujob cha ba ti subenti ti Dios. Pero mach yom i yubifiob. Wersa yomob
fiuc ba yumal i cha'afiob bajche' an ti yamba paiiimil tyac.

Che' jini Dios ti' sube Samuel i wa'chocon juntiquil rey. Ti' wa sube majchqui
mi wa'chocontyel. Ti yala: Ijc'al ti ili ba ora mi quej ¢ choc tyalel juntiquil winic
loq'uem ba ti i jifiajlel Benjamin. Yom ma' mulben aceite ti' jol cha'an i sefiajlel
mi quejel i yochel ti i rey israelob. Mi quejel i loc'safiob israelob ti' wenta
filisteojob. Che' ti yala Dios. Ti yijc'alel jach ti ujti bajche' ti wa ala Dios. Ya' ti
c'oti ba'an Samuel juntiquil winic i c'ajtiben baqui ch'ujbi i tyaj i mula tyac i
cha'an ba i tyat tsa' ba puts'iyob. Dios ti' sube Samuel cha'an jifiach jini winic
mu' ba i yochel ti jini iaxan ba i rey israelob. Sail i c'aba'. Samuel ti' sube Satil
cha'an an majch tsa' ba i tyaja i mula tyac. Ti' sube i majlel yic'ot ti jump'ej
q'uifiejel ba' mi quejel i subentyel i fiuclel Dios. Sadl ti majli yic'ot Samuel ya'
ti jump'ej lugar ba' an jump'ej i yajnib ba' mi' pulben i majtyan Dios. Che' ti'
cha'leyob uch'el ti yaq'ue Sadl jini mas wen ba we'el. Ti ac'balel ti' paya majlel ti
yotyot ti wayel.

Ti yijc'alel che' mi quejel i sujtyel Sadl, Samuel ti majli i yactyan c'ala ya' ti
ti' lum. Che' jini ti' mulbe ts'itya' aceite ti' jol Sadl. Ti' sube cha'an mi quejel i
wa'chocontyel ti i rey israelob. Ti' wa sube Satil cha'chajp, uxchajp mu' ba quejel
i yujtyel ti jini jach ba q'uin. Ti ts'actiyi bajche' ti yala. Ti jimba q'uin Dios ti
yaq'ue Satl i cha'len t'an bajche' i tyalel mi' cha'len profetajob. Ti' q'uextyabe
i pensal Satl. Che' fiac Satl ti c'oti ti yotyot ma'an ti' sube jini am ba ti yotyot
cha'an mi quejel i wa'chocontyel ti yumal. Che' jach ti' subeyob cha ba ti
subentiyob cha'an jini mula tyac.

Che' jini Samuel ti' xiq'uiyob ti pejtyelel israelob i majlel ti jump'ej lum Mizpa
ba i c'aba'. Che' jini ti' cha'leyob yajcaya i yajcan rey. Ti fiaxan ba yajcaya ti
tsictiyi cha'an loq'uem ti' jifiajlelob Benjamin mi quejel i ch'am i ye'tyel. Ti
cha'yajlel ba yajcaya ti tsictiyi cha'an loq'uem ti' pi'aAlob Satil mi quejl i ch'am i
ye'tyel. Ti yuxyajlel ba yajcaya ti yajcanti Sadl. Pero che' fiac ti' jop'o i tyaj ya'
chancol i mujcun i ba ba' much'quibilix cha ba an tyac i cha'an quixtyafujob.
Ti majliyob i pay tyalel. Che' jini Samuel ti' subeyob quixtyafu bajche' yom i
cha'len i ye'tyel juntiquil rey. Ti' ts'ijbu ti balal ba jun. Ti yac'a jini jun ya' ti
pisil ba i templo Dios. Che' jini Samuel ti' xiq'ui sujtyel quixtyafiujob. Ti sujti
Satl je'el. Ti' paya majlel yic'ot cha'tiquil uxtiquil i soldadojob israelob.

Ti fiumi che' bajche' jump'ej mes. Che' jini i soldadojob amonitajob* ti' cha'le
guerra ti' contra israelob ya' ti jump'ej lum. Che' fiac Satl ti yubi cha ba ti
ujti, Dios ti' wen cotya. Ti' much'qui soldadojob. Ya' ti majliyob ti jini mali lum.
Ti' cotyayob cha'an ma'an ti ochiyob ti' wenta amonitajob. Ti jimba q'uin jini
israelob yom i tsansan pejtyelelob mach ba wen ti yubi che' fiac ti wa'choconti
Sadl ti rey. Pero cha'an ti caj Dios ti' wen cotyayob ti guerra, Satl ma'an ti
yaq'ueyob quixtyafiu i tsansafiob. Che' jini, ti pejtyelel israelob ti majliyob ya'
ti yamba lum Gilgal ba i c'aba'. Ti' tsansayob alaq'uil tyac cha'an i yaq'uen
Dios t'ox aq'uebil ba i yofrenda tyac. Ti' meleyob q'uin. Ti' wa'chocoyob Sail ti
ye'tyel. Lu' tijichayob.

Che' fiac ya' afiob ti Gilgal, Samuel ti' cha'le t'an. Ti' c'ajtibeyob cha'an i
subob Samuel mi an cha ba mach wen ti' cha'le ti' tyojlelob. Ti' lu' alayob

cha'an ma'an cha ba ti' cha'le mach'a wen. Che' jini Samuel ti' cha' c'ajtisabeyob
israelob ti pejtyelel wen ba tsa' ba i cha'le Dios ti' tyojlel i yumob ti fioj oniyix.
Ti' cha' c'ajtisabeyob bajche' Dios ti' payayob loq'uel ti colem panimil Egipto*
ba i c'aba!, yic'ot bajche' ti yaq'ueyob jini pafiimil Canaan ba i c'aba'. Ti'
c'ajtisabeyob israelob bajche' Dios ti yaq'ueyob i contrajob i ganarin ti guerra
jujunyaj che' fiac ti' caya i ch'ujbifiob Dios cha'an i ch'ujbin melel jach ba dios
tyac. Yic'ot ti' c'ajtisabeyob cha'an ti jujunyaj che' fiac israelob ti' cayayob i
ch'ujbin jini melel jach ba dios tyac, ti' c'ajtibe Dios i cotyafiob. Dios ti' cotyayob.
Ti' subeyob cha'an afiach i fajiyelob como wersa yomob rey cha'an i yumifiob.
Wale afiobach i rey. Pero yom i wen q'uelob i ba cha'an pejtyelel quixtyafiu
yic'ot i rey je'el, mi' ch'ujutisafiob Dios ti jump'ej i pusic'al. Samuel ti yac'a i t'an
cha'an mux i tyajob ti oracién.

Che' jini Sadl ujtyel i ch'am i ye'tyel ti rey, ti yajca tres mil soldadojob cha'an i
yajilel yic'ot. Yic'ot ti yajca mu' ba i yajiiel yic'ot i yalobil Jonatén ba i c'aba'. Ti
sujtiyob ti yotyot jini yamba quixtyafiujob.

Sanl ti' iusabe i t'an Dios; Dios ti' sube cha'an mi quejel i loc'san ti ye'tyel
(1 Samuel 13.3-15.35)

Jini filisteojob* ti' much'quiyob foj i yonlel soldadojob cha'an i contrajifiob
israelob. Ya'afiob Satl yic'ot i soldadojob ya' ti Gilgal. Chancol i pijtyan i
c'otyel Samuel cha'an i tsansan alaq'uil tyac cha'an i yaq'uen Dios tsansabil
ba i majtyan. Samuel ti' sube Sadl i pijtyan i tyalel c'ala siete q'uin. Pero ti jini
sietejlel ba q'uin max tyo ti c'oti Samuel. Lamital quixtyafiu ti bo'oyi i pijtyan.
Yom i sujtyelob. Jin cha'an Sadl ti' tsansa jini alaq'uil. Aunque mach curajic ti'
bajiiel yaq'ue Dios tsansabil ba i majtyan. Ujtyel i yaq'uen Dios i yofrenda, ya' ti
c'oti Samuel. Mach saj yom i yubin bajche' ti' cha'le. Samuel ti' sube Sail cha'an
Dios mi quejel i yajcan yamba rey mu' ba i wa'chocon ti' q'uexol como Sadl ti'
fiusabe i t'an Dios. Ti sujti ti yotyot Samuel.

Che' jini Satl ti loq'ui majlel ti Gilgal. Ti' chajpa i ba i cha'len guerra. Jonatén,
i yalobil ba Satil, yic'ot jini fiuc ba alob mu' ba i cuchben majlel i mactijib
i tyajn ti letsiyob majlel ti wits. Ya' ti' tyaja i soldadojob filisteojob chancol
ba i cafiatyan bij ti wits. Jonatdn yom muq'uic i cotyan Dios i tsansan jini
soldadojob. Yom cha'an Dios mi nijcabefiob i pusic'al jini soldadojob cha'an
i yaq'uen Jonatan yic'ot jini alob i iumel ti bij cha'an i sefiajlel mi quejel i
cotyaiiob. Jini soldadojob ti' subeyob i fiumel. Che' jini Dios ti' cotya Jonatan
i tsansafiob. Che' ujtyem i tsansafiob ti lu' queji ti wen baq'uen jini filisteojob.
Ti quejiyob ti ajfiel majlel pero ma'an ti' fia'tya cha ba muc'ob. Jini Sadl ti fiajti
ila cha ba muc'ob. Ti' paya majlel i soldadojob i contrajifiob ya'ya'i. Dios ti' wen
cotyayob ti jimba q'uin. Ti' tsansayob i yonlel filisteojob. Ti jimba q'uin Sadl ti
yala: Mach yom an majch mi' saj cha'len uch'el ti ili ba q'uin jintyo mic wen
caq'uen i fiusan wocol jini j contrajob. Mi an majch mi' c'ux cha ba tyac jach, mi
quej c tsansan, che'en. I soldadojob ti yubiyob cha ba ti yala Satdl. Ma'an majch
ti' cha'le uch'el aunque fioj an i wi'fial. Aunque ti' tyajayob chab ti tye' pero
ma'an majch ti' mac'a. Jini jach Jonatén ti' mac'a como ma'an ti yubi cha ba ti
yala i tyat.

Ti jimba ac'alel Satil yom i cha' sujtyel i cha' contrajin filisteojob. Jin cha'an
curajob ti' fiaxan c'ajtibeyob Dios mi yom i majlelob. Dios ma'an ti' jac'a ti caj
Jonatan tsa'ix i mac'a chab. Che' jini ti' cha'leyob yajcaya cha'an i fia'tyafiob
majchqui ti' cha'le jini tiq'uil ba i cha'len. Ti yajcanti Jonatén. Saul ti' pensali i
tsansan Jonatan aunque i yalobilach. Pero ti pejtyelel israelob ti yalayob cha'an
mach che'ic yom como jifiach tsa' ba i tyeche i tsansan filisteo ba soldadojob.
Ma'an ti' tsansa, che' jini.

Noj an i wersajlel i t'an Sadl. An fioj i yonlel i soldadojob. Ti' cha'le guerra ti'
contra ti pejtyelel i contrajob. Pero ti bej tyac'lanti israelob ti jini filisteojob.

Ti fiumi ora. Che' jini, jump'ej q'uin Samuel ti' sube Satil cha'an Dios yom
mugq'uic i cha'len guerra Sadl ti' contra jini amalecitajob* cha'an i ch'amob ti'
wenta. Ti yala cha'an Dios yom cha'an i tsansantyelob ti jujuntiquil quixtyanu
yic'ot jini alaq'uil tyac i cha'an. Cha'ach yom cha'an i xot'ob i mul cha'an ti caj
ti' contrajiyob israelob che' fiac chancol i fiumel majlel ti' lumal cha'an c'oticob
ti Canaan. Che' jini Sadl ti' much'quiyob i yonlel soldadojob. Ti' cha'le guerra ti'
contra amalecitajob. Ti' ganari. Ti' lu' tsansayob. Jini jach ma'an ti' tsansa jini
rey. Ti' cacha. Yic'ot jini jach jini mach fioj wen ba alaq'uil ti' tsansayob. Ma'an
ti' tsansayob jini mas wen ba.

Dios ti' sube Samuel cha'an Satl ti' fiusabe i t'an. Jin cha'an ch'ajyem ti yubi
cha'an ti wa'choconti ti rey. Samuel ti loq'ui majlel i saclan Sadl. Ya'an ti Gilgal.
Che' ti' tyajayob i ba Satl ti' fiaxan cha'le t'an. Ti yala: Tic cha'le bajche' Dios
ti' xic'on c cha'len, che'en. Pero Samuel ti yala: Mi cha'ach ti a cha'le, ;chucoch
mi cubin i t'an alaq'uil? che'en. Sadl ti' jac'a: Pero ti lojon c lotyo jini mas wen
ba cha'an tsansabil ba i majtyan Dios. Ti lojon ¢ tsansa jini mach fioj wen tyac
ba, che'en. Che' jini Samuel ti yala: Sajmal ti ac'balel Dios ti' subon cha'an
ti caj ti a iusabe i t'an, mach ch'ujbi a bej ajiiel ti rey. Ti' xiq'uiyet a tsansan
ti pejtyelelob quixtyaifiu yic'ot alaq'uil tyac. Pero ti a t'ox paya tyalel alaq'uil
tyac, che'en. Pero Saul ti' jac'a: Pero tic ch'ujbibe i t'an. Tsajniyon j contrajin
jini amalecitajob. Tic Iu' tsansayob. I rey jach tic cha' paya tyalel. Yic'ot jini
soldadojob tsa' jach i lotyoyob lamital jini alaq'uil tyac cha'an i yaq'uen Dios
tsansabil ba i majtyan, che'en.

Pero Samuel ti yala: Dios mi' mas mulan cha'an ma' ch'ujbiben i t'an che'
bajche' ma' waq'uen tsansabil ba i majtyan, che'en. Jini mas fiuc ba, jifiach
cha'an ma' ch'ujbiben i t'an. Lajal bi'bajax i fiusantyel i t'an Dios che' bajche'
wujtyantyel yic'ot i ch'ujutisantyel melel jach ba dios tyac. Dios mi quejel i
loc'sanet ti rey como ti a fiusabe i t'an, che'en. Che' jini ti queji ti baq'uen Sadl.
Ti' wersa jop'o i suben Samuel i fiusaben i mul. Pero Samuel ti yala cha'an Dios
ma'an mi' q'uextyan i pensal che' bajche' quixtyafu. Dios ti yala cha'an mi
quejel i yotsan yamba rey ti' q'uexol Satdl. Mux i wersa otsan. Che' jini Samuel
ti' tsansa i rey amalecitajob. Samuel ti sujti ti yotyot. Sal ti sujti ti yotyot je'el.
Ma'an ba' ba ora ti' cha' q'ueleyob i ba. Pero ch'ajyem Samuel cha'an ti caj Satil
mi quejel i wersa loq'uel ti ye'tyel.

Dios ti yajca David i yochel ti rey ba'an israelob
(1 Samuel 16.1-13)

Jump'ej q'uin Dios ti' sube Samuel cha'an yom i lajmel i ch'ajyemlel i pusic'al
cha'an ti caj Sail. Yom i majlel i mulben aceite ti' jol yamba winic cha'an i
sefiajlel mi quejel i ch'am i ye'tyel ti rey. Ti' xiq'ui i majlel ti lum Belén ba i
c'aba' cha'an i mulben aceite ti' jol juntiquil i yalobil Isaf loq'uem ti jifiajlel Juda.
Ti' jac'a majlel Samuel. Ya' ti yila jini ascuiiil ba i yalobil Isai. Chan. C'otyajax
ifii' i wut. Samuel ti' lolon fa'tya cha'an jifiach jini mu' ba i yotsantyel ti rey.
Pero Dios ti yala: Mach jiniqui. Aunque chan, aunque c'otyajax i ii' i wut.
Quixtyafiu che' jach mi yilan bajche' yilal ti q'uelol i pi'alob, pero jofion mij
q'uel bajche' an ti' pusic'al. Mic yajcan jini tyoj ba i pusic'al. Che' ti yala Dios.
Che' jini Isai ti' paya tyalel jini yamba alob ba i yalobilob. Jujuntiquil ti ochi
ya' ba'an Samuel. Pero Dios ti' sube Samuel cha'an mach jiniqui, mi junticlec
jini tsa' ba iumi. Che' jini Samuel ti' c'ajtibe Isai mi an tyo yamba i yalobil.
Isaf ti' jac'a cha'an an tyo juntiquil, jini yoque ijts'ifial ba, pero ma' ya'an. An
ti cafiatya tifiame'. Samuel ti' xiq'ui ti payol. Che' fiac ti c'oti David, Dios ti'
sube Samuel: Jifiach jini tsa' ba c yajca. Mulben aceite ti' jol. Che' ti yala Dios.
Che' jini, ya' ti' cantyalel i wut i yascufiob Samuel ti' mulbe aceite ti' jol David.
C'otyajax i fii' i wut David. Ti jimba ora Ch'ujul ba i Ch'ujlel Dios ti queji i
pas'en David bajche' yom i cha'len. Samuel ti sujti ti yotyot.

David ti' jats'a arpa cha'an i yubin Satil
(1 Samuel 16.14-23)

Dios ma'an ti' bej cotya Satil. An q'uin fioj ch'ajyem mi yubin cha'an tyac'labil
ti xiba. Jini ajtrofielob i cha'an ti' pensaliyob cha'an yom juntiquil mu' ba i jats'
arpa ba musica cha'an i cha' tijiciiasaben i pusic'al Satl che' fioj ch'ajyem. An
majch ti yala cha'an yujil i jats'ol David i yalobil ba Isai. Satl ti' paya tyalel. Che'
jini ba' ba ora fioj ch'ajyem Sadl, David ti' jats'be i yarpa. Sadl ti' wen p'untya
David. Ti wi'il ba ora ti yajca cha'an i cuchben majlel i mactijib i tyajn che' ti'
cha'le guerra.

David ti' tsansa juntiquil fioj chan ba i soldado filisteojob
(1 Samuel 17-18.5)

Junyajlel che' chancol i contrajifiob i ba ti guerra israelob yic'ot filisteojob*,
ya' ti' much'quiyob i ba israelob ti pam jump'ej bujtyal. Ya'an jini filisteojob
ti' pam yamba bujtyal. Lac'al afiob. Ch'ujbi i pejcafiob i ba ti c'am ba t'an. An
juntiquil i soldado filisteojob fioj chan. Uxp'ej metros i chanlel. Melel ti tsucul
tyaq'uin jini i mactijib i tyajn. Noj al. Goliat i c'aba jini soldado. Ti c'am ba t'an
ti' subeyob cha'an jini israelo' ba yom i yajcan juntiquil ba i soldado mu' ba i
bajiiel cha'len guerra ti' contra jini Goliat. Che' jini, mi Goliat mi' ganarin, jini
filisteojob mi yumintyel ti israelob, pero mi ti' ganari jini israel ba soldado, che'
jini israelob mi yumintyel ti filisteojob. Pero pejtyelel i soldadojob israelob ti'
bac'iia i contrajin Goliat.

Jini uxtiquil i yascufiob David israel ba soldadojob. David chancol i cafiatyan
i tiname' i tyat. Numen ti jump'ej mes jini Goliat chancol i bej tyac'lan ti t'an
jini israelob. Che' jini, jump'ej q'uin i tyat David ti' xiq'ui i majlel i q'uel bajche’
an i yascufiob. Ti' ch'ambeyob maijlel i yuch'el je'el. Che' fiac ya' ti c'oti David,
ti yubi bajche' chancol i tyac'lafiob ti t'an soldadojob jini Goliat. David ti yala
cha'an Goliat mach yom i tyac'lan ti t'an jini soldadojob chancol ba i cha'len
guerra i cotyan israelob, como i cha'afio' ba Dios jini israelob. Che' jini ti yala
cha'an mux i bajfiel majlel i cha'len guerra ti' contra Goliat. Satl ti subenti
bajche' chancol i yale' David. Ti' paya majlel i pejcan. Ti yala: Mach ch'ujbi a
contrajin Goliat como alobet tyo pero cabal ti' cha'le guerra jini Goliat, che'en.
Pero David ti' jac'a: Mij cafiatyaben i tifiame' c tyat. An mic tsansan colem
chac bajlam tyac yic'ot oso tyac je'el tsa' ba i tyac'labe i tifiame' ¢ tyat. Dios
ti' cafiatyayon. Mux i cafiatyafion je'el che' mic cha'len guerra ti' contra jini
filisteo, che'en.

Che' jini Satl ti yaq'ue ti majan i mactijib i tyajn. David ti' poj lap'a pero
mach fiumalic yic'ot. Ti' cha' jochbe. Che' jini tsajni ya' ti ti' pa'. Ti' lotyo jo'p'ej
saj tyun. Ti yotsa ti saj yajnib i bac' i pantyun. Che' jach ti' ch'ama i pantyun. Ti
majli i contrajin Goliat.

Ti' cha'le tse'fial Goliat che' ti yila tyalel muc' David. Pero David ti yala: Jini
cuxul ba Dios, jini mu' ba lojon ¢ ch'ujbin israelon ba lojon, mi quejel i cotyanon.
Ti ili ba q'uin mux i tsictiyel cha'an mi' cotyafion lojon, che'en. Che' jini Goliat
yic'ot David ti queji i xuc'ul lac'ob i ba. David ti' loc'sa jump'ej tyun ti yajnib.

Ti yac'a ti pantyun. Ti' choco. Ti yac'be Goliat ti' pam. Ti yajli. Che' jini ti ajnel
ti majli David. Ti' ch'ambe i yespada Goliat. Ti' tsepe loq'uel i jol. Che' fiac ti
yilayob ti queji ti puts'el i soldadojob filisteojob. Pero israelob ti yajnisayob c'ala
ya' ti mali lum tyac. Ti' tsansayob i yonlelob.

Che' fiac Sadl ti yila cha ba ti yjti, ti' xiq'ui jini fiuc ba soldado Abner ba i
c'aba' i pay tyalel David. Che' jini ya' ti c'oti ya' ba'an Sail. Chucul tyo ti' c'ab i
jol Goliat jini David. Satl ti' c'ajtibe David i yajfiel ya' ti yotyot yic'ot. Jonatan,

i yalobil Sadl, ti ajni ti wen uts yic'ot David. Jonatén ti yaq'ue David junts'ijt
espada. Saul ti' xiq'ui David i majlel ti guerra, pero cha'an fioj wen ti' cha'le, ti
yotsa ti ye'tyel ti fiuc ba soldado. Jini afio' ba i ye'tyel ti' tyojlel Satil yic'ot ti
pejtyelelob yaiio' ba, lu' tijicfiayob cha'an ti otsanti ti ye'tyel David.

Rey Sail ti' wen mich'q'uele i fiuclel David; ti' jop'o i tsansan
(1 Samuel 18.6-20.42)

Junyaj che' fiac ti cha' sujti tyalel David che' fiac ujti i tsansan cabal filisteo ba
soldadojob, israel ba x'ixicob ti loq'uiyob majlel i tyaj tyalel ti bij jini israel ba
soldadojob. Ti' cha'leyob c'ay. Ti' cha'leyob son. Ti' c'aybeyob i fiuclel jini yumal
Sadl yic'ot David. Ti c'ay ti yalayob cha'an jini yumal Satl ti' tsansa ti milob i
contrajob pero cha'an David ti' tsansa diez milob. Che' fiac ti yubi Sail jini c'ay,
ti wen mich'a. Ti queji i pensalin cha'an ma'ix jal mi quej i mulan quixtyafiu i
yotsan ti yumal David. Jin cha'an ti queji i wen q'uele' cha ba muc' David.

Ti yijc'alel ti cha' tyac'lanti ti xiba Satl. Jin cha'an David ti' cha' jats'a arpa ba
miusica. Che' fiac chancol tyo i jats' arpa, Satl chucul i cha'an espada ti' c'ab. Ti'
jop'o i ts'ap jec' David pero cha'yaj ti' jisa i ba. Che' jini Sadl ti queji i ia'tyan
cha'an Dios chancox i wen cotyan David. Pero Dios mach'an ti' bej cotya Sadl.
Jin cha'an ti bac'ianti David. Jin cha'an ti yotsa ti capitdn i cha'an i soldadojob.
Como ti' fia'tya cha'an yom ya'ic mi sajtyel ti guerra. Pero jujunyajlel che'

mi' cha'len guerra David ti' wen ganari como Dios ti' cotya. Ma'ix cha ba ti
tyumbenti ti guerra. Jin cha'an més tyo ti' cha'le baq'uen Satil. Pero ti pejtyel
israelob ti' wen p'untyayob David.

Jin cha'an Sadl ti' pensali bajche' ch'ujbi i yac' ti jisantyel David. Jini xut
yixicp'efial Satl ti' wen p'untya jini David. Tsa'ach i fia'tya Sadl. Jin cha'an ti'
fia'tya i yac' i pay David cha'an i yijiam. Ti' sube jini afio' ba ye'tyel ti' tyojlel
cha'an i suben David cha'an i pay. Pero David ti' pensali cha'an fioj cabal mi
quej i yaq'uen i majtyan. Pero ti' subeyob David cha'an chancol jach i c'ajtin
cha'an mi' tsansan cien filisteojob cha'an i majtyan. David ti' jac'a i tsansan.
Como Satil ti' lolon na'tya filisteojob mi quej i tsansan David. Che' jini mi quejel
ijilel i contrajintyel ti' pensali. David ti majli i tsansan dos cientojob. Che' jini
David ti' paya jini Mical i yalobil ba Satl. Pero més tyo ti' cha'le baq'uen Sail
como ti yila chancol i wen p'untyan David jini Mical. Tsiquil Dios chancol i
cotyan je'el.

Che' jini Satl ti' sube i pi'alob ti yotyot yic'ot afio' ba ye'tyel ti' tyojlel cha'an
yom i tsansan David. Pero Jonatan i yalobil ba Satil wen uts yic'ot David. Ti'
sube David che' i tyat yom i yac' ti tsansantyel. Jonatén ti' jop'o i tic' i tyat
cha'an mach'an mi' tsansan. Jin cha'an tsa'ach i yala cha'an ma'ix mi quej i
tsansan. Che' jini David ti' bej cha'le ye'tyel ti' tyojlel i soldadojob Satil. Ti' cha'
cha'le yamba guerra ti' contra filisteojob. Ti cha' ganari.

Che' jini ti' cha' tyac'lanti ti xiba jini Sadl. David ti' cha' jats'a jini arpa ti'
tyojlel Satl. Sadl ti' cha' chocbe jini espada pero David ti puts'i loq'uel ti' tyojlel.
David ti sujti ti yotyot pero i yijfiam Mical ti' sube cha'an yom i puts'el majlel ti
jini jach ba ac'balel como i tyat mi quejel i wersa jop' i tsansan. Como jini Sadl
tsa'ix i wa choco majlel ajtrofiel i cha'an i chijtyan ti yotyot. Jin cha'an Mical
ti' ju'sa ti ventana David cha'an mi majlel ti puts'el. Ti' tyots'choco dios tye' ti'
wayib. Ti yac'a i c'an jol. Ti' moso ti mosil cha'an che' bajche' David tyots'ol ti
wayib. Che' jini ti c'oti i yajtrofielob Sail cha'an i chuc David pero Mical ti' lolon
subeyob cha'an c'am. Che' nac ti' fa'tya Sail cha'an ti lo'lonti ti yixicp'efial
ti' wen mich'q'uele. Ti' wen al'e. Pero ti' cha' loti cha'an i cotyan i ba. Ti yala:
David ti' subon mi quej i tsansafion mi mach'an mij cotyan i majlel ti puts'el,
che'en.

Che' jini David ti puts'i. Ti majli ba'an Samuel. Ti' sube cha ba ti ujti. Jini
rey Sadl ti yajnisa majlel David pero mach'an ti' tyaja. Che' jini David ti

majli i pejcan Jonatén. Ti' c'ajtibe: ¢Chucoch mi mich' q'uelon a tyat? che'en.
Jonatén ti' sube: Mach'an mich' ¢ tyat yic'otyet, che'en. Pero David ti' sube:

Mic na'tyan mich' yic'otyon pero mach'an ti' subet como yujil isujm cha'an

fioj utset awic'otyon, che'en. Jin cha'an David ti' sube Jonatén cha'an i yubin
bajche' mi yoque fa'tyan i tyat. Che' jini yom mi cha' subentyel. Jonatan ti yac'a
i t'an cha'an muc'ach i suben. Che' jini Jonatan ti queji i yilan cha'an yomach

i tsansan David i tyat. Jin cha'an ti' cha' mucu sube David. Pero Jonatén yic'ot
David ti' cha' subeyob i ba cha'an ti bele' ora mi quej i bej p'untyafiob i ba yic'ot
jini ano' ba ti yotyot. Che' jini David ti' fa'tya cha'an wersa yom mi majlel ti
pust'el cha'an i cotyan i ba. Ora jach ti majli.

David ti' puts'tya rey Sail; ti' much'qui i yajcotyayajob
(1 Samuel 21-23)

Che' fiac ti majli ti puts'el David ti' tyojlel jini rey Sadl, ti c'oti ya' ba' mu' ti
tofiel jini cura Ahimelec ba i c'aba'. Ti' c'ajti waj cha'an i c'ux. Ahimelec ti' c'ajti
cha ba och mu' ti bajiiel xambal David. David ti' loti. Ti lolon yala cha'an Sadl
chancol i mucu choc majlel ti fiajt ba pafiimil cha'an i cha'len cha ba ti xijq'ui
i cha'len. Che' jini Ahimelec ti' sube jini jach an jini caxlan waj am ba ti mesa
tsa'ix ba aq'uenti Dios ya' ti pisil ba i templo Dios. An jach cha'an i c'uxob
curajob. Pero Ahimelec ti yaq'ue David cha'an i c'ux yic'ot cha'an i yaq'uen i
winicob chancol ba i pijtyan David. Che' jini David ti' c'ajtibe Ahimelec junts'ijt
espada o lanza. Ahimelec ti yaq'ue David jini espada tsa' ba i c'afia Goliat. Ti'
ch'ama. Ti puts'i loq'uel ti' lumal israelob. Naxan ti majli ti Gat jump'ej lum i
cha'an filisteojob. Pero ya'i ti' cafiayob majchqui jini David. Jin cha'an ti' bac'fia
ame jini yumal ti Gat mi quej i tsansan. Jin cha'an ti' lolon cha'le che' bajche'
mi loco.

Che' jini David ti loq'ui majlel ti Gat. Ti majli ti chumtyal ti ch'en Adulam
ba i c'aba'. Che' fiac ti yubi i pi'alob yic'ot afio' ba ti yotyot i tyat che' ya'an ti
majliyob i yajiiel yic'ot je'el. Cabal winicob mach'a ba'an tijiciiayob yic'ot Sail o
afo' ba i bet o afo' ba i wocol ti' tyojlel Sadl ti majli i yajnel yic'ot David jintyo
ti oc'a cuatro ciento winicob. Ti' paya majlel i tyat i fia' ba'an fiuc ba yumal
ya' ti pafiimil Moab ba i c'aba' cha'an ma'an cha ba mi tyumbentyel. Che' jini
juntiquil profeta Gad ba i c'aba’ ti' sube David cha'an i caye' jini ch'en cha'an i
majlel i yajiiel ti ma'tye'el ti pafiimil Juda ba i c'aba'.

Chancol tyo i bej jop' i chuc David jini Satil. Pero mach'an ti' tyaja. Ti mich'a
yic'ot afo' ba ye'tyel ti' tyojlel cha'an mach'an majch ti' subu che' mi' wen
p'untyafiob i ba David yic'ot Jonatén i yalobil ba Sadl. An juntiquil winic tyalem
ti Edom. Ya'an che' flac ti c'oti David ya' ti jini pisil ba i templo Dios. Ti yila
che' fiac David ti' c'ajtibe waj yic'ot jini espada. Che' jini ti' cha' sube Sadl. Jini
Saul ti' xiq'ui ti payol Ahimelec. Ti yal'e cha'an ti caj ti' cotya David. Aunque
Ahimelec ti' sube cha'an fioj wen mi' cha'liben i tofiel jini David pero Sadl ti'
xiq'ui i tsansafiob Ahimelec yic'ot pejtyel jini yamba curajob je'el. Jinic tyo ti
yAc'A ti tsansantyel saj alp'efialob yic'ot je'el pejtyel i yanimal tyac. Juntiquil
jach i pi'alob ti puts'i. Jifiach i yalobil Ahimelec, Abiatar ba i c'aba'. Ti majli i
suben David. David ti' sube caylec yic'ot ti caj yomob tsansantyel ti cha'ticlel.

Ti jimba ora jini filisteojob* ti queji i cha' contrajin jini israelob ti jump'ej lum
Keila ba i c'aba'. Pero Dios ti' cotya David i contrajin jini filisteojob. Ti' ganari.
Che' jini ti queji i yubin Sadl cha'an ya'ach an David ya' ti Keila. Ti' chajpa i
majlel i chuc ya'i. Jin cha'an David ti' c'ajtibe Dios cha ba yom i cha'len. Dios
ti' tsictisabe cha'an tyal Sadl ti Keila. Jini quixtyafiujob ya'i mi quej i yaq'uen
David ti' ¢'ab Sadl. Jin cha'an David yic'ot pejtyel jini winicob chancol ba i
tsaclen ti loq'ui majlel ti Keila. Ti bej xafia majlel. Che' fiac ti queji i yubin Satil
cha'an tsa'ix loq'ui majlel David ya'i, ti' caya i tsaclen. Ti jimba ora tsa'ix oc'a
jini winicob tsa' ba i tsacle majlel David. Afiob seiscientos i winicob.

Jini yumal Saul ti' bej sacle David pero Dios mach'an ti yac'a Sail i tyaj. Che'
jini ti mucu c'oti Jonatdn i jula'an David. Jonatan ti' sube: Mach a cha'len
baq'uen. Mach ch'ujbi i tyac'lanet c tyat. Ti tyal tyo ba ora mi quej a wochel ti
fiuc ba yumal i cha'an israelob. Jofion mi cajiiel ti juntiquil am ba ye'tyel ti a
tyojlel. Yujil isujm c tyat je'el, che'en. Che' jini ti' cha' subeyob i ba cha'an bej
utsob i ba yic'ot. Che!' jini ti cha' sujti Jonatan. David chancol i muc i ba ti wits.
Yujilob isujm jini quixtyafiujob chumulob ya'i cha'an ya'an David. Ti' subeyob
Sadl cha'an mi quej i cotyafob Satil i chuc. Ti queji yubin David. Jin cha'an ti
cha' loq'ui majlel ya'i. Pero lac'alix i tyalel Sadl yic'ot i soldadojob. Che' jini ti
c'oti juntiquil ba'an Satl cha'an i suben cha'an filisteojob chancox i cha' c'otyel i
contrajifiob israelob. Jin cha'an Sail ti yactya i yajnisan David. Ti majli i cha'len
guerra ti' contra filisteojob.

Cha'yajlel colel mejlel i tsansan Sail jini David
(1 Samuel 24-27)

Che' yjti i cha'len guerra jini yumal Satil yic'ot filisteojob* ti cha' queji i
yajnisan David. Ti yubi Satl baqui an David. Ti' paya majlel tres mil soldadojob
yic'ot. David chancol i mujcun i ba ti mal ch'en yic'ot i winicob. Che' jini ti ochi
Satl ya'i cha'an i cha'len pafiimil. I winicob David ti' subeyob i wa' tsansan.
Pero mach yom i tsansan como yumal tyo i cha'an. Nuc ba yumal tyo i cha'an
israelob. Jin cha'an David tsa' jach mucu majli i tsepben loq'uel ts'itya' ti i yoc
pal ba i bujc ti i yespada. Che' jini ti cha' loq'ui majlel Satl ti jini ch'en. David ti
queji i pejcan ti fiajt. Ti' fiocle. Ti' pas'e i xujt'il i pislel. Che!' jini ti' sube cha'an
mi yomiqui tsa'ix mejli i tsansan. Ti' sube cha'an Dios mi' tsictisan majchqui
mach ba wen mi' cha'len. Che' fiac ti yubi Satl cha ba ti yala David ch'ajyem
ti yubi. Ti' sube: Wefiach bajche' ti a cha'le. Mach wen tic cha'le ¢ bajiiel che'
chancol ¢ yajnisafiet. Ma'ix cabal quixtyafiu mu' ba i fiusan i tsansan i contra.
An cha ba wen ba mi' cha'libefiet Dios cha'an wefiach ti a cha'libeyon. Cujil
isujm jatyet mi quej a wochel ti fiuc ba yumal. Cabal i wersa israelob, cabal i
ricojlel mi quej i yajiielob che' yumalet i cha'afiob. Pero ac'a a t'an cha'an bej
utset yic'ot majchical jach ba c pi'alob loq'uem ba tic tyojlel, che'en. David ti
yac'a i t'an. Ti cha' sujti Satl ti yotyot. Pero David yic'ot i winicob ti bej ajniyob
ya' ba' mujcubilob ya' ti ch'en ti ma'tye'el.

Ti jimba ora ti sajti jini profeta Samuel. Ti pejtyel israelob ch'ajyemob ti caj.
Ti' cha'leyob uq'uel.

Ti jimba ora je'el David ti' choco majlel cha'tiquil uxtiquil i winicob ba'an
winic i c'aba' ba Nabal cha'an i c'ajtiben i majtyan cha'an i balob i fiac'. Rico jini
Nabal. Chancol i tsepob i tsutsel i tifiame'ob che' fiac ti c'otiyob. David ti' sube
i winicob cha'an i cha' c'ajtisaben jini Nabal cha'an ma'ix cha ba ti' tyalayob i
winicob David che' fiac ti ajniyob lac'al ba'an i winicob Nabal. Pero mach saj
wen bajche!' ti' jac'a Nabal. Mach'an cha ba ti yaq'ueyob i winicob David. Ti wen
mich'a David yic'ot jini Nabal ti caj ma'ix wocox i yala ti' pusic'al cha'an an i
cafiatyantyel i yajtrofielob che' ya'an i winicob David. Jin cha'an David ti' sube
i winicob i chajpan i ba i cha'len guerra ti' contra Nabal yic'ot pejtyel i cha'afo!
ba.

Pero i yijiam Nabal i c'aba' Abigail. Wen an i fia'tyabal. C'otyajax je'el. Ti'
pensali cha'an wefiach mi yaq'uentyel i majtyan tyac David che' fiac yajtofielob
Nabal ti' cha' subeyob bajche!' ti' jac'a i fioxi'al. Ti' much'qui i balob i fiac' jini
Abigail. Ti' c'ac choco ti' pat i mula tyac. Ti majli i tyaj tyalel jini David. Che' fiac
ti' tyaja David ti yaq'ue i majtyan tyac. Ti' sube David mas c'Ajnibal mi' ch'am i
majtyan cha'an ma'ix mi' cha'len tsansa cha'an mi' jisaben pejtyel afio' ba ti yotyot
Nabal cha'an jach ti caj i simaronlel Nabal. David ti' fia'tya cha'an wefiach ti'
pensali. Ti' ch'ama i majtyan. Che' fiac ti sujti Abigail ti' tyaja fioj q'uixin i fioxi'al.
Ti' sube bajche' ti ujti, bajche' ti casi jiliyob ti caj i simaronlel. Ti' wa' c'am'a.

Che' max tyo ti flumi cha'p'ej semana ti sajti i fioxi'al. David ti' ia'tya cha'an
Dios ti yac'a i sajtyel cha'an ti caj i simaronlel. Che' jini David ti' choco ti payol
Abigail cha'an i yijiam. Jini Abigail jifiach i cha'ticlel ba i yijiiam tsa' ba i paya
che' fiac puts'el muc' ti' tyojlel Sadl. Pero Sadl tsa'ix i yac'a yamba winic i pay
jini flaxan ba i yijiam David, Mical ba i c'aba".

Che' jini Sadl ti' cha' q'uextya i pensal. Ti' cha' jop'o i tsansan David. Ti' cha'
much'qui tres mil winicob i yajnisan David. David ti' choco majlel winicob
i chijtyan Sadl cha'an i fia'tyan baqui afiob Satl yic'ot i soldadojob. Che' jini
David yic'ot juntiquil i winic tyoj jach ti majli ba' ti poj ajniyob Sail yic'ot i
winicob. Dios ti yac'a i cha'len wayel pejtyelel i winicob Sadl. Mach'an majch
ti yila ti c'oti David. Jini i pi'al ti xambal yom i wa' tsansan Satl pero David
mach'an ti yac'a i t'an cha'an i tsansan. David ti yala cha'an Dios mi quej i
yaq'uen Sail i fiusan wocol. Tsa' jach i ch'ama majlel i yespada Satl yic'ot i
yajnib i ya'al. Che' jini ti letsi majlel ti jump'ej bujtyal. Che' mero fiajt afiob
David ti' pejca Abner am ba ti' wenta i soldadojob Satl. Ti' wajli Abner cha'an
mach'an ti' wen cafiatya i yum. David ti' sube cha'an i q'uele' mach ya'an i
yespada mi i yajnibic i ya'al ti' t'ejl Satl. Che' jini Satl ti' cambe i t'an David. Ti'
pAyA. David ti' sube Sail cha'an mach yom i yajnisan. Mach yom i jop' i tsansan
como mach chancol i jop' i tyac'lan Satl jini David. Sadl ti' c'ajtibe i fiusaben i
mul che' ti' jop'o i tsansan. Che' jini David ti' sube i choc majlel juntiquil winic
i cha' ch'am i yespada. Ti yala je'el cha'an Dios mi' canatyaben cha'ach bajche'
Dios ti' cafiatya Sadl ti jimba q'uin. Che' jini ti cha' sujti ti yotyot Sadl. David ti
cha' sujti ba'an i winicob.

Pero David mach'an ti' fioj ch'ujbi i t'an aunque ti yala Satil cha'an mach'an
mi quej i tsansan. Jin cha'an ti cha' majli ti jini lum i cha'an filisteojob Gat ba
i c'aba'. Ti' paya majlel jini cha'tiquil i yijiamob yic'ot pejtyel i winicob. Che'
flac ti yubi Satl cha'an tsa'ix majliyob ti yactya i yajnisafiob. Che' jini David
ti' c'ajtibe jini fluc ba yumal ti Gat jump'ej saj lum ba' ch'ujbi i chumtyal. Jini
yumal ti yaq'ue jini saj lum Siclag ba i c'aba'. Ya' ti ajni mas ti jump'ej jab David.
Ti loq'ui majlel David yic'ot i winicob cha'an i jisan i contra israelob. Ti' tsansa
pejtyel quixtyafiujob pero ti' ch'ambe majlel i yanimal tyac yic'ot i pislelob.
David ti' loti jini yumal ti Gat. Ti' lolon sube cha'an chancox i contrajin i lum
tyac i cha'an ba israelob yic'ot i cha'an jini utso' ba yic'ot israelob. Jin cha'an ti'
lolon fia'tya chancox i yajiiel David ti' contra i pi'alob israelo' ba.

Ti sajti ti guerra Saiil yic'ot yalobilob
(1 Samuel 28-31; 1 Crénicas 10)

Jini filisteojob* ti' chajpayob i ba cha'an i cha' contrajin israelob. Jini yumal
ti Gat yom muq'uic i majlel ti guerra David yic'otyob ti' contra israelob. David ti'
jac'a cha'an muc'ach i majlel.

Che' fiac ti' much'quiyob i ba jini filisteojob cha'an i contrajin israelob, jini
yumal Sadl ti' much'qui i soldadojob je'el. Noj babaq'uen ti yubi che' fiac ti
yila cha'an wen cabal filisteojob. Ti' c'ajtibe Dios bajche' mi quejel i yujtyel.
Pero Dios mach'an ti saj jac'be i t'an. Mach'an ti' pasa ti fiajal. Mach'an ti'
tsictisabe ti jini tyun mu' ba i chocob jini curajob cha'an i fia'tyafiob. Mach'an
ti' subu ti jini profeta mu' ba i xic' i yale' Dios. Jin cha'an Saul ti' sacle jini mu'
ba i pejcan tsa'ix ba sajtiyob cha'an i fia'tyan cha ba yom i cha'len. Pero Satl
tsa'ix i yac'a ti tsansantyel pejtyel jini mu' ba i pejcan jini tsa'ix ba sajtiyob. I
yajtofielob ti' subeyob Satl cha'an afiach tyo juntiquil x'ixic ya' ti lum Endor ba
i c'aba' mu' tyo ba i pejcan quixtyaiiu tsa'ix ba sajti mi yalob. Jin cha'an Sadl
poj yafialix ti' mele i ba cha'an mach i cafia mi Satl. Ti majli i suben jini x'ixic
i paye' juntiquil tsa'ix ba sajti. Mach yom i pay tsa' ba sajti como ti' bac'fia
ubintic ti' tyojlel Sadl. Mi quej i tsansantyel. Pero Sadl ti yac'a i t'an cha'an
ma'ix mi quejel i tsansantyel. Ti' sube i pay i ch'ujlel jini profeta Samuel. Che'

fiac ti yila Samuel ti queji i pensalin cha'an Satlach i bajiiel tsa' ba i xiq'ui i
pay Samuel.

Che' jini Samuel ti' sube Satil: ;Chucoch ti a wac'ayon ti tyejchel cha'an
a pejcafion? che'en. Sail ti' jac'a: Noj wocol bajche' chancol c fiusan. Jini
filisteojob chancol i cha'len guerra tij contra pero mach'an mi' jac'befion
coracién Dios. Jin cha'an tic payayet cha'an ma' subefion cha ba yom mic
cha'len, che'en. Pero Samuel ti' sube: Lolom jach ma' c'ajtibefion. Mach bej
uts Dios awic'ot. A contra wale iliyi. Mach'an ti a bej ch'ujbibe i t'an cha'an a
tsansan pejtyelel jini quixtyanujob i cha'an Amalec. Jin cha'an mach'an mi quej
i yaq'ueiiet a bej cha'len yumal Dios che' bajche' tic wa subeyet wajali. Ijc'al
jach jini filisteojob mi quejel i ganarifietla. Mi quej a sajtyel jatyet awic'ot a
walobilob, che'en. Che' fiac ti yubi jini t'an Sadl ti' oj bac'fia.

Che' fiac ti' much'quiyob i ba filisteojob jini yamba yumalob i cha'an
filisteojob ti' sube jini yumal ti Gat cha'an mach yac'ob i majlel David yic'otyob.
Ti' bac'fiayob ame David mi' sutquin i ba ti contra i cha'afiob. Mi quejel i cotyan
israelob che' muc'ob ti guerra. Ti' xiq'uiyob jini yumal ti Gat i suben David
cha'an mi sujtyel ti' lum Siclag ba i c'aba'. Che' fiac ti cha' c'oti David ya' ti
Siclag ti' fia'tya tsa'ix faxan c'oti i winicob Amalec. Ti' Iu' xujch'iyob majlel
pejtyel x'ixicob yic'ot alp'efialob. Ti' puluyob jini lum. Che' jini David ti' c'ajtibe
Dios mi yom i yajnisan majlel jini tyalem ba ti Amalec. Dios ti' sube cha'an
yomach i yajnisan. Ti majliyob i yajnisan. Ti' tyajayob. Ti' tsansayob jini tsa' ba
i xujch'i majlel i pi'alob. Ti' cha' payayob sujtyel pejtyel jini x'ixicob, alp'efialob
yic'ot i yanimal tyac tsa' ba i xujch'iyob majlel. Che' jini David ti' choco majlel
i majtyan loq'uem ti jini tsa' ba cha' ch'ambenti jini tyalem ti Amalec ba'an i
pi'alo’ ba jini afio' ba ti Juda.

Che' fiac jini filisteojob ti' choco sujtyel David yic'ot i winicob ti majliyob
filisteojob i cha'len guerra ti' contra israelob. Ti ganari filisteojob. Ti' tsansayob
cabal i soldadojob israelob. Ti yajnisayob jini yumal Sail yic'ot i yalobilob. Ti!'
tsansayob. Cha'ach ti sajti Sadl como Dios ti yac'a i sajtyel cha'an mach'an ti'
ch'ujbibe i t'an che' je'el tsajni i c'ajtin i pejcan quixtyaiiu tsa'ix ba sajti.

David ti ochi ti cha'ticlel ba yumal i cha'an israelob
(2 Samuel 1-6; 8-10; 1 Crénicas 11-16; 18-20; 26.29-27.34)

Che' fiac ti' tsansayob Sail jini soldadojob i cha'an filisteojob* ti c'oti ti ajiiel
juntiquil ya' ba'an David ti lum Siclag ba i c'aba'. Ti c'oti i suben David bajche'
ti tsansanti Satl yic'ot yalobilob. Noj ch'ajyem David che' ti yubi cha'an tsa'ix
tsansanti Satl yic'ot Jonatdn. David ti' ts'ijbu jump'ej c'ay cha'an i ch'ajyemlel
cha'an ti sajti Satl yic'ot Jonatén tsa' ba i xiq'uiyob i c'ayin pejtyel israelob. Satl
jifiach jini faxan ba rey i cha'an israelob. Jonatdn wen uts yic'ot David. Che' jini
Dios ti' sube David cha'an i sujtyel majlel ti jini lum Hebrén ba i c'aba' i cha'an
ba junmujch’ israelob loq'uen ti jifiajlel Juda. Como loq'uem ti' jifiajlel Juda
David je'el. Ti sujti David. Jini winicob ti' mulbe aceite ti' jol David cha'an i
sefia cha'an mi yajcan cha'an yumal i cha'an jini junmujch' jud4job.

Jini Abner am ba ti' wenta pejtyel i soldadojob Satil mach'an ti tsansanti che'
fiac ti sajti Sadl. Jini Abner ti yotsa ti yumal juntiquil i yalobil Satil tsa' ba cayle.
I c'aba' Is-boset. Ti yotsa ti yumal cha'an israelob. Che' jini Abner ti' ch'ama ti'
wenta i soldadojob Is-boset. Joab an ti' wenta i soldadojob David. Ti' contrajiyob
i ba ti guerra. I soldadojob David ti' ganariyob. Tsa' tyo i yajnisayob i soldadojob
Is-boset c'ala ti ilumi q'uin. Che' fiac ti yajnisayob Abner ti' tsansa Asael i
yijts'in ba Joab. Jal ti' bej contrajiyob i ba jini cha'mujch' pero David ti' bej mas
oc'a i p'atyalel i t'an.

Ti wi'il ti queji i yal'efiob i ba Is-boset yic'ot jini Abner am ba ti' wenta i
soldadojob Is-boset. Ti mich'a yic'ot como jini Abner ti' mucu tyac'la juntiquil
mach ba yoque i yajiiamic i ch'ujlelal Saul. Ti wi'il Abner ti queji i pensalin

i cotyan David. Ti' choco majlel t'an cha'an i c'ajtin i tyaj i pejcan como yom

i yubin bajche' ti yala. David ti' cha' choco majlel t'an cha'an muc'ach mi ti'
flaxan cha' sutquibenti i yijiam Mical ba i c'aba'. Jin cha'an tsa'ach i choco
majlel Mical jini Abner yic'ot Is-boset. Che' jini ti c'oti Abner ba'an David. Ti'
sube cha'an mi quej i suben pejtyel fioxob israelo' ba cha'an mi' tsaclen David.
David ti' sube cha'an yomach. Ti' cha' choco sujtyel Abner. Che' jini ti cha' c'oti
Joab tsajni ba ti guerra. Che' fiac ti yubi cha'an wefiach ti q'uejli Abner ti David
yic'ot ti' fiach'tyalel i pusic'al ti cha' choco sujtyel. Ti fioj mich'a. Mach'an cha
ba ti' sube David. Ti mucul jach ti' choco ti payol. Ti cha' c'oti Abner. Joab

ti' cha'le che' bajche' mi an cha ba yom i suben pero ti' wa' tsansa. Yom jach

i q'uextyaben cha'an ti caj Abner ti' tsansa ti guerra i yijts'in Joab, Asael ba i
c'aba'. Che' fiac ti yubi David cha'an Joab ti' tsansa Abner fioj ch'ajyem ti yubi.
Ti' xiq'uiyob pejtyel am ba ti yotyot yic'ot je'el Joab i cha'lefiob uq'uel bajche'

i tyalel mi' cha'len che' mi sajtyel quixtyafiujob cha'an tsiquil mach Davidic ti'
xiq'ui ti tsansantyel. Che' jini ti' lu' fia'tyayob quixtyafujob cha'an mach che'ic
ti' pensali David i cha'len.

Che' fiac Is-boset ti yubi cha'an sajtyemix Abner wen an i baq'uen. Cha'tiquil
afo' ba ye'tyel ti i tyojlel ti' tsansayob Is-boset che' fiac wayel. Ti' ch'ambeyob
majlel i jol ba'an David. Ti' lolon fia'tyayob tijicfia mi quej i yubin David che'
sajtyemix i contra pero David ti' xiq'ui ti tsansantyel jini cha'tiquil cha'an ti caj
ti' lolon tsansayob Is-boset.

Che' fiac sajtyemix Is-boset ti jujunmujch' israelob ti c'oti ba'an David
che' ya'an ti Hebrén. Ti' lu' ac'ayob i t'an cha'an mi yochel ti fiuc ba yumal i
cha'afiob. Ti' cha'le yumal siete tyalel i xifiil jabil ba'an judajob. Che' jini ti' bej
cha'le yumal cha'an pejtyel israelob yamba treinta y tres jabil.

David yic'ot i winicob yom i yajcan jini lum Jerusalén cha'an mi buchtyal
ti e'tyel ya'i pero wersa ti' iaxan tsansayob jini jebuseojob* ya' ba ti fiaxan
ajniyob. Ti' ganari i ch'am ti' wenta jini fioj wen melbil ba otyot ba' mi
cafiatyantyelob. Jini lum ti yotsabe i c'aba' ti David. Che' jini ti' bej meleyob
otyot tyac ya'i jintyo colem lum ti majli. Ti bej més oc'a i p'atyalel i t'an David
como Dios ti' wen cotya. Jini yumal ti Tiro, Hiram ba i c'aba' ti' choco majlel
tye' tyac yic'ot ajmel otyotyob cha'an i melben i yotyot jini David. Ti' melbeyob
i yotyot bajche' i tyalel mi' c'an ti chumtyal fiuc ba yumalob. I majtyafiach
David jini otyot. Che' jini David ti' fia'tya cha'an Dios chancol i fioj cotyan. Ya'
ti Jerusalén ti' paya yamba i yijiamob yic'ot yamba mach ba yoqui i yijilamobic.
Ti' ch'oca yamba alo' ba yalobilob.

Che' fiac ti yubiyob filisteojob cha'an yumalach David i cha'an israelob
cha'yaj ti c'oti i contrajifiob pero David yic'ot i soldadojob ti' ganari como Dios
ti' cotya israelob.

Ti wi'il ti' pensali David i yorojlelix cha'an i c'axtisan majlel i cajajlel jini
trato ba i t'an Dios ya' ti Jerusalén. Ti' paya majlel treinta milob yajcabil ba
winicob cha'an i majlel ti Quiriat-jearim como ya'i lotyol jini caja. Ti' c'ac
choco ti jump'ej carreta cha'an i tyujcan majlel wacax. Ti queji i cuche' majlel
ti Jerusalén jini wacax. Jini quixtyafiujob chancol i lu' cha'lefiob c'ay, cabal
chancol i nijcan misica tyac yic'ot ti' cha'leyob son che' chancol i majlelob. Pero
ti bij yom yajlel yilal jini caja. Juntiquil winic chancol ba i tsaclen ti' pat carreta
ti' tyala jini caja che' ti' jop'o i cotyan cha'an ma'an mi yajlel che' ti' wen
nijcayob i ba jini wacax. Pero Dios ti' tsansa cha'an ti' tyali jini i cajajlel jini
trato ba i t'an Dios como wa tic'bil i cha'afiob ti Dios. Noj ch'ajyem ti' Iu' ubiyob.
Che' jini ti' caya jini caja ya' ti jump'ej otyot lac'al am ba ti ti' bij. Mach'an ti'
bej cuchu majlel c'ala ti Jerusalén. Pero Dios ti yac'a cabal wen tyac ba i yum
jini otyot ba' ti ajni jini caja.

Che' tsa'ix fiumi uxp'ej uw jini yumal David ti' cha' majli i cuch majlel jini i
cajajlel jini trato ba i t'an Dios. Pero ti jimba ora ti' ts'actisa bajche' Dios ti' wa

subeyob i cha'lefiob israelob. Jini levitajob* ti' q'uecheyob majlel ti' quejlop che'
bajche' ti wa subentiyob. Che' jini ti mejli i ch'amob c'otyel c'ala ti Jerusalén. Ti'
cha'leyob c'ay, ti' cha'leyob son c'ala ti c'otiyob ti Jerusalén. Che' fiac ti c'otiyob
ti Jerusalén ti yotsayob jini caja ti pisil ba i templo Dios. Ti' tsansayob animal
tyac cha'an cotyol ba yic'ot t'ox aq'uebil ba i yofrenda Dios. Che' jini David ti
yAaq'ueyob i majtyan tyac cha'an i balob i fiac' tsa' ba c'otiyob ti q'uifiejel. Che'
jini ti Iu' sujtiyob ti yotyotyob. Pero che' fiac David ti c'oti ti yotyot, Mical, i
yijiam ba, ti yal'e. Ti yala cha'an leco bajche' ti' cha'le son yic'ot c'ay ya' ti bij.
Pero David ti yala cha'an cha'ach ti' cha'le cha'an fioj tijicha ti yubi cha'an ti caj
pejtyelel wen tyac ba tsa' ba i cha'lebeyob Dios. Dios ti yac'a Mical i xot' i mul
cha'an ti caj bajche' ti yala. Jin cha'an ma'ix ti queji ti cha' albal.

David ti' wa'choco ti mujch' ti mujch' jini levitajob cha'an i cafiatyan jini
pisil ba templo ba' chancol i cafiatyantyel jini ch'ujul ba i cajajlel trato ba
i t'an Dios. Ti' wa'choco cha'tiquil uxtiquil i jats' misica, yamba cha'tiquil
uxtiquil cha'an i cha'len c'ay, yic'ot yamba cha'tiquil uxtiquil cha'an i
caflatyan i ti' jini pisil ba templo. Yic'ot ti' xiq'ui cha'an ya' mi caytyalob
curajob yic'ot cha'tiquil uxtiquil levitajob ya' ti Gabaén ba' ti' tyaq'uila jini
pisil ba templo che' mu' ti yumal Sadl. Jifiach jini mismo ba templo tsa' ba
yac'a ti melol Moisés.

David ti' cha'le cabal guerra tyac. Ti' ganari ti jujunyaj. Tyoj yic'ot wen
ti' cha'le i ye'tyel ya' ti Israel. C'ajal i cha'an bajche' ti wa ac'a i t'an jini uts
ba yic'ot Jonatan ba i c'aba'. Ti' uts q'ueleyob ti pejtyelel i pi'alob Jonatan. Ti
c'ajtibe mi an tyo cuxul ba i pi'alob Sadl. An juntiquil i yalobil Jonatdn mach'a
ba'an i c'ajnibal i yoc Mefi-boset ba i c'aba'. Jini rey David ti' paya ochel ti
chumtyal Mefi-boset ya' ti fiuc ba i yotyot. Ti' xiq'ui yajtrofielob cha'an i
cha'liben i trofiel ya' ti i lum.

Dios ti yac'a i t'an David
(2 Samuel 7; 1 Cronicas 17)

Che' fiac ti ochi ti yumal David ya' ba'an israelob che' ujtyem i yac' ti melol
jini colem ba, fioj c'otyajax ba i yotyot yic'ot ujtyem i ganarin i contrajob ya'
ti jini lum ya' ti joytyalel, ti' paya tyalel jini profeta Natdn ba i c'aba'. Ti' sube
cha'an yom i melben i templo Dios. Ti yala cha'an mach yom cha'an ya'an i
yajnib trato ba i t'an Dios ya' ti pisil jach ba otyot che' an fioj c'otyajax ba i
bajiiel i yotyot. Natén ti yala cha'an weifiach bajche' mi' pensalin. Yic'ot ti yala
cha'an Dios mi quejel i cotyan i mele'.

Pero ti jimba ac'balel Dios ti' pejca Natén. Ti' sube: Cucu suben David cha'an
ti ajniyon ti pisil ba otyot c'ala ti loq'uiyob ti Egipto israelob. Ma'an ba' ba ora
tic xiq'uiyob i melbefion wen ba templo. Suben je'el cha'an che' fiac chancol
i cafiatyan i tiflame' i tyat, tic yajca cha'an mic wa'chocon ti i ye'tyel cha'an
i yumifob israelob, jini quixtyafiu tsa' ba ¢ paya cha'an c cha'afio' ba. Ma'an
ba' ba ora tij caya. Ti' cotya David i ganarin ti pejtyelel i contrajob. Wale mi
quejel ¢ xuc'chocon c t'an yic'ot. Mi quejel i yajiiel ti fiuc ba winic. Ti pejtyelel
quixtyafiu mi quejel i yubin ti alol bajche' an David. Mi quejel caq'uefiob
israelob i bej cha'lenob chumtyal wa' ti ili lum. Ma'an mi quejel cac'ob ti
tyac'lantyel ti jini quixtyafiu mu' ba i cha'len mach ba wen. Che' mi sajtyel
juntiquil yumal yamba i jifiajlel David mi quejel i yochel ti' q'uexol cha'an bele'
ora mu' ti yumal i jifiajlelob David. Ma'an ba' ba ora mi quejel j q'uextyan c t'an
cha'an mic loc'san ti ye'tyel bajche' tic loc'sa Satil pero mi bej ochel ti ye'tyel
i jifiajlel David. Mi an mi' cha'len mach ba wen mux c tyoj'isan che' bajche'
juntiquil tyat mi' tyoj'isan i yalobil tsa' ba i fiusabe i t'an. Che' mi sajtyel David,
mux i yochel i yalobil ti' q'uexol. Mux caq'uen i yajfiel ti fioj fiuc ba yumal. Mi
quej caq'uen i melbefion ¢ templo. Che' ti subenti Natan ti Dios cha'an i cha'
suben David.

Resumen del Antiguo Testamento en el chol de Tila ©2011 Liga Biblica Internacional



79 2 Samuel, 1 Crénicas

Ti yijc'alel jach Natan cha' tsajni ya' ba'an David cha'an i suben ili t'an. Che'
jini David ti majli ya' ti jini pisil ba templo ba' lotyol jini ch'ujul ba i cajajlel
trato ba i t'an Dios. Ti' cha'le oracién. Ti yala: C Dios, com c subefiet cabal
wocox a wala. Ti wajali ma'an sajlic i fiuclel c pi'alob ya' ti cotyot, pero wale
yumalon i cha'an ti pejtyelel israelob. Pero jatyet ti a Iu' melbon. Noj fiuquet.
Ma'an yamba Dios. Noj cabal bajche' ti a cotya israelon ba lojon como a
quixtyafiujon lojon. Ti a loc'sayon lojon ti lolom ajtrofiel jach ya' ti Egipto*. Ti a
wets'a loq'uel cananitajob* cha'an an ba' mi lojon cajfiel wa' ti ili lum. A wocolic,
Dios, ma' ma' cha' q'uextyan jini a t'an tsa' ba a wa'choco quic'ot. Che' jini ti
pejtyelel quixtyafiu mi quejel i fia'tyan cha'an ma'an i p'isol a p'atyalel, yic'ot
mux i fia'tyan cha'an jatyetyach jini Dios mu' ba lojon ¢ ch'ujutisan israelon ba
lojon. Che' ti yala ti oracién David.

David ti' cha'le fioj mach ba wen pero Dios ti' iusabe i mul
(2 Samuel 11-12)

Junyaj David ti' xiq'ui majlel i soldadojob i cha'len guerra ti' contra
amonitajob*. Ti bajiiel cayle ti yotyot David, pero ti' choco majlel yumal i
cha'an soldadojob Joab ba i c'aba ti' q'uexol. Jump'ej och'an q'uin mu' ti xambal
Noj i lec jini x'ixic. Ti yubi cha'an jifiach i yijiam juntiquil soldado Urias ba i
c'aba' mu' ba ti guerra ya' yic'ot Joab. Betsabé i c'aba' jini x'ixic. David fioj yom
jini x'ixic. Ti' choco majlel t'an i pay tyalel. Che' fiac ti c'oti ti wayi yic'ot. Che'
jini ti queji i cafiatyan i yalobil. Che' jini Betsabé ti' choco majlel t'an ba'an
David cha'an i suben.

David mach yom an majch mi' fia'tyan cha ba ti' cha'le. Jin cha'an ti' pensali
bajche' mi' cha'len cha'an i muc. Ti' choco majlel t'an ya' ba'an Joab cha'an i
xic' tyalel ti Jerusalén jini Urias cha'an i suben David bajche' chancol i yujtyel
ya' ba' mu' ti guerra. Joab ti' jac'a i choc tyalel. David ti' c'ajtibe Urias bajche’
chancol i yujtyel ya' ti guerra. Che' jini ti' xiq'ui i sujtyel ti yotyot. David ti'
lolon pensali cha'an mi quejel i fiusan ac'balel yic'ot i yijiam. Che' jini, che'

mi ch'oc an i yalobil Betsabé mi quejel i lolon lu' fia'tyafiob cha'an i cha'afiach
Urias jini alal. Che' jini ma'an majch mi quejel i fia'tyan cha'an ti' cha'le mulil
David. Pero ma'an ti sujti ti yotyot Urias. Ya' ti' cha'le wayel ya' ti ti' jini iuc ba
i yotyot David yic'ot i yajtrofielob David. Ti yijc'alel David ti' c'ajtibe cha ba och
ma'an ti sujti ti yotyot. Ti' jac'a cha'an mach wen yubil che' mi sujtyel ti yotyot
i iusan ac'balel yic'ot i yijham che' wayalob jach ti paiiimil pejtyelel jini yamba
soldadojob, yic'ot je'el mach an ti wen ba i templo jini ch'ujul ba i cajajlel trato
ba i t'an Dios. Che' jini David ti' sube i fiusan yamba jump'ej tyo q'uin ya' ti
Jerusalén. Ti jimba och'an q'uin ti' paya ti uch'el Urias. Ti yaq'ue i jap lembal.
Che' q'uixin ti' xiq'ui i sujtyel ti yotyot. Pero ma'an ti majli ti yotyot.

Ti yijc'alel ma'an ti' ia'tya cha ba yom i cha'len David. Ti' choco majlel carta
ya' ba'an Joab i suben i yac' i cha'len guerra jini Urias ba' mi quejel i wersa
tsansantyel. Joab ti' jac'a i choc majlel. Ti tsansanti Urias. Che' ti fiumi i yorojlel
mi lajmel i ch'ajyemlel i yijiam Urias, Betsabé ba i c'aba', David ti' paya cha'an i
yijiam. Pero Dios ti' Iu' ila cha ba ti' cha'le David. Ti mich'a yic'ot.

Che' jini Dios ti' xiq'ui jini profeta Natdn ba i c'aba' i majlel i suben t'an
David. Natan ti' sube lajofiel ba t'an. Ti yala: Junyaj an juntiquil fioj rico ba
winic yic'ot juntiquil fioj p'ump'um ba. An i yonlel i yalac' jini rico ba winic,
pero juncojt jach i saj tiflame' jini p'ump'um ba winic. Ti' fioj p'untya jini
tifiame' che' bajche' mi juntiquil i yalobil. Junyaj jini rico ba winic mi quejel
i chajpan i we'el i jula'. Aunque an cabal i yanimalob mach yom i tsansan i
cha'an ba. Ti' chaquibe jini juncojt jach ba i cha'an jini p'ump'um ba winic. Ti'
chucu. Ti' tsansa. Ti' chajpabe i yuch'el i jula'. Che' ti yala Natén ti lajofiel ba
t'an. Che' fiac David ti yubi jini t'an ti fioj mich'a yic'ot jini rico ba winic. Ti

yala: Yom i tsansantyel jini winic. Yic'ot yom i yaq'uen jini p'ump'um ba winic
chancojt animal cha'an i q'uexol jini tsa' ba i ch'ame'. Che' ti yala David. Che'
jini Natan ti yala: Jatyetyach ti a cha'le jini mach ba wen. Dios ti' xiq'uiyon

c subefiet cha'an ti yotsayet ti rey, yic'ot ti' wen cafiatyayet. Ti yaq'uet a pay
cabal a wijiamob. Che' jini ti a wac'a ti tsansantyel Urias. Ti a chilbe i yijiam.
Melel, jifiach laj contrajob jini amonitajob* tsa' ba i yoqui tsansa jini Urias pero
Dios yujil isujm cha'an jatyetyach ti a sube Joab i xic' majlel ya' ba' mi quejel i
tsansantyel. Jin cha'an che' bajche' jatyet ti a tsansa yubil. Ti a contra Dios. Ti a
fiusabe i t'an. Wale mi quejel i yaq'ueiiet a xot' a mul. Jini afio' ba ti a wotyot mi
quejel i yaq'uefiet a fiusan wocol ti caj mi quejel i perialifiob i ba. An majch mi
quejel i cha'len wayel yic'ot jini mach'a yoqui a wijfiamic che' ti q'uifiil cha'an
mi' lu' fa'tyan cha'an mach wen ti' cha'le. Ti a jop'o a mucul cha'len a lecojlel,
pero mi quejel i tsictiyel ti wut ti pejtyelelob jini wocol tyac mu' ba i yaq'uefiet a
wubin Dios. Che' ti' sube David jini Natan.

David ti' jac'a: Noj melelach bajche' ti a wala. Tic fiusabe i t'an Dios. Tic cha'le
jini mach ba saj wen, che'en. Che' jini Natan ti yala: Aunque cha'ach ti a cha'le
mulil pero ma'an mi quejel i yaq'uefet a sajtyel Dios. Pero ti caj a lecojlel mi
quejel i sajtyel i yalobil Betsabé, che'en. Che' jini Natan ti sujti ti yotyot.

Ti fiumi ts'itya' ora ti fioj c'am'a jini ch'oc alob ba i yalobil Betsabé. David
ti' cha'le oracién. Ti' caya uch'el c'ala jump'ej semana cha'an i c'ajtiben Dios i
lajmisan jini alal. Pero ti sajti.

David ti majli ya' ba' chancol tyo i cha'len guerra ti' contra amonitajob jini
Joab yic'ot i soldadojob. Ti' ganariyob ti' tyojlel amonitajob.

Ti fiumi ora. Che' jini ti' ch'oca yamba i yalobil Betsabé. Ti yotsabeyob i c'aba'
Salomén. Dios ti' choco majlel Natén i suben David cha'an mi' p'untyan i yalobil.

Absalén, i yalobil ba David, ti tyeche i contrajintyel David
(2 Samuel 11.3; 13-15; 23.34)

An alob ba i yalobil David, Absalén ba i c'aba'. An fioj i lec ba xc'alal ba i
yijts'in Absalén, Tamar ba i c'aba'. Lajal i fia' Absalén yic'ot Tamar. An yamba
i yalobil David, Amnén ba i c'aba', pero yafiach ba i fia'. Jini Amnén fioj yom
Tamar. Jump'ej q'uin ti loti. Ti' paya ochel ti mal yotyot ti bajiielil. Ti' wersa
tyots'le yic'ot. Che' jini ti' ts'a'q'uele. Ti' xiq'ui loq'uel ti yotyot. David ti yubi ti
alol cha ba ti ujti, pero ma'an ti yac'a i xot' i mul Amnén como yax alal. Pero
Absalén ti' mich'q'uele Amnén cha'an ti' pejcabe i yijts'in.

Ti fiumi cha'p'ej jab. Che' jini Absalén ti' mele colem q'uin. Ti' paya ti pejtyelel
i yijts'ifiob yic'ot i yascufiob, mi lajal ba i fia', mi yafiach ba i fia". Ti' xiq'ui
yajtrofielob i pijtyan jintyo mero q'uixin Amnén cha'an i tsansan. Ti' jac'ayob i
tsansan Amnén. Ti pejtyelelob jini yamba yascuiiob yic'ot i yijts'ifiob Absalén
ti wa' letsayob ti i mula. Ti ajiiel ti sujtiyob ti yotyot. Absalén ti' fia'tya cha'an
David mi quejel i ts'a'q'uel cha'an ti caj ti yac'a ti tsansantyel Amnén. Jin cha'an
ti loq'ui majlel ba'an israelob. Ti majli ti chumtyal yic'ot i yum, i tyat ba i fia'.
Ya' ti' fiusa uxp'ej jab. Che' jini ti queji i lajmel i ch'ajyemlel tsa' ba yubi David
ti caj ti tsansanti Amnén. Yom i cha' choc ti payol Absalén, pero ma'an ti' wa'
pAyA. Joab yom i majlel i pay tyalel Absalén. Che' jini David ti yac'a i t'an cha'an
mi majlel i pay. Pero aunque ya' chumul ti lac'alel, ti fiumi yamba cha'p'ej
jab jintyo David ti' paya ochel Absalén ti yotyot. Che' jini ti c'oti i yorojlel ti'
jula'ayob i ba. David ti' yuts ba pejca Absalén.

Noj c'otyajax Absalén. Ti pejtyelel israelob ti' q'ueleyob ti fiuc. Yom i yotsan
i ba ti yumal. Jin cha'an ti' pensali i tyech i contrajin i tyat cha'an mi yochel ti'
q'uexol. Absalén ti' much'qui cha'tiquil uxtiquil winicob lajal ba i pensal yic'ot.
Ti jujump'ej q'uin ya' ti majliyob ti wa'tyal ya' ti ti' ba' joy macal Jerusalén ba'
mi yochel ba' mi loq'uel quixtyafiu. Che' ya' ti fiumi quixtyafiu cha'an i majlel
i melob i ba ya' ba'an David, ti' lolon subeyob cha'an mach yom i yubin David.

Ti' subeyob cha'an mi anic ti' wenta i mel, mux i mel ti fioj tyoj. Cha'an ti'
pejcayob ti Nioj uts, ti' p'untyayob. Cha'ach ti' bej cha'le Absalén. Che' iumenix
cuatro jab ti c'oti i yorojlel yom i yotsan i ba ti yumal. Ti' lolon c'ajtibe David i
yaq'uen i majlel ti jump'ej lum Hebrén ba i c'aba' cha'an i ts'actisan i t'an tsa' ba
i wa sube Dios. David ti' sube i majlel. Pero lot muc' Absalén. Ti' fia'tya cha'an
ya' ti Hebrén mi quejel i yotsan i ba ti yumal. Cabal israelob yom i yubin che'
yumalach Absalén. Juntiquil jini yom ba i yubin, jiiach Ahitofel ba i c'aba’.
Pero an i ye'tyel Ahitofel cha'an i cotyan jini rey David. Noj an i fia'tyabal
Ahitofel. I yumach Betsabé.

Che' fiac rey David ti yubi cha'an an i contrajintyel, ti' pensali i wa' loq'uel
majlel ti Jerusalén yic'ot i yajtrofielob yic'ot pejtyelelob mach ba yom i yubin mi
loc'santyel ti yumal como ti' pensaliyob mi quejel i tyalel Absalén i tsansafob.
Ti loq'ui David yic'ot jini am ba ti yotyot, yic'ot i yajtrofielob yic'ot i soldadojob.
Pero diez x'ixicob mach ba yoqui i yijfiamic David ti cayleyob cha'an i cafiatyan
i yotyot. Cha'tiquil curajob Sadoc yic'ot Abiatar ba i c'aba'ob yic'ot cha'tiquil
uxtiquil levitajob* ti majli i tyaj tyalel David che' chancol i loq'uel majlel ti
Jerusalén. Chancol i q'uechob majlel jini ch'ujul ba i cajajlel trato ba i t'an Dios
como yomob i ch'am majlel ba'ical jach mi majlel David. David ti' xiq'uiyob i
majlel i cha' ac' ba' ti' tyaja como mi Dios chancol i cotyafiob mux i yaq'uen i
cha' sujtyel ti Jerusalén. Ti' c'ajtibe jini curajob cha'an i mucul q'uelob pejtyelel
cha ba jach mi yujtyel ya' ti Jerusalén cha'an i majlelob i cha' suben David.

Jini curajob yic'ot levitajob ti majli i cha' ac' i cajajlel trato ba i t'an Dios ya' ti
Jerusalén.

Noj ch'ajyem David ti loq'ui majlel ti Jerusalén. Ti yubi cha'an Ahitofel
chancol i cotyan Absalén. Ti' cha'le oracién cha'an i c'ajtiben Dios i nijcaben i
pusic'al Absalén cha'an ma'an mi quej i jac'ben i t'an Ahitofel. Che' jini David
ti' tyaja Husai ba i c'aba' ya' ti bij. An i ye'tyel Husai cha'an i cotyan David
i fa'tyan cha ba yom i cha'len. Ch'ajyem Husai cha'an i contrajintyel David.
David ti' sube Husai i cha' sujtyel ti Jerusalén cha'an i lolon cha'len che' bajche’
mi quejel i cotyan Absalén ti ye'tyel cha'an i fia'tyan cha ba yom i cha'len. Che'
jini, che' an cha ba mi yubin, yom i suben jini curajob mu' ba i cha' choc majlel
t'an ba'an David. Che' jini David ti bej loq'ui majlel ti Jerusalén.

Dios ma' ti yac'a i ganarin Absalén che' fiac ti' contraji David
(2 Samuel 16-20)

Che' fiac Absaldn yic'ot Ahitofel yic'ot yafio' ba yom ba i yubin cha'an mi
yochel Absalén ti yumal ti c'otiyob ti Jerusalén, jini Husai ti loq'ui i tyajob
tyalel. Ti' lolom subeyob cha'an yom i cotyan Absalén. Absalén ti' c'ajtibe
Ahitofel cha ba yom i cha'len. Ahitofel ti' sube cha'an yom mi majlel ti wayel
yic'otyob jini diez x'ixicob mach ba yoque i yijiamobic rey David cha'an mi fioj
mich'an i tyat cha'an mi' bej contrajifiob i ba. Ti poj ac'a pisil ba otyot ya' ti
pam jini pamaciia ba i jol otyot cha'an ti pejtyelel israelob mi' fa'tyan cha'an
mu' ti wayel Absalén yic'ot jini x'ixicob. I tyalel mero wen bajche' mi' fia'tyan
Ahitofel cha'an i suben cha ba yom i cha'len Absalén. Ti' sube je'el cha'an yom
i much'quin i soldadojob cha'an i wa' yajnisan David yic'ot jini afio' ba yic'ot.
Ti yala cha'an mux i majlel yic'ot cha'an che' mi c'otyel i tyaj David mi quejel
i bajfiel tsansan David che' c'un tyo ti xambal. Che' jini ti pejtyelel i tyalel ba
mi' cotyan David mux i tyech i cotyan Absaldén. Ti' lu' fia'tyayob cha'an wefiach
bajche!' ti yala Ahitofel.

Pero Absalén ti' c'ajtibe Husai je'el cha ba yom i cha'len. Husai ti' jac'a: Mach
wen bajche' ti' subeyet Ahitofel. Noj wen ba soldado jini a tyat David. Mic
pensalin cha'an ma'an mi quejel i fiusan ac'balel a tyat ya' yic'ot yafio' ba. Che'
jini che' mi la' majlel la' saclan, mi quejel i tsansantyel cha'tiquil uxtiquil a
soldadojob. Che' jini mi quejel i tyechel t'an cha'an ti' ganariyetyob. Mi cal yom

ma' much'quin ti pejtyelel israel ba soldadojob. Che' jini yom mi la' majlel la'
tsansan ti pejtyelelob ya' ba afiob ya' yic'ot David. Che' ti yala Husai. Absalén
yic'ot yafio' ba am ba i ye'tyel ti pensali cha'an més wen tsa' ba yala Husai che'
bajche' jini tsa' ba yala Ahitofel. Yoque mds wen jini tsa' ba yala Ahitofel cha'an
i cotyan Absalén che' bajche! jini tsa' ba yala Husai, pero Dios ma'an ti yac'a
Absalén i fia'tyan mi mas wen como yom i yaq'uen i fiusan wocol Absalén. Jin
cha'an Absalén yic'ot afio' ba i ye'tyel ti' cha'leyob bajche' ti yala Husai.

Husai ti' sube curajob cha ba mi quejel i cha'len Absalén. Ti' wa' chocoyob
majlel t'an ya' ba'an David cha'an i wa' majlel ti junxejlel jini Jordan Ja'
cha'an i puts'tyan i soldadojob Absalén chancol ba i tyalel i chucob cha'an i
tsansan.

Che' fiac Ahitofel ti' fia'tya cha'an ma'an mi quejel i ch'ujbintyel i t'an ti
Absalén ti sujti ti yotyot. Ti' bajiiel tsansa i ba.

Che' fiac Absalén ti ujti i much'quin i soldadojob, tsa'ix majli David yic'ot i
soldadojob ya' ti fiajt ba lum Mahanaim ba i c'aba'. Ti' chajpayob i ba i cha'len
guerra ti' contra Absalén. Jini fiuc ba i soldadojob David ma'an ti yac'a David i
majlel ti guerra yic'otyob. Ya' ti cayle ti mali lum. Pero cha'an ti' wen p'untya
Absalén ti' subeyob cha'an mach yom cha ba mi tyumbentyel.

Che' fiac i soldadojob Absalén ti' cha'le guerra ti' contra i soldadojob David,

i cha'an ba David ti' ganariyob. Ti' tsansayob veinte mil i soldadojob Absalén.
Che' jini cha'tiquil uxtiquil i soldadojob David ti yila c'achal ti mula Absalén,
chancol ti puts'el. Pero jini mula ti fiumi ti ajfiel ya' ti ye' tye'. Ti bej majli ti
ajiiel mula pero cha'an tyam i jol Absalén ti bejch'uyi ti' ¢'ab tye'. Juntiquil tsa'
ba i yila ti majli ti ajiiel i suben Joab. Joab ti' yal'e cha'an ma'an ti' wa' tsansa
Absalén. Pero jini winic ma'an ti' tsansa Absalén como ti' fia'tya cha'an David
mach yom mi tsansantyel. Joab yic'ot jini alob am ba ti' wenta i cuchben majlel
i mactijib i tyajn ti' tsansa Absalén che' fiac ya' tyo jich'il ti' c'ab tye'. Che!' jini
Joab ti' xiq'ui i lajmel ti guerra.

Noj ch'ajyem ti yubi David che' fiac ti yubi cha'an i soldadojob ti' ganariyob ti
guerra pero sajtyemix Absalon. Ti' yuc'tya Absalén. Joab ti yal'e. Ti yala: Mach
wen bajche' chancol a cha'len. Ti lojon ¢ cha'lebeyet guerra, pero chancol a
pas a ba che' bajche’ jofion lojon a contrajon lojon yilal. Chancol a cha'len che'
bajche' mas wen mi ti lu' sajtiyon lojon mi tsa'ic cojli a walobil Absalén. Yom
ma' majlel ba'an a soldadojob a subefiob wocox i yalayob cha'an ti' cotyayetyob
ame mi' lu' cayet ti caj chancol jach a wuc'tyan Absalén. Che' ti yala Joab.
David ti' jac'a i majlel. Ti majli ya' ti ti' lum ba' ti' fiuc isabeyob i pusic'al i
soldadojob.

Jini winicob loq'uemo' ba ti jifiajlel Juda ti' choco majlel t'an i suben David
i cha' c'otyel ti Jerusalén. Ti loq'uiyob majlel i tyaj tyalel. Pero jini yamba
israelob ti' mich'q'uele jini i jifiajlelob Juda cha'an ti' cha' paya tyalel David
i cha' ch'am i ye'tyel. Juntiquil winic Seba ba i c'aba' ti tyeche yamba i
contrajintyel David. Jini jach i jifiajlel Juda yom i bej q'uel David ti yumal
i cha'afiob. Pejtyelel yafio' ba ti yotsayob i ba yic'ot Seba. Che' fiac David ti
cha' c'oti ya' ti Jerusalén ti' xiq'ui majlel i soldadojob i chuc Seba. Pero Seba
ti' mujcu i ba ya' ti jump'ej mali lum. Che' jini Joab ti' joy maca ti soldadojob
jini mali lum cha'an ma'an majch mi mejlel i yochel i cha'len chofiofiel mi
loq'uel ti mafiofiel, cha'an mi' lu' sajtyelob ti wi'fial. Pero juntiquil x'ixic wen
am ba i fia'tyabal ya' ba an ti mali lum, ti' c'ajtibe Joab cha ba och yom i yac' ti
tsansantyel ti pejtyelelob ya' ba afiob tsa' ba i bej q'ueleyob ti fiuc David. Joab
ti' jac'a cha'an yom jach i tsansan Seba, jini tsa' ba tyeche i contrajin David.
Jini x'ixic ti' bej sube jini ya' ba afiob ti ili lum jintyo ti' lajayob i t'an i tsansan
Seba. Che' jini ti' tsansayob. Ti' jap chocbe majlel i jol ya' ti jumpajtlel ts'ajc
ba'an Joab. Che' jini Joab ti' xiq'ui i lajmel i bej joy mac jini lum. Joab yic'ot i
soldadojob ti sujtiyob ti Jerusalén.

David ti' tyeche i melben i templo Dios
(2 Samuel 24; 1 Cronicas 21.1-26.28; 28.1-29.22a)

Che' fiac wajalix ochi ti ye'tyel ti yumal David ti' tsiqui quixtyafiu. Dios ti'
mich'q'uele ti caj. Ti yac'a i c'am'an i yonlel israelob ti fioj tsats ba i c'am'an.
Ti' choco tyalel juntiquil ajtronel i cha'an tyalem ba ti panchan cha'an i jisan
Jerusalén, jifach lum ba' buchul ti ye'tyel yumalob. Pero Dios ti' q'uextya i
pensal. Ti' sube jini ajtrofiel i cha'an, cha'an ma'an mi' jisan. Ya' wa'al jini i
yajtrofiel Dios ya' yoque ti t'ejl ba'an juntiquil jebuseo ba winic chancol ba i
pechic tyec' loq'uel i wut trigo. David ti yila jini i yajtrofiel Dios. Dios ti' xiq'ui
David i wa'chocon jump'ej i yajnib ba' mi' pulben i majtyan ya' jachix ba' wa'al
i yajtronel. David ti' mafia jini lum. Aunque jini jebuseo ba winic yom jach i
yaq'uen David jini lum ti majtyan jach pero David mach yom i yaq'uen Dios jini
tsa' ba aq'uenti ti majtyan jach.

Che' jini David ti' wa'choco i yajnib ba' mi' pulben i majtyan Dios. Ti' tsansa
alaq'uil tyac cha'an i yaq'uen Dios cotyol ba yic'ot t'ox aq'uebil ba i yofrenda
tyac. Dios ti' choco jubel c'ajc ti panchan cha'an i pul jini tsansabil ba i majtyan.
Ti' xiq'ui jini ajtrofiel i cha'an cha'an i cha' lotye' i yespada como mach yom i
bej tsansan quixtyafiu. Che' an i ye'tyel ti yumal David, ya'an ti Gabaén jini
ch'ujul ba pisil ba i templo Dios tsa' ba i mele Moisés. Pero cha'an fajt an, ma'an
ti mejli i majlelob che' c'amob ti jini noj wocol ba c'am'an tsa' ba yubiyob.

Jin cha'an David ti' mele jump'ej i yajnib ba' mi' pulben i majtyan Dios ya' ti
Jerusalén. Ti yala: Wa' ba' tic mele jini i yajnib i majtyan Dios jifiach ba' calobil
mi quejel i melben i templo Dios, che'en.

Aunque Dios ti' wa sube David cha'an ma'an mi mejlel i melben i templo,
pero David ti' pensali i cotyan i yalobil cha'an i mele'. Ti queji i much'quin
jini mu' ba i c'anob i mele'. Ti' xiq'ui jini poj ya' ba chumulob ti Jerusalén
tyalemo' ba ti fiajt i tyech i tsep tyun tyac mu' ba c'ajiiel cha'an i ts'ajquil
templo. Ti' much'qui tsucul ba tyaq'uin, yic'ot chachac ba tyaq'uin yic'ot
cedro ba tye'. Ti' much'quiyob pejtyelel curajob yic'ot levitajob. Ti mojt ti
mojt ti yaq'ueyob i trofiel levitajob. Junmujch' an ti' wenta i sac isan yic'ot
i cha' tyoj isan i malil templo, yic'ot an ti' wenta i chajpan trigo mu' ba
yaq'uentyel Dios cha'an i majtyan. Yamba junmujch' an ti' wenta i yajcan
ti mujch' ti mujch' mu' ba i cha'len tofiel. Yamba junmujch' an ti' wenta i
cafiatyan i ti' templo. Yic'ot yamba junmujch' an ti' wenta i jats' musica
cha'an i sub i fiuclel Dios. David ti' fia'tya cha'an che' an tsiji' ba i templo
Dios mach wersa mi' bej q'uech majlel jini pisil ba i templo Dios. Jin cha'an
ti yaq'ueyob jini levitajob yamba tofiel tyac. Pero ti' bej cotyayob curajob.
An i yonlel i jifiajlel jini cura Aarén ba i c'aba'. Cha'an an i yonlel curajob
ti' cha'leyob yajcaya cha'an i fia'tyan ba' ba ora mi' cha'len i ye'tyel ti cura
jujunmujch’' jini veinte cuatro mujch' i pi'alob.

David ti' paya ochel i yalobil Salomén ba i c'aba'. Ti' sube cha'an mi quejel
i yochel ti yumal ti' q'uexol. Ti' sube je'el cha'an yom i melben i templo
Dios. David ti' wen sube Salomén pejtyelel bajche' ti subenti ti Dios. Ti yala
cha'an Dios ti' sube cha'an ma'an mi yaq'uen David i melben i templo como
soldadojach. Tsa'ix i tsansa cabal quixtyafiu. Pero ti subenti cha'an Salomén
mi quejel i yajiiel ti iach'al. Jin cha'an mi yaq'uentyel i mel. David ti' xiq'ui
Salomoén i mel i templo Dios yic'ot cha'an i ch'ujbiben ti pejtyelel i mandar tyac.
Ti' sube je'el cha'an tsa'ix i much'qui cabal cha ba tyac mu' ba i c'ajfiel ti melol
jini templo. An oro, yic'ot plata yic'ot chachac tyaq'uin yic'ot tsucul tyaq'uin
yic'ot tye' yic'ot tyun tyac. Yic'ot ti' sube Salomén bajche'qui yilal yom i mel
templo yic'ot bajche' yom pejtyelel ya' ti joytyalel templo. Ti' sube je'el bajche'
yom i cotyafiob i ba ti tofiel ti templo jini curajob yic'ot levitajob. Ti' sube
cha'an Dios ti yaq'ue i na'tyan pejtyelel bajche' yom.

David ti' xiq'uiyob jini afio' ba i ye'tyel ba'an israelob cha'an i cotyan Salomén
i mel jini templo. Ti' payayob tyalel ti junta cha'an i pejcafiob. Ti yala: Ti cala
mux ¢ melben i templo Dios. Tic wa much'qui cabal cha ba tyac yom. Pero Dios
ti' subeyon cha'an ti caj soldadojon mach i yac'on c mele'. Dios ti yaq'ueyon
que'tyel ti yumal wa' ba'an israelob. Ti yajca calobil Salomén cha'an i yochel
tij q'uexol yic'ot cha'an i melben i templo Dios. Ti yala cha'an mi ti i ch'ujbibe
i mandar tyac i jifiajlelob Salomén mi quejel i bej quepecia ajiiel ti yumalob
ba'an israelob. Jin cha'an, jatyet Salomén, yom ma' ch'ujutisan Dios ti jump'ej
a pusic'al. Yom wen c'ajal a cha'an, cha'an mi ti a ch'ujutisa, mi ti a ch'ujbibe
i t'an Dios ti jump'ej a pusic'al, mi quejel i pas'efiet cha ba yom a cha'len. Yom
c'ajal a cha'an, cha'an Dios ti yajcayet a melben i templo. Yom ma' mel, che'
jini. Yic'ot jatyetla, israelet ba la, bej q'uelela i mandar tyac Dios, bej ch'ujbiben
i t'an Dios, cha'an Dios mi' bej aq'uefietla la' wajiiel wa' ti Israel. Che' ti yala
David.

David ti' xiq'uiyob jini afio' ba i ye'tyel cha'an i bej cotyan Salomén como
alob tyo jini Salomén. Como yom fioj c'otyajax i templo Dios. Ti' subeyob cha ba
tyac ti' wa much'qui cha'an mi c'ajfiel ti templo. Lamital i bajiiel i cha'an tsa' ba
i yac'a. Ti' xiq'uiyob i yac' cha ba tyac yom je'el. Cabalob ti' jac'ayob i yaq'uen.
Wen tijicfia i pusic'al David.

Che' jini, ya' ti cantyalel i wut pejtyelob afio' ba ye'tyel ba'an israelob, David
ti' cha'le oracién. Ti yala: C Yum, fioj fiuquet, fioj wenet. A cha'afnach ti pejtyelel
cha ba tyac jach an ti mulawil pero jatyetyach ma' cha' waq'uefion lojon. Che'
jach chancolon lojon c cha' aq'uefiet jini tsa' ba a fiaxan aq'ueyon lojon. Ma' can
lojon ¢ pusic'al. A wom mi lojon cale' jini melel ba. A wuyjil cha'an jofion yic'ot
ti pejtyelelob wa' ba afiob, tsa'ix i yaq'ueyetyob jini cha ba tyac cha'an i melol
a templo ti jump'ej lojon ¢ pusic'al. Cotyafion lojon, ¢ Yum, cha'an ti tijicfiayel
lojon ¢ pusic'al mi lojon c bej ch'ujutisafiet. Cotyan Salomén i bej ch'ujbin a
mandar tyac yic'ot cotyan i mel a templo. Che' ti yala David ti oracién. Che' jini
David ti' xiq'uiyob jini ya' ba much'quibilob i lu' subefiob Dios wocox i yala. Ti
Iu' fiocleyob ti lum i suben Dios wocox i yala. Ti yijc'alel ti' tsansayob cabal
alaq'uil tyac cha'an i yaq'uen Dios tsansabil ba i majtyan. Ti' meleyob jump'ej
colem q'uifiejel.

Rey David ti' ts'ijbu c'ay tyac cha'an i sub i fiuclel Dios
(2 Samuel 22-23; 1 Cronicas 16; Salmos 18; 96; 105.1-15)

Jini rey David yujil i jats' jini arpa ba musica. Ti' wen mula i jats' misica
yic'ot i cha'len c'ay. Ti' mula i ts'ijbun tsijib c'ay tyac. An q'uinil mi' ts'ijjbun
c'ay cha'an i sub i fiuclel juntiquil fiuc ba quixtyaiiu tsa' ba sajti. An q'uinil mi'
ts'ijbun cha'an i sub i fiuclel Dios.

Ti' ts'ijbu jump'ej c'ay cha'an i suben Dios wocox i yala cha'an ti' loc'sa ti
p'atyalel Saul. Ti c'ay mi yal: Dios, jifiach jini mu' ba i cotyafion, mi' loc'safion
ti' p'atyalel j contra. Yom ti pejtyelelob mi' sub i fiuclel. Mux c bej c'ajtiben
Dios i cotyafion che' an ¢ wocol. Mux i bej jac'. Che' wersa yom i tsansafion j
contrajob, yubil, tij c'ajtibe Dios i cotyafion. Ti' jac'a i cotyafion. Ti' mich'q'uele
jini j contrajob. Aunque wen p'atyalob, Dios ti' loc'sayon ti' p'atyalel. Mic bej
ch'ujbiben i mandar Dios. Jin cha'an Dios ti' fia'tya cha'an ma'an cha ba och
mi' tyac'lafiofiob. Jin cha'an ti' cotyayon. Jifiach bajche' i tyalel mi' cha'len Dios.
Mi' uts q'uel jini wen ba quixtyafiu, pero mi' ts'a'q'uel jini mach ba wen ba. Ti'
fioj cotyayon. Noj tyoj mi' cha'len Dios cha ba jach yes mi' pensalin i cha'len.
Mi' cotyan majchical jach mi' ch'ujbin ti pejtyel i pusic'al. Ti' fioj cotyayon che'
chancol i wen tyac'lafon j contrajob. Jin cha'an mic suben wocox i yala yic'ot
mi quejel j c'ayben i fiuclel Dios ti pejtyelel ora. Che' ti yala ti c'ay David.

Ti' ts'ijbu yamba c'ay cha'an i sub i fiuclel Dios che' fiac ya' ti c'oti ti
Jerusalén jini ch'ujul ba i cajajlel jini trato ba i t'an Dios. Jini c'ay mi yal:

Yom ti pejtyelelonla mi lac suben Dios wocox i yala yic'ot yom mi lac suben ti
pejtyelelob cha ba tyac wen ti' cha'le. Yom mi lac c'ayben i fiuclel Dios. Yom mi
lac pensalin pejtyelel jini fioj wen ba tsa' ba i cha'lebeyonla. Yom mi lac jop' lac
wen ch'ujutisan. Yom c'ajal lac cha'an jini wen tyac ba tsa' ba i cha'lebeyonla.
Dios ti' ts'actisa i t'an tsa' ba i wa aq'ue Abraham, Isaac yic'ot Jacob che' fiac
ti' subeyob cha'an mi quejel i yaq'uentyel i jifiajlelob jini pafiimil Canaan ba i
c'aba'. Ti yaq'ueyonla. Yom mi lac suben quixtyafiu ti pejtyelel mulawil cha'an
Dios ti' mele mulawil, pero melel jach ti c'abal jini dios tyac mu' ba i ch'ujutisan
yafio' ba. Ti pejtyelelob afno' ba ti mulawil an cha'an i q'uel ti fiuc Dios, como lu'
i melbalach Dios. Yom cha'an ti pejtyelel ora mi' lu' subob i fiuclel Jehova Dios,
jini Dios mu' ba lac ch'ujutisan, israelon ba la. Che' ti' ts'ijbu ti c'ay David.
David ti' ts'ijbu yamba c'ay che' ma'ix jal mach sajt. Jini c'ay mi yal: Jofion
David. Dios ti yotsayon ti yumal cha'an israelob. Jofiofiach mu' ba j c'ayben i
fluclel Dios. Jini Ch'ujul ba i Ch'ujlel Dios ti yac'on c chajpan i t'an jini c'ay tyac.
Mi yal Dios cha'an juntiquil yumal mu' ba i cha'len tyoj ba ti' tyojlel quixtyafiu
ti caj mi' q'uel ti fiuc i mandar Dios mi yaq'uen i tijicfiayel ti pejtyelelob. Lajal
tijicha mi yubifiob che' bajche' che' mi ts'ajyel q'uin che' fiumenix ja'al che'
mi laj q'uel fioj c'otyajax saclijan ja' ti jam. Xuc'chocobilix i pusic'al ti Dios ti
pejtyelelob am ba ti cotyot. Dios ti' wa'choco i t'an quic'ot mach ba yujil jilel
cha'an ti bele' ora. Pero jini quixtyafiu mach ba ba'an mi' ch'ujbifiob Dios lajal
yic'ot jini mach ba ba'an i c'ajnibal ba i c'ab tye' tyac am ba i ch'ixal mach ba
ch'ujbi i tyal ti' c'ab quixtyafiu. An jach i c'ajnibal cha'an si'. Che' ti yala ti c'ay
David.

Salomén ti ochi ti yuxticlel ba i rey israelob
(1 Reyes 1.1-2.12; 1 Crénicas 29.22b-30)

Che' fiac fioxix David, Noj tsawan ti bej yubi. Jin cha'an yajtrofielob ti yala
cha'an yom i saclaben juntiquil c'otyajax ba israel ba xc'alal cha'an i ticwisan
David. Ti' tyajbe juntiquil xc'alal Abisag ba i c'aba'.

Jini ascufial ba cuxul tyo ba i yalobil David jifiach Adonias ba i c'aba'. Noj
c'otyajax i fii' i wut Adonias, pero ma'an ba ora ti tyoj'isanti ti' tyat. Ti' fia'tya
cha'an fioxix yic'ot c'un i tyat. Ti' pensali i yotsan i ba ti yumal ti' q'uexol. Ti'
much'quiyob jini yom ba i cotyan i yotsan i ba. Ti' pejca jini Joab, jini am ba
i ye'tyel cha'an i soldadojob David, yic'ot Abiatar, jini cura. Ti yac'ayob i t'an
i cotyan Adonias i yotsan i ba ti yumal. Pero jini yamba cura Sadoc ba i c'aba’
yic'ot jini profeta Natan ba i c'aba' yic'ot Benaia, jini am ba i ye'tyel ba'an
soldadojob yic'ot yafio' ba afio' ba ye'tyel ti' tyojlel David mach yom i yubin
che' mi' pensalin i yotsan i ba ti yumal Adonias. Adonias ti' mele q'uifiejel ya'
ti jump'ej lugar Rogel ba i c'aba'. Ti' paya i cha'len q'uinejel pejtyelel yano' ba
i yijts'ifiob. Jini jach ma'an ti' paya Salomén. Yic'ot ti' paya pejtyelel afio' ba
ye'tyel ba'an judajob, pero ma'an ti' paya Natdn mi jini soldadojob tsa' ba i bej
q'uele ti fiuc David.

Natén ti yubi cha ba chancol i cha'len Adonias. Ti majli i suben Betsabé, jini
i ia' Salomén. Ti yala cha'an yom i c'ajtisaben David cha'an ti wa ala mi quejel
i yotsan Salomon ti' q'uexol. Betsabé ti' cha' sube' David ti pejtyelel tsa' ba
yala Natan. Che' muc'ob tyo ti t'an ya' ti c'oti Natan je'el. Ti yala cha'an melel
bajche' chancol i yal. David ti' paya Benaia, jini fiuc ba capitdn am ba i ye'tyel
ti' tyojlel soldadojob cha'an i cafiatyantyel David. Ti' xiq'ui i suben Salomén i
c'achtyan i mula David cha'an i pay majlel ba' mi quejel i mel jump'ej q'uifiejel
cha'an i yotsan ti yumal. Che' jini David ti' xiq'ui jini cura Sadoc yic'ot jini
profeta Natan i mulben aceite ti' jol Salomén bajche' i tyalel mi' cha'len che'
mi yotsantyel ti yumal. Ti' lu' jac'ayob bajche' ti subentiyob. Ti pejtyelelob tsa'
ba majliyob ti q'uifiejel ti motin cha'le c'am ba t'an. Ti lu' yalayob: La' ajnic ti
yumal ti pejtyelel ora jini Salomén, che'ob.

Che' ujtyel muc' ti uch'el Adonias yic'ot jini ya' ba much'quibilob yic'ot ti
yubiyob jini c'am ba t'an. Che' jini, ya' ti c'oti i yalobil Abiatar i subefiob cha'an
David ti yotsa Salomén ti tsiji' ba yumal ti' q'uexol. Che' nac ti yubiyob ili t'an,
ti lu' quejiyob ti baq'uen. Ti wa' sujtiyob ti yotyot. Adonias ti majli ti ajiel ya'
ti i templo Dios. Ti ochi. Ti' chucbe i xujc i ti' tyac ba' ts'itya' mas chan ya' ti i
yajnib ba' mi' pulben i majtyan Dios. (Cha'ach i tyalel mi' cha'lefiob israelob ti
fioj oniyi cha'an i c'ajtin ti wocol t'an cha'an ma'an mi tsansantyel ti i contra.)
Salomén ti yac'a i t'an cha'an ma'an mi quejel i tsansan mi ma'an mi' tyech
yamba i contrajintyel. Ti' xiq'ui i sujtyel ti yotyot.

David ti' fia'tya cha'an ma'ix jal mi quejel i sajtyel. Ti' cha' paya Salomén i cha'
suben yamba t'an bajche' yom i yajfiel. Ti yala: Cujil 1ac'al i yorojlel mi quejel
c sajtyel. Yom xuc'ulet. Yom ma' bele' ch'ujbiben i mandar tyac Dios, che' jini
wefiach mi quejel i yujtyel cha ba ma' cha'len. Mi ti a ch'ujbibe i mandar tyac
Dios, Dios mi quejel i ts'actisan jini t'an tsa' ba i yaq'ueyon cha'an quepeciia an
i ye'tyel quifiajlel ti yumal wa' ba'an israelob, che'en. Yic'ot ti' sube Salomén
cha'an yom i yaq'uen Joab i xot' i mul como ti' tsansa cha'tiquil am ba i ye'tyel
ti' tyojlel soldadojob jiflach Abner yic'ot Amasa.

Ti sajti David. C'ala cuarenta jabil ti' cha'le ye'tyel ti yumal. I yalobil David,
Salomén ba i c'aba’ ti ochi ti' q'uexol. Dios ti' cha'le cabal wen tyac ba ti' tyojlel
Salomén. Ti ajni ti fiuc ba yumal.

Rey Salomén ti' cha'le yumal ya' ti Israel
(1 Reyes 2.13-4.34; 2 Cronicas 1)

Che' max tyo jali sajti David, jini i yalobil David, Adonias ba i c'aba', ti
majli ya' ba'an Betsabé, jini i ia' rey Salomén, cha'an an cha ba yom i
c'ajtiben. Ti' c'ajtibe Betsabé i majlel ba'an Salomén i c'ajtiben mi mux i
yaq'uen i pay cha'an i yijiiam jini Abisag, jini xc'alal tsa' ba i cotya David che'
fioxix. Betsabé ti' jac'a i c'ajtin. Pero che' fiac Salomén ti yubi cha ba yom
jini Adonfas, ti fioj mich'a. Ti' xiq'ui i soldadojob i wa' tsansan Adonias como
ti' ia'tya cha'an cha'ach ti' c'ajtibe cha'an jach yom i cha' jop' i yotsan i ba ti
rey.

Salomén ti' xiq'ui jini cura Abiatar ba i c'aba' i sujtyel ti' lumal como ti' cotya
Adonias che' nac ti' jop'o i yotsan i ba ti yumal. Ma'an ti' xiq'ui ti tsansantyel
como Abiatar ti' cotya David che' fiac yumal tyo. Abiatar i jifiajlel Eli. Cha'an
ti' wersa cha' sujti ti' lumal, jiflach i ts'actisantyel i t'an Dios tsa' ba i wa sube
Eli fioj oniyi. Che' fiac Joab ti yubi cha'an Salomén ti' xiq'ui sujtyel ti' lumal
Abiatar, cha'an ti' cotya Adonias, ti wen queji ti baq'uen como tsa'ix i cotya
Adonias je'el. Ti ochi ti templo. Ti' chucbe i xujc i ti' tyac i yajnib ba' mi'
pulbefob i majtyan Dios. (Cha'ach i tyalel mi' cha'lefiob israelob ti fioj oniyi
cha'an i c'ajtin ti wocol t'an cha'an ma'an mi tsansantyel ti' contra.) Pero
Salomén ti' xiq'ui am ba i ye'tyel ba soldado Benaia i majlel ya' ti malil templo
i tsansan Joab cha'an i yaq'uen i xot' i mul cha'an ti caj ti' tsansa cha'tiquil fuc
ba soldadojob. David, che' fiac cuxul tyo, ti' sube Salomén cha'an yom i yac' ti
tsansantyel Joab. Cha'ach ti' ts'actisa i t'an David. Che' jini ma'an yamba tsa' ba
i jop'o i contrajin rey Salomon.

Ti fiumi ts'itya' ora, Salomén ti' much'qui ti pejtyelelob afio' ba ye'tyel ba'an
israelob cha'an i motin majlel ya' ti Gabaén ba'an jini ch'ujul ba pisil ba i templo
Dios. Salomén ti' tsansa jump'ej mil alaq'uil tyac cha'an cotyol ba i yofrenda
Dios. Ti jimba ac'balel Dios ti' c'ajtibe Salomoén: (Cha ba a wom mi caq'uefiet?
che'en. Rey Salomén ti' jac'a: Tsa'ix a waq'ueyon que'tyel ti rey ti' tyojlel i
yonlel quixtyafiu, aunque ma'ix cabal cabilel yic'ot mach fioj cujil cha ba yom
mic cha'len. Awocolic aq'uefion c fia'tyabal cha'an mic fia'tyan cha ba wen yic'ot
cha ba mach ba wen cha'an wefiach mic cha'len que'tyel wa' ba'an quixtyafu a
cha'an ba, che'en.

Weriach ti yubi Dios che' Salomén ti' c'ajti i fia'tyabal. Ti yala: I tyalel
quixtyaiiu mi' c'ajtibefion cha'an mij cotyafiob i tsansan i contrajob, o mi'
c'ajtibefion caq'uenob cha'an fioj jal cuxulob o mi' c'ajtibefion cha'an mi
caq'ueiiob i ricojlel o cha'an mi q'uejlel ti fiuc ti i pi'alob. Pero jatyet ti a
c'ajtibeyon caq'ueiiet a fia'tyabal. Jin cha'an mi quejel caq'ueiiet a fa'tyabal
bajche' ti a c'ajtibeyon pero mi quejel caq'ueiet jini yan tyac ba je'el. Mi quej
caq'uefiet a wajiiel ti mds rico ba yic'ot mi quejel a q'uejlel ti mas fiuc ba rey ti
pejtyelel mulawil. Che' ti yala Dios.

Ti fiumi ora. Che' jini jump'ej q'uin ya' ti c'oti cha'tiquil x'ixicob i c'ajtiben
cha'an i cha'len melojel Salomén. Ti cha'ticlelob afiob i ch'oc alal. Pero juntiquil
alal ti sajti ti ac'balel. Juntiquil x'ixic ti yala jini alal tsa' ba sajti jifiach i cha'an
ba jini yamba x'ixic. Ti ac'balel ti' ch'ame' i yalobil. Ya' ti' q'uexol ti' tyots'choco
jini sajtyemix ba. Pero jini yamba x'ixic ti yala cha'an mach che'iqui, pero
yoque i cha'an jini cuxul ba, pero jini sajtyem ba jifiach i cha'an jini yamba
x'ixic. Che' flac Salomén ti yubi cha ba ti yalayob, ti' c'ajtibe juntiquil ajtronel
i cha'an cha'an i ch'amben tyalel i machit. Ti' sube i t'ox tsep jini cuxul ba alal
cha'an i yaq'uen lamital ti jujuntiquil jini cha'tiquilob. I fia' jini sajtyemix ba
alal ti yala cha'an wefiach bajche!' ti' pensali. Como mi ma'an i yalobil mach
yom i q'uel an i yalobil jini yamba x'ixic je'el. Pero i fia' jini cuxul ba alal ti
yala: Mach che'ic yom. Awocolic ma' ma' tsansan. Aq'uen jini yamba x'ixic,
che'en. Ti' p'untya i yalobil. Mas wen ti yubi i ch'ame' yamba x'ixic che' bajche’
mi ti tsansanti. Che' jini Salomén ti yala: Aq'uen jini alal jini x'ixic tsa' ba i
p'untya. Jifiach yoque i fia' yubil, che'en. Cha'ach ti ujti. Che' fiac jini israelob
ti yubiyob bajche' Dios ti' cotya Salomén i cha'len melojel, ti' fa'tyayob cha'an
Dios ti yaq'ue i fia'tyabal.

Nach'al ti ajniyob ya' ba'an israelob che' mu' ti yumal Salomén. Cabal jini
yamba pafimil tyac ti yac'ayob tyojonel israelob pero ma'an majch ti' contraji.
Yic'ot fioj rico Salomén. An cabal i caballo tyac, yic'ot carreta tyac yic'ot cabal i
balob i fiac'. Ti pejtyelel israelob afiob i ricojlel che' mu' ti yumal Salomén. An
cabal i fia'tyabal. Salomén ti' ts'ijbu cabal wen tyac cantisa yic'ot ti' ts'ijbu c'ay
tyac. Ti' cha'le estudio cha'an pimel tyac yic'ot animalob. C'ala fioj fiajt ba' ti
tyaliyob i yubin i cha'len t'an como fioj c'otyajax mi' suben i sujmlel tyac. Ti' Iu'
ch'ambeyob tyalel i majtyan tyac.

Rey Salomén ti' melbe i templo Dios
(1 Reyes 5-7; 2 Crénicas 2.1-5.1)

Jini yumal Hiram ba i c'aba' an i ye'tyel ti lum Tiro ba i c'aba'. Che' fiac
cuxul tyo David, uts yic'ot. Che' fiac ti sajti David, jini Hiram ti' choco majlel
quixtyafiu cha'an i ch'amben majlel saludos Salomén yic'ot cha'an i suben
cha'an tijicfia ti yubi cha'an ti ochi ti ye'tyel Salomén. Rey Salomén ti' choco
majlel i q'uexol i t'an Hiram. Ti' c'ajtibe i cotyan israelob i p'ele' cedro ba tye'
tyac ya' ti' 1ac'alel Tiro cha'an i c'afie' i melben i templo Dios. Hiram ti' jac'a i
cotyan. Che' jini Salomén ti' choco majlel winicob i cotyafiob cha'an i p'ele’ tye'
tyac. Ti' chocbe majlel i yuch'el ti pejtyelelob muc'ob ba ti trofiel. Che' bajche’
jini Salomén ti yoc' isa jini tsa' ba much'qui David cha'an i melben i templo Dios.

Che' fiac cuatro jab i yochel ti ye'tyel Salomén ti' tyeche i melben i templo
Dios. Tsa'ix fiumi cuatro cientos y ochenta jabil i loq'uelob israelob ya' ti Egipto
ba paiiimil. Ya' ti yac'a ti melol jini templo ya' ba' David ti' mele jump'ej yajnib
ba' mi' pulben i majtyan Dios che' fiac ti cabal c'am'ayob quixtyaiiu ti leco
ba c'am'an. Jifiach mismo ba lugar ba' ti fioj oniyix Dios ti' xiq'ui Abraham i
tsansan Isaac cha'an tsansabil ba i majtyan. Jini templo tsa' ba i tyeche i mel
an diez metros i malil yic'ot treinta metros i tyamlel yic'ot quince metros i
chaiiilel. An i lejch' templo c'ala i tyamlel templo yic'ot tres metros i malil. Ti'
t'oxo templo ti cha'p'ej saj mal. Jini méas lac'al ba ti ti' templo an veinte metros

i tyamlel yic'ot diez metros i malil. Jini yamba saj mal an diez metros i tyamlel
yic'ot diez metros i malil. Jini mi pejcantyel ti Noj Ch'ujul ba Ajnibal ba' mi
quejel i yac' jini ch'ujul ba i cajajlel jini trato ba i t'an Dios. Ya'an cabal saj mali
otyot tyac ti' joytyalel templo. Melel ti tyun i pat templo pero i malil melel ti
cedro ba tye'. Ya' ti tye' ti' mele i loc'om tyac cha'an i ch'ajlil yic'ot wox bac'al ti
oro.

Juntiquil wen yujil i ch'al otyot tyac Hiram-abi ba i c'aba ti' cha'le cabal
jini tofiel. Ti' mele ti oro cha'tiquil querubines ba i c'aba'. Jini querubines
lajal ti q'uelol che' bajche' ajtrofiel i cha'an Dios ch'oyol ba ti panchan. Ya' mi
yotsantyel ti jini Noj Ch'ujul ba Ajnibal yic'ot ti' mele colem joc'ol ba pisil
cha'an t'oxlec ti cha'chajb jini saj mal. Ti' mele jump'ej colem woxol ba i yajnib
ja', yic'ot diez saj poconib tyac am ba tselel ba i yoc tyac. Yic'ot p'ejt tyac
c'ajnibal ba cha'an i yaq'uen Dios i majtyan tyac. Lu' melel ili tyac ti chachac
tyaq'uin bronce ba i c'aba'. Ti oro ti' mele jump'ej yajnib ba' mi' pulob pom,
jump'ej mesa ba' mi yac' jini ch'ujul ba waj mu' ba yaq'uentyel Dios yic'ot diez
i yajnib aceite mu' ba i pulob yic'ot cha ba yes yan tyac ba i c'ajnibal. Ya' ti
paiiimil ti' tyojel templo an cha'ts'ijt chan ba melel ba bajche' i yoy. An junts'ijt
ti jujunwej i xujc pero melel ba ti tyun. Yic'ot ya' ti tyojel templo an jump'ej
colem ba yajnib melel ba ti chachac tyaq'uin ba' mi yaq'uen Dios tsansabil ba i
majtyan tyac.

C'ala siete jab bej tofiel muc'ob i melob templo. Ti ujti i mel che' ts'acal once
jab ti' cha'le ye'tyel ti yumal Salomén. Che' fac tsa'ix ujti i mel templo ti' lotyo
jini oro yic'ot plata tsa' ba i much'qui David cha'an i yaq'uen Dios ya' ti jump'ej
saj mal ba' much'quibil. Yic'ot an yan tyac ba tsa' ba i yac'a ti melol Salomén.
Ti' mele colem ba c'otyajax ba i yotyot ya' ti Jerusalén jini colem lum ba' mi'
cha'len ye'tyel pejtyelel afo' ba i ye'tyel yic'ot ti' mele yamba colem ba i yotyot
ya' ti ma'tye'el ya' ti norte yic'ot ti' mele yamba colem ba otyot ba' mi yujtyel
melojel.

Salomén ti' mele q'uin cha'an i yac' cha'an i cha'afiach Dios jini templo
(1 Reyes 8.1-9.9; 2 Cronicas 5.2-7.22)

Che' fiac ti ujti i mel i templo Dios, Salomén ti' paya tyalel pejtyelel quixtyafiu
afo' ba i fiuclel ti Israel cha'an i much'quifiob i ba ya' ti Jerusalén, jini lum ba'
buchul jini afio' ba i ye'tyel. Ti' payayob tyalel ti jimba q'uin che' i yorojlel i
tyalel mi' melob i q'uifiejel lejchi' pat ba otyot. Yom i mel q'uifiejel cha'an ti ujti
i mel i templo Dios. Yic'ot yom i c'axtisan jini ch'ujul ba i cajajlel trato ba i t'an
Dios ya' tyo ba an ti jini pisil ba templo tsa' ba tyaq'uila David cha'an ya' mi
yajiiel ti jini ts'iji' ba templo.

Che' fiac ya' Iu' much'quibilob quixtyafiu, jini levitajob ti' q'uecheyob tyalel
jini ch'ujul ba i cajajlel trato ba i t'an Dios. Ya' ti yac'ayob ti jini Noj Ch'ujul ba
Ajnibal ya' ti yebal jini cha'tiquil querubines tsa' ba mele ti oro jini Hiram-abi.
Ya' ti malil jini cajajlel trato ba i t'an Dios jini jach ya' an jini wechel ba tyun
ba' ts'ijbubilix jini diez mandar tyac tsa' ba yac'a Moisés Dios. Ti jimba q'uin jini
israelob ti' tsansayob ti mil ti mil tiiame'ob yic'ot tyat wacax cha'an tsansabil
ba i majtyan Dios. Jini curajob yic'ot levitajob ti' jats'ayob i musica yic'ot ti'
cha'leyob c'ay tyac cha'an i subob i fiuclel Jehova Dios como fioj wen Dios yic'ot
ma'an ba' ba ora ti lajmi i p'untyafiob. Che' flac muc'ob ti c'ay, Dios ti c'oti ti
i templo ya' ba'afiob. Joy macal ti noj lemlaw ba tyocal ti c'oti. Jini curajob
ma'an mi' cuchob ajfiel ya' ti malil templo como fioj junyajlel lemlaw jini tyocal.

Che' jini Salomén ti queji ti t'an. Ti yala: Noj wen Dios. Ti yajca Jerusalén
cha'an i cha'anach mi yajiiel. Yic'ot ti yajca c tyat David cha'an mi yajiiel ti fiuc
ba yumal. Che' fiac c tyat yom i melben i templo Dios, Dios ti' sube cha'an mi
quejel i yaq'uen i yalobil i mele'. Dios ti' ts'actisa i t'an como ti ochiyon ti yumal.
Tic melbe i templo yic'ot ya' ti c'axi ch'ujul ba i cajajlel trato ba i t'an Dios

ya' ti malil i templo. Che' ti yala Salomoén. Che!' jini ti' cha'le oracién. Ti yala:
Jehova Dios, mach lajalet bajche' jini melel jach ba dios tyac. Ma' wa'chocon a
t'an yic'ot quixtyafiu. Ma' ts'actisan bajche' ti a wala. Wale, tsiquil cha'an ti a
ts'actisa jini t'an tsa' ba a wa'choco yic'ot ¢ tyat, jini yumal David. Ti a wa sube
cha'an mi muq'uic i bej ch'ujbin a t'an i jifiajlel quepeciia mi' cha'len yumal wa'
ba'an israelob. Awocolic, ¢ Yum, ts'actisan a t'an bajche' ti a wa sube.

Tic melbeyet a templo, ¢ Yum. Pero mi lojon ¢ lu' fia'tyan cha'an ma'an
ma' wajiiel ti otyot melel jach ba ti c'abal. Como ma' wajiiel ti chan yic'ot ti
pejtyelel mulawil. Pero ti a wala cha'an mi quej a wajiiel ti jini templo tsa' ba
c melbeyet. Mij c'ajtibefiet, ¢ Yum, cha'an ma'an ba' ba ora mi quejel a cay
ili templo. Che' jini quixtyafiu a cha'an ba mi' cha'lefiob oracién wa' ti mal a
templo. O mi Najt afiob pero che' muc'ob ti oracién mi' letsafiob i wut i q'uel
tyalel wa' ti Jerusalén, awocolic jac'befiob i yoracién. Che' mi' cha'lefiob mach
ba wen, an q'uin ma' waq'uen i satyob ti' tyojlel i contrajob, an q'uin ma' choc
tyalel q'uintyuiiil, o wi'nal o c'am'an tyac, o an q'uin ma' mi yac' i wut jini
pac'abal tyac, pero mi ti tyaliyob ti oracién wa' ti a templo, mi ti' subuyob i mul,
mi ti' caya i mul, a wocolic ¢ Yum, jac'befiob i yoracién. Nusabefiob i mul. Mi
an juntiquil mach ba israel ba quixtyafiu, pero mi ti yubi cha'an fioj fiuquet, mi
wa' mi tyalel ti oracién, a wocolic jac'ben i yoracién je'el. Che' jini ti pejtyelelob
afio' ba ti mulawil mi quejel i yubin bajche' afiet yic'ot mi quejel i q'uelet ti fiuc.
Mi jinic tyo jini israelo' ba quixtyafiujob mi' cha'lefiob mach ba wen, mi ti a
chocoyob majlel c'ala ti fiajt ba pafiimil ti caj i mul, pero che' ya' afiob ti fiajt mi
ti' subuyob i ba cha'an ti caj jini mach ba wen tsa' ba i cha'le, mi ti' letsayob i
wut cha'an i q'uel tyalel wa' ti Jerusalén, a wocolic ma' fiusabefiob i mul. Che' ti
yala ti oracién Salomén.

Che' fiac ti ujti i cha'len oracién Salomén, Dios ti' choco jubel c'ajc c'ala ti
chan, cha'an i pul jini cotyol ba i yofrenda tyac. Jifiach i senajlel ti' q'uele ti
wen i majtyan tyac. Ti pejtyelel quixtyafiu ti' fiocle ti' tyojlel Dios. Ti' subeyob
wocox i yala. Che' jini, jini Salomén yic'ot jini quixtyafiu ti' tsansayob ti mil ti
mil tifiame' yic'ot tyat wacax cha'an tsansabil ba i majtyan Dios. C'ala jump'ej
semana ti' meleyob q'uifiejel. Che' jini ti sujtiyob ti yotyot tyac. Lu' tijicfia ti
yubiyob cha'an pejtyelel jini wen tyac ba tsa' ba pas'enti David yic'ot Salomén
yic'ot pejtyelel israelob ti Dios.

Ti fiumi ts'itya' ora. Che' jini ti jump'ej ac'balel Dios ti' pas'e i ba Salomén. Ti'
sube cha'an ti yubibe i yoracién. Ti yala cha'an ti yajca jini templo ba' ch'ujbi i
ch'amben tyalel quixtyafiu majtyafial. Ti yac'a i t'an cha'an ya' mi' fach'tyaben
i yoracién israelob. Ti yac'a i t'an cha'an mi quejel i fiusabefiob che' mi' subob
i mul yic'ot mi' cayob i mul, mi mux i ch'ujbibefiob i t'an, mi mux i peq'uisan
i ba i tsaclen majlel. Che' jini Dios ti' cha' c'ajtisabe Salomén cha'an ti' wa ala
cha'an mi mux i Iu' ch'ujbiben i t'an mux i yaq'uen i jifiajlel cha'an quepeciia
mi yajiiel ti yumal ya' ba'an israelob. Pero mi ma'an mi' ch'ujbiben i t'an, pero
mi ti' ch'ujutisa melel jach ba dios tyac, Dios mi quejel i chocob majlel ti najt ba
pafiimil tyac jini israelob. Yic'ot mi cha'ach ti' cha'leyob mux i caye' jini templo.
Ma'an mi' bej q'uel ti ch'ujul. Mux i yaq'uen quixtyafiu tyalem ba ti fajt ba
pafiimil i jisan jini templo. Ti yala cha'an majchical jach mi yilan jini jejmenix
ba templo mi quejel i fia'tyan cha'an Dios ti yac'a ti jisantyel ti caj israelob ti'
ch'ujutisayob melel jach ba dios tyac.

Nuc ti ajni jini rey Salomén
(1 Reyes 9.10-10.29; 2 Croénicas 8.1-9.29)

Veinte jabil ti' iusayob cha'an i melben i templo Dios yic'ot colem ba i bajiiel
yotyot jini yumal Salomén. Ti' wersa xiq'ui cabal tyalemo' ba ti fiajt ba pafiimil
poj ya' ba afio' ba ti Jerusalén i wersa cha'le tofiel je'el ti ili cha'p'ej otyot tyac,
yic'ot ti yan tyac ba i tofiel. Ti yac'a ti melol chan ba ts'ajc cha'an i joy mac

Jerusalén, jini colem ba lum ba' buchul afio' ba i ye'tyel ba'an israelob. Ti yac'a
ti melol ya' ti Jerusalén yic'ot je'el ti yamba cha'p'ej uxp'ej lum pim ba tyudi i
bojtye'el otyot cha'an i cafiatyantyel tyac. Salomén yic'ot rey Hiram, jini yumal
ya' ti Tiro ti' motin choco majlel ti fiajt ba pafiimil cabal colem barco tyac
cha'an i ch'ame!' tyalel oro. Ti' ch'ama tyalel je'el lets ba i tyojol ba tyun tyac
yic'ot fioj wen ba tye' tyac yic'ot marfil yic'ot animal simios i c'aba' 1ac'al che'
ba yilal bajche' mono pero ma'ix tyam i fiej.

Jini x'ixic ba yumal ya' ti pafiimil Saba ba i c'aba’ ti yubi ti alol cha'an fioj an
i ia'tyabal yic'ot i fiuclel Salomén. Ti majli i q'uel. Ti' c'ajtibe Salomén cabal
tsats tyac ba c'ajtibal, pero ch'ujbi i Iu' jac' ti wen. Ti yila cha'an an cabal i
ricojlel yic'ot junyajlel fioj c'otyajax jini colem ba i yotyot Salomén. Ti' sube: Ti
cubi ti alol bajche' afet, pero ma'an tic ch'ujbi jintyo ti quila tic wut. Aunque an
cabal cha ba ti cubi ti alol cha'afiet pero ma'ix ti fioj subentiyon yubil como fioj
cabal a fiuclel. Mi cal fioj tijicfia am ba ti a wotyot yic'ot jini afio' ba i ye'tyel.
Yic'ot fioj wen jini Dios mu' ba la' ch'ujutisan cha'an ti yaq'ue israelob fioj fiuc
ba yumal che' ti yotsayet ti a we'tyel, che'en. Ti yaq'ue Salomén oro yic'ot lets
ba i tyojol ba tyun tyac yic'ot i ts'acal uch'el cha'an i majtyan tyac. Salomén ti
yAq'ue jini x'ixic ba yumal i majtyan je'el. Ti yac'a i yajcan cha ba jach yom i
yajcan loq'uem ba ti pejtyelel i ricojlel. Che' jini ti sujti ti yotyot.

Ti jujump'ej jab jini tyalemo' ba ti fiajt ba pafimil tyac ti yaq'ue Salomén
cabal tyojofiel tyac yic'ot israelob ti' tyojo tyojoiiel je'el. Ti' xiq'ui ti melol
jump'ej colem ba i buchlib melel ba ti tyun marfil ba i c'aba'. An seis quejpuctic
ba ba' mi letsel ti buchtyal bac'al ti oro. Ch'alal ti melel ba ti i loc'om chachac
bajlam tyac. An juncojt bajlam yilal ba' mi yac' jujunts'ijt i c'ab ti' buchlibal
yic'ot an jujuncojt ti jujunwej ti jini quejpuctic ba ba' mi letsel ti buchtyal. Jini
jach oro ba tasa tyac ti' c'afia ti uch'el. An cuatro mil caballo tyac cha'an jach
i tyujcan majlel i carreta tyac yic'ot doce mil soldadojob mu' ba i c'achtyafiob
caballo tyac. Cha'an an fioj i yonlel i caballo tyac ti' parte ac'a mali lum tyac ba'
mi yajfiel caballo tyac. Mas an i ricojlel bajche' majchical jach ba yamba yumal
ti pejtyelel mulawil. Mas an i fia'tyabal je'el.

Che' fiac filoxix Salomén ti' fiusabe i t'an Dios
(1 Reyes 11; 2 Cronicas 9.30-31)

Rey Salomoén ti' wen p'untya x'ixicob. Ti' paya cabal i yijiamob. Aunque
Dios ti' tiq'uiyob israelob cha'an mach yom i paye' i yijilamob ba'an jini
tyalemo' ba ti fiajt ba panimil pero tsa'ix i payayob. Ti' paybe je'el yixicp'eiiel
jini yumal ya' ti Egipto. Cabal ti' paya xc'alalob tyalemo' ba ti lum tyac ba' mi'
ch'ujutisafiob melel jach ba dios tyac. Salomén ti' wen p'untyayob. Che' fioxix ti
queji i ch'ujutisafiob i diosob. Ya' 1ac'al Jerusalén ti' mele pan tye' tyac cha'an
jini melel jach ba i diosob. Ti' ch'ujutisa jini melel jach ba dios tyac yic'ot ti'
ch'ujtisa Dios je'el. Dios ti' mich'q'uele Salomén. Ti' sube: Ti a fiusabeyon c t'an.
Ma'an mi quejel c bej aq'uen a jifiajlel cha'an i cha'lefiob yumal ba'an israelob.
Pero mi quejel cayben saj tyac ba lum ba' mi' bej cha'len yumal cha'an ti caj ti
cAc'A ¢ t'an a tyat David cha'an ti bele' ora mi yajiiel ti yumal juntiquil i jifiajlel,
yic'ot ti caj ya' an c templo ya' ti Jerusalén. Pero mi quejel caq'uen juntiquil a
wajtrofiel cha'an i cha'len yumal ti pejtyelel yamba lum tyac ba'an israelob. Che'
ti yala Dios.

Ti jimba ora jini pafimil tyac ya' ti joytyalel Israel ti queji i contrajin israelob.

Juntiquil am ba i ye'tyel ti' tyojlel Salomén, jifiach juntiquil i jifiajlel Efrain,
Jeroboam ba i c'aba'. Jump'ej q'uin che' chancol i loq'uel ti Jerusalén jini
Jeroboam, juntiquil profeta Ahias ba i c'aba' ti' tyaja ti bij. Ma'an tsiquil yamba
quixtyafiu. Ah{as ti' jocho i tsuts bujc. Ti' bic'ti tsili ti doce. Ti' sube Jeroboam:
Lotyo diez i xujt'il tyac cha'an i sefiajlel Dios mi quejel i yaq'ueiiet a wochel ti
yumal ba'an diez mujch' quixtyafiu wa' ba'an israelob. Dios ma'an mi quejel

i yaq'uen i jifiajlel David i bej cha'len yumal como jini rey Salomén chancol

i ch'ujutisan melel jach ba dios tyac. Dios chancol i yaq'uefiob i fiusan wocol,
pero mach cha'anic ti bele' ora. Dios mi quejel i yaq'uefiob cha'p'ej uxp'ej lum
tyac ba' mi' cha'lefiob yumal i jifiajlel David como ti wa ac'a i t'an David cha'an
i jifiajlel mi quejel i bej cha'len yumal wa' ti Israel mi ts'acal ti' ch'ujbibe i t'an
Dios. Jini rey David ti' jac'a bajche' ti subenti. Ts'acal ti' ch'ujbibe i mandar
tyac Dios. Dios mi yal mi jatyet ts'acal ma' ch'ujbiben i mandar tyac mi quejel

i yaq'uen a jifiajlel i bej cha'len yumal wa' ba'an israelob. Che' ti subenti
Jeroboam.

Jeroboam wefiach ti' cha'le i ye'tyel. Salomén ti yac'a ti' wenta Jeroboam
cha'mujch' quixtyafiujob i jifiajlelo' ba Efrain yic'ot Manasés tsa' ba wersa
xijq'ui i cha'liben i tofiel Salomén. Pero jini quixtyafujob i pi'alob Jeroboam
yubil. Jeroboam mach yom i yilan cha'an Salomén ti' wersa xiq'uiyob i cha'len
tsats ba tofiel. Jin cha'an ti' tyeche i contrajintyel Salomén. Pero ma'an ti'
ganari. Che' jini Salomén ti' jop'o i tsansan Jeroboam. Pero Jeroboam ti puts'i.
Ti majli ti Egipto ba pafiimil. Ya' ti jale c'ala jintyo ti sajti Salomoén.

C'ala cuarenta jabil ti' cha'le ye'tyel ti yumal ya' ba'an israelob jini Salomén.
Ti sajti. I yalobil Roboam ti ochi ti i ye'tyel ti' q'uexol i tyat.

Israel ti' t'oxle ti cha'p'ej paiiimil
(1 Reyes 12.1-24; 2 Cronicas 10.1-11.4)

Che' fiac ti sajti Salomon, jini alob ba i yalobil Roboam ba i c'aba' ti majli ya'
ti jini lum Siquem ba i c'aba'. Ya' ti' much'quiyob i ba israelob cha'an i yotsan
ti rey ti' q'uexol i tyat. Pero jini israelob ya' ba chumulob ya' ti norte ti Israel ti'
choco majlel t'an ya' ba'an Jeroboam ya' ba an ti puts'el ti Egipto cha'an ch'ujbi
i sujtyel como sajtyemix Salomén. Jeroboam ti' pejca Roboam cha'an i cotyan
israelob. Ti yala: Che' fiac an tyo i ye'tyel a tyat ti lojon ¢ wersa tyojo fioj lets
ba tyojofiel. Mi mux a ju'san jini tyojofiel mux c lojon cotsaiiet ti yumal, che'en.
Roboam ti yala cha'an mux i subefiob ti uxp'ej q'uin mi mux i ju'san tyojofiel.
Che' jini ti' c'ajtibe jini floxob tsa' ba i cotyayob i tyat ti ye'tyel bajche' yom i
jac'. Ti yalayob cha'an yom i jac' ti wen. Yom i ju'san tyojoiiel. Pero Roboam
mach yom i yubin bajche' ti' jac'ayob. Jin cha'an ti' c'ajtibe jini i pi'alo' ba ti
colel bajche' mi' pensalifiob. Ti yalayob cha'an yom i subefnob cha'an mi quejel
i xic'ob i tyoj mas lets ba tyojofiel. Che' fiac Jeroboam yic'ot jini quixtyafiujob
ti cha' c'otiyob i yubin bajche' mi quejel i jac!, ti subentiyob cha'an mi quejel i
wersa tyoj mas lets ba tyojofiel. Che'ach ti ujti cha'an i ts'actisantyel i t'an Dios
bajche!' ti xijq'ui jini profeta Ahias ba i c'aba' cha'an i suben Jeroboam.

Pero che' fiac jini israelob ya' ba tyalemo' ba ti norte ti yubi bajche' ti' jac'a
Roboam, ti yalayob: Ma'an cha ba och mi lac ch'ujbiben i t'an i jifiajlel David.
La' lac cha'len bajche' lac bajfiel com, che'ob. Ti sujtiyob ya' ti norte. Ma'an
ti yotsayob i ba cha'an i yotsafiob ti yumal jini Roboam. Roboam ti ochi ti
yumal cha'an cha'mujch' jach quixtyafiujob. Jifiach jini i pi'alob i jifiajlelob
Jud4 yic'ot jini més i saj mujch' ba quixtyafiu i jifiajlelob Benjamin. Ti ochi i
c'aba' jini pafiimil ba' ti ajniyob ti Jud4. Yano' ba israelob ma'an ti yac'ayob i
ba ti' wenta Roboam. Che' fiac Roboam ti' xiq'ui majlel juntiquil i much'quin
tyojoiiel ya' ba'afiob, ti' juluyob ti tyun. Ti' tsansa. Ti yotsayob Jeroboam ti
rey.

Roboam ti' much'qui soldadojob tyalemo' ba ti jifiajlelob Juda yic'ot Benjamin
cha'an i majlel i contrajin Jeroboam, cha'an mi' jop' i yotsan ti junmujch' jach
jini afio' ba ti cha'p'ej pafimil. Pero Dios ti' xiq'ui juntiquil profeta Semaias ba i
c'aba' i majlel i suben Roboam cha'an mach yom i contrajin jini yamba israelob
como Dios ti yac'a cha'an i t'oxtyal israelob cha'an i yajiiel ti cha'p'ej pafiimil.
Semaifas ti' jac'a i suben Roboam. Che' jini Roboam yic'ot i soldadojob ti cha'
sujtiyob ti' lumal.

Jeroboam ti' cha'le ye'tyel ya' ti Efrain ba pafiimil
(1 Reyes 12.25-14.20)

Che' fiac ti t'oxle cha'an i yajfiel ti cha'p'ej pafiimil jini israelob, Jeroboam
ti ochi ti jini iaxan ba rey ya' ti norte. Efrain i c'aba jini pafiimil ya' ti norte.
Loq'uem ti jifiajlelob Efrain jini Jeroboam. Ti yajca jini lum Siquem ba i c'aba’
ya' ti' lumal i jifiajlel Efrain cha'an ya' mi' cha'lefiob ye'tyel jini yumalob. I
tyalelach israelob mi majlelob c'ala Jerusalén ya' ti sur cha'an i yaq'uefiob Dios
i majtyan ya' ti jini colem templo, pero jini Jeroboam ti' pensali cha'an mi ti
majliyob ya'i ba' mu' ti yumal Roboam mi quejel i cha' mulan quixtyafiujob i
yotsafiob i ba ti' wenta jini rey Roboam ya'i. Jini cha'an Jeroboam ti' pensali i
tyech yamba bajche' mi' cha'lefiob ch'ujutisaya ya' ti' lumal. Ti yac'a ti melol
cha'cojt saj wacax melel ba ti oro cha'an i diosin quixtyafiujob. Che' jini ma'an
mi wersa bej majlelob c'ala Jerusalén i yaq'uen Dios i majtyan ya' ti templo. Ya'
ti yac'a juncojt melel ba saj wacax ya' ti jini lum Dan ba i c'aba' yic'ot jini yamba
ya' ti fiajt ba lum Bet-el ba i c'aba'. Che' jini, jini efraifiob ti' ch'ujutisayob jini
melel jach ba saj wacax. Ma'an ti' ch'ujbiyob i mandar tyac Dios. Jeroboam ti
yajca curajob loq'uemo' ba ti ba'ical jach ba junmujch' quixtyafiu. Yic'ot ti yajca
i mel yamba q'uifiejel ti jajabil ti ochojlel ba mes cha'an i ch'ujutisantyel jini
tsijib melel tyac ba dios.

Che' ti c'oti i yorojlel mi' melob q'uifiejel Jeroboam ti majli i yaq'uen jini
melel ba dios i majtyan bajche' i tyalel mi yaq'uen Dios pulem ba i majtyan.
Pero che' fiac ya' wa'al ti t'ejl jini pan tye' Jeroboam ya' ti c'oti juntiquil profeta
tyalem ba ti Juda. Ti queji i sub jini t'an tsa' ba i choco tyalel Dios cha'an mi
subentyel Jeroboam. Ti yala: Nach'tyan. Juntiquil i jifiajlel David mi quejel
i tyalel i tsansan ti pejtyelel curajob mu' ba i pul alaq'uil tyac ti ili pan tye'.

Mi quejel i pulben i baquel quixtyafiu cha'an i bibi'santyel jini pan tye' yubil
cha'an mach ch'ujbi la' cha' pul alaq'uil bajche' chancol la' ch'ujutisan wale iliyi.
Cha'an tsiquil melelach jini t'an chancol ba ¢ subefiet, Dios mi quejel i bic'ti xut
jini pan tye' ti ili jach ba q'uin. Che' ti yala jini profeta.

Ti wa' fioj mich'a Jeroboam che' fiac ti yubi ili t'an. Ti' xiq'ui i yajtrofielob i
chuc jini profeta. Pero che' fiac ti letsa i c'ab cha'an i pas majch yom i chujquel,
ti wa' tsatsa i c'ab. Ma'an ti mejli i cha' moch. Ti jini jach ba ora ti wa' bic'ti
xujti jini pan tye'. Jeroboam ti' c'ajtibe jini profeta cha'an i cha' c'ajtiben Dios
i yaq'uen i cha' fijcan i c'ab. Jini profeta ti' jac'a i suben Dios. Dios ti' wa'
lajmisabe i c'ab Jeroboam. Pero aunque cha'ach ti' pasa i p'atyalel Dios, jini
Jeroboam ma'an ti' caya i cha'len jini mach ba wen tsa' ba tyeche i cha'len ya' ti
jini pafimil Efrain ba i c'aba'. Ti bej yajca curajob mach ba loq'uemob ti jifiajlel
Levi.

Junyajlel ti fioj c'am'a i yalobil Jeroboam, Abias ba i c'aba'. Jeroboam ti'
xiq'ui i yijiam i majlel ya' ba'an jini profeta Ahias ba i c'aba' cha'an i c'ajtin
i cotyantyel. Ahias, jifiach jini tsa' ba i sube Jeroboam mi quejel i yochel ti
yumal, pero fioxix wale yic'ot ma'ix mi c'otyel i wut. I yijiam Jeroboam ti
yAfia i ba cha'an yafiach ba quixtyafiu yilal cha'an Ahfas ma'an mi quejel
i cafie' ti' lolom pensali. Pero Dios ti' wa sube Ahias majchqui chancol i
c'otyel. Che' fiac ti c'oti Ahfas ti yala: Ma'an cha ba och ma' jop' a yan a ba
che' bajche' yafiet ba quixtyafiu como tsa'ix j cafia che' jatyet i yijlam rey
Jeroboam. An ch'ajyem ba t'an mic subeifiet. Cucu suben a foxi'al cha ba mi
yale' Dios como mi yal: Ti caq'uet a wochel ti rey ya' ti pafiimil Efrain, pero
ma'an ti a ch'ujbibeyon c t'an. Més bibajax ti a cha'le bajche' majchical ba
yamba yumal. Che' bajche' ma'ix j c'ajnibal ma' q'uelon. Ti a mele dios tyac
cha'an i ch'ujutisantyel. Mi quej quisan jini afio' ba ti a wotyot. Ti pejtyelel
winic ba a walobilob mi quejel i tsansantyel. Che' mi subentyel a fioxi'al ti
Dios.

Cucu ti a wotyot. Pero che' ma' c'otyel mi quejel i sajtyel jini c'am ba alob.
Jifiach flaxan ba mu' ba i sajtyel cha'an i ts'actisan jini chancol ba yale' Dios.
Che' jini Dios mi quejel i wa'chocon yamba yumal ya' ti Efrain mu' ba i tsansan
yafo' ba ti la' wotyot. Che' jini Dios mi quejel i yaq'uefiob afio' ba ti Efrain i
xot'ob i mul cha'an ti pejtyelel jini mach ba wen tsa' ba i pas'eyob Jeroboam i
cha'lefiob. Dios mi quejel i chocob majlel ti fiajt ba panimil. Che' mi yale' Dios,
che'en Ahias. I yijiiam Jeroboam ti sujti ti yotyot. Ujtyel i c'otyel ti sajti alo' ba i
yalobil. C'ala veinte y dos jabil ti' cha'le yumal ti Efrain jini Jeroboam. Ti sajti. I
yalobil Nadab ba i c'aba' ti ochi ti ye'tyel ti' q'uexol i tyat.

Nadab, Baasa, Ela, Zimri yic'ot Omri ti' cha'le ye'tyel ya' ti Efrain
(1 Reyes 15.25-16.28)

Jini rey Nadab ba i c'aba' cha'p'ej jach jab ti' cha'le yumal ya' ti Efrain. Ma'an
ti' ch'ujbibe i xic'ojel Dios. Ti' cha'le mach'a wen lajal bajche!' ti' cha'le i tyat.
Jump'ej q'uin che' muc'ob ti guerra ti' contra jini filisteojob, juntiquil capitan
am ba ti' wenta Nadab, Baasa ba i c'aba' ti' xiq'ui i soldadojob Nadab cha'an
mi lu' quejelob i contrajifiob Nadab. Che' jini, jini capitdn Baasa ti' tsansa rey
Nadab. Ti yotsa i ba ti rey. Che' mu' ti ye'tyel ti yac'a ti tsansantyel ti pejtyelel
winico' ba i pi'alob rey Jeroboam.

Veinticuatro jabil ti' cha'le ye'tyel ti yumal ti Efrain jini rey Baasa. Ti'
wa'choco Tirsa ba i c'aba' ba lum ba' buchul ti ye'tyel. Pero lajal mach wen ti'
cha'le ye'tyel Baasa che' bajche' ti' lu' cha'leyob jini yumal i pi'alo' ba Jeroboam.
Ma'an ti' ch'ujbibe i mandar tyac Dios. Ti jimba ora ya'an juntiquil profeta
Jeht ba i c'aba' tsa' ba xijq'ui majlel ti Dios ba'an Baasa cha'an i suben: Jofion
tic wa'chocoyet ti rey wa' ti Efrain. Pero lajal mach wen ma' cha'len bajche' ti'
cha'le jini rey Jeroboam. Jin cha'an mi quej caq'uen ti tsansantyelob afo' ba ti a
wotyot lajal bajche' ti a wac'a ti tsansantyel afo' ba ti yotyot rey Jeroboam. Che'
ti yala Dios ti ti' jini Jehti. Che' jini ti sajti Baasa. Ela ti ochi ti rey ti' q'uexol i
tyat.

Jini rey Ela ti' cha'le ye'tyel cha'p'ej jach jab ya' ti Efrain. Che' jini juntiquil
i soldado Zimri ba i c'aba' ti' tsansa jini Ela. Ti' bajiiel yotsa i ba ti yumal
jini Zimri. Che' jini ti yac'a ti tsansantyel pejtyelob am ba ti yotyot Baasa.

Pero jini Zimri ti' cha'le ye'tyel ya' ti Efrain jump'ej jach semana. Che' fac ti
yubiyob pejtyelel jini soldadojob ya' ti Efrain cha'an Zimri ti' tsansa jini Ela, ti'
pensaliyob cha'an yom i yotsafiob ti yumal juntiquil Omri ba i c'aba'. Che' jini ti
majliyob i chucob Zimri. Pero ma'an ti yac'a i ba. Ti' bajiiel pulu i yotyot che' ya'
tyo an ti mal cha'an i bajfiel tsansan i ba.

Ti ochi ti ye'tyel ya' ti Efrain jini Omri. Pero mas tyo mach wen ti' cha'le
bajche' ti' cha'le jini yamba més fiaxan ba yumalob. Ti' pas'eyob quixtyanu i
ch'ujutisafiob dios tyac melel ba ti c'abal. Ti' mafia jump'ej wits Samaria ba i
c'aba'. Ya' ti' wa'choco lum ba' mi quej ti buchtyal afio' ba i ye'tyel ti Efrain. Jini
Omri c'ala doce jab ti' cha'le i ye'tyel ti rey. Che' jini ti sajti. Jini i yalobil Acab
ba i c'aba' ti ochi ti' q'uexol i tyat.

Roboam, Abiam yic'ot Asa ti' cha'le ye'tyel ya' ti Juda
(1 Reyes 14.21-15.24; 2 Cronicas 11.5-16.14)

An jump'ej pafiimil Juda ba i c'aba' ya' ti sur jini pafiimil Israel ba i c'aba'. I
yalobil Salomén, Roboam ba i c'aba!, ti ochi ti fiaxan ba yumal ya' ti Juda. Ti
wa' yac'a ti melol ti cabal lum tyac fioj wen melel ba otyot tyac i c'ajnibal cha'an
i cafatyantyel jini pafiimil. Cha'ach ti' cha'le cha'an mach chilbentic i ye'tyel.
Yic'ot je'el, mas chan yic'ot més pim ti' mele jini ts'ajc tyac ti joytyalel jujump'ej
lum. Ti yac'a julonib tyac yic'ot uch'el tyac ti jujump'ej jini otyot tyac.

Che' fiac an ye'tyel Roboam ya' ti Jud4, pejtyel jini curajob yic'ot levitajob* ya'
ba anob ti Efrain, ti majliyob ti Juda como jini yumal ya' ti Efrain, Jeroboam

ba i c'aba' ma'an ti yac'ayob i cha'liben i ye'tyel Dios. Como jini Jeroboam tsa'ix
i yac'a ti melol cha'cojt yal wacax ba yilal melel ba ti oro cha'an i diosifiob. Ti'
wa'choco yamba curajob je'el tsa' ba i q'uele ti fiuc jini melel jach ba dios tyac.
Ti pejtyelelob ya' ba afiob ti Efrain yom ba i ch'ujbin Dios am ba ti panchan ti
wersa majliyob ti Jud4 je'el ba' ch'ujbi i tsansan alaq'uil tyac cha'an i yaq'uen
Dios tsansabil ba i majtyan ya' ti i templo ya' ti Jerusalén bajche' i tyalel mi'
cha'lefiob. Ti ajni ti mero xuc'ul ba pafiimil ti caj ti' ch'ujutisayob Dios. Ti jini
flaxan ba uxp'ej jab jini Roboam ti' ch'ujutisa Dios je'el. Jin cha'an Dios ti yac'a i
xuc'choconob i pusic'al ano' ba ti Judé cha'an p'atyal ti majli jini pafimil.

Che' jini Roboam ti' caya i ch'ujutisan Dios. Jini quixtyafiujob ti' meleyob
i pantye'lel ba' mi' ch'ujutisafiob jini melel jach ba i dios tyac. Winicob
fioj bibajax ti' cha'leyob yic'ot yamba winicob ya' ba' ti' much'quiyob i ba i
ch'ujutisan jini dios tyac. Lajal mach'a wen ti' cha'leyob bajche' ti' cha'liyob
cananitajob* ti mds oniyix. Pero Dios tsa'ix i wets'ayob loq'uel ti' lumal jini
oniyix ba cananitajob ti caj bibajax ba i cha'libal. Che' fiac cinco jab yochel ti
ye'tyel jini Roboam, jini yumal ya' ti yamba pafiimil Egipto ba i c'aba' ti' paya
majlel i yonlel i soldadojob cha'an i cha'len guerra ti' contra Roboam ya' ti Juda.
Jini tyalemo' ba ti Egipto ti' chucuyob pejtyelel jini lum tyac lolom wen joyol ba
ti pim ba, chan ba ts'ajc. Aunque wen melel jini otyot tyac cha'an i cafiatyantyel
lum, ma' ti mejli i cotyan i ba. Jini tyalem ba ti Egipto ya' ti c'oti c'ala ti ti'
Jerusalén. Che' jini Dios ti' xiq'ui majlel juntiquil profeta Semarias ba i c'aba' i
majlel i suben Roboam yic'ot jini yafio' ba am ba ye'tyel cha'an cha'ach chancox
i yujtyel cha'an ti caj ti yactyayob i ch'ujbifiob i mandar tyac Dios. Che' jini
Roboam yic'ot afio' ba ye'tyel ti' q'uextyayob i pensal cha'an tsa'ix i yactyayob i
ch'ujbifiob Dios.

Che' jini Dios ti' cha' xiq'ui majlel Semarias cha'an i subefiob yamba t'an. Ti'
xiq'ui i subefiob cha'an ti caj ti' q'uextyayob i pensal, Dios ma'an mi quejel i
yaq'uen jini yumal tyalem ba ti Egipto i jisan jini lum Jerusalén ba i c'aba'. Mi
quejel i yaq'uefiob i ts'itya' cotyan i ba cha'an ma'an mi sajtyelob. Pero wersa
mi quejel i yac' tyojoiiel ti tyojlel jini rey ti Egipto. Che' ti subenti Roboam. Che'
jini ti c'oti jini soldadojob tyalemo' ba ti Egipto. Ti' lu' ch'amayob ti pejtyelel jini
fioj c'otyajax melel ti oro ba cha ba tyac tsa' ba xiq'ui ti melol Salomén cha'an
i templo Dios yic'ot cha'an i bajfiel i yotyot. Roboam ti yac'a ti melol i q'uexol
tyac ti chachac tyaq'uin. Jini Roboam ti' cha'le ye'tyel ya' ti Juda c'ala diez y
siete jabil. Che' jini ti sajti. I yalobil Abiam ti ochi ti' q'uexol i tyat.

Jini rey Abiam jifiach i jifiajlel jini fiuc ba yumal David. Aunque Abiam ma'an
ti' lu' ch'ujbibe i mandar tyac Dios, pero Dios ti yac'a i cha'len yumal ya' ti
Jerusalén como Dios ti yac'a i t'an David cha'an bele' ora mi' cha'len yumal
juntiquil i jifiajlel. Como jini David ts'acal ti' ch'ujbibe i mandar Dios. Tsa' jach
i fiusabe i t'an Dios che' fiac ti yac'a ti tsansantyel Urias cha'an yom i payben
i yijiam jini Urfas. Che' flac yumal jini Abiam ya' ti Juda ti' bej cha'le guerra
ti' contra jini rey Jeroboam ya' ti Efrain. Dios ti' cotyayob i ganarifiob como
chancol i ch'ujbifiob Dios. I soldadojob Juda ti' ch'ama ti' wenta cha'p'ej uxp'ej
i lum tyac Efrain. Jini Abiam ti' cha'le yumal uxp'ej jab. Ti sajti. I yalobil Asa ti
ochi ti' q'uexol i tyat.

Jini rey Asa weiflach ti' cha'le i ye'tyel. Ti' ch'ujbibe i mandar tyac Dios. Ti
yAc'A ti jisantyel ti pejtyelel jini pan tye'lel ba' ti' ch'ujutisayob i dios tyac. Ti'
xiq'uiyob quixtyafiujob cha'an i ch'ujutisafiob Dios am ba ti panchan yic'ot i
ch'ujbiben i mandar tyac. Ma'ix guerra ti jini iaxan ba cha'p'ej uxp'ej jab che'
fiac an ti ye'tyel jini Asa. Jin cha'an ti yac'a ti melol ti cabal lum tyac jini wen
melel ba otyot tyac i c'ajnibal ba cha'an i cafiatyantyel i lum yic'ot je'el ti' mele
mas chan ba, més pim ba ts'ajc ti joytyalel jini lum tyac. An cabal i soldadojob
je'el. Che' jini, soldadojob tyalemo' ba ti jump'ej pafiimil Cus ba i c'aba' ti'
cha'leyob guerra ti' contra Juda. Rey Asa ti' c'ajtibe Dios i cotyaiiob ti guerra.

Dios ti' cotyayob. Ti' ganariyob. Che' jini Dios ti' xiq'ui majlel juntiquil profeta
Azarfas ba i c'aba' cha'an i fiuc isabefiob i pusic'al cha'an i bej xuc'chocofiob i ba
ti Dios. Che' jini ti' bej ac'a ti jisantyel jini pan tye'lel tyac ba' ti' ch'ujutisayob
melel jach ba dios tyac jini judajob. Ti yac'a i xot' i mul i co' je'el cha'an ti'
ch'ujtisa dios tyac. Ti' pulbe i dios. Che' fiac yumal tyo Asa ya' ti Juda yonlel
quixtyafiu ti loq'ui ti Efrain cha'an i majlel ti chumtyal ya' ti Juda como ti'
fia'tyayob cha'an Dios chancol i cotyafiob afio' ba ti Judé&.

Ti fiumi cabal jab. Che' max tyo ti sajti jini rey Baasa ya' ti Efrain ti' paya
majlel i soldadojob i contrajifiob jini ya' ba afnob ti Juda. Asa ti' loc'sa cabal
tyaq'uin lotyol ba ti' templo Dios yic'ot i bajfiel i tyaq'uin cha'an i choc majlel
ba'an jini yumal ya' ti Siria ba pafiimil cha'an i choc tyalel i soldadojob i
cotyafiob. Che' jini, jini yumal ya' ti Siria ti' cha'le guerra ti' contra Efrain.
Efrain ti' wersa caya i contrajin jini Jud4 cha'an i sujtyel ti' lumal i cotyan i
ba. Pero Dios ti' mich'q'uele Asa. Ti' choco majlel juntiquil profeta Hanani ba i
c'aba'. Ti yala: Dios mi yal: Yom muq'uic a ch'ujbifion cha'an mic cha' cotyanet
bajche! tij cotyayet wajali che' fiac ti' contrajiyet jini loq'uemo’ ba ti Cus. Pero
ma'an ti a ch'ujbiyon cha'an mij cotyafiet. Wale tsa'ix sujtiyob ti' lumal i
soldadojob Efrain. Mux j q'uele' ti pejtyelel cha ba jach mi' cha'len quixtyafiujob.
Mux j cotyan jini mu' ba i ch'ujbifion. Pero cha'an ma'ix wen ti a poj cha'le
cha'an ti a c'ajti a cotyantyel ti' tyojlel siriajob, wale mi quej a cabal fiusan
wocol ti guerra tyac. Che' ti subenti Asa ti Dios che' ti' c'afia i ti' profeta Hanani.
Pero ti wen mich'a Asa. Ti yac'a i fiusan wocol jini Hanani. Ti fiumi ts'itya' ora ti'
tyaja i c'am'an i yoc jini Asa. Ma'an ti' c'ajtibe Dios i lajmisan. Ti' cuchu cha'p'ej
jab. C'ala cuarenta y uno jabil an i ye'tyel. Ti sajti . I yalobil Josafat ba i c'aba' ti
ochi ti' q'uexol i tyat.

Acab ti' cha'le ye'tyel ti Efrain; Elias ti' contraji Acab
(1 Reyes 16.29-19.21)

Che' fiac max tyo ti sajti rey Asa ya' ti Jud4, ti sajti rey Omri ya' ti Efrain.

I yalobil Omri, Acab ba i c'aba' ti ochi ti' q'uexol i tyat. Noj mach saj wen ti'
cha'le ye'tyel jini Acab. Més leco ti' cha'le bajche' majchical jach yamba yumal
c'ala wajalix ba. Yic'ot yamba mach ba wen ti' cha'le, ti' paya juntiquil x'ixic
tyalem ba ti fiajt Jezabel ba i c'aba'. I yixicp'enal jini yumal ya' ti Sidén* ba i
c'aba' ba lum. Ya'i mi' lu' ch'ujutisan i dios Baal* ba i c'aba'. Cha'an ti caj i t'an
Jezabel, Acab ti queji i ch'ujutisan Baal je'el. Yic'ot ti yac'a ti melol i templo

ya' ti jini fiuc ba lum Samaria ba i c'aba' ba' buchul am ba ye'tyel ya' ti Efrain.
Jini Jezabel ti' xiq'ui ti tsansantyel i profetajob Dios. Pero ya' ti yotyot Acab an
juntiquil yajtrofiel tsa' ba i ch'ujbi Dios Abdias ba i c'aba'. Jini ti' mucuyob ti
ch'en tyac cien profetajob. Mi' ch'ambefiob majlel i yuch'el.

Ya' ti Efrain an juntiquil profeta i cha'an ba Dios Elias ba i c'aba'. Ti majli ya'
ba'an Acab. Ti' sube: Jofion juntiquil mu' ba cale' bajche' mi' xic'on cale' Dios
am ba ti panchan. Wale mic wa'chocon c t'an ti a tyojlel cha'an ma'an mi quej
i cha' fiumel ja'al wa' ti Efrain jintyo mi cac' ¢ t'an cha'an i cha' fiumel, che'en.
Che' jini Dios ti' sube Elfas i majlel i mujcun i ba ya' ti' ti' pa' Querit ba i c'aba'.
Cha'ach ti' cha'le. Xma'tye' mut, cuervos ba i c'aba', mi' ch'am'en majlel i bal i
fiac' che' ya' mujcubil.

Jini rey Acab jal ti' sacla Elias pero ma'an ti' tyaja. Ya' ti jale Elfas jintyo ti
tyaqui jini pa' cha'an ma'an ti fiumi ja'al. Che' jini, Dios ti' xiq'ui i majlel ti
yotyot juntiquil meba' ixic ti jump'ej saj lum ya' 1ac'al Sidén. Che' fiac ya' ti c'oti
Elias ti' tyaja jini meba' ixic. Chancol ti lot si'. Elfas ti' c'ajti yuch'el. Jini x'ixic
ti' jac'a cha'an ma'an cha ba an ti yotyot. Jini jach an che' ts'intyal harina yic'ot
aceite, jasal ba cha'an i c'an i mel junq'uej i saj waj cha'an i cha'an ba yic'ot
alo' ba i yalobil. Pero Elias ti' xiq'ui jini x'ixic cha'an fiaxan i melben junq'uej
i cha'an. Yic'ot ti wi'il mi' mele' cha'an i cha'an yic'ot jini alo' ba i yalobil. Ti'

sube cha'an mi cha'ach mi' cha'len, Dios mi quejel i yaq'uen i jastiyel jini harina
yic'ot aceite c'ala jintyo cha' i yorojlel ja'al. Che' jini, jini meba' x'ixic ti' melbe
junq'uej waj Elias. Che' jini ti ujti bajche ti wa ala Elias. Jal ti jastiyi jini harina
yic'ot aceite.

Junyaj ti fioj c'am'a jini alo' ba i yalobil jini meba' ixic. Ti' caya i jap ic'. Pero
Elias ti' c'ajtibe Dios i lajmisaben como jini meba' ixic ti' cotya Elias. Elias ti'
wusbe i fii' jini alob. Dios ti' cotya. Ti cha' cuxtiyi. Che' jini, jini meba' ixic ti'
ch'ujbi cha'an Elias jifiach juntiquil profeta i cha'an ba Dios.

Cha'an uxp'ej jab ma'an ti fiumi ja'al, wen muc'ob ti wi'fial ya' ti Efrain. Jini
rey Acab chancol i bej saclan Elias. Che' jini Dios ti' xiq'ui Elfas i majlel ya'
ba'an rey Acab. Dios ti yac'a i t'an cha'an mi quej i choc tyalel ja'al. Che' fiac
jini rey Acab ti yila Elias ti yala: ¢Tsa'ix ba cha' tyaliyet? Cha'an ti a caj tsa'ix i
wen flusayob wocol ti pejtyelelob wa' ba'an iliyi pafiimil, che'en. Elias ti' jac'a:
Mach tij caj an wocol, pero ti a caj como ma'an ma' ch'ujbiben i mandar Dios.
Ti a ch'ujutisa Baal. Wale la lac pruebalin majchqui jini yoque Dios, che'en.
Xiq'uiyob i much'quifiob i ba ti pejtyelelob jini quixtyafiujob ya' ti wits Carmelo
ba i c'aba'. Payala tyalel ti pejtyelel jini profetajob i cha'an Baal. Che' ti yala
Elias. Che' ti' lu' much'quiyob i ba, Elias ti' pejcayob. Ti yala: ¢Chucoch mach
ch'ujbi 1a' junyajlel fa'tyan majchqui jini yoque Dios? ¢Jim ba Dios? Ch'ujbin
ti jump'ej la' pusic'al che' jini. ¢O jim ba Baal? Ch'ujbin Baal, che' jini, che'en.
Ma'an maijch ti' saj jac'a. Che' jini Elias ti bej yala: Jofion c bajiiel ti cayleyon.
Ti tsansantiyob jini profetajob i cha'an ba Dios. Pero wa' an cuatro cientos
cincuentajetla profetajet ba la i cha'an ba Baal. Wale la' lac pruebalin cha'an
lac fia'tyan majchqui jini yoque Dios. La' lac pay tyalel cha'cojt tyat wacax. Che'
jini jatyetla mi la' mel jump'ej i yajnib ba' mi la' pulben i majtyan Baal. Jofion
mi quej ¢ mel i yajnib ba' mi quej c pulben i cha'an ba Dios. Che' jini mi la’
tsansan juncojt tyat wacax. Joflon mi quej ¢ tsansan juncojt je'el. Jatyetla mi
la' 1atse' si' ya' ti yajnib la' cha'an. Ya' ti pam jini si' mi la' wac' jini tyat wacax
mu' ba la' tsansan jatyetla. Cha'ach mi quej c cha'len je'el. Pero ma'an mi quej
lac tsucben c'ajc. Jatyetla mi la' c'ajtiben Baal i choc tyalel c'ajc cha'an mi pulel
jini tsansabil ba i majtyan. Jofion mi quej j c'ajtiben Dios cha'an mi' choc tyalel
c'ajc cha'an i pul i cha'an ba. Che' jini, jini mu' ba i choc tyalel c'ajc, jifiach jini
yoque Dios. Che' ti yala Elias.

Ti pejtyelel quixtyafiu ti' pensali cha'an wefiach bajche' ti yala. Ti c'am ba
t'an ti lu' yalayob cha'an cha'ach yom. Elias ti yaq'ueyob i yajcan baqui ba tyat
wacax mi' mulafob. Ti yoque sac'an ti' lu' chajpayob bajche' yom. Che' jini,
c'ala ti fiumi sac'an ti' pejcayob Baal ti oracién cha'an i choc tyalel c'ajc i pul
jini tsansabil ba i majtyan. Pero ma'an cha ba ti yjti. Ti xinq'uinil Elfas ti queji
i wajlefiob. Ti' subeyob: Yom mi la' pejcan ti més c'am ba t'an. C'o'ojl mu' ti
t'an. Co'ojl an ba' ti majli ti jula'. C'o'ojl wayal, che'en. Che!' jini, jini profetajob
i cha'an ba Baal ti' pejcayob ti mdas c'am ba t'an. Ti' tsepeyob i ba cha'an i wersa
yAaq'uen i jac'bentyelob i yoracién. Aunque cha'ach ti' lolon cha'leyob c'ala
och'an q'uin, ma'an ti jac'bentiyob.

Che' jini ti c'oti i yorojlel Elfas mi quej i pejcan Dios. Ti yotsa jini tyat wacax
ya' ti yajnib ba' mi' pulben i majtyan Dios. Elias ti' tyam piqui lum ya' ti'
joytyalel jini yajnib. Che' jini ti' mulu ti ja' pejtyelel jini tsansabil ba wacax,
yic'ot si' ya' ti yajnib, jinic tyo ti bujt'i ti ja' ya' ba' ti' piqui lum.

Che' jini, ti yorojlel oracidén ti och'an q'uin Elias ti' pejca Dios. Ti yala: Jehova
Dios, wale ti ili ba q'uin, 1a' i lu' ch'am'efiob isujm ti pejtyelelob am ba ti Efrain
che' jatyetyach jini Jehovéa Dios. Yic'ot la' i lu' ch'am'efiob isujm cha'an jofion a
wajtrofielon. Che!' ti yala ti oracién Elias. Che' jini Dios ti' choco tyalel c'ajc. Ti'
tsucu jini si'. Ti' lu' pulu jini wacax jinic tyo ti' pulu je'el i yajnib ba' ti' pulbe i
majtyan Dios. Cha'an foj ticaw jini c'ajc ti queji ti lojc jini ja' ya' ba an ti lum ti'
joytyalel i yajnib jintyo ti lu' tyaqui ja'. Che' jini, ti pejtyelel jini much'quibilo’

ba quixtyafiujob ti lu' yalayob: Yoque Diosach Jehov4, che'ob. Che' jini Elias
ti' subeyob: Lu' chucula jini profetajob i cha'an ba Baal. Ma' mi la' waq'uen i
puts'el, mi junticlec, che'en. Che' jini, jini quixtyafujob ti' lu' chucuyob. Elias ti'
Iu' tsansayob ti jini jach ba q'uin.

Che' jini Elias ti' sube rey Acab cha'an yom i sujtyel ti yotyot ti ora jach
como tyal ja'al. Che' fiac cha'ach ti' sube ma'an tsiquil mi jump'ejlic tyocal.
Acab ti sujti ti ora. Che' jini ti wen queji tofiel ba ja'al. Ya' ti yotyot Acab ti'
sube i yijiam Jezabel cha ba ti ujti yic'ot bajche' Elias ti' tsansa pejtyelel jini
i profetajob Baal. Ti foj mich'a Jezabel. Ti' choco tyalel t'an cha'an che' max
tyo mi filumel jump'ej q'uin jump'ej ac'balel mi quejel i yac' ti tsansantyel Elias.
Elias ti puts'i che' ti yubi ili t'an. Ti majli ti pafiimil ya' ti sur Juda ba i c'aba’.
Che' jini ti bej majli ti sur c'ala ti jini wits Sinai ba i c'aba'. Ya' ti ochi ti wayel
ti colem ch'en. Dios ti' c'ajtibe cha ba och ti puts'i. Elias ti' jac'a: Ma'an yamba
yom ba i ch'ujbifiet. Jofion c bajfiel ti cayleyon. Yic'ot wale yomob i tsansafion,
che'en. Dios ti' jac'a. An siete mil quixtyafu ya' ti Efrain mach'a ba'an ti'
ch'ujutisayob Baal, che'en. Che' jini Dios ti' xiq'ui Elias i cha' sujtyel ti yotyot.
Yic'ot je'el ti' xiq'ui i suben Eliseo cha'an mi quejel i yochel ti' q'uexol jini Elias.
Elfas ti' tyaja Eliseo. Che' jini Elias ti' jocho i tsuts bujc. Ti' xojbe jini Eliseo
cha'an i sefiajlel mi quejel i yochel ti' q'uexol. Che' max tyo filumix cabal q'uin ti
majli ti chumtyal Eliseo ba'an Elias cha'an mi' cotyan.

Elias ti' sube Acab cha'an Dios mi quejel i yaq'uen i fiusan wocol
(1 Reyes 20-21)

Che' fiac an tyo i ye'tyel jini yumal Acab ya' ti Efrain, ya' ti yamba lum
Siria* ba i c'aba' an i ye'tyel juntiquil yumal Ben-adad ba i c'aba'. Jini yumal
Ben-adad ti majli i cha'len guerra ti Efrain. Ti' contrajiyob afio' ba ti Samaria
ba c'aba' ba lum ba' buchul ti ye'tyel Acab. Dios ti' choco majlel juntiquil
profeta i suben Acab cha'an Dios mi quejel i cotyafiob i ganarin ti guerra cha'an
pejtyelel quixtyafiu mi quejel i lu' ch'ujbifiob cha'an yoque Diosach jini Dios.

Ti' ganari Efrain bajche' ti wa ala Dios. Ti fiumi cha'p'ej uxp'ej mes ti cha' tyali
i soldadojob Siria i cha' jop' i contrajin Efrain. Pero Dios ti' cha' choco majlel
jini mismo ba profeta cha'an i cha' suben jini Acab cha'an aunque mas an i
soldadojob Siria ma'an mi quejel i yaq'uen i ganarin.

Ti' wen cha'leyob guerra i soldadojob Ben-adad pero i soldadojob Acab ti'
ganari bajche' ti wa ala Dios. Che' jini, yumal Ben-adad ti' wersa c'ajtibe Acab
cha'an ma'an mi yac' ti tsansantyel bajche' i tyalel mi' cha'lefiob. Cha'an Ben-
adad ti' cha'le wocol t'an, jini yumal Acab ti' mele trato yic'ot cha'an ma'an mi'
tsansan. Ti' colo. Pero Dios mach yom i yubin bajche' jini. Ti mich'a yic'ot Acab
cha'an ma'an ti' tsansa Ben-adad. Ti' choco majlel juntiquil profeta i suben Acab
cha'an mi quejel i wersa sajtyel cha'an ti caj ti' colo Ben-adad. Che' jini ti mich'a
jini yumal Acab. Ti sujti ti yotyot.

An fiuc ba i yotyot ba' mi' cha'len ye'tyel Acab ya' ti jump'ej lum Jezreel ba i
c'aba'. Ya' ti lac'alel i yotyot an c'otyajax ba jumpejt lum pero i cha'an yamba
winic Nabot ba i c'aba'. I cha'an tyo i yumob Nabot jini lum c'ala fioj oniyix che'
fiac ti' fiaxan tyajayob i lum ya' ti Canadn. Jini Acab yom i mamben i lum Nabot
cha'an i pac'ab. Pero mach i chofio. Ti' jop'o i yaq'uen yamba mds wen ba lum
ti' q'uexol. Pero Nabot mach yom. Ti wen mich'a Acab. Cha'an fioj mich' mach
yom uch'el. Jini Jezabel ti' c'ajtibe Acab cha ba och fioj mich'. Ti' sube cha'an ti
caj ma'an mi chonbentyel i lum Nabot. Jezabel ti' c'ajtisabe cha'an an i wersajlel
i t'an i cha'len bajche' yom. Che' jini Jezabel ti yac'a i t'an i fioxi'al cha'an mi
quejel i tyajben jini lum cha'an i yaq'uen ti majtyan.

Che' jini, Jezabel ti' melbe i carta jini fiuc ba winicob ya' ti Jezreel. Ti'
subeyob cha'an yom i sajcafiob cha'tiquil winic mu' ba i lolon jop'ben i mul
Nabot. Yom i lolon yalob cha'an ti yubiyob Nabot chancol i t'ojti'in jini Acab

yic'ot Dios. Cha'ach ti' xiq'uiyob i cha'len como an mandar ya' ti Efrain yic'ot
Juda ba pafiimil cha'an i tyalel mi tsansantyel majchical mi' t'ojti'in Dios o jini
yumal. Pero wersa yom cha'tiquil mu' ba i yalob cha'an cha'ach ti yubiyob i t'an.
Che' ti ujti i mel carta Jezabel ti yac'a i sellojlel Acab jini carta. Ti' choco majlel
carta. Jini fiuc ba winicob ya' ti Jezreel ti' cha'le bajche' ti subenti ti carta. Che'
fiac sajtyemix jini Nabot, ti' choco majlel t'an ba'an Jezabel. Che' jini, Jezabel

ti' sube Acab cha'an i ch'amben i lum Nabot como sajtyemix. Acab ti' ch'ama i
lum. Che' jini, Dios ti' xiq'ui Elias i majlel ba'an Acab i suben cha'an mi quejel i
sajtyel yic'ot ts'i' mi quejel i lemben i ch'ich'el lajal bajche' ti' lemeyob i ch'ich'el
Nabot. Elias ti majli i suben Acab cha ba ti yala Dios. Ti' sube Acab cha'an

ti caj i simaronlel, Dios mi quejel i tsansan ti pejtyelel am ba ti yotyot Acab

lajal bajche' Acab ti' tsansayob cha'tiquil yumalob yic'ot jini afio' ba ti yotyot

ti yamba ora. Che' fiac Acab ti yubi ili t'an, fioj ch'ajyem ti yubi cha'an ti caj
bajche!' ti' cha'le ti yamba ora. Cha'an Acab ti' pensali i mul, Dios ti' q'uextya

i t'an. Ti' sube cha'an ma'an mi quejel i sajtyel ti ora pero mi quejel i sajtyel
pejtyelel am ba ti yotyot che' winiquix i yalobil.

Ti' cha'le ye'tyel ti Juda rey Josafat
(1 Reyes 22.1-50; 2 Cronicas 17.1-21.1a)

Ti jimba ora mu' ti yumal ya' ti Judd juntiquil rey Josafat ba i c'aba'. Rey
Asa i c'aba' i tyat jini Josafat. Che' fiac ti fiaxan queji ti yumal wefiach bajche'
ti' cha'le i ye'tyel. Ti' ch'ujbibe i mandar tyac Dios. Ti' c'ajtibe Dios i pas'en
bajche' yom i cha'len. Ti' cantisayob quixtyafiu i melob tsats ba otyot tyac ba'
mi' cotyanob i ba ti guerra. Dios ti' mula bajche' ti' cha'le Josafat. Ti yac'a i
wen oc'an cha ba an i cha'an yic'ot ti mas aq'uenti i fiuclel yic'ot i wersajlel
i t'an. Josafat ti' xiq'ui ti jisantyel cabal i pan tye'lel tyac ba' quixtyafiujob ti'
ch'ujutisayob melel jach ba dios tyac. Ti yac'a ti tsansantyel jini winicob tsa' ba
i laja pejcayob i ba yic'ot jini tsajni ba i ch'ujutisan jini dios tyac. Ti' xiq'uiyob
winicob afio' ba ye'tyel yic'ot levitajob yic'ot curajob i fiumel majlel ti cabal lum
tyac i cantisan quixtyafiujob i mandar tyac Dios. Ti' ch'amayob majlel jini balal
ba jun ba' ts'ijbubil i t'an Dios.

Pero che' fiac ti' wen oc'a cha ba an i cha'an yic'ot che' fac ti' tyaja i fiuclel,
Josafat ti' cha'le cha ba mach'a saj wen. Che' winiquix jini fiaxan ba i yalobil,
tsajni Josafat ba'an jini rey Acab ya' ti Efrain cha'an i c'ajtin i yixicp'efial Atalia
ba i c'aba' cha'an i yijflam i yalobil Joram ba i c'aba'. I fia' Atalia jifiach Jezabel
i c'aba'. Cha'an cha'ach ti' tyajayob i ba i yalobilob jini cha'tiquil yumalob ti'
meleyob trato cha'an mi quej i motin cotyafob i ba. Ti fiumi cha'p'ej uxp'ej jab.
Che' jini Josafat tsajni ti jula' ti colem lum Samaria ba i c'aba' ba' mi' cha'len i
ye'tyel Acab. Jini Acab ti yala cha'an yom i motin cha'len guerra ti' contra jini
siriajob cha'an i cha' ch'am ti' wenta jump'ej lum Ramot ba i c'aba' ya' ti Galaad.
Josafat ti yac'a i t'an, pero ti yala cha'an yom i fiaxan c'ajtiben Dios mi cha'ach
yom.

Jini rey Acab ti' much'quiyob jini cuatrocientos profetajob. Ti lu' lolon alayob
cha'an Dios mi quej i cotyafiob i ganarifiob ti guerra. Pero mach i profetajobic
Dios jini cuatrocientojob. Che' jini Josafat ti' c'ajtibe Acab mi an yamba
profetajob. Acab ti yala: An yamba juntiquil Micaias ba i c'aba' pero mic wen
ts'a'q'uel como ma'an ba' ba ora mi yale' cha'an wen mi quejel i yujtyel quic'ot,
che'en. Pero Josafat yom i yubin cha ba mi quejel i yal. Jin cha'an Acab ti'
xiq'ui ti payol jini Micafas. Micaias ti' subeyob cha'an Dios mi yal cha'an ma'an
mi quejel i ganarifnob. Ti yala cha'an Dios ti yac'a jini cuatrocientojob cha'an i
cha'len lot cha'an mi sajtyel ti guerra jini Acab. Che' ti subenti Acab.

Aunque cha'ach ti yala Micafas, jini rey Acab yic'ot rey Josafat ti' cha'leyob
guerra ti' contra siriajob ya' ti Ramot ya' ti Galaad. Jini rey Acab ti' 1apa i pislel
che' bajche' mi' 1ap i pislel soldado cha'an ma'an majch mi' fia'tyan mi jini

yumal. Jini rey ti Siria jini jach yom i tsansan rey Acab. Che' fiac ti yila jini

rey Josafat ti' xiq'ui i soldadojob i yajnisan, como ti caj i pislel ti tsictiyi cha'an
yumalach. Pero che' fiac ti' lac'ayob ti' cafiayob cha'an mach rey Acabic, pero
Josafatyach. Jini cha'an ma'an ti' tsansa. Pero juntiquil soldado tsa' jach i lolon
choco majlel junts'ijt wan tye' ba'an i soldadojob efraifiob. Ma'an ti' fa'tya mi
quej i tyaj quixtyanu. Pero ti' tyaja jini Acab. Ti sajti che' fiac ti p'Ajqui q'uin.
Jini ch'ujlelal ti pajyi majlel ya' ti Samaria cha'an i ch'ujiiantyel. Che' fiac ti'
poco jini carreta tsa' ba i c'afia i pay majlel ch'ujlelal, i ch'ich'el Acab ti p'ajti

ti lum ba' ti' Iu' leme ts'i'. Cha'ach ti ujti bajche' Dios ti' wa xiq'ui Elias i suben
mi quej i yujtyel. Cha'ach ti lajmi i ye'tyel Acab ya' ti Efrain tsa' ba i cha'le c'ala
veintidos jabil. I yalobil Acab, Ocozias ba i c'aba' ti ochi ti' q'uexol i tyat. Lajal ti'
cha'le mach'a wen ba i yumintyel bajche' i tyat.

Che' jini rey Josafat ti sujti ti yotyot ti Jerusalén, jini colem ba lum ba' mi'
cha'len yumal am ba ye'tyel ti Juda. Juntiquil profeta Jehi ba i c'aba' ti majli
i pejcan. Ti' sube: Dios mach yom i yubin che' ti a cotya rey Acab como mach
saj wen bajche' i tyalel ti' cha'le. Pero Dios mi' wen mulan bajche' ti a jisa i pan
tye'lel tyac ba' quixtyaiiu mi' ch'ujutisafiob jini melel jach ba dios tyac. Yic'ot
mi' mulan je'el bajche' ma' fhaxan c'ajtiben ti oracion cha ba yom ma' cha'len,
che'en. Che' jini, rey Josafat ti' bej xiq'uiyob quixtyafiujob i ch'ujutisafiob jini
yoque Dios ba, jini tsa' ba pas'eyob bij i yumob ti fioj oniyix che' fiac ti' payayob
loq'uel ti pafiimil Egipto ba i c'aba' cha'an i yaq'uenob jini pafiimil Canaén ba i
c'aba'. Rey Josafat ti' wa'choco juezob. Ti' wen xiq'uiyob i cha'len wen tyoj ba
melojel. Ti' wen tiq'uiyob i lolom ch'am tyaq'uin.

Ti wi'il yamba junmujch' quixtyafiu moabitajob* ba i c'aba' yic'ot yamba
amonitajob* ba i c'aba' yic'ot yafio' ba, ti' cha'leyob guerra ti' contra rey Josafat
ya' ti Juda. Rey Josafat ti' xiq'uiyob quixtyafiujob i cha'len oracién. Yic'ot ti'
tiq'uiyob cha'an ma'an cha ba mi' poj c'uxob cha ba mi' japob. Ti' much'quiyob
quixtyafiujob ya' ba' mi' ch'ujutisafiob Dios. Ti' cha'le oracién. Ti yala: Noj
p'atyalet, Jehova Dios, ti a waq'ueyon lojon jini lum como i jifiajlelon lojon jini
tsa' ba a q'uele ti fiuc Abraham ba i c'aba'. I jifiajlelon lojon tsa' ba i melbeyet
jini colem templo cha'an mi lojon ¢ much'quin lojon ¢ ba wa'i cha'an mij
c'ajtibefiet lojon j cotyantyel che' an lojon ¢ wocol. Che' fiac wa' ti tyaliyob ti
ili lum lojon ¢ yumob ti fioj oniyix, ti a tiq'uiyob cha'an ma'an ti' chilbeyob i
lum amonitajob, mi moabitajob mi jinic edomitajob*. Pero wale, q'uele bajche’
mi' cha'lefiob. Mas an i soldadojob che' bajche' jofion lojon. Ma'an mi lojon c
fia'tyan cha ba yom mi lojon ¢ cha'len. Jin cha'an ¢ Yum, mij c'ajtibefiet lojon j
cotyantyel. Che' ti yala rey Josafat ti oracién.

Che' jini Dios ti' c'afia i ti' juntiquil profeta Jahaziel ba i c'aba!, i jifiajlel ba
Levi, cha'an i subefiob bajche' mi quej i jac'ben i yoracién. Ti' xiq'ui i suben rey
Josafat yic'ot ti pejtyel am ba ti Juda: Mach yom mi la' bac'fian. Mach jatyetic
mi quej a cha'len guerra. Jofion mi quej ¢ cha'libefiet. Ijc'al cucu ya' ba' mi'
cha'len guerra. Ya' mi quej a q'uel bajche' mi quej c loc'safetla ti' p'atyalel la'
contra. Che' ti yala Dios ti ti' Jahaziel. Che' jini ti pejtyelelob ti fiocleyob. Jini
levitajob* ti' subuyob i fiuclel Dios.

Ti yijc'alel ti pejtyelel i soldadojob Juda ti loq'uiyob majlel che' bajche'

mi quejel i majlel ti guerra. Rey Josafat ti' wa'chocoyob quixtyafiu mu' ba

i cha'lenob c'ay yic'ot mi' subob i fiuclel Dios. Ya' ti majliyob ti' tyojel jini
soldadojob. Che' fiac i contrajob, jifiach jini amonitajob yic'ot moabitajob ba

ti yubiyob jini c'am ba c'ay yic'ot t'an, ma'an ti' fia'tya cha ba ti yubi. Dios

ti' socbeyob i pensal cha'an ma'an mi' contrajifiob i soldadojob Josafat, pero
ti' motin contrajiyob i ba. Ti' bajiiel tsansayob i ba. Che' fiac ya' ti c'oti Josafat
yic'ot i soldadojob, wa sajtyemobix ti' tyajayob. Che' jini ti' ch'ambeyob cha ba
an i cha'an jini soldadojob tsa' ba sajtiyob. Ti' subeyob Dios wocox i yala. Ti
sujtiyob ti yotyot.

Ti fiumi cabal jab. Che' jini, Josafat yic'ot jini yumal Ocozias ba i c'aba' am
ba ti Efrain, ti yutsbiyob i ba. Ti motin ac'ayob ti melol cabal colem barco tyac
cha'an i majlel ti mafionel, ti chonoiiel ti fiajt ba lum tyac. Pero Dios ma'an
ti' mula che' Josafat mi' motin cha'len tofiel yic'ot jini fioj simaron ba rey. Jin
cha'an Dios ti' choco majlel juntiquil profeta Eliezer ba i c'aba' cha'an i suben
Josafat cha'an an cha ba mi quej i yujtyel cha'an mi quej i lu' jilil ti pejtyelel i
barco tyac. Cha'ach ti ujti bajche' ti wa ala Dios.

I yalobilob Acab ti ochi ti yumal ti' q'uexol i tyat;
Eliseo ti ochi ti' q'uexol Elias
(1 Reyes 22.51-53; 2 Reyes 1-3)

I yalobil rey Acab, Ocozias ba i c'aba!, ti ochi ti yumal ya' ti pafiimil Efrain
ti' q'uexol i tyat. Ti yajli. Ti' wen lowo i ba. Yom i yubin mi mux i lajmel. Jin
cha'an ti' choco majlel cha'tiquil uxtiquil i yajtrofielob i majlel ba'an filisteojob
cha'an i c'ajtiben juntiquil profeta i cha'an jini melel jach ba dios tyac mi mu'
tyo ba i lajmel. Dios ti' sube Elias: Cucu ya' ba'an jini ajtrofielob. Subefiob
cha'an jini yoque yom ba, jifiach mi ti' c'ajtibeyon mi mux i lajmel jini rey
Ocozias. Subeifiob cha'an i majlel i suben cha'an mi quejel i wersa sajtyel. Che' ti
yala Dios. Elias ti majli i tyaj tyalel jini ajtrofielob. Ti' subeyob bajche' ti subenti
ti Dios. Jini ajtrofelob ti sujtiyob ya' ba'an Ocozias. Ti' sube bajche' ti subenti.

Jini ajtronelob ma'an ti' cafiayob mi jin Elias, pero ti' subeyob rey Ocozias
bajche!' yilal. Jini ti' cafia che' jifiach yoque Elias tsa' ba i cha'le t'an. Ti' choco
majlel junmujch' soldadojob cha'an i chucob Elias. Pero Elias ti' subeyob: Mi
quejel i yajlel jubel c'ajc ti chan mu' ba quejel i junyajlel puletla cha'an mi
tsictiyel tyalem c t'an ti Dios, che'en. Ti wa' yajli c'ajc tsa' ba i puluyob. Ti
sajtiyob. Jini rey Ocozias ti' choco majlel yamba soldadojob. Lajal ti ujti bajche'
jini fiaxafio' ba. Che' jini ti' choco majlel yamba junmujch'ob. Pero i capitan jini
soldadojob ti' fiocle ti yebal yoc Elias cha'an i c'ajtiben Elias cha'an ma'an mi'
pulob. Che' jini Dios ti' xiq'ui Elias i majlel yic'otyob. Elias ti ochi ya' ba'an rey
Ocozias. Ti' cha' sube cha'an mi quej i sajtyel cha'an ti' lolon c'ajtibe melel jach
ba dios mi mux i lajmel. Cha'ach ti ujti. Cha'p'ej jab ti' cuchu i wocol. Ti sajti.
Ma'an i yalobil che' fiac ti sajti. Jin cha'an i yijts'in Joram ba i c'aba' ti ochi ti'
q'uexol ti yumal.

Max tyo jaliji sajti Ocozias, ti c'oti i yorojlel Dios mi quej i pay letsel Elias
ti panchan. Eliseo mu' ti xambal majlel yic'ot Elias. Ti fiumi majlel ti cha'p'ej
uxp'ej lum tyac. Ti c'otiyob ya' ti colem ja' Jordan ba i c'aba'. Elias ti' bala i
tsuts bujc. Ti' jats'a jini ja' ti tsuts bujc. Ti wa' poj tyaqui jini ja' cha'an c'axicob.
Elias ti' fia'tya cha'an lac'al i yorojlel mi quejel i majlel ba'an Dios. Ti' c'ajtibe
Eliseo mi an cha ba yom i cha'liben che' max tyo mi majlel. Eliseo ti' jac'a
cha'an yom Ch'ujul ba i Ch'ujlel Dios mi' cotyan i cha'liben fioj c'otyajax ba i
cha'libal lajal bajche' ti' cha'le Elias. Ti yala cha'an yom ts'itya' més on ba i
cotyantyel cha'an mi' cha'len wen ba, lajal bajche' ascufial ba mi yaq'uentyel
ts'itya' mds on ba cha ba an i cha'an i tyat che' bajche' mi tyajtyal ijts'ifial ba
che' ba' ba ora mi sajtyel i tyatyob. Elias ti' jac'a. Chancol a c'ajtin wocol ba,
pero mi ti a q'ueleyon che' mic majlel, Dios mi quej i yaq'ueiiet jini chancol ba a
c'ajtin, che'en.

Che' jini, ti ora jach ti yila jump'ej carreta yic'ot caballo tyac melel ba ti c'ajc
yilal. Che' jini ti wa' iumi che' bajche' fioj tofiel ba sutyujt ic' tsa' ba i paya
letsel ti panchan Elias che' an ti carreta yic'ot caballo tyac. Ti saj ora jach ti
PAjyi majlel Elias. Ya' jach ti cayle i tsuts bujc tsa' ba yajli ti lum ya' ba'an Eliseo.
Eliseo ti' lotyo. Ti cha' sujti majlel ya' ti jini Jordan ja'. Che' jini ti' jats'a jini
ja' ti i tsuts bujc Elias. Ti yala: Jehov4, jatyet jini fioj melel ba Dios, ¢mu' ba a
cotyaiion che' bajche' ti a cotya Elias? che'en. Ti ora jach ti cha' poj tyaqui ja'
cha'an mi mejlel i c'axal ti tyaquin ba lum. Jini yamba profetajob ti wersa ala

cha'an yom i choc majlel quixtyafiu cha'an i saclan Elias como ti' pensaliyob
ame ti cha' jubi ya' ti wits. Ti' choco majlel jini tsa' ba i wen sacla pero ma'an ti'
tyaja como Dios ti' paya majlel ti panchan.

Ti jimba ora rey Joram mu' ti yumal ya' ti pafiimil Efrain. Mach'a wen ti'
cha'le jini Joram, pero mach lajal bibajax ti' cha'le bajche' i tyat Acab ba i c'aba'.
Ma'an ti' ch'ujutisa jini melel jach ti c'abal ba dios Baal ba i c'aba', pero ti'
ch'ujutisa jini saj i yal wacax tyac melel ba ti oro. Che' fiac cuxul tyo Acab jini
afo' ba ti yamba pafiimil Moab ba i c'aba' ti yaq'ueyob tyojoiiel ti' tyojlel Acab.
Pero che' fiac ti sajti Acab, ma'an ti' bej ac'ayob tyojofiel. Che' jini rey Joram ti'
c'ajtibe rey Josafat i cotyan i cha'len guerra ti' contra afio' ba ti Moab. Dios ti'
cotyayob cha'an i ganarifiob. Che' fiac jini rey ya' ti Moab ti' fia'tya cha'an ma'an
mi quej i ganarin ti guerra ya' ti' tyojlelob ti pejtyelelob ti' tsansa ascuiial ba i
yalobil cha'an i yaq'uen tsansabil ba i majtyan i dios tyac. Cha'ach ti' cha'le ya'
ti' pam jini fioj colem ba ts'ajc tsa' ba i joy maca jini lum. Che' fiac ti pejtyelel
i soldadojob i cha'an efraifiob yic'ot i cha'an judajob ti yilayob, foj ch'ajyem ti
yubiyob. Mach yom i saj q'uele'. Ti lu' sujtiyob ti lumal.

Eliseo ti' cha'le fiuc ba i cha'libal
(2 Reyes 4-5)

Junyaj juntiquil profeta ti sajti che' max tyo ti cha' q'uextya tyaq'uin tsa' ba i
c'ajti ti bet. Jini winic am ba i bet yic'ot, ti tyali i pay majlel cha'tiquil i yalobil
jini tsa' ba sajti cha'an i yotsafiob ti lolon ajtrofiel i cha'an, cha'an i q'uexol i bet.
Noj ch'ajyem ti yubi jini meba' ixic. Ti' c'ajtibe Eliseo i cotyan. Noj p'ump'um
jini meba' ixic. Ma'an cha ba an ti yotyot. An jach jump'ej p'ejt but'ul ti aceite.
Eliseo ti' xiq'ui i majfian bajche' yonlel p'ejt tyac mi mejlel i tyaj ti majan. Ti'
sube cha'an ya' ti yotyot yom i but' ti aceite loq'uem ba ya' ti jini jump'ej yoque
i cha'am ba. Jini meba' ixic ti' majiia cabal p'ejt tyac. Ti' paya ochel ti yotyot jini
cha'tiquil i yalobilob. Ti' fiup'u i ti' i yotyot. Che' jini ti' p'ojli jini aceite jintyo ti
Iu' bujt'i pejtyelel jini p'ejt tyac tsa' ba i majfia. Che' jini Eliseo ti' xiq'ui i chon
jini aceite cha'an i lu' tyojben i bet i noxi'al tsa' ba sajti. Ti jastiyi i tyaq'uin. Tsa'
tyo cayle cha'an i cha'an.

Ya' ti jump'ej lum Sunem ba i c'aba' an juntiquil x'ixic tsa' ba i fia'tya cha'an
Eliseo mi' cha'liben i tofel Dios. Ti jujunyaj che' fiac ya' ti iumi Eliseo ti yaq'ue
i yuch'el ti majtyan jach. Jini x'ixic yic'ot i fioxi'al ti' melbe Eliseo jump'ej saj
otyot ya' ti pam i jol i yotyot. (I tyalel pamacia i jol otyot tyac.) Tijiciia Eliseo.
Ti' wen mula i saj otyot. Yom i cotyan jini x'ixic. Cha'an ma'an i yalobil jini
x'ixic, Eliseo ti' c'ajtibe Dios i yaq'uen i ch'oc an alob ba i yalobil. Ti' ch'oca
alob ba i yalobil. Che' ts'itya' fiuquix jini alob ti jump'ej q'uin ti wa' queji ti c'ux
jol. Ti sajti ti jini jach ba q'uin. I fia' jini alob ti' tyots'choco ch'ujlelal ti i wayib
Eliseo. Ti majli ti ora i saclan Eliseo. Ti' tyaja. Eliseo ti bajfiel ochi ba'an jini
alob. Ti' c'ajtibe Dios ti oracién i cha' cuxtisan. Ti tyots'le ti pam jini alob cha'an
i ticwisan jini ch'ujlelal. Ti' wusbe i Aii'. Ti cha' cuxtiyi jini alob.

An juntiquil soldado Naaman ba i c'aba!, fioj fiuc ba i ye'tyel ba'an soldadojob
ya' ti pafiimil Siria ba i c'aba'. Ti' tyaja fioj wocol ba i c'am'an mu' ba i
pAc'misaben majlel i bac'tyal. Mach yujil lajmel jini c'am'an. Ya'an juntiquil
xc'alal ba yajc'ambal i yijiam Naaman. Tyalem ya' ti pafiimil Efrain jini xc'alal.
Jini ti' sube i yijiam Naaman cha'an ti Samaria ya' ba' mi' cha'len ye'tyel yumal
ti Efrain, an juntiquil profeta yujil ba i lajmisan xc'am'afiob. Che' jini, jini rey
ti Siria ti yac'a ti majlel Naamén c'ala Efrain i saclan jini yujil ba i lajmisan
quixtyafiu. Ti' choco majlel jun ba'an jini rey Joram ya' ti Efrain. Che' fiac jini
rey ya' ti Efrain ti' q'uele jini carta ti mich'a. Noj ch'ajyem ti yubi. Ti' fia'tya
cha'an mach yujil lajmel i c'am'an Naamén. Ti' lolon pensali cha'an jini rey
ti Siria ti' choco tyalel Naaman cha'an jach yom i cha' tyech yamba guerra.

Pero Eliseo ti yubi bajche' an i pensal jini rey. Ti' sube jini rey cha'an yom i

xic' majlel Naamdn ya' ti' tyojlel cha'an i ch'amben isujm Naamén an juntiquil
profeta i cha'an ba jini yoque Dios ya' ti Israel. Che' fiac Naaman ti c'oti ya' ti
yotyot Eliseo, Eliseo ti' xiq'ui majlel juntiquil yajtrofel cha'an i suben Naaman
cha'an yom i majlel i sup' i ba siete yajlel ya' ti jini colem ja' Jordan ba i c'aba'.
Mi cha'ach mi' cha'len, mux i lajmel. Cha'ach ti subenti Naamén. Pero Naamén
ti ioj mich'a como Eliseo ma'an ti' bajnel pejca. Ma'an ti' q'uelbe jini i c'am'an.
Ma'an ti' tyaja ti oracién. Ma'an ti letsa i c'ab ti' pam. Yic'ot je'el mach yom
i yubin cha'an yom i sup' i ba ti jini Jordan ja'. An més c'otyajax ba ja' tyac
ya' ti' lumal ti Damasco ba' buchul yumal i cha'an Siria. Yom i cha' sujtyel
ti yotyot. Pero jini ajtrofielob i cha'an Naaman ti' sube: Mi tsa'ic i xiq'uiyet a
cha'len wocol ba, tsa'ix a wa' jac'a. Pero ti' xiq'uiyet a cha'len mach ba ba'an
wocol. ;Chucoch ma' ma' cha'len? Ma'an cha ba mi' tyumbeiiet, che'ob. Che'
jini, Naamdn ti' jac'a. Ti' sup'u i ba siete yajlel ya' ti ja' Jordan ba i c'aba'. Che'
chancol i loq'uel ti ja' ti siete yajlel ti' q'uele wa' lajmenix i pachalel. Che' jini
Naamadn ti cha' sujti ti yotyot Eliseo cha'an i yaq'uen foj lets ba i tyojol ba
majtyafial tyac. Eliseo ma'an ti' ch'ama. Che' jini Naamaén ti queji i sujtyel ti
yotyot.

Che' sujtyel muc' Naamaén, juntiquil yajtrofiel Eliseo, Giezi ba i c'aba' ti majli
i tyaj ti bij. Ti' lolon sube Naamdn cha'an Eliseo yom tyaq'uin yic'ot i pislel
cha'tiquil profetajob ujtyel ba i c'otyel. Naaman ti yaq'ue bajche' ti' c'ajti. Giezi
ti' mucu jini tsa' ba i ch'ama. Ti cha' sujti ba'an Eliseo. Eliseo ti' c'ajtibe cha ba
ti' cha'le. Giezi ti' jac'a: Ma'an cha ba, che'en. Eliseo ti' jac'a: Cujil isujm cha
ba ti a cha'le. Mach saj che'ic yom. Dios mi quej i yaq'uefiet a xot' a mul. C'ala
jintyo ma' sajtyel mi quej a wubin jini c'am'an tsa' ba yubi Naaman, che'en.
Cha'ach ti ujti. Ti' wa' tyojyi i c'am'an Naamén.

Siria ti' cha'le guerra ti' contra Efrain, pero Dios ti' cotya efraifiob
(2 Reyes 6.8-8.15)

Junyajlel che' fiac an ye'tyel Joram ya' ti Efrain, rey Ben-adad, jini yumal ya'
ti Siria*, ti' cha'le guerra ti' contra Efrain, pero efraifiob mi' bele' wa' mucul
ubifob chuqui mi quejel i cha'len jini Ben-adad cha'an mi mejlel i cotyafiob i ba.
Rey Ben-adad ti' pensali cha'an juntiquil i capitdn soldadojob chancol i mucul
subefiob i soldadojob Efrain. Ti' wen c'ajtibeyob pero ti lu' yalayob cha'an mach
che'iqui. Ti yalayob cha'an juntiquil profeta Eliseo ba i c'aba' mi' fia'tyan cha ba
mi mucul al jini Ben-adad aunque mi yale' ya' ti més tyam ba i malil i yotyot. Ti
wen mich'a rey Ben-adad. Ti' sube jini capitafiob yom i yubin baqui an Eliseo
cha'an mi mejlel i xic' majlel i yonlel soldadojob cha'an i chuc Eliseo. Ti yubiyob
che' ya'an Eliseo ti jump'ej lum Dotén ba i c'aba'.

Che' jini, rey Ben-adad ti' choco majlel i yonlel soldadojob cha'an mi majlel
i joy mactyan Dotan cha'an i chucob Eliseo. Ti yijc'alel jini ajtrofiel i cha'an
Eliseo ti yila jini soldadojob. Ti yala: ;Cha ba mi quej lac cha'len? che'en. Eliseo
ti' jac'a: Ma' ma' bac'fian. Mas on lac soldadojob che' bajche' i cha'afiob, che'en.
Che' jini Eliseo ti' c'ajtibe Dios cha'an i yaq'uen jini ajtrofiel i cha'an i q'uele’
bajche' mi quejel i cotyaiiob. Dios ti' jambe i wut jini yajtrofiel Eliseo i q'uele'

i yonlel carreta yic'ot caballo tyac melel ba ti c'ajc yilal i cha'an ajtronelob i
cha'an Dios tsa' ba i choco tyalel i cafiatyan Eliseo. Eliseo ti' c'ajtibe Dios i poj
muts'befiob i wut ti pejtyelel i soldadojob Siria. Che' muts'ulob i wut, Eliseo ti
majli i pejcafiob. Ti' subeyob cha'an ti' satyayob i bijlel. Ti yala cha'an mux i
pas'efiob bij. Uxp'ej ora ti' cha'leyob xambal. Ti' payayob ochel ti lum Samaria
ba i c'aba' ba' mi' cha'lefiob i ye'tyel ti Efrain, i contrajo' ba. Che' jini ti' c'ajtibe
Dios cha'an i cha' aq'uen i cha' c'otyelob i wut. Cha'ach ti ujti. Jini rey ya' ti
Efrain yom i lu' tsansafiob pero Eliseo ti yala cha'an yom i yaq'uefiob i yuch'el
yic'ot yom i cha' colob cha'an i sujtyelob. Cha'ach ti' cha'le. Che' jini, jini
siriajob ti yactyayob i cha'len guerra ti' contra efrainob.

Ti fiumi ora rey Ben-adad ti' cha' cha'le guerra ti' contra Efrain. I soldadojob ti'
joy mactyayob jini lum ba' buchul yumal cha'an ma'an majch mi mejlel i yochel
i loq'uel. Noj jal ya'afiob jintyo yomox sajtyelob ti wi'fial jini am ba ti malil lum.
Noj junyajlel lets i tyojol ixim como yoque i sajachix ti cayle. Juntiquil x'ixic
ti caj i wi'fial ti' tsansa, ti' c'uxu i yalobil. Jini rey Joram ya' ti Efrain ti' lolon
fia'tya cha'an chancol i yubifiob wocol ti caj Eliseo. Jin cha'an yom i tsepben
loq'uel i jol Eliseo. Jini rey ti' xiq'ui majlel juntiquil soldado ti yotyot Eliseo
pero Eliseo ti' fia'tya cha ba och chancol i tyalel, jini cha'an ma'an ti' jambe i ti'
i yotyot. Ujtyel i c'otyel jini soldado ti c'oti jini rey ti yotyot Eliseo. Ti sube: Dios
ma'an chancol i cotyafion lojon, che'en. Eliseo ti' jac'a: Dios mi yal cha'an ijc'al
che' ora bajche' iliyi ya' ti ti' Samaria mi quejel i chojiiel ti jubem ba i tyojol i
yonlel harina yic'ot aceite, che' ti yala Dios, che' Eliseo. Pero jini soldado tsa'
ba tyali i yac' jini rey ti yala: Ma'an bajche' ch'ujbi. Mi jinic tyo Dios ti' jambe i
ventanajlel panchan cha'an mi yajlel jubel harina yic'ot aceite, ma'an bajche' mi
yoc'an ti on, che'en. Che' jini Eliseo ti' jac'a: Mi quej a q'uel cha'an cha'ach mi
quejel i yujtyel, pero ma'an mi quejel a c'ux, che'en.

Ya' ti ti' Samaria an chantiquil winicob am ba i c'am'an mu' ba i pac'misaben
majlel i bac'tyal. Ti' pensaliyob cha'an ma'an chuqui mi' cha'len mi ya'

mi majlelob ya' ba'an i soldadojob Siria. Ti' pensaliyob cha'an c'o'ojl mi
tsansantyelob pero lajal jach como chancol i sajtyelob ti wi'fial. Che' yomox
ic'an ti majliyob. Pero mach ya'afiob jini siriajob. Como Dios tsa'ix i yaq'ueyob
jini siriajob i yubifiob c'am ba t'an che' bajche' mi i yoc yonlel caballo tyac
yic'ot i t'an i yoc yonlel carreta tyac. Ti' lolon pensaliyob cha'an chancol i tyalel
soldadojob i contrajifiob ti guerra. Ti Iu' puts'iyob jini siriajob. Ti' lu' cayayob ti
pejtyelel cha ba afiob i cha'an. Ti wi'il tyo ti c'oti jini chantiquil c'amo' ba. Jini
chantiquilob ti' cha'leyob uch'el. Ti' ch'amayob tyaq'uin yic'ot i pislelob tsa' ba
i cayayob. Che' jini ti' c'ajtisayob i pi'alob ti chumtyal chancol ba i sajtyelob ti
wi'fial. Ti sujtiyob i subefiob cha ba ti' tyajayob. Ya' ti' ti' mali lum ti' subeyob
jini soldado am ba ti' wenta i cafiatyan jini lum. Jini soldado ti' xiq'ui majlel
juntiquil i suben yumal. Jini yumal ti' xiq'uiyob c'achalo' ba soldadojob cha'an i
majlel i q'uel. Melel cha'ach an bajche' ti yala jini chantiquil c'amo’ ba.

Che' jini, ti pejtyelelob quixtyafiujob ti majliyob ya' ba' ti' Iu' cayayob cha ba
an i cha'an jini siriajob. Ti' ch'amayob cha ba jach yomob. Che' jini ti ujti bajche'
ti wa ala Eliseo. Ya' ti ti' Samaria an ti mafiol jubem ba i tyojol harina yic'ot
aceite. Pero jini juntiquil mach'a ba'an ti' ch'ujbibe i t'an Eliseo ti yajli ya' ba'
chancol i fiumel i yonlel quixtyafu ya' ti' ti' lum. Ti tyejq'ui ti yoc quixtyafu.
Ti sajti. Che' jini, ti ujti bajche' ti wa ala Eliseo. Ti yila jini harina yic'ot aceite
pero ma'an ti' c'uxu.

Ti fiumi ora, Eliseo ti majli ti Damasco jini colem lum ba' mi' cha'len yumal
am ba ye'tyel ti pafiimil Siria. C'am jini yumal Ben-adad. Ti' xiq'ui majlel i
yajtrofiel Hazael ba i c'aba' cha'an i c'ajtiben Eliseo mi mux i lajmel o mi mux i
sajtyel. Eliseo ti' sube Hazael i suben Ben-adad cha'an mux i lajmel. Pero Eliseo
ti' sube Hazael cha'an mach fioj che'iqui como Dios ti yala cha'an mux i sajtyel
jini Ben-adad. Eliseo ti' sube Hazael cha'an mi quejel i yochel ti' q'uexol Ben-
adad. Hazael ti sujti ba'an Ben-adad. Ti' sube mi quejel i lajmel. Pero ti yijc'alel
jach Hazael ti' ts'aja i mosil Ben-adad ti ja'. Ti' moso i wut ti ach' ba i mosil.
Cha'ach ti sajti como ma'an ti mejli i jap ic'. Che' jini Hazael ti ochi ti yumal ti'
q'uexol Ben-adad ya' ti Samaria.

Rey Joram ti' cha'le yumal ti Juda

(2 Reyes 8.16-24; 2 Cronicas 21.1b-22.1)
Che' fiac an tyo ti ye'tyel rey Joram ya' ti Efrain, ti sajti jini yumal ti pafiimil
Jud4, Josafat ba i c'aba'. C'ala veinte y cinco jabil ti' cha'le ye'tyel. Jini yax alob
ba i yalobil Joram ba i c'aba' ti ochi ti' q'uexol. Che' nac ti ochi ti yumal ti' wa'

ac'a ti tsansantyel ti pejtyelel winico' ba i yijts'ifiob. Ti yac'a ti tsansantyel je'el
majchical jach ti' lolon pensali mi quejel i jop' i tsansan cha'an yom i chilben

i ye'tyel. Atalia i c'aba' i yijiam jini yumal Joram. Atalia jifiach yixicp'enal
rey Acab, jini yumal ya' ti Efrain. Jin cha'an jini Joram ti' cafia i cha'len
mach'a wen i tyalel ba mi' cha'len yumalob ya' ti Efrain. Wefiach ti yubi che'
ti' ch'ujutisayob melel jach ba dios tyac ano' ba ti Juda. Dios mach wen ti yila
bajche' ti' cha'le i ye'tyel Joram. Pero tsa'ix i wa ac'a i t'an juntiquil rey ti fioj
oniyix David ba i c'aba' cha'an bele' an i ye'tyel juntiquil i jifiajlel. I jifiajlel
David jini Joram. Jin cha'an Dios ma'an ti yac'a ti tsansantyel cha'an mi yochel
i q'uexol che' bajche' ti ujti ti Efrain.

Ti jimba ora jini afio' ba ti yamba pafiimil Edom ba i c'aba' i tyalel mi yaq'uen
tyojoiiel Juda. Ti' cha'le guerra ti' contra Juda. Dios ti' cotya i ganarifiob cha'an
i fiusan wocol rey Joram como ma'an ti' ch'ujbiyob bajche' yom Dios. Jini ti
ujti che' flac max tyo ti pajyi letsel ti panchan jini profeta Elias. Elias ti' choco
majlel jun ya' ba'an Joram. Ti' sube: Dios mi yal cha'an ma'an ti a ch'ujbibe
i t'an che' bajche' ti' cha'leyob a tyat rey Josafat yic'ot a yum Asa ba i c'aba'.

Ti a cha'le mach'a wen bajche' i tyalel mi' cha'lefiob jini yumalob ti Efrain.
Yic'ot ti a wac'a ti tsansantyel a wijts'ifiob, pero i tyalel mas wen ba winicob a
wijts'ifiob che' bajche'et. Jin cha'an Dios mi quejel i yaq'ueiiet yic'ot am ba ti

a woytot yic'ot afio' ba ti jini pafiimil am ba ti a wenta, la' wen fiusan wocol.
Mi quej a c'am'an. Mi quej a sajtyel. Che' mi yal jini jun. Che' jini Dios ti yac'a
jini filisteojob* yic'ot arabiajob* i cha'len guerra ti' contra am ba ti Juda. Ti'
chilbeyob ti pejtyelel cha ba an i cha'an jini rey Joram, jinic tyo ti' paybe i
yijiiam yic'ot alo' ba i yalobilob je'el. Jini jach ti cayle jini xut alob. Yic'ot je'el,
Dios ti yac'a i fioj c'am'an jini rey Joram. Ti' cuchu i c'am'an cha'p'ej jab. Ti sajti.
Ma'an ti' q'ueleyob ti fiuc bajche' ti ch'ujfianti. C'ala ocho jab ti' cha'le i ye'tyel.
Ocozias jini xut alob ba i yalobil, ti ochi ti ye'tyel ti' q'uexol i tyat.

Jeh ti' tsansayob ti pejtyelel i pi'alob rey Acab
(2 Reyes 8.25-10.36; 2 Crénicas 22.2-9)

Jini rey Ocozias mach'a saj wen ti' cha'le como i fia' ti' xiq'ui i cha'len mach'a
wen. I fa' Ocozias jifiach Atalia ba i c'aba', i yixicp'efal jini mach'a wen ba
yumal Acab ya' ti panimil Efrain. Junyajlel rey Ocozias ti majli ti lum Jezreel
cha'an i jula'an rey Joram, jini yumal ya' ti Efrain como uts yic'ot. Tsa'ix lojwi
jini rey Joram che' mu' ti guerra ti' contra siriajob.

Che' majlem ti jula' rey Ocozias, jini Eliseo ti' xiq'ui majlel yamba profeta i
tyaj juntiquil Jehti ba i c'aba' cha'an i mulben aceite ti' jol. Jifiach juntiquil am
ba fiuc ba ye'tyel ba'an i soldadojob Joram. Ti' xiq'ui i suben Jehi mi quejel i
yochel ti ye'tyel ti' q'uexol rey Joram. Ti' sube je'el cha'an yom i wersa tsansan
ti pejtyelelob i pi'alob jini rey Acab yic'ot i yijiam Jezabel ba i c'aba'. Cha'ach
yom, che'en, cha'an i yaq'uefiob i xot'ob i mul cha'an ti' tsansayob i yonlel tsa'
ba i ch'ujbiyob Dios. Jini profeta ti' cha'le bajche' ti subenti. Che' jini ti puts'i.
Jini yamba soldadojob, i pi'alob ti tofiel Jehd, ti' c'ajtibe Jehti cha ba ti subenti
ti jini profeta. Jeht ti yala cha'an ti subenti mi quejel i yotsantyel ti' q'uexol rey
Joram. Wen ti lu' ubiyob jini soldadojob.

Jini Jehd yic'ot yamba soldadojob am ba i ye'tyel ti' pensaliyob bajche' ch'ujbi
i tsansan jini rey Joram chancol tyo ba i lajmel ba' ti lojwi ti guerra ya' ti colem
ba yotyot ya' ti Jezreel. Jeh ti letsi ti carreta cha'an i majlel i jula'an Joram.
Ya' tyo mu' ti jula' jini rey Ocozias. Che' fiac ti fiajti yilayob chancol i c'otyel
Jehd, Joram ti ochi ti carreta yic'ot Ocozias ti ochi ti yamba carreta cha'an i
majlel i tyajob tyalel jini Jehd. Che' Iac'al i c'otyel, Joram ti' pejca ti c'am ba
t'an Jehd. Ti' c'ajtibe Jehti mi uts chancol i tyalel. Jini Jehd ti' jac'a: Mach'an i
fiach'tyalel ti pejtyelel Efrain che' mi' ch'ujutisan melel jach ba dios tyac a fia'
Jezabel yic'ot mi' cha'len wujt je'el, che'en. Che' jini, Joram ti' fia'tya cha'an

Jehd ti tyali i jop' i chilben i ye'tyel. Ti c'am ba t'an ti' jop'o i suben rey Ocozias
ya' ba an ti jini yamba carreta cha'an tyal wocol. Pero Jeht yic'ot i soldadojob ti'
tsansayob Joram yic'ot Ocozias ti wan tye', como i jifiajlelob Acab ti cha'ticlelob.
Ti' jap chocoyob jini ch'ujlelal Joram ti jini i lum Nabot wajali. Ya' ti lu' bejqui i
ch'ich'el.

Che' fiac Jehd ti cha' c'oti ya' ti lum Jezreel ti yila ya'an Jezabel chancol i
q'uel jubel ti ventana ti cha'p'ej ux'pej piso ba otyot ba' mi' cha'lefiob yumal.
Jehd ti c'am ba t'an ti' xiq'uiyob i yajtofielob Jezabel cha'an i choc jubel ti
lum Jezabel. Ti' jac'ayob i choc jubel. Ti sajti che' ti jats'a lum. Che' jini Jehd
ti' choco majlel jun ba'an jini quixtyafiu mu' ba q'uejlel ti fiuc ya' ti Samaria
chancol ba i yaq'uen ba' mi jijlel alob ba i yalobilob rey Acab. Ti' subeyob
cha'an yom i yajcan juntiquil i yalobil Acab mu' ba i yotsafiob ti rey. Che' jini
ti' xiq'uiyob i cha'lefiob guerra i jop' i cotyafiob i ba yic'ot jini tsiji' ba rey.
Pero jini winicob ti' bac'fiayob i cha'len bajche' jini. Ti' choco majlel i q'uexol
i jun cha'an i suben mach che'ic yom i cha'len. Yom i yotsafiob i ba yic'ot Jeh.
Che' jini Jeht ti' xiq'uiyob i tsansafiob ti pejtyelelob jini alobob. An setentajob.
Cha'ach ti' cha'leyob. Ti' lotbeyob i jol. Ti' chocoyob majlel i jolob ba'an Jeht.
Che' jini Jeh ti' tsansa ti pejtyelel yamba i pi'alob Acab yic'ot jini tsa' ba i
yotsayob i ba yic'ot Acab cha'an ti' mulayob i cha'len bajche' ti' cha'le Acab.
Ma'an majch ti cayle mi junticlec i pi'alob Acab. Cha'ach ti ujti bajche' ti wa ala
Dios ti ti' Elfas.

Rey Jeht yom i tic'ob quixtyafiujob cha'an i lu' yactyafiob i ch'ujutisan
Baal jini melel jach ba i diosob. Jin cha'an ti' lotiyob. Ti' lolon cha'le bajche'
yom i mele' colem q'uifiejel i cha'an ba Baal. Ti' xiq'uiyob i lu' c'otyelob ti
pejtyelelob curajob mu' ba i pulben i majtyan tyac Baal yic'ot jini profetajob
i cha'an Baal. Ti Iu' c'otiyob. Che' jini Jeht ti' xiq'uiyob i q'uel cha'an machic
ya'an mi junticlec mu' ba i ch'ujutisan Dios. Che' jini Jehi ti' tsansa juncojt
alaq'uil cha'an cotyol ba i majtyan Baal bajche' i tyalel mi' cha'lefiob che' mi'
ch'ujutisafiob Baal. Che' ujtyel i tsansan ti' letsa i c'ab i yaq'uen i sefiajlel
jini soldadojob ya' ti' joytyalel jini i templo Baal ba' lu' much'quibilob jini
quixtyafiujob. Jini soldadojob ti' lu' tsansayob ti pejtyelelob i profetajob Baal
ya' ba much'quibilob. Che!' jini ti' jisayob jini templo. Cha'ach ti yaq'ueyob i
yactyafiob i ch'ujutisafiob Baal.

Dios wefiach ti' q'uele bajche' ti' cha'le Jehti. Jini cha'an ti yac'a i t'an cha'an
chantiquilob i jifiajlelob mi quejel i yochel ti rey ya' ti Efrain. Jifiach i yalobil
yic'ot i yij yic'ot i yalobil i yij. Pero Jehti ma'an fioj ts'acal ti' bej ch'ujutisa
Dios. Ti queji i ch'ujutisan jini cha'cojt saj wacax melel ba ti oro tsa' ba i mele
rey Jeroboam oniyi. Che' mu' ti yumal ya' ti Efrain jini Jehd, Dios ti yac'a jini
siriajob i ch'amob ti' wenta pejtyel jini lum am ba ti paso' q'uin jini colem
Jordén ja'. C'ala veinte y ocho jabil ti' cha'le yumal Jeht. Che!' jini ti sajti. I
yalobil Joacaz ba i c'aba’ ti ochi ti' q'uexol.

Atalia yic'ot Joas ti' cha'le yumal ti Juda
(2 Reyes 11-12; 2 Cronicas 22.10-24.27)
Che' fiac Jeh ti' tsansa Ocozias jini yumal ya' ti Jud4, i fia' Ocozias, jifiach
i meba' jini rey Joram tsa' ba tsansanti je'el, ti' pensali cha'an yom i tsansan ti
pejtyelel i yalobil Ocozias i jifiajlelo' ba David i tyalel ba mi yochelob ti yumal.
Como i tyalel che' ma'an winic ba i jifiajlel yumal, xixic mi mejlel i yochel
ti yumal. Yom i yotsan i ba ti yumal Atalia, jifiach i ia' rey Ocozias tsa' ba
tsansanti. Pero cha'an mi yotsan i ba, wersa mi' fiaxan tsansan i jifiajlel Ocozias.
Pero juntiquil yixic'al Atalia Josaba ba i c'aba' ti' mucul cafiatya jini alal tyo ba
alob ba i yalobil i yascun Ocozias cha'an ma'an mi' lolon tsansantyel. Joiada ba
i c'aba' i noxi'al Josaba. Nuc ba cura jini Joiada. Ti' puts'tisayob jini alal yic'ot
juntiquil x'ixic am ba ti' wenta i cafiatyan alal ya' ti jump'ej saj mal ti i templo

Dios. Ya' ti puts'tisa c'ala seis jabil che' mu' ti yumal i co'. Jods i c'aba' jini saj
alob.

Pero che' fiac ti' tyaja siete jabil Jods, i yichan ti' pensali cha'an tsa'ix c'oti
i yorojlel i jop' i yotsan ti rey. Joiada, i yichan ti' paya tyalel cabal capitan i
cha'an soldadojob cha'an i pas'efiob jini alob. Ti' lajayob i t'an cha'an yom i
yotsafiob ti rey. Che' jini ti' payayob tyalel ti pejtyelel levitajob*. Ti' lajayob i
t'an cha'an i cafiatyan como ti' fa'tya cha'an i co' mi quej i jop' i tsansan. Che'
jini ti' paya tyalel jini alob Jods cha'an i yotsafiob ti rey. Ti yac'a ti wa'tyal ti
chan ba pan tye' i wenta cha'an mi mejlel i q'uelob ti pejtyelelob. Ti' xojbeyob
corona ti' jol. Ti' cha'leyob c'ay yic'ot ti' jats'ayob musica. Lu' tijichayob como an
tsiji' ba i rey.

Pero che' fiac Atalia jini x'ixic ba yumal, i co' Joas, ti yubi c'ay yic'ot misica
ti majli ti templo cha'an i q'uel chuqui muc'ob jini quxityafiujob. Che' fiac ti
yila ya'an tsiji' ba rey, ti c'am ba t'an ti queji i yal cha'an an i contrajintyel.
Joiada i yichan jini Joas ti' xiq'ui soldadojob i pay majlel i tsansan jini Atalia. Ti'
jac'ayob i tsansanob.

Che' jini, jini Joiada ti' xiq'ui Jods yic'ot pejtyelel quixtyafiu cha'an i lajob
i t'an cha'an mi quej i yactyan i ch'ujutisan Baal* yic'ot yamba dios tyac. Ti
yac'ayob i t'an cha'an yoque Dios jach mi' ch'ujutisafiob. Che' jini ti pejtyelel
jini quixtyafiu ti Iu' ochiyob ti i templo Baal ya' ti Jerusalén cha'an i junyajlel
jisaben i templo. Ti' tsansayob jini cura chancol ba i yaq'uen tsansabil ba i
majtyan Baal. Che' jini Joiada ti' cotya pejtyelel yamba curajob yic'ot levitajob
cha'an i fa'tyan bajche' yom i cafiatyan i templo Dios yic'ot bajche' mi' lu'
cha'len pejtyelel tsa' ba i xiq'ui Moisés wajali.

Jifiach bajche' ti ochi ti tsijib rey i cha'an ba Jud4 jini alob Jo&s. Jini cura
ba i yichan ti' cantisa i ch'ujutisan Dios. Che' fiac fiuquix, ti' sajcabe cha'tiquil
i yijham. Ti' ch'oca i yalobilob Joas. Junchajp tsa' ba i cha'le Joas, ti' ch'ama
tyojofiel cha'an i yac' ti tyoj'isantyel i templo Dios. Mas wen ti cha' mejli templo.

Che' fiac tsa'ix sajti Joiada, ya'an fiuc ba winicob tsa' ba i xuc'ul xiq'ui Joas
i ch'ujutisan melel jach ba dios tyac. Che' jini Dios ti' xiq'ui majlel ba'an Joas
profetajob cha'an i suben i yactyan i ch'ujutisan jini melel jach ba dios tyac. Ti
subenti cha'an Dios jach yom i cha' ch'ujutisan. Pero ma'an majch ti' ch'ujbibe
i t'an jini profeta. Che' jini Dios ti' xiq'ui majlel Zacarias i yalobil ba Joiada. Ti'
sube quixtyafiujob: Tyal la' wocol como ma'an chancol la' ch'ujbiben i mandar
Dios. Cha'an chancol la' cay la' ch'ujutisan Dios, mi quejel i cayetla je'el, che'en.
Jini rey Joas mach yom i yubin jini chancol ba i yal Zacarias. Jin cha'an ti'
xiq'ui quixtyafiu i tsansan ti tyun. Cha'ach ti' tsansayob yoque ya' ti' pam i
templo Dios. Jini Jods ma'an ti' q'uele ti fiuc pejtyelel tsa' ba cha'libenti ti i
yichan Joiada como jini ti' cotya che' alal tyo. Cha'an i yaq'uen i xot' i mul, Dios
ti' xiq'ui i soldadojob Siria i cha'len guerra ti' contra Jud4 ya' ba' mu' ti yumal
Jods. Jini siriajob ti' tsansayob ti pejtyelel soldadojob afio' ba i ye'tyel ti Jud4. Ti'
lowoyob rey Joas. Che' lojweiiix Joas, cha'tiquil ajtrofielob i cha'an ti' tsansayob
ya' ti wayib cha'an i yaq'uen i xot' i mul cha'an ti yac'a ti tsansantyel Zacarias.
C'ala cuarenta jabil ti' cha'le ye'tyel Joas. I yalobil, Amasias ba i c'aba' ti ochi ti
yumal ti' q'uexol i tyat.

Joel ti' cha'le subt'an ti Juda
(Joel 1-3)

Junyajlel Dios ti' choco majlel yonlel colem sajc' yic'ot yamba saj animal
tyac ya' ti Juda. Ti' jisa cha ba mi colel. Cabalob ti' fiusayob wocol ti wi'aal.
Yic'ot Dios ma'an ti yac'a ti fiumel ja'al. Che' jini Dios ti' xiq'ui majlel juntiquil
profeta Joel ba i c'aba' cha'an i suben quixtyafiu tsa' ba yala Dios. Ti yala: Ti
pejtyelelet ba la fioxet ba la yic'ot yafiet ba la yom mi la' wen fiach'tyan cha ba
mic subeietla. Noj wocol bajche' chancol lac fiusan. Tsa'ix jisanti lac pac'abal

tyac. Ch'ajyem mi quej la cubin che' ti yorojlel c'ajbal. Yom mi lac wen pejcan
Dios ti oracién. Ma'an mi quejel i jastiyel c'ajbal mi cha'anic mi la caq'uen Dios
i cha'an ba bajche' i tyalel mi lac cha'len. Che' bajche' Dios mi quejel i jisan
mulawil yilal. Pero mi ti la' pejca Dios la' sub la' mul, mux i flusabefietla la' mul.
C'0'0jl mux i cha' yaq'uefietla la' ricojlel. Como Dios fioj uts. Mi' jal cuchbefionla
lac mul. Mach yom i yaq'uenonla lac fiusan wocol. Pero ti jump'ej la' pusic'al
yom ch'ajyemetla cha'an ti caj la' mul. Mach ti la' ti' jach mi la' sub. Jatyetla,
floxet ba la, yom mi la' suben quixtyafiujob i much'quifiob i ba. La' lac poj cay
tyac we'el uch'el cha'an lac pas'en Dios cha'an ch'ajyemonla ti caj lac mul. Che'
jini, 1a' i pejcabefionla Dios curajob i c'ajtiben Dios cha'an ma'an mi' jisafionla.
Che' ti' subentiyob quixtyafiujob ti Joel.

Cha'ach ti' Iu' cha'leyob. Che' jini Dios ti' jac'beyob i yoracién. Ma'an ti bej
tyac'lantiyob ti colem sajc'. Dios ti yac'a i t'an cha'an mi cha' aq'uentyel i ricojlel
yic'ot cha'an mi fioj ac' i wut ti pejtyelel i pac'abal. Ti yala cha'an yom i subob
i fiuclel ti caj pejtyelel wen tyac ba tsa' ba i cha'le Dios ti' tyojlelob. Dios ti
yac'a i t'an je'el cha'an ba' ba ora mi' choc tyalel Ch'ujul ba i Ch'ujlel yic'ot mi'
pas fiuc tyac ba i cha'libal ya' ti chan yic'ot wa' ti mulawil cha'an ti pejtyelel
mulawil mi' fa'tyan cha'an jinach Dios mi' cha'len cha ba mi' cha'len. Ti yala
je'el cha'an cha'ach mi quejel i yujtyel che' max tyo i jisan mulawil yic'ot ti yala
cha'an majchical jach mi' pejcan Dios i c'ajtin i cotyantyel mi cotyantyel cha'an
ma'an mi' fiusan jini tyal tyo ba wocol mu' ba i yubifiob ti jimba ora. Ti yac'a i
t'an je'el cha'an che' tsa'ix i fiusayob cabal wocol yic'ot che' tsa'ix pujquiyob ti
cabal yamba paiiimil tyac judajob, che' jini mi quejel i cha' aq'uefiob i ricojlel.
Yic'ot mi quej i yaq'uen i fiusan wocol majchical jach ti yaq'ue i fiusan wocol
jini judajob. Ti jimba ora mi quejel i mel quixtyafiujob ti pejtyelel mulawil. Mi
quejel i yaq'uen i xot'ob i mul cha'an cha ba jach mach'a wen tsa' ba i cha'leyob.
Ti yala je'el cha'an mi quejel i yotsan Jerusalén ti ch'ujul ba lum i cha'an, yic'ot
mu' tyo quejel i cafiatyan jini judajob. Che' ti subenti judajob ti ti' Joel, jini
profeta i cha'an ba Dios.

Joacaz, Joas, Jeroboam ti' cha'le yumal ti Efrain;
Amasias ti' cha'le yumal ti Juda
(2 Reyes 13.1-14.24; 2 Crénicas 25)

Che' fiac ti sajti Jeht jini yumal ya' ti Efrain, i yalobil Joacaz ba i c'aba' ti
ochi ti ye'tyel ti' q'uexol i tyat. C'ala diez y siete jabil ti' cha'le yumal. Ti'
ch'ujutisa jini saj wacax tyac melel ba ti oro che' bajche' i tyalel ti' cha'le yamba
yumalob ti Efrain. Jin cha'an Dios ti yac'a jini rey Hazael jini yumal ti Siria* i
cha'len guerra ti' contra Efrain. Hazael ti' ganari. Jini afio' ba ti Efrain on q'uin
ti' wersa yaq'ue tyojofiel Hazael. Yic'ot che' sajtyemix Hazael ti yaq'ue tyojonel
jini cha'ticlel ba Ben-adad ba i c'aba' tsa' ba ochi ti' q'uexol Hazael. Pero jini
rey Joacaz ti' pejca Dios ti oracién. Che!' jini Dios ti' cotya efraifiob i loq'uel ti'
wenta siriajob. Che' fac ti sajti jini rey Joacaz, i yalobil Joas ba i c'aba' ti ochi ti'
q'uexol i tyat. Jini ti' ch'ujutisa jini saj wacax tyac melel ba ti oro.

Che' max tyo wajali ti ochi ti rey jini Joas ya' ti Efrain, ti ochi ti rey
Amasias, i yalobil jini yamba Joas ya' ti Juda. Ts'itya' wenach ti' cha'le ye'tyel
Amasias, pero an ti' cha'le mach ba wen je'el. Che' fiac ti ochi ti ye'tyel ti wa'
ac'a ti tsansantyel jini cha'tiquil winic tsa' ba tsansayob i tyat. Pero ma'an
ti yac'a ti tsansantyel i yalobilob jini cha'tiquil como i mandar Dios mi yal
mach yom i tsansantyel juntiquil cha'an i xot' jini tsa' ba i cha'le yamba i
pi'alob. Amasias ti' much'qui i yonlel soldadojob cha'an i cha'len guerra ti'
contra yamba paiiimil Edom ba i c'aba'. Pero ti yac'a i tyojol i soldadojob
Efrain cha'an mi tyalelob i cotyafiob ti guerra. Pero juntiquil profeta ti majli
ba'an Amasias i suben cha'an Dios ma'an mi' cotyan i ganarin mi ti' c'afia i
soldadojob Efrain. Jin cha'an Amasias ti' cha' xiq'ui sujtyel jini soldadojob.

Pero cha'an ti fioj mich'ayob jini tsa' ba xijq'ui sujtyel ti cabal tyac'layob saj
lum tyac ti Juda che' sujtyel muc'ob ti Efrain. Rey Amasias ti' ganari che' ti'
cha'le guerra ti' contra Edom.

Pero che' ujtyem guerra ti' cha'le leco ba. Aunque i dios tyac Edom ma'an ti
mejli i cotyafiob ti querra, jini Amasias ti' ch'amayob sujtyel ti Jud4 che' fiac ti
sujti. Ti yaq'ue tsansabil ba i majtyan tyac. Ti' ch'ujutisayob. Che' jini Dios ti'
xiq'ui majlel juntiquil profeta cha'an i suben Amasias cha'an Dios mi' mich'q'uel
ti caj. Jini profeta ti' sube Amasias cha'an mi quej i jisantyel ti Dios. Che' jini
ti wa' loq'ui majlel jini profeta como Amasias ti yala mi quejel i tsansan. Che'
jini Amasias ti' choco majlel jun ba'an rey Joés ya' ti Efrain cha'an i suben i
contrajifiob i ba ti guerra como mich' tyo Amasias ti caj bajche' i soldadojob
Efrain ti' tyac'layob i lum tyac Juda che' sujtyel muc'ob ti Efrain. Jini rey Joas
ti Efrain ti' sube Amasias cha'an lolom jach mi' jop' i contrajifiob ti guerra
como mux i ganarifiob Efrain. Ti' sube cha'an mach yom i lolon pensalin
cha'an ch'ujbi i ganarin ya' ti Efrain cha'an jach ti' ganari ya' ti Edom. Pero rey
Amasfas mach yom i yubin. Ti' much'qui i soldadojob. Ti loq'uiyob ti guerra ti'
contra Efrain. Pero i soldadojob Efrain ti' ganariyob. Ti' lamital jisa jini chan
ba ts'ajc tsa' ba joy maca Jerusalén jini colem lum ba' mi' cha'len i ye'tyel rey
Amasfas. Yic'ot je'el ti' chilbeyob pejtyelel i tyaq'uin yic'ot lets ba i tyojol tyac
ba cha ba tyac ya' ti' templo Dios yic'ot ti colem otyot ba' buchul ti yumal rey
Amasfias jini yumal ya' ti Juda. Ti' ch'amayob sujtyel ti Samaria, ya' ba' buchul
ti ye'tyel i rey Efrain. Jifiach bajche' Dios ti yac'a rey Amasias i xot' i mul cha'an
ti' ch'ujutisa jini melel jach ba dios tyac.

Che' jini ti ts'itya' iumi q'uin ti c'am'a jini profeta Eliseo ba i c'aba'. Ti' fia'tya
cha'an ma'ix jal mi quej i cuch i c'am'an. Pero che' max tyo ti sajti ti' sube rey
Joés cha'an Dios mi quejel i cotyan Efrain i ganarin che' mi' cha'len guerra ti'
contra Siria. Che' fiac ti sajti Eliseo ti ujti bajche' ti' wa sube Joas. Dios ti' cotya
i soldadojob Joés cha'an i ganarifiob che' fiac ti' cha'leyob guerra ti' contra
rey Ben-adad jini cha'ticlel ba, jini yumal ya' ti Siria. Che' jini ti sajti rey Joas.
C'Ala diez y seis jabil ti' cha'le yumal. Che' jini Jeroboam, i yalobil Joas ti ochi
ti yumal ti' q'uexol i tyat. Ti' bej ch'ujutisa jini saj wacax tyac melel jach ba ti
oro che' bajche' i tyalel ti' cha'leyob jini yamba yumalob ti Efrain. Pero fioj an i
wersajlel i t'an jini Jeroboam.

Jal tyo ti' cha'le yumal rey Amasias ya' ti Juda. Pero che' jini, cha'tiquil
uxtiquil quixtyafiujob ti' letsayob i t'an ti' contra. Ti' tsansayob. Uzias ba i c'aba’
i yalobil Amasias ti ochi ti yumal ti' q'uexol i tyat.

Jonas ti' sube i t'an Dios ya' ti Efrain yic'ot Ninive
(2 Reyes 14.25; Jonas 1-4)

Che' mu' ti yumal ya' ti Efrain jini Jeroboam jini cha'ticlel ba, an juntiquil
profeta Jonés ba i c'aba'. Dios ti' xiq'ui majlel i suben Jeroboam cha'an mi quej
i ganarin che' mi' cha'len guerra tyac. Yic'ot mi quejel i cha' ch'am ti' wenta
jini lum tyac tsa' ba i satyayob wajali. Ch'ach ti ujti. Dios ti' wen cotya rey
Jeroboam. Ti' cha' tyaja i ricojlel jini am ba ti Efrain.

Junyaj Dios ti' sube Jonas i majlel ti Ninive i suben jini quixtyafnujob cha'an
an cabal cha ba mach saj wen mi' cha'lefiob. Ninive jifiach lum ba' mi' cha'len
ye'tyel yumal ya' ti pafiimil Asiria ba i c'aba'. Jonas mach yom i majlel. Jin
cha'an ti ochi ti barco chancol ba i majlel ti yamba lum. Ti' lolon pensali machic
mi' q'uel Dios cha ba muc'. Pero Dios ti yila cha ba muc' Jonés. Ti' choco tyalel
fioj tofiel ba ic'. Jini afio' ba ti barco ti' fioj bac'fia. Che' jini ti' cha'le yajcaya
cha'an i na'tyan majchqui an i mul. Ti tyajli i c'aba' Jonas. Ti' c'ajtibeyob cha
ba yes i mul. Jonds ti' subeyob cha'an chancol i jop' i puts'tyan Dios. Jonéas
ti' xiq'uiyob jini afio' ba ti barco cha'an i chocob ochel ti ja' pero mach yomob.
Pero ti tyali més tonel ba ic' jintyo ma'an bajche' mi mejlel i cotyafiob i ba. Che'

jini ti' chocoyob ochel Jonés ti ja'. Ti wa' lajmi ic' yic'ot ja'al. Ti pejtyelelob am
ba ti barco ti' fia'tyayob cha'an fioj p'atyal Dios.

Che' fiac ti chojqui ochel ti ja' Jonas, Dios ti' wa chajpa juncojt fioj colem ba
chay tsa' ba i wa' buc'u Jonés. Ya'an Jonés ti' mali i fiac' chay c'ala uxp'ej q'uin
yic'ot uxp'ej ac'balel. Che' fiac an ti fiac' chay Jonas ti' cha'le oracién. Ti' sube
Dios wocox i yala cha'an ti' wa chajpa chay i buc' cha'an ma'an ti sajti ti ja'.
Che' jini Dios ti yac'a jini chay cha'an i xejtyan loq'uel Jonds ya' ti tyaquifial
lum. Che' jini Dios ti' cha' xiq'ui Jonds i majlel ti Ninive. Ti' jac'a i majlel. Ti'
sube jini ya' ba afiob ya'i bajche' ti xijq'ui ti Dios i subentyelob. Ti' subeyob:
Che' max tyo mi' tyaj cuarenta q'uin mi quejel i jisantyel Ninive, che'en. Noj
ch'ajyem ti queji i yubifiob jini quixtyafiujob. Jini rey ti' xiq'uiyob i lu' yactyan i
cha'len jini mach'a wen. Ti' xiq'uiyob i poj cay tyac we'el uch'el cha'an i sefiajlel
i ch'ajyemlel, yic'ot ti' xiq'uiyob i wen c'ajtiben Dios ti oracién cha'an ma'an
mi' jisan Ninive. Che' fiac Dios ti yila cha'an fioj ch'ajyemob ti caj i mul, ti'
jac'beyob i yoraciéon. Ma'an ti' jisa Ninive.

Mich' yic'ot ch'ajyem ti yubi Jonds che' fiac ti yila cha'an Dios ti' p'untyayob
jini afio' ba ti Ninive, como ti' pensali cha'an Dios yom jach i p'untyafiob
israelob. Jonés ti' sube Dios: Tic wa pensali cha'an mi quej a p'untyan afio' ba
ti Ninive. Jin cha'an tic jop'o ¢ puts'tyan cha'an ma'an mic wersa tyalel wa'wa'i.
Tic fia'tya cha'an fioj utset, cha'an a wom a fiusabefiob i mul quixtyafiujob. Pero
com ma' jisafiob jini mach ba israelob cha'an ti caj jini mach ba wen tsa' ba
i cha'liyob. Mas wen mi sajtyemon che' bajche' mi cuxulon. Tsansafion, che'
jini. Che' ti' sube Dios Jondés. Pero Dios ti yala: Pero yom mic p'untyafiob ili
quixtyafiujob afiob ti ili colem lum. Yom mic fiusabefiob i mul, che'en.

Amés ti' sube i t'an Dios afio' ba ti Efrain
(Amés 1-9)

Che' fiac mu' ti yumal ti Efrain jini i cha'ticlel ba Jeroboam ba i c'aba', Dios
ti' xiq'ui majlel i subefiob i t'an Dios juntiquil profeta Amos ba i c'aba'. Ti yala:
Jatyetla, israelet ba la, c'ala Egipto tic paya tyalel 1a' yumob ti fioj oniyix c'ala
wa'wa'i. Tic yajcayetla loq'uel ti pejtyelel quixtyafiujob afio' ba ti pejtyelel
mulawil. Pero ma'an chancol la' ch'ujbibefion ¢ mandar tyac. Jin cha'an mi
quej caq'ueietla la' xot' 1a' mul. Chancol ¢ wa suben jini profetajob cha ba mi
quejel ¢ cha'len. Che' jini che' mi la' q'uel cha'an cha'ach mi yujtyel mi quejel
la' fia'tyan cha'an jofiofiach tic cha'le. Mi quej ¢ choc tyalel la' contra. Che' mi
la' cha'len guerra mi quej caq'uen i ganarin. Ti wajali ti caq'uetla la' fiusan
wi'fial, yic'ot tic tiq'ui ja'al cha'an ma'an ti fiumi ti Efrain yic'ot tic choco tyalel
animal tyac yic'ot c'am'an tsa' ba jisabetla pejtyel la' pac'abal tyac. Pero aunque
cha'ach tic cha'le, ma'an ti la' cha' ch'ujbibefion ¢ mandar tyac. Wale yom mi
la' chajpan la' pusic'al la' fioj fiusan wocol mu' ba ¢ choc tyalel. La' contrajob
mi quejel i cabal tsansafetla. Mi quej ¢ junyajlel jisan la' lumal. Mi la' wom la'
cha' tyaj la' ricojlel yom mi la' wactyan la' lolon ch'ujutisan jini melel jach ba
dios tyac. Yom mi la' cha' ch'ujutisafion ti jump'ej la' pusic'al. Cha'ach mi quej
caq'uefietla la' fiusan wocol como mach la' wom ajiiel ti tyoj. Lot jach ba t'an
mi la' cha'len. Mach la' wom la waq'uen i xot' i mul jini mu' ba i cha'len mach'a
wen. Mi la' lolon chilben cha ba an i cha'an yic'ot mi la' cha'len yamba mach ba
wen ti' tyojlel p'ump'ufio' ba cha'an jach la' wom ajiiel ti mas rico. Pero chancol
j q'uel bajche' mi la' cha'len. Ma'an mi quejel caq'uenetla la' tijiciiayel che' mi la'
c'an jini tyaq'uin tsa' ba la' chilbe ti' tyojlel jini p'ump'ufio’ ba. Mi la' lolon wen
pas la' ba bajche' chancol 1a' wen ch'ujutisafion. Mi la' waq'uefion tsansabil ba ¢
majtyan tyac. Pero mach com c saj q'uel, como mach ti la' pusic'alic chancol la'
cha'len. Mi la' wom la' ch'ujutisafion yom mi la' pas la' ba ti uts ba'an la' pi'alob.
Yom mi la' cha'len tyoj ba ti' tyojlel 1a' pi'alob. Pero ti la' bele' ch'ujutisa jini
melel jach ba dios tyac. Jin cha'an mi quej ¢ choquetla majlel ti chumtyal ti najt

ba pafiimil. Jini fiaxan ba mu' ba ¢ choc majlel jifiach jini tsa' ba i cha'le xujch'
cha'an i tyaj i ricojlel. Mic ts'aq'ueletla como chancol la' wen chan'isan la' ba.
Mi quej caq'uefietla la' xot' la' mul. Mi quejel cac' ti tsansantyel ti pejtyelel am
ba ti yotyot jini rey Jeroboam. Yic'ot mi quejel cac' ti jisantyel jini pan tye' tyac
ba' mi la' waq'uen tsansabil ba i majtyan tyac jini melel jach ba dios tyac. Che'
ti subeyob Dios.

Ya' ti jump'ej lum Bet-el ba i c'aba' ya'an juntiquil cura i cha'an jini saj wacax
tyac melel jach ba ti oro. Che' fiac ti yubi cha ba chancol i yal Amés, ti majli
i suben rey Jeroboam. Jini cura ti' xiq'ui Amds i loq'uel majlel ya' ba'afnob.

Ti' sube i majlel ti Jud4 ba pafiimil cha'an mi' cha'len t'an ya'i. Jini Amés ti'
jac'a: Ajeanatya tifiame'on. Pero Dios ti' xiq'uiyon c tyalel wa' ti Efrain cha'an
c subenetla i t'an. Chancol a jop' a tic'on cha'an ma'an mic subefietla bajche’
Dios ti' xiq'uiyon cal. Pero chancol ¢ wa subefiet cha'an mi quej i tsansantyel
a walobilob. Yic'ot mi quej i pay majlel a wijilam cha'an mi' cha'len bajche’
juntiquil x'ixic i tsuculel ba mi' cha'len mu' ba i chon i ba. Mi quejel i t'ox
aq'uen yafio' ba a lum. Jatyet mi quejel a sajtyel ya' ti fiajt ba pafiimil. Cha'an
i yaq'uenob i xot'ob i mul, Dios mi quej i xic'ob i majlel ti chumtyal ti fajt ba
paiiimil tyac jini afo' ba ti Efrain. Che' ti yala Amos.

Dios ti' sube Amés: Mi quej caq'uen i xot'ob i mul chancol ba i chon i pac'abal
tyac. Como wocol mi' pijtyan i iumel q'uifiejel tyac yic'ot i yorojlel c'aj oj che'
tiq'uil i chon cha'an i wa' majlel i chon cha ba mi' chon. An cha'chajp i p'isonib.
Che' an cha ba mi' chon, mi' c'an p'isonib mu' ba i p'is al ba. Che' mi' p'isbefiob
i tyojol ti plata mi' c'an p'isonib mu' ba i p'is ti sejp jach ba. Che' mi yal Dios,
che'en Amds. (Ti fioj oniyix ma'an ti' c'afiayob tyaq'uin. Ti' p'isi plata cha'an i
tyojob cha ba mi' mafiob.)

Dios ti yala: Tyal i yorojlel jini afio' ba ti Efrain mi quej i mulan i yubin
c t'an. Pero ma'an bajche' mi quejel i yubin. Jifiach bajche' mi quej i fiusan
wocol i xot'ob i mul cha'an ti' ch'ujutisayob melel jach ba dios tyac. Noj wocol
mi quej i iusan pero ma'an ba' ch'ujbi i puts'tyan. Mi quejel ¢ junyajlel jisan
jini pafiimil Efrain ba i c'aba'. Pero ma'an mi quejel caq'uen ti tsansantyel ti
pejtyelelob. Mi quejel cac' ti tsansantyel jini simarofio' ba mach ba ba'an ti'
ch'ujbiyob c t'an cha'an tyal wocol tsa' ba ¢ wa xiq'ui i subeifietla jini profeta
Amos ba i c'aba'. Pero ma'an mi quejel ¢ lu' tsansan yafio' ba. T'oxol mi quejel i
cojlelob. I jifiajlelob rey David mi quejel i cha' ochel ti yumal. Ti jim ba ora mi
quejel ¢ cha' pay sujtyel ti Efrain jini tsa' ba ¢ paya loq'uel. Ya' mi quej i cha'len
chumtyal. Mi quejel i cha' ajiielob ti rico. Ma'an ba' ba ora mi quejel ¢ cha’
payob loq'uel. Che' ti yala Dios ti ti' Amés.

Rey Uzias ti' cha'le yumal ti Juda
(2 Reyes 15.1-7; 2 Cronicas 26)

Che' mu' ti yumal jini i cha'ticlel ba Jeroboam ya' ti Efrain, ya' ti Jud jini
Uzias i yalobil rey Amasias ti ochi ti yumal ti' q'uexol i tyat. Wefiach ti' cha'le
ye'tyel. Che' max tyo fioxix ti' ch'ujutisa Dios. Dios ti' cabal cotya i ganarin
che' fiac ti' cha'leyob guerra tyac. Ti yac'a ti melol fioj wen melel ba otyot tyac i
c'ajnibal ba cha'an i cafiatyan lum tyac. Cha'ach ti yac'a ti melol ya' ti Jerusalén
yic'ot ti yamba lum tyac ya' ti Jud4 cha'an mi' cotyafiob i ba che' mi tyalelob
i contrajob. Pero che' fiac ti' tyaja i ricojlel yic'ot che' fiac fioj an i wersajlel i
t'an, ti' chan'isa i ba Uzias. Ti' cha'le mach ba yom. Ti ochi ti i templo Dios i
pul pom. Cha'tiquil uxtiquil curajob ti' wen jop'o i suben cha'an mach che'ic
yom, como i tyalel jini jach jini curajob i jifiajlelo' ba Aarén mi' pulbefiob pom
Dios. Pero jini rey Uzias mach yom i yubin. Ti mich'a yic'ot curajob. Jin cha'an
Dios ti yac'a i wa' c'am'an ti jini fioj wocol ba c'am'an mu' ba i pac'misaben
majlel i bac'tyal. Che' jini ti wersa wa' loq'ui ti templo como fioj tiq'uil i yochel
ti templo majchical jach mi yubin jini c'am'an. C'ala ti sajti, ma'an ba' ba ora

ti mejli i cha' ochel ti templo. Cha'an ti caj i c'am'an ti wersa yac'a ti wenta

i yalobil cha'an i cha'len yumal. Jin cha'an aunque cuxul tyo Uzias, i yalobil,
Jotam ba i c'aba' ti' cha'le yumal. Che' nac ti sajti Uzias, Jotam ti ochi ti yumal
ti' q'uexol i tyat.

Oseas ti' sube i t'an Dios ya' ti Efrain yic'ot Juda
(Oseas 1-14)

Che' fiac mu' ti yumal ti Efrain jini i cha'ticlel ba Jeroboam yic'ot mu' ti
yumal ti Judé jini rey Uzias, Dios ti' xiq'ui majlel juntiquil profeta Oseas ba i
c'aba' cha'an i cha'len t'an ya' ti Efrain yic'ot ti Juda. Ya' tyo mu' ti sub t'an
Oseas c'ala jintyo ti ochi ti yumal ti Juda jini rey Ezequias ba i c'aba.

Cha'an i sefiajlel cha'an i pas'efiob israelob bajche' afiob che' ma'an xuc'ulob ti
Dios, Dios ti' xiq'ui Oseas i pay juntiquil x'ixic i tsuculel mu' ba quejel i cha'len.
Oseas ti' jac'a i pay. Jini x'ixic ti queji i cafiatyan i yalobil. Ti ch'oca alob ba i
yalobil. Dios ti' sube Oseas cha'an yom i yotsaben i c'aba' ti Jezreel, como ya' ti
lum Jezreel ba i c'aba' Dios mi quej i tsansan pejtyelelob am ba ti yotyot Jehd,
jifach i tyat i yum Jeroboam, como ti' tsansa i yonlel quixtyafiu ya' ti lum
Jezreel. Dios ti yala mi quejel i junyajlel jisan jini pafiimil Efrain.

Che' jini ti' ch'oca xc'alal ba i yalobil Oseas. Dios ti' sube Oseas i yotsaben
i c'aba' ti Lo-ruhama, yom ba i yal mach'a ba'an i p'untyantyel ba quixtyafu
cha'an i sefiajlel Dios ma'an mi quej i bej p'untyan ano' ba ti Efrain. Che' jini
ti' ch'oca yamba alob ba i yalobil Oseas. Dios ti' sube Oseas i yotsaben i c'aba'
ti Lo-ammi, yom ba i yal mach i cha'afiofiic Dios ba quixtyfu, cha'an i sefiajlel
Dios ma'an mi' bej pejcan efraifiob ti quixtyafiu i cha'an ba. Pero Dios ti yala:
Aunque cha'ach mic cha'len wale, pero tyal i yorojlel mi quejel i wen p'ojlel jini
israelob. Mi quejel i pejcantyel ti i yalobilob jini cuxul ba Dios. Ti jimba ora jini
afo' ba ti Juda yic'ot afio' ba ti Efrain mi quejel i motin ajielob ti jump'ej jach
pafiimil am ba i cha'an juntiquil jach yumal. Mi quejel i yajiielob ti p'atyal ba
pafimil.

Dios ti yala cha'an mi quejel i yaq'uen afio' ba ti Efrain i xot'ob i mul como
ti yactyayob i ch'ujbin Dios cha'an i cha' ch'ujutisafiob melel jach ba dios tyac.
Ti lajofiel ba t'an ti yala cha'an lajalob bajche' juntiquil x'ixic mach'a yom i
q'uel i fioxi'al aunque i fioxi'al mi yuts ba pejcan. Pero jini x'ixic mi loq'uel ti
yotyot. Mi majlel i saclan yamba mu' ba i wayel yic'ot. Ma'an mi saj quisfiin cha
ba mi' cha'len. Pero Dios ti yala cha'an tyal i yorojlel jasalix mi quejel i yubin
ti' xot'oyob i mul efraifiob. Mi quej i cha' cha'libefiob wen ba. Ti jimba ora mi
junyajlel yactyan i ch'ujutisaiiob melel jach ba dios tyac, cha'an Dios jach mi'
ch'ujutisafiob.

Che' jini, Dios ti' xiq'ui Oseas i cha' pay i yijiam aunque ti' cha'le i tsuculel
yic'ot yamba winicob. Ti' xiq'ui i cha' p'untyan cha'an i sefiajlel cha'an Dios mi'
p'untyafiob afo' ba ti Efrain aunque chancol i ch'ujutisafiob melel jach ba dios
tyac. Oseas ti' cha' paya i yijiam. Pero ma'an ti yac'a i cha' loq'uel ti yotyot.
Ma'an ti wayi yic'ot cha'an i sefiajlel cha'an on q'uin ma'an majch mi yochel ti
yumal i cha'afiob efraifiob yic'ot ma'an i yajnib tyac ba' ch'ujbi i yaq'uen Dios
tsansabil ba i majtyan tyac cha'an i cha' ch'ujutisafiob Jehové Dios.

Oseas ti' sube quixtyafiujob pejtyelel tsa' ba i cha'leyob mach ba ba'an ti'
mula Dios. Ti yala: Dios mi yal an cabal cha ba mach wen mi la' cha'len. Ma'an
xuc'ul la' t'an. An mi la' cha'len tsansa yic'ot xujch'. An mi la' wochel ba'an i
yijiam yamba winic. Jin cha'an mi quej ¢ pantisan la' lumal ti tyaquin ba joch
lum. Cha'tiquil uxtiquiletla mi la' lolon sub la' ba ti curajob. Yafio' ba mi' lolon
subob i ba ti i profetajob Dios. Pero ma'an mi la' ch'ujbibefion ¢ mandar tyac
yic'ot ma'an mi la' cantisan quixtyafiujob ¢ mandar tyac. Ti pejtyelelob mi'
ch'ujutisafiob melel jach ba dios tyac, yic'ot mi yochel ba'an x'ixicob i tsuculel
ba mi' cha'len mu' ba i yajiiel ya' ba' mi' ch'ujutisafob jini dios tyac. Jin cha'an

mi quej caq'uefietla la' xot' 1a' mul. Yic'ot je'el jini afio' ba ti Jud4 lajal mach'a
wen mi' cha'lefiob. Mi quej caq'uefiob i xot'ob i mul je'el. Yic'ot an tyo yamba
leco ba tsa' ba la' cha'le. Che' an la' wocol ti la' lumal ti la' c'ajtibe jini rey ti
Asiria i cotyafietla. Ma'an ti la' c'ajtibeyon. Che' mi yal Dios, che'en Oseas.

Che' jini Oseas ti yala: La' lac motin sub lac mul ba'an Dios. La' lac motin
c'ajtiben i fiusantyel lac mul. La' lac c'ajtiben Dios i pas'efionla bajche' yom mi
la cajiiel yic'ot 1a' lac c'ajtiben i cotyafionla cha'an cha' p'atyalach mi yajfiel la
clumal, che'en.

Oseas ti' sube quixtyaiiujob yan tyac ba tsa' ba xijq'ui i yal ti Dios. Ti yala:
Jini afo' ba ti Efrain yic'ot Juda ti ora jach mi yactyan i ch'ujbifion che'
bajche' ti ora jach mi tyaquin ye'eb che' mi ts'ajyel q'uin. Tsa'ix c xiq'ui majlel
profetajob i subenob i tyoj'isafiob i ba como com xuc'ul mi yajiielob quic'ot. Com
mi' caflofiob. Pero jini quixtyafiujob mi' lolon fia'tyafiob cha'an ma'an chuqui mi'
cha'len che' mi' melob mach'a wen mi che' mi' bej pas'efion cabal tsansabil ba ¢
majtyan tyac. Pero mach jinic jach com ¢ majtyan, pero com mi' cafiofiob. Com
xuc'ulob i pusic'al tic t'an. Com c cha'libefiob wen tyac ba jini efraifiob pero
mach ch'ujbi como mach saj wen mi' cha'lefiob. Mi' lolon fia'tyan mach'an mij
q'uel cha ba muc'ob. Pero chancol ¢ lu' q'uel bajche' afiob. Mi quej caq'uefiob
i xot'ob jini mach ba wen mi' cha'lefiob. Aunque tic loc'sayob ti ye'tyel cabal
yumalob cha'an ma'an wen ti' cha'leyob, pero jini tsa' ba ochi ti' q'uexol lajal
mach wen ti' cha'leyob. Mach yom i ch'ujutisafion. Che' afob i wocol mi'
c'ajtiben i cotyantyel ya' ti' tyojlel yamba yumal mu' ba i ch'ujutisan melel jach
ba dios tyac je'el. Lajal an i fia'tyabal yubil che' bajche' juncojt xmucuy yic'ot
lajal mi quej i yajlel ti wocol bajche' juncojt xma'tye' mut mi yochel ti yac. Mic
ts'a'q'uel jini cha'cojt saj wacax melel jach ba ti ora mu' ba i ch'ujutisafiob jini
afo' ba ti Efrain. Mach diosobic. Melel jach ti' c'ab quixtyafiu. Pero jini afio' ba
ti Efrain mach yom i saj ch'ujbin ¢ mandar tyac. Muc' jach i mel pan tye' tyac
cha'an i ch'ujutisan jini melel jach ba dios tyac. Mi quejel j c'afiob afio' ba ti fiajt
ba pafimil cha'an i yaq'uen i xot'ob i mul. Mi quejel i payob majlel ti chumtyal
ya' ti' lumal. Mi quejel i tsansaben i yalobilob. Che' mi yal Dios, che'en Oseas.

Oseas ti' sube quixtyaiiu yan tyac ba tsa' ba i yala Dios. Ti yala: Che' més an
iricojlel jini afio' ba ti Efrain més c'otyajax mi' ch'alob jini pan tye' tyac ba' mi'
ch'ujutisafiob jini melel jach ba dios tyac. Mi quejel caq'uefiob i xot'ob i mul.
Jini afio' ba ti Asiria mi quejel i tyalel i xujch'ibefiob jini saj wacax melel jach
ba ti oro chancol ba i ch'ujutisafiob. Mi quejel i ch'am majlel c'ala ya' ti' lumal.
Che' jini, jini rey ya' ti Asiria che' jach mi quej i yac' ya' ba'an yamba cha ba
tyac i cha'an, cha'an jach mi yoc'an i ricojlel. Jini tyalemo' ba ti Asiria mi quejel
i payob sujtyel ti' lumal pejtyel jini afio' ba ti Efrain. Che' majlemobix, jochol
mi quej i caytyal jini c'otyajax ba pan tye' tyac tsa' ba i meleyob. Mi quejel i
yochel ti mal ch'ixol. Mi muq'ui i yajiiel ti tyoj, mux c cha' caq'uefiob i ricojlel.
Pejcafion ti oracién. C'ajtibefion c pas'efietla ¢ ba. Cha'len bajche' com mi la'
cha'len. Che' jini mux c choc tyalel ja'al yic'ot mux c pas'efietla yamba wen tyac
ba. Pero mach la' wom. Ti la' fia'tya jasal la' soldadojob i cotyafietla. Jin cha'an
mi quejel 1a' cha'len guerra tyac pero la' contrajob mi quejel i ganarifiob. Che' ti
subentiyob ti Oseas.

Oseas ti' subeyob quixtyafiujob yan tyac ba tsa' ba xijq'ui ti Dios cha'an i
subefiob. Ti yala: Che' fiac lolon ajtrofielob ti Egipto la' yumob ti fioj oniyix,
tic cha'lebeyob cabal wen tyac ba. Tic p'untyayob bajche' juntiquil tyatyal mi'
p'untyan alal tyo ba i yalobil. Ti caq'ue i yuch'el. Che' bajche' tij cotya i can
xambal yubil. Pero jatyetla mi la' q'uelon che' bajche' juntiquil alal mach ba
ba'an mi' q'uel ti fiuc i tyat, mach'a ba'an mi yal wocox i yala ti' pusic'al. Jin
cha'an mi quej c wersa caq'uefetla la' cha'len chumtyal ya' ti Egypto* yic'ot ti
Asiria. Pero aunque cha'ach mic cha'len mic bej p'untyafietla. Mach'an mi quej ¢
jisanetla. Tyal i yorojlel mi quejel c cha' payayetla tyalel wa' ti 1a' lumal. Yom mi

la' pensalin la' mul, la' sutquin la' ba. Yom mi la' xuc'chocon la' pusic'al. Yom
mi la' wajiiel ti tyoj. Ti la' ch'ujbiyon che' ti ajniyetla ti lolon ajtrofielob jach ya'
ti Egipto. Che' jini ti la' tyaja la' ricojlel, ti la' chan'isa la' ba. Ma'an ti la' cha'
c'ajtisayon. Jin cha'an mi quejel caq'uen la' contrajob i yaq'ueietla la' fiusan
wocol. Ma'an majch mi quejel i yajiiel ya' ti Samaria ba' i tyalel mi' cha'len i
ye'tyel 1a' yumal. Pero, tyal i yorojlel mi quej ¢ loc'saiietla ti' p'atyalel la' contra.
Ma'an majch mi quejel i cha' sajtyel. Che' mi yal Dios, che'en Oseas.

Oseas ti yala je'el: ¢Chucoch mach'an mi la' pejcan Dios ti oracién cha'an
la' sub la' mul? Suben cha'an ma'an mi quejel 1a' cha' ch'ujutisan melel jach
ba dios tyac. Dios mi yal: Tyal i yorojlel mi quejel ¢ cha' cotyaiiob jini afio' ba
ti Efrain. Cha' rico mi quejel i yajfielob. Ti jimba ora ma'an mi quejel i cha'
ch'ujtisan melel jach ba dios tyac. Che' mi yal Dios, che'en Oseas. Oseas ti'
bej cha'le t'an. Ti yala: Mi an la' fia'tyabal yom mi la' wac' ti la' pusic'al jini
chancol ba c subefietla. Como fioj wen, fioj tyoj bajche' mi' cha'len Dios. Jini
wen ba quixtyafiujob mi' ch'ujutisafiob Dios. Wefiach mi yajiielob bajche' wen
mi' cha'len xambal quixtyafiu che' afiob ti colem ba, tyoj ba bij. Pero jini mu'
ba i cha'len mach ba wen, mi yajiielob bajche' quixtyafiu mu' ba i jop' i cha'len
xambal ti fioj c'ochol metyel ba bij. Mach wen mi yajiielob.

Isaias ti' cha'le subt'an ti Juda
(Isaias 1-6)

Che' anix cabal ora i yochel ti yumal jini Uzias ya' ti Jud4, Dios ti' xiq'ui
majlel juntiquil profeta Isaias ba i c'aba' cha'an i subefiob afio' ba ti Juda yic'ot
ti yan tyac ba pafiimil 1ac'al ba an cha ba mi yal Dios. Ti' subeyob: Dios mi yal:
Simaroifietla ti la' pejtyelel. Mi la' lolon cha'len bajche' mach'an mi la' cafion.
Tic p'untyayetla bajche' juntiquil uts ba tyatyal mi' p'untyan i yalobil, pero
chancol 1a' lolon cha'len bajche' alp'efielob mach ba ba'an mi' saj q'uel ti fiuc i
tyat. Cha'an mic cha' caq'uefietla la' fa'tyan bajche' afietla ti caq'uetla la' fiusan
wocol. Jinic tyo ti la' lu' satya yamba la' lum tyac. Jini jach ti cayle la' cha'an
Jerusalén, pero aunque cha'ach tic cha'le mach la' wom la' fiach'tyan cha ba
com c subefietla. Che' bajche' ma'an cha ba yamba ch'ujbi ¢ cha'len cha'an
mi caq'uefietla la' fia'tyan. Mach'an mic saj mulan jini alaq'uil tyac mu' ba
la' pas'efion ti tsansabil ba ¢ majtyan tyac. Ma'an cha ba och mi la' pas'efion.
Yic'ot mach com c saj q'uel je'el bajche' mi la' lolon melbefion q'uifiejel tyac.
Che' mi la' pejcafion ti oracién mach'an mic fiach'tyan como mi la' bej cha'len
jini mach ba wen. Yom mi la' wactyan la' cha'len mach ba wen. Ajiienla ti
wen, ti tyoj. Pasa la' ba ti uts ti' tyojlel p'ump'ufio' ba. Aunque jal ti la' cha'le
mach ba wen, mi mux la' wactyan la' cha'len, mi mux la' ch'ujbibefion c t'an,
che' jini mi quejel c cha' caq'uefietla la' wajiel ti wen. Pero mi ma'an mi la'
ch'ujbibefion c t'an mi quejel la' fiusan wocol. Ti wajali jini afio' ba ti Jerusalén
ti' xuc'chocoyob i pusic'al ti jofion. Ti ajniyob ti tyoj ti' tyojlel i pi'alob. Pero
wale ti' pantisayob i ba ti ajtsansajob yic'ot mi' lolon ch'amob tyaq'uin cha'an
i yaq'uen i cha'len jini tiq'uil ba cha'an i cha'lefiob. Mi quej caq'uefietla la' wen
fiusan wocol cha'an mi la' cha' xuc'chocon la' pusic'al ti jofion. Che' mi yal Dios,
che'en Isafas.

Isaias ti' bej cha'len t'an. Ti yala: Ti tyal tyo ba ora, quixtyafiujob tyalemo' ba
ti pejtyelel mulawil mi quej i yochel ti' templo Dios cha'an i can Dios. Ma'an mi
quej i cha'lefiob guerra. Pero che' max tyo mi yujtyel bajche' jini, jini am ba ti
Jud4 mi quejel i wersa fiusan wocol cha'an i xot'ob i mul cha'an ti' ch'ujutisayob
melel jach ba dios tyac. Cha'an ti caj fioj tsats jini wocol mu' ba i fiusan, mi
quejel i choc jini melel jach ba i dios tyac. Ti ajiiel mi quejel i majlel i mujcufiob
i ba. Jini am ba ti Jud4 yic'ot Jerusalén lajal simarofiob che' bajche’ jini afio' ba
ti Sodoma ti fioj oniyi. Jini mas simarofio' ba, jifiach jini am ba i ye'tyel como
mi' ts'a'q'uel p'ump'uiio' ba yic'ot mi' cantisan quixtyafiujob i cha'len mach ba

wen. Pero che' tsa'ix ujti caq'uefiob i fiusan wocol, mi quej c fiusabefiob i mul,
mi quej ¢ wa'chocon Jerusalén cha'an mi yajiiel tic cha'an ba. Che' mi yal Dios,
che'en Isaias.

Che' jini Isafas ti' subeyob lajofiel cha'an i ts'ujsubol Dios. Ti yala: Jatyetla,
wa' ba afietla ti Jud4, ti lajoiel, lajaletla bajche' jumpejt pac'abal ts'ujsub wen
canatyabil ba ti' yum. Pero ma'an ti yac'a i wut. Jin cha'an mi quejel i jisan i
yum. Dios ti' wen p'untyayetla. Ti' cafiatyayetla. Pero leco mi la' cha'len. Ma'an
mi la' cha'len tyoj ba ti' tyojlel yafio' ba. Mi la' chilben i lum yafio' ba cha'an
mi yoc'an la' cha'an. Yic'ot jini juezob mi' ch'am tyaq'uin ti' c'ab simarofo' ba
cha'an ma'an mi yaq'uefiob i xot'ob i mul. Jin cha'an Dios mi quej i choc tyalel
tyalemo' ba ti fiajt i contrajifietla ti guerra. Che' mi yal Dios, che'en Isaias.

Ti jimba jab che' fiac ti sajti Uzias, mu' ti oracién Isaias ya' ti' templo Dios. An
cha ba ti queji i q'uel che' bajche' ti fiajal. Ti yila tsa' ba yac'a i fia'tyan cha'an
fioj fiuc Dios. Ti yila ya'an ti panchan yajtrofielob Dios mu' ba i pejcantyel ti
serafifiob chancol ba i yal ti c'am ba t'an cha'an foj ch'ujul Dios. Isaias ti' q'uele
i ba ti fiuc ba xmulil che' ti' q'uelbe i fiuclel Dios. Che' jini Isafas ti yala ti c'am
ba t'an cha'an Dios mi quejel i wersa aq'uen i xot' i mul como tsa'ix i yala yic'ot
tsa'ix i cha'le mach ba wen. Yic'ot je'el an ti' cha'le mach ba wen jini afio' ba ti
Jud&. Pero Dios ti' xiq'ui tyalel juntiquil serafin cha'an i majlel i ch'am tyalel
cuxul ba fiich c'ajc ya' ba an ti yajnib ba' mi pujlel tsansabil ba i majtyan Dios.
Ti' xiq'ui i poj aq'uen ti ti' Isafas jini cuxul ba fich c'ajc. Che' jini, jini serafin
ti' sube Isafas cha'an Dios ti' fiusabe jini mach ba wen tsa' ba i yala, tsa' ba i
cha'le. Che' jini Dios ti' c'ajtibe majchqui mi yaq'uen Dios i majfiaben i ti' cha'an
i majlel i sube' i t'an. Isaias ti' jac'a cha'an mux i majlel.

Dios ti' xiq'ui majlel i suben jini afio' ba ti Juda cha'an aunque mi' wen
fiach'tyan i t'an Dios, ma'an ba' ba ora mi quejel i ch'am'en isujm. Como ti caj
cabal mach ba wen ti' cha'leyob cha'ach afiob che' bajche' xpots'ob, che' bajche’
xcojcob. Dios ti' sube Isaias cha'an ma'an mi quejel i yac'ob ti pusic'alob jini t'an
mu' ba i subefiob pero més tyo mi quejel i cayob i ch'ujbiben i t'an Dios.

Jotam yic'ot Acaz ti' cha'le yumal ti Juda
(2 Reyes 15.32-16.20; 2 Crénicas 27-28; Isaias 7.1-9.7)

Che' fiac ti sajti rey Uzias jini yumal ya' ti Jud4, i yalobil Jotam ba i c'aba' ti
ochi ti yumal ti' q'uexol i tyat. Wefiach ti' cha'le ye'tyel jini Jotam. Ti' ch'ujbibe
i mandar tyac Dios. Dios ti' cotya cha'an an i wersajlel i t'an. Ti' cha'le guerra ti'
contra amonitajob*. Ti' ganari. Ti' bej ac'a ti melol jini wen melel ba otyot tyac i
c'ajnibal ba cha'an i cafiatyan pafiimil ti Jud4. Yic'ot ti' bej ac'a ti melol cha'an
mas pim jini colem ts'ajc tsa' ba i joy maca Jerusalén. Jifiach tsa' ba i tyeche
i mel i tyat. C'ala diez y seis jabil ti' cha'le yumal. Ti sajti. I yalobil Acaz ba i
c'aba' ti ochi ti ye'tyel ti' q'uexol i tyat.

Noj mach saj wen ti' cha'le i ye'tyel rey Acaz. Ti' bej cha'le bajche' i tyalel ti'
cha'leyob jini yumalob ti Efrain. Ti' tsansa i yalobilob cha'an i yaq'uen pulem ba
i majtyan jini melel jach ba dios tyac. Jin cha'an Dios ti yac'a i soldadojob Siria
yic'ot Efrain i cha'len guerra ti' contra cabal lum tyac ya' ti Juda. Ti' ganariyob.
Jini loq'uemo' ba ti Efrain ti' paya sujtyel ti' lumal cabal judajob cha'an mi
yotsafiob ti lolon yajtrofielob. Pero Dios ti' xiq'ui majlel juntiquil profeta Obed
ba i c'aba' cha'an i suben i cha' colob jini judajob como i pi'alob i ba efraifiob. Ti'
jac'ayob i col. Che' mu' tyo ti yumal rey Acaz ya' ti Juda jini quixtyafiujob afo'
ba ti Edom ti queji i ts'a'q'uelob judajob je'el.

Che' jini i soldadojob Siria yic'ot Efrain ti' cha' cha'le guerra ti' contra Juda.
Jal ti' joy mactyayob Jerusalén cha'an ma'an mi mejlel i ch'am ochel cha ba mi'
c'uxob. Che' jini Dios ti' xiq'ui majlel jini profeta Isaias i suben rey Acaz cha'an
mach yom i bac'fiaben i soldadojob Siria yic'ot Efrain. Isafas ti yala: Dios mi yal
cha'an ma'an cha ba mi quej i tyumben Jerusalén. Che' max tyo i tyaja sesenta

y cinco jabil ma'ix bej an jini pafiimil Efrain ba i c'aba’. Ti yala je'el: Mi quejel

i ch'oc an alo' ba i yalobil juntiquil xc'alal. Mi quej i yotsaben i c'aba' Emanuel
yom ba yal Dios la quic'ot. Che' max tyo jasal i jabilel jini alal cha'an i can cha
ba wen, cha ba mach wen, jini pafiimil Asiria ba i c'aba' mi quej i jisan afio' ba
ti Siria yic'ot ti Efrain. Dios mi yac' i t'an cha'an mi quejel i choc tyalel yamba
yumal i jifiajlel ba rey David. Jini yumal mi quejel i yac' i yajiiel ti fiach'al ti
Jud4 ba pafiimil. An cabal i wersajlel i t'an jini tsijib rey. Wen yic'ot tyoj mi
quejel i cha'len i ye'tyel. Mi quejel i cha' tyajob i ricojlel afio' ba ti Juda. Che' mi
yal Dios, che'en Isaias.

Pero rey Acaz ma'an ti' ch'ujbi tsa' ba subenti ti Isafas cha'an Dios mi quejel
i cotyan. Pero ti' c'ajtibe rey Tiglat-pileser jini yumal ti Asiria cha'an i cotyan
i cha'len guerra ti' contra Siria yic'ot Efrain. Ti' wa chocbe majlel i majtyan
tyaq'uin yic'ot fioj c'otyajax ba lets tyac ba i tyojol cha ba tyac ya' ba an ti'
templo Dios cha'an i wersa xic' i cotyan ti guerra. Che' jini rey Tiglat-pileser
ti' cha'le guerra ti' contra Siria. Ti' ganari. Ti' tsansa jini yumal ti Siria. Pero
ma'an ti' fioj cotya Judd como ti wi'il jini judajob ti' wersa yaq'ue asiriajob* fioj
cabal tyojofiel.

Che' jini, rey Acaz ti majli ti Damasco i jula'an i yumal asiriajob tsa' ba
ch'ama ti' wenta Siria. Damasco jifiach colem lum ba' i tyalel ti' cha'le i ye'tyel
yumal i cha'an siriajob. Che' fiac ya'an ya'i ti yila jump'ej i pan tye'lel melel
jach ba i dios tyac asiriajob. Noj c'otyajax ti yila. Jin cha'an ti' choco majlel
jun ba'an juntiquil cura Urias ba i c'aba'. Ti' wen sube bajche' yilal. Ti' c'ajtibe
Urias i yac' ti melol jump'ej junlajal ba bajche' jini ya' ba an ya'ya'i. Cha'ach ti'
cha'le Urias. Che' jini rey Acaz ti' xiq'ui Urias i yactyan i c'an jini yajnib cha'an
pulem ba i majtyan Dios tsa' ba i yac'a ti melol rey Salomén wajali. Ti' xiq'ui
i c'An jini tsiji' ba ti jujump'ej q'uin che' mi yaq'uen Dios pulem ba i majtyan
tyac. Urias ti' cha'le bajche' ti xijq'ui. Ti wi'il tyo rey Acaz ti yac'a ti fiup'ol i ti' i
templo Dios. Ti yactyayob i yaq'uen Dios pulem ba i majtyan tyac ya' ti templo.
Che' jini ti yac'a ti melol cabal pan tye'lel tyac ti ba'ical ya' ti Jerusalén. Ya' ti'
ch'ujutisayob melel jach ba dios tyac. C'ala diez y seis jabil ti' cha'le ye'tyel ti
yumal jini Acaz. Ti sajti. I yalobil Ezequias ba i c'aba' ti ochi ti yumal ti' q'uexol
i tyat.

Isaias ti' sube i t'an Dios ya' ti Juda yic'ot Efrain
(Isafas 9.8-12.6)

Dios ti' sube jini profeta Isaias cha ba yom i suben jini afio' ba ti Efrain. Ti
yala: Tsa'ix i wen chan isayob i ba jini afio' ba ti Efrain pero Dios mi quej i wen
aq'uefiob i wen quisnifiob i ba. Jin cha'an aunque ti yac'a i contrajob i ganarifiob
pero ma'an ti' ch'ujutisayob Dios. Jin cha'an Dios ti yaq'ueyob i mas fiusan
wocol. Ti' ts'ijbuyob tsijib xic'ojel tyac cha'an quixtyafiu ch'ujbi i lolon chilben
cha ba an tyac i cha'an yafio' ba. Pero ma'an ti' saj jac'a i ch'ujbiben i mandar
tyac Dios. Jin cha'an Dios chancol i xic' majlel i rey asiriajob* i majlel ti Efrain.
Noj simaron jini rey, pero Dios chancol i c'an cha'an i yaq'uen i xot'ob i mul afio'
ba ti Efrain yic'ot ti Juda. Mi quej i jisan jini colem lum Samaria ba i c'aba' ba'
mi' cha'len i ye'tyel jini yumal ti Efrain. Mi quej i cha'len guerra ya' ti Juda je'el.
Che' mi yujtyel i c'an Dios jini rey cha'an i yaq'uefiob israelob i fiusan wocol, mu'
tyo quejel i yaq'uen i bajiiel fiusan wocol je'el, como mi' lolon fia'tyan ti' ganari
cha'an noj an i fia'tyabal yic'ot i wersajlel i t'an. Jifiach che' bajche' an hacha
yom ba i yotsan i ba ti' yum jini winic chancol ba i c'an. Jin cha'an Dios mi quej
i yaq'uen i c'am'an ti fioj p'atyal ba c'ajc jini yumal ti Asiria. Che' jini, jini tsa'
ba cayleyob ti Efrain mi quejel i cha' xuc'choconob i pusic'al ti Dios. Pero cha'an
mi quejel i cabal jilelob ma'ix on mi quejel i caytyalob.

Jin cha'an, jatyetla ya' ba afetla ti Jud4, mach yom mi la' lolon bac'fiafiob jini
tyalemo' ba ti Asiria como lac'al i yorojlel ma'an mi quej i bej tyac'ladietla. Tyal

i yorojlel Dios mi quej i chocbefietla tyalel juntiquil i jifiajlel jini rey David i
cha'len yumal ti 1a' tyojlel. Ch'ujul ba i Ch'ujlel Dios mi quej i yaq'uen i yutslel
yic'ot i fia'tyabal. Noj tyoj mi quej i cha'len yumal. Noj c'otyajax mi quej i
yajiiel pejtyelel cha ba jach an ti mulawil. Ma'an cha ba an mu' ba quej i low

o mi' tyac'lan yamba cha ba tyac an. Ti pejtyelel quixtyafiu mi quej i can Dios.
Tyalemo' ba ti pejtyelel paiiimil tyac mi quej i tyalel i sub i fiuclel jini yumal.
Dios mi quejel i cha' much'quifiob ti' lumal ti pejtyelel israelob tsa' ba pajyiyob
majlel ti fiajt. Ya' ti jump'ej jach pafiimil mi quejel i yajfielob pejtyel efraifiob
yic'ot judajob. Mi quej i lu' subefiob Dios wocox i yala. Che' mi yal Dios, che'en
Isafas.

Miqueas ti' sube i t'an Dios ya' ti Juda yic'ot Efrain
(Miqueas 1-7)

C'ala che' mu' ti yumal rey Jotam c'ala jintyo mu' ti yumal jini yumal
Ezequias ya' ti Jud4, ya'an juntiquil profeta Miqueas ba i c'aba'. Jinach mu' ba i
subefiob quixtyafiu ya' ba an ti Juda yic'ot Efrain bajche' ti' xiq'ui yale' Dios. Ti
yala: Ti pejtyeletla yom mi la' wen pensalin como Dios mi quejel i yaq'uefietla
la' xot' la' mul. Cha'an ti la' ch'ujutisa melel jach ba dios tyac, Dios mi quej i
junyajlel jisan Samaria jini colem lum ba' buchul ti ye'tyel jini yumal ti Efrain.
Mi quejel i bic'tisan o mi quejel i pul ti pejtyelel jini melel jach ba dios tyac
tsa' ba i ch'ujutisayob quixtyanujob. Cha'an ti caj bajche' ti la' pas'eyob, jinic
tyo afo' ba ti Jerusalén jini colem lum i cha'an Jud4 ba' buchul ti ye'tyel
yumal, jini mu' ba i pejeantyel ti ch'ujul ba lum i cha'an ba Dios, wale chancol i
ch'ujutisafiob melel jach ba dios tyac je'el. Jini cha'an Dios mi quej i choc tyalel
soldadojob loq'uem ba ti jump'ej fiajt ba pafiimil cha'an i contrajifiob afio' ba ti
Efrain. Mi quej i ganarifiob. Che' mi sujtyelob ti lumal jini soldadojob, cabal mi
quejel i pay sujtyel ti' lumal.

Yic'ot je'el Dios mi quejel i choc majlel soldadojob i contrajifiob afio' ba ti Juda.
Tyal i yorojlel mi quejel i jisantyel Jerusalén. Cha'ach mi quejel i yujtyel como
chancol 1a' cha'len cabal mach ba wen. Mi la' chilben i yotyot tyac yic'ot i lum
tyac yaifio' ba. Jini cha'an Dios mi quej i yaq'ueiietla la' fiusan wocol. Jatyetla
am ba la' we'tyel, mas mi la' fia'tyan i wentyalel bajche' yom mi la' cha'len wen
ba pero ma'an mi la' saj mulan la' cha'len wen ba. Pero mi la' méas mulan la'
cha'len mach ba wen. Aunque mi la' cha'len oracién, ti caj mach ba wen mi la'
bej cha'len, Dios mach'an mi quej i jac' 1a' woracién. Che' mi yal Dios, che'en
Miqueas.

Che' fiac ti' cha'le subt'an, Miqueas ti' tyaja ti t'an jini winicob tsa' ba i lolon
cuyu i ba ti i profeta Dios. Ti yala cha'an Dios ma'an mi quej i cotyafiob yic'ot
ma'an mi quej i yaq'uefiob t'an yom ba i subefiob quixtyafiujob.

Miqueas ti yala je'el cha'an Dios mi quej i jisan Jerusalén. Jinic tyo mi quejel
ijisan i templo Dios je'el ya' ba an ti Jerusalén como ma'an tyoj mi' cha'lefiob
melojel jini afio' ba i ye'tyel. Mi' ch'am tyaq'uin cha'an ma'an mi yaq'uefiob
i tyojob i mul jini afio' ba i mul. Ti yala je'el jini chancol baicuyibatii
profetajob Dios mu' jach i ch'amob i tyojol cha'an ti' bajiiel pusic'al mi' pensalin
i subefiob cha ba tyac mi quejel i yujtyel. Miqueas ti yala Dios ma'an mi quejel i
cotyafiob cha'an jach chancol i lolom yalob cha'an Dios chancol i cotyaiiob.

Miqueas ti' sube jini quixtyafiujob je'el cha ba wen ba mi quejel i yujtyel
che' jasal ti yaq'ueyob i fiusanob wocol Dios. Ti yala: Tyal i yorojlel che' mi
quejel i pejeantyel ti mds i c'ajnibal ba wits ti pejtyelel mulawil jini wits ya'
ba' wa'chocobilix i templo Dios. Jini tyalemob ti pejtyelel mulawil mi quejel
i majlelob ya' ti jini wits cha'an i cambefob jini mandar tyac Dios yom ba
i ch'ujbibefiob. Ti jimba ora mi quejel i lajmel guerra ti pejtyelel mulawil.
Nach'alix mulawil. Ya' ti Israel Dios mi quejel i cha' much'quifiob ti pejtyelel
israelob tsa' ba pajyiyob majlel ti fiajt ba pafnimil tyac. Wale iliyi chancol i

contrajifietla soldadojob tyalem ba ti fiajt ba pafiimil tyac. Tyal i yorojlel mi
quejel la' wersa majlel ti chumtyal ti jump'ej pafiimil Caldea ba i c'aba'. Pero ti
wi'il mi quejel 1a' cha' q'uejlel ti fiuc. Ya' ti saj lum Belén ba i c'aba', ya' ba' mi
yajiielob jini judajob, mi quejel i ch'oc an juntiquil alal mu' ba quej i yochel ti
yumal i cha'an pejtyelel israelob. Che' mi yal Dios, che'en Miqueas.

Miqueas ti' subeyob yamba tsa' ba yala Dios. Ti yala: Dios chancol i yal cha'an
ma'an xuc'uletla. Mi yal cha'an yom mi la' pensalin bajche' ti' payayetla loq'uel
ti Egipto, bajche' ti yaq'ueyetla pafiimil Canadn ba i c'aba' cha'an la' bajiiel
la' lum. Dios mach yom i q'uel che' mi la' tsansan alaq'uil cha'an tsansabil
ba i majtyan che' mach'an tyoj la' pusic'al ti' tyojlel Dios. Yic'ot mach saj yom
i q'uele' che' mi la' tsansan la' walobilob cha'an tsansabil ba i majtyan. Jini
la' cha'libal tyac mu' ba i q'uel ti wen Dios, jifiach jini tyoj ba melojel mi 1a'
cha'len yic'ot che' utsetla, yic'ot che' ma'an mi la' chan isan la' ba pero che' mi
la' xuc'chocon la' pusic'al ti Dios. Pero jatyetla wa' ba afietla ti Jud4 mi la' ¢'an
mach ba tyoj ba p'isoiiib tyac che' mi la' cha'len chofiofel. Jini ricojob che' jach
mi' cha'len cha ba yom i cha'len cha'an i yoc' isan i ricojlel. Yic'ot xlotyetla ti
la' pejtyelel. Jin cha'an Dios mi quej i yaq'uefietla la' wen xot' la' mul. Lajal ti la'
cha'le mach ba wen bajche' ti' cha'le jini simaron ba rey Acab ya' ti Efrain. Jin
cha'an mi quej la' wen fiusan wocol. Dios mi quejel i yaq'uefietla la' contrajob
i ganarin che' mi la' cha'len guerra jintyo che' jasalix mi yaq'uefietla la' fiusan
wocol mi yubin cha'an la' xot'e jini tsa' ba la' cha'le. Yic'ot je'el mi quejel i
yaq'uen i fiusan wocol la' contrajob. Che' jasalix ti yaq'ueyetla la' fiusan wocol
mi quejel i cha' wa'chocon am ba ye'tyel ti Juda cha'an colem pafiimil mi quejel
la' wajiiel. Quixtyafiujob tyalem ba ti yamba pafiimil tyac mi quejel i mulan i
tyalel ti chumtyal ti la' lumal. Che' mi yal Dios, che'en Miqueas.

Che' jini Miqueas ti' pejca Dios ti oracién. Ti yala: Cafiatyan a cha'afio' ba che'
bajche' juntiquil ajcafiatya tifiame' mi' cafiatyan i tifiame'. La' ajnicon lojon ti
fiach'al wa' ti lojon clumal. Cha'len fioj c'otyajax ba a cha'libal ti lojon c tyojlel
cha'an tyalemo' ba ti yamba paiiimil tyac mi quejel i q'uelet ti fiuc. Mach lajalet
bajche' melel jach ba dios tyac como jatyet ma' fiusabefion lojon ¢ mul che'
ma'ix wen mi lojon c cha'len. Cujil mi quejel a ts'actisan bajche' ti a wa aq'ue
a t'an jini lojon cyum ti fioj oniyix Abraham yic'ot Jacob ba i c'aba'ob, como
ti a wa subeyob mi quej a cha' q'uelon lojon ti uts. Che' ti' sube Dios ti oracién
Miqueas.

Asiriajob ti' jisa Efrain ba pafimil
(2 Reyes 14.26-29; 15.8-31; 17)

An cabal i wersajlel i t'an jini cha'ticlel ba rey Jeroboam ya' ti Efrain. Dios ti'
cotyayob cha'an ti' ganariyob ti cabal guerra tyac. Ti ajni ti rico Efrain che' mu'
ti yumal Jeroboam. C'ala cuarenta y un jabil an ti ye'tyel. Che' jini ti sajti. I
yalobil Zacarias ba i c'aba' ti ochi ti yumal ti' q'uexol i tyat.

Lajal fioj mach'a wen ti' cha'le ye'tyel Zacarias cha' bajche' i tyalel ti'
cha'leyob jini yamba yumalob ya' ti Efrain. An jax tyo seis uw i ch'ambal i
ye'tyel ti tsansanti ti juntiquil winic Salum ba i c'aba'. Che' jini Salum ti ochi ti
ye'tyel ti' q'uexol Zacarias. Cha'ach ti ts'Actisa i t'an Dios tsa' ba i wa aq'ue Jeht
cha'an mi quej i yochel ti yumal i chanticlel ba i jifiajlel ya' ti Efrain.

Che' an jax tyo jump'ej uw i ch'ambal ye'tyel Salum ti tsansanti ti juntiquil
winic Manahem ba i c'aba'. Che' jini Manahem ti ochi ti ye'tyel ti' q'uexol
Salum.

Noj mach wen ti' cha'le ye'tyel jini yumal Manahem. Che' ya' tyo an ti ye'tyel
ti Efrain, jini yumal ti Asiria ti' cha'le guerra ti' contra. Jini Manahem ti' bajiiel
i pusic'al ti yala cha'an mux i yaq'uen tyojofiel i yumal Asiria. C'ala diez jab ti'
cha'le ye'tyel ti yumal Manahem. Che' jini ti sajti. I yalobil Pekaia ba i c'aba' ti
ochi ti yumal ti' q'uexol i tyat.

Noj mach wen ti' cha'le yumal jini rey Pekaia. Che' ti cha'p'ejlel ba jab mu' ti
ye'tyel Pekaia, juntiquil soldado Peka ba i c'aba' ti' tyeche t'an ti' contra. Che'
jini i yonlel quixtyafiu ti' ts'a'q'ueleyob Pekafa. Jini Peka ti' tsansa Pekaia. Che'
jini, ti' ochi ti yumal ti' q'uexol. Ti pejtyelel jini yumalob c'ala Zacarias c'ala
Peka ti' cha'le yumal ya' ti Efrain che' mu' ti yumal ti Jud4 juntiquil jach yumal
jifiach Uzias ba i c'aba'.

Jini rey Peka mach wen ti' cha'le ye'tyel ya' ti Efrain. Che' an ti ye'tyel jini rey
Tiglat-pileser ya' ti Asiria, ti' cha'le guerra ti' contra Peka. Ti' ch'ama ti' wenta
cha'p'ej uxp'ej lum tyac. Ti' paya sujtyel quixtyafiujob ti chumtyal ya' ti Asiria.
Che' c'ala veinte jabil ti' cha'le yumal jini Peka, juntiquil winic Oseas ba i c'aba’
ti' tyeche t'an ti' contra. Cabalob ti queji i ts'a'q'uelob Peka. Che' jini Oseas
ti' tsansa Peka yic'ot ti ochi ti yumal ti' q'uexol. Ti ochi ti yumal Oseas ya' ti
Efrain che' mu' tyo ti yumal Acaz ya' ti Juda.

Mach saj wen ti' cha'le ye'tyel jini Oseas pero mach fioj tyaja i lecojlel che'
bajche' yamba mach ba wen ba yumalob. Che' mu' ti yumal Oseas ya' ti Efrain,
rey Salmanasar yumal ya' ti Asiria ti' cha'le guerra ti' contra. Oseas ti yac'a
tyojofiel Salmanasar. Pero cha'an yom i col i ba ti' wenta ti' choco majlel t'an
ba'an jini yumal ya' ti Egipto cha'an i c'ajtin i cotyantyel. Che' jini ti yactya
i tyoj tyojoiiel ti Asiria. Che' fiac Salmanasar ti yubi cha ba muc' jini Oseas
ti' yotsa ti cachol. Che' an ti cachol Oseas, jini Salmanasar ti' xiq'ui majlel i
soldadojob cha'an i jal ba joy mactyan jini colem lum Samaria ba i c'aba’' ba'

i tyalel buchul ti yumal Oseas. Ma'an mi yac' ti yochel ti Samaria majchqui
jach mu' ba i cha'len mafiofiel mi chofiofiel. Che' ti fiumi tres jab jini yumal
Salmanasar ti' ganari Samaria. Che' jini ti' paya majlel quixtyafujob ya' ba
loq'uem ti Samaria cha'an i majlel ti chumtyal ti lum tyac ya' ti Asiria. Cha'ach
ti ujti cha'an ma'ix bej an pafiimil ti Efrain. Oseas, jifiach cojix ba yumal ti
Efrain. Ti' cha'le ye'tyel nueve jab.

Dios cha'ach ti yac'a i yujtyel ya' ti Efrain como jini ya' ba afiob ma'an
ti' ch'ujbibeyob i mandar tyac. Ti' ch'ujutisayob melel jach ba dios tyac. Ti'
melbeyob pan tye'lel tyac ya' ba' ti yaq'ueyob tsansabil ba i majtyan tyac. Lajal
leco ti' cha'leyob che' bajche' ti' cha'leyob cananitajob* ti fioj oniyix. Pero
cha'an ti caj leco ba i cha'libal, Dios ti' chocoyob loq'uel cananitajob ti' lumal
cha'an i yaq'uen ti' wenta israelob. Aunque Dios ti' choco majlel profetajob
cha'an ti wocol t'an ti' subeyob i yactyafiob i cha'len jini mach'a wen yic'ot
cha'an i cha' ch'ujutisafiob Dios, pero ma'an ti' jac'ayob. Ti' meleyob ti oro
cha'cojt saj wacax yilal tsa' ba i ch'ujutisayob jinic tyo ti' tsansayob i yalobilob
cha'an i pulben cha'an pulem ba i majtyan jini melel jach ba dios tyac. Yic'ot
ti' pejcayob quixtyafiu mu' ba i lolom yalob ch'ujbi ba i wa sub cha ba mi quejel
i yujtyel. Dios ti' mich' q'ueleyob como mach saj wen bajche' ti' cha'leyob. Ti
yaq'ueyob i xot'ob i mul. Jini jach ti cayle jini jumujch' quixtyafiu judajob ba i
c'aba'. Pero mi jinic jini judajob ti' ch'ujutisayob Dios ti jump'ej i pusic'al.

Jini yumal ya' ti Asiria ti' paya tyalel quixtyafiujob loq'uemo!' ba ti fiajt ba
paiiimil tyac i cha'len chumtyal ti lum tyac ya' ti Efrain ba' ti loq'uiyob efraifiob.
Jini ti' ch'ujutisayob melel jach ba dios tyac tsa' ba i ch'amayob tyalel ti i lumal.
Pero yomob i ch'ujutisafob i dios efraifiob je'el. Jin cha'an jini yumal ya' ti
Asiria ti' cha' xiq'ui sujtyel juntiquil cura ya' ba loq'uem ya' ti Efrain cha'an i
cantisafiob quixtyafiujob i pas'en Jehova Dios tsansabil ba i majtyan tyac. Pero
ti' xac'tyayob bajche!' ti' cha'leyob. Ma'an ti' ch'ujbiyob Dios ti jump'ej i pusic'al
como ti' ch'ujutisayob Dios yic'ot melel jach ba dios tyac.

Rey Ezequias ti' cha'le yumal ti Juda
(2 Reyes 18-20; 2 Cronicas 29-32; Isaias 36-39)

Weiiach ti' cha'le ye'tyel jini rey Ezequias i yalobil rey Acaz ya' ti Juda. Ti'
ch'ujbibe i mandar tyac Dios. Ti yac'a ti jisantyel cabal i pan tye'lel tsa' ba i

meleyob judajob cha'an i yaq'uen i majtyan tyac jini melel jach ba i diosob. Ti
jini fiaxan ba jab tsa' ba i cha'le ye'tyel, Ezequias ti queji i cha' cantisafiob
quixtyafiu bajche' yoqui yom i ch'ujutsafiob Dios como jini yamba reyob ti
cabal q'uextyayob bajche' ti' xiq'uiyob i ch'ujutisan Dios jintyo ma'an tyoj
bajche!' ti' cha'leyob. Ti yac'a ti tyoj'isantyel i ti' tyac i templo Dios. Ti' xiq'ui i
much'quifiob i ba pejtyelel curajob yic'ot levitajob*. Che' jini ti' wen subeyob
bajche' yom cha'an fioj ts'acal mi' melbefiob i ye'tyel Dios. Ti' subeyob cha'an
Dios ti yac'a Judé i cabal fiusan wocol ti caj ma'an ts'acal ti' cha'leyob bajche’
mi' mulan Dios.

Che' jini, jini levitajob ti' sac isayob i ba bajche' i tyalel ti' cha'leyob ti fioj
oniyix cha'an mi q'uejlelob ti sac ti Dios. Ti' loc'sayob ti templo pejtyelel jini
mach ba yom i yajiiel ya' ti templo. Ti' cha' tyoj'isabe i bal templo cha'an foj
ts'acal an bajche' ti xijq'ui ti Dios. Cha'ach ti' wersa cha'le como rey Acaz ti
oniyi ti' cabal q'uextya bajche' an i bal templo. Che' fiac ti ujti i cha' tyoj'isan
i mal templo, jini rey Ezequias ti' xiq'ui curajob i tsansan alaquil tyac cha'an
cotyol ba i yofrenda Dios yic'ot ofrenda cha'an i fiusantyel mulil. Che' jini ti'
xiq'uiyob jini levitajob cha'an i cha' cha'len ye'tyel ti templo bajche' i tyalel jini
rey David ti oniyi ti' xiq'uiyob i cha'len. Cha'ach ti' cha' tyoj'isanti che' bajche'
ti laxan xijq'ui i cha'lefiob ti Dios.

Che' jini Ezequias ti' choco majlel t'an cha'an pejtyelelob afio' ba ti Jud4 yic'ot
ti Efrain cha'an mi' much'quifob i ba ti colem q'uifiejel pascua ba i c'aba'. Noj
colem ti' meleyob q'uin. Ma'an ba' ba ora ti' meleyob yamba q'uifiejel lajal ba
bajche!' jini. Ti pejtyelel judajob ti c'otiyob pero ma'an cabal ti tyaliyob loq'uem
ba ti Efrain. Che' jach ti' wajleyob. Che' chancolob tyo ti q'uifiejel ti iumiyob
majlel ti Jerusalén i saclan ti pejtyelel i pan tye'lel tyac ba' quixtyafiujob ti'
ch'ujutisayob jini melel jach ba dios tyac. Ti' bic'tisayob. Jini jach ti cayle jini
yajnib ya' ba an ti pam i templo Dios. Yic'ot ti' chocoyob ochel ti ja' pejtyelel
jini i pan tye'lel ba' mi' pulob pom. Como Dios ti yala cha'an jini jach Dios
yom i ch'ujutisafiob yic'ot ya' jach ti i templo yom i cha'lefiob. Lamitalob
quixtyafiujob ma'an sacob bajche' mi' ch'ujbifiob, pero rey Ezequias ti' c'ajtibe
Dios i fiusabefiob como ti' pusic'al yomob i cha'len bajche' yom Dios. Dios ti'
jac'be i yoracién. Che' tsa'ix fiumi q'uifiejel, jini quixtyafiujob ti majliyob ti lum
tyac ya' ti Juda ba' ti' jisayob ti pejtyelel i pan tye'lel yamba dios tyac. Cha'ach
ti' cha'leyob ti cha'p'ej uxp'ej lum tyac ya' ti Efrain je'el. Che' jini ti sujtiyob
ti yotyotyob. Jini Ezequias ti bej ac'a ti ch'ujutisantyel Dios che' bajche' yom
ch'ujutisantic. Ti' much'qui i ba yic'ot curajob yic'ot levitajob cha'an i cotyafiob
i fa'tyan bajche' yom i bej cha'liben i ye'tyel Dios. Dios ti' mula bajche' ti' cha'le
Ezequias. Ti' cotya cha'an ti oc'a i ricojlel.

Che' fiac mu' tyo ti yumal Ezequias ya' ti Jud4, jini yumal ti Asiria,
Salmanasar ba i c'aba' ti' cha'le guerra ti' contra Efrain. Ti' jisa jini colem lum
Samaria ba i c'aba' ba' i tyalel mi' cha'len ye'tyel jini yumal. Ti' paya sujtyel
ti Asiria pejtyelel quixtyafiu. Ti iumi diez jabil. Ti sajti Salmanasar. Che' jini
ti ochi Senaquerib ti' q'uexol Salmanasar. Ti' cha'le guerra ti' contra Juda. Ti'
ch'ama ti' wenta ti pejtyelel jini lum tyac. Jini jach ma'an ti' ch'ama ti' wenta
Jerusalén, jifiach ba' buchul ti ye'tyel jini yumal ti Juda. Rey Ezequias ti yala
cha'an mux i yaq'uen tyojofiel jini Senaquerib. Ti yac'a ti pejtyelel i bajiiel i
tyaq'uin yic'ot ti pejtyelel ya' ba an ti templo Dios. Ma'an ti jastiyi cha'an i
tyoj bajche' c'amel mi' wersa tyoj. Wox bacal ti oro i ti' templo Dios. Jin cha'an
ti' wersa jisa i ti' templo cha'an mi jastiyel tyojofiel. Pero aunque cha'ach ti'
cha'le max tyo jasal ti yubi jini Senaquerib. Che' jini ti' choco majlel cha'tiquil
uxtiquil winicob afio' ba i fiuclel c'ala ti Jerusalén cha'an i ch'amben majlel
t'an ba'an rey Ezequias. Ti yala: Mi yal Senaquerib mach mejlic a ganarin mi ti
a contrajifion. Lolom jach ma' c'ajtiben Egipto* i cotyafiet como ma'an mi quej
i fioj cotyafiet. Yic'ot mach ch'ujbi i cotyafiet a Dios como tsa'ix jisabenti i pan

tye'lel ba' mi la' waq'uen i majtyan tyac. Che' ti subenti rey Ezequias. Che' jini,
jini tsa' ba i ch'ama tyalel t'an, ti c'am ba t'an ti' subeyob pejtyelel quixtyafiujob
am ba ti Jerusalén: Ma' mi la' ch'ujbiben i t'an rey Ezequias. Como jini mi'
subefietla cha'an mux i cotyaifietla la' Dios. Pero mach ch'ujbi i cotyafietla la'
Dios. Como jofion lojon, tyalemon lojon ti Asiria, tsa'ix c¢ lojon ch'ama ti lojon ¢
wenta cabal yan tyac ba pafiimil tyac. I diosob ma'an ti mejli i cotyafob. Mach
yom mi la' cha'len guerra. Yom jach mi la' wac' 1a' ba ti lojon ¢ wenta. Che' jini
fiach'aletla mi la' wajiiel jintyo mi lojon c tyalel ¢ payetla majlel ti chumtyal ti
yamba pafiimil. Che' ti yalayob jini loq'uemo' ba tyalel ba'an Senaquerib. Pero
ma'an cha ba ti' jac'ayob jini quixtyafiujob como rey Ezequias ti' tiq'uiyob i
jac'ob.

Che' jini Ezequias ti ochi ti templo Dios. Ti' xiq'ui majlel quixtyanu i c'ajtiben
juntiquil profeta Isafas ba i c'aba', cha ba yes mi yal Dios cha'an yom i cha'lefiob.
Isafas ti' choco majlel i q'uexol jini t'an. Ti yala: Mach yom cha ba yes mi la'
cha'len. Jini Senaquerib mi quejel i yubin mucul t'an cha'an an wocol ti i lumal.
Mi quejel i cha' sujtyel. Ya' mi quej i sajtyel. Che' mi yal Dios, che'en Isaias. Che'
jini, jini tsa' ba i ch'ambe majlel i t'an Senaquerib ti cha' sujtiyob ti' lumal.

Ti fiumi ora. Che' jini Senaquerib ti' cha' choco majlel quixtyafiu i ch'ambe
tyalel yamba t'an ba'an jini yumal ya' ti Jerusalén. Ti' ch'ama tyalel carta, pero
lajal ti yala ti carta bajche!' ti yala ti ti' quixtyafu ti yamba ora. Ezequias ti'
q'uele jini carta. Che' jini ti majli ti templo i cha'len oracién. Ti' c'ajtibe Dios
cha'an i cotyafiob loq'uel judajob ti' p'atyalel asiriajob* cha'an mi tsictiyel ti
pejtyelel mulawil cha'an yoque Diosach. Che' jini Isafas ti' cha' choco majlel t'an
ba'an Ezequias cha'an i suben cha'an Dios mi quej i jac'ben i yoracion. Ti yala
cha'an i soldadojob asiriajob ma'an mi quej i contrajifiob afio' ba ti Jerusalén.

Ti jimba ac'balel Dios ti' choco majlel juntiquil yajtrofiel ch'oyol ba ti panchan
tsa' ba i tsansayob i yonlel i soldado Asiria. Ma'an ti cabal cayleyob. Che' jini
Senaquerib ti cha' sujti ti yotyot ba' mi' cha'len yumal ya' ti lum Ninive ba i
c'aba'. Cha'tiquil i yalobilob Senaquerib ti' tsansayob i tyat. Yamba i yalobil
Esar-hadon ti ochi ti yumal ti' q'uexol i tyat. Cha'ach ti ujti bajche' Dios ti'
xiq'ui Isafas i wa suben rey Ezequias. Ti fiumi cha'p'ej uxp'ej q'uin, ti fioj c'am'a
rey Ezequias.

Ti' c'am'a ti caj colem ba baq'uentic ba chacal. Dios ti' xiq'ui majlel Isaias i
suben mi quej i sajtyel. Pero Ezequias ti' wen cha'le oracién. Ti' cha' c'ajtisabe
Dios bajche' xuc'ul ti' ch'ujbibe i t'an c'ala che' fiac ala tyo. Che' jini Dios ti'
xiq'ui Isafas i cha' sujtyel i suben Ezequias cha'an ti yubibe i yoracion. Ma'an
mi quej i wa' sajtyel pero c'ala cuxul yamba quince jabil. Che' jini Ezequias ti'
ts'ijbu jun cha'an i tsictisan bajche' ti yaq'ue wocox i yala Dios.

Che' fiac jini yumal Merodac-baladdn am ba ti Caldea ba paiimil ti yubi che'
c'am Ezequias ti' choco majlel i majtyan. Pero che' fiac max tyo cha' sujtyob
Ezequias ti' pas'eyob pejtyelel i ricojlel. Che' jini Isaias ti' sube Ezequias cha'an
tyal i yorojlel i soldadojob Caldea mi quej i tyalelob i lu' chilben majlel ti
Babilonia ti pejtyelel i ricojlel jinic tyo je'el mi quej i pajyel majlel cha'tiquil
uxtiquil i yalobilob cha'an i yotsafiob ti lolom ajtrofielob jach i cha'an jini
yumal ti Caldea. Pero Ezequias ma'an cha ba ti yala como ti' pensali mi fiach'al
ti cayleyob che' cuxul tyo, ma'an cha ba mi' cha'len cha ba mi yujtyel che'
sajtyemix. Che' jini ti sajti Ezequias. C'ala veinte y nueve jabil ti' cha'le ye'tyel ti
yumal. Che' jini i yalobil Manasés ba i c'aba' ti ochi ti yumal ti' q'uexol i tyat.

Manasés, Amon yic'ot Josias ti' cha'leyob yumal ya' ti Juda
(2 Reyes 21.1-23.30; 2 Cronicas 33-35; Jeremias 1-6)
Noj mach wen ti' cha'le yumal Manasés i yalobil Ezequias. Ti ac'a ti melol
pejtyelel i pan tye'lel jini melel jach ba dios tyac tsa' ba yac'a ti jisantyel i tyat.
Ti' ch'ujutisa ti pejtyelel jini melel jach ba dios tyac tsa' ba i ch'ujutisa ti oniyi

jini afo' ba ti Canaan. Ti yac'a ti melol i pan tye'lel melel jach ba dios tyac jinic
tyo ya' ti' templo Dios. Ti' tsansa i yalobil. Ti' pulu cha'an pulem ba i majtyan
jini melel jach ba dios. Ti majli ba'an quixtyafiu mu' ba lolon yal ch'ujbi i wa
sub cha ba mi quej i yujtyel yic'ot ba'an jini mu' ba yalob ch'ujbi i pejcan i
ch'ujlel sajtyem ba quixtyafiu. Ti majli je'el ba'an yujil ba wujt. Ti' pasa pejtyel
quixtyafiu ti Judé i cha'len lajal mach'a wen bajche' ti' bajiiel cha'le. Dios ti'
mich'q'uele Manasés ti caj.

Cha'an ti caj jini mach'a wen tsa' ba i cha'le Manasés, Dios ti' xiq'ui majlel
profetajob i suben i t'an afio' ba ti Juda. Dios ti' xiq'ui i subefiob: Mas leco
chancol i cha'len rey Manasés che' bajche' ti' cha'leyob jini amorreojob* wa' ba
ti ajniyob ti oniyi. Ti' xiq'uiyob quixtyafiu i ch'ujutisafiob melel jach ba dios
tyac. Dios mi yal je'el: Mi quej caq'uen i fiusan wocol ti pejtyelel ya' ba afiob
ti jini pafiimil. Jinic tyo jini ch'ujul ba ¢ lum Jerusalén je'el. Mi quej caq'uen
la' contrajob i ganarifiob che' mi' cha'len guerra ti la' contra. Mi quejel i jisan
Jerusalén. C'ala che' fiac ti loq'uiyob tyalel ti Egipto la' yumob ti fioj oniyi c'ala
wale tsa'ix la' cha'le mach'a wen mu' ba i yaq'uefion ¢ mich'q'ueletla. Pero wale
jini Manasés mas tyo bibajax mi' cha'len bajche' majchical jach yamba. Jin
cha'an mi quej caq'uetla la' fioj fiusan wocol. Che' mi yal Dios che' ti yala jini
profeta.

Pero jini quixtyafiujob mach yom i yubin i t'an jini profetajob. Jin cha'an Dios
ti yac'a jini am ba ye'tyel ti' tyojlel i soldadojob asiriajob* i chuc jini yumal
Manasés. Ti' paya majlel ti yamba lum. Ya' ti' wen fiusa wocol. Che' jini ti' cha'le
oracién cha'an i c'ajtiben Dios i fiusaben i mul. Dios ti yubibe i yoracién. Ti yac'a
i sujtyel ti Jerusalén i cha' ochel ti yumal. Cha'ach bajche! jini ti queji i ch'ujbin
Manasés cha'an Jehova yoque Diosach. Che' jini che' fiac ti sujti ti Jerusalén
ti yac'a ti jisantyel i pan tye'lel jini melel jach ba dios tyac tsa' ba i lolom ac'a
ti melol. Ti' loc'sa jini melel jach ba dios tyac tsa' ba i yac'a ya' ti' templo Dios.
Che' jini ti' tsansa alaq'uil tyac cha'an tsansabil ba i majtyan Dios. Ti' wersa
subeyob jini afio' ba ti Juda cha'an jini jach Jehova Dios yom i ch'ujutisafiob.
Mas pim ti' cha' mele jini ts'ajc ti' joytyalel Jerusalén cha'an mas p'atyal. Ti'
xiq'ui majlel soldadojob i cafiatyafiob yamba lum tyac am ba i ts'ajquil ti'
joytyalel. C'ala cincuenta y cinco jabil ti' cha'le ye'tyel ti Juda. Ti sajti Manasés.
I yalobil, Amén ba i c'aba!, ti ochi ti yumal ti' q'uexol i tyat.

Cha'p'ej jach jab ti' cha'le yumal Amoén. Ma'an wen ti' cha'le ye'tyel. Ti'
ch'ujutisa melel jach ba dios tyac che' bajche' ti' cha'le i tyat che' fiac max tyo
ti pAjyi majlel ti i soldadojob Asiria. Mas tyo leco ti' cha'le bajche' ti' cha'le
i tyat. Jin cha'an cha'tiquil uxtiquil soldadojob ti' tyecheyob t'an ti' contra
Amén. Ti' tsansayob. Pero jini judajob mach yom i yubin bajche' jini. Che' jini ti'
tsansayob jini tsa' ba i cha'leyob tsansa. Che' jini ti yotsayob ti yumal Josias ti'
q'uexol i tyat.

Alob tyo jini Josias che' fiac ti' ch'ama i ye'tyel, pero ti' lu' jop'o i camben
i mandar Dios. Ti ajni ti wen ba yumal. Ti yac'a ti jisantyel ti pejtyelel i pan
tye'lel jini melel jach ba dios tyac mach ya' jach ti Jerusalén yic'ot ti Judd, pero
ya' ti Efrain je'el. Ti yac'a ti tsansantyel jini curajob tsa' ba i yaq'ue tsansabil ba
i majtyan tyac jini melel jach ba dios tyac. Josias yom i yac' ti cha' tyoj'isantyel
i templo Dios. Ti' choco majlel tyaq'uin ba'an jini fiuc ba cura Hilcias ba i c'aba’
cha'an i tyojol jini mu' ba i cha'len tofel.

Che' fiac choncol i tyoj'isafiob templo winicob, Hilcias ti' tyaja jini balal ba
jun ba' ti ts'ijbunti i mandar Dios ti fioj oniyi. Ti' choco majlel ba'an Josias. Ti'
fioj bac'fia Josias che' fac ti yubi bajche!' ts'ijbubil. Ti' wa' choco majlel juntiquil
am ba ye'tyel cha'an i yubin cha ba mi quej i yujtyel ya' ti Juda. Josias ti' fia'tya
cha'an Dios chancol i wen aq'uefiob i fiusan wocol ti caj ma'an ti' ch'ujbibeyob
bajche! ts'ijbubil ti jini balal ba jun. Jini am ba ye'tyel ti majli ba'an juntiquil
x'ixic mu' ba yal bajche' mi xijq'uel i yale' ti Dios. Hulda i c'aba’ jini x'ixic. Jini

x'ixic ti' subeyob cha'an Dios ti yala: Mi quej caq'uefiob jini afio' ba ya'i i fioj
fiusan wocol como ma'an ti' ch'ujbibeyon ¢ mandar. Ti ch'ujutisayob ba'ical ba
melel jach ba dios tyac. Pero jini Josias ti' ch'ujbibon ¢ mandar yic'ot ch'ajyem
mi yubin che' quixtyafiujob mi' cha'len mach'a wen. Jin cha'an ma'an mi quej
caq'uenob i fiusan wocol che' cuxul tyo Josias. Che' ti yala Dios, che'en Hulda.
Jini am ba i ye'tyel ti cha' sujti i suben Josias cha ba ti yala Dios ti ti' Hulda, jini
x'ixic ba profeta.

Che' jini Josias ti' much'quiyob ti pejtyelel jini quixtyafiu ya' ti i templo Dios.
Ti c'am ba t'an ti' q'uelbeyob pejtyelel i mandar tyac Dios. Josias ti' sube Dios
cha'an ti jump'ej i pusic'al yom i ch'ujbiben i mandar tyac. Cha'ach ti lu' alayob.
Che' jini Josias ti' xiq'ui ti jisantyel ti pejtyelel melel jach ba dios tyac. C'ala che'
cuxul tyo Josias jini quixtyafujob ma'an ti' cha' aq'ue tsansabil ba i majtyan
tyac jini melel jach ba dios tyac. Dios jach ti' ch'ujutisayob. Che' fiac ti ts'actiyi
diez y ocho jabil i cha'len i ye'tyel, Josias ti' mele fioj fiuc ba pascua ba q'uin.

Pero Dios bej mich' chancol i q'uelob quixtyafiu ti caj jini fioj mach ba wen
tsa' ba i cha'le Manasés che' an tyo ti ye'tyel. Dios ti' wa fia'tya cha'an yom
i jisan Juda che' bajche' ti' jisa Efrain. Che' mu' tyo ti ye'tyel Josias, Dios ti'
choco majlel ba'an judajob juntiquil profeta Jeremias ba i c'aba'. Ti' subeyob:
Dios mi yal cha'an jatyetla wa' ba afietla ti Jud4 tsa'ix la' fiusabe i t'an. Tsa'ix
la' cha'le cabal mach ba wen. Tsa'ix 1a' ch'ujutisa jini dios tyac tsa' ba la' bajiiel
mele. C'ala oniyi che' fiac Dios ti' paya log'uel 1a' yumob ti colem pafiimil
Egipto* ba i c'aba', che' fiac ya' chumulob ti tyaquin ba joch lum ti' ch'ujbibeyob
i t'an. Dios ti yac'a i fiusan wocol jini tsa' ba i contrajiyob. Pero che' fac ya'ix
afiob ti jini wen ba pafiimel tsa' ba i yaq'ueyob Dios, ti ora jach ti' lolom yactya
i ch'ujutisafiob. Jinic tyo jini curajob yic'ot profetajob ti yactyayob je'el. Mi la'
lu' ch'ujutisan melel jach ba dios tyac. Lajaletla bajche' quixtyafiujob mach ba
ba'an mi la' q'uel ti wen jump'ej pozo ba' mi loq'uel cuxul ba ja'. Pero mi la'
lolon mel ti tyun jump'ej colem i yajnib ja'. Pero tsijlemix jini tyun ba' muc' jach
i bajiiel ts'a'ts'ab loq'uel ja'. Tsa'ix la' ts'itya' fiusa wocol ti caj mach la' wom la'
ch'ujutisan Dios. Pero che' mi tyalel 1a' contra la' wom i wen cotyaiietla Dios.
Dios ti yac'a ti jisantyel Efrain. Pero jatyetla, judajet ba la, aunque ti la' wila
cha ba ti tyumbenti efraifiob, ma' ti la' fia'tya mi yom mi la' ch'ujutisan Dios.
Aunque ti' cabal fiusa wocol, mi ti' subeyob Dios i mul, mi ti i cha' ch'ujutisayob
Dios, Dios mi quej i fiusabefiob i mul. Mux i yac'ob i cha' sujtyelob ti Jerusalén.
Jatyetla wa' ba afietla ti Jud4, yom mi la' cha' ch'ujutisan Dios, ame i choc tyalel
soldadojob tyalemo' ba ti norte mu' ba i jisan la' lumal, mu' ba i yaq'ueietla la'
wen flusan wocol. Ma'an majch mi' cha'len wen ba. Ma'an majch yom i yubin
jini melel ba t'an. Jin cha'an ma'an cha ba och mi' fiusaben i mul cha'an ma'an
mi jisantyel jini afio' ba ti Juda. Dios mi quej i yaq'uen soldadojob tyalemo' ba ti
fiajt i ganarin. Mi quejel i payob majlel ti chumtyal ya' ti fiajt ba pafiimil.

Che' c'ala treinta y un jabil an ti ye'tyel Josias ti majli i cha'len guerra
ti' contra Necao jini yumal ti Egipto. Ti' tyaja Necao yic'ot i soldadojob che'
majlel muc'ob i cotyan ti guerra asiriajob. Necao mach yom i cha'len guerra ti'
contra Josias pero Josias ti' wersa tyeche. Che' jini Necao ti' tsansa Josias. Che'
jini, jini judajob ti yotsayob Joacaz, i yalobil Josias ti yumal ti' q'uexol i tyat.
Jeremias ti' ts'ijbu jun ba' mi' sub i fiuclel Josias.

Nahum ti' cha'le subt'an ti Ninive
(Nahum 1-3)

Che' fiac tsa'ix jisanti Efrain ti jini asiriajob* che' max tyo ch'ama ye'tyel
Josias ya' ti Judd, Dios ti' xiq'ui majlel juntiquil profeta Nahum ba i c'aba'
cha'an i majlel i suben t'an asiriajob ya' ti Ninive, jifiach colem lum ba' mi'
cha'len i ye'tyel ti yumal asiriajob. Ti' subeyob: Ma'an i p'isol i p'atyalel Jehova
Dios. Mach yom i saj ilan che' ma'an mi la' cha'len bajche' yom i pusic'al. Che'

Resumen del Antiguo Testamento en el chol de Tila ©2011 Liga Biblica Internacional



123 Nahum, Sofonias, Habacuc

mich' Dios ma'an majch ch'ujbi i puts'tyan. Mi' wen cafiatyan jini mu' ba i
ch'ujbiben i t'an, pero mi' jisan i contrajob. Jatyetla, asiriajet ba la, mi ti la'

laja 1a' t'an la' contrajin Dios mi quej i jisafietla. Mi quej i canatyafiob isrealob
como i cha'afiobach. Ti' poj aq'ueytla la' waq'uefiob i fiusafiob wocol cha'an i
xot'befiob i mul. Pero jasal ti yubi. Wale mi quejel i choc tyalel 1a' contrajob. Mi
quejel i ganarifiob. Mi quejel i payetyob majlel ti fajt ba pafiimil ba' mi quejel i
c'afietla ti lolom ajtrofiel. Majchical jach mi yubin bajche' ti ujtiyetla, tijicfia mi
quej i yubin como fioj cabal wocol ti 1a' lolon waq'ue i fiusan quixtyafiujob. Che'
ti subenti asiriajob.

Sofonias ti' cha'le t'an ya' ti Juda
(Sofonias 1-3)

Che' fiac an tyo ti ye'tyel Josias ya' ti Jud4, Dios ti' xiq'ui majlel juntiquil
profeta Sofonias ba i c'aba' cha'an i cha'len t'an ya' ti Juda. Ti yala: Dios mi yal
mi quej i jisan pejtyeleletla afet ba la ti Juda chancol ba 1a' ch'ujutisan melel
jach ba dios tyac. Ti junyajlel jach mi quej i lajmel i ch'ujutisantyel. Mi quejel
i yaq'uefietla la iusan wocol jatyetla yumalet ba la, yic'ot jatyetla muq'uet ba
la ti mafiofiel, ti chofiofel, yic'ot jatyet la xq'uixnijelet ba la yic'ot ti pejtyelelet
la chancol ba la' cha'len mach ba wen ti' tyojlel la' pi'alob. Jatyetla yumalet
ba la, yic'ot profetajet ba la, yic'ot curajet ba la, mi la' Iu' cha'len mach'a wen.
Mach la' wom la' wubin che' an majch mi' tiq'uetla che' mi' subefietla cha'an
tyal la' wocol. Jin cha'an mich' Dios la' wic'ot. Cabal mi quejel 1a' tsansantyel
ti la' contra. Jini tsa' ba cayle mi quejel 1a' pajyel majlel ti chumtyal ti fiajt ba
paiiimil. Yom mi la' wa' tyech la' ch'ujbin Dios. Che' jini che' i yorojlel i fiusan
wocol afilet ba la ti Jud4, c'o'ojl ma'an lajal fioj wocol mi quej la' fiusan. Che' jini
Dios mi quej i jisan lamital jini pafiimil tyac tsa' ba i tyac'layetla. Mi quejel la'
cha' pajyel tyalel ti Juda jini mach'a ba'an tsa' jili ti jini wocol tyac. Mi quejel
i yaq'uefietla i lum la' contrajob, como i cha'afietla. Jini tsa' ba i cuchuyob,
fiach'alob mi quejel i yajfielob ti Israel. Ma'an mi quejel i cha' cha'len mach ba
wen. Ti' tijiciiyel i pusic'al mi quejel i ch'ujbifiob Dios como Dios mi quejel i
yaq'uefiob cha ba wen. Che' ti' cha'le t'an Sofonias.

Habacuc ti' cha'le t'an ti Juda
(Habacuc 1-3)

Ti jini cojix ba jab tyac che' an tyo yumal ya' ti Jud4, Dios ti' xiq'ui majlel
juntiquil profeta Habacuc i cha'len t'an. Ti yala: Ti oracién tij c'ajtibe Dios cha
ba och ma'an ti yaq'ueyob afio' ba ti Juda i iusan wocol cha'an i xot'ob i mul.
Ma'an mi' ch'ujbifiob i mandar tyac. Ma'an mi' cha'len tyoj ba melojel. Més
ricojob simarofio' ba che' bajche' jini utso' ba. Dios ti' jac'a cha'an mi quej i
chocob tyalel jini caldeajob* i yaq'uenob i iusafiob wocol. Noj p'atyalob. Noj
simarofiob. Mi quejel i jisan i lumalob jini afio' ba ti Jud4. Che' mi yal Dios. Che'
jini tij c'ajtibe Dios: ¢Chuquiyes i sujmlel jini, che' juntiquil ch'ujul ba, uts ba
bajche'et mi quejel i c'an caldeajob i yaq'uen i fiusan wocol judajob como mas
simarofiob caldeajob che' bajche' judajob? cho'on tij c'ajtibe Dios. Pero Dios ti'
jac'a: Pero an tyo yamba cha ba mi quej c cha'len. Mi quej caq'uen jini simarofio’
ba caldeajob i fioj fiusan wocol. Mi quej caq'uen jini tyalemo' ba ti yamba
pafiimil tyac cha'an i tyac'lan caldeajob bajche' caldeajob ti yac'a i fiusan wocol
yafio' ba. Ti jimba ora jini simarofio' ba mi quejel i fiusan wocol jintyo mach saj
cujch mi yubin, pero mux i cuche' ti wen jini chancol ba i ch'ujbifion. Che' jini
mi quejel i tsictiyel ti' tyojlel ti pejtyelel quixtyafu cha'an fioj wefion. Che' mi
yal Dios, che' ti yala Habacuc.

Habacuc ti yala je'el: Noj leco i pensal jini mu' ba i mel i dios tyac yic'ot
mi' lolon fia'tyan cha'an mi' cotyantyelob ti jini tsa' ba i meleyob. Ma'ix mi
mejlel i saj cotyafiob como ma'an cuxulob. Pero mach che'ic an Jehova jini

yoque Dios am ba ti panchan. Ti Ch'ujul ba i Ch'ujlel mi yajfiel ti templo. Ti
pejtyelelob ti pejtyelel mulawil yom i yajfiel ti iach'al che' ya' afiob ti templo.
Ti oracién tic sube Dios cha'an cujil isujm cha'an ma'an i p'isol i p'atyalel
cha'an ch'ujbi i yaq'uen quixtyafu i fiusan wocol, pero mi' mulan i fiusabefiob
i mul che' mi' c'ajtiben i fiusantyel. Aunque ma'an ricojonla, mi quej c bej sub
i fiuclel Dios como jini mi' cotyafion yic'ot mi yaq'uefion ¢ wersa. Che' ti yala
Habacuc.

Joacaz yic'ot Joacim ti' cha'le yumal ya' ti Juda
(2 Reyes 23.31-24.7; 2 Cronicas 36.1-8; Jeremias 22.11-12; 25-26; 31; 36)

Che' fiac ti tsansanti ti guerra Josias i yalobil Joacaz ba i c'aba' ti ochi ti
yumal ti' q'uexol i tyat. Uxp'ej uw ti' cha'le i ye'tyel Joacaz jintyo Necao jini
yumal ya' ti Egipto ti' wersa yac'a Judé i tyoj tyojonel. Jini Necao ti' wersa paya
majlel ti Egipto jini Joacaz. Necao ti yotsa ti ye'tyel i yijts'in Joacaz, Joacim ba i
c'aba'. Jini profeta Jeremias ba i c'aba' ti wa ala cha'an ma'an ba' ba ora mi quej
i cha' sujtyel ti Jud4 Joacaz pero ya' mi quej i sajtyel ti Egipto. Cha'ach ti ujti
bajche' ti wa ajli.

Jini Joacim ma'an ti' ch'ujbibe i mandar Dios. Che' fiac ti' ch'ama ye'tyel
Joacim jini profeta Jeremias ti yala cha'an mi ma'an mi' cayob i cha'len jini
mach ba wen Dios mi quej i yaq'uen i tyalel i contrajob i jisan Jerusalén, jini
lum ba' buchul ti ye'tyelob ya' ti Juda. Cha'an ti caj cha'ach ti yala Jeremias,
jini quixtyafiujob yic'ot curajob yic'ot cha'tiquil uxtiquil jini tsa' ba i cuyuyob
i ba ti profeta yomob i wa' tsansan. Pero cha'tiquil uxtiquil jini fioxob ti'
c'ajtisabeyob quixtyafiujob cha'an maés ti cien jabil an juntiquil profeta Miqueas
ba i c'aba' tsa' ba i subeyob jini mismo lajal ba t'an, pero ma'an majch ti' tsansa
ti caj. Cha'ach ti lajmi i jop' i tsansafiob Jeremias.

Che' jini che' fac anix uxp'ej jab i yochel ti ye'tyel Joacim, jini Jeremias
ti' cha'le subt'an ya' ti Juda. Ti yala: C'ala veinte y tres jabil tic bej subeyetla
i t'an Dios, pero mach la' wom la' saj ubin. Dios mi yal mi mux la' wactyan la’
cha'len jini mach ba wen mi quej i yaq'uefietla la' bej ajiiel wa' ti ili lum tsa' ba i
yaq'ue la' yumob ti fioj oniyix. Pero cha'an mi la' bej ch'ujutisan jini melel jach
ba diosob, mi quej i yaq'uen Nabucodonosor, jini yumal ya' ti Caldea cha'an i
tyalel i cha'len guerra ti 1a' contra. Nabucodonosor mi quejel i ganarin. C'ala
setenta jabil mi quejel la' wersa caytyal ya' ti jump'ej fiajt ba pafiimil. Dios
mi quej i yaq'uen Nabucodonosor i ganarin pejtyelel jini yamba pafiimil tyac
ti' joytyalel Juda je'el. Che' jini, che' fiumeiix jini setenta jabil, Dios mi quej i
yaq'uen caldeajob* i fiusan wocol. Ma'an majch mi quej i caytyal ti chumtyal ya'
ti' lumal. Che' mi yal Dios, che' ti yala Jeremias.

Ti yamba ora Dios ti' xiq'ui Jeremias i suben jini judajob cha'an Dios mi yal
mi quej i mel tsiji' ba trato ba t'an yic'ot israelob. Yafiach ba bajche' mi quejel
i mel bajche' tsa' ba i mele yic'ot la' yumob ti fioj oniyix che' fiac ti' payayob
loq'uel ti Egipto, como ma'an ti' ts'actisayob bajche' ti yac'ayob i t'an. Dios mi
yal che' bajche' mi quejel i ts'ijbun ti la' pusic'al jini tsijib trato ba t'an mu' ba
quejel i wa'chocon la' wic'ot. I cha'afietla Dios mi quejel la' wajiiel. Mi quejel
i fiusabeiietla jini mach'a wen tsa' ba la' cha'le. Che' mi yal Dios, che' ti yala
Jeremias.

Ti yamba ora Jeremias ti' xiq'ui juntiquil winic Baruc ba i c'aba' i ts'ijbun
ti jun jini tsa' ba i yala Dios che' ti' c'afia i ti' Jeremias i yale'. Dios yom i cha'
suben quixtyafiu i c'afiob i pusic'al i cayob i cha'len jini mach'a wen, como mach
yom i yaq'uefiob i xot'ob i mul. Pero che' fiac Joacim ti yubi jini t'an, ma'an
ch'ajyem ti yubi ti caj i mul. Ti' pulu jini jun cha'an fioj tsiquil mach yom i
ch'ujbin. Pero Dios ti' xiq'ui Jeremias i cha' ts'ijbun jini jach ba t'an. Ti' xiq'ui
je'el i suben Joacim cha'an Dios ti yala cha'an ma'an wen ti' cha'le ma'an mi
quej i ch'ujiiantyel ti wen bajche' i tyalel mi ch'ujiantyel yumalob.

Che' fiac ti queji ti yumal Joacim ya' ti Judé ti' wersa yac'a tyojoiiel jini yumal
ya' ti Egipto, Necao ba i c'aba'. Cha'an i tyaj tyaq'uin Joacim ti' xiq'ui quixtyafiu
i yac' fioj on ba i tyojofiel. Ti fiumi ora. Che' jini, jini yumal ti Caldea ti' ganari
che' fiac ti' cha'le guerra ti' contra egiptojob. Che' jini Joacim ti yac'a tyojofiel
jini Nabucodonosor. Cha'ach ti' cha'le c'ala tres jab. Che' jini ti yactya i bej tyoj.
Che' jini Dios ti yac'a i soldadojob ya' ti cha'p'ej uxp'ej paiiimil tyac i cha'len
guerra ti' contra Juda. Jini Nabucodonosor ti tyali i cha'len guerra ti' contra
Juda je'el. Nabucodonosor ti' chucu Joacim. Ti' cachbe i c'ab ti cadena. Ti yala
cha'an mi quej i pay majlel ya' ti Babilonia, jini colem lum ba' mi' cha'len i
ye'tyel Nabucodonosor. Pero ya' ti bij, ti' q'uextya i pensal. Ti' tsansa. Ya' ti'
caybe i bac'tyal jini ch'ujlelal ya' ti bij. Che' jini, cha'ach ti ujti bajche' ti wa
ala Jeremias. Nabucodonosor ti' paya majlel ti Babilonia cabal jini judajob. Ti'
ch'ama je'el lamital i ricojlel i templo Dios. Ya' ti yac'a ti i yotyot ya' ti Babilonia.
Che' jini i yalobil Joacim, Joaquin ba i c'aba' ti ochi ti yumal ti' q'uexol i tyat ya'
ti Juda.

Jini caldeajob ti' paya majlel ti Babilonia judajob
(Daniel 1-3)

Che' fiac rey Nabucodonosor ti' tsansa rey Joacim ya' ti bij, an yafio' ba
chancol ba i pay majlel ti Babilonia jifiach jini Daniel, Sadrac, Mesac yic'ot
Abed-nego ba i c'aba'ob. Wen afiob i fia'tyabal. Jini Nabucodonosor yom
i cantisafiob cha'an i yotsafiob ti ye'tyel ya' ti Caldea. Dios ti yaq'ueyob i
na'tyabal jini chantiquilob, pero més an i fia'tyabal Daniel cha'an Dios ti yac'a i
fia'tyan i sujmlel fiajal tyac je'el. Nabucodonosor ti' p'untyayob como fioj afiob
i la'tyabalob. Ti' cabal payayob ochel ti yotyot cha'an i subentyel i sujmlel tyac
Nabucodonosor.

Jump'ej ac'balel Nabucodonosor ti' cha'le fiajal pero mach c'ajal i cha'an cha
ba ti' fiajle. Ti' paya yamba winicob afio' ba i fia'tyabal i suben i sujmlel tsa' ba
yila ti fiajal, pero ti' xiq'uiyob i fiaxan suben cha ba ti' fiajle. Pero jini winicob ti'
subeyob jini Nabucodonosor cha'an mach ch'ujbi i suben i sujmlel i fiajal jintyo
mi' flaxan subefiob cha ba ti' fiajle. Ti wen mich'a Nabucodonosor. Ti' xiq'ui
soldadojob i tsansafiob ti pejtyelel jini winicob afio' ba i fia'tyabal ti Babilonia.
Jini soldadojob ti c'oti ya' ba'an Daniel yic'ot jini uxtiquil i pi'alob cha'an i
payob majlel i tsansafiob je'el. Pero Daniel ti' c'ajtibe jini soldado cha ba och
yom i tsansantyelob. Jini soldado ti' lu' sube Daniel cha ba ti ujti.

Che' jini Daniel ti majli ya' ba'an Nabucodonosor i c'ajtiben i pijtyan cha'p'ej
uxp'ej q'uin cha'an i tsansafiob. Weflach ti' jac'a. Che' jini Daniel ti sujti ba'an
jini yamba uxtiquil i pi'alob cha'an i lu' subefiob cha ba ti ujti. Ti' cha'leyob
oracién. Che' jini Dios ti' tsictisabe Daniel cha ba ti' fiajle Nabucodonosor yic'ot
i sujmlel. Che' jini Daniel ti majli i c'ajtiben i capitén jini soldadojob cha'an
ma'an mi' tsansafiob ti pejtyelelob afio' ba i fa'tyabal. Ti' c'ajtibe cha'an i pay
majlel ya' ba'an Nabucodonosor cha'an mi mejlel i suben cha ba ti' fajle, Daniel
ti' sube Nabucodonosor: Ma'an majch afio' ba i fia'tyabal ch'ujbi i subefiet cha
ba ti a fiajle, pero Dios ti yaq'ueyet a fiajlen cha'an yom i pas'efiet cha ba mu'
tyo ba quejel i yujtyel. Ya' ti a fiajal ti a wila colem ba melel jach ba ti c'abal
ba winic yilal. I jol jini winic melel ti oro yilal. I tyajn yic'ot i c'ab tyac melel
ba ti sasac ba tyaq'uin. I fiac' melel ti chachac tyaq'uin. Melel i ya' ti tsucul
tyaq'uin, yic'ot i yoc lamital melel ti tsucul tyaq'uin yic'ot yamba lamital ti lum.
Che' jini ti a wila jump'ej colem tyun ti' bajiiel tsepe loq'uel i ba ti wits yilal. Ti
yajli tyalel jini tyun. Ti' jats'a jini melel jach ba ti c'abal ba winic yilal ti yoc. Ti
bic'ti tyojp'i. Ic' ti wejla majlel. Che' jini, jini tyun yilal ti queji ti colel jintyo fioj
colem ba wits ti majli. Jifiach bajche' ti a wila ti fiajal. Wale, fia'tyan i sujmlel.
Jatyetyach i jol jini winic melel ba ti oro como fioj an i wersajlel a t'an. Tyal
tyo i yorojlel mi quejel i wa'chocontyel yumal ti yamba pafiimil pero mach fioj

lajal an i wersajlel i t'an. Ti lajofiel jifiach jini melel ba ti sasac tyaq'uin yilal. Ti
yan tyo ba ora mi quejel i wa'chocontyel yumal ti yan tyo ba pafiimil. Jifiach
jini tsa' ba a wila bajche' chachac tyaq'uin yilal. Yic'ot yamba champ'ejlel ba
paiiimil jifiach jini tsa' ba a wila bajche' tsucul tyaq'uin. Jini champ'ejlel ba
pafiimil mi quejel i t'ox i ba yubil. Lamital mero p'atyal mi quej i yajiiel bajche'
tsucul tyaq'uin i wenta. Jini yamba lamital c'un mi quejel i yajiel bajche' lum i
wenta. Ti jimba ora Dios mi quejel i yac' ti wa'chocontyel yamba pafiimil mach
ba yujil jilel. Jifiach i sujmlel tsa' ba a fiajle che' ti yala Daniel.

Ti wen fiumi ora. Nabucodonosor ti' mele jump'ej colem dios melel ba ti oro.
Ti yac'a mandar cha'an pejtyelel quixtyafiu mi' lu' fiocchocon i ba ti' tyojlel
cha'an i ch'ujutisan jini tsa' ba i mele. Ti yala mi an majch mach'a ba'an mi'
ch'ujutisan jini melel ba dios, mi quejel i chocob ochel ti colem fioj baq'uentic ba
c'ajc. Sadrac, Mesac yic'ot Abed-nego ma'an ti' jac'ayob. Nabucodonosor ti' cha'
xiq'uiyob i ch'ujutisan jini dios tsa' ba i mele, pero ma'an ti' jac'ayob. Ti yalayob:
Mi anic majch ch'ujbi i cotyafion lojon jifiach jini Dios mu' ba lojon ¢ ch'ujbin.
Pero aunque mach yom i cotyafion lojon cha'an mach'an mi lojon c chojquel
ochel ti jini c'ajc, pero mach'an mi quejel lojon ¢ ch'ujutisan jini dios tsa' ba i
mele Nabucodonosor, che'ob. Ti fioj mich'a Nabucodonosor. Ti' xiq'ui yajtronelob
cha'an foj junyajlel ticaw mi' melben i c'ac'al. Che' fiac fioj ticawix, ti' xiq'ui
i cachob cha'an i chocob ochel ti c'aje jini uxtiquil. Jasal i ticawlel jini c'ajc
cha'an ti' tsansa winicob tsa' ba i 1ac'a c'ajc cha'an i choc ochel jini uxtiquilob.
Che' jini Nabucodonosor ti yila ya' an chantiquilob muc'ob ba ti xambal ti mal
c'ajc. Pero juntiquil che' bajche' Dios yilal. Che' jini Nabucodonosor ti' lac'a jini
c'ajc. Ti' subeyob i loq'uel jini ya' ba an. Jini uxtiquil ti loq'uiyob. Ma'an pulem
mi sajlic. Mi anic i yuts'il buts yic'otyob. Che' jini Nabucodonosor ti' mele tsiji'
ba mandar. Ti yala mi an majch mi' tyaj ti leco ba t'an i Dios Sadrac, Mesac,
Abed-nego mi quejel i yaq'uentyel i iusan wocol.

Joaquin ti' cha'le yumal ti Juda
(2 Reyes 24.8-17; 2 Cronicas 36.9-10; Jeremias 22.24-30; 29.1-14)

Joaquin, i yalobil Joacim, ti' cha'le yumal ya' ti Jud4 uxp'ej jach uw. Ma'an
ti' ch'ujbibe i mandar Dios. Che' jini Dios ti' choco majlel jini profeta Jeremias i
suben cha'an mi quejel i pajyel ti yamba pafiimil ba' mi quej i sajtyel. Che' jini
Dios ti yac'a Nabucodonosor, yumal ti Caldea i xic' i soldadojob i joy mactyan
Jerusalén ba' buchul ti ye'tyel Joaquin. Che' jini Joaquin ti yac'a i ba ti' c'ab
Nabucodonosor tsa' ba paya majlel ti' lumal. Ya' ti yac'a ti cachol ti Babilonia ba'
buchul am ba ye'tyel ti lumal caldeajob*. Ti' paya majlel je'el jini yafio' ba afio'
ba ye'tyel, yic'ot pejtyelelob wen yujilo' ba i mel cha ba tyac yic'ot ti pejtyelel
soldadojob. Jini jach ti cayle p'ump'ufio’ ba ya' ti Juda. Che' jini ti yotsa ti
yumal i yumjel Joaquin, Sedequias ba i c'aba’.

Jeremias ti' melbe i carta ti pejtyelelob judajob tsa' ba pajyi majlel ti chumtyal
ti Babilonia. Ti' subeyob cha'an ya' yom i melob i yotyot, yom i melob i chol
tyac. Yom i cha'len fiujpufiel como ya' mi quejel i wersa fiusan setenta jabil
jintyo Dios mi yaq'uen i cha' sujtyelob ti Juda.

Jini profeta Ezequiel ti' cha'le subt'an
(Ezequiel 1-24)

Ezequiel i c'aba' juntiquil tsa' ba pajyi majlel ti Babilonia che' fiac
Nabucodonosor ti' chucu majlel jini yumal Joaquin yic'ot cabal yamba
judajob. Ya' ti Babilonia Dios ti yac'a Ezequiel i q'uel che' bajche' ti fiajal
cha'an noj wen, fioj uts Dios. Dios ti' xiq'ui Ezequiel i cha'len subt'an ya'
ba'an judajob. Dios ti yala: Com ma' suben c t'an judajob ya' ba'afiob a wic'ot
ti Babilonia. Pero cha'an foj tsats i pusic'al ma'ix mi quejel i fiach'tyan a t'an.
Pero mi ma'an ma' subefiob cha'an mi quejel caq'uefiob i fiusan wocol cha'an

jini mach'a wen tsa' ba i cha'leyob, che' jini mux i wersa fiusafiob wocol. I
bajach i ba mi ti' wersa fiusayob wocol ti caj i mul. Pero ts'itya' a mulach je'el
como ma'an ti a subuyob cha'an tyal i wocol mi ma'an mi' cayob i mul. Pero
mi ti a subuyob pero ma'an mi' jac'ob, i bajiiel i mulobach che' jini che' mi'
fiusan wocol. Che' an juntiquil uts ba winic, mi ma'an majch mi' suben cha'an
mach yom i cha'len mach'a wen, an mi' lolon cha'len mach'a wen. Mi cha'ach
mi' cha'len mux i wersa fiusan wocol. Lamital i bajach i ba, pero lamital a
mul je'el como ma'an ti a subu cha'an mach yom i cha'len mach'a wen. Pero
mi ti a subu, mi ti' jac'a, che' jini ma'an mi quejel i yaq'uentyel i xot' i mul.
Che' jini tsa'ix a cha'le bajche' com ma' cha'len. Cha'ach ti subenti Ezequiel ti
Dios.

Jifiach jini t'an tsa' ba aq'uenti profeta Ezequiel ti Dios cha'an i suben jini
judajob. Ti yala: Dios mi quejel i yaq'uen i soldadojob Caldea i yochel i cha'len
guerra ti' contra judajob. Mi quejel i jisan Jerusalén jini colem lum ba' buchul ti
ye'tyel yumal i cha'afiob. Mi quej i tsansafnob cabal quixtyafiu ya' ti Jerusalén.
Lamital mi quejel i sajtyelob ti wi'fial yic'ot ti c'am'an tyac. Lamital mi quejel
i pujquel majlel ti chumtyal ti yamba pafiimil tyac. Dios cha'ach mi quejel i
yaq'uefiob i fiusan wocol como ti' letsayob i ba ti' contra. An ti' ch'ujutisayob
melel jach ba dios tyac. An cha'ach ti' cha'leyob jinic tyo ya' ti mal i templo
Dios. Jin cha'an mi quejel i yaq'uen caldeajob* i payob tyalel wa' ti Babilonia
jini cuxulob tyo ba. Aunque mi quejel i jop' i puts'el jini yumal Sedequias, pero
wa' mi quejel i pajyel tyalel je'el. Pero ma'an mi quej i q'uele'. Cha'tiquil uxtiquil
judajob mux i cuche' pejtyel jini wocol tyac cha'an i sub pejtyelel tsa' ba ujti.
Mi quejel i ha'tyan cha'an yoque Diosach jini Jehova. Che' mi yale' Dios, che'
Ezequiel.

Dios mi yal je'el: Jofion tic wen cafiatyayob jini israelob bajche' juntiquil
winic mi' cafatyan i yijiam. Che' bajche' an i bi'bi'lel i bac'tyal yic'ot ma'an
i pislel che' fiac tic tyajayob. Ti caq'ueyob fioj c'otyajax ba i pislel. Che' jini ti'
chan'isayob i ba. Ti queji i saclan melel jach ba dios cha'an i ch'ujutisafiob che'
bajche' juntiquil leco ba x'ixic am ba i fioxi'al pero mi' saclan yamba winic ba'
ch'ujbi i yochel i fiusan ac'balel. Jin cha'an mi quejel caq'ueiiob i xot'ob i mul
jini israelob.

Pero jini jach mu' ba i cha'len mach'a wen mi quejel i yaq'uentyel i xot' i mul.
Ma'an mi quejel caq'uen juntiquil quixtyafiu i xot'ben i mul i tyat mi i mulic i
yalobil, pero i bajfiel i mul jach mi xot'. Mi ti wajali ti' cha'le mach'a wen, pero
mi ti yactya i cha'len, cha'an i cha'len wen ba, che' jini ma'an mi quej j c'ajtisan
jini mach'a wen tsa' ba i cha'le wajali. Ma'an mic mulan caq'uen i xot' i mul
quixtyaiiu. Mic mas mulan i caye' i mul cha'an ma'an mic wersa caq'uen i xot'e.
Pero mi juntiquil mi' cay i cha'len wen ba cha'an i cha'len mach'a wen, mux
caq'uen i xot' i mul. Ma'an mi quej c cha' c'ajtisan jini wen ba tsa' ba i cha'le
wajali.

C'ala oniyi che' fiac tic paya loq'uel ti Egipto* jini israelob chancol i
fiusabefiob c t'an. Ti lajofiel, jini afio' ba ti Efrain yic'ot Jud4 afiob che'
bajche' cha'tiquil x'ixic i yijts'ifiob i ba. Aunque i tyalel ti wayiyob yic'ot
yamba winicob, tic paya cha'an quijiam yubil. Pero aunque quijhamach
ti bej wayiyob yic'ot yamba winicob. Jud4, jini ijts'ifiil ba yubil, ti yila
bajche' ti' ujti yic'ot i chich che' fiac ti ochi ti wayel ba'an asiriajob*. Ti
c'aca Asiria ba quixtyanu tsa' ba wayi yic'ot yubil i tsansan. Pero aunque
ti yila cha ba ti ujti ma'an ti' q'uextya bajche’ ti' bajiiel pensali. Pero lajal
ti' cha'le. Jin cha'an mi quej caq'uen jini caldeajob ba' ti ochi ti wayel
yubil, i tsansan jini ijts'ifiil ba. Che' mi yal Dios ti lajofiel ba t'an. Che' ti
yala Ezequiel. Ma'ix jal wale mi quejel i julel yamba junmujch' quixtyafiu
tyalemo' ba ti Juda cha'an mi tsictiyel melelach c t'an. Che' ti' subeyob
judajob Ezequiel.

Nabucodonosor ti' jisa Jerusalén
(2 Reyes 24.18-25.21; 2 Crénicas 36.11-20a; Jeremias 21; 24;
27.12-28.17; 32-35; 37-39; Ezequiel 17.11-18)

Sedequias, i yumjel Joaquin, ma'an ti' ch'ujbibe i mandar tyac Dios. Jini
profeta Jeremias ti' sube cha'an yom i ch'ujbiben i t'an jini yumal ya' ti Caldea
Nabucodonosor ba i c'aba'. Ti yala cha'an Dios mi quej i yaq'uen i ricojlel ti
pejtyelel jini judajob tsa' ba pajyi majlel ti Babilonia jini colem lum ba' buchul ti
ye'tyel jini yumal ti Caldea. Ti yala je'el cha'an mi quej i yaq'uen i fiusan wocol
ti pejtyelelob tsa' ba jop'o i caytyal ya' ti Juda o tsa' ba puts'iyob ti pafiimil
Egipto* ba i c'aba'. Ti yala je'el cha'an Dios mi quej i yaq'uen Nabucodonosor i
chuc jini Sedequias cha'an i pay majlel ti Babilonia. Pero ya'i mi quejel i sajtyel
che' ma'an mi contrajintyel. Pero Sedequias mach yom i yubin i t'an Jeremias.
Ya'an cha'tiquil uxtiquil winicob tsa' ba i lolon cuyuyob i ba ti profetajob i
cha'an Dios, tsa' ba lolon subeyob Sedequias cha'an Dios ma'an ba' ba ora mi
quej i yaq'uen Nabucodonosor i ch'am ti' wenta Jerusalén jini colem lum ba'
buchul ti yumal Sedequias. Jini winicob ti yala je'el cha'an lac'alix i yorojlel
Nabucodonosor mi quej i cha' sutquiben jini tsa' ba i chilbe ti i templo Dios.
Pero Jeremias ti yala cha'an mach che'iqui. Ti yala cha'an Nabucodonosor
mi quejel i lu' ch'am majlel ti Babilonia ti pejtyelel cha ba ti cayle ya' ti i
templo Dios, yic'ot ma'an mi cha' sutquiben jintyo ba' ba ora mi yajcan Dios.
Jini Sedequias ma'an ti' ch'ujbibe i t'an Jeremias, pero ti' ch'ujbibe i t'an jini
winicob tsa' ba i lolon cuyuyob i ba ti profetajob. Sedequias ma'an ti' ts'actisa
jini albil ba t'an tsa' ba i wa'choco yic'ot Nabucodonosor, pero ti' c'ajtibe i
cotyantyel ti' tyojlel jini yumal ya' ti Egipto.

Ti caj bajche' ti' cha'le Sedequias jini Nabucodonosor ti tyali yic'ot i yonlel
soldadojob cha'an i joy mactyan Jerusalén. Ma'an majch ti mejli i yochel mi
loq'uel c'ala jump'ej tyalel xifiil jab. Che' joy macal tyo Jerusalén jini Sedequias
ti yotsa ti cachol Jeremias como ti bej ala cha'an caldeajob* mi quejel i jisan
Jerusalén. Pero Jeremias ma'an ti' lujb'a i suben Sedequias yic'ot quixtyafiujob
ti pejtyelel cha ba ti xijq'ui i yale' ti Dios.

Che' jini jump'ej q'uin Sedequias ti' paya tyalel Jeremias i c'ajtiben cha ba
yom i cha'lenob. Jeremias ti yala cha'an yom i yac' i ba ti' c'ab Nabucodonosor.
Pero Sedequias ti' bac'fia i cha'len. Che' jini, che' wen muc'ob ti wi'fial ya' ti
Jerusalén, jini Sedequias yic'ot cha'tiquil uxtiquil am ba i ye'tyel ti' jop'oyob
i puts'el loq'uel ti Jerusalén che' ti ac'balel. Pero i soldadojob caldeajob ti'
chucuyob. Ti' tyombe i wut Sedequias cha'an ma'an mi' cha' q'uele' pafiimil.
Che' flac xpots'ix ti' paya majlel ti Babilonia. Che' jini ti ujti bajche' ti wa
ala Jeremias yic'ot Ezequiel che' ti wa alayob mi quejel i chujquel majlel ti
Babilonia jini Sedequias. Che' jini, i soldadojob Nabucodonosor ti' jisa i templo
Dios yic'ot jini colem ba otyot ba' i tyalel buchulob afio' ba ye'tyel, yic'ot jini
wen ba otyot tyac ya' ti Jerusalén yic'ot jini ts'ajc ya' ti joytyalel Jerusalén. Ti'
tsansayob i yonlel quixtyafiujob yic'ot ti' payayob majlel ti Babilonia lac'al ti
pejtyelelob tsa' ba cayleyob.

Jeremias ti' ts'ijbu ch'ajyem ba t'an cha'an bajche' ti jisanti Jerusalén
(Lamentaciones 1-5)

Ti oniyi but'ul Jerusalén ti cabal quixtyaiiu. Pero wale jocholix. Ti pajyiyonla
majlel ti yamba panimil ti laj contrajob ba' ti yotsayonla ti lolon yajtrofel. Ti
fioj tyac'lantiyonla. Ma'an majch ti' cotyayonla. Ma'an majch ti' fiuc isabeyonla
lac pusic'al. Cha'ach ti cha'lentiyonla cha'an ti caj pejtyel mach ba wen tsa' ba
lac cha'le. Pero, c Yum, q'uele bajche' an lojon ¢ wocol, che'en. Pero tyojach ti'
cha'le Jehové Dios che' ti yac'onla lac fiusan wocol cha'an ti caj ti lac fiusabe i
t'an.

C Yum, pejtyel lojon j contra c'ajacfiayob i yoj cha'an ti a wac'on lojon ¢ fiusan
fioj cabal wocol. Pero awocolic ¢ Yum la' i fiusafiob wocol je'el ti seb cha'an i xot'
jini mach ba wen ti' cha'leyob, che'en.

Dios ti yac'onla judajon ba la lac fiusan cabal wocol tyac. Jinic tyo ti yac'a
i jisabefiob i templo laj contrajob. Wale ma'ix majch an ti Judd mu' ba i bej
c'ajtisaben i yorojlel c'aj oj mi i q'uifiejel tyac tsa' ba i melbeyob Dios. Ma'ix
curajob. Ma'ix fiuc ba yumal i cha'an ba Juda wale. Ma'an majch ti Jud4d mu' tyo
ba i c'ajtisan i mandar tyac Dios. Pejtyel israelon ba la fioj ch'ajyemonla. Mach
ch'ujbi j q'uel pafiimil cha'an ti caj cuq'uel como fioj wocol chancol i fiusan ¢
pi'alob. Mach cujil bajche' tyo mic fiuc isabefiob i pusic'al. I profetajob ti' lolon
loti cha'an ti jini tsa' ba i yila che' bajche' ti fiajal mi subentyel. Mach'an ti yac'a
i pensalifiob mi afiob i mul. Jin cha'an mach'an ti yactyayob i simaronlel. Mach
ch'ujbi i puts'tyan jini wocol tsa' ba aq'uenti i yubin. Mu' ti wajal laj contrajob
cha'an tsa'ix jisanti Jerusalén jini c'otyajax ba lac lum. Dios ti yac'a i fiusan
wocol che' bajche' ti wa ala mi quejel i yujtyel mi mach'an mi ch'ujbibentyel i
mandar.

C'ajtisafion lojon ¢ Yum, cho'on. Mi quejel ¢ wen pijtan laj cotyantyel ti Dios.
Como chancol tyo i yoque p'untyafion la. Xuc'ul Dios. Mu' tyo i q'uelonla ti
p'ump'un. Ma'ix mi quejel i junyajlel cayonla cha'an ti bele' ora. Aunque mi
yaq'uefonla lac fioj fiusan wocol pero mu' tyo i cha' q'uelonla ti wen como mi'
wen p'untyafionla. La' lac wen pensalin cha ba muc'onla israelon ba la. ¢Mu' ba
lac cha'liben tyoj ba ti tyojlel yafio' ba? Mi mach'a ba' an, la' lac cha' cha'len
mu' ba i mulan Dios. Pero mach yom ti lac ti' jach mi lac cha'len oracién cha'an
q'uejliconla ti wen. Yom mi lac cha'len oracién ti pejtyel lac pusic'al.

C Yum, awocolic q'uele bajche' ti lojon ¢ fiusa wocol. Noj wocol chancol lojon
c fiusan. C Yum, jatyet yumalet ti pejtyel mulawil cha'an ti bele' ora. Awocolic
mach a fiajatisafion lojon. Nijcabefion lojon ¢ pusic'al cha'an mi lojon c cha'
ch'ujutisafiet, che'en.

Jini tsa' ba cayle ti Juda ti majliyob ti Egipto
(2 Reyes 25.22-26; Jeremias 40-44; Ezequiel 29-32)

Nabucodonosor ya' ti Caldea ti yotsa ti gobernador juntiquil Gedalias ba i
c'aba' cha'an i cha'len ye'tyel ba'an jini tsa' ba cayleyob ya' ti Juda. Ya'an ti
Juda jini profeta Jeremias je'el como jini capitan cha'an caldeajob* ti yaq'ue
i cha' sujtyel. Jini Gedalias ti' sube quixtyafiujob cha'an yom i ch'ujbiben
i t'an Nabucodonosor. Mi cha'ach mi' cha'lefiob, ma'an cha ba mi' bac'iian.
Pero juntiquil Ismael ba i c'aba' ti' tsansa jini Gedalias. Che' jini, ti pejtyelel
quixtyafiujob ti' wen bac'fiayob caldeajob. Che' jini yom i puts'tyafiob ya' ti
paiiimil Egipto* ba i c'aba'. Ti yajcayob simaron ba winicob wen yujilob xujch'
mu' ba i pas'en majlel bij.

Jini tsa' ba yajcantiyob ti majli ba'an Jeremias cha'an jini mi' c'ajtiben Dios
cha ba yom i cha'lefiob. Ti yac'a i t'an cha'an mux i cha'len cha ba jach mi
quejel i yal Dios. Pero mach yoque yom i fia'tyan cha ba mi quejel i yal Dios,
como tsa'ix i wa fa'tya yom i majlel ti Egipto. Jeremias ti' subeyob bajche' ti
yala Dios. Ti yala: Dios mi yal, yom wa' mi la' caytyal ti Juda. Che' jini mi
quejel caq'uefietla la' ricojlel. Mach yom mi la' lolon bac'fian Nabucodonosor
como ma'an chabayes mi quejel caq'uen i tyumbefietla. Ma' mi la' majlel ti
Egipto cha'an mi la' lolon fia'tyan mi quejel la' tyaj la' ricojlel. Mi ya' mi la'
majlel lamitaletla mi quejel la' sajtyel ti wi'fial yic'ot yamba lamital mi quejel i
tsansantyel ti guerra. Che' mi yal Dios, che'en Jeremfias.

Pero jini tsa' ba yajcantiyob i pas'en bij yafio' ba, mach yom i yubifob. Ti'
payayob majlel ti Egipto. Ti majli Jeremias je'el. Che' ya' afiob ya' ti Egipto,
Dios ti' sube Jeremias i suben pejtyelel quixtyafiu tyalemo' ba ti Judé cha'an
Iac'al i tyalel Nebucodonosor i cha'len guerra ti' contra Egipto yic'ot mi quejel i

lIu' ch'am ti' wenta. Ti yala cha'an ti pejtyelelob tyalemo' ba ti Judd mi quejel i
sajtyel como chancol i ch'ujbifiob melel jach ba dios tyac i cha'an ba Egipto. Che'
ti yala Dios che' nac ti' cafa i ti' Jeremias.

Ya' ti Babilonia, jini colem lum ba' buchul yumal ya' ti Caldea, profeta
Ezequiel ti' sube i t'an Dios pejtyel quixtyafiu tyalemo' ba ti Judé tsa' ba chujqui
majlel ti Nabucodonosor. Ti' wa subeyob cha'an Caldea mi quej i ganarin Egipto
cha'an i ch'am ti' wenta. Ti yala: Dios mi yal jochol ba pafiimil mi quej i caytyal
Egipto. Nabucodonosor mi quejel i tsansan cabal egiptojob. Mi quejel i chilben
majlel ti Babilonia pejtyelel i tyaq'uin yic'ot pejtyelel c'otyajax ba cha ba tyac
an i cha'afiob. Mi quejel i jisan jini lum tyac. Che' mi yal Dios, che' ti yala
Ezequiel.

Ezequiel ti' cha' subeyob i t'an Dios tyalemo' ba ti
Juda ya' ba an ti Babilonia
(Ezequiel 33-34; 36-48)

I soldadojob Caldea ti' jisayob Jerusalén ba' i tyalel mi buchtyal am ba ye'tyel.
Aunque jilemix jini lum, Dios ti' sube Ezequiel cha'an yom i bej subefiob i
t'an Dios jini loq'uemob ya' ti Jerusalén, ya' ba afob ti Babilonia. Che' ujtyel
i jisantyel Jerusalén lamital ya' ba afiob ti majliyob ti Babilonia i subefiob ya'
ba afiob ya'ya'i bajche! ti ujti. Che' jini Dios ti yac'a Ezequiel jini t'an cha'an i
subefiob. Ti yala: Jatyetla, israelet ba la, cabal mi la' cha'len mach'a wen pero
aunque cha'ach mi la' cha'len mi la' pensalin cha'an Dios yom i yaq'uefietla la'
wajiiel ya' ti Juda cha'an ti wa ala cha'an jini pafiimil mi quejel i yaq'uentyel i
jifiajlelob Abraham. Pero cha'an ti la' cabal cha'le mach'a saj wen, Dios ma'an
mi quej i yaq'uen quixtyaiiu i yajiielob ya'i. Che' jini mi quejel la' fia'tyan cha'an
yoque Diosach. Che' mi yal Dios, che'en Ezequiel. Dios ti' sube Ezequiel aunque
mero cabalob chancol i c'ajtiben cha ba mi subentyelob ti Dios, pero ti' pusic'al
mi' wa fia'tyan mach'a ba'an mi quejel i saj jac'ob.

Dios ti yaq'ue t'an Ezequiel yom ba i subefiob afio' ba ye'tyel. Ti yala: Dios
mi' ts'a'q'ueletla jatyetla am ba la' we'tyel como mach saj wen bajche' mi 1a'
cha'len la' we'tyel ti' tyojlel quixtyafiujob. Che' jach la' wom la' bajfiel oc' isan
cha ba an la' cha'an. Mach la' wom la' cotyan quixtyafiujob. Ti lajofiel, jatyetla
lajaletla che' bajche' ajcafiatya tifiame' mach'a ba'an mi' cafiatyan tifiame', pero
mu' jach ba i tsansan, mi' c'uxe'. Jin cha'an Dios mi yal mi quejel i loc'safetla
ti la' we'tyel. Dios mi quejel i much'quifiob ti chumtyal ti Israel pejtyelel
quixtyafiujob i cha'afio' ba tsa' ba pujqui majlel ti cabal pafiimil tyac. Dios i
bajiiel mi quejel i wen cafiatyafiob. Mi quejel i pas'efiob bajche' yom i yajfielob.
Mi quejel i yajcan juntiquil i jifiajlel rey David mu' ba i yotsan ti yumal i
cha'afiob. Mi quejel i cha' oc' an i ricojlel como Dios chancol i cotyafiob. Che' mi
yal Dios, che'en Ezequiel.

Ezequiel ti' sube yamba i t'an Dios jini judajob ya' ba muc'ob ti chumtyal
ya' ti Babilonia. Ti yala: Dios mi yal cha'an mi quej i yaq'uen i fiusan wocol ti
pejtyelel paiimil tyac tsa' ba yaq'uetla israelet ba la, la' fiusan wocol. Mi quejel
i cha' much'quifietla ya' ti Juda. Mi quejel i yoc' sabefietla la' ricojlel. Che' mi
yal Dios, che'en Ezequiel. Dios ti yala je'el: Ti caq'ueyob israelob i iusan wocol
como ti' ch'ujutisayob melel jach ba dios tyac. Tic mich'q'ueleyob. I bajach ti
caq'ueyob i fiusan wocol che' fiac tic pucbeyob majlel ti chumtyal ti yamba
paiiimil tyac jinic tyo ya'i je'el ti' ch'ujutisayob melel jach ba dios tyac. Pero
aunque cha'ach ti' cha'leyob ma'an mi quej ¢ lu' ac'ob ti sajtyel. Mach cha'an
i bajiiel i wenlel pero cha'an cha'ach com tic bajiiel ¢ pusic'al mi quejel c cha'
much'quifiob jini israelob ya' ti Israel. Che' yafio' ba ti pejtyelel mulawil mi'
q'uelob cha ba mic cha'len mux i fia'tyafiob cha'an Dioson. Mi quej ¢ fiusabefiob
israelob ti pejtyelel mach'a wen tsa' ba i cha'leyob. Mi quej c tsijibtisabefiob
i pusic'al. Mi quej caq'uenob Ch'ujul ba ¢ Ch'ujlel cha'an mi quejel i mulan i

ch'ujbibefion c t'an. Cha' rico mi quejel i majlel i lumal. Cucu lu' subefiob ili t'an
tyac. Che' ti subenti Ezequiel ti Dios. Cha'ach ti' cha'le.

Junyaj che' bajche' ti najal Ezequiel ti yila jump'ej colem lum puro joctyal.
Ya'an i yonlel tyaquin ba i baquel tyac quixtyafiu. Dios ti' sube Ezequiel cha'an
mi quejel i cha' sutquin ti quixtyafu jini bac tyac. Ti' sube cha ba yom i yale'.
Ezequiel ti yala bajche' ti subenti. Che' jini, jini bac tyac ti' bajiiel much'quiyob
i ba. Ti' ts'uyuyob i ba. Che' jini ti' wa' tyaja i bac'tyal yic'ot i pachalel jini
bac tyac. Pero max tyo cuxul. Che' jini Dios ti' sube cha ba yamba yom i yale'
Ezequiel. Che' nac ti yala bajche' ti subenti ti cuxtiyi jini bac jach tyac ba yilal.
Ti wa'leyob. Che' jini Dios ti' sube Ezequiel i sujmlel tsa' ba yila. Jifiach bajche’
Dios mi quej i cha'liben israelob. Ti lajofiel jini tyaquin jach ba bac tyac jifiach
jini israelob tsa' ba pujqui majlel ti cabal paiiimil tyac. Pero che' fiac ti cha'
cuxtiyi jifiach mi' pas bajche' Dios mi quejel i cha' much'quifiob ti i lumal ba' mi
quejel i cha' tyajob i ricojlel. Jini Ch'ujul ba i Ch'ujlel Dios mi quejel i pas'efiob
bajche' yom i yajiiel. Dios ti yala je'el cha'an mi quejel i yaq'uen Juda yic'ot
Efrain i yajiiel ti jump'ej jach pafiimil yic'ot juntiquil i jifiajlel David mi quej i
yochel ti yumal i cha'afiob.

Dios ti' sube Ezequiel cha'an Israel mi quejel i ganarin ti jujunyaj che' yamba
pafiimil mi' cha'lefiob guerra ti' contra. Ti' sube cha'an juntiquil winic Gog ba i
c'aba' i yum i yonlel soldadojob mi quejel i tyalelob ti norte i cha'lefiob guerra ti'
contra Israel. Dios ti yala cha'an mi quej i yaq'uen i iusan wocol Gog yic'ot ya'
mi quejel i lu' tsansantyelob ti pejtyelel i soldadojob ya' ti Israel.

Che' fiac tsa'ix filumi catorce jabil i jisan Jerusalén jini caldeajob, Dios ti' pasa
Ezequiel che' bajche' ti fiajal, bajche' yilal mi quejel i cha' ajiiel Jerusalén ti tyal
tyo ba ora che' cha' c'otyajax. Ti yila ya'an tsijib templo ya' ti Jerusalén. Ti yila
bajche' ti mejli yic'ot ti' p'isi i colemlel. Ti fiajal ti yila je'el chancol i cha'len
i ye'tyel curajob bajche' i mandar Dios mi yal yom i cha'lefiob. Ti yila jini
doce mujch'ob israelob chancol i motin ajiielob ti junmujch' jach, yic'ot ya'an
juntiquil jach yumal mu' ba i cha'len ye'tyel ti' tyojlelob. Che' ti yila che' bajche'
ti Najal jini Ezequiel.

Nabucodonosor yic'ot Evil-merodac ti' cha'le ye'tyel ti Caldea
(2 Reyes 25.27-30; Daniel 4)

Junyaj ti fiajal Nabucodonosor, yumal ti Caldea, ti yila jump'ej fioj colem ba
tye' tsa' ba sejq'ui. Juntiquil profeta, Daniel ba i c'aba!, ti' sube i sujmlel jini
tsa' ba yila. Ti yala cha'an c'ala siete jab mi quej i yajfiel ti loco Nabucodonosor.
Mi quejel i c'ux jam che' bajche' wacax, jintyo mi' fia'tyan cha'an Dios jach mi
yaq'uen yumalob i cha'lefiob ye'tyel. Cha'ach ti ujti. Jump'ej q'uin mu' ti xambal
majlel Nabucodonosor ya' ti pam pamaciia ba i jol ba i yotyot ya' ti colem lum
Babilonia ba i c'aba'. Chancol i pensalin cha'an jach ti caj fioj an i wersajlel i
t'an ti' bajfiel yac'a ti melol jini lum cha'an jach yom i tijicfiisan i pusic'al. Dios
ti yac'a i fiusan wocol cha'an ti' chan'isa i ba. C'ala siete jab ti yac'a i yajiiel ti
loco. Che' ti fiumi siete jab ti lajmi i locojlel. An tyo i ye'tyel ti yumal. Pero ti'
fa'tya cha'an fioj p'atyalach Dios yic'ot fioj tyoj mi' cha'len cha ba mi' cha'len.

Che' fiac ti sajti Nabucodonosor, i yalobil Evil-merodac ti ochi ti ye'tyel ti'
q'uexol i tyat. Jini ti' colo ti cachol Joaquin jini yumal ya' ti Juda. Ti yac'a fiuc
ba ye'tyel ya' ti Caldea.

Bajche' ti' cha'le jini tyalemo' ba ti Media yic'ot Persia
(Daniel 5; 7-8)

Belsasar, juntiquil i yalobil ba Nabucodonosor, ti ochi ti yumal ya' ti Caldea.
Jump'ej q'uin che' an ti ye'tyel Belsasar che' bajche' ti fiajal Dios ti' pasa
Daniel cha'chajp mu' ba quej i yujtyel. Ti jini fiaxan ba che' bajche’ ti fiajal, ti
yila chancojt animal chancol i loq'uelob tyalel ti' ti' colem ja'. Ya' wa'al 1ac'al

an juntiquil ajtrofiel i cha'an Dios ch'oyol ba ti panchan. Daniel ti' c'ajtibe i
sujmlel jini tsa' ba yila. Jini ti' sube cha'an jini chancojt animal jifiach champ'ej
paiiimil tyac yubil mu' ba i ch'am ti' wenta yamba pafiimil tyac. Jini chancojtlel
ba animal jifiach jini més p'atyal ba pafiimil. An diez i xulub ti' jol jini animal.
Jini yom i pas ti lajofiel cha'an an diez yumalob mu' ba quej ti yumal ti
jujunchajp pafiimil. Jini i saj ba xulub am ba ti' jol jini animal mi' pas yafiach
tyo juntiquil yumal mu' ba i contrajin Dios, mu' ba i yaq'uen i fiusan wocol jini
chancol ba i ch'ujbin Dios. Pero ti wi'il tyo Dios mi yaq'uen i fiusan wocol jini
yumal. Che' jini Dios mi' xic' tyalel ti tyocal juntiquil bajche' winic yilal, cha'an
i cha'len yumal mach'a yujil jilel wa' ti mulawil.

Ti fiumi dos jab. Che' jini Dios ti cha' ac'a Daniel i q'uel yamba junchajp che'
bajche' ti fiajal. Ti yila juncojt tyat tiiame' an cha'ts'ijt i xulub, pero junts'ijt
més tyam bajche' yamba. P'atyal jini tyat tifiame' pero ti tyali tyat chibu tsa' ba
i jats'ayob i ba. Jini tyat chibu ti' ganari. Pero an junts'ijt jach i xulub jini tyat
Ti junts'ijt jini chants'ijt ti coli yamba i saj ba i xulub. Jini i saj ba xulub mi'
pas ti lajofiel cha'an juntiquil winic tsa' ba i wen chan'isa i ba. Cabal cha ba
mi' pensalin i cha'len. Ti' jisa i templo Dios. Ti' tiq'ui curajob i yaq'uen Dios
tsansabil ba i majtyan tyac.

Pero Daniel ti yubi juntiquil ajtrofiel i cha'an Dios ch'oyol ba ti panchan i
yale' cha'an mi quejel i cha' tyoj'isantyel i templo Dios. Che' jini Dios ti' xiq'ui
tyalel juntiquil ajtrofiel Gabriel ba i c'aba' ch'oyol ba ti panchan. Ti' sube Daniel
i sujmlel jini tsa' ba yila che' bajche' ti fiajal. Ti yala cha'an jini tyat tifiame'
yom i pas ti lajofiel cha'an jini yumalob afio' ba ti Media yic'ot Persia ba i c'aba’
mi quejel i cha'len ye'tyel ti tyal tyo ba ora ti pejtyelel mulawil. Yic'ot jini tyat
chibu mi' pas ti lajofiel cha'an jini grecia ba yumal mu' ba i cha'len ye'tyel ti
mas tyo jal ba ora. Ti yala cha'an jini junts'ijt xulub mi' pas ti lajofiel cha'an jini
flaxan ba grecia ba yumal yic'ot jini chants'ijt saj ba xulub tsa' ba coli ti' q'uexol
jini junts'ijt, mi' pas ti lajofiel cha'an jini yamba chantiquil yumalob mu' ba i
t'oxe' jini pafiimil ti chanchajp. Ti yala cha'an jini junts'ijt i saj ba xulub mi' pas
ti lajofiel cha'an juntiquil simaron ba yumal mu' ba i cha'len cabal mach'a wen
tyac ti' tyojlel jini israelob.

Jump'ej ac'balel Belsasar ti' mele colem q'uin. Ti' xiq'ui jini yajtrofnelob
i ch'am tyalel ti pejtyelel jini tasa tyac yic'ot ch'ejew tyac tsa' ba i chilbe
loq'uel Nabucodonosor ti' templo Dios ya' ti Jerusalén ya' ti Jud4. Ti pejtyelel
quixtyafiu ti' c'AfiA jini tasa tyac i jap lembal. Ti' lIu' subu i fiuclel jini melel jach
ba dios tyac. Che' jini ti tsictiyi junts'ijt c'abal mu' ba ti bajfiel ts'ijb ya' ti boytye'
ba' much'quibilob. Belsasar ti wen queji ti baq'uen. Ti' xiq'ui tyalel ti pejtyelel
winicob afio' ba i fia'tyabal ti Caldea cha'an i suben i sujmlel jini ts'ijb. Ma'an
majch yujil isujm. Che' jini i yijiam Belsasar ti' c'ajtisa Daniel. Ti' sube i fioxi'al
cha'an Daniel.

Che' jini Belsasar ti' paya tyalel Daniel. Belsasar ti yala cha'an mi ti mejli i
suben i sujmlel jini ts'ijb Daniel mux i yaq'uentyel c'otyajax ba i majtyan tyac
yic'ot fiuc ba ye'tyel ti yumal. Daniel ti' jac'a: Mach com ¢ majtyan tyac, pero
mux c subefetla i sujmlel jini ts'ijb. Noj an i wersajlel i t'an a tyat, pero Dios ti'
c'am'isa cha'an ti locojiyi. C'ala siete jab ti' c'uxu jam, jintyo ti' fia'tya cha'an
mas an i p'atyalel Dios che' bajche' i bajfiel i p'atyalel. Aunque ti a na'tya
bajche' ti ujti a tyat chancol a ha'tyan mas an a p'atyalel che' bajche' Dios. Wa'
buchuletla chancox la' c'afie' tasa tyac i cha'an ba i templo Dios cha'an mi la'
jap vino. Chancox la' sub i fiuclel jini melel jach ba la' dios tyac. Ma'an mi la'
fia'tyan cha'an Dios mu' ti yumal ti pejtyelel mulawil. Jin cha'an ti' choco tyalel
c'abal i cha'len ts'ijb. Ili t'an tyac tsa' ba i ts'ijbu mi yal: Niimero tyac, p'isonib
tyac yic'ot t'oxofiel tyac. Jini nlimero yom i yale' ti cha'p'ej uxp'ej q'uin jach
ma'ix més p'atyal a lumal bajche' yamba paiiimil tyac. P'isonib tyac yom i yale'

cha'an Dios ti' p'isiyet yubil, pero mi yilan ma'ix saj wen bajche' ma' cha'len.
Jini t'oxofiel yom i yale' mi quejel i t'oxtyal a lumal ba' muq'uet ti yumal. Jini
yumal ti Media mi' ch'am ti' wenta lamital. Jini yumal ti Persia mi' ch'am jini
yamba lamital. Cha'ach i sujmlel bajche' ti ts'ijbunti ti c'abal. Che' ti yala Daniel.

Ti jini jach ba ac'balel an majch ti' tsansa Belsasar. Ma'ix jal ti tyaliyob i
soldadojob Media yic'ot Persia. Ti' ch'amayob ti' wenta Babilonia, jini colem lum
ba' mi' cha'len ye'tyel yumal ti Caldea. Dario juntiquil tyalem ba ti Media ti'
ch'ama i ye'tyel ti yumal ti' q'uexol Belsasar.

Dios ti' cotya loq'uel Daniel ba'an bajlam
(Daniel 6)

Jini Dario ti yotsa ti ye'tyel yamba winicob mu' ba i cotyan i cha'len ye'tyel.
Juntiquil jini tsa' ba i yotsa jifiach Daniel. Noj wen ti' cha'le ye'tyel. Jini Dario
chancol i pensalin i yotsan ti mas fiuc ba ye'tyel. Pero jini yafio' ba ti queji i
mich'q'uel i fiuclel Daniel. Ti' jop'o i jop'ben i mul Daniel ti' tyojlel Dario. Pero
ma'an ti mejli i tyajbefiob i mul como ioj tyoj ti' cha'le ye'tyel. Ti' fia'tyayob
bajche' mi' ch'ujbin Dios Daniel. Jin cha'an ti' pensaliyob cha ba mi' cha'lefiob
cha'an i jop'benob i mul Daniel ti' tyojlel Dario. Ti' subeyob Dario yom i
mele' tsiji' ba mandar cha'an c'ala jump'ej mes fioj tiq'uil cha'an quixtyafu
mi' c'ajtiben i dios tyac o mi yamba quixtyafiu cha ba jach yom i cha'an. Jini
jach mi c'ajtibentyel Dario. Mi an majch mi' c'ajtin i cotyantyel ba'an yamba
mi wersa chojquel ochel ti jump'ej ch'en ba'an fioj baq'uentic ba bajlam tyac.
Darfo ti' jac'a i ts'ijbun jini tsijib mandar como ti jini tsijib mandar mi' wen pas
che' bajche' mi an i fiuclel. Ma'an ti' na'tya cha'an i contrajob Daniel ti' xiq'ui i
mele' cha'an jach yom i yaq'uen Daniel i yochel ti yac. I tyalel uxyaj ti jujump'ej
q'uin Daniel mi' pejcan Dios ti oracién. Aunque ti' q'uele tsijib mandar, ti' cha'le
oracién bajche' i tyalel mi' cha'len. I contrajob Daniel ti' q'uele cha'an cha'ach ti'
cha'le. Ti majli i suben Dario. Noj ch'ajyem ti yubi che' fiac ti' fia'tya ti' fiusabe i
t'an Daniel. Mach yom i yaq'uen i xot' i mul Daniel. Pero ma'an cha ba ch'ujbi i
cha'len. Mi' wersa yaq'uen i xot' i mul majchical jach mach'a ba'an mi' ch'ujbin
jini tsijib mandar. Jin cha'an Dario ti' xiq'ui yajtrofielob i choc ochel Daniel ti
jini ch'en ba'an bajlam tyac. Pero Dario ti' sube Daniel: A Dios chancol ba a
bej ch'ujbin mi quej i cotyafiet, che'en. Che' jini ti' chocoyob ochel. Ti yotsayob
colem ba tyun ya' ti ti' ch'en. Darfo ti yac'a i sellojlel cha'an ma'an majch mi
mejlel i saj loc'san Daniel. Darfo ti cha' sujti ti yotyot, pero ma'an ti saj ochi i
wayel c'ala ti fiumi ac'balel.

Ti yijc'alel che' yomox sac'an ti majli ti ajfiel Dario ti ch'en. Ti c'am ba t'an ti'
pejca Daniel. Ti' c'ajtibe mi ti mejli i cotyan Dios cha'an ma'an ti jili ti bajlam.
Daniel ti' jac'a: Tsa'ix i cotyayon Dios. Ti' choco tyalel juntiquil ajtrofiel i cha'an
ch'oyol ba ti panchan tsa' ba i fiupbe i ti' jini bajlam tyac como ma'an ¢ mul ti'
wut Dios, che'en. Noj tijicfia Darfo. Ti' xiq'ui yajtrofielob i wa' loc'safiob Daniel
ti ch'en. Ti' loc'sayob. Ma'an cha ba ti saj tyumbenti Daniel ti jini bajlam. Che'
jini Darfo ti' xiq'uiyob i chocob ochel ti ch'en i contrajob Daniel tsa' ba xiq'ui
Dario i mel jini tsiji' ba mandar. Jini bajlam tyac ti' c'uxuyob che' fiac max tyo
ti yoqui c'oti ti ye'bal ch'en. Che' jini Dario ti' mele tsiji' ba mandar. Ti' xiq'ui
cha'an ti pejtyelel quixtyafiu mi' q'uel ti fiuc jini Dios mu' ba i ch'ujbin Daniel.

Dios ti' cotya Daniel i q'uele' che' bajche' fiajal tyac che'
yumal Dario yic'ot Ciro
(Daniel 9-12)

Ti jini naxan ba jab che' mu' ti yumal Dario loq'uem ba ti Media, jini Daniel ti'
cabal q'uele i t'an Dios tsa' ba ts'ijbunti cha'an israelob ti fioj oniyix. Ti' pensali
bajche' ti wa ala jini profeta Jeremias cha'an mux i fiumel setenta jabil jintyo
israelob mi cha' ac' ti melol Jerusalén jini lum ba' i tyalel ti' cha'le yumal afio'

ba i ye'tyel ti Jud4. Che' jini Daniel ti' cha'le ch'ajb yic'ot oracién. Ti' c'ajtibe
Dios i fiusabefiob israelob ti pejtyelel jini mach'a wen tsa' ba i cha'leyob, yic'ot
cha'an i yaq'uefiob i cha' sujtyelob ti chumtyal ti i lumal. Ti' sube Dios cha'an
yujil isujm cha'an jach ti ts'actiyi ti pejtyelel tsa' ba wa ts'ijbunti ti Moisés.

Ti yala cha'an yujil isujm cha'an i bajach ti' iusayob wocol como ma'an ti'
ch'ujbibeyob jini ts'ijbubil ba t'an.

Che' jini Dios ti' choco tyalel juntiquil ajtrofiel i cha'an ch'oyol ba ti panchan
Gabriel ba i c'aba!, cha'an i wen suben Daniel cha ba mu' tyo ba quejel i yujtyel.
Ti yala: Setenta yajlel siete jabil mi quejel i iumel che' max tyo mi quejel i jilel
mulawil. Ti jim ba ora pejtyelel quixtyafiu mi quejel i yactyan i cha'len jini
mach ba wen cha'an jini jach wen ba mi' bele' cha'len. Mi quejel i ts'actiyel
ti pejtyelel tsa' ba i wa ala profetajob. Mi quejel i cha' q'uelob ti fiuc i templo
Dios. C'ala ti jimba ora che' juntiquil yumal mi' xic' israelob i cha' mel otyot
tyac ti Jerusalén c'ala jintyo mi tyalel jini yajcabil ba i cha'an Dios mi quejel
i fiumel siete yajlel loq'uem ba ti jini setenta yajlel jabil tyac. Che' mi fiumel
yamba setenta y dos yajlel loq'uem ba ti setenta yajlel jabil tyac, mi quejel i
loc'santyel jini juntiquil yajcabil ba i cha'an Dios. Che' jini i yonlel soldadojob
mi quejel i yochel i jisan i templo Dios yic'ot ti pejtyelel Jerusalén. Ti jini cojix
ba cabal jabil tyac jini tsa' ba ochi ti yumal ti' tyojlel jini soldadojob tsa' ba
jisayob Jerusalén, an majch mi quejel i wa'chocon trato ba i t'an yic'ot. Che' mi
fiumel xifiil jini jabil tyac mi quejel i xic' quixtyafu i lu' yactyafiob i yaq'uen
Dios tsansabil ba i majtyan tyac. Che' jini che' mi ts'actiyel jini jabil tyac mi
quejel i tyalel ti pejtyelel jini wocol tyac tsa' ba i wa ala Dios mi quejel i yujtyel
che' ba' ba ora mi jilel mulawil ba' mi la cajiiel wale. Che' ti subenti Daniel ti
jini Gabriel.

Ti wi'il ti ochi ti yumal jini loq'uem ba ti Persia, Ciro ba i c'aba'. Ti jimba ora
Dios ti' pas'e Daniel yamba che' bajche' ti fiajal. Wocol i fia'tyantyel i sujmlel
jini tsa' ba yila. Ti' c'ajtibe Dios ti oracién Daniel i pas'en i sujmlel. Jini tsa'
ba xijq'ui tyalel ti Dios i suben i sujmlel ti' sube Daniel cha'an Dios ti' wen
p'untya. Yic'ot ti' sube je'el cha'an yom i wen fiach'tyan che' mi subentyel i
sujmlel. Jifiach i sujmlel iliyi. Che' mi sajtyel Ciro mu' tyo i cha'len i ye'tyel
ti Persia yamba cuatro yumalob. Jini chanticlel ba jifiach jini més am ba i
ricojlel yic'ot i wersajlel i t'an. Pero che' mu' tyo ti yumal, juntiquil soldado
loq'uem ba ti Grecia* mi quejel i contrajin jini yumal. Jini soldado mi quejel
i ganarin. Mi quejel i yochel ti yumal ti' q'uexol jini yumal. Mi quejel i fioj
chajpan i ba cha'an ma'an majch ch'ujbi i chilben i ye'tyel. Che' jini mi quejel
i sajtyel. Cha'an ma'an i jifiajlel mi quejel i t'ox caytyal jini colem pafiimil ti
champ'ej paiiimil tyac. Juntiquil yumal mi quejel i ch'am i ye'tyel ti jujump'ej
jini champ'ej pafiimil. Jini yumal ti Siria* ya' ti norte mi quejel i contrajin
jini yumal ti Egipto ya' ti sur. Ti fiaxan mds an i wersajlel i t'an jini am ba ti
Egipto. Ti wi'il mas an i wersajlel i t'an jini am ba ti Siria. Ti wi'il mi quejel i
cha' q'uextiyel cha'an més an i wersajlel i t'an am ba ti Egipto. Che' cha' an i
wersajlel i t'an jini yumal ya' ti Siria juntiquil mi quejel i wen cha'len lot yic'ot
tsansa cha'an i letsan i ba. Che' jini mi quejel i yochel ti yumal ya' ti Siria. Mi
quejel i contrajin jini yumal ya' ti Egipto. Pero jini am ba ti Egipto* mi quejel i
ganarin. Jini tsa' ba satya, mi quejel i mich'an ti caj.

Che' sujtyel muc' ti yotyot mi quejel i wen mich'q'uel jini israelob. Mi quejel
i xic' majlel soldadojob i tic'ob quixtyafiujob i yaq'uefiob Dios tsansabil ba i
majtyan tyac. Mi quejel i cha'lefiob tiq'uil ba ti Dios. Noj simaron jini yumal.
Anob israelob mu' ba quejel i jac'ob i cha'len cha ba jach mi xijq'uelob i cha'len.
Pero jini xuc'ulo' ba ti Dios mi quejel i contrajin jini yumal. Tyal i yorojlel mi
quejel i sajtyel jini yumal. Che!' jini juntiquil ajtrofiel i cha'an ba Dios ch'oyol
ba ti panchan, am ba ti' wenta i cafiatyan israelob, mi quejel i tyalel. Miguel i
c'aba'. Mi quejel i yujtyel cabal wocol pero Dios mi quejel i cafiatyafiob israelob.

Tyal i yorojlel mi quejel i cha' cuxtiyel jini sajtyemo’ ba. Afiob mu' ba quejel
i majlel ti chumtyal ti panchan ba'an Dios. Yafio' ba mi quejel i majlel ti xot'
mulil mach'a yujil jilel.

Isaias ti' ts'ijbubeyob i t'an Dios israelob sujtyel muc'ob ti Juda
(Isaias 40-66)

Dios ti yaq'ue Isafas i ts'ijbun i t'an cha'an jini israelob afio' ba ti Babilonia.
Sujtyel muc'ob ti Juda. Ti yala: Dios mi yal yom i fiach'tyasantyel i pusic'al jini
quixtyafiu i cha'afno' ba. Yom i subentyel cha'an jasal ti' fiusayob wocol cha'an
jini mach ba wen tsa' ba i cha'leyob. An majch mu' ti c'am ba t'an ya' ti tyaquin
ba joch lum. Chancol i yal: Chajpan i bijlel cha'an mi tyalel Dios, che'en. Ti
pejtyelelob am ba ti mulawil mi quejel i fia'tyan cha'an fioj fiuc Dios. Lajal
bajche' ma'an mi fioj jalijel fiich pimel tyac, mi jam tyac, cha'ach je'el ma'an
jal an ti mulawil mi sajtyel quixtyafiu. Pero ma'an ba' ba ora mi jilel i p'atyalel
i t'an Dios. Jatyetla chancol ba la' puc majlel i t'an Dios ba'an quixtyafiujob
afio' ba ti Jerusalén, yom mi la' majlel ti pam wits ba' mi la' sube' ti fioj c'am
ba t'an. Subefiob afo' ba ti Juda cha'an wa'an i Diosob. Tyal i ch'am i ye'tyel ti
yumal. Mi quejel i yaq'uenob quixtyanujob che' bajche' i tyojol cha'an jini tsa'
ba i cha'leyob. Mi quejel i cafiatyafiob bajche' ajcafiatya tifame' mi' cafiatyan i
tifiame'.

Dios fioj an i p'atyalel yic'ot i fia'tyabal. Noj fiuc cha'an i cafiatyan ti pejtyelel
mulawil. Mach saj lajal bajche' melel jach ba dios tyac. Mi' cha'lefiob pensal
mi jasal i p'atyalel jini dios tyac tsa' ba i meleyob. Ti junts'ijt tye', lamital mi'
c'an i mel i dios. Yamba lamital mi' ¢'an cha'an si'. Ma'an mi' fia'tyan cha'an
leco ti' cha'leyob. Melel jach ba ti c'abal i dios tyac. Ma'an mi mejlel i cafiatyan
quixtyafiu, mi sajlic mi mejlel i nijcan i ba. Pero Dios mds an i p'atyalel yic'ot
i iuclel che' bajche' cha ba jach an ti mulawil. Ma'an majch lajal bajche' Dios.
Mach yom mi la' lolon pensalin cha'an ma'an mi' bej q'uelonla. Ma'an ba' ba
ora mi lujb'an. Mi' lu' fia'tyan ti pejtyelel cha ba jach mi yujtyel. Mi mux lac
xuc'chocon lac pusic'al ti Dios, mux i cha' p'atyalisanonla che' mi lac lujb'an.
Che' mi yal Dios, che'en Isaias.

Dios mi yal je'el: Ti pejtyelelob afio' ba ti mulawil yom i ch'ujutisafion como
ti pejtyelel mulawil an tic wenta. Pero jini tsa' ba ¢ yoque yajca, jifiach jini
israelob. Ti ba'ical jach ti majliyob ti pejtyelel mulawil, tic cha' payayob tyalel
ti' lumal. Mic pejcaiiob ti ajtrofielob c¢ cha'an. Mach yom cha ba mi la' bac'fian
como wa' afion la' wic'ot. Chancol j cotyafietla. Mi quej caq'uen i xot' i mul
majchical jach mi' jop' i yaq'uefietla la' fiusan wocol. Aunque ma'an cabaletla
chancol ¢ wen cotyaiietla, che'en Dios.

Dios mi yal je'el: Chancol ¢ choc majlel juntiquil mu' ba i yajiiel ti ajtrofiel
ba ¢ cha'an. An yic'ot Ch'ujul ba ¢ Ch'ujlel. Junlajal tyoj mi quejel i cha'len ti'
tyojlel ti pejtyelelob. Ma'an mi quejel i cha'len c'am ba t'an. Ma'an mi quejel i
letsan i ba. Ti pejtyelelob mi quejel i fiach'tyan che' mi' cha'len cantisa. Jifiach
t'an tsa' ba i wa tyaja ti t'an Jesucristo.

Yoque Diosach Jehova. Mach yom i saj q'uel che' quixtyafiu mi' sub i
fiuclel cha ba jach ba dios tyac como ma'an yamba yoque Dios ba. Mi'
suben jini israelob: Aunque ti la' contrajiyon mi quejel ¢ fiusabeiietla la'
mul cha'an jach cha'ach com tic pusic'al. Mi quejel caq'uen i fiumel ja'al
ti la' lumal. Mi quejel c choc tyalel Ch'ujul ba ¢ Ch'yjlel ti 1a' pusic'al. Mi
quejel caq'uen i cha' ajfiel Jerusalén ti fiuc ba lum. Aunque ma'an mji'
cafon jini yumal Ciro, mi quejel c'afie’' cha'an mi yujtyel bajche' com. Mi
quejel caq'uen Ciro i yaq'uenetla la' librejlel. Che' an tyo ti ye'tyel mi
quejel 1a' tyech la' cha' mel jini c templo. Mi quejel caq'uen i xot'ob i mul
jini caldeajob* como ti yaq'ueyetla la' fiusan wocol yic'ot cha'an ti' letsayob
i ba.

Pero jatyetla israelet ba la yom c'ajal la' cha'an, ti fioj oniyix tic wa ala mi
quejel caq'uefietla la' xot' 1a' mul. Cha'ach ti caq'uetla la' iusan. Pero mach
che'ic tic cha'le cha'an mi quisaiietla, pero tic cha'le cha'an mij cantisanetla la'
ch'ujbibefion c t'an. Mi machic ti a fiusabon c t'an, ma'an ti caq'uetla la' fiusan
wocol bajche! ti ujtiyetla. Pero wale, loq'uenla tyalel ti Babilonia. Cha' sujtyefiix
majlel ti Juda, mi quej j cotyafietla. Pero mic ts'a'q'uel jini mu' ba i cha'len
mach ba wen. Mi quejel caq'uefiob i fiusafiob wocol.

Dios mi yal je'el: Jini ajtrofiel ¢ cha'an mi quejel i yajiiel ti rico yic'ot mi quejel
i q'uejlel ti fiuc. Afno' ba ti cabal pafimil tyac fioj baq'uentic mi quejel i q'uel
como ma'an ba' ba ora ti yubiyob bajche' jini. Ma'an i c'otyajlel i fii' i wut. Che'
bajche' ma'an majch yom i q'uel. Ti pejtyelelob mi quejel i ts'a'q'uelob. Mi quejel
i pensalifiob ma'an i c'ajnibal. Mi quejel i wen fiusan wocol, che'en. Isaias mi
yal: Mi quejel i fiusan wocol che' bajche' afiach cha'an mi lac fiusan jofionla. Mi
quejel i lojwel ti caj mach'a wen tsa' ba lac cha'le jofionla. Ti caj mi lojwel, Dios
mi quejel i iusabefionla jini mach ba wen tsa' ba lac cha'le. Ti lajofiel, afionla
bajche' cabal tifiame'ob, pero jujuncojt mi majlel ba'ical yom i bajfiel majlel.
Pero Dios mi yaq'uen i fiusan wocol ti laj caj. Ma'an mi yaq'uefionla lac bajnel
fiusan wocol ti caj tsa' ba lac cha'le. Ma'an cha ba mi quejel i yal. Che' jach mi
quejel i fiusan. Mi quejel i tsansantyel aunque ma'an cha ba mach wen ti' cha'le.
Ti wi'il mi quejel i tsictiyel cha'an fioj tyoj ti' cha'le. Ti caj cha ba ti' cha'le, Dios
mi quejel i husabefionla lac mul. Che' ti yala Isafas che' fiac ti' wa tyaja ti t'an
Jesucristo.

Dios mi yal je'el: La' ba'afionla, majchical jach an tyo ba cha ba yom i cha'an.
Mux j cafiatyaiiet. Mi la' wen cha'len tofiel pero ma'an mi yoc' an cha ba an la'
cha'an. Ch'ujbibefion c t'an. Che' jini mux la' tyaj la' ricojlel. Mach yujil lajmel
jini trato ba t'an chancol ba ¢ wa'chocon la' wic'ot. Mux c bele' p'untyaifietla.
Jatyetla, an ti la' wenta la' cantisafob tic t'an jini tyalemo' ba ti yamba pafiimil
tyac. Che' mi yale' Dios. An ti la' t'ejl Dios wale iliyi. Mux i filusaben i mul
majchical jach mi yactyan i cha'len mach ba wen, mu' ba i c'ajtin i cotyantyel.
Como Dios ma'an mi' cha'len bajche' mi la' pensalin yom i cha'len. Mas wen
mi' cha'len. Cha ba jach mi wa al mu' tyo ba quejel i yujtyel, cha'ach mi wersa
yujtyel.

Dios mi yal cha'an jujuntiquilonla yom mi lac cha'len wen ba. Yom mi lac
c'aj la coj ti q'uiiiilel c'aj oj. Yic'ot tyalemo' ba ti fiajt ba pafiimil tyac, mi mux i
p'untyafiob Dios yic'ot mi' ch'ujutisafiob i t'an, Dios mi quej i cha'libefiob wen
ba je'el. Ch'ujbi i yaq'uefiob Dios tsansabil ba alaq'uil tyac ti templo. Ch'ujbi i
yochel ti oracién tyalemo' ba ti ba'ical ba pafiimil tyac.

Mi yal Dios, aunque foj fiuc yic'ot fioj ch'ujul, mi' cotyan jini mu' ba i
peq'uisan i ba. Mi' cotyan israelob mu' ba i ch'ujbin, pero mi quejel i yaq'uen i
fiusan wocol jini simarofio' ba.

Dios mi yal: An israelob mu' ba i lolon pas'ob i ba bajche' mi' ch'ujbifion,
pero ma'an tyoj mi' cha'len ti' tyojlel jini mu' ba i cha'libefiob i tofiel. Jini mas
yom ba jifiach cha'an i cha'len tyoj ti' tyojlel quixtyafiu yic'ot yom i p'untyan
p'ump'uiio' ba. Jiflach més i c'ajnibal ba che' bajche' i pas i ba bajche' chancol i
wen ch'ujutisafion. Che' mi yal Dios.

Jini yajtrofiel Dios mi yal: Chancol i cotyafion Ch'ujul ba i Ch'ujlel
Dios. Mi' xic'on c subefiob i wen t'an Dios jini mu' ba i peq'uisafiob i
ba, yic'ot cha'an mic fiuc isabefiob i pusic'al ch'aAjyemo!' ba, yic'ot cha'an
mi' subefiob cachalo' ba ti mulil bajche' ch'ujbi i tyaj i librejlel ti Dios,
yic'ot cha'an mic subefiob cha'an wale i yorojlelach Dios mi' p'untyafob
quixtyafiu. Yic'ot je'el chancol i xic'on ¢ subefiob quixtyanujob cha'an tyal
i yorojlel mi quejel i yaq'uefiob simarofio' ba i xot'ob i mul. An tic wenta
c fiach'tyasabefiob i pusic'al jini ch'ajyemo' ba cha'an cha' tijiciayob mi
yajiel, che'en.

Dios mi yal je'el cha'an mi quejel i cha'len wen ba ti' tyojlel jini mu' ba i
cha'liben i trofiel, pero mi quej i yac' ti sajtyel jini mu' ba ch'ujbin melel jach ba
dios tyac. Mi yal tyal i yorojel che' on q'uin ti pejtyelelob mi quejel i motin ajiel
ti fiach'tyalel. Ti jimba ora jini ma'tye'lel ts'i' yic'ot tiiame' fiach'alix mi' motin
cha'lefiob buc'bal. Ma'an cha ba cuxul ba mi' tyumben i pi'alob ti chumtyal. Lu'
fiach'alob.

Rey Ciro mi yaq'uen judajob i cha' sujtyel ti Jerusalén
(2 Cronicas 36.20b-23; Esdras 1-2)

Jini tyalemo' ba ti Judé tsa' ba chujquiyob majlel ti Babilonia ti jini
Nabucodonosor ti' cha'libe i trofiel bajche' lolom ajtrofielob jach c'ala setenta
jabil. Cha'ach ti ujti como Dios ti' xiq'uiyob israelob i yaq'uen i c'aj i yoj i lum
pero ma'an ti' jac'ayob. Jini profeta Jeremias ba i c'aba' ti wa ala cha'an cha'ach
mi quej i yujtyel. Ti ujti bajche' ti yala.

Che' ti fiumi setenta jabil mach bej yumalix jini caldeajob*. Pero motin an i
ye'tyel jini tyalem ba ti Media yic'ot jini tyalem ba ti Persia. Tyalem ti Persia
jini yumal Ciro ba i c'aba'. Ti jini fiaxan ba jab tsa' ba i cha'le ye'tyel Ciro, Dios
ti yac'a i q'uel ti uts jini israelob. Ti' ts'ijbu mandar ba' mi yal: Jini yoque Dios
ti yaq'ueyon tic wenta c cha'len yumal ti pejtyelel pafiimil tyac ti mulawil. Ti'
xiq'uiyon ¢ melben i templo ya' ti Jerusalén, jini lum ba' buchul am ba ye'tyel
ti Juda. Jin cha'an chancol caq'uen ti pejtyelel israelob muc'ob ti chumtyal ti
ba'ical ba pafiimil am ba tic wenta cha'an i cha' sujtyel ti Jerusalén cha'an ya'i
mi' cha' melben i templo Dios. Yic'ot mic xic' i pi'alob ti chumtyal i yaq'uefiob
israelob cha ba jach yomob i cha'an, cha'an i cha' mel i templo Dios yic'ot je'el
cha ba jach alaq'uil yomob cha'an i yaq'uen Dios tsansabil ba i majtyan. Che' ti
yala ti mandar jini Ciro.

Jini fiuc ba winicob i jifiajlelob Juda yic'ot Benjamin, yic'ot curajob yic'ot
levitajob ti yalayob cha'an mux i sujtyelob ti Jerusalén cha'an i cha' mel
i templo Dios. I pi'alob ti chumtyal ti yaq'ueyob cabal lets ba i tyojol ba
majtyan tyac cha'an i cotyafiob ti melol templo. Jini Ciro ti' sutquibe jini
tasa yic'ot ch'ejew tyac melel ba ti oro tsa' ba i chilbe loq'uel ti templo Dios
Nabucodonosor. Ti yaq'ue Zorobabel am ba ye'tyel ti junmujch' i jifiajlelob Juda.
Numen ti cuarenta y dos mil quixtyafiujob ti sujtiyob ti Juda. Lamital ti ajniyob
ti Jerusalén yic'ot lamital ya' ti yamba lum tyac ya' ti Juda.

Israelob mi' cha' mel i templo Dios ya' ti Jerusalén
(Esdras 3-6; Hageo 1-2)

Ti jini sietejlel ba mes ti jini fiaxan ba jab tsa' ba sujtiyob ti Juda pejtyel jini
israelob, ti' lu' much'quiyob i ba ya' ti Jerusalén cha'an i melob colem q'uifiejel
lejchi' pat ba i c'aba'. Josué, jini fiuc ba cura yic'ot Zorobabel, yumal i cha'an
junmujch' quixtyafiu lu' i jifiajlelob Jud4, ti' meleyob jump'ej i yajnib ba' mi'
pulben i majtyan Dios. Ti' meleyob ya' ba' ti ajni jini yamba wajalix ba ya' ti
pam templo. Cha'ach ti' cha'leyob cha'an Iu' ts'acal mi' melob q'uifiejel bajche'
ts'ijbubil ti jini mandar tsa' ba ts'ijbu Moisés oniyi.

Ti jini cha'p'ejlel ba uw ti cha'p'ejlel ba jab, Josué yic'ot Zorobabel ti' wen
chajpayob bajche' mi' xic'ob quixtyafiu cha'an ti chajp ti chajp ts'acal mi' tyech i
tofiel cha'an i cha' melob jini templo. Che' fiac ti ujtiyob i mel jini tyuni ba yebal
otyot jini curajob ti' wusuyob i trompeta tyac yic'ot levitajob ti' jats'ayob yamba
musica. Ti' lu' c'ayayob i c'ay tyac Dios cha'an i sub i fiuclel Dios. Lu' tijichayob.
Pero més tyo tijicfiayob jini fioxob como c'ajalob i cha'an bajche' an jini templo
ti oniyi.

An quixtyafiujob ya' ti Judd mach ba israelob tyalemo' ba ti yamba pafiimil
tyac. Jini yumal ti Asiria ti' much'quiyob ti chumtyal ya' ti Jud&. I contra jini
israelob, pero ti' lolon alayob cha'an yom i cotyafob i cha' melob i templo Dios.

Resumen del Antiguo Testamento en el chol de Tila ©2011 Liga Biblica Internacional



Esdras, Hageo, 138

Pero mach i pusic'alic yom i cotyafiob. Ti ti' jach ti yalayob. Pero yom jach i
tyac'lafiob. Jini Zorobabel yic'ot Josué ti' subeyob cha'an ma'an cha ba och

mi' cotyanob como mach israelobic, como jasal che' israelob jach mi' bajiiel
cha'lenob bajche' ti xijq'ui ti jini yumal Ciro ba i c'aba'. I contrajob mach yom

i yubin bajche' jini. Jin cha'an ti' jop'o i tyaj bajche' mi yaq'uen israelob i
yactyafiob i cha'len tofel. Ti yac'a tyaq'uin jini persiajob* am ba ye'tyel cha'an
i jop'ben i mul israelob. Ti' melbeyob i carta tyac jini yumal. Ti' lolon sube ti
carta cha'an an i contrajintyel ti israelob. Che' bajche' jini, i contrajob ti' wersa
yac'ayob israelob i yactyan i tofiel ti templo jintyo jini cha'ticlel ba Dario ti ochi
ti yumal ti' q'uexol i tyat.

Che' mu' ti yumal jini cha'ticlel ba Dario, Dios ti' xiq'uiyob majlel cha'tiquil
profetajob Hageo yic'ot Zacarias ba i c'aba' cha'an i suben i t'an Dios israelob.
Jini Hageo ti' sube Zorobabel yic'ot Josué: Jatyetla israelet ba la mi la' bele' al
cha'an max tyo c'ot i yorojlel cha'an la' cha' mel i templo Dios. Pero an c'otyajax
ba la' wotyot. Pero ti caj mach la' wom la' cha' mel templo, ma'an mi' choc
tyalel ja'al Dios yic'ot ma'an la' ricojlel. Ma'an mi' fioj yac' i wut la' pac'abal.
Ma'an yoque jasal i bal Ia' fiac!, mi la' pislel. Cucu, lotyola jini tye' cha'an la'
c'an la' cha' mel i templo Dios, che' ti yala. Zorobabel yic'ot Joste ti' bac'fia che'
ti yubi jini t'an, pero Hageo ti' subeyob: Mach la' bac'fian. Como Dios chancol i
cotyafietla, che'en. Che' jini Dios ti' nijcabeyob i pusic'al Zorobabel yic'ot Jostie
cha'an i cha' ac' ti melol jini templo. Ti iumi cha'p'ej uxp'ej semana ti' cha'
tyecheyob toiiel.

Ti fiumi jump'ej uw Dios ti yac'a Hageo yamba t'an cha'an i fiuc isabefiob i
pusic'al quixtyafiujob. Ti yala: Dios mi yal, jini tsa' ba ujti la' cha'len mach fioj
c'otyajax yilal che' mi la' pensalin bajche' yilal jini yamba templo. Pero mach la'
bac'fian. WA' mi quej cajiiel. Mds wen tyo mi quejel i majlel bajche' jini fiaxan ba
templo. Che' mi yal Dios, che'en Hageo.

Ti fiumi cha'p'ej uw. Che' jini Dios ti' xiq'ui Hageo i suben quixtyafiu yamba
t'an. Ti yala: Wale, Dios mi quejel i yaq'uefietla la' ricojlel como tsa'ix la' tyeche
la' cha' mel jini templo, che'en.

Che' muc'ob ti tofiel ti templo jini israelob, ti tyali cha'tiquil uxtiquil i contrajob,
jifiach yumalob ya' ti Persia. Ti' c'ajtibeyob majchqui ti' xiq'uiyob i cha' mele'
templo. Ti' jac'ayob cha'an jini ch'ujlelal Ciro ti' xiq'uiyob che' fiac cuxul tyo. Che'
jini, jini contrajob ti' choco majlel carta ba'an yumal, jini cha'ticlel ba Darfo, i
c'ajtiben mi melel i t'an jini israelob. Che' fiac jini i contrajob israelob chancol
tyo i bej pijtyan i q'uexol i carta, jini israelob ti bej queji i cha' mel templo como
Dios chancol i cotyafiob. Che' fiac ti' tyaja i carta, jini Dario ti' xiq'ui ajtrofielob i
cha'an i saclan i mandar Ciro cha'an i q'uel mi melel. Ti' tyajayob. Che' jini Dario
ti' choco majlel i q'uexol i carta jini i contrajob israelob. Ti' subeyob cha'an yom
i yaq'uenob israelob i bej cha'len tofiel, yic'ot je'el yom i yaq'uefiob tyojoiiel tsa'
ba i lotyoyob cha'an i cotyafiob ti tofiel. Che' jini, i contrajob ti' wersa cotyayob
israelob i melob templo. Ti ujti i cha' mel i templo Dios jini israelob che' ti seislel
ba jab mu' ti tofiel cha'ticlel ba Darfo.

Che' ujtyemix i melob jini templo, israelob ti' mele jump'ej colem q'uifiejel
cha'an i yaq'uen cha'an i cha'an Dios jini templo. Ti' tsansayob cabal alaq'uil
cha'an tsansabil ba i majtyan Dios. Wen tijicfiayob. Ti' wa'chocoyob curajob
yic'ot levitajob* cha'an i cha'len tofiel ti templo bajche' ti wa ala Moisés fioj
oniyix. Ti jini jab tsa' ba ochi ti' meleyob pascua ba q'uifiejel. Noj tijicfiayob
como Dios ti yaq'ueyob i cha' mel i templo.

Zacarias ti' sube i t'an Dios jini tsa' ba sujtiyob ti Jerusalén
(Zacarias 1-14)

Ti jini jach ba jab che' mu' ti subt'an jini profeta Hageo, Dios ti' xiq'ui jini
profeta Zacarias i suben israelob i t'an je'el. Ti' subeyob: Dios mi yal mi mux

lac cha' ch'ujbiben i mandar tyac, mux i cotyafionla. Mach yom mi lac cha'len
bajche!' ti' cha'leyob lac yumob ti fioj oniyix. Ti subentiyob t'an je'el cha'an i
yactyan i cha'len mach'a wen pero ma'an ti' jac'ayob. Che' jini Dios ti yac'ayob
i xot'ob i mul. Ti yaq'ueyob i cabal fiusan wocol bajche' ti wa ala mi quejel i
fiusan. Xuc'ul ti' fia'tyayob cha'an i bajachob cha'an cha'ach chancol i fiusafiob
wocol. Che' ti yala Zacarias.

Che' jini Dios ti' pas'e Zacarias che' bajche’ ti fiajal, cha ba tyac mu' tyo ba
quejel i yujtyel. Ti yila cha'an Dios mi quejel i cha' aq'uen i ricojlel Jerusalén,
jini lum ba' i tyalel mi' cha'len e'tyel yumal ti Juda. Ti yala je'el cha'an ti tyal
tyo ba ora mi quejel i tyalel juntiquil yumal c'achal ti burro che' bajche' ma'ix
fluc ba quixtyafiu, pero mi quejel i yumintyel ti pejtyelel mulawil. Cha'ach ti
tyajle ti t'an Jesucristo. Ti yala Zacarias: Tyal i yorojlel jini israelob mi quejel
i fia'tyan cha'an ti yac'ayob ti lojwel Dios. Noj ch'ajyem mi quejel i yubin. Pero
Dios mi quejel i fiusabefiob i mul. Mi quejel i loc'san ti pejtyelel jini melel jach
ba dios tyac ti Juda. Mi quejel i wa'tyal ti pam jini wits Olivajol ba i c'aba'. Mi
quejel i t'ox jajwel jini wits. Dios mi quejel i cha'len yumal ti pejtyelel mulawil.
Ma'ix bej an ac'balel. Dios mi quejel i yaq'uen i xot' i mul ti pejtyelel i contrajob
israelob. Che' ti yala Zacarias.

Ester ti' cotya loq'uel ti wocol israelob
(Ester 1-10)

Che' mu' ti yumal Asuero ya' ti panimil Persia ba i c'aba', ti' wen mich'q'uele
i yijiiam Vasti ba i c'aba' como ma'an ti' jac'a i majlel ti jump'ej colem q'uin tsa'
ba i mele. Jini yafio' ba am ba ye'tyel yic'ot Asuero ti' sube cha'an yom i cay
Vasti cha'an i pay yamba i yijiam. Mi cha'ach mi' cha'len, mi yaq'uen x'ixicob
i fa'tyan cha'an c'ajnibal i bej q'uel ti fiuc i fioxi'al, che'ob. Weflach ti yubi
Asuero.

Che' jini, Asuero ti' xiq'ui yajtrofielob i yajcan tyalel cabal c'otyajax ba
xc'alalob cha'an i yajcan juntiquil mu' ba i pay cha'an i yijiam. Ya' ti jump'ej
lum ti Persia, Susa ba i c'aba', an juntiquil israel ba winic Mardoqueo ba i
c'aba'. Che' fiac ti sajti i yumjel, ti' caya saj xc'alal ba i yalobil Ester ba i
c'aba'. Che' jini Mardoqueo ti' paya Ester ti yotyot cha'an i cosan bajche' mi
i yalobil. Che' fiac ti coli Ester, fioj c'otyajax i iii' i wut. Jini cha'an che' fiac
i yajtrofielob Asuero chancol i sajcan c'otyajax ba xc'alalob, ti' paya majlel
Ester je'el. Jini ajtrofiel am ba ti' wenta i cafiatyan pejtyelel jini xc'alalob
ti' p'untya Ester. Ti' q'uele ti wen. Ma'an ti' fia'tya mi israel ba xc'alal como
Mardoqueo ti' sube Ester cha'an mach yom i sub i ba. Ti jujump'ej q'uin ti
majli ti xambal Mardoqueo ya' ti lac'alel jini colem otyot cha'an i mucul
ubin bajche' an Ester. Che' ti fiumi jump'ej jab ti yajcanti Ester i yochel i
fiusan ac'balel ba'an jini yumal Asuero. Jini ti' mis p'untya Ester bajche’
yamba xc'alalob. Ti' paya cha'an i yijiam. Ma'an ti' fla'tya mi israel ba
xc'alal.

Jump'ej q'uin Mardoqueo ti yubi cha'tiquil ajtrofielob i cha'an Asuero che'
chancol i mucul lajob i t'an cha'an bajche' mi quej i tsansan Asuero. Mardoqueo
ti' sube Ester. Che' jini Ester ti' cha' sube Asuero. Jini ti' poj wen fiach'tya t'an
cha'an i yubin mi melel jini t'an. Melelach. Che' jini Asuero ti' jich' cacha jini
cha'tiquil. Che' jini ti' ts'ijbu ti colem jun ba' mi' lu' al ti pejtyelel tsa' ba ujti
yic'ot bajche' ti cotyanti ti Mardoqueo.

Ya'an juntiquil ajtrofiel i cha'an Asuero, Aman ba i c'aba'. Asuero mi' mulan
bajche' mi' cha'len ye'tyel jini Amén. Ti yotsa ti més fiuc ba ye'tyel. Jini yumal
Asuero ti yac'a mandar cha'an ti pejtyelel quixtyanu mi fioctyal che' mi fiumel
Aman. Ti' Iu' jac'ayob. Jini jach Mardoqueo ma'an ti' jac'a. Che' jini Aman ti'
fioj mich'q'uele Mardoqueo. Ti queji i saclan bajche' ch'ujbi i yac' ti tsansantyel
mach Mardoqueo jach, pero ti pejtyelel israelob.

Che' jini ti yajca jump'ej q'uin. Ti ochi ba'an yumal Asuero i suben cha'an
junmujch' quixtyafiu am ba ti' wenta chancol i fiusaben i mandar tyac.
Tsansantyel yom, che'en Aman. Che' jini Asuero ti' sube Aman i ts'ijpbun mandar
cha'an i lu' tsansafiob. Ti yac'aA Amén i poj c'an i sello cha'an tsiquil fioj an i
wersajlel jini tsijib mandar. Amén ti' xiq'ui ti ts'ijbuntyel jump'ej carta tsa' ba i
choco majlel ti jujump'ej lum am ba ti' wenta Asuero cha'an i xic' quixtyadu i lu'
tsansan israelob ti jimba q'uin tsa' ba yajcanti.

Che' fiac ti yubi jini t'an fioj ch'ajyem ti yubi Mardoqueo yic'ot yamba
israelob. Juntiquil ajtrofiel ti' sube Ester cha'an chancol i Iape' leco ba i pislel
Mardoqueo cha'an i sefiajlel i ch'ajyemlel yic'ot mu' ti c'am ba uq'uel. Ester ti'
xiq'ui majlel juntiquil ajtrofiel i c'ajtiben cha ba och ch'ajyem. Mardoqueo ti'
sube jini ajtrofiel bajche' an ti carta cha'an mi quejel i lu' tsansantyel israelob.
Ti' chocbe majlel Ester jump'ej jini carta ba' mi yal cha'an yom tsansantyel.

Ti' sube ajtrofiel i c'ajtiben Ester i yochel ba'an Asuero cha'an i c'ajtiben i
cotyantyel cha'an ma'an mi lu' sajtyelob. Jini ajtrofiel ti' sube Ester pejtyel tsa'
ba yala Mardoqueo. Che' jini Ester ti' cha' choco majlel jini ajtrofiel i c'ajtisaben
Mardoqueo cha'an tiq'uil i yochel quixtyafnu ba'an Asuero jini jach mi ti pajyi.
Mi an majch mi yochel mach ba paybilic mi tsansantyel. Jini jach mi Asuero
mi letsan jini oro ba fia'tye' i wenta cha'an i sefiajlel mi yaq'uen i yochel. Ma'an
mi tsansantyel che' jini. Ester ti' choco majlel t'an ba'an Mardoqueo i suben
cha'an c'ala jump'ej mes ma'an ti pajyi ochel ba'an Asuero. Pero Mardoqueo

ti' cha' choco majlel t'an ba'an Ester i suben cha'an aunque i yijfiamach Asuero
mi quejel i tsansantyel je'el che' mi tsansantyel yamba israelob, como israel ba
x'ixic je'el. Mardoqueo ti yala cha'an mi ma'an ti' jop'o i cotyanob, mi quejel

i chojquel tyalel yamba mu' ba i cotyafiob, pero mi quejel i tsansantyel Ester.
Ti yala je'el cha'an c'o'ojl ti aq'uenti i yochel Ester ti yijiam yumal cha'an i
cotyafiob ti pejtyelel i pi'alob israelo' ba. Che' ti subenti Ester.

Che' jini Ester ti' choco majlel yamba t'an ba'an Mardoqueo. Ti' sube cha'an
aunque mi tsansantyel ti caj, mi quej i jop' i yochel ba'an Asuero i c'ajtin i
cotyantyel pejtyelel israelob. Ti yala: Pero yom mi' hiaxan much'quifiob i ba
ti pejtyelel israelob wa' ba afiob ti Susa. Cha'p'ej q'uin yom i cha'lefiob ch'ajp
cha'an ma'an cha ba mi' c'uxob. Che' jini yom i tyajon ti oracién che' max tyo
mic jop' cochel ba'an Asuero, che'en. Jini ajtroiiel ti' sube Mardoqueo cha ba ti
yala Ester. Mardoqueo ti' jac'a i cha'len.

Ti fiumi uxp'ej q'uin. Che' jini Ester ti yac'a ti chajpantyel fioj c'otyajax ba
uch'el cha'an Asuero yic'ot Aman. Ti' lapa c'otyajax ba i pislel i yijiam jach
yumal mi' xoj. Ti majli ti wa'tyal ya' ti ti' ba' mu' ti e'tyel Asuero. Che' ti' q'uele
ya' wa'al Ester, ti' letsa jini oro ba fia' tye' i wenta cha'an i yaq'uen i yochel. Ti
ochi.

Che' jini, Asuero ti yala: ;Cha ba a wom mic cha'len? che'en. Ester ti' jac'a:
Com jatyet awic'ot Aman mi la' tyalel ti uch'el quic'ot, che'en. Che' jini Asuero
ti' xiq'ui majlel yajtrofelob i pay tyalel Aman. Ti majliyob ti uch'el tsa' ba chajpa
Ester. Che' jini Ester ti' c'ajtibeyob mi mux i cha' tyalelob ti uch'el ti yijc'alel. Ti
yala cha'an ti yijc'alel tyo mi quej i suben Asuero cha ba yes yom i suben.

Ti loq'ui ti uch'el Aman. Che' sujtyel muc' ti yotyot ya' ti' tyaja Mardoqueo ti
bij. Mardoqueo, bajche' i tyalel mi' cha'len, ma'an ti fiocle ti' tyojlel Aman. Ti'
fioj mich'a Améan. Che' ti c'oti ti yotyot ti' wen chan'isa i ba ti' tyojlel i yijiam
yic'ot ti pejtyelel jini utso' ba yic'ot ti caj an i yonlel i tyaq'uin yic'ot alob ba i
yalobilob yic'ot bajche' an fiuc ba ye'tyel. Ti' bej chan'isa i ba. Ti yala: Sajmal
Ester, i yijiam ba yumal Asuero, ti' payayon ti uch'el quic'ot jach Asuero yic'ot
cha'ach mi quejel i cha' ujtyel ijc'al je'el, che'en. Pero ti yala cha'an aunque
wen fiuc, ch'ajyem tyo ti yubi che' mu' tyo ti tofiel ba'an Asuero jini israel ba
winic Mardoqueo ba i c'aba'. Che!' jini, i yijiam Aman yic'ot utso' ba yic'ot ya'
ba much'quibilob ti yalayob cha'an jini yom ba, jifiach cha'an Améan mi yac' ti

melol jump'ej cham ba cha ba bajche' pan tye' ba' mi' jich' cach quixtyafiu. Che'
jini ti yijc'alel yom i suben Asuero cha'an i jich' cach jini Mardoqueo. Wefiach

ti yubi Amén. Ti' wa' xiq'ui ti melol che' ba bajche' chan ba pan tye' ba' mi' jich'
cach quixtyafiu.

Ti jimba ac'balel ma'an ti ochi i wayel Asuero. Jin cha'an ti' xiq'ui juntiquil
ajtrofiel i cha'an i ch'am tyalel jini jun ba' ts'ijbubil pejtyel tsa' ba ujti c'ala ti'
ch'ama i ye'tyel. Ti ch'ambenti tyalel. Ti' q'uelbe bajche' Mardoqueo ti' subu
che' an cha'tiquil yom ba i tsansan Asuero. Che' jini Asuero ti' c'ajtibe mi an
cha ba ti aq'uenti Mardoqueo i pas'en wocox i yala. Ti yalayob cha'an ma'an
cha ba. Che' muc'ob tyo ti t'an ti ochi Amén cha'an i c'ajtiben Asuero i yac' ti
jich' cajchel Mardoqueo ya' ti jini pan tye' ujtyel ba i mel. Pero che' max tyo an
cha ba ti yala Aman, jini Asuero ti' c'ajtibe: ¢Cha ba yom mic cha'liben, ma' wal,
che' an juntiquil com ba ¢ pas'en cabal wocox cala? Jini Aman ti' lolon fia'tya
cha'an jini Asuero chancol i tyajtyal ti t'an. Jin cha'an ti' jac'a: Mi cal yom ma'
waq'uen i poj lape' jini més c'otyajax ba a pislel yic'ot a corona yic'ot yom a
waq'uen i c'achtyan a caballo. Che' jini yom jini mas fiuc ba ye'tyel ti a tyojlel
i pay majlel ti jini mas colem ba calle wa' ti Susa. Yom i iaxan majlel i yal ti
c'am ba t'an: Jinach bajche' mi' cha'len Asuero che' yom i pas'en wocox i yala
juntiquil winic, che'en. Cha'ach yom ma' cha'len, che' ti yala Aman.

Weiflach bajche' ti a pensali, che'en Asuero. Lu' chajpan pejtyel bajche' ti a
wala. Che' jini cha'ach ma' cha'liben jini Mardoqueo jini israel ba winic, che'en.
Che' jini, cha'ach ti' wersa cha'libe Mardoqueo jini tsa' ba i mich'q'uele. Ti yac'a
Mardoqueo i lap jini mas c'otyajax ba i pislel Asuero. Ti yaq'ue corona ti' jol. Ti'
c'ach choco ti i caballo Asuero. Che' jini ti' paya majlel Mardoqueo ti jini mas
colem ba calle. Ti c'am ba t'an ti yala: Jifiach bajche' mi' cha'len Asuero che'
yom i pas'en wocox i yala juntiquil winic, che'en. Che' ti ujti i cha'len bajche'
jini, fioj ch'ajyem ti yubi Aman. Ti sujti ti yotyot i suben i yijiam yic'ot jini utso'
ba yic'ot pejtyel cha ba ti ujti. Max tyo ti mejli i c'ajtiben Asuero i jich' cach
Mardoqueo. Che' jini, i yijiam yic'ot jini utso' ba yic'ot ti' sube: Mi israel ba
winic jini Mardoqueo ma'an mi quejel a ganarin, pero jini mi quejel i ganarifiet,
che'ob.

Che' jini, ti c'oti i yajtofielob Asuero i pay majlel Amadn ti jini cha'p'ejlel ba
uch'el tsa' ba i chajpa Ester. Che' chancol i jap vino jini Asuero ti' c'ajtibe Ester
i suben cha ba yom i c'ajtiben. Ester ti' jac'a: Com ma' cotyafion cha'an machic
i tsansafion quic'ot ti pejtyelel ¢ pi'alob israelon ba lojon. Cha'ic jach yom i
choiion lojon cha'an ajnicon lojon ti lolom ajtrofielon lojon, ma'an tic tyac'layet j
c'ajtibeyet a cotyafion lojon. Pero mi quejel lojon c tsansantyel, che'en. Che' jini
Asuero ti' c'ajtibe majchqui ti' jop'o i cha'len bajche' jini. Ester ti' jac'a: Aman,
jini wa' ba an ti a t'ejl. Jinach lojon j contra, che'en. Aman ma'an ti' saj fa'tya
bajche' yom i jac'. Ti' fioj mich'a Asuero. Ti tyejchi. Ti poj loq'ui majlel ba'afiob
cha'an fioj mich'. Aman yom i c'ajtiben Ester i cotyan. Ti fiocle ti' t'ejl Ester. Ti
cha' ochi Asuero. Ti' lolon fia'tya cha'an Amén yom i tyac'lan Ester. Che' jini
juntiquil yajtrofiel ti' sube Asuero cha'an an jump'ej chan ba che' ba bajche'
pan tye' ujtyel ba i mel Améan cha'an i yac' ti jich' cachol Mardoqueo. Che'
jini, Asuero ti' xiq'uiyob i jich' cach Aman. Ti sajti. Che' jini ti' lajmi i mich'lel
Asuero. Che' jini Ester ti' sube Asuero cha'an i primojach jini Mardoqueo. Che'
jini Asuero ti yotsa Mardoqueo ti jini fiuc ba ye'tyel ti' q'uexol Aman.

Pero an tyo i wersajlel jini mandar ba' mi yal cha'an lu' tsansantic jini
israelob. Jin cha'an Ester ti' cha' majli ya' ba'an Asuero. Jini ti' cha' letsa oro ba
i na'tye' cha'an i sefiajlel i yaq'uen i yochel. Che! jini Ester ti' c'ajtibe Asuero i
yAp jini mandar tsa' ba ts'ijbu Amén ba' mi yale' mi wersa tsansantyel pejtyelel
israelob. Pero Asuero ti yala cha'an ma'an mi mejlel i yap como tsa'ix i yac'a
i sellojlel. Pero ti yala cha'an mi mejlel i motin ts'ijbun yamba mandar yic'ot
Mardoqueo. Cha'ach ti' cha'leyob. Ti jini tsiji' ba mandar mi yaq'uen israelob i

cotyan i ba che' yamba quixtyafiu mi' jop' i tsasafiob ti jimba q'uin tsa' ba wa
yajcanti cha'an mi quejel i tsansantyel. Mi ti mejli, ch'ujbi i tsansan jini tsa' ba
contrajiyob.

Ti ts'ijbunti jini tsiji' ba mandar ti pejtyelel t'an tyac mu' ba i c'ajiiel ti
jujump'ej pafiimil ba' jaxal an i ye'tyel jini yumal Asuero. Ti' choco majlel ti
jujump'ej jini pafiimil.

Che' ti c'oti i q'uifiilel tsa' ba wa yajcanti cha'an mi quejel i tsansantyel
israelob, jini israelob ti' tsansayob cabal i contrajob. Ti' tsansayob je'el jini
diez alob ba i yalobilob Aman. Ti yijc'alel jini israelob ya' chumulo' ba ti Susa,
ti' tsansayob yafio' ba i contrajob. Che' ti ujti i lu' tsansan i contrajob, jini
israelob ti' meleyob q'uifiejel. Mardoqueo ti' mele carta cha'an i xic'ob i melob
q'uifiejel ti jab ti jab cha'an i c'ajtisan bajche' ti cotyantiyob loq'uel ti' p'atyalel
i contrajob. Jini chumulo' ba ti lum tyac mi' mele' jini q'uin ti quince ti cojix ba
uw ti jujump'ej jab. Jini chumulo' ba ti ma'tye'el yic'ot saj lum tyac mi' mel che'
ti catorce. Mi pejcantyel jini q'uifiejel ti Pur.

Ti ochi ti fioj fiuc ba ye'tyel Mardoqueo ya' ti Persia. Jini jach jini rey Asuero
an mas fiuc ba ye'tyel. Pero jini Mardoqueo mach lajal ti' cha'le bajche' jini
Aman. Mardoqueo ti' wen jop'o i cotyan israelob. Ti' lu' q'ueleyob ti fiuc.

Esdras ti sujti majlel ti Jerusalén
(Esdras 7-10)

Ya' an ti Babilonia, jini colem lum ti Caldea ba' mi' cha'len ye'tyel yumal,
juntiquil cura Esdras ba i c'aba'. Loq'uem ti Juda. Numedix ti cuarenta jabil
yujtyel i cha' mel i templo Dios ya' ti Jerusalén ti cha' sujti majlel ti Juda jini
Esdras. Jini Esdras ti' wen cafia i mandar tyac Dios. Ti' ch'ujbibe. Ti' cantisayob
quixtyafiujob. Jini yumal ya' ti Persia ti yala cha'an ch'ujbi i sujtyel majlel ti
Jerusalén yic'ot Esdras majchical jach ba israelob yom ba i sujtyelob. Cabal ti
sujtiyob. Curajob yic'ot levitajob ti sujtiyob yic'ot je'el. Jini yumal ya' ti Persia ti
yac'a Esdras tyaq'uin cha'an i mafie' alaq'uil cha'an tsansabil ba i majtyan Dios
yic'ot je'el cha ba jach c'ajnibal i cha'an.

Ti' choco majlel i carta jini persiajob* am ba ye'tyel ya' ti Juda cha'an i
subefiob mach yom i c'ajtin tyojofiel ti' tyojlel curajob yic'ot levitajob*. Ti'
xiq'uiyob je'el i yaq'uen Esdras tyaq'uin yic'ot i balob i fiac' cha'an i ye'tyel Dios
ya' ti templo.

Che' Iac'al i yorojlel i loq'uel ti Babilonia i sujtyelob ti Juda jini israelob, ti'
cha'leyob ch'ajp yic'ot oracién. Ti' wen c'ajtibeyob Dios i canatyafiob ti bij.
Como Esdras ti' quisni i c'ajtiben yumal i choc majlel soldadojob i cafiatyafiob ti
bij como tsa'ix i sube yumal cha'an Dios mi' cafiatyan jini mu' ba i ch'ujutisan.
Dios ti' jac'be i yoracién. Ma'an cha ba ti saj ujti. Weifiach ti c'otiyob yic'ot
pejtyelel tyaq'uin yic'ot jini fioj lets ba i tyojol ba ch'ejew tyac tsa' ba i ch'ama
majlel cha'an i ¢'an ya' ti' templo Dios.

Che' fiac ti c'oti Esdras ya' ti Jerusalén ti yila cha'an cabal israelob, jinic
tyo cha'tiquil uxtiquil curajob yic'ot levitajob je'el, ti' payayob x'ixicob cha'an
yijfiam tyalemo' ba ti yamba pafiimil tyac ba' mi' ch'ujutisafiob mele jach ba
dios tyac. Noj ch'ajyem ti yubi Esdras. Ti' pejca Dios ti oracién. Ti yala: Ma'an
ti' ch'ujbibeyetyob jini lojon c yumob ti fioj oniyix. Cha'an i xot'ob i mul ti a
waq'ueyob i contrajob i tsansafiob lamital yic'ot yamba lamital ti' pajyi majlel
ti fiajt ba pafiimil tyac. Wale tsa'ix a waq'ueyon lojon c cha' sujtyel tyalel wa'
ti Jerusalén. Ti a waq'ueyon lojon ¢ cha' mel a templo. Ti a waq'ueyob jini
yumalob ti Persia i q'uelon lojon ti wen. Pero lajal bajche' oniyi chancol lojon ¢
cha' cha'len jini mach ba wen. Che' ti yala ti oracién jini Esdras.

Che' mu' tyo ti oracién jini Esdras, pejtyelel quixtyafiujob ti' much'quiyob i
ba ti' tyojlel. Ti' bajiiel pusic'al ti yalayob cha'an yomob i cha' choc sujtyel ti'
lumal pejtyelel jini najt tyalemo' ba x'ixicob yic'ot i yalobilob. Che' ti' cha'leyob.

Ti' cha' chocoyob sujtyel ti' lumal pejtyel x'ixic tyalemo' ba ti yamba pafiimil
yic'ot i yalobilob como mi yal ti' mandar Dios cha'an mach yom i payob i yijiam
tyalem ba ti yamba panimil tyac ba' mi' ch'ujutisan melel jach ba dios tyac.

Nehemias ti' subeyob israelob yom i cha' mel i ts'ajquil Jerusalén
(Nehemias 1-7)

An juntiquil israel ba winic Nehemias ba i c'aba, ajtrofiel i cha'an jini yumal
ti Persia, Artajerjes ba i c'aba'. Chumul ya' ti Susa, jini lum ba' mi' cha'len
ye'tyel yumal ya' ti Persia. I yijts'in Nehemias, Hanani ba i c'aba' an ti Juda.
Jump'ej q'uin jini Hanani yic'ot yafo' ba ti cha' c'oti ti Persia. Nehemias ti'
c'ajtibe bajche' yilalob jini israelob ya' ti Jerusalén, jini lum ya' ti Juda. Ti'
jac'ayob cha'an an i wocol ti caj i contrajob jini israelob ya'i como jejmen tyo
jini colem ts'ajc ti' joytyalel Jerusalén. I soldadojob jini wajalix ba yumal
Nabucodonosor ya' ti Caldea ti' jisayob jini ts'ajc c'ala oniyix pero c'ala max
tyo i cha' ac'a ti letsel jini israelob. Che' ti yubi jini t'an, fioj ch'ajyem ti yubi
Nehemias. Ti oracién ti' sube Dios: Noj fiuquet, Jehové Dios. Ma' bele' ts'actisan
jini albil ba t'an tsa' ba a wa'choco yic'ot jini mu' ba i p'untyafiet, mu' ba i
ch'ujbiben a mandar. Jofion lojon israelon lojon ti ¢ fiusabe a mandar tyac. Jin
cha'an ti a wac'a lojon j contra cha'an i payon lojon majlel ti yamba pafiimil.
Pero ti a wala mi mux lojon ¢ cha' ch'ujbiben a mandar tyac mux a cha'
waq'uefion lojon c sujtyel ti lojon ¢ lumal. Mij c'ajtibefiet a jac' jini coracion
cha'an i q'uelon ti wen jini yumal che' mij c'ajtiben c cha' sujtyel ti ¢ lumal ti
Juda. Che' ti yala ti oracién Nehemias.

Ti fiumi cha'p'ej uxp'ej uw. Jump'ej q'uin che' mu' ti tofiel Nehemias ti
ajtrofiel i cha'an ba yumal, ti xijq'ui i ch'am majlel jump'ej copa vino. Jini
yumal ti yila ch'ajyem i fii' i wut Nehemias. Ti' c'ajtibe chucoch. Nehemias
ti' bac'fia i sub i ba, pero ti' wersa subu. Ti yala: Ch'ajyemon como jejmen tyo
Jerusalén. Mi mux a q'uelon ti wen, awocolic aq'uefion c cha' sujtyel ti Juda
cha'an mic cha' ac' ti melol Jerusalén, che'en. Jini yumal ti' jac'a ti wen. Ti yac'a
i sujtyel. Ti yotsa ti ye'tyel ti gobernador ya' ti Juda. Ti yaq'ue carta Nehemias
ba' ti' xiq'ui jini persiajob* afio' ba i ye'tyel ya' ti lac'alel Juda cha'an i cotyan
Nehemfas. Jifiach bajche' Dios ti' jac'be i yoracién.

Che' fiac anix trece jabil i majlel ti Jerusalén Esdras, ti majli Nehemdias je'el.
Che' ya'an ti Jerusalén uxp'ej q'uin, jump'ej ac'balel ti' paya majlel cha'tiquil,
uxtiquil winicob cha'an i majlelob i mucul q'uelob bajche' yom tyoj'isantyel
jini ts'ajc mu' ba i joy mac Jerusalén. Pero max tyo ti' subeyob israelob cha
ba mi' pensalin i cha'len. Che' ujtyemix i q'uel, ti' subeyob yom i lu' motin
cha' tyoj'isan jini ts'ajc. Yic'ot ti' subeyob je'el cha'an jini yumal ti yac'a i t'an i
cotyafiob. Ti' lu' lajayob i t'an cha'an i mele'. Ti' wa' tyecheyob toiiel.

Ya'an uxtiquil i contrajob israelob, Sanbalat yic'ot Tobias yic'ot Gesem ba i
c'aba'ob. Ti yubiyob cha ba muc'ob jini israelob. Ti wajlenti jini israelob. Ti'
lolon jop'beyob i mul. Ti yala cha'an chancol i letsafiob i ba ti' contra jini yumal
ya' ti Persia. Pero Nehemias ti yala cha'an Dios mi quejel i cotyan israelob. Ti'
subeyob jini uxtiquil cha'an ma'an cha ba och ya' afiob ti Jerusalén como mach
israelobic.

Ti' bej cha'leyob toifiel israelob. Jujump'ej lum mi' ch'am ti' wenta jayp'ej
kilémetro ts'ajc mi cha' tyoj'isan. Ti' cha' mele jini ts'ajc yic'ot i ti' tyac. Jini
Sanbalat yic'ot Tobias ti' bej wajleyob. Ti yalayob cha'an ma'an mi quejel i
yujtyel yic'ot je'el cha'an ma'an tsats chancol i melob. Pero Nehemias ti' bej
c'ajtibe Dios i cotyafiob. Ti' c'ajtibe Dios cha'an i yaq'uen Sanbalat yic'ot Tobias
i yubifiob pejtyelel wocol tyac chancol ba i jop' i yaq'uen i yubin israelob. Che'
fiac ti' tyajayob lamital i chafielel jini ts'ajc bajche' ti' wa pensaliyob i mele!, i
contrajob ti queji i mich'q'uel israelob. I contrajob ti' fia'tyayob cha'an mach i
cayayob i tofiel ti caj jach i wajlentyelob. Jin cha'an ti' lajayob i t'an i cha'lefiob

guerra ti' contra israelob cha'an i wersa aq'uefiob i yactyan i tofiel. Che' fiac
jini israelob ti yubiyob cha ba chancol i pensalin i cha'len i contrajob, ti' wen
cha'leyob oracién i c'ajtiben Dios i cotyafiob. Yic'ot ti yajcayob winicob tsa'

ba ochi ti ajcafiatyayob tsa' ba aq'uenti ti' wenta i bej fiajti q'uelob cha'an mi
mucul tyalel i contrajob. Pero ch'ajyem ti yubi israelob. Mach bej yomob toriel.
Che' jini Nehemias ti' cha'le t'an. Ti' subeyob cha'an mach yom ch'ajyemob
pero yom i chajpafiob i ba ti guerra. Yom i fiuc isabefiob i ba i pusic'al como
Dios mi quej i cotyaiiob. Che' fiac Sanbalat yic'ot Tobias ti' ia'tyayob cha'an
chajpabilobix i cha'lefiob guerra cha'an i cotyafiob i ba, ma'an ti tyaliyob i
contrajifiob.

Che' jini ti' bej cha'leyob tofel ti ts'ajc jini israelob. Nehemias ti' xiq'uiyob
cha'an lamital mi' cha'lefiob tofiel yic'ot yamba lamital mi wa'chocontyel ti
ajcafiatyaya. Jini muc'ob ba ti tofiel bej an yic'ot i yespada. Ti' wa lajayob i
t'an je'el mi ti yubiyob i t'an trompeta yom i wa' much'quifiob i ba ti guerra. Ti
pejtyelel ajtronelob ti' cha'leyob wayel ya' ti' mal jini ts'ajc chancol ba i cha'
melob. Ma'an ti' jochoyob i pislel ti ac'balel yic'ot bele' an ti' t'ejl i yespada
cha'an ch'ujbi i cha'len guerra ti jump'ej minuto jach mi ti tyali i contrajob ti
ac'balel.

Che' chancol tyo i melob jini ts'ajc Nehemias ti queji i mucul ubin cha'an
lamital jini rico ba israelob chancol i mamben i yalobilob p'ump'uiio' ba
israelob cha'an mi' c'afiob ti lolom ajtrofielob jach. Yic'ot ricojo' ba chancol i
ch'ambefiob i lum p'umpuiio' ba afio' ba i bet mach ba ch'ujbi i tyoj. Nehemias
ti' wen al'eyob. Ti' c'ajtisabeyob cha'an ti i mandar Dios mi' tic' i cha'len che'
bajche' jini. Ti' xiq'uiyob i yac'ob i t'an cha'an mi quej i cha' sutquibefiob i lum
yic'ot alp'efialob tsa' ba i lolom ch'amayob. Aunque mi mejlel i ch'ame' mi yom,
Nehemias ma'an ti' c'ajti tyojofiel cha'an i bajfiel ba i cha'an como ti' fia'tya
quixtyafiujob chancol i wersa aq'uen cabal tyojonel yumal.

Che' jini ti ujti i lu' cha' melob jini ts'ajc. Jini jachix yom i yotsaben i
puertajlel tyac ya' ti ti' ts'ajc. Che' fiac Sanbalat yic'ot Tobias yic'ot Gesem ti
yubi che' yomob yujtyel tofiel, ti' jop'o i lotin Nehemias. Ti' c'ajtibe Nehemias
mi mux i majlel i tyajob ti jump'ej lugar ba' mi mejlel i bajfiel pejcafiob i ba.
Pero mach yom i pejcafiob Nehemias. Yom jach i yaq'uen i loq'uel majlel ti
Jerusalén cha'an mi mejlel i tsansan. Pero Nehemias ma'an ti' jac'a i majlel. Tsa'
jach i choco majlel t'an i subefiob cha'an mach ujt i cha'an. Chancol ¢ cha'len
fiuc ba tofiel, che'en. Chanyaj ti' c'ajtibe Nehemias i majlel ti jump'ej lugar i
pejcaiiob. Lajal ti' jac'a ti chanyajlel. Ti jo'yajlel che' ti' xiq'ui i majlel i pejcafiob,
ti' lolon jop'be i mul. Ti yalayob cha'an chancol i jop' i letsafiob i ba quixtyafiu
ti' contra yumal ti Persia cha'an i bajfiel otsan i ba ti yumal ya' ti Juda. Pero
Nehemias ti' subeyob cha'an lot jach muc'ob. Ti' fia'tya cha'an yom jach i
bac'tisan israelob cha'an mach'an mi' jolontisan i tofiel cha'an i ts'uy chocon
puerta tyac ti' ti' ts'ajc. Jin cha'an més tyo tsats ti' cha'le tofiel Nehemias. Che'
jini ma'ix jal ti ujti tofiel cha'an ts'acalach an jini ts'ajc. Mach fioj tyaja cha'p'ej
uw ti' cha'leyob toiiel. Che' jini ti pejtyelel israelob yic'ot i contrajob je'el yic'ot
jini lac'alo' ba afiob ti Juda ti' lu' fia'tyayob cha'an Dios ti' wen cotyayob.

Nehemias ti yajca winicob cha'an i cafiatyan jini puerta tyac. Ti yala cha'an
yom i fiup'ob puerta tyac ti xinq'uinil che' an cabal ticwal che' yom i c'ajob i
yoj jini ajcafiatya puerta. Joy macal jini colem ba lum ti ts'ajc pero ma'an cabal
quixtyafiu chumulob ti mal. Jin cha'an Nehemias ti yala cha'an wefiach mi
yamba israelob mi tyalel ti chumtyal ya' ti malil.

Bajche' Esdras yic'ot Nehemias ti' cantisa quixtyafiujob
(Nehemias 8-13)
Ti sietejlel ba uw ti jin jach ba jab che' israelob ti ujti i cha' melob ts'ajc
ya' ti joytyalel Jerusalén, pejtyelel israelob ya' ti Juda ti' much'quiyob i ba ti

Resumen del Antiguo Testamento en el chol de Tila ©2011 Liga Biblica Internacional



145 Nehemias

Jerusalén i melob colem q'uifiejel lejchi' pat ba i c'aba'. Che' ya' much'quibilob
jini cura Esdras ba i c'aba' ti' ch'ama tyalel jini balal ba jun ba' ts'ijbubil i
mandar tyac Dios cha'an i q'uelbefiob. Wa'al Esdras ya' ti chan ba pan tye'
cha'an i lu' ubibefiob i t'an. Ti' wen subeyob i sujmlel jujump'ej mandar cha'an
mi' lu' ch'ujbibefiob. Jini levitajob* ti' cotya i suben i sujmlel.

Che' fiac quixtyafiujob ti yubiyob i mandar tyac Dios, ch'ajyem ti yubiyob
como ti' fa'tya cha'an ma'an ts'acal ti' ch'ujbiyob. Pero Esdras yic'ot Nehemias
yic'ot levitajob ti' subeyob cha'an mach yom ch'ajyemob. Ti yalayob yom
tijiciayob ti ili ba q'uifiejel como chancol i q'uelob ti fiuc Dios. Che' jini,
quixtyafiujob ti' ch'amayob tyalel i c'ab tye' tyac cha'an i melob lejchi' pat
tyac bajche' ti xijq'ui ti' t'an Dios. Ya' ti poj chumleyob jump'ej semana. Ma'an
ts'acal ti' meleyob jini q'uifiejel c'ala fioj oniyix che' fac Josué ti' pas'eyob bij i
majlelob ti pafiimil Canain ba i c'aba'.

Che!' ti veinticuatro ti jini jach ba uw ti' cha' much'quiyob i ba quixtyafu i
subefiob Dios i mul yic'ot mi' c'ajtin i fiusantyel i mul. Ti jal ba ora an majch
ti' q'uelbeyob i t'an Dios. Ti yamba jal ba ora ti' lu' cha'leyob oracién i subob
i mul. Ti' subeyob Dios ch'ajyemob ti caj mach'a wen tsa' ba i cha'leyob.
Yic'ot ti' sube wocox i yala yic'ot ti' subu i fiuclel Dios. Ti' cha' c'ajtisayob
pejtyel wen tsa' ba i cha'le Dios ti' tyojlel i jifiajlelob c'ala Abraham ti fioj
oniyix c'ala jintyo Dios ti yac'a i contrajob i payob majlel ti fiajt ba pafiimil
tyac. Ti' c'ajtibe Dios i cotyafiob como mi' wersa ch'ujbiben i t'an jini yumal
ya' ti Persia aunque chumulob ya' ti Juda. Che' jini ti' wa'chocoyob i t'an
cha'an mi quej i ts'acal ch'ujbifiob i t'an Dios. Ti yalayob cha'an ma'an mi
quej i pay mach'a israel ba yijiiam. Yic'ot ti yalayob cha'an ma'an mi quej
i cha'len mafofiel ba'an fiajt tyalemo' ba che' ti q'uifiilel c'aj oj, mi jinic ti
yamba q'uifiejel xiq'uil ba ti' t'an Dios. Yic'ot ti yalayob cha'an ma'an cha ba
mi' pac'ob ti jujump'ej sietejlel jabil tyac cha'an mi yaq'uefiob i c'aj i yoj i lum.
Yic'ot ti yalayob cha'an mi quejel i yaq'uen i librejlel quixtyafiujob tsa' ba i
chucuyob ti lolom ajtrofielob jach cha'an ti caj ma'an ti mejli i tyojob i bet.
Yic'ot ti yalayob mi quejel i yac'ob i tyojofiel templo como c'ajnibal an tyaq'uin
cha'an cha ba yom ti templo.

Yic'ot ti' lajayob i t'an je'el cha'an diezob loq'uem ba ti cien tyac jini israel ba
quixtyafiu mi quejel i tyalel ti chumtyal ti Jerusalén cha'an oc'ac quixtyanu ya'
ti jini mali lum.

Ti fiumi doce jabil. Che' jini Nehemias ti cha' majli ti Persia i jula'an jini
yumal Artajerjes ba i c'aba'. Che' majlem Nehemias jini cura Eliasib ba i
c'aba' ti yac'a cha'an mi yajiiel ti jump'ej saj mal ti templo juntiquil i contra
israelob Tobias ba i c'aba' tyalem ti Amén. Ti fiumi cha'p'ej uxp'ej jab ti
cha' c'oti Nehemias. Ya' tyo an Tobias ti templo. Ti mich'a Nehemias como
i t'an Dios mi' tic' i yochel ti templo jini tyalemo' ba ti Amén. Nehemias
ti' jap choco loq'uel cha ba an i cha'an Tobias. Che!' jini ti' xiq'ui i sac isan
jini saj mal cha'an cha' saquix bajche' xiq'uil ti Dios oniyi. Yic'ot Nehemias
ti queji i yubin cha'an lamital jini levitajob ma'an ti aq'uentiyob i tyojol
cha'an tofiel tsa' ba i cha'leyob ti templo. Jin cha'an jini levitajob ti wersa
cha' sujtiyob ti saj lum tyac ba' tyalemob. Nehemias ti' cha' payayob tyalel ti
Jerusalén cha'an i cha' cha'liben i tofiel Dios ya' ti templo. Ti yotsa ti ye'tyel
winicob mu' ba i ch'am ti' wenta i yaq'uefiob i tyojol jini levitajob. Yic'ot
Nehemias ti yila ya'an winicob muc'ob ba ti tofiel che' i q'uiiiilel c'aj oj,
yic'ot ya'an chancol ba i ch'am tyalel ti Jerusalén c'uxbalel cha'an i chofie'
che' i q'uiiiilel c'aj oj. Che' jini Nehemias ti' xiq'ui ti fiup'ol i puertajlel tyac
ts'ajc che' i q'uiiiilel c'aj oj. Che' ti cha' c'oti jini Najt tyalemo' ba ma'an ti
mejliyob ti ochel ti mali lum. Ya' ti' wersa fiusa q'uin ti' pat ts'ajc. Nehemias
ti yal'eyob. Che' jini ti' ia'tyayob che' fioj tiq'uil cha'an i yochel ti chofoiiel.
Ma'an ti bej tyaliyob che' i q'uiiiilel c'aj oj. Nehemias ti yaq'ue i xot'ob i

mul jini winicob tsa' ba i payayob mach ba israel ba x'ixicob. Ti yac'ayob i
t'an cha'an mach che'ic mi quej i cha' cha'len. Ti' loc'sa ti ye'tyel juntiquil
cura tsa' ba i paya xc'alal ba i yalobil Sanbalat. Como i contra israelob jini
Sanbalat.

Malaquias ti' subeyob israelob i t'an Dios
(Malaquias 1-4)

Che' fiac ti ujti i mele' Nehemias yic'ot israelob jini colem ts'ajc ya' ti joytyalel
Jerusalén ba' mi buchtyal ti ye'tyel yumalob, Dios ti' xiq'ui majlel juntiquil
profeta Malaquias ba i c'aba' cha'an i subefiob israelob i t'an Dios. Ti yala:

Dios mi yal cha'an jatyetla curajet ba la ma'an chancol la' q'uel ti fiuc Dios
bajche' yom mi la' cha'len. Jini alaq'uil tyac chancol ba la' waq'uen Dios cha'an
tsansabil ba i majtyan, ma'an fioj ts'acal ba yic'ot lamital am ba i c'am'an tyac.
Mi la' lolon pensalin ma'an cha ba mi' cha'len como Dios ma'an mi' fia'tyan mi
fioj ts'acal. Che' cha'ach mi la' cha'len, ma'an chancol 1a' q'uel ti fiuc Dios. Mach
che'ic mi la' saj aq'uen afio' ba ye'tyel che' mi la' ¢'an alaq'uil tyac cha'an la'
tyoj la' tyojofiel. Jini tyalemo' ba ti fiajt ba pafiimil tyac mach ba israelob, més
wen mi yaq'uen i majtyan Dios bajche' jatyetla israelet ba la.

Jatyetla curajet ba la yom ts'acal mi la' cantisan quixtyafiu i t'an Dios. Pero
chancol la' cantisafiob lot ba cantisa mu' ba i yaq'uen i cha'len mach ba tyoj
tyac. Ma'an chancol la' ts'actisan jini albil ba t'an tsa' ba i wa'choco Dios yic'ot
la' yumob ti fioj oniyix. Jin cha'an ma'an mi' q'ueletla ti fiuc quixtyafiujob.
Mach jini jach curajob pero ti pejtyeletla israelet ba la ma'an ts'acal mi la'
cha'len cha ba jach albil ba t'an tsa' ba la' wa'choco yic'ot Dios mi yic'otic la'
pi'alob ti chumtyal. An ti la' paya la' wijiam tyalemo' ba ba'an mach ba israelob.
Yic'ot an mi la' cha' cay la' wijiam. Dios mach yom i bej ubin jini mu' ba la'
wale'. An mi la' wal cha'an wefiob simarofio' ba. Yic'ot an mi la' wal: ;Bac an
Dios mu' ba i cha'len tyoj ba i cha'libal? che'etla. Pero mic subeiietla, tyal i
yorojlel Dios mi quejel i choc tyalel yajsubt'an cha'an i chajpaben i bijlel i tyalel.
Dios mi quejel i tyalel ti' templo. Pero ma'an majch mi' cuch che' mi tyalel
como mi quejel i tsats ba tyoj'isan pejtyelel jini mach ba tyoj. Che' jini curajob
mi mejlel i cha' aq'uen tsansabil ba i majtyan tyac bajche' yom. Mi quejel i sub
pejtyelel jini mach ba wen chancol ba 1a' cha'len. Como mi la' cha'len wujt, mi
la' wochel ba'an i yijiam yamba winicob, mi la' cha'len lot, mi la' xujch'iben
cha ba an i cha'an p'ump'ufio' ba yic'ot tyalemo' ba ti yamba pafiimil tyac. Che'
an majch mi' cha'len bajche' jini, mi tsictiyel ma'an mi' q'uel ti fiuc Dios.

Dios ma'an mi saj q'uextiyel. I jifiajlelet tyo la Jacob. Mi mux la' q'uextyan
la' pensal cha'an ts'acal mi la' cha'len bajche’ ti la' wa'choco 1a' t'an yic'ot
Dios, Dios mi quejel i ts'actisan bajche' ti yac'a i t'an je'el. Aq'uen Dios jump'ej
loq'uem ba ti diez tyac la' pac'abal bajche' ti' xiq'uiyetla la' cha'len. Nopo bajche!
mi quejel i yujtyel mi cha'ach ma' cha'len. Mi quejel i yoc' isabefietla cha ba an
la' cha'an.

Mi la' wal lolom jach mi la' ch'ujbiben i mandar Dios como més an i ricojlel
jini chancol ba i fiusaben i t'an. Ma'an ti' bac'fia i fiusaben i t'an, pero ma'an
cha ba ti tyumbentiyob. Pero Dios mi yal cha'an tyal i yorojlel mi quejel i
jisafiob bajche' mi jisantyel basura jach. Pero jini mu' ba i ch'ujbiben i t'an
mi quejel i tyaj i ricojlel. Yom c'ajal 1a' cha'an jini mandar tyac Dios tsa' ba
subenti la' yumob ti foj oniyix ti Moisés ya' ti wits Sinaf ba i c'aba'. Che' ti yala
Malaquias.

Ti yala je'el: Che' max tyo jil mulawil, Dios mi quejel i xic' tyalel juntiquil
profeta Elias i pas'efietla bajche' yom mi yajiiel ti fiach'al ti junmujch’' jach
tyatyalob yic'ot alob ba i yalobilob. Che' ti xijq'ui ti Dios i subefiob israelob jini
Malaquias.

